
ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 16, 2005 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᓪᓗᒍ ᐃᕝᔭᕈᑕᐃᓚᒃ ᑐᒃᓯᐊᓂᕐᒧᑦ ᒪᑐᐃᖅᓯᖁᓪᓗᒍ.  
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᖏᓪᓗᓯ. ᐅᓪᓛᒃᑯᑦ, ᓯᕗᓕᖅᑎ, ᐊᖓᔪᖅᑲᐅᑏᑦ ᐊᒻᒪᓗ ᒪᓕᒐᓕᐅᖅᑏᑦ. 
ᐅᓪᓗᒥ ᑲᑎᒪᔾᔪᑎᒃᓴᓅᕐᓗᑕ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 087 - 2(2): ᓄᓇᕗᒻᒥ ᐃᑦᑕᕐᓂᓴᖃᕝᕕᒃ - ᐱᖓᓲᓕᖓᔪᒃᑯᑦ ᐱᓕᕆᔩᑦ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᓐᓂᒃ ᑐᓴᖅᑎᑦᑎᒋᐊᕈᒪᓪᓗᖓ 
ᓴᖅᑭᑎᑕᐅᓂᖓᓄᑦ ᓄᓇᕗᒻᒥ ᐃᑦᑕᕐᓂᓴᖃᕝᕕᒃ. 
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᓄᓇᕗᑦ ᑐᐊᕕᖅᑐᒃᑯᑦ ᐃᓪᓗᑖᕆᐊᖃᕐᒪᑕ ᐃᓂᒋᔭᐅᓂᐊᖅᑐᒥᒃ ᐊᒻᒪᓗ 
ᑕᑯᔭᒐᖃᕝᕕᒻᒦᑦᑐᓄᑦ ᓄᐊᑎᖅᑕᐅᓯᒪᔪᑦ ᓴᓇᐅᒐᐃᑦ, ᐱᑐᖃᒥᓃᑦ ᐊᒻᒪᓗ ᐃᑦᑕᕐᓂᓴᑐᖃᐅᔪᓪᓗ. ᑖᒃᑯᐊ 
ᓄᐊᑕᐅᓂᑯᐃᑦ ᑐᙵᕕᓕᐅᕐᓂᐊᖅᑐᑦ ᐊᒥᓱᓄᑦ ᐊᑦᔨᒌᖏᑦᑐᓄᑦ ᐃᓕᖅᑐᓯᖅᑎᒍᑦ ᐱᓕᕆᐊᕐᓄᑦ ᐊᒻᒪᓗ 
ᐱᔨᑦᑎᕈᑎᓄᑦ ᐃᑲᔪᕐᓂᖃᕐᓂᐊᖅᑐᑦ ᓄᓇᕗᒻᒥᐅᓕᒫᓄᑦ. 
 
ᓄᓇᕗᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᐃᓄᐃᑦ ᐱᑐᖃᖁᑎᖏᓐᓂᒃ ᐸᐸᑦᑎᔩᑦ ᑲᑐᔾᔨᓂᒃᑯᑦ 
ᐱᓕᕆᐊᖃᑦᑐᑦ ᐱᕚᓪᓕᖅᑎᕆᓂᕐᒥᒃ, ᓴᐳᔾᔨᓯᒪᓂᕐᒥᒃ ᐊᒻᒪᓗ ᐅᖑᒪᑎᑦᑎᓂᕐᒥᒃ ᐃᓕᖅᑯᓯᕐᒥᒃ ᐊᒻᒪᓗ 
ᐃᑦᑕᕐᓂᓴᖏᓐᓂᒃ ᓄᓇᕗᑦ. ᑕᒪᓐᓇ ᐱᑦᔪᑎᒋᓪᓗᒍ, 2004-ᒥ ᒐᕙᒪᒃᑯᑦ ᐋᖅᑭᒃᓯᓚᐅᕐᒪᑕ ᐱᖓᓲᓕᖓᔪᒃᑯᑦ 
ᐱᓕᕆᖃᑎᒌᓐᓂᒃ ᑭᒡᒐᖅᑐᐃᔨᖃᑦᑐᑦ ᑖᒃᑯᓇᙵᑦ ᐱᖓᓱᓂᒃ ᑎᒍᒥᐊᖅᑎᐅᖃᑕᐅᔪᓂᒃ. 
 
ᐱᖓᓲᓕᖓᔪᒃᑯᑦ ᐱᓕᕆᖃᑎᒌᑦ ᓯᕗᒧᐊᑦᑎᐅᓂᐊᖅᑐᑦ ᐱᕙᓪᓕᐊᑎᑕᐅᓂᖏᓐᓄᑦ ᐊᑐᓕᖁᔭᐅᓯᒪᔪᑦ ᐊᑭᑐᔪᓄᑦ 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᓄᑦ ᓴᖅᑭᑕᐅᓂᖓᓄᑦ ᓄᓇᕗᒻᒥ ᐃᑦᑕᕐᓂᓴᖃᕝᕕᒻᒧᑦ. ᓯᕗᓪᓕᕐᒥᒃ ᐱᒋᐊᕐᕈᑕᐅᔪᖅ 
ᐱᓕᕆᐊᖑᔪᒧᑦ ᐱᐊᓂᒃᑕᐅᓂᐊᖅᑐᒋᔭᐅᔪᖅ ᐃᓗᐃᓂ ᑎᓴᒪᑦ ᑕᖅᑮᑦ. 
 
ᓂᕆᐅᑉᐳᒍᑦ ᑕᒪᓐᓇ ᑲᒪᒋᔭᖃᕐᓂᖅ ᓴᖅᑮᓂᐊᖅᑐᖅ ᐱᒻᒪᕆᒻᒥᒃ ᓯᓚᑖᓃᑦᑐᑦ ᐊᑭᓖᔪᒃᓴᒫᑦ ᑮᓇᐅᔭᓕᐅᕐᓂᕐᒧᑦ 
ᖁᕕᐊᓇᕐᒪᕆᒃᑐᖅ ᐱᓕᕆᐊᖑᓇᓱᐊᖅᑐᖅ ᐊᒻᒪᓗ ᓯᕗᓂᑦᑎᓐᓂ ᐊᖏᕐᕋᕆᔭᐅᓂᐊᖅᑐᒥᒃ ᓄᓇᕗᑦ ᐃᓕᖅᑯᓯᖓᑕ 
ᐱᑐᖃᖁᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳᑦ ᐅᖃᐅᓯᖏᑦ 088 - 2(2): ᐃᓕᓐᓂᐊᕐᑎᑦᓯᔩᑦ ᐊᖓᔪᖅᑳᖏᑦ ᐃᓕᓴᕆᔭᑦ 

ᐱᓕᕆᑦᓯᐊᖅᓯᒪᓂᖏᓐᓄᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᕐᕉᒃ ᓄᓇᕗᒻᒥᐅᒃ ᐃᓕᓐᓂᐊᕐᑎᑦᓯᔩᑦ ᐊᖓᔪᖅᑳᖏᒃ 
ᐃᓕᑕᕆᔭᐅᓯᒪᔫᒃ ᑲᓇᑕᓕᒫᒥ ᑕᖅᑭᕆᓯᒪᔭᑦᑎᓐᓂ, ᑐᓴᖅᑎᑦᑎᒍᑎᒋᔪᒪᔮᒃᑲ ᒪᓕᒐᓕᐅᖅᑎᓄᑦ ᑕᕝᕙᓃᑦᑐᓄᑦ. 
 
ᑖᕐᓖᓐ ᓄᕿᙵᖅ, ᐃᓕᓐᓂᕐᑎᑦᓯᔨᓄᑦ ᐊᖓᔪᖅᑳ ᐊᕐᓴᕐᓃᑦ ᐃᓕᓐᓂᐊᕐᕕᒻᒥ ᐃᖃᓗᓐᓂ, ᐃᓕᑕᕆᔭᐅᓯᒪᔪᖅ 
ᑲᓇᑕᒥ ᐊᔪᙱᓂᖅᐹᖑᖃᑕᐅᓂᖓᓄᑦ ᐃᓕᓐᓂᐊᕐᑎᑦᓯᔨᓄᑦ ᐊᖏᔪᖅᑳᓄᑦ, ᑲᓇᑕᒥ ᖃᑐᔾᔨᖃᑎᒌᑦ 
ᐃᓕᓐᓂᐊᖅᑎᑦᓯᔨᓄᑦ ᐊᖏᔪᖅᑳᓄᑦ ᑲᑐᔾᔨᖃᑎᖃᑦᑐᑎᒃ The Learning Partnership ᐃᓕᓐᓂᐊᕐᓂᕐᒧᑦ 
ᑲᑐᔾᔨᖃᑎᒌᓐᓂᒃ ᑐᕌᖓᓪᓗᑎᒃ Rotman School of Management ᓂᕈᐊᖅᓯᓯᒪᔪᑦ 28-ᓂᑦ ᐃᓕᓐᓂᐊᖅᑎᑦᓯᔩᑦ 
ᐊᖏᔪᖅᑳᖏᓐᓂᒃ ᑲᓇᑕᓕᒫᒥ ᐃᓕᓴᖅᓯᓪᓗᑎᒃ. 
 
ᓵᓚᖃᖃᑕᐅᔪᖅ ᐃᓕᓐᓂᐊᖅᑎᑦᓯᔩᑦ ᐊᖏᔪᖅᑳᖏᒃ ᐃᓚᐅᖃᑕᐅᓂᐊᖅᑑᒃ ᓯᕗᓕᖅᑎᐅᓂᕐᒧᑦ ᑲᑎᒪᕐᔪᐊᖅᑐᓂᒃ 
ᓴᖅᑭᔮᖅᑎᑦᓯᔪᓂᒃ ᑲᑐᔾᔨᖃᑎᒌᓐᓂᕐᒧᑦ ᐊᒻᒪᓗ ᐃᖅᑲᓇᐃᔭᖃᐊᑎᒌᓐᓂᕐᒧᑦ ᓇᒻᒥᓂᖃᖅᑎᐅᔪᓄᑦ ᐊᒻᒪᓗ 
ᒐᕙᒪᒃᑯᓐᓂ ᐱᓕᕆᔨᐅᔪᓄᑦ, ᑐᕌᒐᖃᖅᑐᑦ ᐱᕙᓪᓕᐊᑎᑦᓯᒍᒪᓪᓗᑎᒃ ᓯᕗᓕᖅᑎᐅᔪᓐᓇᕐᓂᕐᒧᒃ 
ᐃᓕᓐᓂᐊᕐᓂᓕᕆᓂᕐᒧᑦ ᓇᒥᑐᐃᓐᓇᖅ ᑲᓇᑕᒥ. ᓯᕗᓪᓕᖅᐹᒥ ᐃᓕᓴᕆᔭᐅᔾᔪᑎᒥᒃ ᑐᓂᓯᓯᒪᔪᑦ ᐊᒻᒪᓗ ᑖᕐᓖᓐ 
ᓯᕗᓪᓕᖅᐹᖑᖃᑕᐅᔪᖅ ᓄᓇᕗᒻᒥ ᐃᓕᓴᕆᔭᐅᓂᖓ. 
 
>>ᐸᑦᑕᑐᖅᑐᑦ 
 
ᑖᐊᓐ ᐅᐃᐅᓪᓴᓐ, ᐃᓕᓐᓂᐊᖅᑎᑦᓯᔨᓄᑦ ᐊᖓᔪᖅᑳ ᖁᓪᓕᖅ ᐃᓕᓐᓂᐊᕐᕕᒻᒥ ᐃᖃᓗᒃᑑᑎᐊᕐᒥ, ᓂᕈᐊᖅᑕᐅᓯᒪᔪᖅ 
ᑕᕝᕙᓂ ᐊᖕᕌᒍᒥ "ᐃᑉᐱᒋᓪᓗᒍ ᑐᕆᐊᓐᑦ" ᐃᓕᑕᕆᔭᐅᔾᔪᑎᒥᒃ. ᐃᓕᑕᕆᔭᐅᔾᔪᑎ ᑐᓂᔭᐅᕙᑦᑐᖅ 
ᐃᓕᓐᓂᐊᕆᖅᓯᒪᔪᓄᑦ Trent ᐃᓕᓐᓂᐊᕐᕕᔾᔪᐊᖓᓂᒃ ᓄᓇᓕᓐᓄᑦ ᐃᑲᔪᖅᓯᒪᓂᖏᓐᓄᑦ ᑐᙵᕕᓕᐅᖅᑐᓂᒃ 
ᐅᑉᐱᕆᔭᖏᓐᓂᒃ ᐊᒻᒪᓗ ᐃᓕᓐᓂᐊᕐᑎᑦᓯᒍᑎᖏᓐᓂᒃ ᐃᓕᒃᓯᒪᔭᖏᓐᓂᒃ Trent ᐃᓕᓐᓂᐊᕐᕕᔾᔪᐊᖓᓂ. 
 
>>ᐸᑦᑕᑐᖅᑐᑦ 
 
ᑖᐊᓐ ᓄᖅᑲᕕᓛᓕᖅᑐᖅ ᐊᐅᔭᖅ ᐃᓕᓐᓂᐊᕐᑎᑦᓯᔨᐅᓯᒪᓕᖅᑐᓂ ᕿᑎᕐᒥᐅᓂ ᐊᕐᕌᒍᓂᒃ 32-ᓂᒃ, ᐊᒻᒪᓗ 
ᑕᕝᕙᓂᒃᓴᐃᓐᓇᖅ ᐃᓕᓐᓂᐊᕐᕕᒻᒥ. ᐊᕐᕌᒍᒐᓴᓂᒃ ᓄᓴᓕᓐᓄᑦ ᐃᑲᔪᖅᓯᒪᓂᖓ ᐃᖃᓗᒃᑑᑏᐊᕐᒧᑦ 
ᐱᐅᓯᕚᓕᕈᑕᐅᓯᒪᔪᑦ, ᐊᒃᑐᐃᓯᒪᓪᓗᓂ ᐊᒥᓱᓂᒃ ᐃᓕᓐᓂᐊᖅᑎᓂᒃ ᐊᒻᒪᓗ ᐃᓚᖏᓐᓂᒃ. 
 
ᑕᒪᒃᑮᒃ ᑖᒃᑯᐊ ᐃᓕᓐᓂᐊᕐᑎᑦᓯᔨᑦᑎᐊᕚᒃ ᐃᑲᔪᖅᓱᕆᐊᓕᕗᑦ ᐊᒻᒪᓗ ᖁᔭᒋᓗᒋᒃ, ᐃᑦᔪᐊᕋᔅᓴᐅᓂᖏᒃ 
ᐃᓕᓐᓂᐊᕐᑎᑦᓯᔨᓄᑦ ᓇᓗᓇᖏᑦᑐᖅ ᒪᓕᒃᑕᐅᓂᐊᖅᑐᖅ ᐊᕐᕌᒍᒐᓴᓂᒃ. ᐅᐱᒍᓱᖃᑎᒋᓚᐅᕐᓚᑦᓯ ᑖᒃᑯᓂᖓ ᑖᕐᓖᓐ 
ᐊᒻᒪᓗ ᑖᐊᓐ ᐃᓕᑕᕆᔭᐅᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏ. ᑲᑦᑐᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑏᑦ ᐅᖃᐅᓯᖏᑦ 222 - 2(2): ᓈᒻᒪᒍᓱᙱᓐᓂᖅ ᓇᑦᑎᕋᓱᐊᖃᑦᑕᓂᕐᒥᒃ 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᒪᓕᒐᓕᐅᖅᑎᐅᑉ 
ᐅᖃᐅᓯᕆᓚᐅᖅᑕᖏᓐᓂᒃ ᐃᑉᐸᒃᓴᖅ ᖃᓄᖅ ᐆᒪᔪᓂᒃ ᓯᓐᓈᖅᑏᑦ ᓄᖅᑲᖓᑎᑦᑎᖃᑦᑕᕐᒪᑕ ᐱᕙᓪᓕᐊᔪᓕᕆᓂᕐᒥᒃ 
ᐊᒻᒪᓗ ᖃᓄᖅ ᐊᒃᑐᐃᓂᖃᕐᓂᖏᓐᓂᒃ ᐃᓚᒌᓂᒃ ᐊᒻᒪᓗ ᓄᓇᓕᓐᓂᑦ. 
 
ᐃᑉᐸᒃᓴᖅ ᒫᓃᓚᐅᖅᑐᖅ 150 ᓈᒻᒪᓴᖏᑦᑐᐃᑦ ᑲᓇᑕᐅᑉ ᒪᓕᒐᓕᐅᖅᕕᔾᔪᐊᖓᑕ ᓴᓂᐊᓂ ᓈᒻᒪᓴᖏᑦᑐᑎᒃ 
ᓇᑦᑎᕋᓱᐊᕐᓂᐅᓂᐊᖅᑐᒥᒃ. 
 
ᐃᑉᐸᑦᓴᖅ ᓈᒻᒪᓴᖏᓐᓂᕐᑕᖃᕐᑎᓪᓗᒍ ᑲᓇᑕᐅᑉ ᒪᓕᒐᓕᐅᕝᕕᖓᓂᑦ ᐋᑐᕚᒥᑦ, ᓄᓇᕗᑦ ᓯᕗᓂᑦᓴᕗᑦ 
ᐃᓕᓐᓂᐊᕐᑎᖁᑎᖏᓐᓄᑦ ᐅᐸᑦᑕᐅᓯᒪᓚᐅᖅᑐᑦ ᐊᒻᒪ ᖃᕿᐊᖅᑕᐅᑦᓱᑎᒃ ᓈᒻᒪᓴᖏᓐᓂᓕᓐᓂᒃ 
ᖃᐅᔨᒃᑲᐃᒐᓱᐊᖅᓱᑎᒃ ᖃᓄᖅ ᐊᑦᑐᐃᓂᖃᕋᔭᖅᒪᖔᑕ ᐃᓕᖅᑯᓯᐅᔪᒥᒃ ᐊᒻᒪ ᒪᑭᒪᐅᑕᐅᓂᐅᒐᔭᖅᑐᓂᒃ ᐃᓄᓐᓂᑦ 
ᐅᑭᐅᖅᑕᖅᑐᒥᒃ. 
 
>>ᐸᑦᑕᑐᖅᑐᑦ 
 
ᐊᑦᓱᕖᖔᓗᒃ ᓴᙱᓂᖃᕆᐊᓕᒃ ᓈᒻᒪᓴᖏᑦᑐᓂᑦ ᐅᐸᒍᓐᓇᓂᕐᒥᒃ, ᐊᒻᒪ ᐅᐱᒍᓱᓪᓚᕆᑦᑐᖓ ᓄᓇᕘᒥ ᓯᕗᓂᑦᓴᕗᑦ 
ᐃᓕᓐᓂᓐᐊᕐᑎᖁᑎᑦᑎᓐᓂᑦ ᐱᒍᓐᓇᓂᖃᓚᐅᖅᒪᑕ ᖃᕿᐊᖅᓯᒍᓐᓇᖅᓱᑎᓪᓗ ᖃᐅᔨᒃᑲᐃᒐᓱᐊᖅᓱᑎᒃ 
ᐃᓕᖅᑯᓯᑦᑎᓐᓂᒃ ᐃᓅᓯᑦᑎᓐᓂᓗ. 
 
ᐃᓘᓐᓇᑎᒃ ᑎᓕᒍᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᒃᑯᔾᔨᓂᕐᒥᒃ ᐃᓕᓐᓂᐊᕐᑎᓂᒃ ᐱᒐᓱᐊᕐᓂᖏᓐᓄᒃ; 
ᐃᓕᑕᕆᕙᕗᑦ ᖁᔭᒋᑦᓱᑎᒍᓗ ᐱᓕᕆᓂᖏᓐᓂᒃ ᐃᓘᓐᓇᑎᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒻᒪᔩᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 223 - 2(2): ᐃᑲᔫᑕᐅᔪᑦ ᑮᓇᐅᔭᑎᒍᑦ ᐊᔪᕈᑎᓕᓐᓂᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᐅᔪᖅ ᓂᑯᕕᑉᐳᖓ ᓯᕗᕐᖓᓯᓐᓂᑦ ᐊᑐᐃᓐᓇᐅᑎᑦᓯᒍᒪᓂᕐᒥᒃ 
ᐃᑲᔫᑕᐅᔪᑦ ᑮᓇᐅᔭᑎᒍᑦ ᐊᔪᕈᑎᓕᓐᓄᑦ. ᐅᖃᖅᑕᐅᒐᔪᓲᖑᒻᒪᑦ ᐅᓪᓗᒥᐅᓕᖅᑐᖅ ᖃᓄᐃᑦᑑᓂᖏᑦ 
ᑕᑯᓐᓇᖅᑕᐅᑦᓱᑎᒃ ᖃᓄᖅ ᐱᐅᓯᖃᕐᕕᖃᓲᖑᒻᒪᑕ ᑲᒪᒋᔭᐅᑦᓯᐊᕆᐊᖃᕋᓗᐊᖅᑎᓪᓗᒋᑦ. 
 
ᐅᓪᓗᒥ, ᓄᓇᖃᕋᑦᑕ ᐱᑕᖃᖑᐊᑕᖅᓯᓐᓇᖅᑐᓂᒃ ᐊᑐᐃᓐᓇᐅᑎᑦᓯᒍᓐᓇᖅᑐᓂᒃ ᐊᔪᕈᑎᓕᓐᓄᑦ 
ᐃᓅᓯᖃᕈᓐᓇᕆᐊᖏᓐᓂᑦᑕᐅᖅ ᖃᓄᐃᖏᒐᓱᐊᖅᓂᕐᒧᑦ ᐊᒻᒪ ᓇᒻᒥᓂᕐᓗ ᐃᑲᔪᕋᓱᐊᖅᐸᑦᓱᑎᒃ . 
 
ᐊᔪᕈᑎᖃᕐᓂᖅ ᐃᒪᐃᑑᒋᐊᖃᖏᑦᑑᒻᒪᑦ ᐃᓚᒋᔭᐅᒍᓐᓇᖏᓐᓂᐅᖏᒻᒪᑦ ᐃᓅᖃᑎᑦᑎᓐᓄᑦ. ᐊᒥᓱᑦ ᑲᓇᑕᒥᐅᑕᐃᑦ 
ᐊᒻᒪ ᓄᓇᕗᒻᒥᐅᑦ ᐊᔪᕈᑎᖃᖅᓯᒪᖏᒻᒪᑕ, ᑲᔪᓯᓂᖃᑦᓯᐊᖅᓯᒪᒻᒪᑕ. 
 
ᐃᑲᔪᖅᑐᖅᓂᐅᔪᖅ ᐊᔪᕈᑎᓕᓐᓂᑦ ᓴᖏᓂᖅᓴᐅᕗᖅ ᐊᑐᐃᓐᓇᐅᑎᑦᓯᓂᕐᒥᒃ ᐊᑦᓴᓗᐊᓕᓐᓄᑦ ᒪᔪᕋᐅᑕᐅᔪᓂᒃ ᐊᒻᒪ 
ᐊᓯᖏᓐᓂᓪᓗ ᐃᓪᓗᒨᕈᔾᔪᑕᐅᒍᓐᓇᖅᑐᓂᒃ. ᖃᐅᔨᒪᒐᓱᐊᕆᐊᖃᕋᑦᑕ ᐃᓚᒋᔭᐅᒍᓐᓇᖅᓂᖏᓐᓄᑦ ᐃᓅᖃᑎᒥᓐᓄᑦ 
ᐊᒻᒪ ᓂᐱᖏᓪᓗ ᑐᓴᖅᑕᐅᕙᑦᓱᑎᒃ. 
 
ᐃᑉᐸᑦᓴᖅ ᒪᓕᒐᓕᐅᕐᕕᒻᒥᑦ ᑕᕝᕙᓂ, ᐊᖏᕈᑎᖃᓚᐅᕋᑦᑕ ᒥᑭᔪᒥᒃ ᐊᕐᕌᒍᓕᒪᒧᑦ ᐃᑲᔫᓯᐊᓂᑦ ᑲᑎᒻᒪᔨᓄᑦ 
ᐊᔪᕈᑎᓕᓐᓄᑦ, ᐃᑲᔫᓯᐊᓂᑦ $90,000. ᐃᑲᔪᕆᐊᑲᓐᓂᕆᐊᖃᕋᓗᐊᕋᑦᑕ ᑕᐃᒪᐃᑐᓂᒃ. 
ᐸᕐᓇᒍᑎᖃᕆᐊᖃᕋᓗᐊᕋᑦᑕ ᐊᔪᕈᑎᓖᑦ ᑐᑦᓯᕌᖏᓐᓂᒃ. 

ᐱᓕᕆᐊᖃᕆᐊᖃᕋᓗᐊᕋᑦᑕ ᖃᓄᖅ ᐃᑲᔪᕋᓱᐊᕐᓂᕐᒥᒃ ᐃᓅᒍᑕᐅᔪᓂᑦ. ᐃᓱᒪᒋᒋᐊᖃᕋᓗᐊᕋᑦᑎᒍ ᖃᓄᖅ 
ᑎᒍᓯᒍᓐᓇᓂᕐᒥᒃ ᓄᓇᕘᓕᒫᒥᑦ ᐊᒡᒐᒻᒧᑦ ᐅᖃᓕᒪᒍᓐᓇᓂᕐᒥᒃ ᑐᓵᖏᑦᑐᓄᑦ ᐊᑐᖅᑕᐅᒍᓐᓇᑎᓪᓗᒍ ᐃᓄᒃᑎᑐᑦ 
ᐅᖃᐅᓯᓕᓐᓄᑦ. ᖃᓄᖅᑑᕆᐊᖃᕋᓗᐊᕋᑦᑕ ᓄᓇᓕᐅᔪᑦ ᐱᒋᐊᓕᖏᓐᓂᒃ ᐊᒻᒪ ᐊᑐᐃᓐᓇᐅᑎᑦᓯᓂᕐᒥᒃ 
ᐱᔨᑦᓯᕋᓂᐅᔪᓂᒃ. 
 
ᐊᑲᐅᓈᓕᖅᐸᑦ, ᐃᓕᑕᕆᔭᐅᓂᖃᕐᑎᑦᓯᓛᕋᒪ ᑕᑯᔭᒐᖃᕐᕕᒻᒥᑦ ᐊᒻᒪ ᐊᐱᕐᓱᖅᓗᖓ ᒐᕙᒪᒃᑯᓐᓂᑦ. ᖁᔭᓐᓇᒦᒃ, 
ᐅᖃᖅᑎ.  
 
>>ᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑲᑎᒻᒪᔩᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 224 - 2(2): ᐱᒍᓐᓇᕐᓂᖃᕐᓂᖅᒥᒃ ᑎᑎᕋᕈᓐᓇᕐᓂᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᐅᓪᓗᒥ ᓇᖏᖅᓯᒍᓐᓇᕋᒪ ᐅᖃᐅᓯᖃᓚᖓᑦᓱᖓ 
ᐱᒍᓐᓇᕐᓂᖃᕐᓂᖅᒥᒃ ᑎᑎᕋᕈᓐᓇᕐᓂᕐᒧᑦ. ᒪᓕᒐᓕᐅᖅᑎᕈᓚᐅᖅᑎᓐᓇᖓ ᒪᓕᒐᓕᐅᕐᕕᒻᒥᑦ, 
ᖃᐅᔨᒪᓚᐅᖅᓯᒪᖏᑦᑐᖓ ᐊᒥᓲᓂᖏᓐᓂᒃ ᑎᑎᕋᖅᓯᒪᔪᑦ ᐅᖃᓕᒫᖃᑦᑕᕆᐊᓕᓐᓂᒃ ᖃᐅᑕᒫᑦ ᐃᖅᑲᓇᐃᔮᑦᑎᓐᓂᑦ. 
 
ᑭᒡᒐᑐᑦᓯᐊᕈᒪᓪᓗᖓ ᓄᓇᕗᒻᒥᐅᓂᒃ ᐱᒍᓐᓇᖅᓂᓕᒫᓐᓄᑦ, ᑲᒪᒋᐊᖃᖃᑦᑕᕋᑦᑕ ᐊᒥᓱᓂᒃ ᑎᑎᕋᖅᓯᒪᔪᓂᑦ 
ᑮᑕᑲᐃᓐᓇᕈᓗᒃ ᑲᑎᒻᒪᓂᖃᕐᓂᑎᓐᓂᑦ. ᐅᖃᓕᒫᕈᓐᓇᖏᒃᑯᑦᑎᒍ ᑲᑎᒻᒪᐅᑎᑦᓴᕗᑦ, ᐸᐃᑉᐹᑯᕕᕗᑦ ᐊᒻᒪ ᑮᓇᐅᔭᐃᑦ 
ᐊᑐᕋᔭᖑᐊᖅᑐᑦ ᑎᑎᕋᖅᓯᒪᔪᑦ, ᐱᔭᕆᐊᑐᒐᔭᖅᒪᑦ ᐃᖅᑲᓇᐃᔮᕆᔭᕗᑦ. 
 
ᐱᕈᖅᓴᖅᑕᐅᓚᐅᖅᓯᒪᒐᒪ ᐊᖓᔪᖅᑳᓐᓄᑦ ᐃᓕᓐᓂᐊᖅᑎᑕᐅᓯᒪᔪᓄᑦ ᐃᓕᓐᓂᐊᑎᑦᓯᔨᓄᑦ 
ᐃᓕᓐᓂᐊᑎᑦᓯᓚᐅᖅᓯᒪᒻᒪᑕᓗ ᐅᕙᓐᓂᑦ ᑎᑎᕋᕈᓯᒥᒃ. ᕿᑐᖓᒃᑲᓗ ᐃᓕᓐᓂᐊᕐᑎᑕᐅᓯᒪᖑᐊᑕᖅᓯᓐᓇᕐᒪᑕᓗ. 
 
ᐊᒥᓱᓄᑦ ᓂᕈᐊᖅᑎᒋᓯᒪᔭᑦᑎᓐᓄᑦ, ᑎᑎᕋᕈᓐᓇᑦᑎᐊᖅᑲᑕ ᐅᖃᓕᒫᕈᓐᓇᑎᐊᖅᑲᑕᓗ ᐱᕙᓪᓕᕈᑎᖃᓪᓚᕆᒃᑲᔭᕐᖓᑦ 
ᓄᓇᕐᔪᐊᕐᒥ. ᑎᑎᕋᕈᓐᓇᕐᓂᖅ ᑎᑎᖅᑲᒥᒃ ᐊᑐᕐᓂᖃᕈᓐᓇᑎᐊᕐᖓᑦ ᐃᖅᑲᓇᐃᔮᔅᓴᓯᐅᕐᓗᓂ ᐊᐱᕐᓱᖅᑕᐅᓂᐊᕐᓗᓂ, 
ᐅᕝᕙᓘᓐᓃᑦ ᐊᔪᕆᕐᓯᐅᔾᔭᐅᓂᕐᒥᒃ ᒪᑐ ᐊᓂᓂᐊᕐᓗᓂ ᓇᒦᒻᒪᖔᖅ.  
 
ᐅᖃᓕᒫᕈᓐᓇᑎᐊᖅᑲᑕ ᑎᑎᕋᕈᓐᓇᑎᐊᖅᑲᑕ ᐱᒻᒪᕆᐅᒻᒪᑦ ᑐᑭᓯᐅᒪᒍᑕᐅᔪᓐᓇᕐᖓᑕ ᐄᔭᒐᖅᑖᕆᕙᑦᑕᖏᓐᓄᑦ 
ᐅᕝᕙᓘᓐᓃᑦ ᑎᑎᕋᕐᓂᐊᕐᓗᓂ ᐊᕐᕌᒍᑕᒫᕐᓯᐅᑎᓂᒃ ᐅᑎᖅᑐᔅᓴᐅᕙᑦᑐᓂᒃ.  
 
ᓄᓇᕗᒥ ᐅᖃᓕᒫᕆᐅᕐᓴᕕᒃ ᑎᑎᕋᕆᐅᕐᓴᕐᕕᒃ ᒫᓐᓇ ᐱᖓᓲᔪᖅᑐᕆᓕᖅᑕᖓᓐᓂᒃ ᐊᕐᕌᒍᒥ ᐊᐅᓚᓂᖃᓕᕐᖓᑦ. 
ᑲᑎᒪᔩᑦ ᐱᒻᒪᕆᐅᔪᓂᒃ ᐱᓕᕆᐊᖃᖅᐸᒻᒪᑕ ᓄᓇᕗᒥ ᐅᖃᓕᒫᕐᓂᕐᒥᒃ ᑎᑎᕋᖃᑦᑕᓂᕐᒥᓪᓗ, ᐱᖃᓯᐅᑎᓪᓗᒋᑦ 
ᐱᓕᕆᖃᑦᑕᓂᕐᒥᒃ ᐊᒥᓱᓂᒃ ᓄᓇᓕᓐᓂᑦ ᑲᑐᔾᔨᖃᑎᒌᖑᕙᑦᑐᓂᒃ. 
 
ᓇᒻᒥᓂᖅ ᓂᕈᐊᖅᑎᒋᓯᒪᔭᒪ ᐃᓚᖓᑦ ᐃᖃᓗᑦᑑᑦᑎᐊᕐᒥ, ᑭᒻᒥ ᑯᕌᑲᑦ, ᓯᕗᓕᖅᑎᐅᒻᒪᑦ ᑲᑎᒪᔨᓄᑦ. ᑲᑎᒪᔩᑦ 
ᐱᓕᕆᐊᕆᕙᑦᑕᖓᓐᓂ ᓴᖅᑭᔮᕐᓂᖅᐹᖑᕙᑦᑐᖅ ᐊᕐᕌᒍᑕᒫᑦ ᑲᑎᑎᑦᑎᖃᑦᑕᕐᓂᖓᑦ ᐲᑕ ᓵᔅᑭ ᑲᓲᑦᑕᓂᕐᒧᑦ 
ᖃᐃᖁᔨᓯᒪᓪᓗᑎᒃ ᐅᖃᓕᒫᕆᐅᖅᓴᑎᑦᑎᖃᑦᑕᕐᓂᖅ ᑎᑎᕋᕆᐅᖅᓴᑎᑦᑎᖃᑦᑕᓂᕐᒧᑦ ᓄᓇᕗᒥ. 15-ᖑᒻᒪ ᑖᒃᑯᐊ 
ᑲᑎᖃᑦᑕᕐᓂᐅᕙᑦᑐᑦ ᑲᓇᑕᓕᒫᒥ ᐊᕐᕌᒍᑕᒫᑦ, ᐊᒻᒪᓗ ᐊᖏᓂᖅᐹᖑᖃᑕᐅᓪᓗᓂ ᑮᓇᐅᔭᓂᒃ ᓄᐊᓴᐃᓂᐅᖃᑦᑕᕐᖓᑦ 
ᐅᖃᓕᒫᕆᐅᖅᓴᑎᑦᑎᖃᑦᑕᓂᕐᒧᑦ ᑎᑎᕋᕆᐅᖅᓴᑎᑦᑎᖃᑦᑕᓂᕐᒧᑦ ᑲᓇᑕᒥ.  
 
ᑕᒫᓂ ᐊᕐᕌᒍᒥ ᑲᑎᓐᓂᐅᓛᖅᑐᖅ ᐃᖃᓗᑦᑑᑦᑎᐊᕐᒥᐅᒫᖅᑐᖅ ᒪᐃ 17, 18, ᐊᒻᒪ 19. ᖁᕕᐊᓱᑦᑐᖓ ᐅᖃᕆᐊᔅᓴᖅ 
ᓯᕗᓕᖅᑎ, ᐅᕙᖓᓗ ᐊᒻᒪᓗ ᒍᕆᒡ ᒥᓱᓪ ᑕᕼᐅᕋ ᑎᒥᐅᔪᒥ, ᐱᔨᑦᑎᕐᓯᒪᒻᒪᑕ ᐅᐱᒋᔭᐅᔪᓄᑦ ᐲᑕ ᓵᔅᑭ ᑲᓲᑦᑕᓂᕐᒧᑦ 
ᖃᐃᖁᔨᓯᒪᓂᕆᕙᑦᑕᖓᓐᓄᑦ ᑲᑎᒪᔨᓄᑦ ᑲᑎᓐᓂᐅᖃᑦᑕᖅᑐᒧᑦ.  

ᖃᐅᔨᒪᔪᖓ ᓯᕗᓕᖅᑎ ᐃᑲᔪᕐᓂᖃᓪᓚᕆᑉᐸᒻᒪᑦ ᐅᖃᓕᒫᕆᐅᕐᓴᓂᕐᒧᑦ ᑎᑎᕋᕆᐅᕐᓴᓂᕐᒧᓪᓗ ᐊᒻᒪᓗ 
ᐃᓕᓴᕆᔭᐅᓯᒪᓪᓗᓂ ᑲᑎᒪᔨᓂᒃ ᒫᓐᓇᕋᑖᖅ ᐊᕐᕌᒍᑕᒫᕐᓯᐅᒻᒥ ᐅᓂᒃᑳᓕᐊᖑᓯᒪᔪᓂᒃ ᓇᒻᒥᓂᖅ 
ᐃᑲᔪᖅᓯᒪᓪᓚᕆᓐᓂᖓᓄᑦ ᑮᓇᐅᔭᑎᒍᑦ ᑎᒥᐅᔪᒧᑦ. 
 
ᒫᓐᓇᕋᑖᖑᓚᐅᖅᑐᖅ ᕿᑎᕐᒥᐅᓂᑦ ᓴᖅᑭᔮᖅᑎᑦᑎᕕᔾᔪᐊᕐᓂᐅᓚᐅᖅᑐᒥ, ᑲᑎᒪᔩᑦ ᓄᐊᓴᐃᓚᐅᖅᑐᑦ $27,215-ᓂᒃ 
ᓄᓇᕗᒧᑦ ᑐᓂᓯᓂᕐᒧᑦ ᐊᑭᑦᑐᕋᐅᑎᓂᖃᖅᑎᑦᑎᑎᓪᓗᒋᑦ ᐃᑲᔪᖅᑐᑎᒃ ᑕᕼᐅᕋ ᑎᒥᐅᔪᖅ. ᐊᒥᓱᑦ ᐃᓄᐃᑦ, ᑎᒥᐅᔪᑦ 
ᐊᒻᒪ ᐱᓕᕆᕕᐅᔪᑦ ᐃᑲᔪᑦᑎᐊᓚᐅᖅᑐᑦ ᐊᑭᑦᑐᕋᐅᑎᒍᑎᔅᓴᐅᔪᓄᑦ. 
 
ᓂᕆᐅᑦᑐᖓ ᑐᙵᓱᑦᑎᓛᕆᐊᔅᓴᖅ ᓯᕗᓕᖅᑎ ᐊᒻᒪᓗ ᒥᓱᓪ ᐊᒻᒪᓗ ᐊᓯᓕᒫᖏᑦ ᐱᖃᑕᐅᓛᖅᑐᑦ ᐃᖃᓗᑦᑑᑎᐊᕐᒥ 
ᒪᐃᖑᓕᖅᑲᑦ. ᓇᓗᓇᙱᑦᑐᖅ ᑕᒪᕐᒥᒃ ᖁᕕᐊᓱᐊᓛᖅᑐᑦ ᑕᒪᑐᒥᖓ ᐊᑐᕐᓂᖃᓪᓚᕆᑦᑐᒥᒃ ᓱᓕᕆᑎᓪᓗᑕ 
ᐅᔾᔨᕈᓱᓕᖅᑎᑦᑎᒋᐊᒃᑲᓐᓂᕋᓱᑦᑎᓪᓗᑕ ᑕᒪᑐᒥᖓ ᐱᒻᒪᕆᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 225 - 2(2): ᐃᑲᔪᖅᓰᓂᖅ ᐅᑭᐅᖅᑕᖅᑐᒥ ᑲᔪᓯᑎᑕᐅᒋᐊᕋᓱᐊᖅᑐᒧᑦ 

ᐅᔭᕋᒃᓯᐅᓂᕐᒧᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᖏᕐᓯᔪᖓ ᐅᓪᓗᒥ ᐃᑲᔪᖅᓯᕈᒪᓪᓗᖏᑦ ᐅᑭᐅᖅᑕᖅᑐᒥ 
ᑲᔪᓯᑎᑕᐅᒋᐊᕋᓱᐊᖅᑐᖅ. ᔨᐊᓗᓇᐃᒥ ᑕᖅᑭᐅᓚᐅᖅᑐᒥ, ᑲᑎᒪᔪᖃᔪᒻᒪᑦ ᓄᓇᓕᐅᔪᑦ ᑲᑎᕕᐊᓂ ᐅᑯᓂᖓ 
ᑲᑎᒪᖃᑎᖃᖅᑐᑎᒃ ᐋᓐᑎ ᓯᑳᑦ, ᓯᕗᓕᖅᑎ, ᐊᒻᒪ ᐃᑐᓪ ᕙᓛᓐᑎᓐ-ᐋᓐᓄᕈ. ᑲᑎᒪᔪᔪᑦ ᑐᓴᕋᓱᐊᖅᑐᑎᒃ ᖃᓄᖅ 
ᐃᓱᒪᒋᔭᖃᕐᒪᖔᑕ ᐃᓄᖏᑦ ᔨᐊᓗᓇᐃᒥ. 
 
ᐅᔭᕋᓐᓂᐊᕐᓂᖅ ᐃᑲᔪᕐᓂᖃᓪᓚᕆᖃᑦᑕᕐᖓᑦ ᐃᓄᓐᓄᑦ ᓄᓇᕗᒻᒥᐅᓄᑦ ᐊᒻᒪᓗ ᐃᑲᔪᖅᓯᕈᒪᓪᓚᕆᒃᑲᒃᑯ 
ᐅᔭᕋᒃᓯᐅᖃᑦᑕᕐᓂᖅ ᐱᔾᔪᑎᒋᓪᓗᒍ ᐃᑲᔪᕐᓂᖃᓪᓚᕆᖃᑦᑕᕐᓂᖓ ᓄᓇᕗᑦ ᓄᓇᓕᖏᓐᓄᑦ ᐊᒻᒪᓗ ᓯᓚᑖᓃᑦᑐᓂᒃ 
ᓄᓇᓕᓐᓂᑦ. ᐃᑲᔪᖃᑦᑕᒥᒻᒪᑕ ᒐᕙᒪᒃᑯᓐᓄᑦ ᐱᔾᔪᑎᒋᓪᓗᒍ ᑮᓇᐅᔭᖃᖅᑎᑦᑎᒍᑎᒋᕙᑦᑕᕗᑦ, ᐅᕝᕙᓘᓐᓃᑦ 
ᐱᑕᖃᑦᑎᐊᖃᑦᑕᖏᓐᓂᖓᓄᑦ.  
 
ᐋᓐᑎ ᓯᑳᑦ, ᑕᒪᐅᙵᓛᖅᐸᓪᓚᐃᔪᖏᕐᓇ ᐃᖃᓗᓐᓄᑦ ᑕᓪᓕᕐᒥᐅᓕᖅᑲᑦ ᐅᖃᐅᓯᖃᕆᐊᖅᑐᕐᓗᓂ ᐅᑭᐅᖅᑕᖅᑐᒥ 
ᑲᔪᓯᑎᑕᐅᒋᐊᕈᓯᒪᔪᒥᒃ. ᒪᓕᒐᓕᐅᖅᑏᑦ ᐊᒻᒪᓗ ᐃᓄᑐᐃᓐᓇᐃᑦ ᒪᑐᐃᖓᓂᖃᑦᑎᐊᖁᓛᖅᑕᒃᑲ ᑕᒪᑐᒥᖓ 
ᐱᔾᔪᑕᐅᔪᒥᒃ. ᖁᔭᓐᓇᒦᒃ, ᐅᖃᖅᑎ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 226 - 2(2): ᓄᖑᑉᐸᓪᓕᐊᓂᖏᑦ ᓴᖅᐱᓖᑦ ᐃᒪᕐᒥᐅᑕᐃᑦ ᐃᓄᓐᓄᑦ 

ᑕᐃᒪᐃᑎᑕᐅᙱᑦᑐᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᒋᑦᑎᐊᖅᑕᕋ ᒪᓕᒐᓕᐅᖅᑎ ᑕᓯᐅᔭᕐᒧᑦ. ᐃᓄᐃᑦ ᑕᒫᓂ 
ᓄᓇᖃᕐᓯᒪᓕᕐᖓᑕ ᑕᐅᓴᙳᓗᐊᖅᑐᓂᒃ ᐊᕐᕌᒍᓂᒃ ᐊᒻᒪᓗ ᓂᕐᔪᑎᓂᒃ ᓄᖑᑎᑦᑎᓚᐅᕐᓯᒪᙱᑎᐊᖅᑐᑕ. 
ᐊᑕᐅᓯᐊᕐᓗᑕᓘᓐᓃᑦ ᓂᕐᔪᑎᓂᒃ ᓄᖑᑎᑦᑎᓚᐅᕐᓯᒪᙱᑦᑐᒍᑦ. 
 
>>ᐸᑦᑕᑐᖅᑐᑦ 

ᑭᓯᐊᓂ ᐊᕐᕙᓂᐊᖅᑏᑦ ᐱᒋᐊᕐᖓᑕ ᐆᒪᔪᐃᑦ ᓄᖑᑉᐸᓪᓕᐊᓕᓚᐅᕐᓯᒪᔪᑦ. ᐆᑦᑑᑎᒋᓗᒍ, ᐊᕐᕖᑦ ᓄᖑᓕᓚᐅᕐᓯᒪᔪᑦ 
ᐃᓄᓐᓄᑦ ᑕᐃᒪᐃᑎᑕᐅᒐᑎᑦ, ᑭᓯᐊᓂ ᐊᕐᕙᓂᐊᖅᑎᓄᑦ ᐊᓯᖏᓐᓂᑦ ᓄᓇᓃᙶᖅᓯᒪᔪᓂᒃ ᓄᓇᕐᔪᐊᕐᒥ. 
 
ᐅᖃᖅᑏ, ᑕᒪᓐᓇ ᑐᑭᓯᔭᐅᑎᑦᑎᐊᓚᐅᕐᓚᕗᑦ. ᓂᕐᔪᑎᓂᒃ ᔭᒐᓚᒃᑳᕆᔨᐅᙱᑦᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 227 - 2(2): ᐅᑭᐅᖅᑕᖅᑐᒥ ᑖᒃᓰᔭᕈᑕᐅᕙᑦᑐᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᓂᐱᖃᖃᑕᐅᔪᒪᓪᓗᖓ ᑕᐃᒃᑯᓄᖓ 
ᐃᓱᒪᒋᔭᐅᒋᐊᒃᑲᓐᓂᖁᔨᓯᒪᔪᓂᒃ ᑖᒃᓰᔭᖅᑎᑕᐅᖃᑦᑕᓂᑦᑎᓐᓂᒃ ᐅᑭᐅᖅᑕᖅᑐᒥ. 
 
ᐅᖃᖅᑏ, ᑕᒫᓂ ᐊᕐᕌᒍᒥ, ᐃᓱᒪᒋᔭᕗᑦ ᑕᒫᓂ ᐊᕐᕌᒍᒥ, ᐃᓱᒪᒋᔭᖃᓕᖃᑦᑕᕋᑦᑕ ᑖᒃᓰᔭᕈᑎᓂᒃ. T-4-
ᖑᓂᖃᖅᑕᐅᕙᑦᑐᑦ ᑎᑭᓯᒪᓕᕐᖓᑕ, ᐊᒻᒪᓗ, ᐅᕙᑦᑑᕈᔅᓯ, ᕿᓂᖃᑦᑕᕋᔅᓯ ᔭᒐᐃᓯᒪᔭᔅᓯᓐᓂᒃ ᓇᓕᖅᑲᖏᓐᓂᒃ. 
 
ᐅᑎᖅᑐᔅᓴᓄᑦ ᑖᒃᓰᔭᕈᑎᒥᓂᕐᓄᑦ ᐊᑭᓖᖃᑦᑕᕋᑦᑕ ᐅᑭᐅᖅᑕᖅᑐᒥ ᑕᒪᓐᓇ ᐃᓕᓴᕆᔭᐅᓯᒪᑦᑎᐊᖏᒻᒪᑦ ᑲᓇᑕᓕᒫᒥ. 
ᑕᐃᒫᒃ ᒪᓕᒐᓕᐅᖅᑏᑦ ᐅᖃᖅᓯᒪᒻᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ, ᐊᖏᓂᖅᐸᐅᖃᑕᐅᔪᖅ ᐅᐃᒪᔮᕈᑕᐅᖃᑦᑕᖅᑐᖅ 
ᑖᒃᓰᔭᕈᑎᓄᑦ ᑎᑎᕋᕐᕕᒋᔭᕆᐊᓖᑦ, ᐱᔭᕆᐊᑐᒌᖅᑐᑎᒃ ᑐᑭᓯᓇᓱᐊᖅᑐᒋᑦ ᖃᓪᓗᓈᑎᑐᑦ, 
ᐃᓄᑦᑎᑑᓕᖅᑕᐅᓯᒪᙱᓐᓂᖏᑦ. 
 
ᐅᖃᖅᑎ, ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᕋᑖᖅᓯᒪᕗᑦ ᑲᓇᑕᒥ ᒐᕙᒪᒃᑯᖏᑦ ᑕᑯᒋᐊᒃᑲᓐᓂᖁᓪᓗᒋᑦ 
ᐊᔾᔨᒌᙱᓐᓂᖏᓐᓄᑦ GST ᐅᑭᐅᖅᑕᕐᑐᒥ. ᐅᖃᖃᑦᑕᖅᓯᒪᕗᖓ ᐊᑯᓂᐅᓕᖅᑐᖅ ᑖᓐᓇ ᑖᒃᓯᐅᔪᖅ 
ᐊᔾᔨᒌᑎᑦᑎᖏᒻᒪᑦ. $20-ᕌᖅᑐᖅ ᐋᑐᕚᒥ ᐊᑭᖃᕐᓂᐊᖅᑯ $1.40 GST-ᖓᓂᑦ, ᑭᓯᐊᓂᓕ ᒥᑭᔫᔪᑦ ᓄᓇᓕᐅᔪᑦ 
ᓄᓇᕗᒻᒥ, ᐊᔾᔨᓴᐃᓐᓇᖓ ᐊᑭᖃᕐᓂᐊᖅᑯ $40-ᒥᑦ ᐅᖓᑖᓂᓪᓘᓐᓃᑦ, ᐊᑭᓖᓂᐊᖅᑯᑎᑦ ᒪᕐᕈᐊᖅᑎᐸᓗᒃᐳᖅ GST-
ᒥᑦ ᐊᔾᔨᓴᐃᓐᓇᖓᓂᑦ ᖃᓪᓗᓈᓂᑦ ᓄᓇᖃᕐᑐᒥᑦ. 
 
ᐅᖃᖅᑎ, ᑖᒃᓰᔭᕈᒪᔪᖃᕐᐸᙱᓚᑦ, ᑭᓯᐊᓂᓕ ᐊᑭᒋᕙᐅᒃ ᓄᓇᖃᕐᓂᕐᒧᑦ. ᑖᔅᓱᒥᖓᓕ GST-ᒥᑦ, 
ᐊᑭᓖᓂᖅᓴᐅᕙᑉᐳᒍᑦ. ᑕᒪᓐᓇᑦᑕᐅᖅ ᑕᒪᓐᓇ ᐃᓱᒪᔅᓴᖅᓯᐅᕈᑕᐅᒃᑲᓐᓂᖁᕙᕋ. ᐆᑦᑑᑎᒋᓗᒍ, ᐅᖃᖅᑎ, 
ᐊᑯᓂᑲᓪᓚᒻᒪᕆᐅᓕᖅᑯ ᑖᒃᑯᐊ ᐅᑭᐅᖅᑕᕐᑐᒥ ᓄᓇᖃᕐᓂᕐᒧᑦ ᐊᑭᑭᓪᓕᒋᐊᕈᑎᐅᕙᑦᑐᖅ 
ᐊᓯᔾᔨᖅᑕᐅᓚᐅᖅᓯᒪᙱᓚᖅ. 
 
ᐃᓱᒪᒋᕙᕋᓕ ᑕᒪᓐᓇ ᑲᒪᒋᔭᐅᔭᕆᐊᖃᖅᑯ ᐊᑭᑭᓪᓕᒋᐊᖅᓯᓂᕐᒥᑦ ᑖᒃᑯᐊ ᖃᓄᐃᓕᐅᕈᑎᐅᔪᓐᓇᖅᑐᑦ 
ᐊᔾᔨᒌᓕᖅᑎᑦᑎᓂᕐᒥᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 228 - 2(2): ᐱᐅᓂᖅᓴᒥᑦ ᐱᔨᑦᑎᕋᕐᓂᖅ ᐃᓄᓐᓄᑦ ᐊᔪᕈᑎᖃᕐᑐᓄᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᖃᑎᒻᒪ 
ᐅᖃᐅᓯᕆᕋᑖᖅᑕᖓ, ᐅᕙᖓᑦᑕᐅᖅ ᒪᓕᒐᓕᐅᖅᑎᓃᖔᖅᑐᑦ ᐅᖃᐅᓯᖃᕈᒪᕗᖓ ᐊᒻᒪᓗ ᐃᑲᔪᖅᓱᕐᓗᒍ. 
 
ᐅᖃᖅᑎ, ᖁᓚᖏᓚᖓ ᒪᓕᒐᓕᐅᖅᑎᐅᔪᑦ ᐃᖅᑲᐅᒪᓂᐊᕐᖓᑕ ᓂᕈᐊᕋᔅᓴᓕᐅᖅᑎᓪᓗᑕ ᐊᖓᔪᖅᑳᓄᑦ, 
ᐊᐱᕆᓚᐅᖅᓯᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ, ᐃᒻᒪᖃ ᑭᖑᓪᓕᖅᐹᖓᓐᓂ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ, 
ᐃᓕᑕᕆᓚᐅᖅᓯᒪᕗᖓ ᐃᓄᓐᓄᑦ ᐊᔪᕈᑎᖃᕐᑐᓂᑦ, ᑕᒫᓂᒥᐅᑕᐅᔪᓂᑦ ᐅᕝᕙᓘᓐᓃᑦ ᓇᒥᑐᐃᓐᓈᖅᑐᓂᑦ ᐃᓱᒪᒥᒍᑦ 
ᑕᐃᒪᐃᙱᒻᒪᑕ, ᓇᒻᒥᓂᖅ ᑕᐃᒪᐃᓕᓯᒪᙱᒻᒪᑕ. 
 
ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᔭᖏᑦ ᐃᑲᔪᖅᓱᒻᒪᕆᑉᐳᖅ ᐱᒡᒐᖅᑐᓄᑦ ᐅᓪᓗᒥᐅᔪᖅ. ᐱᔭᕆᐊᖃᖅᑯᒍᑦ 
ᐱᔨᑦᑎᕋᐅᑎᖃᕆᐊᖃᖅᑯᒍᑦ ᐱᐅᓂᖅᓴᒥᑦ ᐊᔪᕈᑎᖃᕐᑐᓄᑦ ᐃᓄᓐᓄᑦ ᓄᓇᕗᒻᒥ ᐊᒻᒪᓗ ᓄᓇᓕᓐᓃᑦᑐᓂᑦ. 
ᐊᒻᒪᓗᑦᑕᐅᖅ, ᖁᕕᐊᒻᒪᕆᑉᐳᖓ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᕐᑎᓪᓗᒍ ᑕᐃᒪᐃᑦᑐᓂᑦ ᒪᓕᒐᓕᐅᕐᕕᑎᓐᓂ. 
ᐱᓗᐊᖅᑐᒥ, ᐅᖃᖅᑎ, ᑐᓴᖃᑦᑕᑐᐃᓐᓇᑎᓪᓗᑕ ᑕᐃᒪᐃᑦᑐᓂᑦ, ᐃᓕᓴᐃᕗᖅ ᐃᓄᓐᓂ, ᑲᑐᔾᔨᔨᐅᔪᓂᑦ ᐊᒻᒪᓗ 
ᑲᑎᒪᔨᐅᔪᓂᑦ. 
 
ᐅᖃᖅᑎ, ᐅᐊᑦᑎᐊᕉᓕᖅᑲᑦ ᐃᓕᑕᕐᓯᓇᓕᖅᑲᑦ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ, ᐱᔪᓐᓇᖅᓯᒍᒪ 
ᑐᙵᓱᑦᑎᓂᐊᖅᑲᒃᑲ ᑖᒃᑯᐊ ᐃᓄᐃᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 229 - 2(2): ᐃᖃᓗᐃᑦ ᐊᖑᑏᑦ ᐊᕿᔨᖏᑦ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᐅᑉ ᓄᙳᐊᓂ, ᐊᕐᕌᒍᓖᑦ 15 ᐊᒻᒪᓗ 13 ᓄᑲᖅᑏᓪᓗ 
ᐃᖃᓗᐃᑦ ᐊᖑᑏᑦ ᐊᕿᔨᖏᑦ ᐱᔭᕇᓚᐅᖅᑯᑦ ᑕᓪᓕᒪᖓᓐᓂ ᐳᕋᐃᔭᓐ ᑳᓂᖕ ᐊᕿᔩᑦ ᐱᙳᐊᕐᓂᖅ ᓂᐅᕙᓐᓛᓐ-
ᒥᑦ. 
 
ᐅᖃᖅᑎ, ᐃᖃᓗᐃᑦ ᑕᐱᕇᖑᔪᑦ ᐃᖃᓗᓐᓂ ᐊᒻᒪᓗ ᓄᓇᕗᒻᒥ ᐅᐱᒍᓱᑦᑎᑦᑎᕗᑦ. ᑖᒃᑯᐊ ᑕᐱᕇᖑᔪᑦ 
ᓯᕗᓪᓕᖅᐸᐅᓪᓗᑎᑦ ᐱᔭᕇᓚᐅᖅᑯᑦ ᐊᕐᕌᒍᖃᕐᕕᖏᓐᓄᑦ, ᐊᒻᒪᓗ ᐅᖃᖅᑎ, ᐊᖏᕐᕋᐅᔾᔨᓪᓗᑎᑦ ᒎᓗᒥ 
ᐊᕐᕌᒍᓕᓐᓄᑦ 15 ᐊᒻᒪᓗ 13 ᓄᑲᖅᑎᓂᓪᓗ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᐱᙳᐊᕐᑎᐅᔪᑦ ᐱᙳᐊᖃᑎᖃᖅᑯᑦ ᑲᓇᑕᒥ ᐱᙳᐊᖃᑎᖃᕐᑐᑎᑦ, ᐊᒻᒪᓗ ᓇ)ᖢ-ᑯᓐᓂ, ᐅᖃᖅᑎ, 
ᐱᙳᐊᕈᓐᓇᖅᑯᖑᑦ. ᐅᖃᖅᑎ, ᐱᔪᓐᓇᓂᓐᓂ ᐅᐱᒍᓱᒍᒪᕗᖓ ᐃᖃᓗᐃᑦ ᐊᖑᑎᖏᑦ ᐊᕐᕌᒍᓕᓐᓂ 15 ᐊᒻᒪᓗ 13 
ᓄᑲᖅᑏᓪᓗ ᐊᕿᔨᖏᑦ ᐊᒻᒪᓗ ᐃᑲᔪᖅᑎᖏᑦ ᐃᖅᑲᓇᐃᔭᑦᑎᐊᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅ ᐸᕋᐅᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 230 - 2(2): ᑎᑭᕋᕐᔪᐊᖅ ᐊᒻᒪᓗ ᑲᖏᖅᖠᓂᖅ ᓰᐲᓰᒃᑯᑦ 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓛᖑᔪᖅ ᐃᓕᑕᕆᔪᒪᓪᓗᒋᑦ 
ᑎᑭᕋᕐᔪᐊᕐᒥ ᓄᓇᖃᕐᑐᑦ ᐊᒻᒪᓗ ᑲᖏᖅᖠᓂᕐᒥᑦ. 
 
ᑕᕝᕙᐅᕗᑏᕈᒪᕙᒃᑲ ᐃᓄᖏᑦ ᐊᒻᒪᓗ ᓰᐲᓰᒃᑯᑦ ᑕᐅᕙᓃᑉᐳᑦ ᑲᖏᖅᖠᓂᕐᒥᑦ ᑲᓇᑕᒥ ᓄᓇᓕᐅᔪᓂᑦ ᐅᖃᐅᓯᖃᕐᑐᑦ 
ᐊᒻᒪᓗᑦᑕᐅᖅ ᖁᕕᐊᒻᒪᕆᑉᐳᖓ ᑕᐅᕙᓃᒍᓐᓇᕐᖓᑕ. ᐃᓕᓐᓂᐊᑎᑦᑎᔪᓐᓇᕐᓂᐊᓕᖅᑯᒍᑦ ᑲᓇᑕᒥᐅᓂᑦ 
ᐅᑭᐅᖅᑕᕐᑑᑉ ᒥᔅᓵᓄᑦ. ᖁᕕᐊᒋᕙᒃᑲ ᓰᐲᓰᒃᑯᑦ ᐊᓯᖏᓐᓂ ᓄᓇᓕᐅᔪᓃᒍᓐᓇᕐᓂᖏᓐᓂ ᖃᓪᓗᓈᓂᑦ 
ᐊᕕᑦᑐᕐᓯᒪᔪᓂᑦ ᖃᐅᔨᒪᓂᖅᓴᐅᓂᐊᕐᖓᑕ ᐊᒻᒪᓗ ᐃᓕᓐᓂᖅᓴᐅᓗᑎᑦ ᐅᑭᐅᖅᑕᕐᑐᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᐅᓕᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 4 ᑕᕝᕙᖤ ᑲᑎᒪᔾᔪᑎᔅᓴᑎᓐᓂ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓂ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᐊᐱᖅᑯᑎᒧᑦ 217 - 2(1): ᑮᓇᐅᔭᖃᕐᑎᑦᑎᓂᖅ ᒪᒃᑯᑦᑐᓄᑦ ᐊᕐᕌᒍᑭᓗᐊᖅᑐᓄᑦ ᑎᒍᔭᐅᕙᑦᑐᓄᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑭᐅᔾᔪᑎᖃᖅᑯᖓ ᒪᓕᒐᓕᐅᖅᑎᐅᖃᑎᒻᒪ ᐃᖃᓗᐃᑦ ᕿᑎᐊᓂ 
ᐱᔾᔪᑎᖃᕐᑐᖓ ᑮᓇᐅᔭᖃᑎᖃᕐᓂᕐᒥᑦ ᐊᕐᕌᒍᑭᑦᑐᓄᑦ ᑎᒍᔭᐅᓯᒪᔪᓄᑦ. ᑭᐅᔾᔪᑎᖓ, ᐱᓕᕆᕕᐅᔪᑦ 
ᒪᓕᒐᓕᕆᔨᒃᑯᓐᓂ ᐱᔪᒪᓂᖃᐃᓐᓇᖅᑯᑦ ᐊᑐᐃᓐᓇᐅᑎᑦᑎᓂᕐᒥᑦ ᐃᓪᓗᖃᕐᑎᑦᑎᓂᕐᒥᑦ, ᐅᐊᑦᑎᔭᐅᓂᕐᒥᑦ ᐊᒻᒪᓗ 
ᐱᓕᕆᐊᖃᕐᑎᑦᑎᓂᕐᒥᑦ ᒪᒃᑯᑦᑐᓄᑦ, ᑎᒍᔭᐅᓯᒪᔪᓄᑦ ᐊᒻᒪᓗ ᓄᓇᓕᓐᓂ ᐅᐊᑦᑎᔭᐅᕙᑦᑐᓂᑦ ᒪᓕᓪᓗᒍ 
ᐃᖅᑲᕐᑐᐃᕕᒃᑯᑦ ᒪᓕᑦᑕᐅᖁᔭᖏᓐᓄᑦ. ᑭᓯᐊᓂᓕ, ᐱᓚᐅᖅᓯᒪᙱᓚᒍᑦ ᐱᔪᒪᔾᔪᑎᐅᔪᒥᑦ ᐃᓪᓕᑏᑦ 
ᑲᑐᔾᔨᖃᑎᒌᒃᑯᖏᓐᓂ ᑕᒪᔅᓱᒪ ᒥᔅᓵᓄᑦ. 
 
ᖃᐅᔨᓵᖃᕆᐊᖃᖅᑯᒍᑦ ᐅᖃᐅᓯᕆᔭᐅᓯᒪᔪᓂᑦ ᐱᔪᒪᔾᔪᑎᐅᔪᒥᑦ, ᑭᓱᑐᐃᓐᓇᑦ ᐃᓪᓗᖃᕐᑎᑦᑎᓂᐅᔪᖅ 
ᐱᔭᕆᐊᖃᕋᔭᕐᖓᑕ ᐃᑲᔪᖅᑕᐅᔾᔪᑎᐅᔪᓂᑦ ᒪᓕᑦᑕᐅᔪᔅᓴᓄᑦ, ᐱᓗᐊᖅᑐᒥᑦ ᒪᒃᑯᑦᑐᓄᑦ ᐃᖅᑲᕐᑐᐃᕕᒃᑯᑦ 
ᒪᓕᑦᑕᐅᔪᔅᓴᐅᔪᓂᑦ ᐱᖃᓯᐅᔾᔨᓗᑎᑦ ᒪᒃᑯᑦᑐᓄᑦ ᐱᔭᕆᐊᖃᕐᓂᑐᐃᓐᓇᐅᔪᓂᑦ ᐃᓪᓗᖃᕐᑎᑕᐅᓂᕐᒥᑦ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᑲᓕᖅ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᓯᕐᓄᑦ. ᑲᑎᒪᔾᔪᑎᔅᓴᖅ 5. ᐃᓕᑕᕐᓯᓂᖅ 
ᓈᓚᒋᐊᖅᑐᖅᓯᒪᔪᓄᑦ ᒪᓕᒐᓕᐅᕐᕕᑎᓐᓄ. ᒥᔅᑕ ᕿᓚᕝᕙᖅ. 

 
ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒻᒪᕆᑉᐳᖓ ᐃᓕᑕᕐᓯᒋᐊᔅᓴᖅ ᓄᓇᖅᑲᑎᓐᓂ. 
ᓯᕗᓪᓕᖅᐹᒥ, ᐃᓕᑕᕆᔪᒪᕙᕋ ᒐᕙᒪᑖᓚᐅᖅᑎᓪᓗᑕ ᓄᓇᕗᒻᒥ ᐃᖅᑲᓇᐃᔭᖃᑎᖃᕐᓯᒪᕗᖓ ᐃᓄᒻᒥ 
ᑲᑎᒪᕕᒋᔭᖓᓂ, ᑖᓐᓇ ᐃᓄᒃ ᐃᖅᑲᓇᐃᔮᖃᕐᓯᒪᒻᒪᕆᑉᐳᖅ ᑭᒡᒐᑐᕐᓗᒋᑦ ᐃᓄᐃᑦ ᐊᔪᕈᑎᖃᕐᑐᑦ 
ᑲᑎᒪᒋᐊᖅᑐᖃᕐᑕᑦᑐᓂ, ᐊᒥᓲᔪᓂᑦ ᓯᓚᑖᓂᑦ ᓄᓇᖓᓐᓂ, ᑕᐃᕕᑎ ᐊᕐᓇᒃᑲᖅ. 
 
ᖁᕕᐊᒋᕙᕋ ᖃᐃᔪᓐᓇᕐᓂᖓᓄᑦ ᑲᑎᒪᑎᓪᓗᑕ ᐊᒻᒪᓗᑦᑕᐅᖅ ᐃᓕᑕᕆᔪᒪᕙᕋ ᑕᐃᕕᑎᐅᑉ ᓄᓕᐊᖓ. ᖃᐅᔨᒪᕗᖓ 
ᐊᒥᓱᒻᒪᕆᐅᕗᑦ ᐃᓄᐃᑦ ᓄᓇᕗᒻᒥ ᐃᑲᔪᖅᓱᖅᑐᑦ ᐊᐃᑉᐸᖏᓐᓂ. ᖃᐅᔨᒪᓪᓗᖓᑦᑕᐅᖅ ᐊᐃᑉᐸᕆᔭᐅᔪᑦ 
ᐊᔪᕈᑎᖃᕐᑐᓄᑦ ᐃᔅᓯᕚᑐᐃᓐᓇᐸᙱᒻᒪᑕ. ᐃᓱᒪᒋᐊᖃᕐᖓᑕ  



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1812

ᐊᔪᕈᑎᖃᕐᑐᑎᑐᑦ, ᑕᐃᒪᓐᓇᑐᐊᖅ ᐃᑲᔪᖅᓱᐃᒍᓐᓇᓂᐊᕐᖓᑦ ᐊᒻᒪᓗ ᐃᑲᔪᕐᓗᑎᑦ ᐊᔪᕈᑎᖃᕐᑐᓄᑦ; 
ᐅᑕᖅᑭᔾᔪᑎᖃᒻᒪᕆᑉᐳᑦ ᐊᒻᒪᓗ ᐃᑲᔪᒃᑲᐅᒻᒪᕆᑦᑐᑎᑦ. ᐃᓕᑕᕆᔪᒪᔭᕋ ᑕᐃᕕᑎᐅᑉ ᓄᓕᐊᖓ, ᒥᐊᓕ ᓖᓴ ᑲᒃᑭ, 
ᐊᒻᒪᓗ ᑐᙵᓱᒋᑦ. 
 
ᐊᒻᒪᓗᑦᑕᐅᖅ ᒥᐊᓕᐅᑉ ᓴᓂᐊᓂ ᐋᒥ ᑭᑉᓯᒐᖅ, ᐃᓪᓗᓕᒻᒥ, ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᐃᖅᑲᓇᐃᔭᖅᑎᒋᔭᖓ 
ᐹᑦ ᐊᕐᓇᒃᑲᖅ, ᐊᐅᓚᑦᑎᔨᐅᔪᖅ ᑖᒃᑯᓂᖓ, ᐊᒻᒪᓗ ᔫᑎ ᐊᓂᕐᓂᓕᐊᖅ, ᐃᑲᔪᖅᑎᒋᔭᖓ. ᖁᔭᓐᓇᒦᒃ, ᐅᖃᖅᑎ. 
 
ᐃᓕᑕᕆᕙᒃᑲ ᑖᒃᑯᐊ ᐃᓄᐃᑦ ᐊᒻᒪᓗ ᑐᙵᓱᑦᑎᑦᑐᒋᑦ ᐱᔨᑦᑎᕋᕐᓂᖏᓐᓄᑦ ᐊᔪᕈᑎᖃᕐᑐᓄᑦ ᐃᓄᓐᓄᑦ. 
ᖁᓚᙱᓚᖓᑦᑕᐅᖅ ᑐᓴᕐᕕᒋᒃᑲᓐᓂᖃᑦᑕᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᙵᓱᖁᔨᕗᖓᑦᑕᐅᖅ ᐃᓄᒻᒥ ᓴᓪᓕᒦᙶᖅᑐᒥᑦ, ᕋᐃᒪᓐ 
ᓂᖏᐅᑦᑎᐊᖅ. 
 
ᓱᕈᓯᐅᓚᐅᖅᓯᒪᒐᒪᓂᑦ ᓄᓇᑦᓯᐊᕐᒥ, ᑕᑯᓐᓇᖅᓯᒪᕙᕋ. ᐅᓪᓗᒥ ᐃᓐᓇᐅᓕᕋᓗᐊᖅᑎᓪᓗᖓ, ᐃᑦᑑᓗᐊᕐᓇᖓ, 
ᐊᔅᓱᕉᑎᖃᕐᓯᒪᒻᒪᕆᒃᑲᓗᐊᕐᖓᑦ ᐊᒻᒪᓗ ᐱᒡᒐᓇᖅᑐᖅᓯᐅᖅᓯᒪᒻᒪᕆᒃᑲᓗᐊᕐᖓᑦ ᐃᓅᓯᖓᓂᑦ, 
ᐊᓯᔾᔨᓚᐅᖅᓯᒪᙱᓚᖅ. ᐃᓕᑕᕆᔪᒪᕙᕋ ᕋᐃᒪᓐ ᓂᖏᐅᑦᑎᐊᖅ. ᐃᓐᓇᕈᒃᑲᓐᓂᕈᒪ, ᑖᓐᓇᑎᑑᕈᒪᒐᓗᐊᖅᑯᖓ. 
ᖁᔭᓐᓇᒦᒃ, ᐅᖃᖅᑎ. 
 
>>ᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. 
ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᕙᕋᑦᑕᐅᖅ ᑭᒡᒐᑐᕐᑕᕋ ᐋᒥ ᑭᑉᓯᒐᖅ. 
ᓱᕈᓯᐅᖃᑎᒋᓚᐅᖅᓯᒪᕙᕋ ᐊᒻᒪᓗ ᒫᓐᓇᐅᓕᖅᑐᑦ ᐃᓄᑐᖃᐅᓕᖅᑯᖑ. ᐃᓕᑕᕆᔪᒪᒋᕙᕋᑦᑕᐅᖅ ᓄᓇᕗᑦ 
ᑐᙵᕕᒃᑯᓃᙶᖅᑐᖅ ᕋᐃᒪᓐ ᓂᖏᐅᑦᑎᐊᖅ. 
 
ᖃᐅᔨᒪᕗᖓᓕ ᐊᔅᓱᕈᕐᓇᖅᑐᓂᑦ ᐊᑐᐃᓐᓇᖅᑯᑦ ᐅᓪᓗᑕᒫᖅ ᐃᑲᔪᕋᓱᑦᑐᑎᑦ ᐃᓄᓐᓂ ᓄᓇᕗᒻᒥ. ᐊᕐᓇᑲᒃᑯᓪᓗ 
ᖃᐅᔨᒪᑦᑎᐊᖃᒃᑲᑦᑕᐅᖅ. ᑕᕝᕙᓃᖃᑕᐅᕗᑦ ᐊᔪᕈᑎᖃᕐᑐᓄᑦ ᑲᑎᒪᔨᓄᑦ. ᑐᙵᓱᖁᕙᒃᑲ ᒪᓕᒐᓕᐅᕐᕕᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᙵᓱᖁᒋᕙᒃᑲᑦᑕᐅᖅ ᐃᓄᐃᑦ ᐊᔪᕈᑎᖃᕐᑐᓄᑦ ᑲᑎᒪᔨᖏᓐᓃᖓᖅᑐᑦ. 
ᕋᐃᒪᓐ ᓂᖏᐅᑦᑎᐊᖅ ᐅᖃᐅᓯᕆᔭᐅᖅᑲᐅᒻᒪᑦ ᐊᒻᒪᓗᑦᑕᐅᖅ  

ᐃᓕᑕᕆᔪᒪᒋᕙᕋ. ᐊᔪᕈᑎᖃᕐᑐᓄᑦ ᑲᑎᒪᔨᐅᔪᑦ ᐋᖅᑭᑦᑕᐅᓂᐅᓴᕗᑦ ᒫᓐᓇᐅᔪᖅ ᐊᒻᒪᓗ ᐊᐱᕆᔭᐅᓯᒪᕗᖅ 
ᐃᑲᔪᖁᔭᐅᓪᓗᓂ ᐊᒻᒪᓗ ᐃᑲᔪᖅᓯᖁᔭᐅᓪᓗᓂ. 
 
ᕋᐃᒪᓐ ᓇᓪᓕᒍᓱᒻᒪᑦ ᑭᒃᑯᓕᒫᓂᑦ, ᐅᕝᕙᓘᓐᓃᑦ ᑭᒃᑯᓕᒫᑦ ᓇᓪᓕᒍᓱᒻᒪᑕ ᕋᐃᒪᓐᒥᑦ. ᐃᓕᑕᕆᔪᒪᒋᕙᕋᑦᑕᐅᖅ ᐱᐊᑎ 
ᐳᕈᔅᑐ ᑐᓵᔨᐅᓯᒪᓕᖅᑯᑦ ᐊᑯᓂᒻᒪᕆᐅᔪᖅ ᓄᓇᑦᓯᐊᕐᒥᑦ ᒐᕙᒪᒃᑯᓃᑦᑎᓪᓗᑕ ᐊᒻᒪᓗᑦᑕᐅᖅ ᑐᓵᔨᐅᕗᖅ ᐅᕙᓂ 
ᐃᖃᓗᓐᓂ, ᐊᒻᒪᓗ ᒪᓕ ᑰᓕ, ᖃᖏᐊᑯᓗᒋᕙᕋ, ᐊᖏᔪᒻᒪ ᐊᖏᔪᑦᑎᖅᐹᖑᔪᖅ ᐸᓂᖓ. ᑐᙵᓱᖁᒋᕙᒃᑲᑦᑕᐅᖅ 
ᑲᑎᒪᔨᐅᔪᑦ, ᐊᒻᒪᓗᑦᑕᐅᖅ ᐹᑦ ᐊᕐᓇᒃᑲᖅ ᐊᒻᒪᓗ ᐃᓚᖏᑦ ᐊᔪᕈᑎᖃᕐᑐᓄᑦ ᑲᑎᒪᔨᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᑎᓐᓄᑦ. ᐃᓕᑕᕐᓯᓂᖅ ᑐᓵᔭᖅᑐᕐᓯᒪᔪᓄᑦ ᒪᓕᒐᓕᐅᕐᕕᑎᓐᓄᑦ. ᒥᔅᑕ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔪᒪᕙᕋᑦᑕᐅᖅ ᐃᓚᒐ ᐱᐊᑎ ᐳᕈᔅᑐ 
ᐊᒻᒪᓗ ᒪᓕ ᑰᓕ, ᐱᖃᑎᒋᓕᖅᑕᕋ ᐊᑯᓂᒻᒪᕆᐅᔪᖅ. 
 
ᐃᓕᑕᕆᔪᒪᓪᓗᒍᑦᑕᐅᖅ ᑭᒃᑯᓕᒫᓄᑦ ᓇᓪᓕᒋᔭᐅᔪᖅ ᕋᐃᒪᓐ ᓂᖏᐅᑦᑎᐊᖅ. ᒪᓕᒐᓕᐅᖅᑎᐅᔪᒥᑦ 
ᑕᒻᒪᖅᑐᖃᖅᑲᐅᕗᖅ ᐅᖃᕐᖓᑦ ᓴᓪᓕᓂᐅᑕᐅᒻᒪᑦ ᑭᓯᐊᓂᓕ ᑲᖏᖅᖠᓂᕐᒥᐅᑕᐅᕗᖅ. ᓴᓪᓕᓂᐅᑕᐅᕙᓚᐅᖅᓯᒪᒻᒪᑦ. 
ᐅᓪᓛᖅ, ᐃᖅᑲᐃᑎᖅᑲᐅᕚᖓ ᐅᓪᓛᕈᒻᒥᑕᖅᑐᕆᐊᖅᑐᓕᕋᒪ ᓇᕕᒐᐃᑐ ᐃᓐ-ᒧᑦ. ᕋᐃᒪᓐ ᐅᖃᖅᑲᐅᒻᒪᑦ 
ᐃᖅᑲᐃᑎᑦᑐᓂᖓ ᑭᒡᒐᕐᑐᐃᔨᒋᒻᒫᖓ ᒪᓕᒐᓕᐅᕐᕕᑎᓐᓂ. 
 
ᐅᖃᕈᒪᕗᖓ ᕋᐃᒪᓐ ᓂᖏᐅᑦᑎᐊᖅ ᐊᒻᒪᓗ ᓄᓕᐊᖓ ᐅᕙᒎᓪᓗᑕ ᐱᖃᑎᒌᓕᖅᑯᒍᑦ ᐊᑯᓂᒻᒪᕆᐅᔪᖅ, 
ᐸᓂᖃᕐᑐᐃᓐᓇᐅᕗᒍᑦ ᐊᔪᕈᑎᖃᕐᑐᓂᑦ. ᑕᒪᒃᑮ ᑕᒫᓃᖃᑕᐅᙱᑐᐃᓐᓈᒃ. ᔫᓂᐅᑎᓪᓗᒍ ᐃᓗᓕᖅᑖᓚᐅᖅᑯᖓ, 
ᐊᑎᖃᑎᖃᖅᑯ ᐸᓂᖓᓂᑦ ᓂᐱ-ᒥᑦ, ᐊᒻᒪᓗ ᓇᓪᓕᒋᔭᒻᒪᕆᒋᕙᒃᑲ ᐊᒻᒪᓗ ᓇᓪᓕᒋᒻᒪᕆᑦᑐᒋᑦᑕᐅᖅ ᐃᓄᐃᑦ 
ᐊᔪᕈᑎᖃᕐᑐᑦ. 
 
ᐊᔅᓱᕉᑎᖃᕐᖓᑕ ᐅᓪᓗᑕᒫᖅ ᐊᒻᒪᓗ ᐃᑲᔪᖅᓱᕈᒪᓪᓗᒋᑦ ᐊᒻᒪᓗ ᐃᑲᔪᕈᒪᓪᓗᒋᑦ. ᐊᖓᔪᖅᑳᖑᑎᓪᓗᖓ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᐱᓇᓱᐊᒻᒪᕆᓐᓂᐊᖅᑯᖓ ᑖᒃᑯᐊ ᐃᓄᐃᑦ 
ᐃᑲᔪᖅᑕᐅᖁᓪᓗᒋᑦ ᐊᔪᕈᑎᖃᕐᑐᑦ. ᐱᒡᒐᓇᖅᑐᒻᒪᕆᐅᓯᒪᕗᖅ ᐃᑲᔪᖅᑕᐅᔾᔪᑎᖃᑦᑎᐊᖏᑦᑐᓄᑦ ᑖᒃᑯᓄᖓ 
ᐃᓄᓐᓄᑦ. ᖁᔭᓐᓇᒦᖅᑲᒃᑲ ᓄᓇᕗᑦ ᑐᙵᕕᒃᑯᑦ ᐃᑲᔪᖃᑦᑕᕐᓂᖏᓐᓄᑦ ᐊᔪᕈᑎᖃᕐᑐᓄᑦ ᐃᓄᓐᓄᑦ. 
 
ᐸᓂᒐ ᐊᒻᒪᓗ ᕋᐃᒪᓐ ᐸᓂᖓ ᐱᖃᑎᒌᓕᖅᑯ ᒫᓐᓇᐅᔪᖅ, ᐃᓅᒍᓐᓂᖅᑑᒃ. ᖁᔭᓐᓇᒦᒃ, ᕋᐃᒪᓐ ᑕᕝᕙᓃᒃᑲᕕᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐸᕋᐅᓐ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᕙᖓᑦᑕᐅᖅ ᑐᙵᓱᒃᑎᑦᑎᔪᒪᓪᓗᖓ ᑕᐃᕕᑎ ᐊᕐᓇᒃᑲᖅ 
ᐊᒻᒪᓗ ᓄᓕᐊᖓ ᒥᐊᓕ, ᒪᓕᒐᓕᐅᖅᕕᒻᒧᑦ. ᖃᐅᔨᒪᓕᕋᒃᑯᑦ ᑕᐃᕕᑎ ᐊᒻᒪᓗ ᒥᐊᓕ ᐊᑯᓂᕈᓗᒃ. 

ᑕᐃᕕᑎ ᓄᖅᑲᔪᐃᑦᑐᖅ, ᐱᓗᐊᖅᑐᒥᒃ ᐱᒡᒐᖅᑐᓄᑦ. ᐃᖅᑲᐅᒪᔪᖓ ᐊᖓᔪᖅᑳᖑᑎᓪᓗᖓ ᐋᓐᓂᐊᖅᑐᓕᕆᔨᒃᑯᓐᓄᑦ, 
ᑕᐃᕕᑎ ᑎᑎᕋᖃᑦᑕᓚᐅᖅᓯᒪᒻᒪᑦ ᐊᒥᓱᓂᒃ ᐊᒻᒪᓗ ᐅᖄᓚᕕᒋᕙᑦᑐᓂᖓ ᐊᒻᒪᓗ ᖃᐅᔨᒋᐊᖅᕕᒋᕙᑦᑐᓂᖓ 
ᐱᓕᕆᐊᕐᒥᓄᑦ ᐃᑲᔪᖅᑐᖅᑕᐅᒋᐊᓕᓐᓄᑦ ᐱᒡᒐᖅᑐᓄᑦ. ᑐᙵᓱᒃᑎᒍᒪᓪᓗᒍ ᑕᐃᕕᑎ ᒪᓕᒐᓕᐅᖅᕕᒻᒧᑦ, ᐊᒻᒪᓗ 
ᓄᓕᐊᒪ ᐃᓪᓗᕆᓪᓗᓂᐅᒃ, ᐃᓄᒃᑎᐊᕙᐅᓇᓱᑉᐳᖓ ᑕᐃᒪ ᑕᐃᕕᑎᒧᑦ. 
 
ᐊᒻᒪᓗ, ᓴᓂᑦᑎᐊᖓᓂ ᑕᐃᕕᑎᐅᑉ ᐊᒻᒪᓗ ᒥᐊᓕ, ᐋᒥ ᑭᐱᓯᒐᖅ, ᖃᐅᔨᒪᔭᕋᑦᑕᐅᖅ ᐋᒥ ᐊᑯᓂᕈᓗᒃ 
ᓄᓇᖃᖃᑦᑕᓚᐅᖅᓯᒪᑎᓪᓗᑕ ᓴᓂᕋᔭᒥ. ᑐᙵᓱᒃᑎᒍᒪᓪᓗᒍ ᐋᒥ ᒪᓕᒐᓕᐅᖅᕕᒻᒧᑦ. ᐊᒻᒪᑕᐅᖅ, ᑐᙵᓱᒃᑎᒍᒪᓪᓗᒍ 
ᔫᑎ ᐊᓂᕐᓂᓕᐊᖅ ᐊᒻᒪᓗ ᒪᕐᕉᒃ ᐃᓄᒃᑎᐊᕚᓘᒃ, ᒫᓕ ᑰᓕ, ᓄᖅᑲᕋᑖᒥᓂᐅᔪᖅ ᒐᕙᒪᒃᑯᓐᓂᑦ, ᐊᑯᓂᕈᓗᒃ 
ᐃᖅᑲᓇᐃᔭᖅᑎᐅᔪᖅ. 
 
ᐃᓚᒋᔭᐅᔪᖅ ᐃᓪᓚᐅᑎᖃᓲᖑᔪᓄᑦ ᑎᑦᑎᓈᕿᕈᓘᔭᖅᑎᓪᓗᖓ, ᖁᔭᓐᓇᒦᖅᐸᕋ ᒫᓕ. ᐊᒻᒪᓗ, ᓴᓂᐊᓃᑦᑐᖅ, 
ᑕᐃᓐᓇᑦᑕᐅᖅ ᐃᓄᒃᑎᐊᕚᓗᒃ, ᐱᐊᑎ ᐳᕉᔅᑐᕐ. ᖁᔭᓐᓇᒦᒃ, ᐱᐊᑎ ᐱᔨᑦᑎᖅᓯᒪᓂᖓᓄᑦ ᒪᓕᒐᓕᐅᖅᕕᒻᒧᑦ. 
ᓴᓂᐊᓃᑦᑐᖅ ᐱᐊᑎᐅᑉ, ᐅᖃᖅᑎ, ᑭᖑᓪᓕᖅᐹᖅ, ᐃᓕᑕᕆᔪᒪᓪᓗᒍ ᑭᒃᑯᓕᒪᓄᑦ ᓇᓪᓕᒋᔭᐅᔪᖅ, ᐹᑦ. 
ᓇᓪᓕᒍᓱᑦᑐᐃᓐᓇᐅᒻᒪᑕᓕ ᕌᐃᒥᒃ, ᐅᕙᒍᓪᓕ ᓇᓪᓕᒍᓱᒃᑐᐃᓐᓇᐅᒐᑦᑕ ᐹᑦᒥᒃ, ᐊᒻᒪᓗ ᐅᖃᕈᒪᑐᐃᓐᓇᖅᑐᖓᓗ 
ᑖᓐᓇ ᐹᑦ ᐊᕐᓇᒃᑲᖅ ᓂᔾᔭᐅᓯᔭᖅᑎᓄᑦ ᐱᔨᑦᑎᓲᖑᒻᒪᑦ ᐊᒻᒪᓗ ᐱᓕᕆᖃᑕᐅᓚᐅᖅᓯᒪᓪᓗᓂ ᐃᙱᖅᑎᓄᑦ ᐅᕙᒍᑦ. 
 
ᐃᑲᔪᓚᐅᖅᓯᒪᒐᑦᑎᒍᑦ ᐃᙱᒐᖏᓐᓂᒃ ᓂᐱᓕᐅᕆᑎᓪᓗᒋᑦ ᖃᓪᓗᓈᓂ, ᓂᐅᕐᕈᑎᒃᓴᐅᓕᖅᑎᓪᓗᒍ ᓂᔾᔭᐅᑎᖓ, 
ᐊᒻᒪᓗ ᐊᒃᓱᒻᒪᕆᐊᓗᒃ ᑐᓴᕐᓂᕆᔭᐅᓚᐅᖅᓯᒪᔪᖅ ᓂᐅᕕᐊᖑᑦᑎᐊᖅᑐᓂᒃ ᓄᓇᕗᒻᒥ. ᐅᖃᖅᑎᑦᑎᐄᓚᒋᐊᕈᑎᑦ 
ᑕᑯᔭᕋᐃᒐᒃᑯᑦ ᐹᑦ ᑲᒪᖁᓪᓗᒍ ᐱᓕᕆᐊᕐᓂᒃ, ᐋᒡᒑᓱᖑᒻᒪᑦ. 
 
>>ᐃᓪᓚᖅᑐᑦ. 
 
ᐃᓕᑕᕆᔪᒪᓪᓗᒍ ᐹᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒥᒃ. ᑐᙵᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦᑎᐄᓚᒋᐊᕈᑎᑦ ᐅᕙᖓᑦᑕᐅᖅ ᐃᓕᑕᖅᓯᔪᒪᓪᓗᖓ ᓂᕈᐊᖅᑎᒋᓯᒪᔭᓐᓂᒃ 
ᐅᕙᓃᑦᑐᓂᒃ ᒪᓕᒐᓕᐅᖅᕕᒻᒥ. ᐹᑦ ᐊᕐᓇᒃᑲᖅ, ᐅᕙᓃᑦᑐᖅ ᒪᓕᒐᓕᐅᖅᕕᒻᒥ. ᐊᒥᓱᐊᖅᑎᑦ 
ᐃᓕᑕᕆᔭᐅᖃᑦᑕᖅᓯᒪᔪᖅ ᐊᒻᒪᓗ ᖁᔭᓐᓇᒦᕈᒪᓪᓗᒍ ᐃᑲᔪᖅᑐᐃᓂᖓᓄᑦ ᐊᒻᒪᓗ ᐅᖃᖃᖅᒌᓲᖑᒐᓐᓄᒃ 
ᐊᕐᕌᒎᓚᐅᖅᑐᓂ. 
 
ᐊᒻᒪᓗ, ᐃᓕᑕᖅᓯᔪᒪᓪᓗᖓ ᐱᐊᑎ ᐳᕉᔅᑐᒥᒃ. ᖁᔭᓐᓇᒦᖅᑐᒍᓗ ᐱᓕᕆᑦᑎᐊᕐᓂᕆᓚᐅᖅᑕᖓᓄᑦ ᑖᒃᑯᐊ ᐆᒪᖅᑯᑎᑦ 
ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᑐᓵᖅᑕᐅᑎᒋᔪᓐᓇᓚᐅᕐᒪᑕ ᓄᓇᕗᒻᒥᐅᑕᓂᒃ ᐃᓱᒫᓘᑎᒋᔭᖏᓐᓂᒃ. 
 
ᐅᖃᖅᑎ, ᒫᓐᓇᐅᔪᕐᓗ ᒪᒥᐊᒍᒪᓪᓗᖓ ᒫᓕᒧᑦ. ᐅᖃᖃᑎᖃᖃᑦᑕᑎᓪᓗᑕ ᑎᓪᓗᖅᑐᓚᐅᖅᓯᒪᒐᒪ ᒪᑐᖓᒍᑦ ᐅᓐᓄᒃᑯ 
ᓱᓇᐅᕝᕙ ᓯᓂᒃᑎᓪᓗᒍ ᑐᐹᓚᐅᖅᓯᒪᒐᒃᑯ, ᒪᒥᐊᕝᕕᒋᔪᒪᕙᕋᓕ ᑐᐹᓚᐅᖅᓯᒪᒐᒃᑯᑦ ᐅᓐᓄᒃᑯ. ᐊᒻᒪᓗ, 
ᐃᓕᑕᖅᓯᔪᒪᓪᓗᖓᑦᑕᐅᖅ ᒫᓐᓇᐅᔪᖅ ᕋᐃᒪᓐ ᓂᖏᐅᑦᓯᐊᕐᒥᒃ ᑕᕝᕙᓃᑦᑐᖅ ᒪᓕᒐᓕᐅᕐᕕᒻᒥ. 

ᐃᓪᓗᖃᖃᑦᑕᓚᐅᖅᓯᒪᒻᒪᑦ ᐃᓪᓗᑕ ᖃᓂᒋᔭᖓᓂ ᖃᖏᖅᖠᓂᕐᒥ. ᖁᔭᓐᓇᒦᕈᒪᓪᓗᒍ ᐱᓕᕆᖃᑦᑕᖅᓯᒪᓂᕆᔭᖓᓄᑦ 
ᓄᖅᑲᔪᐃᑦᑑᓪᓗᓂ ᑭᒡᒐᑐᖅᑐᓂᒃ ᓄᓇᕗᒻᒥᐅᑕᓂᒃ ᐊᒥᓱᓄᒃ ᐊᕐᕌᒍᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓᑦᑕᐅᖅ ᑖᒃᑯᓂᖓ ᐃᓄᓐᓂᒃ ᐊᕙᓃᑦᑐᓂᒃ. 
ᑕᕝᕙᓃᖁᒐᓗᐊᖅᑐᒋᑦ ᑲᑎᒪᓂᑦᑎᓐᓂᒃ ᐅᓪᓗᒥ, ᑭᓯᐊᓂᓕ ᑕᕝᕙᓃᓐᓂᐊᑐᔅᓴᐅᖏᑦᑐᑦ. 
 
ᐱᖓᓲᒻᒪᑕ ᐊᑐᖃᑦᑕᖅᑐᑦ ᐃᒃᓯᕙᐅᑕᓂᒃ ᐊᔭᐅᕈᑎᓕᓐᓂᒃ ᐊᕐᕕᐊᓂ. ᐱᔭᕆᐊᑐᓪᓗᓂᓗ ᑕᐃᒪᓐᓇᐃᑎᓪᓗᒋᑦ, 
ᑭᓯᐊᓂᓕ ᖃᐅᑕᒫᑦ ᖁᖓᑦᑐᑦ ᐊᒻᒪᓗ ᐃᓚᒋᔭᐅᒍᓐᓇᖃᑦᑕᖅᑐᑎᒃ ᓄᓇᓕᓐᓄᑦ ᐊᒻᒪᓗ ᐃᓚᒋᔭᐅᖏᓐᓇᖅᑐᑎᒃ. 
ᐃᓕᑕᖅᓯᔪᒪᓪᓗᖓᑦᑕᐅᖅ ᕋᐃᒪᓐ ᓂᖏᐅᑦᓯᐊᕐᒥᒃ ᐊᒃᓱᐊᓗ ᐃᑲᔪᖅᑐᐃᖃᑦᑕᖅᓯᒪᔪᖅ ᐃᓄᓐᓂᒃ ᐱᒡᒐᕈᑎᖃᑦᑐᓂᒃ 
ᑎᒥᖏᒍᑦ ᐊᒻᒪᓗ ᐃᑲᔪᖃᑦᑕᖅᓯᒪᓪᓗᓂᒋᑦ ᐊᑯᓂᐊᓗᒃ.  
 
ᐃᖅᑲᐅᒪᔪᖓ ᕋᐃᒪᓐ, ᓄᓇᖃᖃᑦᑕᓚᐅᖅᓯᓚᒐᓐᓄᑦ ᑕᕝᕙᓂᒃᓴᐃᓐᓇᖅ ᐊᒻᒪᓗ ᐃᑲᔪᖅᑐᐃᖏᓐᓇᖃᑦᑕᓚᐅᖅᑐᑦ 
ᐊᔪᕈᑎᖃᑦᑐᓂᒃ ᑎᒥᖏᒍᑦ ᑕᐃᒪᖓᓕᒫᖅ ᐃᖅᑲᐅᒪᔭᒃᑯᑦ. ᐱᒡᒐᓇᖅᑐᒻᒪᕆᐊᓘᒻᒪᑦ ᐊᔪᕈᑎᖃᑦᑐᓂ 
ᖃᓄᐃᓕᒐᒃᓴᐅᖏᒻᒪᑦ ᑕᐃᒪᓐᓇ ᐃᓅᓚᐅᕐᕋᕕᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 
ᒪᓕᒐᓕᐅᖅᕕᒻᒧᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᕐᓯᔪᒪᒻᒥᔪᖓ ᐃᓄᓐᓂᒃ ᒪᓕᒐᓕᐅᕐᕕᒻᒥ, ᑕᐃᕕᑎ ᐊᕐᓇᒃᑲᖅ ᐊᒻᒪ 
ᒥᐊᓕ ᐋᒥᓗ. ᖁᕕᐊᓱᑦᑐᖓ ᐅᖃᕆᐊᔅᓴᖅ ᕋᐃᒪᓐ ᓂᖏᐅᑦᑎᐊᑉ ᐃᓚᖏᑦ ᓴᓂᑭᓗᐊᕐᒥᐅᑕᕈᓛᓕᕐᖓᑕ 
ᒫᓐᓇᑦᑎᐊᑯᓗᒃ. 
 
ᓂᖏᐅᑦᑎᐊᑉ ᐃᕐᓂᖓ ᓴᓂᑭᓗᐊᕐᒥᐅᑕᖅ ᕿᑐᕐᖓᖏᓪᓗ. ᖁᕕᐊᓱᑦᑐᖓ ᓴᓂᑭᓗᐊᕐᒥᐅᑕᐅᒻᒪᑕ ᐊᒻᒪᓗ 
ᓂᖏᐅᑦᑎᐊᑉ ᐃᓚᖏᓐᓂᒃ ᑕᐅᓇᓃᑦᑐᖃᓛᓕᕐᖓᑦ ᓄᓇᑦᑎᓐᓂ. 1970-ᖏᓐᓂᐅᕙᓪᓚᐃᔪᖏᕐᓇ ᕋᐃᒪᓐ 
ᓂᖏᐅᑦᑎᐊᑉ ᐊᑖᑕᖓ ᐱᖃᓐᓇᕆᔮᓗᒋᓚᐅᕐᓯᒪᒐᒃᑯ. ᐃᓅᓱᑦᑑᓪᓗᖓ, ᓄᔭᑯᑖᕌᓘᓚᐅᕐᓯᒪᒐᒪ ᑕᐃᔅᓱᒪᓂ. ᑕᐃᕕᑎ 
ᐊᓚᕋᓚᒃ ᐊᒻᒪ ᕋᐃᒪᓐ ᓂᖏᐅᑦᑎᐊᖅ ᐃᓕᓴᐃᔨᒋᓚᐅᕐᓯᒪᒐᒃᑭᒃ ᐃᓕᓐᓂᐊᑎᓪᓗᖓ ᖃᓄᖅ ᕼᐊᒪᓚᐅᒃᑯᑦ 
ᐊᐅᓚᓂᖃᓲᖑᒻᒪᖔᑕ. 
 
ᑖᒃᑯᐊ ᒪᕐᕉᒃ ᐃᓅᒃ ᐅᕙᓐᓂᒃ ᐃᓕᑦᑎᑦᑎᓯᒪᓪᓚᕆᒻᒪᑎᒃ ᐃᓅᓱᑦᑑᑎᓪᓗᖓ. ᐅᕙᓐᓄᑦ 
ᐃᓕᓐᓂᐊᑎᑦᑎᒍᑎᒋᓚᐅᕐᓯᒪᔭᖏᒃ ᐳᐃᒍᓚᐅᕐᓯᒪᙱᓇᒃᑭᑦ ᐅᓪᓗᒥᒧᑦ ᑎᑭᑦᑐᒍ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ, ᐊᓚᕋᓚᒃ. ᐃᓕᓴᕐᓯᓂᖅ 
ᐳᓛᕆᐊᕐᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 6, ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᑰᓕ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 293 - 2(2): ᑎᒥᒃᑯᑦ ᐊᔪᕈᑎᓕᓐᓄᑦ ᑲᑎᒪᔩᑦ ᐃᑲᔪᖅᓯᖅᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᐸᕋᐅᓐ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ. ᐊᐱᕆᔪᒪᒐᒃᑯ.  
 
ᖃᐅᔨᒪᔪᖓ ᐅᖃᐅᓯᐅᔪᒻᒪᑦ ᑎᒥᒃᑯᑦ ᐊᔪᕈᑎᓖᑦ ᑲᑎᒪᔨᖏᑦ ᓯᕗᓪᓕᕐᒥ ᑲᑎᒪᓂᐅᔪᔪᒥ, ᑭᓯᐊᓂ ᒫᓐᓇ ᑐᖏᓕᐊᓂ 
ᑲᑎᒪᓂᕐᒥ ᒪᓕᒐᓕᐅᕐᕕᒻᒥ, ᐱᒋᐊᖅᑎᑦᑎᑲᓐᓂᕋᓱᙳᓱᒻᒪᑕ ᑎᒥᒃᑯᑦ ᐊᔪᕈᑎᓕᓐᓄᑦ ᑲᑎᒪᔨᓂᒃ. ᑕᐃᓐᓇ ᑎᒥᐅᔪᖅ 
ᐃᑲᔪᖅᓯᖅᑕᐅᓯᒪᑦᑎᐊᕐᓂᐊᕋᓗᐊᖅᑳ ᑖᒃᑯᓄᖓ ᒐᕙᒪᒃᑯᓐᓄᑦ? 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑎᒥᐅᔪᖅ ᐃᑲᔪᖅᓯᖅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. ᐱᓕᕆᔨᑕᖃᔪᔫᒐᓗᐊᖅ, ᑭᓯᐊᓂ ᒫᓐᓇ 
ᐊᐅᓚᓂᖃᕈᓐᓃᕐᖓᑕ ᐱᔾᔪᑎᒋᓪᓗᒍ ᑲᑎᖃᑎᖃᕈᒪᓚᐅᕐᓯᒪᒻᒪᑕ ᓄᓇᕗᑦ ᑐᙵᕕᒃᑯᓐᓂᒃ.  
 
ᐅᖃᕈᓐᓇᖅᑐᖓ, ᑕᐃᒪᐃᒃᑲᓗᐊᖅᑎᓪᓗᒍ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᑎᑦᑎᓛᕈᒪᔪᑦ 
ᑲᖏᖅᖠᓂᕐᒥ ᒫᓐᓇ ᑲᑎᒪᔨᐅᔪᓂᒃ ᑕᐃᔭᐅᕙᑦᑐᓂᒃ ᐱᒪᒃᓴᐃᔩᑦ ᑲᑐᔾᔨᖃᑎᒌᑦ ᓄᓇᓕᓐᓂᑦ ᐊᒻᒪᓗ ᐊᑲᐅᓈᓕᖅᑲᑦ, 
ᑲᑎᖃᑎᒋᓛᖅᑐᑎᒍ ᑕᐃᒃᑯᐊ ᑲᑎᒪᔨᐅᔪᑦ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳ, ᐱᔾᔪᑎᒋᓪᓗᒍ ᐋᖅᑮᓇᓱᐊᕐᖓᑕ ᑎᒥᒃᑯᑦ 
ᐊᔪᕈᑎᓕᓐᓄᑦ ᑲᑎᒪᔨᐅᒐᔭᖅᑐᓂᒃ ᑲᒪᒋᔭᖃᖃᑦᑕᓂᐊᖅᑐᓂᒃ ᓄᓇᕗᓕᒫᒥ. 
 
ᑎᓕᔭᐅᓛᖅᑐᑦ ᑲᒪᒋᔭᖃᖁᔭᐅᓗᑎᒃ ᐃᓄᓐᓂᒃ ᑎᒥᒃᑯᑦ ᐊᔪᕈᑎᓕᓐᓂᒃ. ᐊᖓᔪᖅᑳ ᑎᒃᑯᐊᕐᓯᔪᓐᓇᖅᑲᖃᐃ 
ᐱᓕᕆᕕᐅᔪᒥᒃ ᓇᓪᓕᐊᓐᓂᒃ ᑲᑎᒪᔩᑦ ᐅᖃᕐᕕᒋᖃᑦᑕᕋᔭᖅᑕᖓᓐᓂᒃ ᐅᕝᕙᓘᓐᓃᑦ ᐅᖃᖃᑎᒋᖃᑦᑕᕋᔭᖅᑕᖓᓐᓂᒃ 
ᐃᑲᔪᖅᑕᐅᔭᕆᐊᖃᓕᕋᐃᑉᐸᑕ. ᐊᒻᒪᓗ ᓱᓕ, ᒪᓕᒐᓕᐅᖅᑎᐅᖃᑎᒐ ᕿᑎᕐᒥᐅᓄᑦ, ᒪᓕᒐᓕᐅᖅᑎ 
ᐃᖃᓗᑦᑑᑦᑎᐊᕐᒧᑦ, ᐅᖃᕈᒪᔪᖓ, ᑕᐃᒪᐃᖁᔨᒐᔭᖅᑐᖓ ᐊᐳᖅᑕᕈᑎᖃᓗᐊᙱᓪᓗᑎᒃ. ᑭᓇᒥᒃ 
ᓇᓗᓇᐃᖅᓯᒍᓐᓇᖅᑮᑦ ᑲᑎᒻᒪᔩᑦ ᐅᐸᖅᑕᖅᕕᒋᒍᓐᓇᖅᑕᖏᓐᓂᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐋᖅᑭᑦᑕᐅᓂᖏᑦ ᐊᔪᕈᑎᓕᓐᓄᑦ ᑲᑎᒻᒪᔨᑦᓴᓂᒃ 
ᐅᖓᕝᕙᕆᐊᖅᓴᐅᓯᒪᒐᓛᖅᑐᖅ, ᐱᒋᐊᖅᑕᐅᓚᐅᖅᓯᒪᒐᓗᐊᖅᑎᓪᓗᒍ ᑲᖏᕐᖠᓂᕐᒥᒃ ᓯᐊᕈᒻᒪᕆᒃ. 
 
ᐊᐱᖅᑯᑎᒋᖅᑲᐅᔭᖓ ᒪᓕᒐᓕᐅᖅᑎᐅᑉ ᐅᕙᓐᓄᑦ, ᖃᐅᔨᒍᒪᖅᑲᐅᒻᒪᑦ ᐊᐅᓚᑦᓯᔨᖃᕈᓐᓇᖅᒪᖔᑕ ᐅᕝᕙᓘᓐᓃᑦ ᑭᓇ 
ᐅᐸᑦᑕᖅᕕᒋᔭᐅᒍᓐᓇᖅᒪᖔᑦ ᐅᖃᖃᑎᒋᒍᓐᓇᖅᑕᕗᓐᓂᑦ ᐊᔪᕈᑎᓕᓐᓄᑦ ᑲᑎᒻᒪᔨᖏᓐᓄᑦ, ᑕᐃᒪᐃᓐᓂᐊᖅᑐᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᓗᐊᖅᑐᖓ ᑲᑎᒻᒪᔨᑕᖃᕆᐊᖓᓐᓂᑦ ᑲᖏᕐᖠᓂᕐᒥᒃ, ᑭᓯᐊᓂ 
ᓇᒻᒥᓂᖅ ᑲᒪᒋᐊᖃᕋᔭᖅᑐᑦ. ᑭᓯᐊᓂ ᐊᔪᕈᑎᓕᓐᓄᑦ ᑲᑎᒻᒪᔩᑦ ᓴᖅᑭᖅᑕᐅᕙᓪᓕᐊᔪᑦ ᒫᓐᓇ, ᐃᓄᒻᒥᑦ 
ᖃᐅᔨᒪᒍᒪᔪᖓ ᖃᐅᔨᒃᑲᕋᑦᓴᐅᖃᑦᑕᕋᔭᖅᑐᒥᒃ ᐃᖅᑲᓇᐃᔭᖅᕕᖓᓂᒃ ᑲᑎᒻᒪᔩᑦ 
ᖃᐅᔨᒃᑲᐅᑎᖃᑦᑕᕕᒋᒍᓐᓇᖅᓂᐅᖅᑕᖓᓐᓂᑦ ᐃᖅᑲᓇᐃᔭᕐᕕᓐᓂᑦ. ᐅᑕᖅᑭᖃᑦᑕᖅᓂᐊᖏᒻᒪᑕ 
ᐱᓕᕆᐊᒋᒍᒪᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᖃᑎᒋᔭᕗᑦ ᒫᓐᓇ ᓄᓇᕗᑦ ᑐᖓᕕᒃᑯᑦ 
ᑕᒪᑐᒪ ᒥᑦᓵᓄᑦ. ᓇᓗᓇᖏᑦᑐᖅ ᓇᓂᓯᒍᓐᓇᓚᖓᔪᒍᑦ ᖃᐅᔨᒃᑲᐅᑎᕕᐅᒐᔭᖅᑐᒥᑦ ᐊᔪᕈᑎᓕᓐᓄᑦ ᑲᑎᒻᒪᔨᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑐᒥᒃ, ᐹᓇᐸᔅ. 
 
ᐊᐱᖅᑯᑦ 294 - 2(2): ᑲᑎᒻᒪᓂᐅᓛᖅᑐᖅ ᐱᖃᑎᒋᔭᐅᓗᓂ, ᐊᖓᔪᖅᑳᖓᑦ ᐃᓄᓕᕆᔨᑐᖃᒃᑯᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒻᒪᔩᑦ ᐅᖃᐅᓯᖏᓐᓂᑦ, ᐅᖃᖅᑲᐅᒐᒪ ᐊᐱᖅᑯᑎᖃᓚᖓᓂᕋᖅᓱᖓ 
ᓯᕗᓕᖅᑏᒧᑦ. 
 
ᐊᖓᔪᖅᑳ ᐃᓄᓕᕆᔨᑐᖃᒃᑯᓐᓄᑦ ᓄᓇᕘᒨᓚᖅᒪᑦ ᐊᒻᒪ ᖃᐅᔨᒪᔪᖓ ᓄᓇᕗᑦ ᑐᖓᕕᒃᑯᑦ 
ᑲᑎᖃᑎᖃᓛᕆᐊᖏᓐᓂᒃ ᐊᖓᔪᖅᑳᒥᒃ ᓯᑳᑦᒥ. ᐊᐱᖅᑯᑎᒐᓕ ᓯᕗᓕᖅᑎᒧᑦ, ᑲᑎᖃᑎᖃᓛᖅᑳ ᓯᑳᑦᒥᒃ ᐊᒻᒪ 
ᓱᓇᐅᕙᑦ ᑲᑎᒻᒪᐅᑎᑦᓴᓕᐊᕆᓯᒪᔪᑦ ᑲᑎᒻᒪᓂᐅᓂᐊᖅᑐᒧᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᑕᒫᓃᓕᖅᐸᑦ, ᑲᑎᖃᑎᒋᓛᖅᑕᕋ 
ᐃᓚᒋᔭᐅᓗᓂᓗ ᐃᐊᑐ ᐸᓛᓐᑕᓐ-ᐋᓐᑑ. ᑕᒪᒃᑮᒃ ᑲᑎᖃᑎᒋᓛᖅᑖᒃᑲ. ᑲᑎᒻᒪᐅᑎᖃᓛᖅᑐᒍᑦ ᐊᔾᔨᒌᖏᑦᑐᓂᑦ 
ᐱᓕᕆᐊᕆᖃᑦᑕᖅᓯᒪᔭᑦᑎᓐᓂᑦ ᐃᓪᓗᓕᕆᓂᕐᒧᑦ, ᓯᐊᒻᒪᐸᓪᓕᐅᓂᐅᔪᓂᑦ, ᐃᓄᐃᑦ ᐃᖅᑲᓇᐃᔮᖏᓐᓂᒃ 
ᓄᓇᑖᕋᓱᐊᓂᕐᒦᑦᑐᓂᒃ ᐊᒻᒪ ᓇᓗᓇᖏᑦᑐᖅ ᐅᖃᓕᒪᐅᑎᒋᓛᖅᒥᒐᑦᑎᒍ ᐃᒪᕐᒥᐅᑕᓕᕆᓂᖅ. ᑕᒪᒃᑯᐊ 
ᑲᑎᒻᒪᐅᑎᒋᓛᖅᑕᕗᑦ ᑲᑎᖃᑎᒋᓕᕈᑦᑎᒍ ᐊᖓᔪᖅᑳ ᐊᒻᒪ ᐃᐊᑐ ᐸᓛᓐᑕᓐ-ᐋᓐᑑᓗ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᔭᓗᓇᐃᕝᒥᐅᑕᐃᑦ ᑲᑎᒻᒪᖃᑎᖃᕈᓐᓇᓚᐅᖅᑐᑦ ᐊᖓᔪᖅᑳᕐᒥᒃ ᐅᓐᓄᒃ, 
ᐊᒻᒪ ᐅᔭᕋᓐᓂᐊᖅᓂᕐᒥᒃ ᓴᖅᑭᖅᑕᐅᕙᓚᐅᖅᑐᖅ ᐊᔾᔨᒌᖏᑦᑐᓄᑦ ᑎᒥᐅᔪᓄᑦ ᐊᓪᓚᓄᑦ. ᓱᓇᓂᒃ ᒐᕙᒪᒃᑯᑦ ᓄᓇᕘᒥ 
ᓂᕆᐅᓐᓂᖃᖅᑲᑦ ᑕᑯᒐᔭᕆᐊᒥᒃ ᐱᕚᓪᓕᕈᑕᐅᒐᔭᖅᑐᓂᒃ ᑲᑎᒻᒪᖃᑎᖃᕇᕈᑎᒃ ᐃᓄᓕᕆᔨᑐᖃᒃᑯᑦ 
ᐊᖓᔪᖅᑳᖓᓐᓂᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᐅᑎᖏᓐᓇᖃᑦᑕᖅᑐᒍᒃ ᐊᖓᔪᖅᑳᓗ. 
ᖃᐃᖁᔨᓯᒪᒻᒥᔪᒍᑦ ᓇᒻᒥᓂᖁᑎᓕᓐᓂᒃ ᐊᒻᒪ ᑲᑎᖃᑎᖃᕈᓐᓇᓂᖏᓐᓂᒃ ᐱᕕᖃᖅᑎᓐᓂᐊᖅᑕᕗᑦ ᐅᕙᓐᓂᒃ 
ᐊᖓᔪᖅᑳᒥᓪᓗ. ᐋᖅᑭᑦᓯᒪᔭᕗᑦ ᑕᓪᓕᕐᒥᐅᑉ ᐅᓐᓄᓴᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐸᖓ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓕᐊᓐᓂᓪᓕ ᐅᑭᐅᖅᑕᖅᑐᒥ ᐸᕐᓇᒍᑕᐅᔪᖅ ᐅᖃᕈᑎᖃᕐᓂᐊᖅᐱᑕ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇᓕ ᓱᒃᑲᐃᑦᑐᒥᒃ ᓯᕗᒧᐊᑉᐸᓪᓕᐊᔪᖅ ᐊᒻᒪᓗ 
ᓴᖅᑮᔪᓐᓇᓚᐅᖅᑐᒍᑦ ᐊᖏᖃᑎᒌᒍᑎᒥᒃ ᑎᓯᐱᕆᒥ ᑕᒪᑐᒧᖓ ᐊᐅᓛᖅᑕᐅᓂᖓᓄᑦ ᐊᒻᒪᓗ 
ᐱᐊᓂᒃᕕᒃᓴᖃᑦᑎᑕᐅᔪᖅ 2008-ᒥ. ᓱᒃᑲᐃᑦᑐᒥᒃ ᓯᕗᒧᐊᑉᐸᓪᓕᐊᔪᒍᑦ. ᓯᕗᓂᐊᒍᓪᓕ, ᓄᖅᑲᖓᑐᐃᓐᓇᕐᓚᐅᖅᑐᖅ. 
ᐃᓗᐊᓂ ᐊᕐᕌᒍᑦ ᐱᖓᓱᑦ, ᓱᒃᑲᐃᑦᑐᒥᐅᒐᓗᐊᖅ ᐱᕙᓪᓕᐊᓯᒪᔪᒍᑦ ᐊᒻᒪᓗ ᕿᓃᓐᓇᐅᔭᕋᑦᑕ ᓄᑖᓂᒃ 
ᐊᑐᕈᓐᓇᑕᑦᑎᓐᓂᒃ ᖃᐅᔨᒪᖃᑎᒌᒍᓐᓇᓂᑦᑎᓐᓄᑦ ᐊᒻᒪᓗ ᖃᓄᖅ ᐃᓄᐃᑦ ᐃᓱᒪᒻᒪᖔᑕ ᓄᓇᕗᒻᒥ ᑕᒪᑐᒧᖓ. 
ᑕᒪᓐᓇᓗ ᐊᑐᐃᓐᓇᕈᖅᓯᒪᒻᒥᔭᕗᑦ ᐱᕙᓪᓕᐊᔪᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 295 - 2(2): ᐸᕐᓇᒍᑎ ᐅᓄᖅᓯᑎᑦᑎᓗᑎᒃ ᐃᓕᓴᓂᕐᒧᑦ ᐊᑭᓖᔾᔪᑎᐅᕙᑦᑐᓂᒃ ᓄᓇᕗᑦ 

ᓯᓚᑦᑐᕐᓴᖅᕕᐊᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ. ᐅᖃᖅᑎ, 
ᖃᐅᔨᒪᔪᖓ ᐅᓂᒃᑳᒥ ᐊᖓᔪᖅᑳᑉ ᓴᖅᑭᓚᐅᖅᑕᖓᓂ, ᓇᓗᓇᐃᖅᓯᓯᒪᒻᒪᑕ ᐊᒥᓱᓂᒃ ᐃᓱᒫᓘᑎᐅᔪᓂᒃ 
ᓯᓚᑦᑐᕐᓴᖅᕕᒻᒥ. ᑐᑭᓯᐅᒪᓪᓗᖓᑦᑕᐅᖅ ᐊᑭᓕᒃᓴᓂᒃ ᓄᖑᑎᕆᓂᕐᒧᑦ ᐸᕐᓇᒍᑎᑕᖃᒻᒪᑦ ᑐᓂᔭᐅᓯᒪᔪᑦ ᓄᓇᕗᒻᒥ 
ᓯᓚᑦᑐᕐᓴᖅᕕᑯᓐᓂᑦ ᕿᒪᑦᑕᑎᓐᓂ. ᐃᓚᖓ ᐊᑐᓕᖁᔨᔾᔪᑎᖓᑕ ᐃᓗᐊᓂ ᐅᓄᖅᓯᑎᑦᑎᒋᐊᕐᓗᑎᒃ ᐃᓕᓴᓂᕐᒧᑦ 
ᐊᒻᒪᓗ ᑐᔪᕐᒥᓂᕐᒧᑦ ᐊᒻᒪᓗ ᓇᔪᒐᐅᔪᓄᑦ ᐊᑭᖏᓐᓂᒃ.  
 
ᐊᐱᕆᔪᒪᓪᓗᒍ ᐊᖓᔪᖅᑳ ᑕᒪᓐᓇ ᐸᕐᓇᒍᑕᐅᒻᒪᖔᖅ ᐊᑐᓕᖅᑎᑕᐅᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᓚᒋᓪᓗᓂᐅᒃ ᑮᓇᐅᔭᓕᕆᓂᕐᒧᑦ ᐊᕐᕌᐹᑦᑕᑐᖅᑐᑦ 2003/04-ᒥ, 
ᓯᓚᑦᑐᕐᓴᖅᕕᒃᑯᑦ ᐊᑭᓕᒃᓴᖅᑖᓚᐅᕐᒪᑕ ᐅᖓᑖᔾᔪᐊᓄᑦ $1 ᒥᓕᐊᓐ. ᑕᐃᒪᓕ, ᓯᕗᓪᓕᖅ ᓯᕗᓪᓕᐅᑎᒍᒪᔭᖓ 
ᐊᖓᔪᖅᑳᑉ ᑮᓇᐅᔭᖅ ᐅᑎᖅᑎᑕᐅᓗᓂ ᑮᓇᔭᖁᑎᖏᓐᓄᑦ ᐊᒻᒪᓗ ᑕᐃᒪᓐᓇᐃᓚᐅᖅᑐᒍᑦ ᐃᑲᔪᖅᑕᐅᓂᒃᑯᑦ 
ᒪᓕᒐᓕᐅᖅᑎᓄᑦ 2004-ᒥ ᑕᕝᕙᓂ ᑲᑎᒪᕕᒻᒥ ᐊᕐᕌᓂ ᐅᐱᙵᔅᓵᖑᑎᓪᓗᒍ.  
 
ᑕᐃᑲᓂᑦᑕᐅᖅ, ᐱᑕᖃᐃᓐᓇᕆᓪᓗᓂᓗ ᐊᑭᓕᒃᓴᒧᒃ ᐅᖃᐅᓯᐅᓂᖓ ᓯᓚᑦᑐᕐᓴᖅᕕᒃᑯᑦ ᐊᕐᕌᒎᓕᖅᑐᓂ. 
ᐊᐱᖅᑯᑎᒋᓯᒪᕙᕋ ᐱᓕᕆᖃᑎᒌᓐᓂᒃᑯᑦ ᓯᓚᑦᑐᕐᓴᖅᕕᑯᓐᓂᑦ ᐊᑭᓕᒃᓴᖓ ᓄᖑᑎᑕᐅᖁᓪᓗᒍ. ᓯᓚᑦᑐᕐᓴᖅᕕᒃᑯᑦ 
ᐱᓕᕆᐊᖃᑦᑐᑦ ᒪᕐᕉᓐᓂᒃ ᐸᕐᓇᒍᑏᓐᓂᒃ. ᐊᑕᐅᓯᖅ ᐊᑭᓕᒃᓴᒧᑦ ᓄᖑᑎᕆᕙᓪᓕᐊᓂᕐᒧᑦ ᐊᒻᒪᓗ ᐊᐃᑉᐸᖓ ᓄᑖᖅ 
ᑮᓇᐅᔭᖅᑖᖑᕙᑦᑐᓄᑦ ᐋᖅᑭᒃᓯᒪᓂᕐᒧᑦ ᓯᓚᑦᑐᕐᓴᖅᕕᒃᑯᑦ ᓴᖅᑭᑕᐅᓂᐊᖅᑐᖅ.  

ᐅᖃᖅᑎ, ᐊᑭᓕᒃᓴᒧᓪᓕ ᓄᖑᑎᕆᓇᓱᐊᕐᓂᕐᒧᑦ ᐸᕐᓇᒍᑎ, ᑐᑭᓯᐅᒪᔪᖓᓕ ᑐᓂᔭᐅᓚᐅᖅᑐᖅ ᑲᑎᒪᔨᖏᓐᓄᑦ, 
ᑖᒃᑯᓇᙵᓪᓗ ᓈᒻᒪᒋᔭᐅᔭᕆᐊᖃᑦᑐᓂ. ᑐᑭᓯᐅᒪᓪᓗᖓᓗ ᓱᓕ ᓈᒻᒪᒋᔭᐅᓕᓚᐅᖏᑦᑐᖅ ᑲᑎᒪᔨᓄᑦ. 
ᐊᒥᓱᑲᓪᓚᐅᓚᐅᕐᒪᑕ ᐊᑐᖅᑕᐅᒍᓐᓇᖅᑐᑦ ᐅᓄᖅᓯᑎᑦᑎᓂᕐᒧᑦ ᑮᓇᐅᔭᖅᑖᕆᔭᐅᕙᑦᑐᓂᒃ ᓯᓚᑦᑐᕐᓴᖅᕕᒃᑯᑦ ᐃᓗᐃᓂ 
ᐸᕐᓇᒍᑎᐅᑉ, ᐱᖃᓯᐅᔾᔨᔪᖅ ᑕᒪᒃᑯᓂᖓ ᐃᓕᓴᓂᕐᒧᑦ ᐊᒻᒪᓗ ᐊᓯᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑎ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐱᓕᕆᐊᖑᓂᐊᖅᐸᑦ, ᑕᐃᓐᓇᑎᑐᑦ ᐊᖓᔪᖅᑳᖓ ᐆᒪᖅᑯᑎᓕᕆᔨᒃᑯᑦ 
ᐅᖃᖃᑦᑕᖅᓯᒪᒻᒪᑦ ᕿᒪᑦᑕᑎᓐᓂ, ᑖᒃᑯᐊᒎᖅ ᒐᕙᒪᒃᑯᑦ ᐊᑭᓖᖃᑦᑕᖅᑐᑦ ᐊᒥᓲᓂᖅᓴᖏᓐᓂᒃ 
ᐊᑭᓕᕆᐊᓕᖁᑎᖏᓐᓂᒃ. ᑕᒪᑦᓱᒧᖓᓕ ᐃᓕᓐᓂᐊᖅᑐᓕᕆᓂᕐᒧᑦ, ᑐᑭᓯᐅᒪᔪᖓᓕ, ᑖᒃᑯᑎᒎᓇ ᐃᓕᓐᓂᐊᖅᑏᑦ 
ᐃᑲᔫᓯᐊᖅᑖᕆᕙᑦᑕᖏᑎᒍᑦ ᐊᒻᒪᓗ ᑕᒪᒃᑯᑎᒎᓇ ᐃᓕᓐᓂᐊᑲᓐᓂᕐᓂᕐᒧᑦ ᐱᓕᕆᐊᖑᔪᓄᑦ 
ᐃᖅᑲᓇᐃᔭᖅᕕᒃᑰᖅᑎᑕᐅᕙᑦᑐᑦ, ᑖᒃᑯᐊ ᒐᕙᒪᒃᑯᑦ ᐊᑭᓖᑦᑎᓪᓗᐊᑕᐅᒻᒪᑕ ᐃᓕᓴᓂᕐᒧᑦ ᐊᑭᖏᓐᓂᒃ 
ᓯᓚᑦᑐᕐᓴᖅᕕᒃᑯᑦ. 
 
ᑖᓐᓇ ᐅᓄᖅᓯᒋᐊᕐᓂᐅᔪᖅ ᐊᑐᓕᖅᑎᑕᐅᓐᓂᖅᑲᑦ, ᐊᖓᔪᖅᑳ ᓂᕆᐅᑉᐸ ᐊᑐᖅᑕᐅᔪᖃᓕᓐᓂᐊᕐᕆᐊᖓᓂᒃ 
ᐅᓄᖅᓯᑎᑦᑎᓗᑎᒃ ᐊᖏᓂᖓᓂᒃ ᑮᓇᐅᔭᐃ ᐃᑲᔫᓯᐊᖑᕙᑦᑐᑦ ᓄᓇᕗᒻᒥ ᐃᓕᓐᓂᐊᖅᑎᖏᓐᓄᑦ ᑕᒪᑐᒧᖓ 
ᐱᑦᔪᑎᖃᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓱᓕ, ᐃᓱᒪᒋᔭᐅᑐᐃᓐᓇᖅᑐᖅ ᑖᓐᓇ ᑮᓇᐅᔭᖅᑑᑎᐅᒍᒪᔪᖅ 
ᓇᒻᒪᒋᔭᐅᓯᒪᖏᒻᒪᑦ ᑲᑎᒪᔨᖏᓐᓄᑦ ᓯᓚᑦᑐᕐᓴᖅᕕᒃᑯᑦ. ᖃᐅᔨᒪᖏᑦᑐᖓ ᖃᓄᐃᑕᐅᓂᐊᕐᒪᖔᖅ. 
 
ᒪᓕᒐᓕᐅᖅᑎ ᓱᓕᔪᖅ, ᐊᖏᓂᖅᓴᖓ ᑮᓇᐅᔭᑦ ᑕᕝᕙᓐᖔᖃᑦᑕᖅᑐᑦ ᐃᓕᓐᓂᐊᖅᑏᑦ ᐃᑲᔫᓯᐊᖅᑖᖏᓐᓂᒃ 
ᓯᓚᑦᑐᕐᓴᖅᕕᑯᓐᓅᖃᑦᑕᖅᑐᑦ, ᓲᕐᓗ, ᐃᓕᓴᓂᕐᒧᑦ ᐊᒻᒪᓗ ᐊᓯᖏᓐᓄᑦ. ᑖᒃᑯᐊ ᐅᓄᖅᓯᑎᑕᐅᑉᐸᑕ, ᑕᐃᒪᓕ 
ᑮᓇᐅᔭᖅᑐᕈᑎᖃᕋᔭᖅᑐᖅ ᐃᓕᓐᓂᐊᖅᑎᓄᑦ ᐃᑲᔫᓯᐊᖏᓐᓄᑦ, ᑭᓯᐊᓂᓕ, ᐊᑦᔨᑐᐃᓐᓇᖓ 30-ᓂᑦ 
ᐃᓕᓐᓂᐊᖅᑎᖃᕈᑦᑕ ᐃᓕᓐᓂᐊᖅᑐᓂᒃ ᓇᒥᑐᐃᓐᓇᖅ, ᐊᒻᒪᓗ ᐃᓕᓴᓂᖏᓐᓄᑦ ᐊᑭᖏᑦ ᐃᓗᐊᓃᒃᑲᔭᖅᑐᖅ ᑖᒃᓱᒪ 
ᐃᓕᓐᓂᐊᖅᑎᓄᑦ ᐃᑲᔫᓯᐊᖑᖃᑦᑕᖅᑐᓄᑦ. 
 
ᑕᐃᒫᒃ, ᒪᕐᕈᐃᓕᖅᑲᖓᒻᒪᑦ ᑕᒪᓐᓇ. ᑭᓯᐊᓂ, ᓱᓕ, ᐅᖃᕈᓐᓇᖏᑦᑐᖓ ᐊᑦᑐᐃᓂᕆᒐᔭᖅᑕᖓ ᑭᓲᑦᑕᕋᔭᕐᒪᖔᖅ 
ᐱᔾᔪᑎᒋᓪᓗᒍ ᐸᕐᓇᐅᑦ ᐊᑐᖅᑕᐅᓕᕐᓯᒪᙱᒻᒪᑦ ᑲᑎᒪᔨᓄᑦ ᐊᐅᓚᑦᑎᔨᓄᑦ ᐊᒻᒪᓗ ᖃᐅᔨᒪᙱᑦᑐᖓ 
ᖃᑦᑎᕌᖃᑦᑕᓂᐊᕐᒪᖔᑕ. ᖃᑦᑏᓐᓇᐅᓂᖅᐹᖓᓐᓂ ᐊᑭᑦᑐᕆᐊᕐᓂᐊᖅᑲᑕ, ᐊᑦᑐᐃᓂᕆᓂᐊᖅᑕᖓ 
ᐊᖏᓗᐊᕋᔭᙱᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᖏᓕᐊᓂ ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐊᑐᕐᓯᒪᒐᒃᑯ ᐊᕐᕌᒍᐃᑦ ᑭᖑᓪᓕᖅᐹᖏᓐᓂ 
ᐊᐅᓪᓚᖃᑎᒋᒋᐊᖃᖃᑦᑕᕐᓯᒪᒐᒃᑭᑦ ᐊᖑᓇᓱᒋᐊᖃᑎᒋᓗᒋᑦ ᐃᓕᓐᓂᐊᖅᑏᑦ ᓂᕿᑖᕐᓂᐊᕐᖓᑕ ᑕᐃᒃᑯᐊ 
ᐃᓕᓐᓂᐊᖅᑏᑦ ᐃᓪᓗᖁᑎᖏᓐᓂ ᐃᓪᓗᖃᖅᐸᑦᑐᑦ ᐊᒻᒪᓗ ᕿᑐᕐᖓᓕᓐᓄᑦ ᐃᓪᓗᓂᒃ ᐃᓪᓗᖃᖅᐸᑦᑐᑦ.  
 
ᐅᖃᕈᒪᔪᖓᓕ ᖃᑦᑎᑐᐃᓐᓇᕐᒥᑦ ᐊᑭᑦᑐᕆᐊᕐᓂᖃᕐᓂᐊᖅᑐᑦ ᐃᓪᓗᒋᕙᑦᑕᖏᓐᓄᑦ ᐃᓕᓐᓂᐊᖅᑏᑦ ᒫᓐᓇ 
ᐊᑐᖅᐸᑦᑕᖓᓐᓂᒃ ᐊᑭᓖᑎᑦᑎᓂᕐᒧᑦ ᐊᑭᓕᖅᓱᕈᓐᓇᕋᔭᙱᑕᖏᑦ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳ 
ᐅᖃᖃᑎᖃᕈᓐᓇᕋᔭᙱᒻᒪᖔᖅ ᐊᖏᔪᖅᑳᖑᖃᑎᖏᓐᓂᒃ ᐊᒻᒪᓗ ᑲᑎᒪᔨᓂᒃ ᐊᐅᓚᑦᑎᔨᐅᔪᓂᒃ ᑕᒪᑐᒥᖓ, 
ᐊᑭᑦᑐᕆᐊᖅᑎᑕᐅᙱᖔᕐᓗᑎᒃ ᐃᓕᓐᓂᐊᖅᑎᓄᑦ, ᑮᓇᐅᔭᐃᑦ ᐅᖃᐅᓯᐅᓯᒪᔪᑦ ᒐᕙᒪᒃᑯᓃᙶᖅᐸᒻᒪᑕ  

ᐊᑕᖏᐸᓗᑦᑐᑎᒃ, ᑕᒪᑐᒥᖓ ᐅᖃᐅᓯᖃᕆᐊᒃᑲᓐᓂᕈᒪᒐᔭᙱᒪᑕᖃᐃ ᖃᓄᖅ ᓯᓚᑦᑐᓴᕐᕕᒃ 
ᐊᑭᓕᖅᓱᖅᑕᐅᓂᖃᖃᑦᑕᕐᒪᖔᖅ ᑕᕝᕘᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᑕᐃᒫᒃ ᒪᓕᒐᓕᐅᖅᑎ ᓱᓕᔪᖅ, ᐅᖃᖅᑲᐅᕗᖓ ᑕᐃᒫᒃ 
ᒪᕐᕈᐃᓕᖅᑲᖓᓂᕋᖅᑐᒍ ᑕᒪᓐᓇ.  
 
ᓯᕗᓪᓕᖅ ᐱᔭᕇᕐᓯᓗᑎᒃ ᓄᑖᒥᒃ ᑮᓇᐅᔭᖃᖅᑎᑦᑎᒍᑕᐅᕙᑦᑐᒥᒃ ᐋᖅᑭᓯᒪᓂᐅᔪᒥᒃ ᐋᖅᑮᓗᑎᒃ ᓯᓚᑦᑐᓴᕐᕕᒻᒧᑦ 
ᐊᒻᒪᓗ ᐊᐃᑉᐹ ᐊᑭᓕᔅᓴᐅᓪᓗᓂ. ᒪᓕᒐᓕᐅᖅᑏᑦ ᖃᐅᔨᒪᔪᑦ, ᖃᐅᔨᓴᖅᑎᒻᒪᕆᒃ ᐅᖃᕐᓯᒪᒻᒪᑦ, ᓯᓚᑦᑐᓴᕐᕕᒃ 
ᐊᑭᓕᔅᓴᖅᑖᕆᕙᓪᓕᐊᔭᖓᓐᓂᒃ ᐊᕐᕌᒍᓂᒃ ᐊᒥᓱᑲᓪᓚᐅᓕᖅᑐᓂᒃ ᑲᒪᒋᔭᖃᕆᐊᖃᕐᔫᒥᓂᕋᖅᑐᒋᑦ. 
ᐊᐱᕆᔭᕆᐊᓕᒥᓂᕋᓗᐊᒃᑲ ᖃᐃᖁᓗᒋᑦ ᓇᔅᓴᕐᓗᑎᒃ ᓇᓕᒧᑦᑎᐊᖅᑐᓂᒃ ᑮᓇᐅᔭᑐᕈᑎᔅᓴᓂᒃ, 
ᓇᓕᒧᑎᑦᑎᐊᕈᓐᓇᑕᑦᑎᓐᓂᒃ ᑮᓇᐅᔭᑐᕈᑎᔅᓴᓂᒃ ᐊᒻᒪᓗ ᑐᔅᓯᕋᐅᓯᐅᕐᓯᒪᓪᓗᑎᒃ. 
 
ᑐᔅᓯᕋᐅᓯᐅᕈᑎᒋᓯᒪᔭᖏᑦ ᐱᖃᓯᐅᔾᔨᔪᑦ, ᐆᑦᑑᑎᒋᓗᒍ, ᐊᒻᒪᓗ ᑭᓪᓕᖃᕋᑎᒃ ᑖᒃᑯᓄᖓ, ᐊᒥᓱᕈᖅᑎᑦᑎᒋᐊᕐᓂᕐᒥᒃ 
ᐊᓪᓚᕝᕕᓕᕆᓂᕐᒧᑦ ᐊᑭᓕᕆᐊᖃᖅᐸᑦᑐᓂᒃ ᐊᑭᓕᐅᑕᐅᑎᖃᑦᑕᓂᐊᖅᑕᖏᓐᓄᑦ ᐱᖓᔪᐊᓂ ᑲᑐᔾᔨᖃᑎᖏᓐᓄᑦ 
ᐊᐅᓚᑦᑎᓂᖏᓐᓄᑦ ᐃᓕᓐᓂᐊᕈᑕᐅᔪᓂᒃ ᓯᓚᑦᑐᓴᕐᕕᒻᒥ. ᐅᖃᕐᓯᒪᒐᑦᑕᐃᓛᒃ ᑕᕝᕙᓂ ᒪᓕᒐᓕᐅᕐᕕᒻᒥ, 
ᐊᒥᓲᓂᖅᐹᖏᑦ ᐃᓕᓐᓂᐊᖅᑕᐅᕙᑦᑐᑦ ᓯᓚᑦᑐᓴᕐᕕᒻᒥ ᑲᑐᔾᔨᖃᑎᒋᕙᑦᑕᖏᓐᓂᒃ ᐃᑲᔪᖅᑕᐅᔪᓂᒃ 
ᐃᓕᓐᓂᐊᖅᑕᐅᔪᓂᒃ, ᑕᐃᒫᒃ ᑮᓇᐅᔭᓂᒃ ᐃᓯᖅᐸᓪᓕᐊᔪᖃᕈᓐᓇᖅᑐᖅ ᑕᕝᕘᓇ.  
 
ᐅᖃᖅᑏ, ᑮᓇᐅᔭᑐᕈᑎᔅᓴᓕᕆᓂᖅ ᐊᖏᖅᑕᐅᓯᒪᓕᖅᑲᑦ ᓯᓚᑦᑐᓴᕐᕕᒻᒥ ᐊᒻᒪᓗ ᑕᐃᒫᒃ ᑐᑭᒧᐊᒍᑎᖃᕈᓐᓇᖅᑐᑦ 
ᐲᕐᓂᐊᕐᖓᑦ ᑮᓇᐅᔭᑐᕈᑎᔅᓴᖅ, ᐊᑦᑐᐃᓂᖃᕋᔭᖅᑐᖅ, ᒪᓕᒐᓕᐅᖅᑎ ᑕᐃᒫᒃ ᐅᖃᖅᑲᐅᒻᒪᑦ, ᑮᓇᐅᔭᓄᑦ ᐃᑲᔫᑏᑦ 
ᓄᓇᕗᒥ ᐃᓕᓐᓂᐊᖅᑎᓄᑦ ᐱᓪᓗᒋᑦ ᐊᒥᓲᓂᖅᐹᖏᑦ ᑮᓇᐅᔭᐃᑦ ᑕᐃᑲᙶᖃᑦᑕᕐᖓᑕ, ᑕᐃᒪ ᑖᓐᓇ 
ᐅᑎᖅᑎᒃᑲᔭᖅᑕᕋ ᐱᓕᕆᕕᒋᕙᑦᑕᑦᑎᒍᑦ ᐊᖏᔪᖅᑲᐅᑎᓄᑦ. 
 
ᐊᒥᓱᕈᕆᐊᖅᑎᑕᐅᓂᐊᖅᑐᑦ ᑮᓇᐅᔭᓄᑦ ᐃᑲᔫᑏᑦ ᓄᓇᕗᒥ ᐃᓕᓐᓂᐊᖅᑎᓄᑦ ᐃᓕᓐᓂᐊᕈᑎᒋᕙᑦᑕᖏᓐᓅᓂᐊᖅᑲᑕ 
ᐅᕝᕙᓘᓐᓃᑦ ᑭᓱᑐᐃᓐᓇᕐᒧᑦ, ᑕᐃᒪ ᐊᑭᓕᖅᑕᐅᓯᒪᔭᕇᕋᔭᖅᑐᑦ ᑭᓇᐅᔭᓄᑦ ᐃᑲᔫᑏᑦ ᓄᓇᕗᒥ ᐃᓕᓐᓂᐊᖅᑎᓄᑦ. 
ᖃᑦᑏᓐᓇᐅᓂᖅᓴᓂᒃ ᐱᖃᑦᑕᕋᔭᙱᓚᑦ ᑕᐃᒪ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐊᖏᔪᖅᑳᕆᔪᔭᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᖃᐃᓐᓇᖃᑦᑕᔪᒻᒪᑦ 
ᐋᓐᓂᐊᖃᕐᓇᖏᑦᑐᓕᕆᕕᒃ ᑮᓇᐅᔭᖃᙱᑎᑕᐅᓗᐊᖃᑦᑕᓂᕐᖓᑦ ᑕᐃᒪᙵᑦ ᐱᒋᐊᓚᐅᕐᓯᒪᒻᒪᑕ. ᓇᓗᓇᕈᓐᓃᖅᑐᖅ 
ᑕᐃᒪᐃᑦᑐᓴᐃᓐᓇᑰᖅᑐᑦ ᓯᓚᑦᑐᓴᕐᕕᒃ. 
 
ᓱᓕ, ᐊᐱᕆᔪᒪᔭᕋ ᐊᖓᔪᖅᑳ, ᐊᑭᑦᑐᕆᐊᖅᑎᙱᖔᕐᓗᒋᑦ ᐃᓕᓐᓂᐊᖅᑎᓄᑦ ᐊᑭᖏᑦ ᐃᓪᓗᒋᕙᑦᑕᖏᓐᓄᑦ, 
ᐃᓕᓐᓂᐊᕈᑎᒋᕙᑦᑕᖏᓐᓄᓪᓗ ᐊᓯᖏᓐᓄᓪᓗ, ᐃᓱᒪᔅᓴᕐᓯᐅᕈᑎᖃᕈᓐᓇᖅᑲᖃᐃ ᓯᕗᓪᓕᕐᒥ ᕿᒥᕐᕈᓂᕐᒥᒃ 
ᐋᖅᑭᓯᒪᓂᕆᕙᑦᑕᖏᓐᓂᒃ ᓯᓚᑦᑐᓴᕐᕕᐅᑉ ᑮᓇᐅᖃᖅᑎᑕᐅᓂᕆᕙᑦᑕᖓᓐᓂᒃ ᑖᒃᑯᐊ ᐃᓚᓕᐅᑎᒐᓱᐊᕐᓗᒋᑦ ᐊᑭᖏᑦ 
ᑮᓇᐅᔭᑐᕈᑎᔅᓴᕆᕙᑦᑕᖏᓐᓄᑦ ᐊᑭᓕᕆᐊᖃᖅᐸᑦᑕᖏᑦ ᑲᒪᒋᔭᐅᑦᑎᐊᕐᓯᒪᓂᐊᕐᖓᑕ ᐊᑭᑦᑐᕆᐊᖅᑐᓂᒃ 
ᑐᓂᓯᓚᐅᙱᓐᓂᖏᓐᓂᒃ ᐃᓕᓐᓂᐊᖅᑎᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓪᓕᐊᑐᐃᓐᓇᐃᑦ ᐊᑭᑦᑐᕆᐊᖅᓯᒪᔪᑦ ᑐᓂᔭᐅᓯᒪᔪᑦ 
ᐃᓕᓐᓂᐊᖅᑎᓄᑦ ᐊᑭᓕᖅᑕᐅᓯᒪᒐᔭᖅᑐᑦ ᑮᓇᐅᔭᓄᑦ ᐃᑲᔫᑏᑦ ᓄᓇᕗᒥ ᐃᓕᓐᓂᐊᖅᑎᓄᑦ ᐅᐱᓐᓇᕋᓂ ᑮᓇᐅᔭᓄᑦ 
ᐃᑲᔫᑏᑦ ᓄᓇᕗᒥ ᐃᓕᓐᓂᐊᖅᑎᓄᑦ ᐱᕙᑦᑐᑦ ᐊᑭᓕᕆᐊᖃᖅᐸᑦᑐᓂᒃ ᑕᐃᒃᑯᓂᖓ.  

ᑖᒃᑯᐊ ᑕᐃᒫᓪᓗᐊᖅ ᓇᓕᒧᓕᕋᔭᖅᑐᑦ ᐊᑭᓕᕆᐊᖃᖅᐸᑦᑕᖏᓐᓄᑦ. ᐋᖅᑭᓯᒪᓂᖏᑦ ᓇᒻᒥᓂᖅ 
ᑕᑯᔭᕆᐊᖃᕋᔭᖅᑕᕗᑦ ᖃᓄᖅ ᓯᓚᑦᑐᓴᕐᕕᒃ ᑮᓇᐅᔭᖃᖅᑎᑕᐅᖃᑦᑕᕐᒪᖔᖅ 
ᐃᓕᓐᓂᐊᑎᑦᑎᒍᑎᒋᓪᓗᐊᑕᖅᐸᑦᑕᖏᓐᓄᑦ ᐊᓯᖏᓐᓄᓪᓗ. ᐃᓚᖏᑦ ᒪᓕᒐᓕᐅᖅᑏᑦ ᐅᖃᐅᓯᕆᖃᑦᑕᕐᓯᒪᔭᖏᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ᐃᓕᓐᓂᐊᑎᑦᑎᒍᑕᐅᓪᓗᐊᖃᑦᑕᖅᑐᑦ ᓴᓇᔪᓕᕆᓂᕐᒧᑦ ᑮᓇᐅᔭᐃᑦ, ᐅᑉᐱᕆᓪᓗᑎᒍ ᐊᒻᒪᓗ 
ᒪᓕᒐᓕᐅᖅᑏᑦ ᐅᖃᕐᓯᒪᔫᔮᕆᓪᓗᑎᒃ ᐊᖏᖃᑎᖃᕐᖓᑕ, ᐊᑭᓕᖅᓱᐃᔾᔪᑎᒋᓪᓗᐊᖃᑦᑕᖅᑕᖏᓐᓄᑦ 
ᐃᓚᓕᐅᔾᔭᐅᓯᒪᓗᑎᒃ ᓯᓚᑦᑐᓴᕐᕕᒻᒧᑦ. ᓯᓚᑦᑐᓴᕐᕕᒃ ᓯᓚᑖᓂᒃ ᐃᑲᔪᖅᑕᐅᒐᓱᐃᓐᓇᖅᑐᐊᓘᔭᕆᐊᖃᙱᑦᑐᖅ 
ᐃᖏᕐᕋᑎᑦᑎᓂᐊᕐᓗᑎᒃ ᐃᓕᓐᓂᐊᕋᔅᓴᐅᔪᓂᒃ. 
 
ᑕᒪᓐᓇ ᑮᓇᐅᔭᖃᖅᑎᑦᑎᓂᐅᑉ ᐃᓚᒋᒻᒪᒍ. ᑕᐃᒪ, ᑲᑦᑐᖓᐃᕈᓐᓇᖅᑐᖓ ᒪᓕᒐᓕᐅᖅᑎᒧᑦ, ᐱᔾᔪᑎᒋᒃᑲᓂᖅᑐᒍ, 
ᒪᕐᕈᐃᓕᖅᑲᖓᔪᒦᒃᑲᑦᑕ ᐱᔾᔪᑎᒋᓪᓗᒍ ᖃᓄᐃᑦᑐᖃᕐᓂᖅᑲᑦ ᐊᒻᒪ ᑕᐃᒪ, ᑲᑦᑐᖓᐃᕈᓐᓇᖅᑐᖓ ᒪᓕᒐᓕᐅᖅᑎᓄᑦ 
ᖃᑦᑏᓐᓇᕕᔾᔪᐊᑯᓗᓐᓂᒃ ᐊᑭᑦᑐᕆᐊᕈᔾᔭᐅᓛᖅᑐᑦ ᐃᓕᓐᓂᐊᖅᑏᑦ. ᑕᒪᓐᓇ ᐃᓚᒋᒻᒪᒍ ᑮᓇᐅᔭᑐᕈᑎᔅᓴᐃᑦ 
ᓴᖅᑭᖅᑕᐅᒍᑎᒋᓚᐅᖅᑕᖏᑦ, ᐃᓱᒫᓘᑕᐅᓚᐅᕐᖓᑦ ᖃᓄᖅ ᐊᑭᖓ ᐊᑭᓕᖅᑕᐅᓯᒪᑦᑕᕋᔭᕐᒪᖔᖅ ᐃᓕᓐᓂᐊᖅᑏᑦ 
ᐊᑦᑐᖅᑕᐅᓗᐊᕐᓂᐊᖏᒻᒪᑕ ᐊᒻᒪᓗ ᑕᐃᒫᒃ ᑲᔪᓯᑎᑕᐅᓚᐅᙱᑦᑐᖅ ᑲᑎᒪᔨᓄᑦ ᐊᐅᓚᑦᑎᔨᓄᑦ. ᑕᐃᒫᒃ ᑐᑭᓯᓯᒪᔭᕋ 
ᑕᒪᓐᓇ. ᒪᓕᓪᓗᒋᑦ ᐃᑲᔪᖃᑎᒋᓗᒋᑦ, ᑕᐃᒪᒃ ᑐᓂᒐᔭᖅᑕᕗᑦ, ᑕᐃᒃᑯᐊ ᐃᓕᓐᓂᐊᖅᑎᐅᔪᑦ 
ᐊᑭᓖᒃᑲᓐᓂᕆᐊᖃᕋᔭᙱᒻᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᒧᑦ, ᑲᑦᑐᒃ. 
 
ᐊᐱᖅᑯᑦ 296 - 2(2): ᐃᓐᑲᒻᑖᒃᓯᓕᕆᓂᕐᒧᑦ ᑎᑎᕋᖅᑕᐅᖃᑦᑕᕐᓂᖏᓐᓂᒃ ᓄᓇᓕᐅᔪᓂ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᖑᔪᒧᑦ ᑮᓇᐅᔭᓕᕆᔨᒃᑯᓐᓄᑦ. 
 
ᑕᐃᒃᑯᐊ ᓇᓕᖅᑲᐅᔪᑦ ᑮᓇᐅᔭᓕᐊᖑᔪᒥᓂᕐᓄᑦ ᐊᑐᖅᐸᒃᑕᕗᑦ ᐃᓐᑲᒻᑖᒃᓯᓄᑦ, ᒫᓂᓕ ᐃᑲᔪᕈᓐᓇᖅᑐᓂᒃ ᒪᑲᐃ 
ᓚᓐᑕᐅᒃᑯᑦ ᐊᓯᖏᓪᓗᑦ ᑮᓇᐅᔭᓕᕆᔨᐅᔪᑦ ᐊᑐᐃᓐᓇᐅᕙᒻᒪᑕ ᐃᑲᔪᕈᓐᓇᖅᑐᑎᒃ ᐃᓄᓐᓂᒃ ᐃᓐᑲᒻᑖᒃᓯᖏᓐᓄᑦ. 
ᓄᓇᓕᓐᓂ ᒥᑭᓂᕐᓴᐅᔪᓂᒃ, ᑕᒪᒃᑯᐊᓕ ᐊᑐᐃᓐᓇᐅᖏᒻᒪᑕ. ᑕᐃᒪᓕ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐃᓄᐃᑦ ᓇᒧᑦ 
ᐃᑲᔪᖅᑕᐅᖃᑦᑕᕆᐊᖅᑐᕈᓐᓇᕐᒪᖔᑕ ᑕᐃᒪᐃᑦᑐᓄᑦ ᑎᑎᕋᖅᑕᐅᑎᑦᑎᓗᑎᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑮᓇᐅᔭᓕᕆᔨᒃᑯᓐᓄᑦ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐊᒥᓲᓂᕐᓴᓂ, ᒪᓕᒐᓕᐅᖅᑎᐅᔪᖅ ᓱᓕᔪᖅ, 
ᑕᐃᒪᐃᑦᑐᓕᕆᔨᑕᖃᙱᒻᒪᑦ ᓄᓇᓕᐅᔪᓂᒃ ᐃᑲᔪᕈᓐᓇᖅᑐᓂᒃ ᓲᕐᓗ H&R Block ᑮᓇᐅᔭᓕᕆᓂᕐᒧᓪᓗᓐᓂᑦ 
ᐃᑲᔪᖅᑎᐅᔪᓂᒃ. 
 
ᒫᓐᓇᐅᔪᕐᓕ, ᐊᒥᓲᒻᒪᑕ ᑕᒪᒃᑯᐊ ᐊᑭᓕᖅᓱᖅᑕᐅᓇᑎᒃ ᐃᑲᔪᖅᐸᒃᑐᑦ ᓄᓇᓕᐅᔪᓂ ᐊᒥᓱᓂᕐᓴᐅᔪᓂᒃ. ᐊᓯᖏᓐᓂᓪᓗ 
ᑕᐃᒪᐃᑦᑐᓂᒃ ᐱᓕᕆᔪᓐᓇᖅᑐᑦ ᐊᑐᐃᓐᓇᐅᕙᒃᑭᓪᓗᑎᒃ. ᑕᒪᒃᑯᓇᓂᓕ  >>ᐸᑦᑕᑐᖅᑐᑦ ᑕᐃᒪᐃᑦᑐᓂᒃ 
ᐱᔨᑦᑎᖅᐸᙱᑦᑐᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᕕᑦ ᑕᐃᒪᐃᑦᑐᓂᒃ ᐃᑲᔪᖅᑐᖃᕈᓐᓇᕐᒪᑦ ᓄᓇᓕᐅᔪᓂ 
ᒥᑭᓂᕐᓴᐅᔪᓂᒃ. ᑕᒪᒃᑯᓄᖓᓕ ᐃᓄᓐᓄᑦ ᖃᓪᓗᓇᐅᔭᕈᓐᓇᖏᑦᑐᓄᑦ,  

ᐊᖓᔪᖅᑳᖑᔪᖅ ᐅᖃᕈᓐᓇᖅᐸᖅ ᐊᑎᕐᓂᒃ ᐃᑲᔪᕈᓐᓇᖅᑐᓂᒃ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᖃᐅᔨᒪᑦᑎᐊᖅᑕᕋ ᐃᓱᒪᓗᒍᑎᒋᔭᖓ ᐊᒻᒪ 
ᑕᒪᓐᓇ ᐊᑲᐅᙱᓕᐅᕈᑕᐅᑉᐸᑦ ᑲᒪᒋᔪᓐᓇᖅᑕᕗᑦ ᓄᓇᓕᖁᑎᑦᑎᓐᓂ ᓄᓇᕗᒻᒥ.  
 
ᐊᒥᓲᒻᒪᑕ ᐃᓄᐃᑦ ᐃᑲᔪᖅᑎᒃᓴᖃᖅᐸᖏᑦᑐᑦ ᑕᐃᒃᑯᓄᖓ ᑎᑎᕋᕆᐊᓕᓐᓄᑦ. ᐃᓄᐃᑦ ᐃᑲᔪᖅᐸᒻᒥᔪᒐᓗᐊᑦ 
ᐊᑭᓕᖅᓱᖅᑕᐅᓇᑎᒃ, ᑕᐃᒪᐃᑦᑐᒥᒃ ᓄᓇᓕᐅᔪᓂ. ᑭᒃᑯᒋᐊᖏᓐᓂᒃ, ᖃᐅᔨᒪᙱᑕᒃᑲ ᐃᓄᐃᑦ ᐊᑎᖏᑦ, ᑭᓯᐊᓂᓕ 
ᐃᓚᖏᑦ ᑐᓴᒐᒃᓴᐅᔪᓂ ᑕᑯᒃᓴᐅᑎᑕᐅᓱᖑᒻᒥᔪᑦ ᑕᐃᒪᐃᑦᑐᓄᑦ ᐃᑲᔪᕈᓐᓇᖅᑐᑦ. 
 
ᐊᓯᐊᒍᑦᑕᐅᖅ ᐊᑐᖅᑕᐅᕙᒻᒥᔪᖅ ᓄᓇᓕᐅᔪᓂ ᐊᐅᓪᓚᖅᑎᑦᑎᓪᓗᑎᒃ ᑎᑎᖅᑲᓂᐊᕐᕕᒃᑯᑦ H&R Block -ᑯᓐᓄ 
ᔭᓗᓇᐃᕝᒧᑦ ᐊᓯᐊᓄᓪᓘᓐᓃᑦ. ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂ ᐊᑐᐃᓐᓇᐅᑎᑦᑎᔪᓐᓇᖅᑐᖓ ᖃᓄᐃᑦᑐᑦ ᑎᒥᐅᔪᑦ 
ᑕᐃᒪᐃᑦᑐᓂᒃ ᐱᔪᓐᓇᕐᒪᖔᑕ ᑎᑎᕋᖅᑕᐅᑎᑦᑎᓂᕐᒧᑦ ᐃᓐᑲᒻᑖᒃᓯᓄᑦ ᒪᓕᒐᓕᐅᖅᑎᒧᑦ ᒪᓕᒐᓕᐅᕐᕕᒻᒧᓪᓗ. 
ᑭᓯᐊᓂᓕ ᑕᐃᒃᑯᐊ ᓄᓇᓕᓐᓂ ᐃᑲᔪᕈᓐᓇᖅᐸᒃᑐᑦ ᐊᑎᖏᑦ ᑐᓂᔪᓐᓇᖏᑕᒃᑲᑦ ᐊᕐᕌᒍᑕᒫᑦ ᐊᓯᔾᔨᑕᐃᓐᓇᕐᒪᑕ 
ᑕᐃᒃᑯᐊ ᐃᑲᔪᕈᓐᓇᖅᑐᑦ ᐊᑭᓕᖅᓱᖅᑕᐅᙱᓪᓗᑎᒃ ᐃᓚᖏᓪᓗ ᐊᑭᓕᖅᑕᐅᔪᒪᓱᖑᔪᑦ. ᒫᓐᓇᐅᔪᖅ, ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᐱᓯᒪᙱᑕᒃᑲ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᕋ ᑭᓯᐊᓂᓕ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐊᔾᔨᒋᒥᒃ 
ᑲᒪᒋᔭᐅᔭᕆᐊᖃᕋᓗᐊᕐᒪᑕ ᐊᒻᒪ ᑕᒪᒃᓱᒥᖓ ᐅᖃᖅᑎᓪᓗᒍ, ᑕᐃᒃᑯᐊ ᐊᐅᓪᓚᖅᑎᑦᑎᕕᒋᔪᓐᓇᖅᑕᕗᑦ H&R Block-
ᑯᑦ ᑕᒫᓂᒃᑯᒪ, ᑭᓯᐊᓂᓕ ᓄᓇᓕᓂ ᐊᑐᐃᓐᓇᖃᙱᓐᓇᑦᑕ ᑕᐃᒪᐃᑦᑐᓂᒃ ᑮᓇᐅᔭᓕᕆᓂᕐᒥᒃ ᖃᐅᔨᒪᔪᓂᒃ, 
ᑭᓯᐊᓂᓕ ᓄᓇᑦᑎᓐᓂᒃᑯᒪ, ᑕᐃᒃᑯᐊ ᑎᑎᖃᓂᐊᕐᕕᒃᑯᑦ ᐊᐅᓪᓚᖅᑎᒋᐊᖃᖅᑕᒃᑲ. ᑲᒪᒋᒐᔭᖅᑕᑏᓐ? 
ᐊᑭᓕᖅᑕᐅᒍᓐᓇᕋᔭᖅᑳᑦ ᑎᑎᖅᑲᓂᐊᕐᕕᒻᒧᑦ ᐊᐅᓪᓚᑎᑦᓯᒍᑎᖏᓐᓂᒃ ᐊᑐᖅᑕᕕᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ, ᑭᓇᑐᐃᓐᓇᖅ ᐊᑐᖃᑦᑕᖅᑐᖅ 
ᐱᔨᑦᓯᕋᐅᑕᐅᔪᓂᑦ ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ ᐅᑎᖅᑐᑦᓴᔭᓕᕆᔨᒃᑯᓐᓂᑦ ᐊᑭᓖᓲᑦ ᐱᔭᕇᖅᓯᔪᐃᑦ 
ᐅᑎᖅᑐᑦᓴᔭᒥᓐᓂᑦ. ᓇᒻᒥᓂᕐᓗ ᐊᑭᓖᓲᖑᑦᓱᑎᒃ ᐊᐅᓪᓚᑎᑦᓯᒍᑎᓂᒃ ᑕᑕᑎᕆᐊᓕᓐᓂᒃ ᑎᒥᐅᔪᓄᑦ. 
 
ᒐᕙᒪᒃᑯᑦ ᐱᑕᖃᖏᑦᑐᑦ ᒫᓐᓇᐅᔪᖅ ᐱᔭᕇᖅᑕᐅᒍᓐᓇᕋᔭᖅᑐᓂᒃ ᐅᑎᖅᑐᑦᓴᔭᓂᒃ ᓄᓇᖃᖅᑐᓄᑦ ᓄᓇᕘᒥ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑎ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒫᓘᑎᒋᔭᕋᓕ ᒐᕙᒪᒃᑯᑦ ᑕᑯᓐᓇᕆᐊᖃᕋᓗᐊᖅᒪᑕ ᐃᓄᓐᓂᒃ 
ᐊᔾᔨᒌᑎᑦᓯᓗᑎᒃ. ᒫᓂᑎᑐᑦ ᐃᖃᓗᓐᓂᑦ, ᐱᓱᑐᐃᓐᓇᕆᐊᖃᕋᕕᓪᓕ ᑮᓇᐅᔭᓕᕆᕕᒻᒧᑦ ᐊᑭᓖᑦᑕᖅᑯᑎᑦ 
ᐊᑭᓕᕆᐊᓕᓐᓂᑦ. ᐃᖃᓗᐃᑦ ᓯᓚᑖᓃᑦᑐᑦ ᐅᕝᕙᓘᓐᓃᑦ ᔭᓗᓇᐃᕝᒥ, ᐊᑭᓖᒋᐊᖃᕐᒪᑕ ᐊᐅᓪᓚᑎᑦᓯᒍᑎᓂᒃ 
ᐅᕝᕙᓘᓐᓃᑦ ᐊᔾᔭᖅᑕᐅᒍᑎᖏᓐᓂᒃ. 

ᖃᓄᖅᓕ ᐃᑲᔪᖅᑕᐅᒍᓐᓇᖅᑲᑦ ᓄᓇᓕᑭᓐᓂᖅᓴᐅᔪᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᒐᓱᐊᑐᐃᓐᓇᖅᑲᐅᔪᖓᓕ ᐱᔨᑦᓯᕋᐅᑕᐅᔪᓂᒃ 
ᐊᑐᐃᓐᓇᐅᔪᓂᒃ ᓄᓇᓕᓐᓂᒃ ᐊᑐᐃᓐᓇᐅᑎᑦᓯᔪᓂᒃ ᐃᑲᔫᑕᐅᔪᓂᒃ ᐱᔭᕇᖅᓯᒐᓱᐊᖅᑐᓂᒃ ᐅᑎᖅᑐᑦᓴᔭᒥᓐᓂᒃ. 
ᐅᑎᖅᑐᑦᓴᔭᒥᓐᓂᒃ ᑲᒪᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᓕᕆᐊᖑᒻᒪᑦ. ᐊᑭᖃᖏᑦᑐᒥᑦ ᐅᖃᓛᐅᑎᑕᓕᒃ 
ᐅᖄᓚᕕᐅᒍᓐᓇᖅᑐᒥᑦ ᐅᑎᖅᑐᑦᓴᔭᓕᕆᓂᕐᒧᑦ. ᑕᐃᒫᑦᓴᐃᓐᓇᖅ ᓄᓇᓕᐅᔪᓂᒃ, ᐅᑎᖅᑐᑦᓴᔭᓂᒃ ᐱᔭᕇᕈᓐᓇᕐᒥᔪᑦ 
ᖃᕆᑕᐅᔭᑎᒍᑦ. 
 
ᐊᓯᐊᒍᑦᑕᐅᖅ ᐅᑎᖅᑐᑦᓴᔭᓕᕆᔨᒃᑯᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᑎᒥᐅᔪᐃᑦ, ᑖᒃᑯᐊ ᓇᒻᒥᓂᖁᑎᒋᔭᐅᒻᒪᑕ 
ᓄᓇᓕᓐᓂᑦ ᐃᖃᓗᓐᓂᑦ, ᑲᖏᕐᖠᓂᖅᑕᐅᖃᐃ, ᖃᐅᔨᒪᖏᑦᑐᖓᓕ ᐃᖃᓗᒃᑑᑦᓯᐊᖅ ᐱᑕᖃᖅᒪᖔᑦ. 
ᐃᒪᐃᒍᓐᓇᕋᓗᐊᖅᑐᒍᓪᓕ ᐃᑯᖓ ᐊᐃᒍᓐᓇᖅᑐᓰᖅᓗᑕ ᐱᔨᑦᓯᕋᖅᕕᐅᔪᓄᑦ. 
 
ᐊᓯᐊᓂᑦᑕᐅᖅ ᖃᐅᔨᒪᒻᒥᔪᖓ ᓄᓇᓕᐅᔪᓂᑦ, ᓂᐅᕕᕐᑎᒃᑯᑦ ᑲᒪᓲᖑᒋᐊᖏᓐᓂᒃ ᐅᑎᖅᑐᑦᓴᔭᓂᑦ ᓄᓇᓕᓐᓂᑦ 
ᓄᓇᖃᖅᑐᓂᒃ. ᐊᑭᓖᑎᑦᓯᓲᖑᕙᓪᓚᐃᔪᑦ 10 ᐳᓴᓐᒥᒃ. ᐃᑲᔪᕈᒪᓂᕐᒧᑦ ᑲᒪᔪᖃᖃᑦᑕᖅᒥᔫᒐᓗᐊᖅ, ᖃᐅᔨᒪᔭᒥᓐᓂᒃ 
ᐅᐸᒍᑎᑦᓱᑎᒃ ᐃᓄᓐᓂᒃ, ᐅᕝᕙᓘᓐᓃᑦ ᐊᐅᓪᓚᑎᑦᓯᕙᑦᓱᑎᑦ ᐅᑎᖅᑐᑦᓴᔭᒥᓐᓂᒃ ᓇᒻᒥᓂᖁᑎᓕᓐᓄᑦ, ᐅᕝᕙᓘᓐᓃᑦ 
ᓇᒻᒥᓂᖅ. 
 
ᐊᑕᐅᓯᐅᖏᑦᑐᒦᑦ ᓂᕈᐊᖅᕕᖃᕈᓐᓇᖅᑐᐃᑦ ᓇᒻᒥᓂᖅ ᓯᓚᑖᒍᑦ ᒐᕙᒪᒃᑯᑦ. ᓄᓇᕘᒥ ᒐᕙᒪᒃᑯᑦ ᐱᔭᕇᖃᑦᑕᖏᑦᑐᑦ 
ᐅᑎᖅᑐᑦᓴᖏᓐᓂᒃ ᓄᓇᕗᒻᒥᐅᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 297 - 2(2): ᐃᖅᑲᓇᐃᔮᑦ ᓄᑖᑦ ᐃᓕᓂᐊᖅᑐᓕᕆᔨᒃᑯ ᐱᓕᕆᕕᐊᓂ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖓᔪᖅ ᐊᖓᔪᖅᑳᒧᑦ ᐃᓕᓐᓂᐊᕐᑐᓕᕆᓂᕐᒧᑦ. 
ᑐᑭᓯᔭᐅᑦᓯᐊᖁᔭᕋ, ᐅᖃᓕᒪᓂᐊᖅᑐᖓ ᖃᓪᓗᓈᑎᑐᑦ. (ᑐᓵᔨ ᓄᖅᑲᖅᐳᖅ) ᓇᓗᓇᐃᖅᓯᒍᓐᓇᖅᑮᑦ 
ᖃᑦᓯᐅᓛᖅᒪᖔᑕ ᓄᑖᑦ ᐃᖅᑲᓇᐃᔮᑦᓴᐅᔪᑦ ᐃᓕᓐᓂᐊᕐᕕᓐᓂᑦ ᓄᓇᕘᒥ ᐱᔾᔪᑕᐅᓪᓗᓂ ᑮᓇᐅᔭᐃᑦ 
ᐊᑐᖅᑕᐅᒍᒫᓐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᑦ, ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᕌᖅᓗᐊᕐᓗᒍ ᐃᓕᓐᓂᐊᖅᑐᓕᕆᔨᒃᑯᑦ 82-ᖑᕗᑦ ᓄᑖᖑᓂᐊᖅᑐᑦ 
ᐃᖅᑲᓇᐃᔮᑦᓴᐃᑦ ᑮᓇᐅᔭᓂᒃ ᐊᑐᖅᑕᐅᒍᒫᓐᓂᐊᖅᑐᓂᑦ, ᐃᓚᒋᐊᓗᒋᑦ, ᐃᓕᓐᓂᐊᕐᑐᓕᕆᔨᒃᑯᖅ ᑲᑎᒻᒪᔨᖏᑦ 
ᐃᖅᑲᓇᐃᔭᖅᑎᖁᑎᑖᖅᐸᑦᑐᑦ, 73-ᓂ ᐃᖅᑲᓇᐃᔮᑦᓴᓂᒃ. ᑲᑎᑦᓱᑎᒃ 156.2 ᖁᕝᕙᕆᐊᖅᑐᑦ 
ᐃᖅᑲᓇᐃᔭᖅᑎᖁᑎᖏᑦ. ᐃᓚᖏᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒻᒪᔨᖏᑦ, ᐊᒻᒪ 82-ᖑᕗᑦ ᐃᖅᑲᓇᐃᔮᖑᔪᑦ 
ᒐᕙᒪᒃᑯᓐᓂᒃ ᓄᓇᕘᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᖓ ᓄᑖᓂᑦ ᐃᑲᔪᖅᑕᐅᔭᕆᐊᓕᓄᑦ ᐃᖅᑲᓇᐃᔮᑦᓴᖃᖅᐸ? 
ᖁᔭᓐᓇᒦᒃ, ᐅᖃᖅᑎ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᑲᔪᖅᑕᐅᔭᕆᐊᓖᑦ ᐱᒻᒪᕆᐊᓘᒻᒪᑕ ᓄᓇᕗᓕᒫᒥ, ᐊᒻᒪᓗ ᑖᓐᓇ 
ᑮᓇᐅᔭᖅᑐᕈᑎᒃᓴᐃᑦ ᐃᓱᒪᒋᔭᖃᑦᑐᓂ ᑕᒪᑐᒥᖓ. ᐅᖃᖅᑎ, ᐱᑕᖃᕐᓂᐊᖅᑐᖅ ᐅᖓᑖᓄᑦ 40 ᓄᑖᓂᒃ 
ᐃᑲᔪᖅᑕᐅᔭᕆᐊᓕᓐᓄᑦ ᐃᖅᑲᓇᐃᔮᓂᒃ ᐃᖅᑲᓇᐃᔭᖅᑎᑖᖑᓂᐊᖅᑐᑦ ᐱᐊᓂᒃᑕᐃᓚᐅᖅᑎᓪᓗᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᒃᓴᖓ. ᑕᐃᒪᓕ ᑕᒪᓐᓇ ᑐᑭᖃᑉᐳᖅ ᐅᖓᑖᓃᓐᓂᐊᖅᑐᑦ 40 ᓄᑖᑦ 
ᐃᑲᔪᖅᑕᐅᔭᕆᐊᓕᓐᓄᑦ ᐃᖅᑲᓇᐃᔮᒃᓴᐃᑦ ᓄᓇᕗᒻᒥ ᐃᓕᓐᓂᐊᕐᕕᑦᑎᓐᓂ. ᑐᓂᐅᖅᑲᐃᓂᖅ ᑖᑯᓂᖓ 40-ᓂᑦ 
ᐃᖅᑲᓇᐃᔮᒃᓴᓂᒃ ᑐᙵᕕᖃᕐᓂᐊᖅᑐᑦ ᐱᔭᕆᐊᖃᑦᑐᓂᒃ ᐃᒻᒥᒃᑯᑦ ᐃᓕᓐᓂᐊᕐᕕᑎᒍᑦ, ᑕᒪᓐᓇᓕ 
ᑐᓴᕈᒥᓇᑦᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᓪᓗᖓᑦᑕᐅᖅ ᐊᖓᔪᖅᑳᒥᒃ (ᑐᓵᔨᒃᑯᑦ ᐃᓱᓕᑉᐳᖅ) 
ᖃᑦᑎᓂᒃ ᓄᑖᓂᒃ ᐃᓕᓐᓂᐊᕐᓂᕐᒧᑦ ᐃᑲᔪᖅᑎᐅᓂᐊᖅᑐᓂᒃ ᐊᑐᐃᓐᓇᐅᔪᖃᕐᓂᐊᖅᐸ ᓄᓇᕗᒻᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᖁᑎᒃᓴᓂ, ᐅᖃᖅᑎᑦᑎᐄᓚᒋᐊᕈᑎᑦ ᐅᖃᖅᑲᐅᒐᒪᐃᓛᒃ, 
ᑐᕌᖅᑎᕆᓯᒪᔪᒍᑦ ᐅᖓᑖᓄᑦ 40 ᓄᑖᓂᒃ ᐃᑲᔪᖅᑕᐅᔭᕆᐊᓕᓐᓄᑦ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᒃᓴᐃᑦ ᐃᓗᐊᓂ 
ᑮᓇᐅᔭᖁᑎᒃᓴᐃᑦ. 13-ᖑᔪᑦ ᓄᑖᑦ ᐅᓪᓗᓕᒫᖅ ᐃᓕᓴᐃᓂᕐᒧᑦ ᐃᖅᑲᓇᐃᔮᑦ ᑮᓇᐅᔭᖁᑎᒃᓴᓂ, ᐊᒻᒪᑕᐅᖅ 
ᓯᕗᓪᓕᐹᑦᑎᐊᕐᒥ, ᑮᓇᐅᔭᖃᑦᑎᑎᒻᒥᔪᒍᑦᑕᐅᖅ ᓄᑖᒧᑦ ᐃᑲᔪᖅᑎᓄᑦ ᐃᖅᑲᓇᐃᔮᒃᓴᓂᒃ ᑮᓇᐅᔭᖁᑎᒃᓴᓂ. 
 
ᓱᓕᒍᒪ, ᑐᕌᒐᖃᕈᒪᓯᒪᔪᒍᑦ 8-ᓂᖅᑲᐃ ᐅᓪᓗᓕᒫᖅ ᐃᑲᔪᖅᑎᓄᑦ ᐃᖅᑲᓇᐃᔮᓂᒃ ᐃᖅᑲᓇᐃᔭᖅᑎᑖᕆᓂᐊᖅᑕᕗᑦ, 
ᐊᒻᒪᑕᐅᖅ, ᒫᓐᓇᐅᔪᖅ ᐃᓘᓇᑎᒃ ᐃᓪᓗᕈᓯᕐᓂ ᐃᑲᔪᖅᑎᐅᔪᑦ ᐃᖅᑲᓇᐃᔭᖅᑎᒋᔭᐅᒻᒪᑕ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᖃᑎᒪᔨᖏᓐᓄᑦ. ᑕᒪᓐᓇᓗ ᐃᓱᒫᓘᑎᑕᖃᖃᑦᑕᖅᓯᒪᓪᓗᓂ ᐱᑦᔪᑎᒋᓪᓗᒍ 
ᐃᖅᑲᓇᐃᔭᖅᑎᑖᖑᔭᕋᐃᒻᒪᑕ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᑮᓇᐅᔾᔭᔅᓵᖓ ᐊᑦᔨᖃᕈᓐᓇᖏᑦᑐᑦ 
ᐃᓪᓗᕈᓯᕐᒥᒃ ᐃᓕᓴᐃᔨᓄᑦ ᐃᑲᔪᖅᑎᐅᔪᓄᑦ ᐃᖅᑲᓇᐃᔭᖅᑎᒋᔭᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ.  
 
ᑕᐃᒪᓕ, ᐊᐅᓛᖅᑎᕆᔪᒍᑦ ᐅᖓᑖᓂ 50 ᑕᒪᒃᑯᓂᖓ ᐃᑲᔪᖅᑎᓄᑦ ᐃᖅᑲᓇᐃᔮᖑᔪᓂᒃ ᐱᓯᒪᔭᐅᔪᑦ ᓄᓇᓖᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑖᑯᓄᖓ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᒋᔭᐅᓕᕐᓗᑎᒃ. ᑮᓇᐅᔾᔭᔅᓵᒥᓂᒃ ᑕᑯᓛᖅᑐᑦ ᐅᓄᖅᓯᒋᐊᖅᓯᒪᔪᓂᒃ, ᐊᒻᒪᓗ ᐃᓘᓇᑎᒃ 
ᐃᖅᑲᓇᐃᔮᒃᓴᐅᔪᑦ ᓄᓇᓕᓐᓂᒃ ᐃᖅᑲᓇᐃᔭᖅᑎᑖᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓚᖏᓐᓂ ᐃᓕᓐᓂᐊᕐᕕᓐᓂ ᓄᓇᕗᒻᒥ, ᐃᓪᓗᕈᓯᖏᓐᓂ 
ᐃᓄᒋᐊᓗᐊᖅᑐᐊᓘᒻᒪᑕ ᐊᒻᒪᓗ ᓈᓴᐅᑎᒋᔭᕆᐊᓕᖓ 25.1-ᖑᒻᒪᑦ. ᐅᓄᖅᓯᒋᐊᖅᓯᓂᐊᖅᑭᑕ ᑮᓇᐅᔭᖏᓐᓂᒃ 
ᑖᒃᑯᓄᖓ ᐃᓪᓗᓯᕆᔭᐅᔪᓄᑦ? 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1825

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑖᓐᓇᓕ ᑮᓇᐅᔭᖅᑐᕈᑎᒃᓴᖅ ᓴᓂᖅᕙᐃᖃᑦᑕᖅᑐᖅ ᐅᖓᑖᓄᑦ 80 
ᓄᑖᓂᒃ ᐃᖅᑲᓇᐃᔮᒃᓴᓂᒃ ᑖᑯᓄᖓᓪᓚᑦᑖᖅ ᐃᓕᓐᓂᐊᖅᕕᓄᑦ. ᓯᕗᓪᓕᖅᐹᑦᑎᐊᒥ, ᐱᑕᖃᕆᐅᖅᑐᒍᑦ 
ᐃᖅᑲᓇᐃᔮᒥᒃ ᑐᕌᖓᑎᑕᐅᔪᒥᒃ ᓱᕈᓯᕐᓄᑦ ᐃᓱᒪᓕᕆᔨᒧᑦ ᐊᒻᒪᓗ ᑖᓐᓇ ᓘᑖᖅ ᐱᓕᕆᐊᖃᕐᓂᐊᖅᑐᖅ ᓱᕈᓯᕐᓂᒃ 
ᖃᐅᔨᓴᐃᓂᒃᑯᑦ ᐊᒻᒪᓗ ᖃᓄᑭᐊᖅ ᓯᕗᓪᓕᖅᐹᑦᑎᐊᒃᑯᑦ. ᐃᓛᖃᐃ, ᐅᖃᖅᑎ, ᑕᒪᓐᓇ ᑐᓴᕈᒥᓇᒻᒪᕆᑦᑐᖅ 
ᐃᓕᓴᐃᔨᑦᑎᓐᓄᑦ ᐊᒻᒪᓗ ᓄᓇᒋᔭᑦᑎᓐᓄᑦ. 
 
ᐅᖃᖅᑎ, ᐅᖃᖃᑦᑕᖅᓯᒪᒐᒪ ᐊᑐᓕᖅᑎᑦᑎᓇᓱᐊᕐᕋᒪ ᓄᑖᒥᒃ ᐃᓕᓐᓂᕐᐊᕕᓐᒧᑦ ᑮᓇᐅᔭᐃᑦ ᐋᖅᑭᒃᓯᒪᓂᖓᓂᒃ. 
ᐱᓕᕆᐊᖑᓂᖓ ᓯᕗᓪᓕᖅ ᐊᑐᓕᖅᑎᑦᑎᓗᓂ ᑮᓇᐅᔭᖅᑐᕈᑎᐊᑕ ᐊᕐᕌᒍᒋᓚᐅᖅᑕᖓᓂ. ᑖᓐᓇᓂ 
ᑮᓇᐅᔭᖅᑐᕈᑎᐊᑕ ᐊᕐᕌᒍᐊ, ᐊᑐᓕᖅᑎᑦᑎᔪᒍᑦ ᐱᓕᕆᐊᖑᓂᐊᖓ ᐊᐃᑉᐹᓂᒃ, ᑖᓐᓇᓕ ᐅᓄᖅᓯᑎᑦᑎᔪᖅ 
ᐃᓘᓇᖏᓐᓂᒃ ᐃᖅᑲᓇᐃᔮᓂᒃ ᑕᒪᒃᑯᓂᖓ ᐃᑲᔪᖅᑕᐅᔭᕆᐊᓕᓐᓄᑦ, ᐃᓕᓴᐃᔨᓄᑦ ᐃᑲᔪᖅᑏᑦ, ᐃᑲᔪᖅᑎᐅᔪᓄᑦ 
ᐃᖅᑲᓇᐃᔮᒃᓴᑦ, ᐊᒻᒪᓗ ᐊᓯᖏᑦ. 
 
ᐱᓕᕆᐊᖑᓂᖓ ᐱᖓᔪᐊᑦ, ᑕᑯᓇᓐᓂᐊᖅᑐᒍᑦ ᐃᓕᓐᓂᐊᖅᑎ/ᐃᓕᓴᐃᔨ ᓈᓴᐃᑎᖓᓂᒃ. ᒫᓐᓇᐅᔪᖅ, 
ᐃᓕᓐᓂᐊᖅᑎ/ᐃᓕᓴᐃᔨ ᓈᓴᐅᑎᖓ ᓄᓇᕗᒻᒥ, ᐅᖃᖅᑎ, 1:19-ᖑᕗᖅ. ᐱᑕᖃᖅᓯᒪᔪᖅ ᐊᑕᐅᓯᕐᒥᒃ ᐃᓕᓴᐃᔨᒥᒃ 
19-ᓄᑦ ᐃᓕᓐᓂᐊᖅᑎᓄᑦ. ᑖᓐᓇᓕ ᐊᕐᓱᒻᒪᕆᐊᓗᒃ ᐱᐅᔪᖅ ᐃᓕᓐᓂᐊᖅᑎ/ᐃᓕᓴᐃᔨ ᓈᓴᐅᑎᖓ. ᐅᖃᖅᑎ, 
ᐊᓪᓛᑦ ᐱᒃᑯᒋᔭᖅ ᑳᓇᑕᒥ. ᑕᒪᓐᓇᓕ ᓄᓇᕗᒻᒥᐅᓄᑦ ᐅᐱᒋᔭᐅᒋᐊᖃᑦᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᒃᑑᑎᐊᕐᒧᑦ, ᐲᑕᓴᓐ 
 
ᐊᐱᖅᑯᑦ 298 - 2(2): ᖃᐅᔨᒃᑲᐃᓂᖅ ᓄᓇᕗᒻᒥᐅᑦ ᐅᑭᐅᖅᑕᖅᑐᒥ ᖃᓄᖅᑑᕆᐊᕐᓂᕐᒧᑦ ᐸᕐᓇᒍᑎᒥ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖓ ᓯᕗᓕᖅᑎᒧᑦ. ᖃᐅᔨᒋᐊᕈᒪᓪᓗᖓ ᐃᓚᖏᓐᓄᑦ ᐊᐱᖅᑯᑎᖏᓐᓄᑦ 
ᒪᓕᒐᓕᐅᖅᑎᐅᖃᑎᒻᒪ ᐅᓪᓛᖅ ᐊᐱᖅᑯᑎᒋᖅᖃᐅᔭᖏᓐᓄᑦ ᐅᑭᐅᖅᑕᖅᑐᒥᒃ ᖃᓄᖅᑑᕆᐊᕐᓂᕐᒧᑦ ᐸᕐᓇᒍᑎᒧᑦ. 
ᖃᐅᔨᒪᓪᓗᖓ ᐅᖃᖃᑎᖃᖃᑦᑕᖅᓯᒪᔪᖃᒻᒪᑦ ᓄᓇᕗᒻᒥ ᐃᓄᓐᓂᒃ. 
 
ᐊᐱᖅᑯᑎᒐ ᓯᕗᓕᖅᑎᒧᑦ, ᖃᓄᕐᓕ ᒐᕙᒪᒃᑯᑦ ᐅᖃᖃᑎᖃᖃᑦᑕᕈᒪᓯᒪᕙ ᓄᓇᕗᒻᒥᐅᓂᒃ ᖃᐅᔨᒪᓇᓱᒃᑎᐊᕐᓗᑎᒃ 
ᐃᓄᓐᓄᑦ ᐃᑲᔪᖅᓯᖅᑕᐅᓂᖓᓂᒃ ᑕᖅᑭᐅᓂᐊᖅᑐᓂᒃ ᐱᖓᓱ ᐅᕝᕙᓘᓐᓃᑦ ᑕᓪᓕᒪᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ. 
 
ᐊᖓᔪᖅᑳ ᐹᓪ ᐅᑲᓕᖅ: ᖁᔭᓐᓇᒦᒃ. ᐅᐊᑦᑎᐊᕈᑦᑎᐊᖑᕋᑖᖅᑐᖅ, ᑕᑯᓯᒪᔪᓯᖃᐃᑦ ᓴᖅᑭᔮᖅᑎᑕᐅᔪᓂᒃ 
ᐊᐱᖅᓱᖅᑐᑦ ᓄᓇᕗᒻᒥᐅᑕᓂᒃ ᐅᖄᓚᖃᑦᑕᖁᔨᔪᑦ ᐊᓪᓚᕕᑦᑎᓐᓄᑦ, ᓄᓇᕗᑦ ᒐᕙᒪᒃᑯᑦ ᐊᓪᓚᒡᕕᖓᓄᑦ 
ᐊᐱᖅᓱᕐᓗᑎᒃ ᐃᓱᒪᒋᔭᖏᓐᓂᒃ ᑭᓱᒥᒃ ᑕᑯᔪᒪᒻᒪᖔᑕ ᐅᑭᐅᖅᑕᖅᑐᒥᒃ ᖃᓄᖅᑑᕆᐊᕐᓂᕐᒧᑦ ᐸᕐᓇᒍᑎᒥᒃ. 
ᑕᐃᒪᐃᓕᖅᓯᒪᕗᒍᑦ ᐊᒻᒪᓗ ᑲᔪᓯᓂᐊᖅᑐᓂ. 
 
ᑕᒫᓂ ᐃᖃᓗᓐᓂ, ᐊᖓᔪᖅᑳ ᑕᒫᓃᓐᓂᖓᓂ, ᑲᑎᒪᒍᑎᖃᓛᕋᑦᑕ ᐊᔾᔨᒌᙱᑦᑐᓂᒃ ᐱᓕᕆᔨᐅᔪᓂᒃ ᓄᓇᓕᓐᓂᑦ. 
ᑖᒃᑯᐊ ᐱᒋᐊᖅᐸᓪᓕᐊᓕᑕᐃᓐᓇᕐᖓᑕ ᐊᒻᒪᓗ ᓂᕆᐅᑦᑐᖓ ᑐᓴᕐᕕᖃᓛᕆᐊᔅᓴᖅ ᓄᓇᕗᒻᒥᐅᑕᐅᖃᑎᓐᓂᒃ 
ᖃᓄᐃᑦᑐᓂᒃ ᑕᑯᔪᒪᓂᐊᕐᒪᖔᑕ ᐅᑭᐅᖅᑕᖅᑐᒥ ᐸᕐᓇᒍᑕᐅᓯᒪᔪᒥᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑦ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᓯᕗᓕᖅᑎ ᑕᒪᑐᒧᖓ. ᐃᖃᓗᑦᑑᑦᑎᐊᓕᐊᕐᓂᐅᓴᒐᒪ ᐅᓐᓄᒃ 
ᑲᑎᖃᑎᒋᔭᖅᑐᕐᓗᒍ ᐊᖓᔪᖅᑳ ᐃᓄᓕᕆᔨᑐᖃᒃᑯᓐᓄᑦ  

ᐃᖃᓗᑦᑑᑦᑎᐊᕐᒥ. ᖃᐅᔨᒪᙱᑦᑐᖓ ᐅᑭᐅᖅᑕᖅᑐᒥ ᐸᕐᓇᒍᑕᐅᓯᒪᔪᑐᐊᑉ ᒥᔅᓵᓄᐃᓐᓇᐅᓛᕐᒪᖔᖅ, ᑭᓯᐊᓂ 
ᓇᓗᓇᙱᑦᑐᖅ ᑲᑎᒪᖃᑎᖃᓛᕐᒥᔪᒍᑦ ᐃᓄᓐᓂᒃ.  
 
ᓯᕗᓕᖅᑎ ᐃᖅᑯᓪᓕᔪᒻᒪᑦ ᒫᑦᓯ 3-ᒥ ᑲᑎᒪᔾᔪᑎᒥᓂᕐᓂᒃ ᑲᑎᖃᑎᖃᓛᕐᓂᐊᕐᓂᕋᖅᑐᓂ ᓄᓇᑦᓯᐊᑉ ᔫᑳᓐᓗ 
ᓯᕗᓕᖅᑎᖏᓐᓂᒃ ᔨᐊᓗᓇᐃᒥ ᑕᖅᑭᐅᓂᐊᖅᑐᒥ ᐋᖅᑮᓇᓱᐊᕐᓗᑎᒃ ᑲᑐᔾᔨᖃᑎᒌᓪᓗᑎᒃ ᐸᕐᓇᒍᑎᔅᓴᒥᒃ 
ᐅᑭᐅᖅᑕᖅᑐᒧᑦ.  
 
ᓯᕗᓕᖅᑎ ᐅᖃᕆᐊᒃᑲᓐᓂᕈᓐᓇᖅᑳ ᐊᒻᒪᓗ ᐅᖃᕆᐊᒃᑲᓂᕐᓗᓂ ᒪᓕᒐᓕᐅᕐᕕᒻᒧᑦ ᑭᓱᒥᒃ ᑲᔪᓯᑎᑦᑎᒍᒪᓂᐊᕐᒪᖔᕐᒥ 
ᑲᑎᒪᓂᐅᓛᖅᑐᒥ ᑕᐃᑲᓂ ᑕᖅᑭᐅᓛᖅᑐᒥ ᐊᒻᒪᓗ ᑲᑎᒪᖃᑎᖃᓛᕐᓗᓂ ᐅᑭᐅᖅᑕᖅᑐᒥ ᐸᕐᓇᒍᑎᐅᑉ ᒥᔅᓵᓄᑦ 
ᒪᓕᒐᓕᖅᑎᐅᖃᑎᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐋᖅᑮᓯᒪᙱᑦᑐᒍᑦ ᓱᓕ ᑲᑎᒪᔾᔪᑎᔅᓴᓂᒃ ᒫᓐᓇᒧᑦ, ᑭᓯᐊᓂ, 
ᑲᑎᖃᑎᒌᒍᓐᓇᖃᑦᑕᑎᐊᖅᓯᒪᔪᒍᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ, ᐅᑭᐅᖅᑕᖅᑐᒥ ᐸᕐᓇᒍᑎᐅᔪᒥᒃ, ᑮᓇᐅᔭᓂᒃ 
ᐱᒃᑲᓂᕐᓂᕐᒥᒃ, ᓯᐊᒻᒪᖅᑎᕆᓂᕐᒥᓪᓗ. 
 
ᑕᐃᒪ, ᑲᔪᓯᓂᖃᑦᑎᐊᕐᓯᒪᔪᒍᑦ ᐱᓇᓱᐊᕐᓯᒪᔭᑦᑎᓐᓂᒃ ᑲᑐᔾᔨᖃᑎᒌᑦᑐᑕ. ᑲᑎᖃᑎᒌᒐᓱᐊᓲᖑᒐᑦᑕ 
ᐊᑕᐅᓯᐊᖅᑐᑕᐅᓐᓃᑦ ᐊᕐᕌᒍᑕᒫᑦ ᐊᒻᒪᓗ ᑕᐃᒪᐃᓐᓂᐊᕆᓪᓗᑕ ᔨᐊᓗᓇᐃᒥ. ᑲᑎᒪᔾᔪᑎᔅᓴᐃᓪᓕ ᐱᓪᓗᒋᑦ, ᒫᓐᓇ 
ᓱᓕ ᐋᖅᑭᓯᒪᙱᑕᕗᑦ, ᑲᒪᒋᕙᓪᓕᐊᔭᕗᑦ. ᓇᓗᓇᙱᑦᑐᖅ ᓯᐊᒻᒪᖅᑎᕆᓂᐅᑉ ᒥᔅᓵᓄᑦ ᐱᑕᖃᓛᖅᑐᖅ ᐊᒻᒪᓗ 
ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑦᑕ ᑐᓴᖅᑎᖃᑦᑕᐅᑎᓗᑕ ᐱᕙᓪᓕᐊᓂᑦᑎᓐᓂᒃ ᐃᓘᓐᓇᓕᒫᖓᓂ ᐅᑭᐅᖅᑕᖅᑐᒥ 
ᐸᕐᓇᒍᑎᐅᔪᒥᒃ, ᑭᓱᒥᒃ ᓯᕗᒧᐊᒍᔾᔨᒍᒪᓂᐊᕐᒪᖔᑦᑕ ᐊᒻᒪᓗ ᑭᓱᓂᒃ ᑕᑯᔪᒪᓂᐊᕐᒪᖔᑦᑕ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᕕᒋᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᖏᓕᐊ ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᕋ ᓯᕗᓕᖅᑎ ᑭᐅᒻᒪᑦ. ᓂᕆᐅᑦᑐᖓ ᑲᑎᒪᓚᐅᖅᑎᓪᓗᒋᑦ ᓯᕗᓕᖅᑎ 
ᑐᓴᖅᑎᑦᑎᒍᓐᓇᓛᖅᑐᓴᐅᒻᒪᑦ ᒪᓕᒐᓕᐅᕐᕕᒻᒥ ᐅᖃᐅᓯᕆᓯᒪᔭᒐ ᒪᓕᑦᑐᒍ ᒫᑦᓯ 3-ᒥ.  
 
ᐃᓚᖓᑦ ᐱᔾᔪᑕᐅᕙᑦᑐᖅ ᐃᓱᒫᓘᑕᐅᕙᑦᑐᖅ ᐃᓄᓐᓄᑦ ᓄᓇᕗᒥ ᐊᒻᒪᓗ ᐅᑭᐅᖅᑕᖅᑐᒥᖃᐃ, ᑮᓇᐅᔭᓂᒃ 
ᐱᒐᐃᒐᑦᑕ ᐋᑐᕚᒥ ᐊᓪᓚᕝᕕᓕᕆᓂᕐᒧᑦ ᐊᒻᒪᓗ ᒐᕙᒪᓕᕆᓂᕐᒧᑦ ᐋᖅᑭᑦᑕᐅᔪᖃᓲᖑᒻᒪᑦ ᐊᒻᒪᓗ ᑮᓇᐅᔭᐃᑦ 
ᐃᓕᔪᐃᓐᓇᐅᕙᒻᒪᑕ ᐱᓕᕆᐊᓄᑦ ᓄᓇᓕᓐᓄᓘᓐᓃᑦ ᑐᕌᕐᕕᒋᒐᓱᐊᕐᓯᒪᔭᑦᑎᓐᓄᑦ. 
 
ᐃᓱᒪᒐᒪ ᓯᕗᓕᖅᑎ ᐅᖃᕈᓐᓇᕐᒪᖔᖅ ᖃᓄᐃᑦᑐᓂᒃ ᑮᓇᐅᔭᖃᕈᑎᓂᒃ ᓇᒻᒥᓂᖅ ᓯᕗᓕᖅᑎᐅᖃᑎᖏᓪᓘᓐᓃᑦ 
ᑐᔅᓯᕋᐅᓯᐅᕐᓯᒪᒻᒪᖔᑕ ᐋᖅᑭᓯᒪᓂᐊᖅᑐᒥᒃ ᐊᒥᓲᓂᖅᐹᖏᑦ $40 ᒥᓕᐊᓐ ᑮᓇᐅᔭᐃᑦ ᐱᒻᒪᕆᐅᔪᓄᑦ 
ᓯᕗᓪᓕᐅᔾᔭᐅᒋᐊᓕᓐᓄᑦ ᐱᓕᕆᐊᔅᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑐᕌᕐᓂᐊᕋᓗᐊᕐᒪᖔᑕ ᓄᓇᓕᓐᓄᑦ ᐊᒻᒪᓗ 
ᐱᔭᐅᑐᐃᓐᓇᖏᓪᓗᑎᒃ ᐊᓪᓚᕝᕕᓕᕆᔨᓄᑦ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᒐᔭᖅᑕᕋ ᒪᓕᒐᓕᐅᖅᑎ, ᒪᓕᒐᓕᐅᖅᑎᐅᖃᑎᒐ ᑖᓐᓇ 
ᐱᔾᔪᑎᒋᓯᒪᒐᑦᑎᒍ ᐱᓇᓱᐊᖅᑎᓪᓗᑕ $40 ᒥᓕᐊᓐᓄᑦ ᐊᒻᒪᓗ ᐊᑕᔪᖃᕋᓂ ᑕᕝᕗᖓ. ᒐᕙᒪᑦᑎᓐᓄᑦ ᑐᕌᖓᒐᔭᖅᑐᑦ, 
ᑕᐃᒪ ᐊᑐᖅᑕᐃᓕᒋᐊᖃᕋᔭᖅᑐᒍᑦ ᒐᕙᒪᓕᕆᓂᒃᑲᓂᕐᒥᒃ ᐊᑭᓖᒍᑎᒋᒋᐊᖃᒃᑲᓐᓂᕋᔭᖅᑕᑎᓐᓂᒃ ᑮᓇᐅᔭᓄᑦ. ᑕᒪᓐᓇ 
ᑲᔪᓯᑦᑎᐊᕈᑎᒋᓯᒪᒐᑦᑎᒍ ᐅᓪᓗᒥᒧᑦ ᑎᑭᑦᑐᒍ ᐊᒻᒪᓗ ᑕᑯᒃᑲᓐᓂᕈᒪᓂᐊᖅᑐᒍᑦ ᐱᕙᓪᓕᐊᓂᕐᒥᒃ ᐊᓯᖏᓐᓂᒃ 
ᐱᓕᕆᐊᖑᔪᓂᒃ  

ᐃᓪᓗᓕᕆᓂᐅᑉᐸᑦ ᓯᐊᒻᒪᖅᑎᕆᓂᐅᑉᐸᓘᓐᓃᑦ ᓇᓪᓕᐊᑐᐃᓐᓇᖅ. ᑖᒃᑯᐊ ᐊᔭᐅᖅᑐᐃᔾᔪᑎᒌᓐᓇᓂᐊᖅᑕᕗᑦ 
ᐱᒻᒪᕆᐅᒻᒪᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑦ, ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᓱᓕ, ᖁᔭᓐᓇᒦᒃᑲᓐᓂᕈᒪᔭᕋ ᓯᕗᓕᖅᑎ ᑭᐅᔾᔪᑎᖓᓄᑦ. ᓯᕗᓕᖅᑎ ᐅᖃᕈᓐᓇᖅᑲ 
ᐅᕙᑦᑎᓐᓄᑦ ᓄᓇᕗᑦ ᒐᕙᒪᒃᑯᖏᑦ ᓯᕗᓪᓕᐅᑎᒋᐊᓕᓐᓂᒃ ᓇᓗᓇᐃᕐᓯᓯᒪᔭᕇᕐᒪᖔᑕ ᑮᓇᐅᔭᓂᒃ 
ᐱᔾᔪᑎᒋᓂᐊᖅᑕᖏᓐᓄᑦ ᐅᑭᐅᖅᑕᖅᑐᒥ ᐸᕐᓇᐅᒍᑕᐅᓯᒪᔪᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᐅᖃᑎᒃᑲ ᐊᔭᐅᖅᑐᐃᒻᒪᑕ ᓇᒻᒥᓂᖅ ᕿᓂᕋᓱᐊᖅᑐᑎᒃ 
ᐱᐅᓂᖅᐹᓄᑦ ᐊᑐᕈᑕᐅᒐᔭᖅᑐᓄᑦ ᑮᓇᐅᔭᓄᑦ. ᑕᐃᒪ, ᑲᑎᒪᖃᑎᒌᒍᑎᒋᑦᑎᐊᕆᐊᖃᓛᖅᑕᕗᑦ ᐊᖏᔪᖅᑲᐅᑎᓂᑦ 
ᐊᒻᒪᓗ ᐊᖏᔪᖅᑲᐅᑎᐅᖃᑎᕗᑦ ᓇᓗᓇᙱᑦᑐᖅ ᐅᖃᐅᓯᔅᓴᖃᑦᑎᐊᖅᑐᐊᓘᔪᔅᓴᐅᔪᑦ.  
 
ᐱᕕᖃᕐᕕᒋᔪᒪᒐᑦᑎᒍ ᐊᑐᑦᑎᐊᕐᓗᒋᓪᓗ. ᐋᖅᑮᓯᒪᔭᕇᕋᑦᑕ ᑐᕌᒐᔅᓴᑎᓐᓂᒃ ᐱᓇᓱᐊᖅᑕᑎᓐᓂ, ᑕᑯᔪᒪᓂᐊᖅᑕᑎᓐᓂ 
ᑎᓴᒪᓂᒃ ᐊᕐᕌᒎᓂᐊᖅᑐᓂᒃ. ᑕᐃᒃᑯᐊ ᐊᑐᐊᒐᕆᓂᐊᕋᑦᑎᒍ ᐊᒻᒪᓗ ᖃᓄᑐᐃᓐᓇᖅ ᐱᓕᕆᒍᑦᑕ, 
ᐊᑐᑦᑎᐊᕋᓱᓐᓂᖅᐹᕆᓗᒋᑦ ᐱᓕᕆᒍᑎᒋᑦᑎᐊᕋᓱᓐᓂᖅᐹᕆᓗᒋᓪᓗ ᑮᓇᐅᔭᐃᑦ ᐱᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 299 - 2(2): ᐃᖅᑲᓇᐃᔭᖅᑎᑖᕐᓂᖅ ᐃᑲᔪᖅᑕᐅᔭᕆᐊᖃᕐᓂᖅᓴᐅᕙᑦᑐᓄᑦ 

ᐃᖅᑲᓇᐃᔭᖅᑎᐅᒐᔭᖅᑐᓂᒃ ᓄᓇᓕᓐᓂᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᐃᓚᒋᐊᒃᑲᓐᓂᕈᒪᓪᓗᒍ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᓯᕆᓚᐅᖅᑕᖓ, ᐹᓇᐸᔅᐅᑉ 
ᐃᓕᑦᑎᕆᓐᓂᕐᓴᐅᔪᓂᒃ ᐃᑲᔪᖅᑎᐅᔪᒧᑦ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 49-ᖑᒻᒪᑕ ᐃᖅᑲᓇᐃᔮᒃᓴᐅᔪᑦ 
ᓴᖅᑭᑕᐅᓂᐊᖅᑐᑦ ᒐᕙᒪᒃᑯᓐᓂᑦ. ᑕᐃᒃᑯᐊ ᓄᓇᓕᐅᔪᓂ ᐃᖅᑲᓇᐃᔮᖅᑖᖑᓚᖅᐸᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᓇᐃᑦᑐᒥᒃ ᑭᐅᓗᒍ ᐄ, ᑕᐃᒃᑯᐊ ᐃᓄᒃᑕᐅᒐᔭᖅᑐᑦ, ᐊᒻᒪᓗ 
ᐊᔪᕐᓇᖏᑉᐸᑦ ᓄᓇᖃᖅᑐᓂᒃ ᐃᖅᑲᓇᐃᔭᖅᑖᖅᑐᖃᕐᓗᓂ. ᑕᐃᒪᓕ ᖁᓚᙱᑦᑎᐊᖅᑐᖓ ᑕᐃᒃᑯᐊ 
ᐃᖅᑲᓇᐃᔮᖅᑖᖑᓚᕐᓂᐊᕐᓂᖏᓐᓂᒃ ᓄᓇᓕᐅᔪᓂᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹ ᐃᓚᒋᐊᕈᑏᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᒋᕙᕋ ᐊᖓᔪᖅᑳᖑᔪᖅ ᑭᒡᒍᓯᖓᓄᑦ. (ᑐᓵᔨᒃᑯᑎᒎᕈᓐᓃᖅᑐᖅ) 
ᐊᐃᒃᐸᖓ ᐊᐱᖅᑯᒪ, ᑕᐃᒃᑯᐊ ᓴᓴᓇᔭᐅᔪᒫᕐᓂᐊᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ, ᖃᖓᐃᒃᑯᐊ 
ᓄᓇᓕᓐᓄᐊᖃᑦᑕᓯᒋᐊᕈᒪᖅᑐᑦ, ᐊᒻᒪ ᑕᐃᒃᑯᐊ ᐃᓚᒋᔭᐅᑎᑕᐅᓛᖅᐸᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ ᖃᐅᔨᒪᔭᕗᑦ ᐱᖃᓐᓇᕆᔭᕗᑦ ᒪᓃᑦᑐᖅ ᑖᒻᓴᓐ ᑕᒪᒃᓱᒥᖓ 
ᐱᓕᕆᐊᖃᓕᖅᑐᖅ ᐊᒻᒪ ᐱᑐᐃᓐᓇᕆᐊᖃᓕᖅᑐᓂᒃ ᓄᓇᓕᓐᓄᑦ ᐳᓚᕋᖃᑦᑕᕐᓗᓂ. 
 
ᑕᒪᓐᓇ ᐱᒋᐊᖅᑕᐅᔪᒪᕐᓂᐊᖅᑐᖅ ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᖏᖅᑕᐅᔪᑦ ᐊᑐᕆᐊᓯᑐᐊᖅᐸᑕ ᑕᒪᓐᓇ 
ᑐᕌᖓᒻᒪᑦ ᐱᒋᐊᕐᓂᐊᕐᓗᓂ ᐄᐳᕈᓪ 1, 2005. ᑕᐃᒃᓱᒪᓂᐅᓕᖅᐸᑦ, ᓄᓇᓕᓐᓄᖃᑦᑕᓯᒋᐊᓛᖅᑐᖅ, 
ᑲᑎᒪᖃᑎᖃᖃᑦᑕᕐᓗᓂᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑕᒪᓐᓇ ᐱᒋᐊᓕᖅᐸᑦ. ᑕᐃᒪᓕ 
ᐊᒃᓱᐊᓗᒃ ᑕᒪᓐᓇ ᐱᕕᒃᓴᑦᑎᐊᕙᐅᓚᖅᑐᖅ ᑐᑭᓯᒋᐊᕈᑎᒃᓴᐅᔪᓂᒃ ᓄᐊᑦᑎᕕᐅᓗᓂ ᐊᖓᔪᖅᑳ ᑖᒻᓴᓐ. ᒥᔅ ᑖᒻᓴᓐ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᒃᐸᖓ ᐃᓚᒋᐊᕈᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓗᓕᑲᐃᓐᓇᕋᒪ ᐊᖓᔪᖅᑳ ᑖᒻᓴᓐᓚᒐᕕᑦ. ᖃᓄᐃᑦᑐᒥᒃ ᐊᐱᕆᓂᐊᖅᑲᐅᒻᒪᖔᕐᒪ. 
ᐅᖃᖅᑎ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ 
 
ᐊᐱᖅᑯᑦ 300 - 2(2): ᑲᑎᒪᖃᑕᐅᓂᖅ ᐱᓕᕆᕕᖃᖅᑐᑦ ᑲᑐᔾᔨᖃᑎᒌᖏᓐᓂ ᑲᑎᒪᓂᐅᔪᒥ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᐊᐱᕆᔪᒪᒋᒃᑭᑦ ᐅᕙᖓ ᐅᖃᐅᓯᕆᓚᐅᖅᑕᖏᓐᓄᑦ ᐃᒃᐸᒃᓴᖅ 
ᐱᔾᔪᑎᖃᖅᑐᑦ ᐱᓕᕆᖃᑎᒌᖑᔪᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᓂᐅᓂᐊᖅᑐᒧᑦ ᒫᑦᓯ 29 ᐊᒻᒪᓗ 30. 
ᐸᕐᓇᒃᐸᓪᓕᐊᔪᓐᓇᕐᓂᐊᕋᑦᓯ ᓂᐅᕕᕐᓯᒪᓗᑎᒃ ᖃᖓᑕᓲᒥᒃ ᖃᐃᖁᔭᐅᔪᐃᓐᓇᒐᔅᓯ. 
 
ᐊᐱᕆᔪᒪᔭᕋ ᓯᕗᓕᖅᑎᐅᔪᖅ. ᖃᐅᔨᒪᔪᖓ ᐱᓕᕆᕕᖃᖅᑐᑦ ᑲᑐᑦᔨᖃᑎᒌᖏᑦ ᐊᒥᓱᓂᒃ ᐱᓕᕆᐊᒃᓴᖃᕐᒪᑕ ᐊᒻᒪ 
ᐅᑕᖅᑭᓪᓗᑎᒃ ᐊᖓᔪᖅᑳᒥᒃ ᐃᓚᐅᔪᓐᓇᓛᕐᒪᖔᖅᐱᑦ ᑲᑎᒪᓂᕐᒧᑦ. ᐊᖓᔪᖅᑳᖑᔪᖅ ᒪᑐᐃᖓᔪᓐᓇᕐᓂᐊᖅᐸ….  
 
6-ᖑᒻᒪᑕ ᓄᓇᕗᓕᒫᒥ ᐱᓕᕆᐊᖑᔪᑦ ᐅᑯᐊᖑᔪᑦ: ᓄᓇᕗᒻᒥ ᐅᒃᑯᓯᒃᓴᓕᕆᓂᕐᒧᑦ ᐸᕐᓇᒍᑕᐅᔪᖅ; ᓄᓇᕗᒻᒥ 
ᐊᑐᕆᐊᓕᐅᕐᓂᕐᒧᑦ ᐱᓕᕆᐊᖑᔪᖅ, 2005-ᒥ ᐅᒥᐊᕐᔪᐊᒃᑯᑦ ᐅᓯᑲᑦᑕᕐᓂᖅ ᐊᒻᒪᓗ ᖃᓄᖅ ᑕᒪᓐᓇ ᑳᓐᑐᕌᖑᔪᖅ 
ᐊᐅᓚᑕᐅᓂᐊᕐᒪᖔᖅ; ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᑦ, ᑕᐃᓐᓇ ᐆᒻᒪᖅᑯᑎᓕᕆᔨᒃᑯᑦ 
ᐊᖓᔪᖅᑳᖓᔪᖅ ᓇᓚᒃᐸᑦ, ᑕᐃᒃᑯᐊ ᐅᖃᐅᓯᖃᓛᖅᐸᑦ ᐅᒻᒪᖅᑯᑎᑦ ᐊᑭᖏᓐᓂᒃ. ᐅᖃᐅᓯᖃᓚᕐᒥᔪᑦ Cumberland 
ᐅᔭᕋᓐᓂᐊᖅᑎᓂᒃ, ᐊᒻᒪ 6-ᒋᔭᖓᑦ, ᐃᖏᖃᑦᑕᓛᕐᒥᔪᖅ ᓵᓕ ᐸᓂᒍᓂᐊᖅ. ᐊᐱᕆᔪᓐᓇᖅᐱᒋᑦ ᐊᖓᔪᖅᑳᖑᔪᑦ 
ᑕᐃᒃᑯᓱᒪᓂᐅᓕᖅᐸᑦ ᐊᑐᐃᓐᓇᐅᔪᓐᓇᕐᓛᕐᒪᖔᑕ? ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᔪᖅ ᐊᐅᓚᑦᓯᔨᒃᑯᓐᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓪᓗ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎ. ᐄ, ᓱᓕ ᑎᑎᕋᕐᓯᒪᔪᒥᒃ ᐱᑎᑕᐅᓚᐅᕐᓯᒪᙱᑦᑐᖓ, 
ᑕᐃᒪᓕ ᒪᒥᐊᒃᑲᓗᐊᖅᑐᖓ ᖃᐃᖁᔭᐅᓯᒪᙱᓐᓇᑦᑕ. ᑭᖑᓂᖃᕐᓂᐊᖅᑐᖅ ᓴᓕ ᐸᓂᒍᓂᐊᖅ, ᑕᐃᒪᓕ 
ᖁᕕᐊᓱᒃᑐᖓ ᖃᐃᖁᔭᐅᔾᔪᑎᒥᒃ ᐱᑎᑕᐅᔭᕆᐊᒃᓴᖅ. 
 
ᒪᕐᕉᒃ ᐊᖓᔪᖅᑳᖑᔪᒃ ᐅᖃᐅᓯᕆᔭᐅᓯᒪᔪᑦ ᒪᓕᒐᓕᐅᖅᑎᒧᑦ, ᐊᖓᔪᖅᑳᖑᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑕᐅᓯᖅ, 
ᑕᐃᒪᓕ ᖁᓚᙱᑦᑐᖓ ᓯᒪᐃᓚᒃ, ᑲᑎᒪᖃᑕᐅᔪᒫᓐᓂᐊᖅᑐᖅ. ᑕᐃᒪᓕ  

ᖁᓚᙱᑦᑐᖓ ᑕᐃᒃᑯᐊ ᒪᕐᕉᒃ ᐊᖓᔪᖅᑳᖑᔪᑦ ᐊᑐᐃᓐᓇᐅᓛᖅᑐᑦ, ᐊᔪᕐᓇᖏᑉᐸ. ᐅᖃᐅᑎᔪᒪᔭᒃᑲ 
ᑲᑎᒪᖃᑕᐅᓂᐊᕋᒪ ᑲᑎᒪᓂᐅᔪᒥᒃ ᖃᐃᑦᑎᔭᐅᑐᐊᕈᒪ ᖃᐃᖁᔨᔾᔪᑎᒥᒃ. ᖁᔭᓐᓇᒦᒃ, ᐅᖃᖅᑎ. . 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ. ᓯᕗᓪᓕᖅᐸᖅ ᐃᓚᒋᐊᕈᑦ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔭᕋ ᓯᕗᓕᖅᑎ. ᑐᑭᓯᒋᐊᒃᑲᓐᓂᕈᒪᒍᕕᑦ ᑎᑎᕋᖅᓯᒪᔪᑦ ᒥᔅᓵᓄᑦ, 
ᐊᐱᕆᔪᓐᓇᖅᑐᑎᑦ ᐅᖃᕐᕕᒋᔪᒪᓗᒍ ᐃᓕ, ᑮᓇᐅᔭᓕᕆᔨᐅᒻᒪᑦ. ᐅᖄᓚᐅᑎᖓ 867-645-2817. ᖃᖓᑐᐃᓐᓇᒃᑯᑦ 
ᐅᖄᓚᕕᒋᔪᓐᓇᖅᑕᐃᑦ. ᓇᓗᓇᙱᑦᑐᖅ ᖃᐃᖁᔭᐅᔾᔪᑎᓐᓂᒃ ᐱᒐᔭᖅᑐᑎᑦ.  
 
ᐅᖃᖅᑲᐅᒐᒪ, ᓵᓕ ᐸᓂᒍᓂᐊᖅ, ᐅᖃᕆᐊᖃᖅᑐᒥᓂᐅᒐᓗᐊᖅᑐᖓ ᐊᑎᖓ ᐊᓯᔾᔨᔪᒻᒪᐅᒃ ᓵᓕ ᕙᓂᒍᓂᐊᕐᒧᑦ.  
 
ᐅᖃᖅᑎ (ᑐᓵᔨᒃᑯᑦ): ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᒻᒥᑦ ᑐᓴᙱᓐᓇᒪ, ᒪᒥᐊᓇᖅ, ᑭᓯᐊᓂ 
ᑐᑭᖃᑦᑎᐊᓪᓚᕆᑦᑐᖅ. ᐱᖃᑕᐅᔪᒪᒻᒥᔪᖓ ᑕᑯᕋᓐᓈᑎᑦᑎᓂᐅᒐᔭᖅᑐᒧᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ.  
 
ᐊᐱᖅᑯᑦ 301 - 2(2): ᐃᑲᔫᑎ ᓄᓇᓕᓐᓂᑦ ᐱᕙᓪᓕᐊᔪᓕᕆᓂᖅ ᐱᓪᓗᒍ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐊᖏᔪᖅᑳᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ, ᐊᖓᔪᖅᑳ ᓯᒪᐃᓚᒃᒧᑦ.  
 
ᑐᓴᕋᑖᓚᐅᖅᑐᒍᑦ ᐸᓐᓂᕐᑑᑉ ᒪᓕᒐᓕᐅᖅᑎᖓᓂᑦ ᐃᖃᓗᓕᕆᔩᑦ ᐸᓐᓂᕐᑑᑉ ᐃᒪᖓᓂ ᒥᑦᓵᓄᑦ ᐊᒻᒪ ᐃᖃᓗᑦᑏᑦ 
ᐃᖃᓪᓕᐊᕈᓐᓇᓚᐅᓐᖏᑦᑐᑦ ᓯᑰᑉ ᐱᐅᓐᖏᓐᓂᖓᓄᑦ. ᐊᑦᓯᐸᓗᐊᓂ, ᓄᓇᓕᒐ ᑮᓇᐅᔾᔭᕈᓐᓇᑦᓯᐊᖏᑦᑐᖅ 
ᐆᒪᔪᓐᓂᐊᖅᑎᒃᑯᑦ ᐃᑲᔫᑎᓂᑦ ᑐᓂᔭᐅᓚᐅᓐᖏᒻᒪᑕ ᑮᓇᐅᔨᓕᐅᕈᑎᖃᕋᓱᓐᓂᕐᒥᒃ ᓂᐅᕕᐊᑦᓴᐅᓂᖏᓐᓂᓪᓗ 
ᐃᖃᓗᐃᑦ, ᑐᑦᑐᐃᑦ, ᒪᑦᑖᓪᓗ. ᐱᓕᕆᕖᑦ ᓱᒻᒪᑕ ᐊᓯᕙᖅᑎᓂᑦ ᐃᑲᔪᖅᑐᐃᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔭᐅᓯᒪᒌᖅᑐᒍᑦ ᐱᓕᕆᕕᑦᑎᓐᓂ ᐊᒻᒪᓗ 
ᐱᓕᕆᔨᕗᑦ ᐃᓱᒪᔅᓴᕐᓯᐅᕈᑎᖃᖅᑐᑦ ᖃᓄᖅ ᐃᑲᔪᕈᓐᓇᕐᒪᖔᑦᑕ ᐃᑲᔪᕐᓯᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᕋᓛᖑᓂᖅᓴᐃᑦ ᓯᐊᒻᒪᖅᑎᕆᕕᐅᓯᒪᙱᑦᑐᑦ ᓱᒃᑰᓂᖅᓴᐅᒻᒪᑕ 
ᐊᓯᖏᓐᓂᒃ ᓄᓇᓕᐅᔪᓂᑦ ᓯᐊᒻᒪᖅᑎᕆᕕᐅᓯᒪᔪᓂᒃ. ᓄᓇᓕᕋᓛᖑᓂᖅᓴᐃᑦ  

ᐱᓕᕆᕕᖃᐅᑦᑎᐊᖏᓐᓂᓴᐅᒻᒪᑕ ᓇᒻᒥᓄᑦ ᐱᓕᕆᔾᔪᑎᔅᓴᖏᓐᓄᑦ, ᑐᔅᓯᕋᐅᓯᐊᕆᐊᖃᕋᔭᖅᑲᑦ 
ᐱᓇᓱᐊᕆᐊᖃᕋᔭᖅᑲᓘᓐᓃ? ᐆᑦᑑᑎᒋᓗᒍ, ᐆᒪᔪᕐᓂᐊᑎᒃᑯᑦ ᐃᑲᔪᖅᓯᖅᑕᐅᓂᐊᖅᑲᑕ ᐃᑲᓗᓕᕆᓂᕐᒥᒃ 
ᓂᐅᕐᕈᑎᖃᕐᓂᒥᓪᓗ ᐃᖃᓗᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᔪᖅᑳᖑᖃᑎᒐ ᐊᖓᔪᖅᑳ ᐊᕙᑎᓕᕆᓂᕐᒧᑦ, 
ᐅᖃᖃᑎᒋᔭᕆᐊᖃᓛᖅᑕᕋ ᑕᒪᑐᒥᖓ. ᐱᓕᕆᖃᑎᒌᒋᐊᖃᓛᖅᑐᒍᑦ ᑖᓐᓇ ᐱᓪᓗᒍ. ᓱᓕ 
ᐱᔭᕇᓪᓚᑦᑖᕐᓯᒪᙱᓇᑦᑎᒍ ᑖᓐᓇ. ᐱᔾᔪᑎᒋᓪᓗᒍ ᐊᐱᖅᑯᑏᑦ, ᓱᓕ ᐃᓱᒪᔅᓴᕐᓯᐅᕈᑎᒋᒐᑦᑎᒍ ᖃᓄᖅ ᑕᒪᓐᓇ 
ᐋᖅᑭᒍᓐᓇᑕᕐᒪᖔᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑏᑦ, ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳ ᓴᖅᑮᔪᓐᓇᓛᖅᑲ ᑖᓐᓇ ᐋᖅᑭᑦᑕᐅᓚᐅᖅᑎᓪᓗᒍ, 
ᓄᓇᕗᒻᒥᐅᑦ ᖃᐅᔨᒪᓛᕐᖓᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑎᑎᕋᕐᓯᒪᔪᑦ ᐱᓯᒪᓕᑐᐊᕈᒃᑭᑦ, 
ᓴᖅᑭᕈᓐᓇᓛᖅᑕᕋ ᑎᑎᕋᕐᓯᒪᔪᖅ ᓄᓇᓕᓐᓄᑦ, ᐋᖅᑭᓯᒪᓕᑐᐊᕈᑦᑎᒍ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᓗᐊᖅᑐᒍᑦ ᐅᓪᓗᒥ, ᐊᓯᕙᖅᑏᑦ ᓇᓪᓕᐅᒃᑯᒫᖃᕋᔪᑉᐸᖏᒻᒪᑕ, 
ᓱᓇᒃᑯᑖᖏᓐᓂᒃ ᔭᒐᐃᕙᒃᑲᓗᐊᖅᑎᓪᓗᒋᑦ. ᒫᓐᓇᕋᑖᖑᓚᐅᖅᑐᖅ, ᐸᓐᓂᖅᑑᒥ ᖃᓕᕋᓕᒐᓱᑦᑏᑦ ᐊᓯᐅᔨᓚᐅᕐᖓᑕ 
ᓱᓇᒃᑯᑖᒥᓐᓂᒃ. ᐱᓕᕆᕕᓯ ᐃᑲᔪᙳᓱᑉᐸᑦ ᖃᓄᑭᐊᖅ ᐊᒻᒪᓗ ᐃᑲᔪᕐᓯᕐᓗᑎᒃ ᑕᐃᒃᑯᓂᖓ ᐃᓄᓐᓂᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᓱᓕ ᑕᒪᑐᒥᖓ ᐃᓱᒪᔅᓴᕐᓯᐅᕈᑎᖃᖅᑐᒍᑦ ᐊᕙᑎᓕᕆᔨᒃᑯᓐᓂᑦ ᐊᒻᒪ 
ᐱᕙᓪᓕᐊᔪᓕᕆᔨᒃᑯᓐᓂᒃ. ᑕᒪᓐᓇ ᐅᖃᖃᑎᒌᒍᑎᕗᑦ ᒫᓐᓇ ᖃᓄᖅ ᐋᖅᑭᒍᓐᓇᓂᐊᕐᒪᖔᑦᑎᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᐃᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ.  
 
ᐊᐱᖅᑯᑦ 302 - 2(2): ᑐᕌᖓᑎᑦᑎᓂᖅ ᓄᑖᓂᒃ ᐃᖅᑲᓇᐃᔮᓂᒃ ᓄᓇᓕᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐᓕ ᐊᖓᔪᖅᑳ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ. 
 
ᐅᖃᖅᑎ, ᐅᐊᑦᑎᐊᕉᖅᑲᐅᔪᖅ ᑭᐅᔾᔪᑎᒥᒃ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖓᓄᑦ, ᐊᖓᔪᖅᑳ ᐅᖃᖅᑲᐅᒻᒪᑦ 13-
ᓂᒃ ᓄᑖᓂᒃ ᐃᓕᓴᐃᔨᑖᕐᓂᐊᕐᕌᑦᑕ ᐃᓕᔭᐅᓗᑎ ᐃᓕᓐᓂᐊᕐᕕᓐᓄᑦ ᓄᓇᕗᒻᒥ, ᑐᙵᕕᖃᓪᓗᑎᒃ ᐱᔭᕆᐊᖃᑦᑐᓂᒃ. 
ᐊᐱᖅᑯᑎᒐ ᐊᖓᔪᖅᑳᒧᑦ, ᐱᓕᕆᕕᒃᑯᑦ ᖃᐅᔨᒪᕙᑦ ᓇᒧᑦ ᑖᒃᑯᐊ ᐃᓕᓴᐃᔩᑦ ᐃᓕᔭᐅᓂᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑖᑯᐊ 13 ᓄᑖᑦ ᐃᖅᑲᓇᐃᔮᒃᓴᐅᔪᑦ ᑐᕌᖓᑎᑕᐅᓂᐊᖅᑐᑦ 
ᑐᙵᕕᖃᕐᓗᑎᒃ ᐱᔭᕆᐊᓕᓐᓂᑦ. ᑖᒃᑯᐊ ᐱᔭᕆᐊᖃᕐᓂᐅᔪᑦ ᓇᓗᓇᕈᓐᓃᖅᑎᖅᑕᐅᓂᐊᖅᑐᑦ ᐊᒻᒪᓗ 
ᓇᓗᓇᐃᖅᑕᐅᓗᑎᒃ ᑐᙵᕕᖃᕐᓗᑎᒃ ᐃᓕᓴᕕᒻᒥᒃ. ᑕᐃᒪᓕ, ᐋᒡᒐ, ᒫᓐᓇᐅᔪᖅ, ᑭᐅᒍᓐᓇᖏᑦᑐᖓ ᐅᕝᕙᓘᓐᓃᑦ 
ᓇᓪᓕᐊᒃ ᓄᓇᓖᑦ ᑐᓂᔭᐅᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓪᓗᖓ ᐊᑦᔨᒌᖏᑦᑐᒦᑦᑐᖅ ᐊᓯᔾᔩᓂᖏᑎᒍᑦ ᑮᓇᐅᔭᐃᑦ ᐋᖅᑭᒃᓯᒪᓂᖏᓐᓄᑦ 
ᐃᓕᓐᓂᐊᕐᕕᓐᓄᑦ. ᑲᑎᒪᒋᐊᓕᕋᑖᖅᑎᓪᓗᑕ, ᐊᖓᔪᖅᑳ ᓇᓗᓇᐃᖅᓯᖃᐅᒻᒪᑦ ᑖᒃᑯᐊ ᐅᓪᓗᐃᑦ ᓈᓴᖅᑕᐅᕙᑦᑐᑦ 
ᐃᓕᓐᓂᐊᖅᑎᓄᑦ ᐊᑐᖅᑕᖃᑦᑕᖅᑐᑦ ᐊᕐᕌᒎᓚᐅᖅᑐᓂᒃ. ᐃᓱᒪᒃᑯᓪᓕ, ᐊᓂᒍᖅᓯᒪᓕᕇᖅᑐᖅ. ᓇᓗᓇᐃᖅᓯᕗᕐᓕ 
ᑖᓐᓇ ᐱᓕᕆᕕᐊ ᓱᓕ ᖃᐅᔨᒪᖏᑎᐊᖅᑐᑦ ᓇᒧᑦ ᑖᒃᑯᐊ ᐃᖅᑲᓇᐃᔮᒃᓴᐅᔪᑦ ᐱᔭᐅᔭᕆᐊᖃᕐᒪᖔᑕ, ᑕᐃᒫᖑᕙ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑰ: ᖁᔭᓐᓇᒦᒃ, ᐅᖃᖅᑎ. ᐅᖃᕋᓱᐊᖅᑐᖓ ᑖᒃᑯᐊ ᓄᑖᑦ 13 ᐃᖅᑲᓇᐃᔮᒃᓴᐅᔪᑦ, ᓱᓕ 
ᑮᓇᐅᔭᖁᑎᒃᓴᖏᑦ ᐊᖏᖅᑕᐅᖅᑳᕆᐊᖃᕐᒪᑕ. ᐱᒡᒐᓇᓪᓚᕆᒻᒪᑦ ᑐᓂᓯᓇᓱᐊᖅᑐᓂ ᐃᖅᑲᓇᐃᔮᒃᓴᓂᒃ 
ᐃᖅᑲᓇᐃᔮᔅᓴᐅᖏᑎᓪᓗᒋᑦ, ᑭᓯᐊᓂᓕ ᑮᓇᐅᔭᖁᑎᒃᓴᐃᑦ ᓈᒻᒪᒋᔭᐅᑉᐸᑕ. ᓈᒻᒪᒋᔭᐅᑐᐊᖅᐸᑕ, ᐊᒻᒪᓗ ᐃᐳᕈ 1-ᒥ, 
ᐱᓕᕆᕕᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᑯᓇᒃᓯᒪᓕᕇᖅᑐᑦ ᓇᒥ ᐱᔭᕆᐊᖃᓛᖑᒻᒪᖔᑕ. ᑕᐃᒪᓕ, ᑕᐃᒃᑯᐊ 
ᐃᓕᓐᓂᐊᖅᕖᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒃᑲᑦᑕᐅᒐᔭᖅᑐᑦ ᖃᓄᖅ 
ᐃᖅᑲᓇᐃᔮᒃᓴᐅᔪᖅ ᐃᓐᓄᒃᑕᐅᒍᓐᓇᕋᔭᕐᒪᖔᖅ. 
 
ᐊᒻᒪᓗ ᖄᖓᒍᑦ ᑖᒃᑯᐊ 13-ᖑᔪᑦ ᐃᖅᑲᓇᐃᔮᒃᓴᐃᑦ, ᐱᑕᖃᑦᑐᖅ 40-ᓂᑦ ᓄᑖᓂᒃ ᐃᓕᓐᓂᐊᕐᓂᕐᒧᑦ 
ᐃᑲᔪᖅᑎᐅᔪᓄᑦ ᐃᖅᑲᓇᐃᔮᒃᓴᓂ ᐃᓕᔭᐅᒐᔭᖅᑐᖅ ᐃᓪᓗᕈᓯᕆᔭᐅᔪᓄᑦ ᐊᒻᒪᓗ ᓄᓇᓕᓐᓄᑦ ᑕᐃᒪᓕ 
ᑕᐃᒪᓐᓇᓪᓗᐊᖑᓕᖅᑎᒐᓱᒃᑲᔭᖅᑕᑎᒃ ᑖᒃᑯᐊ ᑕᒪᒃᑮᒃ ᑲᒪᒋᔭᐅᒍᓐᓇᕐᓂᐊᕐᒪᑕ ᐱᔭᐅᔭᕆᐊᖃᓗᐊᕐᖑᐊᖅᑐᑦ 
ᐃᓕᓐᓂᐊᕐᕕᖁᑎᑦᑎᓐᓄᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᑐᙵᕕᖃᕐᓗᑎᒃ 
ᑐᒃᓯᕋᐅᑎᖏᓐᓂᒃ ᐊᒻᒪᓗ ᐅᖃᖃᑎᖃᕐᓂᒃᑯᑦ ᐊᒻᒪᓗ ᐊᑐᖅᑕᐅᓗᓂ ᐃᓕᓐᓂᐊᕐᕆᐊᖃᑦᑕᖅᑐᐃᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐅᖃᖅᑐᖑᓈ ᓴᖅᑮᕋᑖᑕᐃᓐᓇᕐᒪᑕ ᑖᔅᓱᒥᖓ ᓈᓴᐅᑎᒥᒃ 13 ᓄᑖᑦ 
ᐃᓕᓴᐃᔨᓂᒃ ᑕᒫᖓᑐᐃᓐᓇᖅ ᖃᐅᔨᒪᖏᑎᐊᖅᑐᓂᒃ ᓇᒧᙵᕐᒪᖔᕐᒥᒃ, ᐃᓕᓴᐃᔨᑖᕆᐊᖃᑐᐃᓐᓇᕐᒥᒃ? 
ᐱᑕᖃᑦᑐᔅᓴᐅᔪᖅ ᐊᑐᖅᑕᐅᓲᒥᒃ ᖃᓄᖅ ᑖᔅᓱᒥᖓ ᓈᓴᐅᑎᒥᒃ ᓄᐃᑦᑎᓲᖑᒻᒪᖔᑕ ᐊᒻᒪᓗ ᓂᕆᐅᖏᑦᑐᖓ 
ᐱᓕᕆᕕᒃᑯᑦ ᖃᐅᔨᒪᖏᓐᓂᖏᓐᓂᒃ ᑖᒃᑯᐊ ᓇᒧᙵᖅᑕᐅᓂᐊᕐᓂᖏᓐᓄᑦ.  
 
ᐊᐱᕆᔪᒪᓪᓗᒍ ᐊᖓᔪᖅᑳ ᖃᓄᓪᓚᑦᑖᖅ, ᑖᓐᓇ ᑮᓇᐅᔭᖁᑎᒃᓴᖅ ᐊᖏᖅᑕᐅᑉᐸᑦ ᒪᓕᒐᓕᐅᖅᕕᒻᒥ, ᖃᖓᓕ ᑕᐃᒻᒪ 
ᕿᓂᕆᐊᓯᓂᐊᖅᑲᑦ ᖃᐅᔨᓴᓕᕐᓗᑎᒃ ᐱᔭᕆᐊᓕᓐᓂᒃ ᐊᒻᒪᓗ ᐃᓕᓐᓂᐊᖅᑎᑦ ᐅᓪᓗᖏᓐᓂᒃ ᐊᑐᕐᓂᐊᖅᐸᑦ 
ᓇᓗᓇᐃᖅᑎᕆᓗᑎᒃ ᖃᓄᐃᑦᑑᒪᖔᑕ ᐱᔪᒪᔪᐃᑦ ᐊᒻᒪᓗ ᓇᒧᙵᓂᐊᕐᒪᖔᑕ ᐃᖅᑲᓇᐃᔮᒃᓴᐅᔪᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1832

ᐊᖓᔪᖅᑳ ᐃᐊᑦ ᐲᑰ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ, ᒪᓕᒐᓕᐅᖅᑎ ᐊᑯᓂᕈᓗᒃ ᑕᒫᓃᓕᕐᒪᑦ. ᖃᐅᔨᒪᔪᖅ 
ᐱᓕᕆᔾᔪᑎᐅᕙᑦᑐᒥᒃ. ᐊᑐᓂᒃ ᒪᓕᒐᓕᐅᖅᑏᑦ, ᐊᑐᓂᒃ ᐱᓕᕆᕕᐅᔪᑦ ᐊᒻᒪᓗ ᑕᑯᓯᒪᓪᓗᓂ ᑮᓇᐅᔭᖁᑎᒃᓴᓂᒃ 
ᔮᓄᐊᓕᒥᓂᒃ ᐊᒻᒪᓗ ᕿᒥᕐᕈᒍᓐᓇᖅᓯᓯᒪᓪᓗᓂᐅᒃ ᑲᑎᒪᔨᕋᓛᑎᒍᑦ. ᐅᖃᖅᑎ, ᑕᐃᒪᓕ ᐅᕙᓂ 
ᐅᖃᕈᑎᒋᓚᐅᖅᑐᑎᒍ ᐅᓪᓗᓄᑦ 6-ᓯᓄᑦ. ᐅᖃᒃᑲᓐᓂᑐᐃᓐᓇᑎᐊᖅᑐᖓ ᐅᖃᐅᓯᕆᓚᐅᖅᑕᓐᓂᒃ 
ᐱᓇᓱᐊᕈᓯᐅᓚᐅᖅᑐᒥ ᑮᓇᐅᔭᖁᑎᒃᓴᓂᕐ ᐅᖃᓪᓚᒍᑎᖃᑦᑎᓪᓗᑕ, ᐅᖃᓪᓚᓕᖅᑐᖓ ᐊᑦᔨᑐᐃᓐᓇᑦᑎᐊᖏᓐᓂᒃ. 
ᑖᓐᓇᓕ ᑐᓴᕈᒥᓇᖅᑐᖅ ᑮᓇᐅᔭᖁᑎᒃᓴᖏᓐᓄᑦ ᐃᓕᓐᓂᐊᖅᕖᑦ. 
 
ᐅᖓᑖᓃᒻᒪᑕ 80 ᓄᑖᑦ ᐃᖅᑲᓇᐃᔮᒃᓴᐃᑦ ᐃᓕᓐᓂᐊᕐᓂᕐᒨᖓᓂᐊᖅᑐᑦ ᐃᓕᓐᓂᐊᖅᕕᖁᑎᑦᑎᓐᓂ. ᐅᖃᑦᑐᖓᓕ 
ᒫᓂ 13-ᓂᒃ ᐃᓕᓴᐃᔨᓄᑦ ᐃᖅᑲᓇᐃᔮᒃᓴᓂᒃ ᐱᑕᖃᕐᓂᐊᕐᒪᑦ ᑲᑎᓯᒪᔪᓂᒃ ᑖᒃᑯᓂᖓ ᐃᖅᑲᓇᐃᔮᒃᓴᓂᒃ 
ᑐᙵᕕᖃᑦᑐᑦ ᖃᓄᑭᐊᖅ ᐱᔭᕆᐊᖃᓪᓚᕆᑦᑐᓂᒃ ᐃᓕᓐᓂᐊᖅᕕᓂᒃ. 
 
13-ᓂᓪᓕ ᐃᓕᓴᐃᔨᓄᑦ ᐃᖅᑲᓇᐃᔮᒃᓴᓂᒃ ᐱᓚᐅᕐᓂᕗᑦ ᕿᒥᕐᕈᑎᓪᓗᑕ ᐋᖅᑭᒃᓯᒪᓂᖓᓂᒃ, 
ᐋᖅᑭᒃᓱᐃᔭᕆᐊᖃᓚᐅᖅᑐᒍᑦ ᐊᑐᐃᓐᓇᕆᔭᑦᑎᓐᓂᒃ ᑮᓇᐅᔭᑎᒍᑦ. ᑐᓂᔭᐅᓚᐅᖅᑐᖓ ᐃᒪᓐᓇᓂᒃ ᑮᓇᐅᔭᓂᒃ, 
ᐊᑦᔨᑐᐃᓐᓇᖓᒍᑦᑕᐅᖅ ᐊᖓᔪᖅᑳᑦ ᑕᕝᕙᓂ ᑲᑎᒪᕕᒻᒦᑦᑐᑦ. $10 ᒥᓕᐊᙳᓚᐅᖅᑐᖅ ᐅᖃᕋᔭᕈᑦᑕ. ᐃᓗᐊᓂ 
ᑖᒃᓱᒪ $10 ᒥᓕᐊᓐ ᓇᓗᓇᐃᖅᓯᒪᔪᒥ ᐱᓕᕆᕕᐊᑕ ᐃᓕᓐᓂᐊᖅᑐᓕᕆᔨᒃᑯᑦ, ᓇᓗᓇᐃᖅᓯᓯᒪᔭᕇᖅᑐᒍᑦ. 
 
ᓲᕐᓗ, ᖃᐅᔨᒪᒐᑦᑕ ᑯᐊᐸᒃᑯᑦ ᐅᑎᖅᑐᔅᓴᖃᖃᑦᑕᕐᒪᑕ ᐊᒻᒪᓗ ᑮᓇᐅᔭᖅᑐᕈᑎᒋᕙᑦᑐᑎᒍ, 5-ᐳᓴᓐ ᐅᓄᖅᓯᒋᐊᕈᑦ 
ᐃᑲᔫᓯᐊᖅᑖᕆᔭᐅᕙᑦᑐᓄᑦ, ᑖᓐᓇᓗ ᑕᕝᕙᓐᖔᕆᐊᖃᑦᑐᓂ $10 ᒥᓕᐊᓐ. ᑕᑯᓗᒋᑦᑕᐅᖅ ᐊᓯᖏᑦ ᑲᒪᒋᔭᐅᒋᐊᓖᑦ 
ᐱᓕᕆᕕᒻᒥ ᓄᓇᕗᑦ ᓯᓚᑦᑐᓴᕐᕕᒻᒧᑦ ᑮᓇᐅᔭᖏᑦ ᐅᑎᕆᐊᖃᓚᐅᖅᑯᑦ. ᐊᒻᒪᓗᐊᓯᖏᑦ. 
 
ᑕᐃᒪᓕ, ᑕᕝᕗᖓ ᐃᓕᓐᓂᐊᕐᕕᓅᕐᑐᓂ, ᒥᑭᔫᑕᐅᓛᓂᑦ ᖁᕝᕙᓯᓐᓂᓕᓐᓄᑦ 12, ᑕᒪᓐᓇ ᐊᐱᖅᑯᑎᒋᒻᒪᒍ 
ᒪᓕᒐᓕᐅᖅᑎᐅᔫᑉ, ᐃᒪᓐᓇᐅᒐᔭᖅᑯ $4-ᒥᓕᐊᓐ ᐅᕝᕙᓘᓃᑦ $5-ᒥᓕᐊᓐ. ᑕᐃᒪᓕ, ᑕᑯᓪᓗᒋᑦ 
ᐱᔭᐅᔭᕆᐊᖃᓪᓚᕆᑦᑐᓂᑦ ᓯᕗᒧᐊᖅᑕᐅᔪᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᐱᔭᕆᐊᖃᕐᑕᖏᑦ, 
ᖃᓄᖅ ᑕᒪᒃᑯᐊ ᐋᖅᑭᒋᐊᖅᑕᐅᓂᐊᖅᑲᑦ ᑖᕝᕙᙵᑦ $4-ᒥᓕᐊᓐ ᐅᕝᕙᓘᓃᑦ $5-ᒥᓕᐊᙳᔪᓂᑦ, ᑭᓱᑐᐃᓐᓇᖅ 
ᐋᖅᑭᑦᑕᐅᓯᒪᔪᓂᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ. ᐊᒻᒪᓗᑦᑕᐅᖅ ᑕᐃᒪᓐᓇ ᐋᖅᑮᓯᒪᕗᒍᑦ 80-ᖑᔪᓂᑦ 
ᐃᖅᑲᓇᐃᔮᖑᔪᓂᑦ: ᓱᕈᓯᕐᓂᑦ ᐃᓱᒪᓕᕆᔨᐅᔪᓂᑦ ᐃᖅᑲᓇᐃᔭᖅᑎᒥᑦ, ᓄᑖᖑᔪᑦ ᐃᓅᓯᓕᕆᔨᐅᔪᑦ ᐃᖅᑲᓇᐃᔮᖑᔪᑦ 
ᑕᕝᕙᓃᓚᐅᖅᓯᒪᙱᑦᑐᓂᑦ, 40-ᖑᔪᑦ ᐃᑲᔪᖅᑕᐅᔭᕆᐊᖃᕐᓂᖅᓴᐅᔪᓄᑦ ᐃᖅᑲᓇᐃᔮᖑᔪᑦ, 13-ᖑᔪᑦ ᐃᓕᓴᐃᔨᓄᑦ 
ᐃᖅᑲᓇᐃᔮᖑᔪᓂᑦ. 
 
ᑕᐃᒪᓕ, ᒪᓕᒐᓕᐅᖅᑎ ᐅᖃᐅᓯᕆᔭᖓ ᖃᐅᔨᒪᙱᓚᕋ ᓇᑭᑦ ᑕᒪᓐᓇ ᐱᒻᒪᖔᑦᑎᒍ, ᑕᒫᙵᑐᐃᓐᓇᖅ 
ᓴᖅᑭᖅᑯ...ᐃᓛᒃ, ᑕᒪᓐᓇ ᐱᔪᓐᓇᐅᑎᖃᙱᓚᖅ ᐊᑕᖏᕐᓗᒍ ᐊᑐᖅᑕᐅᔪᒧᑦ ᒪᓕᒐᓕᐅᖅᑎᓄᑦ ᐊᒻᒪᓗ 
ᐊᖓᔪᖅᑳᖑᔪᓄᑦ ᐊᒻᒪᓗ ᑲᑎᒪᔨᕋᓛᖑᔪᓄᑦ ᐋᖅᑮᑎᑦᑎᓂᕐᒥᑦ ᐃᖅᑲᓇᐃᔮᖑᔪᓂᑦ ᑖᒃᑯᓂᖓ. 
 
ᑕᐃᒪᓕ, ᐅᖃᖅᑯᖓ, ᐊᒻᒪᓗ ᐅᖃᒃᑲᓂᕐᓂᐊᖅᑯᖓ, ᑖᒃᑯᐊ ᐃᖅᑲᓇᐃᔮᖑᔪᑦ ᐋᖅᑭᑦᑕᐅᓂᐊᖅᑯᑦ 
ᐱᔭᐅᔭᕆᐊᖃᕐᓂᖅᐹᖑᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐋᔩᖃᑎᖃᙱᓚᖓᓂ ᑕᒪᔅᓱᒥᖓ ᑐᔅᓴᕈᒥᓇᖅᑐᒥᑦ, ᑭᓯᐊᓂᓕ ᐸᕐᓇᐅᑎᐅᔪᑦ, ᐊᒻᒪᓗ 
ᐊᖓᔪᖅᑳᖑᔪᖅ ᓱᓕᕗᖅ, ᑕᒫᓃᓕᖅᑯᖓ ᐊᑯᓂᑲᓪᓚ ᐊᒻᒪᓗ ᖃᐅᔨᒪᕗᖓ ᓇᑭᑐᐃᓐᓇᖅ ᓴᖅᑮᐸᙱᒻᒪᑕ, 
ᑭᓯᐊᓂᓕ ᖃᐅᔨᒪᐸᓗᑦᑐᔅᓴᐅᕗᑦ ᑖᒃᑯᐊ ᐃᓕᓴᐃᔩᑦ ᓇᒧᙵᓂᐊᕐᒪᖔᑕ. 
 
ᐊᓯᖏᑦᑕᐅᖅ ᑭᓱᑐᐃᓐᓇᐅᔪᑦ ᐃᓱᒪᒋᔭᐅᒋᐊᖃᖅᑯᑦ. ᐃᓕᓐᓂᐊᕐᓂᐅᔪᖅ ᓄᖑᓐᓂᐊᓕᕐᒥᒻᒪᑦ ᒫᓐᓇᕈᓗᒃ, ᐊᒻᒪᓗ 
ᓄᑖᓂᑦ ᐃᓕᓴᐃᔨᐅᔪᓂᑦ ᐱᔪᒪᕙᓪᓕᐊᓂᐊᓕᕆᕗᑦ.  

ᖃᐅᔨᒪᒋᐊᖃᕐᓂᐊᖅᑯᑦ ᖃᓄᐃᓕᖓᓂᐊᕐᒪᖔᑕ ᐃᓕᓐᓂᐊᕐᕕᒋᔭᖏᑦ. ᖃᐅᔨᒪᔾᔮᙱᓚᑦ, ᖃᐅᔨᒪᐸᓗᙱᒻᒪᕆᑉᐳᑦ 
ᓇᒦᒻᒪᖔᖅ ᐱᔭᐅᔭᕆᐊᖃᒻᒪᕆᑦᑐᖅ. ᓄᓇᓕᐅᔪᑦ ᐱᒋᐊᖃᒃᑲᓂᖅᑐᑦ ᐃᓕᓴᐃᔨᐅᔪᓂᑦ, ᖃᐅᔨᒪᔭᕆᐊᖃᖅᑯᑦ 
ᐃᓪᓗᔅᓴᖏᓐᓂ ᐊᑐᐃᓐᓇᐅᒋᐊᖃᕐᖓᑕ, ᐸᕐᓇᐅᑎᖃᕆᐊᖃᖅᑯ ᐃᓪᓗᕈᓯᖏᑦ ᖃᑦᑎᐅᓂᖏᓐᓂ ᐊᒻᒪᓗ 
ᓇᒧᙵᓂᐊᕐᒪᖔᑕ ᐃᓕᓐᓂᐊᕐᑎᐅᔪᑦ. 
 
ᑕᐃᒪᓕ, ᐃᓱᒪᕗᖓ ᐃᓱᒪᒋᔭᐅᐸᓗᑦᑐᖅ ᓇᒧᙵᓂᐊᕐᒪᖔᑕ, ᐅᕝᕙᓘᓐᓃᑦ ᐱᖃᕆᐊᖃᓕᕋᓗᐊᖅᑯᑦ ᒫᓐᓇ. 
ᐊᐱᖅᑯᑎᒋᔭᕋᓕ ᐊᖓᔪᖅᑳᒧᑦ ᑭᐅᕋᑖᙱᒻᒪᑦ ᐊᐱᖅᑯᑎᒋᕋᑖᖅᑕᓐᓂ, ᖃᖓᒃᑯᑦ ᖃᑦᑎᐅᒻᒪᖔᑕ ᐃᓕᓐᓂᐊᕐᑎᐅᔪᑦ 
ᐊᑐᕐᓂᐊᖅᑲᑦ ᐱᓕᕆᕕᐅᔪᑦ ᖃᐅᔨᓇᓱᐊᕐᓂᕐᒥᑦ ᐱᔭᕆᐊᖃᕐᓂᖅᐹᖑᔪᓂᑦ ᑖᒃᑯᓄᖓ ᐃᓕᓴᐃᔨᐅᔪᓄᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐊᖏᕈᑎᐅᓯᒪᔪᒥ 
ᐃᓕᓴᐃᔨᐅᔪᑦ ᐋᖅᑮᓯᒪᕗᑦ, ᐊᒻᒪᓗ ᐱᓗᐊᖅᑐᒥᑦ 13-ᖑᔪᑦ ᐃᓕᓴᐃᔨᓄᑦ ᐃᖅᑲᓇᐃᔮᔅᓴᐅᔪᑦ, ᑕᕝᕙᓂ 
ᑲᑐᔾᔨᖃᑎᒌᒃᑯᓐᓄᑦ ᐃᓕᓴᐃᔨᓄᑦ, ᑕᒪᓐᓇ ᐃᖅᑲᕐᑐᐃᕕᒃᑯᑦ ᐃᓕᑕᕆᔭᐅᓯᒪᔪᒥᑦ, ᐃᓕᓴᐃᔨᐅᔪᑦ 60-ᓂᑦ ᐅᓪᓗᓂᑦ 
ᖃᐅᔨᑎᑦᑎᒋᐊᖃᖅᑯᑦ ᑳᓐᑐᕌᕆᔭᖓ ᓄᑖᕈᖅᑎᓂᐊᕐᒪᖔᒍ, 60-ᓂᑦ ᐅᓪᓗᓂ ᑭᖑᓪᓕᖅᐹᕆᔭᖓᓂ 
ᐃᓕᓐᓂᐊᑎᑦᑎᓂᕐᒧᑦ ᐃᓕᓐᓂᐊᕐᑎᐅᔪᓂᑦ. ᑕᐃᒪᓕ, ᒫᓐᓇᐅᔪᖅ, ᖃᐃᔨᒪᙱᓚᖓ ᖃᑦᑎᐅᔪᑦ ᐃᓕᓴᐃᔨᐅᔪᑦ 
ᐅᑎᕐᓂᐊᕐᒪᖔᑕ ᐃᓕᓐᓂᐊᕕᓐᓄᑦ. 
 
ᐆᑦᑑᑎᒋᓗᒍ, ᓄᓇᑦᑎᓐᓂ ᐃᒻᒪᖃ, ᑕᓪᓕᒪᐅᔪᖅ ᐃᓄᐃᑦ ᐃᓕᓴᐃᔨᐅᔪᑦ ᓄᓇᓕᓐᓂ, ᓄᑖᕈᖅᑎᑎᙱᑉᐸᑕ 
ᑳᓐᑐᕌᖏᓐᓂ? ᖃᓄᕐᓕ ᑕᒪᓐᓇ ᑐᑭᖃᖅᑲ ᑕᓪᓕᒪᓂᑦ ᐃᓕᓴᐃᔨᐅᔪᓂᑦ ᓄᓇᓕᓐᓂ ᓇᓂᓯᒍᓐᓇᖏᒃᑯᒪ, 
ᑎᑭᑎᑦᑎᒋᐊᖃᖅᑯᖔ ᖁᓕᐅᔪᓂᑦ ᓄᓇᖃᖅᑳᕐᓯᒪᙱᑦᑐᓂᑦ ᐃᓕᓴᐃᔨᐅᔪᓂᑦ ᐃᓪᓗᖃᕐᑎᑎᓗᒋᓪᓗ? ᑕᐃᒪᓕ, 
ᑖᒃᑯᐊᓕᒫᑦ ᐃᓱᒪᒋᔭᐅᒋᐊᖃᖅᑯᑦ, ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ. 
 
ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᒪᓕᒐᓕᐅᕐᕕᑎᒍᑦ ᑲᔪᓯᓚᐅᙱᒻᒪᑦ. ᑐᓴᖅᑎᑦᑎᑦᔪᓐᓇᙱᓚᖓ ᐃᖅᑲᓇᐃᔮᔅᓴᐅᔪᓂᑦ. 
ᑭᓯᐊᓂᓕ, ᑐᙵᕕᖃᕐᓂᐊᖅᑯᑦ ᐱᔭᐅᔭᕆᐊᖃᕐᑐᓄᑦ. 
 
ᒫᓐᓇᐅᔪᖅ, ᒪᓕᒐᓕᐅᖅᑎ ᐅᖃᕋᑖᕐᖓᑦ, ᐊᕕᑦᑐᕐᓯᒪᔪᑦ ᐊᐅᓚᑕᐅᔪᑦ, ᐆᑦᑑᑎᒋᓗᒍ ᕿᑭᖅᑕᓂ ᐃᓕᓐᓂᐊᕐᕕᓄᑦ 
ᐊᐅᓚᑦᑎᓂᕐᒧᑦ ᕿᑭᖅᑖᓗᒻᒨᕗᖅ, ᑭᕙᓪᓕᕐᒥᑦ ᐊᒻᒪᓗ ᕿᑎᕐᒥᐅᓂᑦ, ᑕᑯᓇᓱᐊᖅᑯᑦ ᐃᓕᓐᓂᐊᕐᕕᐅᑉ 
ᖃᑦᑎᐅᓂᖏᓐᓄᑦ ᐃᓕᓐᓂᐊᕐᑎᑕᖏᓐᓂᑦ ᓰᑏᕝᕙ 30 ᐊᑐᖅᑕᐅᓪᓗᓂ, ᒪᓕᒐᓕᐅᖅᑎ ᐅᖃᕋᑖᕐᖓᑦ, 
ᑐᙵᕕᖃᕐᑐᒋᑦ ᐱᔭᐅᔭᕆᐊᖃᕐᑐᓄᑦ ᑐᓂᔭᐅᓯᒪᔪᓄᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 
ᐊᖏᔪᖅᑳᖏᑦ ᐃᓕᓴᕕᐅᑉ ᐱᖁᓕᖁᔭᖏᓐᓄᑦ ᖃᓄᖅ ᑖᒃᑯᐊ ᐃᖅᑲᓇᐃᔮᔅᓴᐅᔪᑦ ᐋᖅᑭᓂᐊᕐᒪᖔᑕ. 
 
ᐅᖃᖅᑎ, ᒪᓕᒐᓕᐅᖅᑎ ᐅᖃᕋᑖᖅᑯ, ᐃᒻᒪᖃ ᐃᓪᓗᔅᓴᖃᔾᔮᖏᑦᑐᑦ, ᑭᓯᐊᓂᓕ 40-ᓂ ᐃᖅᑲᓇᐃᔮᖑᔪᓂᑦ 
ᓴᖅᑮᔪᖃᕋᔭᖅᑯᑦ ᐃᓪᓗᕈᓯᕐᓅᕋᔭᖅᑐᓂᑦ ᐃᑲᔪᕐᑕᐅᓂᐊᖅᑐᓂᑦ ᑲᒪᒋᔭᐅᔭᕆᐊᖃᕐᑐᓂᑦ. ᑕᐃᒪᓕ, ᑖᒃᑯᐊ 
ᑮᓇᐅᔭᖃᕐᑎᔪᓐᓇᖅᑲᕗᑦ ᐃᖅᑲᓇᐃᔮᖑᔪᑦ. ᑕᒪᓐᓇ ᑭᐅᑦᑎᐊᑐᔅᓴᐅᒐᓗᐊᖅᑯ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 303 - 2(2): ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑕ ᑲᒪᓂᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑕᐃᓐᓇᕋᑖᖅᑲᕋ ᐊᐱᖅᑯᑎᒋᓂᐊᓚᐅᖅᑕᕋ ᐊᖓᔪᖅᑳᒧᑦ 
ᐃᓕᓐᓂᐊᕐᑐᓕᕆᔨᒃᑯᓐᓄᑦ. (ᑐᓵᔨᒃᑯᑦ ᓄᖅᑲᖅᑯ) ᐅᖃᕈᓐᓇᖅᐲᑦ  



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᖃᖓᒃᑯᑦ ᒥᔅ ᑖᒻᓴᓐ ᐊᐅᓪᓚᖃᑦᑕᓂᐊᕐᒪᖔᖅ ᓄᓇᓕᓐᓄᑦ ᐊᐱᖅᓱᕆᐊᖅᑐᕐᓗᓂ ᐃᓕᓐᓂᐊᕐᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᓕᓐᓂᐊᕐᑐᓕᕆᓂᕐᒧᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᑭᓯᔭᒃᑯᓪᓕ ᐋᖅᑭᓯᒪᓕᖅᑯᑦ ᖃᖓᒃᑯᑦ ᐊᒻᒪᓗ ᓇᒧᑦ 
ᐊᐅᓪᓚᖃᑦᑕᕐᓂᐅᓂᐊᖅᑐᒥᑦ, ᐊᒻᒪᓗᑦᑕᐅᖅ ᑭᓱᓂᑦ ᐊᑐᑦᑕᐅᔪᓂᑦ ᐊᒻᒪᓗ ᐊᐅᓚᑕᐅᔪᓂᑦ ᐃᓱᒫᓘᑎᐅᔪᓂᑦ, 
ᐊᐱᖅᓱᖅᑕᐅᑎᓪᓗᒋᑦ ᐃᓕᓐᓂᐊᕐᓂᓕᕆᕐᒧᑦ ᐱᖁᔭᒥᑦ, ᑲᒪᒋᔭᐅᓂᐊᖅᑯ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᐅᓪᓚᖃᑦᑕᖅᑐᖃᓕᖅᑲᑦ. 
 
ᑐᑭᓯᔭᒃᑯᓪᓕ ᐱᒋᐊᕐᓂᐊᖅᑯᑦ ᑮᓇᐅᔭᐃᑦ ᐋᖅᑭᑦᑕᐅᑐᖅᑲᑕ...ᐊᐃᐳᕈᓪ 1. ᐃᒻᒪᓗ ᐱᒋᐊᕐᓗᑎᑦ, ᐃᒻᒪᖃ, 
ᐱᒋᐊᕐᓂᖓᓂ-ᕿᑎᖓᓂ ᒪᐃ, ᑭᖑᓂᐊᒍᑦ ᐊᒥᓲᔪᑦ ᓄᓇᓕᓐᓃᑦᑐᑦ ᐊᐅᓪᓚᖃᑦᑕᓕᓲᖑᒻᒪᑕ ᐅᐱᕐᖓᔅᓵᒥ. 
 
ᐱᒋᐊᒃᑲᓂᕐᓗᑎᑦ ᐅᑭᐊᔅᓵᖅ, ᐋᒡᒌᓯᒥ, ᓰᑏᕝᕙᒥ,ᐊᒻᒪᓗ ᐅᖓᑖᓄᑦ. ᐊᒻᒪᓗᑦᑕᐅᖅ, ᐅᑉᐱᕈᓱᑉᐳᖓ 
ᐱᔭᕇᕐᓂᐊᖅᑐᒋᓪᓗᖓ ᑖᓐᓇ ᐱᕕᖃᕐᕕᒋᓂᐊᕐᓂᕋᖅᑕᕗᑦ ᓄᑖᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 
ᒪᓕᒐᓕᐅᕐᕕᑎᓐᓄᑦ ᓴᖅᑭᑕᐅᖁᓗᒍ 2006-ᖑᓕᖅᑲᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 304 - 2(2): ᑎᑎᖅᑲᐅᔪᑦ ᐃᓄᓐᓄ ᐃᓕᓐᓂᐊᕐᕕᐅᔪᖅ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᕐᕕᐊᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 
ᐅᖃᐅᓯᖃᑲᐃᓐᓇᓚᐅᖅᓯᒪᕗᒍᑦ ᐃᓄᓐᓄᑦ ᐃᓕᓐᓂᐊᕐᕕᐅᒐᔭᖅᑐᒥᑦ. ᐊᐱᖅᑯᑎᒋᔭᕋ ᐊᖓᔪᖅᑳᒧᑦ 
ᐃᓕᓐᓂᐊᕐᑐᓕᕆᔨᒃᑯᓐᓄᑦ. ᐊᖓᔪᖅᑳᖑᔪᖅ ᐊᑐᐃᓐᓇᐅᑎᑦᑎᔪᓐᓇᖅᑳ ᑎᑎᖅᑲᓂᑦ ᒪᓕᒐᓕᐅᕐᕕᑎᓐᓄᑦ 
ᖃᓄᐃᓕᖓᓕᕐᓂᖓᓄᑦ ᐃᓄᓐᓄᑦ ᐃᓕᓐᓂᐊᕐᕕᐅᒐᔭᖅᑐᒥᑦ ᐅᖃᐅᓯᕆᓚᐅᖅᓯᒪᔭᑦᑎᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᑲᑎᒪᓚᐅᖅᑎᓪᓗᑕ ᐊᕐᕕᐊᓂ, ᐃᖅᑲᓇᐃᔭᖃᑎᖃᕐᓯᒪᕗᖓ ᒪᓕᒐᓕᐅᖅᑎᐅᖃᑎᓐᓂ 
ᐊᖓᔪᖅᑳᖑᔪᒥᑦ ᐃᓕᖅᑯᓯᓕᕆᔨᒃᑯᓐᓄᑦ, ᑕᒪᔅᓱᒪ ᐃᓄᓐᓄᑦ ᐃᓕᓐᓂᐊᕐᕕᐅᒐᔭᖅᑐᒧᑦ. 
 
ᒫᓐᓇᐅᔪᕐᓕ ᐅᖃᖃᑎᖃᕐᓯᒪᕗᒍᑦ, ᐃᖅᑲᓇᐃᔮᕆᔭᐅᓯᒪᕗᖅ, ᐃᓄᓐᓄᑦ, ᑕᑯᓐᓇᖅᑐᒋᑦ 
ᖃᓄᐃᓕᐅᕈᑕᐅᔭᕆᐊᖃᕐᑐᖅ ᐃᓄᓐᓄᑦ ᐃᓕᓐᓂᐊᕐᕕᐅᒐᔭᖅᑐᒧᑦ: ᑭᓱᓂᑦ ᐱᑕᖃᕋᔭᕐᒪᖔᖅ, ᑭᓱᓂᑦ ᑲᑎᓪᓗᒋᑦ 
ᐃᓕᓐᓂᐊᕈᑎᐅᔪᓂᑦ ᐊᒻᒪᓗᑦᑕᐅᖅ ᓴᓇᔪᓕᕆᓂᕐᒧᑦ ᐃᓕᓐᓂᐊᕈᑎᐅᒐᔭᖅᑐᓂᑦ, ᐊᒻᒪᓗᑦᑕᐅᖅ ᐋᖅᑭᔅᓯᓂᕐᒥᑦ 
ᐃᓕᖅᑯᓯᑐᖃᐅᔪᓂᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᑕᕝᕙᓂ ᐃᓄᓐᓄᑦ ᐃᓕᓐᓂᐊᕐᕕᐅᒐᔭᖅᑐᒧᑦ. ᑕᐃᒪᓕ, ᑕᒪᓐᓇ 
ᐃᖅᑲᓇᐃᔮᕆᔭᐅᓯᒪᕗᑦ ᐅᓪᓗᒥᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖑᔪᖅ ᖃᐃᖁᔨᓂᐊᕐᒪᖔᖅ ᒪᓕᒐᓕᐅᖅᑎᑐᐃᓐᓇᕐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂ? ᖃᐃᖁᔨᓂᐊᖅᑳ ᐃᓕᖅᑯᓯᓕᕆᔨᒃᑯᑦ ᐊᖓᔪᖅᑳᖓᓂᑦ ᐊᑯᑭᑦᑐᓂ ᐃᓄᓐᓄᑦ 
ᐃᓕᓐᓂᐊᕐᕕᐅᔪᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᓐᓇ ᐸᕐᓇᐅᑎᐅᕙᓪᓚᐃᕗᖅ, ᑕᐃᒪ...ᐃᓕᖅᑯᓯᓕᕆᔨᒃᑯᑦ 
ᐊᖓᔪᖅᑳᖓᓗ ᐅᖃᖃᑎᒌᒃᓯᒪᕗᒍᒃ ᑕᒪᔅᓱᒪ ᒥᔅᓵᓄᑦ. ᖃᖓᒃᑯᒃᑭᐊᖅ ᐊᐃᐳᕈᓪ 1-ᖑᒌᖅᑲᑦ, 
ᐱᔪᓐᓇᐅᑎᖃᕈᒪᕗᒍᑦ ᐊᑯᑭᑦᑐᓅᕆᐊᔅᓴᖅ, ᐊᐱᖅᓱᕐᓗᑕ ᒪᓕᒐᓕᐅᖅᑎᐅᔪᓂᑦ, ᑕᑯᔭᖅᑐᓂᕐᒥᑦ ᐃᓄᓐᓄᑦ 
ᐃᓕᓐᓂᐊᕐᕕᐅᔪᒥᑦ ᐋᖅᑮᓯᒪᔭᖏᓐᓂ ᑕᐅᕙᓂ. ᐃᓚᖏᓪᓕ ᒪᓕᒐᓕᐅᖅᑏᑦ ᑕᑯᔭᖅᑐᕐᓯᒪᓕᕇᖅᑯᑦ. 
 
ᑕᐃᒪᓕ, ᑕᒪᓐᓇ ᖃᓄᐃᓕᐅᕈᑎᒋᔪᓐᓇᖅᑕᕗᑦ. ᖃᐃᖁᔨᔾᔪᑎᒥᑦ ᑐᓂᓯᔪᓐᓇᖅᑯᖓ ᒪᓕᒐᓕᐅᖅᑎᓄᑦ, 
ᐱᖃᑕᐅᔪᒪᑉᐸᑕ ᑕᐃᔅᓱᒪᓂᐅᓕᖅᑲᑦ, ᐊᑯᑭᑦᑐᓄᑦ. ᑲᑎᒪᔨᕋᓛᖑᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓇᒻᒥᓂᖅ 
ᑮᓇᐅᔭᓂᑦ ᐊᑐᖅᑐᔅᓴᓂᑦ ᐱᖃᕐᖓᑕ ᒪᓕᒐᓕᐅᕐᕕᑎᓐᓂ ᐱᔪᓐᓇᑎᑦᑎᒐᔭᖅᑐᒥᑦ ᑕᒪᓐᓇ ᐱᔾᔪᑎᒋᓪᓗᖑ. 
ᑕᐃᒪᓐᓇᓕ ᑕᐃᒪᐃᓕᐅᕈᑎᐅᒐᔪᑉᐸᓪᓚᐃᕗᖅ ᐅᐊᑦᑎᐊᕈ. 
 
ᑕᐃᒪ, ᖃᐃᖁᔨᕗᖓ ᑲᑎᒪᔨᕋᓛᖑᔪᓂᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᐃᒃᓯᕙᐅᑕᖓᓂᑦ ᐊᒻᒪᓗ 
ᑲᑎᒪᔨᖏᓐᓂᑦ ᖃᐃᖁᔨᕗᖓ ᐅᕙᓐᓂ ᐊᒻᒪᓗ ᐊᖓᔪᖅᑳᒥ ᑕᐸᕐᔪᒻᒥ ᐊᐃᑉᐸᖃᕐᓗᑎᑦ, ᐊᐃᐳᕈᓕᖅᑲᑦ, 
ᐋᖅᑮᓕᕈᑦᑕ ᐃᓄᓐᓄᑦ ᐃᓕᓐᓂᐊᕐᕕᐅᔪᒥᑦ ᖃᐅᔨᓴᕐᓂᕐᒥᑦ ᐊᑯᑭᑦᑐᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᓚᐅᖅᑯᑦ ᐃᓪᓗᓕᒃ ᐊᑲᐅᓂᖅᐹᖑᓱᒋᔭᐅᓪᓗᓂᑦ 
ᐃᓂᖃᕐᕕᒋᒐᔭᖅᑕᖓᓄᑦ ᐃᓄᓐᓄᑦ ᐃᓕᓐᓂᐊᕐᕕᐅᒐᔭᖅᑐᒥᑦ. ᐊᖓᔪᖅᑳᖑᔪᖅ ᐱᔪᒪᓯᒪᓂᖃᓕᖅᑳ ᐃᓪᓗᓕᒃ 
ᐊᑲᐅᓂᖅᐹᖑᓂᐊᕐᒪᖔᖅ ᓇᒦᕝᕕᒋᒐᔭᖅᑕᖓᓂ ᐃᓄᓐᓄᑦ ᐃᓕᓐᓂᐊᕕᒻᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐃᓚᖏᑦ ᐃᓄᐃᑦ ᐅᖃᐅᓯᖃᕐᓯᒪᕗᑦ ᓴᓪᓖᑦ ᐊᒻᒪᓗ ᖃᒪᓂᑦᑐᐊᖅ, 
ᐃᓚᖏᑦ ᐅᖃᐅᓯᖃᕐᓯᒪᕗᑦ ᑎᑭᕋᕐᔪᐊᖅ ᐊᑲᐅᓛᖑᓂᐊᖅᑐᒋᓪᓗᒍ. ᐊᖏᖃᑎᖃᖅᑯᖓᓕ ᐹᓇᐸᔅᒥᑦ ᓂᐊᖁᙴ 
ᐊᑲᐅᓛᖑᓂᐊᖅᑐᒋᓪᓗᒍ ᐃᓄᓐᓄᑦ ᐃᓕᓐᓂᐊᕐᕕᐅᒐᔭᖅᑐᒥᑦ.  
 
>>ᐃᓪᓚᖅᑐᑦ 
 
ᑕᒪᓐᓇ ᓱᓕ ᐋᖅᑭᑦᑕᐅᓯᒪᙱᑦᑐᖅ. ᑕᒪᓐᓇ ᐱᖃᑕᐅᒐᔭᖅᑯ ᑐᔅᓯᕋᐅᑎᑕᖃᓕᖅᑲᑦ ᐊᑭᑦᑐᕆᐊᕈᑎᐅᔪᓂᑦ ᐃᓄᓐᓄᑦ 
ᐃᓕᓐᓂᐊᕕᒻᒥ. ᒪᓕᒐᓕᐅᖅᑎ ᓱᓕᕗᖅ, ᐃᒡᓗᓕᒃ ᐊᑲᐅᓛᖑᒐᔭᖅᐸᓪᓚᐃᕗᖅ ᓇᒦᕝᕕᒋᔭᐅᓗᓂ. ᐃᓛᒃ, 
ᐱᔪᓐᓇᐅᑎᖃᖅᑯᒍᑦ ᐊᑐᖅᑕᐅᒋᐊᖃᕐᑐᓄᑦ ᓄᓇᓕᓐᓄᑦ ᐃᓪᓗᓕᒻᒥ. 
 
ᑕᐃᒪᓕ, ᑕᒪᓐᓇ ᓴᖅᑭᕋᔭᖅᑯ ᐱᖁᓕᖁᔭᐅᔪᓂᑦ ᑐᔅᓯᕋᐅᑎᐅᔪᒥᑦ ᐊᑭᑦᑐᕋᐅᑎᐅᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᓚᐅᖅᑎᓪᓗᑕ ᐊᑯᑭᑦᑐᓂᑦ ᐊᒻᒪᓗ ᑕᑯᒋᐊᓚᐅᖅᑎᓪᓗᑕ ᐃᓄᓐᓄᑦ 
ᐃᓕᓐᓂᐊᕐᕕᐅᔪᒥᑦ ᐊᑯᑭᑦᑐᓂ, ᐊᖓᔪᖅᑳᖑᔪᖅ ᓴᖅᑮᒐᔭᖅᑳ ᑲᑎᒪᔾᔪᑎᒥᓂᐅᔪᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑯ. 

ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᑕᐸᕐᔪᒃ ᐅᖃᐅᑎᓯᒪᕚᖓ ᒪᕐᕉᓐᓂᒃ ᓂᐱᓕᐅᕈᑎᒡᒋᕐᓗᓂ 
ᐊᒻᒪᓗ ᓚᖦᕐ ᐱᙳᐊᖑᔪᒥᑦ ᓇᔅᓴᓂᐊᕐᓂᕋᖅᑐᓂ ᓂᐱᓕᐅᕆᑦᑎᐊᓂᐊᕐᖓᑦ ᑲᑎᒪᔾᔪᑎᐅᔪᓂᑦ ᑕᐃᑲᓂ. 
 
ᐅᖃᐅᔾᔨᒋᐊᕈᒪᕗᖓ ᑲᑎᒪᔨᕋᓛᖑᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᐃᖁᔭᐅᔾᔪᑎᒥᑦ ᐱᓂᐊᖅᑯᑦ ᐊᑯᑭᑦᑐᓄᑦ. 
ᐋᖅᑮᓯᒪᙱᓚᒍᔅᓱᓕ ᑭᓱᓂᑦ ᐅᕝᕙᓘᓐᓃᑦ ᐅᓪᓗᖏᑦ ᐊᒻᒪᓗ ᖃᖓᒃᑰᒻᒪᖔᖅ. ᖃᐅᔨᑎᓛᖅᑲᒃᑲᒪᓕᒐᓕᐅᖅᑎᐅᔪᑦ 
ᑎᑎᖅᑲᒃᑯᑦ. ᐊᒻᒪᓗᑦᑕᐅᖅ, ᑐᔅᓯᕋᐅᑎᐅᔪᖅ ᐊᑭᑦᑐᕋᐅᑎᐅᒐᔭᖅᑐᒧᑦ ᑐᑭᓯᒋᐊᕈᑎᐅᔪᖅ ᓴᖅᑭᓂᐊᖅᑐᒋᓪᓗᖏᑦ 
ᐊᑐᐃᓐᓇᕈᓐᓂᐊᖅᑐᒋᓪᓗᒋᑦ ᐅᐱᕐᖓᔅᓵᖅ. 
 
ᑲᑎᓪᓗᒋᑦ, ᑐᑭᓯᒋᐊᕈᑎᐅᔪᑦ ᒪᓕᒐᓕᐅᕐᕕᑎᓐᓄᑦ ᓴᖅᑭᕐᑎᓛᖅᑲᒃᑲ, ᐃᒻᒪᖃ, ᐅᑭᐊᔅᓵᖅ. ᖃᐃᖁᔨᔾᔪᑎᐅᔪᒥᑦ 
ᒪᓕᒐᓕᐅᕐᑎᒧᑦ, ᐹᓇᐸᔅᒧᑦ, ᐱᔪᒪᑉᐸᑦ ᒪᓕᒍᒪᓕᓂ. ᐱᔪᓐᓇᐅᑎᑕᖃᕐᓂᐊᖅᑐᒋᕙᕋ ᐹᓇᐸᔅ ᒪᓕᒍᓐᓇᖅᑐᒋᓪᓗᒍᑦ 
ᑮᓇᐅᔭᓂᑦ ᐋᖅᑭᔅᓯᒪᔪᓂᑦ ᖃᐃᔪᓐᓇᖅᓯᖁᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ.  ᐊᐱᖅᓱᕐᓂᖅ ᓄᖑᑉᐳᖅ. ᑲᑎᒪᔾᔪᑎᔅᓴᖅ 7. ᑲᑎᒪᔾᔪᑎᔅᓴᖅ 8. ᑲᑎᒪᔾᔪᑎᔅᓴᖅ 
9. ᑲᑎᒪᔾᔪᑎᔅᓴᖅ 10. ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. ᑲᑎᒪᔾᔪᑎᔅᓴᖅ 12. ᑲᑎᒪᔾᔪᑎᔅᓴᖅ 13. 
ᑲᑎᒪᔾᔪᑎᔅᓴᖅ 14. ᖃᐅᔨᑎᑦᑎᓂᖅ ᐱᖁᔨᕗᖔᓂᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 013 - 2(2): ᓅᑦᑕᐅᖁᔨᓂᖅ ᐊᕐᕌᒍᓕᒫᒧᑦ ᐅᓂᒃᑳᓕᐊᖑᔪᖅ ᓂᕈᐊᖅᑐᓕᕆᔨᒻᒪᕆᐅᔪᒧᑦ 

ᓄᓇᕗᒻᒥ ᑕᕝᕗᖓ ᑲᑎᒪᑐᐃᓐᓇᓂᕐᒧᑦ - ᖃᐅᔨᒃᑲᐃᒍᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᔪᒪᕗᖓ ᐅᓪᓗᑐᐃᓐᓇᐅᓕᖅᑲᑦ, ᒫᑦᓯ 18, 2005, ᐱᒋᐊᖅᑎᑦᑎᓛᕋᒪ 
ᐆᒥᖓ: 
 
ᐱᒋᐊᖅᑎᑦᑎᕗᖓ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ, ᐊᕐᕌᒍᑕᒫᒧᑦ ᐅᓂᒃᑳᓕᐊᖑᔪᖅ 
ᓂᕈᐊᖅᑐᓕᕆᔨᒻᒪᕆᒻᒧᑦ ᓄᓇᕗᒻᒥ ᓅᑦᑕᐅᖁᓪᓗᒍ ᑲᑎᒪᑐᐃᓐᓇᓂᑦᑎᓐᓄᑦ ᐊᒻᒪᓗ ᓂᕈᐊᖅᑐᓕᕆᔨᒻᒪᕆᐅᔪᖅ 
ᓄᓇᕗᒻᒥ ᐊᐱᖅᓱᖅᑕᐅᔪᓐᓇᕐᓗᓂ ᑲᑎᒪᑐᐃᓐᓇᓂᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᑎᑦᑎᓂᖅ ᐱᖁᔭᕗᖔᓂᑦ. ᓇᑦᑎᖅ. 
 
ᐱᒋᐊᖅᑎᑕᖅ 014 - 2(2): ᓄᖅᑲᖓᑯᑖᓐᓂᖅ - ᖃᐅᔨᒃᑲᐃᒍᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᕗᖓ ᐅᓪᓗᑐᐃᓐᓇᐅᓕᖅᑲᑦ, ᒫᑦᓯ 18, 2005 ᐱᒋᐊᖅᑎᑦᑎᓛᕋᒪ 
ᐃᒪᓐᓇᐅᔪᒥᑦ: 
 
ᐱᒋᐊᖅᑎᑉᐸᕋ, ᐊᐃᑉᐱᖅᑐᓂᐅᒃ ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ ᐱᖃᓯᐅᑎᙱᓪᓗᒍ ᒪᓕᒐᐅᔪᖅ 4, ᑲᑎᒪᓂᖅᐳᑦ 
ᓄᖅᑲᖃᑦ ᐃᖃᓗᓐᓂ ᓄᖅᑲᖓᖁᓪᓗᒍ ᐊᐃᐳᕈᓪ 26, 2005-ᕈᕋᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᑎᑦᑎᓂᖅ ᐱᖁᔨᕗᖔᓂᑦ. ᐲᑕᓴᓐ. 
 
ᐱᒋᐊᖅᑎᑕᖅ 015 – 2(2): ᐱᖁᓕᖁᔭᐅᔪᑦ ᓅᑕᐅᓂᐅᔪᓂᑦ ᕐ500,000 ᐲᖅᑕᐅᓯᒪᔪᓂᑦ - ᖃᐅᔨᒃᑲᐃᒍᑦ 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᕗᖓ ᐅᓪᓗᑐᐃᓐᓇᐅᓕᖅᑲᑦ, ᒫᑦᓯ 18, 2005, ᐱᖁᔨᕗᖔᒥᑦ 
ᐱᒋᐊᖅᑎᑦᑎᓛᕋᒪ ᐃᒪᐃᑦᑐᒥᑦ: 
 
ᐱᒋᐊᖅᑎᑉᐸᕋ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ ᑲᖏᖠᓂᐅᑉ ᐅᐊᓐᓇᖓᓂᑦ, ᒪᓕᒐᓕᐅᕐᕕᒃᑯᑦ ᐱᖁᓕᖁᓪᓗᒋᑦ 
ᒐᕙᒪᒃᑯᓐᓂ ᓄᓇᕗᒻᒥ ᓴᖅᑮᓗᑎᑦ ᐊᖏᖅᑕᐅᓯᒪᔪᒥᑦ ᐃᓚᒋᐊᕈᑎᐅᔪᒥᑦ ᑮᓇᐅᔭᓂᑦ ᐅᐱᕐᖓᔅᓵᖅ ᑲᑎᒪᓕᕐᒥᑉᐸᑕ 
ᐋᖅᑮᓂᕐᒥᑦ $500,000 ᐲᖅᑕᐅᓚᐅᖅᑐᓂᑦ 2005/06 ᑮᓇᐅᔭᐃᑦ ᐊᑐᖅᑐᔅᓴᓂᑦ ᐱᓕᕆᕕᒻᒧᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᑮᓇᐅᔭᐃᑦ ᓅᑦᑕᐅᓗᑎᑦ ᑐᓂᕐᕈᑎᐅᔪᓂᑦ 
ᓄᓇᓕᓐᓄᑦ ᐸᖅᓴᐃᔨᒃᑯᓐᓄᑦ ᑲᑐᔾᔨᔨᐅᔪᓄᑦ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᑎᑦᑎᓂᖅ ᐱᖁᔨᕗᖔᓂᑦ. ᑐᑐ. 
 
ᐱᒋᐊᖅᑎᑕᖅ 016 - 2(2): ᓴᖅᑭᑎᑦᑎᑲᓐᓂᖅ ᐃᓄᓐᓂ ᑐᔪᕐᒥᕕᖃᕐᓂᕐᒧᑦ ᐊᑭᓕᐅᑎᐅᔪᓂᑦ 

ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐱᓕᕆᕕᒻᒥ - ᖃᐅᔨᒃᑲᐃᒍᑦ 
 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᐅᔨᑎᑦᑎᕗᖓ ᐅᓪᓗᑐᐃᓐᓇᐅᓕᖅᑲᑦ, ᒫᑦᓯ 18, 2005, 
ᐱᒋᐊᖅᑎᑦᑎᓂᐊᕋᒪ ᐱᖁᔨᕗᖔᒥᑦ ᐃᒪᐃᑦᑐᒥᑦ: 
 
ᐱᒋᐊᖅᑎᑉᐸᕋ, ᐊᐃᑉᐱᖅᑐᓂᐅᒃ ᒪᓕᒐᓕᐅᖅᑎ ᖁᑦᑎᑦᑐᒧᑦ ᒪᓕᒐᓕᐅᕐᕕᑎᓐᓂ ᐊᖏᖅᑎᑦᑎᓇᓱᓐᓂᐊᕐᒧᑦ 
ᒐᕙᒪᒃᑯᑦ ᓄᓇᕗᒻᒥ ᐊᔅᓱᕉᑎᖃᕐᓗᑎᑦ ᐊᖏᖅᑎᑦᑎᒐᓱᓪᓗᑎᑦ ᒐᕙᒪᒃᑯᓐᓂ ᑲᓇᑕᒥ ᒫᓐᓇᑦᑕᐅᑎᒋᑦ 
ᓴᖅᑭᑎᑦᑎᖁᓪᓗᒋᑦ ᐃᓄᓐᓂ ᑐᔪᕐᒥᕕᖃᕐᓂᕐᒧᑦ ᐊᑭᓕᐅᑎᐅᔪᓂᑦ ᓇᓪᓕᐅᑯᒫᖃᙱᑦᑐᓄᑦ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐱᓕᕆᕕᖓᓐᓂ ᓯᕗᓂᐊᓂ ᐊᒃᑐᕝᕙ 2004. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᒃ. ᑲᑎᒪᔾᔪᑎᒃᓴᖅ. ᓈᓴᐅᑎᖓ 15. 
ᖃᐅᔨᒃᑲᐃᓂᖅ ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ. 
ᓇᓴᐅᑎᖓᑦ 16. ᐱᖁᔨᕗᖔᕈᑏᑦ, ᑐᑐ. 

 
ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 
ᐱᒋᐊᖅᑎᑕᖓᑦ 012 - 2(2): ᑐᓂᔭᐅᓂᖓ ᐊᕐᕌᒍᑕᒫᑦ ᐅᓂᒃᑲᒧᑦ ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᒧᑦ 

ᓄᓇᕗᒻᒥ ᑲᑎᒪᑐᐃᓐᓇᖅᑎᓪᓗᒋᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ  
 
ᐃᒪᐃᒻᒪᑦ ᐃᓕᓐᓂᐊᕐᕕᐅᔪᑦ ᐊᑑᑎᖃᑦᑎᐊᕐᒪᑕ ᐃᑲᔪᕐᓂᕐᒧᑦ ᓄᓇᕗᒻᒥᐅᑦ ᐊᔪᕈᓐᓂᕐᓴᓂᕐᒧᑦ ᐱᕙᓪᓕᐊᓂᕐᒧᑦ 
ᐃᖅᑲᓇᐃᔭᕐᓂᕐᒧᑦ; 
 
ᐊᒻᒪ ᐃᒪᐃᒻᒪᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᖅ, ᓴᖅᑭᑕᐅᕋᑖᕐᓂᒃᑯᑦ ᐊᖅᑭᒃᓯᒪᓪᓗᑎᒃ ᑕᒪᓐᓇ ᐃᓕᓐᓂᐊᕐᓂᐅᔪᖅ 
ᐊᒻᒪᓗ ᐃᓕᓐᓂᐊᒃᑲᓐᓂᓐᓂᐅᔪᖅ ᐊᑐᐃᓐᓇᐅᖁᔭᐅᓪᓗᑎᒃ ᐅᑭᐅᖅᑕᖅᑐᒥᐅᑕᐅᔪᓄᑦ ᑕᒫᓂ ᓄᓇᕗᒻᒥ; 

ᐊᒻᒪ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᑦ ᐊᖏᕐᓯᒪᒻᒪᑕ ᐊᒥᓱᐊᓗᓐᓂ ᒥᓕᐊᖏᓐᓂᑦᑐᓂᒃ ᑮᓇᐅᔭᓂᒃ ᐊᐅᓚᑕᐅᓂᖓᓄᑦ 
ᐅᑭᐅᖅᑕᖅᑐᒥ ᓯᓚᑦᓴᕐᕕᐅᔪᖅ; 
 
ᐊᒻᒪ ᐃᒪᐃᒻᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓂᕆᔭᖏᑦ ᓄᓇᕗᒻᒥ ᓯᓚᑦᑐᓴᕐᓗᕕᐅᔪᒥᒃ ᐊᒻᒪᓗ ᐅᓂᒃᑳᕆᔭᖓ 
ᑕᒻᒪᕐᓯᒪᔪᕐᓯᐅᖅᑎᐅᑉ ᑲᓇᑕᒥ ᓇᓗᓇᐃᕐᓯᓚᐅᕐᒪᑦ ᐊᒥᓱᑲᓪᓚᐅᔪᓂᒃ ᑲᒪᔨᖏᓐᓄᑦ ᓴᑕᒃᓴᐅᔪᓐᓇᕐᓂᖏᓐᓄᑦ 
ᑮᓇᐅᔭᑎᒍᑦ ᐊᐅᓚᓂᖏᓐᓄᑦ ᐊᒻᒪᓗ ᐊᐅᓚᑦᑎᐊᙱᓗᐊᕐᓂᖏᓐᓄᑦ; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐊᖏᕐᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᑦ ᓂᕆᐅᒋᔭᐅᒻᒪᑕ ᐊᐅᓚᓂᖃᕐᓂᐊᕐᓗᑎᑐᒃ 
ᑕᒪᒃᑯᐊ ᒪᓕᒃᑕᐅᓗᑎᒃ ᐊᒃᓱᕈᕈᑕᐅᔪᑦ; 
 
ᐊᒻᒪᓗ ᐃᒪᐃᒻᒪᑦ ᐱᔪᒥᓇᕋᓗᐊᕐᒪᑦ ᑕᒪᒃᑯᐊ ᐃᓄᐃᑦ ᐅᖃᕈᓐᓇᕐᕕᖃᕐᓗᑎᒃ ᐃᓱᒪᒋᔭᒥᓐᓂᒃ, ᐃᓱᒪᓗᒋᔭᒥᓂᒃ 
ᐊᒻᒪᓗ ᐃᓱᒪᒋᔭᖏᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑭᙳᒪᔭᐅᔪᓂᒃ ᐊᒻᒪᓗ ᐱᔪᒪᔭᖏᓐᓂᒃ ᓄᓇᓕᐅᔪᑦ, ᐊᒻᒪᓗ 
ᑕᒪᒃᑯᐊ ᓄᓇᕗᒻᒥ ᓯᓚᑦᑐᓴᕐᕕᐅᔪᑦ ᒪᓕᖁᔭᐅᓪᓗᑎᒃ; 
 
ᑕᐃᒪᓕ ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᒧ ᑕᐃᒃᑯᐊ ᑲᑎᒪᔨᕋᓛᖑᐃᓐᓇᖅᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᓂᖃᖃᑦᑕᕐᓗᑎᒃ ᐊᒻᒪᓗ ᐅᖃᖃᑎᖃᖃᑦᑕᕐᓗᑎᒃ 
ᓇᒻᒪᒃᑐᑎᒋᔭᒥᓂᒃ ᓯᕕᑐᔪᒧᑦ ᐱᓕᕆᐊᖑᓂᐊᖅᑐᓂᒃ, ᐊᒻᒪᓗ ᐊᐅᓚᑕᐅᑦᑎᐊᕐᓂᖓᓐᓄᑦ ᓄᓇᕗᒻᒥ 
ᓯᓚᑦᑐᓴᕐᕕᐅᔪᒧᑦ;  
 
ᐊᒻᒪ ᓱᓕ ᐱᒋᐊᖅᑎᑦᑎᒃᑲᓂᖅᐳᖓ ᑕᐃᒃᑯᐊ ᑲᑎᒪᔨᕋᓛᖑᔪᑦ ᐅᖃᐅᓯᖃᕐᓂᐊᕐᓗᑎᒃ ᖃᐅᔨᓂᕆᔭᒥᓂᒃ 
ᒪᓕᒐᓕᐅᕐᕕᒻᒧᑦ ᐱᔪᓐᓇᕐᓯᑐᐊᕈᑎᒃ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᐅᖃᐅᓯᒃᓴᖅᑕᖃᖅᐸᑦ ᐱᒋᐊᖅᑎᑕᒧᑦ? ᐊᑐᓂᑦ 
ᒪᓕᒐᓕᐅᖅᑎᐅᔪᑦ ᐱᕕᖃᖅᑎᓐᓂᐊᖅᐸᒃᑲ 20 ᒥᓂᑦᒥ ᐅᖃᐅᓯᖃᕐᓂᐊᕐᓗᑎᒃ ᐱᖁᔨᕗᖔᕈᒻᒧᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐱᖁᔨᕗᖓᕈᑕᐅᔪᖅ ᓴᖅᑭᑕᐅᓯᒪᔪᖅ ᐱᕙᓪᓕᐊᖁᔨᓂᕐᒧᑦ, ᓯᕗᒧᐊᒃᐸᓪᓕᐊᓂᕐᒧᑦ, 
ᐸᕐᓇᓂᕐᒧᑦ ᐊᒻᒪᓗ ᐅᐸᓗᖓᐃᔭᕐᓂᕐᒧᑦ ᓯᕗᓂᒃᓴᑎᓐᓄᑦ. 
 
ᐸᕐᓇᒃᐸᓪᓕᐊᓪᓗᓂ ᓯᕗᓂᑦᑎᓐᓄᑦ, ᐅᕙᒍᑦ ᑭᒡᒐᑐᖅᑎᐅᔪᒍᑦ ᓄᓇᕗᒻᒧ, ᑕᒪᒃᑯᐊ ᖃᖏᓐᓇᕈᓐᓇᐃᓕᒐᑦᑎᒍᑦ 
ᖃᐅᔨᖃᑦᑕᖅᑕᕗᑦ, ᖃᐅᔨᓯᒪᔭᕗᑦ ᐊᒻᒪᓗ ᐃᓱᒪᖏᔭᐅᔪᑦ ᐅᖃᐅᑕᐅᖃᑦᑕᕐᓯᒪᔪᑦ ᑭᒡᒐᖅᑐᖅᑕᑎᓐᓄᑦ. 
 
ᒪᓕᒐᓕᐅᖅᑎᐅᓪᓗᑕ, ᖃᐅᔨᒪᔪᒍ ᓄᓇᕗᒻᒥ ᓯᓚᑦᑐᓴᕐᕕᐅᔪᖅ ᑕᐃᒪᐃᑦᑐᑐᒻᒪᑦ ᓄᓇᕗᒻᒥ. ᑕᒪᒃᑯᐊ 
ᐃᓕᓐᓂᐊᒐᒃᓴᐅᔪᑦ ᑲᒪᒋᔭᐅᕙᒃᑐᑦ ᓄᓇᓕᐅᔪᓂᒃ ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᓂᒃ ᓄᓇᕗᒻᒥ. 
 
ᐊᒥᓱᓄᑦ ᓄᓇᕗᒻᒥᐅᑕᐅᔪᓄᑦ ᐃᓕᓐᓂᐊᕈᓐᓇᕐᓯᕙᓪᓕᕐᒪᑕ ᓄᓇᕗᒻᒥ ᓯᓚᑦᑐᓴᕐᕕᐅᔪᒥ ᑕᒪᓐᓇᓗ 
ᐱᕕᒃᓴᑐᐊᕆᓪᓗᓂᔾᔪᒃ ᐃᓕᓐᓂᐊᕈᑎᒥᓂ ᖁᕝᕙᐸᓪᓕᐊᑎᑦᑎᓂᕐᒥᓂᒃ ᐱᓕᒻᒪᒃᓴᓂᕐᒧᑦ 
ᐃᖅᑲᓇᐃᔭᕈᓐᓇᕐᓯᕙᓪᓕᐊᓂᐊᕐᒪᑕ, ᐊᒻᒪᓗ ᓇᓗᓇᐃᒃᑯᑕᖅᑖᕈᓐᓇᕐᓯᕙᓪᓕᐊᓂᕐᒧᑦ ᐃᖅᑲᓇᐃᔭᖅᑕᕈᓐᓇᕐᓂᐊᕐᒪᑕ 
ᐊᑐᐃᓐᓇᐅᓕᖅᐸᑕ. 
 
ᑕᐃᒪᓕ ᖃᐅᔨᒪᔪᐃᓐᓇᐅᔭᕆᐊᖃᖅᐳᑦ ᑕᐃᒪᐃᑦᑐᓂᒃ ᐃᓐᓇᕐᓄᑦ ᐃᓕᓐᓂᐊᖅᑐᖃᖃᑦᑕᕆᐊᖃᕐᒪᑦ, ᑕᒪᒃᑯᐊᓗ 
ᑭᖑᒪᔭᐅᔪᑦ ᓇᒻᒪᓪᓗᑎᒃ ᐃᓐᓇᕐᓄᑦ ᐃᓕᓐᓂᐊᖅᑐᓄᑦ. 
 
ᖃᐅᔨᒪᔪᒍ ᓄᓇᕗᒻᒥ ᓯᓚᑦᑐᓴᕐᕕᐅᔪᑉ ᑲᔪᓯᑦᑎᐊᓂᐊᕋᓗᐊᕐᒪᖔ ᖁᓚᕐᓇᖅᑐᒥᑲᐃᓐᓇᖃᑦᑕᕐᓯᒪᔪᖅ; ᑕᒪᓐᓇ 
ᐊᓯᔾᔨᕆᐊᖃᓕᕐᒪᑦ. ᑕᐅᑐᙳᐊᕆᐊᖃᖅᑐᒍᑦ ᒪᓕᒃᑐᓂᒃ ᑐᕌᖅᑕᐅᓇᓱᐊᖅᑐᓂᒃ ᐱᔪᒪᔭᐅᔪᓂᒃ ᓄᓇᕗᒻᒥᐅᓄᑦ.  

ᐸᕐᓇᓯᒪᔭᕆᐊᖃᖅᑐᒍᑦ ᐱᖃᐅᓯᔾᔨᓯᒪᔪᓂᒃ ᐊᒃᓱᕈᕈᑕᐅᕙᒃᑐᓂᒃ ᐊᒻᒪᓗ ᐊᔪᕈᑕᐅᕙᒃᑐᓂᒃ ᓄᓇᓕᐅᔪᓂ. 
 
ᑕᐃᒪᓕ ᐱᒻᒪᕆᐅᕗᖅ ᑕᒪᒃᑯᓂᖓ ᑐᓴᖃᑦᑕᕆᐊᖃᖅᑐᒍ ᑐᕌᖅᑕᐅᓇᓱᐊᖅᑐᓂᒃ ᐊᒻᒪᓗ ᐱᔪᒪᔭᐅᔪᓂᒃ ᑭᓱᒻᒪᖔᑕ. 
ᐱᒻᒪᕆᐅᓪᓗᓂᓗ ᖃᐅᔨᑲᐅᑎᒋᖃᑦᑕᕐᓗᑕ ᖃᓄᐃᑦᑑᒻᒪᖓᑕ ᑕᒪᒃᑯᐊ ᐊᒃᓱᕈᕈᑕᐅᔪᑦ ᐊᔪᕈᑕᐅᔪᓪᓗ 
ᖃᐅᔨᒪᔭᐅᕙᒃᑐᑦ ᐃᖅᑲᓇᐃᔭᖅᑎᓪᓗᐊᑕᐅᔪᓄᑦ. ᐃᓕᒍᓐᓇᖅᑐᑕᓗ ᐱᐅᓂᖅᐸᐅᔪᓂᒃ ᓄᓇᕗᑦ ᐊᓯᖏᓐᓂᒃ. 
 
ᖃᐅᔨᔾᔪᑕᐅᓂᖓ ᓯᕗᓂᑦᑎᓐᓄ ᑲᔪᓯᑦᑎᐊᕈᓐᓇᕐᓂᐊᕐᓂᖓ ᐱᓯᒪᒐᑦᑎᒍᑦ ᐊᑕᖏᖅᑐᑕᓗ. ᑲᑎᒪᔨᕋᓛᖑᐃᓐᓇᖅᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᒪᒋᔭᒃᓴᖃᒻᒪᕆᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑲᑎᒪᔨᕋᓛᓄᑦ 
ᐃᓚᒋᔭᐅᔪᑦ ᑐᓴᖅᑎᑕᐅᖃᑦᑕᕈᓐᓇᖅᑐᑦ ᐃᓄᓐᓂᒃ ᑕᒪᒃᑯᓂᖓ ᐱᔾᔪᑎᒋᔭᐅᔪᓂᒃ ᑐᕌᖓᔪᓂᒃ ᓄᓇᕗᒻᒥ 
ᓯᓚᑦᑐᓴᕐᕕᐅᔪᒧᑦ. 
 
ᐅᖃᖅᑎ, ᒐᕙᒪᕗᑦ ᐊᒃᓱᕉᑎᖃᖅᓯᒪᒻᒪᑕ ᐱᒻᒪᕆᐅᓂᖓᓂᒃ ᐃᓅᓯᓕᒫᖅ ᐃᓕᓐᓂᐊᖏᓐᓇᕆᐊᖅ ᐃᓕᑕᕆᓗᒍ 
ᐃᓕᓐᓂᐊᕐᓂᖅ ᖃᓄᓕᒫ ᓴᓇᒪᓐᓂᖃᕋᓗᐊᕈᓂ ᓄᖅᑲᓱᐃᑦᑑᒻᒪᑦ. ᓄᓇᕗᑦ ᓯᓚᑦᑐᓴᕐᕕᒃᑯᑦ ᑎᑭᑦᑐᓐᓇᖅᑕᒥᓄᑦ 
ᐊᐃᑎᓐᓇᓱᓐᓂᐊᕐᓗᒍ ᐱᕕᑐᓂᐊᖅᑐᖅ ᐊᒃᓱᕉᑕᐅᔭᕆᐊᖃᕐᓂᐊᕆᓪᓗᓂ. 
 
ᖁᕕᐊᓱᑦᑐᖓ ᓇᓗᓇᐃᔭᕆᐊᖅ ᒐᕙᒪᒃᑯᑦ ᐱᓕᕆᐊᖃᖅᐸᓪᓕᐊᓯᒪᓕᕐᒪᑕ ᐃᓚᖏᓐᓂᒃ 75ᖑᔪᓂᒃ 
ᐊᑐᓕᖁᔭᐅᓯᒪᔪᓂᒃ ᓯᕗᒧᐊᕈᔾᔭᐅᓯᒪᓕᕇᖅᑐᑎᒃ ᐱᕙᓪᓕᐊᔭᐅᓕᖁᓪᓗᒋᑦ ᐊᐅᓚᓂᕆᕙᑦᑕᖏᑕ ᓯᓚᑦᑐᓴᕐᕕᐅᑉ. 
ᐅᕙᑦᑎᒍᓪᓕ, ᒪᓕᒐᓕᐅᖅᑎᑐᐃᓐᓇᐅᔪᑎᒍᑦ ᒪᓕᒐᓕᐅᕐᕕᖕᒥ, ᐱᒻᒪᕆᐅᕗᖅ ᐃᑲᔪᖃᑕᐅᔪᓐᓇᕈᑦᑕ 
ᐱᕙᓪᓕᐊᔭᐅᓂᖓᓂᒃ ᓄᓇᕗᑉ ᐃᓕᓴᕐᕕᑐᐊᖓ ᖁᑦᑎᓛᓂᒃ. 
 
ᐅᖃᖅᑎ, ᐃᓇᑦᑐᒪᕙᒃᑲ ᒪᓕᒐᓕᐅᖅᑎᓗᑦᑖᑦ ᐃᑲᔪᖅᑐᖁᓪᓗᒋᑦ ᐆᒪᙵᑦ ᐱᒋᐊᖅᑎᑕᐅᔪᒥᒃ ᑕᐃᒃᑯᐊ 
ᑲᑎᒪᔨᕋᓛᖑᔪᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔪᖅᑐᖁᓪᓗᒋᑦ 
ᐱᕙᓪᓕᐊᔭᐅᑦᓯᐊᕐᓂᖓᓂᒃ ᐋᖅᑭᒋᐊᖅᑕᐅᕙᓪᓕᐊᓂᖓᓂᓪᓗ ᐃᖏᕐᕋᑦᓯᐊᕈᓐᓇᕐᓂᕆᔭᖓᑕ ᓄᓇᕗᑦ 
ᓯᓚᑦᑐᓴᕐᕕᐅᑉ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐃᑉᐲᓯᒪᔪᖅ, ᐊᓚᕋᓚᒃ ᐅᖃᐅᓯᒃᓴᖃᖅᐸ? 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᓪᓕᕈᑎᖃᕈᒪᔪᖓ ᐃᑲᔪᖅᑐᐃᓂᓐᓂᒃ ᐆᒪᙵᑦ 
ᐱᒋᐊᖅᑎᑕᐅᔪᒥᒃ. 
 
ᐱᓇᓱᐊᕈᓯᐅᓚᐅᖅᑐᒥ, ᖃᑦᑎᒐᓚᐃᑦ ᑲᑎᒪᔨᐅᖃᑎᒃᑲ, ᐃᓚᒋᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᔪᖅᑳᖓ, 
ᐃᑲᔪᖅᑐᐃᓚᐅᕐᒪᑕ ᐅᖃᖃᑎᖃᕋᔭᕆᐊᖅ ᓄᓇᕗᑉ ᓄᓇᓕᖏᓐᓂᒃ ᑐᓴᕐᕕᒋᓗᒋᑦ ᖃᓄᖅ ᓄᓇᕗᒻᒥᐅᑕᐃᑦ 
ᐃᓱᒪᖃᖅᓯᒪᒻᒪᖔᑖ ᐃᓐᓇᕐᓄᑦ ᐃᓕᓴᐃᑎᑦᑎᓂᐅᕙᑦᑐᓂᒃ. ᖁᕕᐊᓱᓚᐅᖅᑐᖓ ᑐᓴᕐᕕᒋᒋᐊᑦᓴᖅ ᒪᓕᒐᓕᐅᖅᑎᓂᑦ 
ᐃᑲᔪᖅᑐᐃᓂᕐᒥᓂᒃ ᐅᖃᖃᑎᖃᖅᐸᓪᓕᐊᒐᔭᓐᓂᕐᒥᒃ ᑕᒪᓐᓇ ᐅᖃᐅᓯᐅᓕᖁᓪᓗᒍ. 
 
ᐅᖃᖅᑎ, ᑐᓴᕆᐊᖃᕋᑦᑕ ᐃᓄᓐᓂᒃ, ᐊᑦᑐᖅᑕᐅᔪᓂᒃ, ᐃᓕᓐᓂᐊᖅᑎᓂᒃ ᐃᓕᓴᐃᔨᓂᓪᓗ, ᐊᒻᒪᓗ ᐃᓐᓇᕐᓄᑦ 
ᐃᓕᓐᓂᐊᑎᑦᓯᓂᕐᒥᒃ ᐃᖅᑲᓇᐃᔭᖅᑎᖏᓐᓂᒃ ᓱᓇ ᐊᑐᖅᑕᐅᒍᓐᓇᕐᒪᖔᑕ ᐊᑐᖅᑕᐅᒍᓐᓇᓐᖏᒻᒪᖔᑕᓗ. 
 
ᐅᖃᖅᑎ, ᐃᓚᖓᑦ ᐱᓕᕆᐊᕆᕙᑦᑕᖏᑕ ᑲᑎᒪᔨᕋᓛᖑᔪᐃᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ 
ᐃᑲᔪᖅᑐᐃᔭᕆᐊᖃᕐᓂᖏᑦ ᑐᑭᒧᐊᕈᔾᔨᕙᓪᓗᑎᓪᓗ ᑭᓱᓄᑦ ᑐᕌᖓᔪᓄᑦ ᐱᓕᕆᐊᒃᓴᖁᑎᖏᑕ 
ᐃᓕᓐᓂᐊᖅᑐᓕᕆᔨᒃᑯᑦ. ᐱᒋᐊᖅᑎᑕᐅᔪᖅ ᓵᑦᑎᓐᓂ ᐱᕕᖃᕈᑕᐅᑦᑎᐊᖅᐳᖅ ᑲᑎᒪᔨᕋᓛᓄᑦ ᓯᕗᒧᐊᕈᔾᔨᖁᓪᓗᒋᑦ 
ᑲᒪᒋᒋᐊᓕᒻᒥᓂᒃ ᑖᒃᑯᓇᓂ. ᐃᓇᑦᑐᒪᕙᒃᑲ ᒪᓕᒐᓕᐅᖅᑎᓗᑦᑖᑦ ᐃᑲᔪᖅᓱᖁᓪᓗᒋᑦ ᐱᒋᐊᖅᑎᑕᐅᔪᒥᒃ ᐆᒪᙵᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᓚᒥᑯᓗᒃ, ᐃᑲᔪᖅᑐᐃᕗᖓ ᐆᒪᙵᑦ ᐱᒋᐊᖅᑎᑕᐅᔪᒥᒃ 
ᑐᓴᓚᐅᖅᑐᒋᑦ ᐃᓚᖏᑦ ᐃᓱᒫᓘᑕᐅᔪᑦ, ᑭᓯᐊᓂ ᐅᖃᕈᒪᔪᖓ ᑖᓐᓇ ᐱᒋᐊᖅᑎᑕᐅᔪᖅ ᓇᓗᓇᐃᕆᙱᒻᒪᑦ 
ᐅᖃᖏᒻᒪᓘᓐᓃᑦ ᐃᖃᓗᒐᓱᓐᓂᐊᕐᓂᑎᓐᓂᒃ. 
 
ᓇᓗᓇᐃᕆᓇᓱᑦᑐᒍᑦ ᑭᑐᑦ ᐊᒥᒐᕈᑕᐅᒻᒪᖔᑖ ᐊᕕᑦᑐᖅᓯᒪᔪᓂ. ᐃᓚᖏᑦ ᐊᑐᐃᓐᓇᐅᔪᑦ ᐃᓚᖏᓐᓂ 
ᐊᕕᑦᑐᖅᓯᒪᔪᓂ ᐃᓚᖏᓪᓗ ᐱᒐᑎᒃ. ᑕᐃᒃᑯᐊ ᐃᓕᓐᓂᐊᖅᑎᑦ ᐃᓕᓐᓂᐊᒃᑲᓐᓂᕈᒪᔪᑦ ᓇᒦᕝᕕᑦᓴᖃᓲᖑᒐᑎᒃ 
ᓄᓇᓕᐅᑉ ᐊᓯᐊᓄᑦ ᐊᐃᔪᒪᓐᓂᕈᑎᒃ. ᑕᒪᒃᑯᓂᖓ ᐃᓱᒫᓘᑕᐅᔪᓂᒃ ᑐᓴᕈᒪᔪᒍᑦ ᐅᕙᒍᓪᓗ ᐅᖃᕈᓐᓇᕋᔭᕋᑦᑎᒍ 
ᐃᓱᒫᓘᑎᕗᑦ ᑲᑎᒪᔨᕋᓛᓄᑦ ᐊᒻᒪᓗ ᐅᖃᕈᓐᓇᕋᔭᖅᑐᑎᒃ ᐅᖃᒡᒍᔪᙱᑕᒥᓂᒃ ᒐᕙᒪᒃᑯᓐᓄᑦ 
ᒪᑐᐃᖓᓂᖅᓴᐅᔪᓐᓇᓂᑦᑎᓐᓂᒃ. 
 
ᑕᒪᓐᓇ ᐱᓪᓗᒍ, ᑕᐃᒃᑯᓄᖓ ᓈᓚᑦᑐᓄᑦ, ᐊᖏᔪᖅᑳᕆᔭᐅᔪᓄᑦ, ᐊᖏᔪᖅᑳᕆᔭᐅᔪᓄᑦ ᐃᓅᓱᑦᑐᖁᑎᖃᐅᖅᑐᓄᑦ 
ᐊᒻᒪᓗ ᐱᔭᕇᖅᓯᒍᑎᒃ ᐃᓕᓐᓂᐊᕐᕕᐊᓗᒻᒥ ᐊᒻᒪᓗ ᐊᐃᔪᒪᓐᓂᕈᑎᒃ ᓄᓇᕗᑦ ᓯᓚᑦᑐᓴᕐᕕᖓᓄᑦ, ᐱᕕᖃᕈᒫᖅᑐᑦ. 
ᑕᕝᕘᓇ, ᑕᒪᓐᓇ ᐱᓪᓗᒍ ᐃᑲᔪᖅᑐᐃᒻᒪᕆᑉᐳᖓ ᑖᑦᓱᒪᙵᑦ ᐱᒋᐊᖅᑎᑕᐅᔪᒥᒃ. 
 
ᐃᓇᑦᑐᒪᕙᒃᑲ ᐃᓕᓐᓂᐊᖅᑎᐅᔪᑦ ᐊᖏᔪᖅᑳᕆᔭᐅᔪᓪᓗ. ᐱᕕᖃᖁᕙᒃᑲ ᓂᓪᓕᕕᑦᓴᖃᖁᓪᓗᒋᑦ ᐃᓱᒫᓘᑎᒻᒥᓂᒃ 
ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑕᒧᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᓚᐅᑕᖅ, ᓯᕗᓪᓕᐹᒥ, ᖁᔭᓕᒍᒪᕙᒃᑲ ᒪᓕᒐᓕᐅᖅᑎᑦ 
ᓯᕗᒧᐊᑦᑎᓂᖏᓐᓄᑦ ᐱᒋᐊᖅᑎᑕᐅᔪᒥᒃ. 
 
ᐃᓱᒪᔪᖓ ᐱᒋᐊᖅᑎᑕᐅᔪᒧᑦ ᓴᖅᑭᓚᕿᓯᒪᔪᖅ ᐅᓂᒃᑳᓕᐊᖑᓚᐅᖅᑐᖅ ᐱᓪᓗᒍ ᑎᓕᔭᐅᓂᕐᒥᒍᑦ ᑖᑉᓱᒧᖓ 
ᓯᕗᓕᖅᑎᒧᑦ. ᐅᖃᖅᑎ, ᐅᐱᒋᒻᒪᕆᑦᑕᒃᑲ ᓯᓚᑦᑐᓴᕐᕕᒃᑯᑦ. ᐅᐱᒍᓱᑦᑐᖓ ᐃᓕᓐᓂᐊᖅᑎᐅᖃᑕᐅᓯᒪᓂᓐᓂᒃ 
ᓯᓚᑦᑐᓴᕐᕕᖕᒥ, ᐱᓕᕆᖃᑎᖃᖅᓯᒪᓪᓗᖓ ᓯᓚᑦᑐᓴᕐᕕᖕᒥᐅᓂᒃ ᐅᑭᐅᑦ 18 ᐊᓂᒍᖅᑐᑦ. ᐃᓱᒪᔪᖓ ᓯᓚᑦᑐᓴᕐᕕᒃ 
ᐱᓕᕆᑦᓯᐊᖅᓯᒪᔪᒻᒪᕆᐅᓂᖓᓂᒃ. 
 
ᖃᐅᔨᔭᐅᓚᐅᖅᑐᑦ ᓯᓚᑎᑦᑎᓐᓂᑦ ᕿᒥᕐᕈᓂᐅᓯᒪᔪᒧᑦ ᐅᓂᒃᑳᓕᐊᖏᓐᓂᑦ ᐊᒻᒪᓗ ᓯᓚᑎᑦᑎᓐᓂᑦ ᕿᒥᕐᕈᔭᐅᔪᒃᑯᑦ 
ᐱᔾᔪᑎᑦᓴᖃᐅᕐᓂᖓᓂᒃ ᓯᓚᑦᑐᓴᕐᕕᖕᒥ ᓲᕐᓗ ᐊᐅᓚᓂᐅᕙᑦᑐᓕᒫᓂᒃ. ᐃᓱᒪᔪᖓ ᑕᐃᒪᐃᑦᑐᑦ ᑲᑎᒪᔨᕋᓛᓄᑦ 
ᐃᖏᕐᕋᕙᓪᓕᐊᕈᓯᐅᔪᑦ ᓈᒻᒪᓐᓂᖏᓐᓂᒃ. ᓯᕗᓕᐅᑦᓵᓪᓕᖅᑰᖅᑐᖅ ᑭᒡᒐᑐᖅᑐᒋᑦ ᒪᓕᒐᓕᐅᕐᕕᖕᒦᑦᑐᑦ. 
ᓂᕆᐅᑦᑎᐊᖅᑐᖓ ᑕᑯᓛᓐᓂᓐᓂᒃ ᐊᑐᓕᖁᔭᐅᔪᑦᓴᓂᒃ ᖃᐅᔨᔭᐅᔪᓕᒫᓂᓪᓗ ᑲᑎᒪᔨᕋᓛᓄᑦ. 
 
ᓴᖅᑭᒃᑲᔭᖅᑕᑐᐊᕋ ᐅᓂᒃᑳᖅ ᐱᓪᓗᒍ ᓄᐃᑦᑐᒪᒐᔭᕋᒃᑯ ᖃᐅᔨᔭᐅᔪᓄᑦ ᐱᔾᔪᑎᖃᖅᑐᖅ ᑭᒃᑯᓕᒫᓄᑦ ᓯᓚᑦᑐᓴᕐᕕᖕᓄᑦ 
ᐱᖁᔭᒥᒃ. ᑖᓐᓇ ᐱᖁᔭᖅ ᐱᓂᐊᕈᑎᐅᓪᓗᐊᑕᕐᒪᑦ ᐊᐅᓚᑦᑎᒍᑕᐅᔪᒧᑦ ᓯᓚᑦᑐᓴᕐᕕᖕᒥᒃ ᒪᓕᒐᓕᐅᖅᓯᒪᔪᒃᑯᑦ. 
 
ᐅᖃᐅᓯᐅᔪᖃᓚᐅᖏᒻᒪᑦ ᑕᐃᔅᓱᒪᙵᑦ ᐱᒋᐊᖅᑎᑕᐅᔪᓂ, ᑭᓯᐊᓂ ᐊᐱᕆᔪᒪᔪᖓ ᑕᒪᑐᒪᓂ ᒪᓕᒐᓕᐅᖅᑏᑦᑕᐅᖅ 
ᐱᕕᖃᖅᑎᑕᐅᒐᔭᕐᓗᑎᒃ ᕿᒥᕐᕈᓗᑎᒃ ᑭᒃᑯᓕᒫᓄᑦ ᓯᓚᑦᑐᓴᕐᕕᖕᓄᑦ ᐱᖁᔭᒥᒃ. ᐱᖁᔭᖅ ᐊᓯᔾᔨᓯᒪᖏᒻᒪᑦ  

1998ᒥᓂᑦ ᐊᒻᒪᓗ ᐃᓚᖏᑦ ᐅᖃᐅᓯᐅᓯᒪᔪᑦ ᐊᐅᓚᑦᓯᔾᔪᑎᑦ ᒥᒃᓵᓄᑦ ᐃᓗᐊᓃᖅᐹᒌᕋᔭᖅᑐᑎᒃ ᐱᖁᔭᒥ. ᑕᕝᕘᓇ, 
ᐃᒻᒪᖃᖃᐃ ᑕᒪᓐᓇ ᒪᓕᒐᓕᐅᖅᑎᓄᑦ ᐱᓕᕆᐊᖑᒍᒪᒐᔭᖅᐳᖅ. 
 
ᑖᒃᑯᑎᒎᓇ, ᐃᑲᔪᖅᑐᐃᓚᖓᕗᖓ ᐱᒋᐊᖅᑎᑕᐅᔪᒥᒃ. ᓂᕆᐅᓐᓂᐊᖅᑐᖓ ᐊᑐᓕᖁᔭᐅᔪᑦᓴᓂᒃ. ᓱᓕᖅᑰᖅᑐᖓ 
ᒪᓕᒐᓕᐅᖅᑎᓘᑦᑖᖅ, ᐅᖃᖅᑲᐅᒻᒪᑕ ᑐᑐᒃᑯᑦ ᐊᓯᖏᓪᓗ ᐃᓚᖏᑦ ᐃᑲᔪᖅᑐᐃᖁᔨᓪᓗᑎᒃ ᐱᒋᐊᖅᑎᑕᐅᔪᒥᒃ. 
ᐃᓱᒪᔪᖓ ᓯᕗᓕᐅᑦᓵᓕᓂᐅᓂᖓᓂᒃ ᐱᒋᐊᕐᓂᕆᔭᖓ ᒪᓕᒐᓕᐅᖅᑎᑦ. ᖁᔭᓐᓇᒦᖅᑕᒃᑲ ᓯᕗᒧᐊᕈᑎᒻᒪᒡᔪᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᒧᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᖃᑦᑕᕈᓘᓯᒪᔪᒍ ᐊᕐᕌᓂᓂᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ ᓄᓇᕗᑦ 
ᒐᕙᒪᒃᑯᓐᓄᑦ. ᐅᖃᐅᓯᖃᖅᓯᒪᒻᒥᔪᒍᒃ ᐅᖅᓱᐊᓗᓕᕆᓂᕐᒧᑦ ᑯᐊᐸᕇᓴᒃᑯᓐᓂᒃ. ᐅᓱᒪᒋᔭᒃᑯᑦ, ᓄᓇᕗᑦ ᓯᓚᑦᑐᓴᕐᕕᒃᑯᑦ 
ᐱᒻᒪᕆᐅᓂᖅᐹᖑᖃᑕᐅᒻᒪᑦ ᐃᓕᓴᐃᓂᑦᑎᓐᓄᑦ ᐃᓄᓐᓂᒃ ᐊᑲᐅᓈᖅᓯᖁᓪᓗᒋᑦ ᓯᕗᓂᑦᓴᑦᑎᓐᓂ 
ᐱᕕᖃᕈᑕᐅᓂᐊᖅᑐᓂᒃ ᓇᒻᒥᒍᑦ ᐱᕚᓪᓕᕐᓂᖃᖁᓪᓗᒋᑦ, ᐃᑲᔪᕈᑎᒋᓗᒍᓗ ᖃᑕᕐᖑᑎᒌᓂᓪᓗ ᓄᓇᓕᖏᓐᓂᓪᓗ. 
 
ᓄᓇᕗᑦ ᓯᓚᑦᑐᓴᕐᕕᒃ ᑎᒥᖁᑕᐅᒐᓗᐊᖅᑐᓂ ᓄᓇᕗᑦ ᒐᕙᒪᒃᑯᓐᓄᑦ, ᑎᒥᐅᒻᒥᕗᖅ ᐱᒋᔭᐅᓪᓗᓂ ᐃᓄᓐᓄᑦ 
ᓄᓇᕗᒻᒥ. ᑕᒪᓐᓇ ᐃᓱᒪᒥᐅᑕᕆᒋᐊᖃᖅᑕᕗᑦ. ᑭᒃᑯᑦ ᓵᑉᐸᒻᒪᑕ ᓯᓚᑦᑐᓴᕐᕕᖕᒧᑦ ᐃᑲᔪᖅᑕᐅᖁᓪᓗᒋᑦ 
ᐱᕚᓪᓕᕈᑎᒋᔪᓐᓇᖅᑕᒥᒍᑦ ᐃᓅᓯᕐᒥᓂᒃ. 
 
ᐃᓱᒪᔪᖓ ᐃᓚᐅᔭᕆᐊᖃᕐᓂᖏᓐᓂᒃ ᐋᖅᑭᑦᑐᐃᔪᖃᖅᑎᓪᓗᒍ ᑐᕌᖅᑕᓪᓗᐊᑕᖓᓂᒃ ᓄᓇᕗᑦ ᓯᓚᑦᑐᓴᕐᕕᐅᑉ, 
ᑲᑎᒪᔨᑑᙱᑦᑐᖅ, ᑭᓯᐊᓂᑦᑕᐅᖅ ᑭᒃᑯᑐᐃᓐᓇᐃᑦ ᐱᕕᖃᖅᑎᑕᐅᖁᓪᓗᒋᑦ ᑕᒪᑐᒧᖓ, ᑲᑎᒪᔨᓪᓗ 
ᐱᓕᕆᐊᕆᔪᓐᓇᓕᕐᓗᒋᑦ ᑐᓴᖅᑕᐅᕙᓪᓕᐊᓯᒪᔪᑦ. ᒪᓕᒐᓕᐅᖅᑎᑦ ᒪᓕᒐᓕᐅᕐᕕᖕᒦᑦᑐᑦ ᐅᓪᓗᒥ 
ᐱᓕᕆᖃᑕᐅᔪᓐᓇᕆᕗᑦᑕᐅᖅ. 
 
ᐅᓄᖅᑐᓂᖅ ᐃᓕᓴᐃᔨᖃᐅᕋᑦᑕ ᐃᓗᖏᖅᑐᓯᐊᖅᑐᓂᒃ ᐱᓕᕆᔪᓂᒃ ᓄᓇᕗᑦ ᓯᓚᑦᑐᓴᕐᕕᖕᒥ. 
ᐱᕕᖃᕈᑕᐅᑦᑎᐊᕋᔭᖅᑐᖅ ᒪᓕᒐᓕᐅᖅᑎᓄᑦ, ᑲᑎᒪᔨᕋᓛᓄᑦ. ᐃᓄᐃᑦ ᓄᓇᓕᓐᓃᑦᑐᑦ ᓴᖅᑭᔮᖅᑎᑦᓯᓯᒪᔪᑦ 
ᐃᑲᔪᖅᑐᐃᓂᕐᒥᓂᒃ ᐃᓗᖏᖅᓱᓂᕐᒥᓂᓪᓗ ᐊᒻᒪᓗ ᐃᑲᔪᖅᑕᐅᖁᓪᓗᒋᑦ ᐃᖅᑲᓇᐃᔮᒥᒍᑦ ᐊᒻᒪᓗ 
ᐊᑐᐃᓐᓇᖃᖅᑎᓪᓗᒋᑦ ᐱᓇᓱᔾᔪᑎᑦᓴᕆᒋᐊᖃᕋᔭᖅᑕᒥᓂᒃ ᐃᑲᔪᖅᑕᐅᖁᓪᓗᒋᑦ ᓄᓇᓕᖁᑎᕗᑦ.  
 
ᑕᑯᒃᓴᐅᑎᑦᓯᑦᑎᐊᕋᔭᖅᑰᕐᒪᑦ ᐃᑲᔪᖅᑐᐃᓐᓂᑎᓐᓂᒃ ᐱᓕᕆᖃᑎᒌᑦᑐᐃᓐᓇᐅᒍᑦᑕ ᐱᕚᓪᓕᔭᐅᖁᓪᓗᒍ ᐃᓕᓴᐅᑎᓄᑦ 
ᑎᒥᖁᑎᒋᔭᕗᑦ ᐊᒻᒪᓗ ᐃᑲᔪᖅᑐᕐᓗᑎᑦ ᐃᑲᔪᖅᑐᐃᓂᒃᑯᑦ ᑖᑦᑐᒪᙵᑦ ᐱᒋᐊᖅᑎᑕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᒧᑦ. ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᓚᖅᑲᐅᖏᓐᓇᒪ ᐱᒋᐊᖅᑎᑕᐅᓯᒪᔪᖅ 
ᐅᖃᓕᒫᖅᑕᐅᑎᓪᓗᒍ. ᑖᓐᓇ ᑲᔪᓯᑎᑕᐅᓂᐊᖅᑐᖅ, ᐊᒻᒪᓗ ᐃᖅᑲᐃᑎᒋᐊᓪᓚᕈᒪᑐᐃᓐᓇᑕᒃᑲ ᒪᓕᒐᓕᐅᖅᑎᑦ 
ᓂᕈᐊᖅᑕᐅᕝᕕᒋᓯᒪᔭᕗᑦ, ᓄᓇᕗᒻᒥ ᓯᓚᑦᑐᓴᕐᕕᒻᒦᒍᑎᓪᓘᓐᓃᑦ, ᐃᖅᑲᐅᒪᔭᕆᐊᖃᕋᑦᑎᒍ ᐊᒻᒪᓗ 
ᓇᐅᑦᓯᖅᑐᑦᓴᐃᓐᓇᑐᑦᓴᐅᔪᒍᑦ ᐊᑲᕐᕆᑦᑎᐊᕋᓗᐊᕐᒪᖔᑖ. ᐃᖅᑲᐅᒪᔪᒃᓴᐅᔪᒍᑦ ᓄᓇᓕᓐᓂ ᐃᓕᓴᕐᕕᑦ ᐃᓐᓇᓄᑦ 
ᐊᑦᑐᐊᓂᖅᓴᐅᔪᓐᓇᕐᓂᖏᓐᓂᒃ ᓄᓇᕗᑦ ᓯᓚᑦᑐᓴᕐᕕᑯᓐᓂᒃ. 
 
ᑕᐃᒪᐃᑦᑐᓂᒃ ᐃᑲᔪᖅᑐᐃᔪᓐᓇᖅᑐᒍᑦ, ᑭᓯᐊᓂ ᓄᓇᓕᓐᓂ ᐃᓕᓴᕐᕕᑦ ᐃᓐᓇᓄᑦ ᐊᑐᐃᓐᓇᐅᒻᒪᑕ 
ᐃᖏᕐᕋᓂᖃᑦᑎᐊᖅᑐᒥᒃ, ᑭᓕᐅᕐᓂᖃᖏᑦᑐᑐᑦ, ᐱᕕᖃᕐᕕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑕᒧᑦ, ᑭᓇᒥᒃ ᓇᓕᖅᑲᖁᑎᓐᓃᑦᑐᖃᕈᓐᓃᕐᒪᑦ. ᐱᒋᐊᖅᑎᑦᑎᔪᖅ 
ᐅᖃᑲᐃᓐᓈᕐᔪᖁᓂᐊᕋᒃᑯ. ᖁᔭᓐᓇᒦᒃ. ᑕᐃᒃᑯᐊ ᐃᑲᔪᖅᑐᖅᑐᑦ ᐱᒋᐊᖅᑎᑕᐅᔪᒥᒃ, ᓇᖏᖅᓯᔪᓐᓇᖅᐱᓯ 
ᐃᑲᔪᖅᑐᐃᒍᑦᑎ ᐆᒪᙵᑦ ᐱᒋᐊᖅᑎᑕᐅᔪᒥᒃ, ᐃᒃᓯᕙᔪᓐᓇᓂᐊᖅᑐᓯ ᐊᑏᑦ ᑕᐃᓚᐳᖅᑎᓪᓗᒍ. 
 
ᑐᑐ 
 
ᐃᕝᔭᕈᑕᐃᓚᒃ 
 
ᐹᓇᐸᔅ 
 
ᑰᓕ 
 
ᐋᕆᐊᒃ 
 
ᕿᓚᕝᕙᖅ 
 
ᑕᐹᕐᔪᒃ 
 
ᐊᑭᓱᒃ 
 
ᐊᒡᓘᒃᑲᖅ 
 
ᐸᕋᐅᓐ 
 
ᓯᒪᐃᓚᒃ 
 
ᓇᑦᑎᖅ 
 
ᒪᑉᓴᓚᖅ 
 
ᐊᓚᕋᓚᒃ 
 
ᐲᑕᓴᓐ 
 
ᑲᑦᑐᒃ. 
 
(ᑐᓵᔨᒃᑯᑦ) ᐱᖁᔨᕗᖓᕈᑦ ᑲᔪᓯᔪᖅ. 
 
>>ᐸᑦᑕᑐᖅᑐᑦ 
 
ᐱᖁᔨᕗᖔᕈᑦ. ᓈᓴᐅᑎᖓ 17. ᓈᓴᐅᑎᖓ 18. ᓈᓴᐅᑎᖓ 19. ᑲᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ 
ᐱᖁᔭᒃᓴᐃᑦ ᐊᓯᖏᓪᓗ. ᓴᖅᑭᑕᐅᓂᖏᑦ ᑎᑎᖅᑲᐃᑦ 52 - 2(2), ᐱᖁᔭᒃᓴᖅ 8, ᐱᖁᔭᒃᓴᖅ 9, ᐱᖁᔭᒃᓴᖅ 10, 
ᐱᖁᔭᒃᓴᖅ 11, ᐱᖁᔭᒃᓴᖅ 12, ᐱᖁᔭᒃᓴᖅ 13 ᐊᒻᒪ ᐱᖁᔭᒃᓴᖅ 14. 
 
ᓇᑦᑎᖅ ᐃᒃᓯᕙᐅᑕᐅᓗᓂ. ᓂᕆᑲᐃᓐᓇᕐᓂᐊᕋᑦᑕ. ᐅᑎᕐᓂᐊᖅᐳᒍᑦ 1:30ᒥ.  

ᐃᖅᓱᒃᑎ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 12:07 ᐊᒻᒪ ᐅᑎᖅᑐᑎᒃ 13:37  

 
ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᑎᕋᔅᓯ. ᑲᑎᒪᔨᕋᓛᑦ ᑲᑎᒪᓂᖓᑦ ᐱᒋᐊᖅᑎᑉᐸᕋ. 
 
(ᑐᓵᔨᒃᑯᑦ): ᐅᑯᐊ ᑲᑎᒪᔾᔪᑎᔅᓴᐃᑦ ᑲᑎᒪᒍᑎᒋᔭᕆᐊᖃᕋᑦᑎᒍ ᓴᖅᑭᖅᑕᐅᓯᒪᓪᓗᓂ ᑎᑎᕋᕐᓯᒪᔪᖅ 52-2(2), 
ᒪᓕᒐᔅᓴᖅ 8, ᒪᓕᒐᔅᓴᖅ 9, ᒪᓕᒐᔅᓴᖅ 10, ᒪᓕᒐᔅᓴᖅ 11, ᒪᓕᒐᔅᓴᖅ 12, ᒪᓕᒐᔅᓴᖅ 13 ᐊᒻᒪ ᒪᓕᒐᔅᓴᖅ 14.  
 
ᖃᓄᐃᒍᒪᕙᑦ ᑲᑎᒪᔨᕋᓛᑦ? ᒪᑉᓴᓚᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᒪᔪᒍᑦ ᒪᓕᒐᔅᓴᖅ 8-ᒧᑦ ᐊᒻᒪᓗ ᕿᒥᕐᕈᓗᖏᑦ 
ᓇᓚᐅᑦᑖᖅᑕᐅᓯᒪᓪᓗᐊᑕᖅᑐᑦ ᒪᑭᒪᓇᓱᐊᖅᑐᓕᕆᔨᒃᑯᑦ ᐱᓕᕆᕕᐊᓐᓄᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ. 
ᑲᔪᓯᓂᐊᖅᑯᒍᓪᓗ ᕿᒥᕐᕈᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᓐᓅᖓᔪᑦ ᐊᒻᒪᓗ ᓴᖅᑭᖅᑕᐅᓯᒪᔪᖅ ᑎᑎᖅᑲᖅ 52 - 2(2). 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᐊᖏᖃᑎᒌᑉᐱᑖ ᑲᒪᒋᖅᑳᕐᓂᐊᕋᑦᑎᒍ 2005/06-ᒧᑦ 
ᓇᓚᐅᑦᑖᖅᑕᐅᓯᒪᓪᓗᐊᑕᖅᑐᑦ ᒪᑭᒪᓇᓱᐊᖅᑐᓕᕆᓂᕐᒧᑦ ᐃᖏᕐᕋᖃᑦᑕᖅᑐᓕᕆᓂᕐᒧᓪᓗ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖓᔪᖅᑳ ᓯᒪᐃᓚᒃ, ᐅᓂᒃᑳᕐᕕᒻᒨᕆᑦ ᐃᖅᑲᓇᐃᔭᖅᑎᑎᑦ ᐱᖃᑎᒋᓗᒋᑦ. ᖁᔭᓐᓇᒦᒃ. ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕉᔅᒥᐅᕆ ᑮᓇᐃᓐᓇᖅ, ᐃᑲᔪᖅᑎ ᐊᖏᔪᖅᑳᑉ 
ᑐᖏᓕᐊᓄᑦ, ᐊᒻᒪᓗ ᓴᐅᒥᓐᓂᑦ, ᐊᖏᔪᖅᑳᑉ ᑐᖏᓕᐊ, ᐋᓚᒃᔅ ᑳᒻᕗᓪ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᔅᓯ ᑮᓇᐃᓐᓇᖅ ᐊᒻᒪ ᑳᒻᕗᓪ. ᒪᓕᒐᓕᐅᖅᑏᑦ ᐱᕕᖃᖅᑎᓐᓂᐊᕋᒃᑭᑦ 
ᐅᖃᐅᓯᔅᓴᖏᓐᓄᑦ 10 ᒥᓂᔅᓯᓂᒃ ᒪᑭᒪᓇᓱᐊᖅᑐᓕᕆᓂᕐᒥᒃ ᐃᖏᕐᕋᖃᑦᑕᖅᑐᓕᕆᓂᕐᒥᓪᓗ ᐊᒻᒪᓗ 
ᓇᓚᐅᑦᑖᖅᑕᐅᓯᒪᓪᓗᐊᑕᖅᑐᓂᒃ. ᐊᑎᖅᑕᖃᙱᒻᒪᑦ. ᖁᔭᓐᓇᒦᒃ.  
 
ᐅᕙᓃᑦᑐᒍᑦ ᒪᑉᐱᖅᑐᒐᖅ K-5-ᒥ, ᒪᑭᒪᓇᓱᐊᖅᑐᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐱᓕᕆᕕᖏᓐᓄᑦ 
ᓇᐃᓕᒋᐊᖅᑕᐅᓯᒪᔪᑦ. ᑎᒥᐅᔪᑦ ᐊᐅᓚᑦᑎᓂᖏᑦ. ᑲᑎᓯᒪᔪᑦ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ, $3,785,000. 
ᐊᖏᖅᐱᓯ? ᐅᐊᑦᑎᐊᕈᐃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕐᓂᐊᕐᓗᓂ ᓄᓇᕗᒻᒥ ᓇᒻᒥᓂᖃᒃᑎᓄᑦ ᐃᑲᔫᑎ ᐊᑐᐊᒐᕐᒥᒃ, 
ᐊᒻᒪᓗ ᐊᑐᖅᑕᐅᔭᕆᐊᓕᒃ ᐃᓕᓐᓂᐊᑲᓐᓂᕐᓂᒧᑦ, ᓇᓗᖏᓐᓇᒪ ᐱᑕᖃᕐᓂᐊᖅᑐᖅ ᑳᑦᑐᓛᑦᑎᓂᒃ ᐊᕐᕌᒎᓂᐊᖅᑐᒥ. 
ᖃᐅᔨᒪᖏᑦᑐᖓ ᖃᓄᖅ ᓄᓇᕗᒻᒥ ᓇᒻᒥᓂᖃᑦᑎᓄᑦ ᐃᑲᔫᑎ ᐃᓕᓐᓂᐊᑲᓐᓂᕐᓂᕐᒧᑦ ᓄᓇᕗᑦ 
ᒐᕙᒪᒃᑯᑎᒎᖓᓂᐊᕐᒪᖔᖅ. ᖃᓄᐃᒻᒪᑦ ᐃᓚᖏᑦ ᑳᑦᑐᓛᑎᐅᔪᑦ ᓄᓇᑖᖃᑕᐅᓯᒪᖏᓚᑦ  

ᐊᒻᒪᓗ ᐃᓄᐃᑦ ᐸᓯᓪᓗᑎᒃ ᑖᒃᑯᓂᖓ ᐊᑭᑐᓂᖏᓐᓄᑦ? ᓇᓗᓇᐃᖅᓯᒍᓐᓇᖅᑭᑦ ᑖᔅᓱᒥᖓ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᒻᒥ ᓇᒻᒥᓂᖃᑦᑎᓄᑦ ᐃᑲᔫᑎ 
ᐃᓕᓐᓂᐊᑲᓐᓂᕐᓂᕐᒧᑦ ᑐᕌᖓᓗᐊᖅᑐᖅ ᓄᑖᓄᑦ ᐃᖅᑲᓇᐃᔭᖅᑎᓄᑦ, ᖃᐅᔨᒪᓂᐊᕐᒪᑕ ᖃᓄᖅ ᐊᑐᕈᓐᓇᕐᒪᖔᕐᒥᓂᒃ 
ᓄᓇᕗᒻᒥ ᓇᒻᒥᓂᖃᑦᑎᓄᑦ ᐃᑲᔫᑎᒥᒃ. ᐃᓚᖏᑦ ᐃᖅᑲᓇᐃᔭᖅᑎᕗᑦ ᓄᓇᓕᓐᓅᓂᐊᖅᑐᑦ 
ᑲᑎᒪᖃᑎᖃᕆᐊᖅᑐᕐᓗᑎᒃ ᐃᓄᓐᓂᒃ ᐊᒻᒪᓗ ᑎᒥᐅᔪᓂᒃ ᖃᓄᖅ ᑖᓐᓇ ᐃᑲᔫᑎ, ᐊᑐᖅᑕᐅᓂᐊᕐᒪᖔᖅ, ᐊᒻᒪᓗ 
ᑐᓴᕆᐊᕐᓗᑎᒃ ᐃᓱᒪᒋᔭᖏᓐᓂᒃ ᑕᒪᑐᒧᖓ ᐃᑲᔫᑎᒧᑦ, ᐱᓗᐊᖅᑐᒥᒃ ᓇᒻᒥᓂᖃᑦᑎᐅᔪᓂᒃ ᐊᒻᒪᓗ ᓇᐅᒃᑯᑦ 
ᐋᖅᑭᒋᐊᖅᓯᒍᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ, ᑕᒪᕐᒥᒃ ᐃᓱᒪᒋᓪᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᐊᑐᐊᒐᓕᐅᕐᓂᖅ, ᑕᐃᒃᓱᒪᓂ ᓄᓇᕗᑦ ᒐᕙᒪᒃᑯᑦ ᓴᖅᑭᑕᐅᒻᒪᑕ, ᑕᑯᓯᒪᖏᑦᑐᒍᑦ ᐊᓯᔾᔨᕈᑎᐅᔪᓂᒃ 
ᒪᑭᒪᓇᓱᐊᖅᑐᓕᕆᔨᒃᑯᑦ ᐱᓕᕆᕕᖓᓂ ᑕᐃᒪᖓᓂᒃ ᐱᓚᐅᕐᕋᑦᑎᒍᑦ ᓄᓇᑦᑎᐊᕐᒥᑦ. 
 
ᐃᓱᒪᒋᔭᖃᖅᓯᒪᕕᑦ ᑕᒪᒃᑯᓂᖓ ᐊᒥᓲᔪᓂᒃ ᐱᓕᕆᐊᒃᓴᐅᔪᑦ ᐊᑐᐃᓐᓇᐅᑎᑕᐅᔪᑦ ᒪᑭᒪᓇᓱᐊᖅᑎᓄᑦ, ᐱᓕᕆᕕᓯ 
ᐃᓱᒪᒋᔭᖃᖅᓯᒪᕙᑦ ᐋᖅᑭᓱᐃᓕᖅᑭᓂᕐᒥᒃ ᒪᑭᒪᓇᓱᐊᖅᑐᓕᕆᔨᒃᑯᑦ ᐱᓕᕆᕕᐊᓂᒃ ᐊᒻᒪᓗ ᐃᓱᒪᓯᒪᒍᑦᓯ, 
ᖃᓄᐃᑦᑑᓕᕋᔭᖅᐸᓕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓕᖅᑎᕗᑦ ᐅᖃᓚᐅᕐᒪᑦ ᒪᓕᒐᓕᐅᖅᕕᒻᒥ 
ᐃᑉᐹᔅᓵᓂ, ᐃᖅᑲᓇᐃᔭᖅᑎᕗᑦ ᒫᓐᓇᐅᔪᖅ ᕿᒥᕐᕈᓂᖃᑦᑐᑦ ᒪᑭᒪᓇᓱᐊᖅᑐᓕᕆᔨᒃᑯᑦ ᐱᓕᕆᕕᐊᓂᒃ, 
ᓇᓗᓇᐃᖅᑎᕆᓪᓗᑎᒃ ᐊᕝᕕᐊᕈᑕᐅᔪᓂᒃ ᐅᕝᕙᓘᓐᓃᑦ ᐱᓇᓱᐊᖅᑕᐅᔭᕆᐊᓕᓐᓂᒃ ᐊᒻᒪᓗ ᖃᐅᔨᒪᓪᓗᓂ 
ᐊᕝᕕᐊᕈᑎᑕᖃᓗᐊᕐᓂᖓᓂᒃ ᐃᓄᖏᓐᓄᑦ ᓄᓇᕗᒻᒥ. 
 
ᐃᓄᐃᑦ ᑕᖅᑳᓃᑦᑐᑦ ᐃᑲᔪᖅᑕᐅᔪᒪᒻᒪᑕ ᐱᓕᕆᕕᒃᑯᓐᓂᑦ. ᓄᓇᕗᒻᒥ ᓇᒻᒥᓂᖃᕋᓱᐊᕐᓂᕐᒧᑦ ᐊᑐᖅᑐᐊᖅᕕᒃ 
ᑯᐊᐳᕇᓴᓐᑯᑦ ᐋᖅᑭᓱᓕᖅᑭᑦᑕᐅᓯᒪᔪᑦ. ᓯᕗᓂᐊᒍᑦ, ᐃᓄᐃᑦ ᑐᓂᓯᒐᒥᒃ ᑐᒃᓯᕋᐅᑎᒥᓂᒃ ᓄᓇᕗᒻᒥ 
ᓇᒻᒥᓂᖃᕋᓱᐊᕐᓂᕐᒧᑦ ᐊᑐᖅᑐᐊᕐᕕᒃᑯᑎᒍᑦ ᐅᑕᖅᑭᔭᕆᐊᖃᖃᑦᑕᓚᐅᖅᑐᖅ ᑎᓴᒪᑦ ᑕᓪᓕᒪᓂᓪᓗᑭᐊᖅ ᑕᖅᑭᓄᑦ. 
ᐋᖅᑭᒋᐊᖅᑕᐅᓯᒪᓕᕐᒪᓪᓕ ᐊᒻᒪᓗ ᐅᑕᖅᑭᔭᕆᐊᖃᓕᖅᑐᑎᒃ ᒫᓐᓇᐅᔪᖅ ᐊᑕᐅᓯᕐᒥᒃ ᒪᕐᕉᓂᓪᓗᑭᐊᖅ ᑕᖅᑮᓄᑦ. 
 
ᑖᓐᓇᓕ ᐆᑦᑑᑎᑐᐃᓐᓇᖅ ᐋᖅᑭᒃᓱᐃᓕᖅᑭᓂᕐᒥᒃ ᐱᓕᕆᐊᕆᓯᒪᔭᕗᑦ ᐱᓕᕆᕕᑦᑎᒍᑦ. ᐋᖅᑭᒃᓱᐃᓕᖅᑭᖅᓯᒪᔪᒍᑦ 
ᐊᑐᖅᑕᐅᒍᓐᓇᓂᖅᓴᐅᖁᓪᓗᒍ ᐃᓄᖏᓐᓄᑦ ᓄᓇᕗᑦ. ᐱᓕᕆᐊᖑᕙᓪᓕᐊᖏᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᖅᑯᑎᒋᓂᐊᕐᓕᕐᒥᔭᕋᓕ, ᐃᒃᓯᕙᐅᑖᖅ, ᑕᒪᑐᒧᖓ ᐳᓚᕋᖅᑐᓕᕆᓂᕐᒧᑦ. 
ᐃᓱᒪᔅᓴᖅᓯᐅᕈᑎᖃᕆᕕᑦᑕᐅᖅ ᐋᖅᑭᒃᓱᐃᓕᖅᑭᓂᕐᒥᒃ ᐊᑐᐊᒐᕐᒥᒃ ᑕᒪᓐᓇ ᐳᓚᕋᖅᑐᓕᕆᓂᕐᒧᑦ ᐃᓚᒋᔭᐅᔪᑦ 
ᓄᓇᓕᓐᓂᑦ ᐃᓚᒋᔭᐅᙱᑦᑐᑦ ᐳᓚᕋᑦᑐᓕᕆᔨᒋᔭᐅᔪᓄᑦ  

ᐱᔪᓐᓇᕋᔭᕐᖓᑕ. ᐊᑕᐅᑦᑎᒨᕐᓯᒪᒻᒪᑦ ᒫᓐᓇᐅᔪᖅ, ᐊᒻᒪᓗ ᐋᖅᑭᓯᒪᓪᓗᓂ ᐊᔾᔨᒋᙱᑎᐊᖅᑕᖓᓂᒃ ᐱᓕᕆᕕᐅᕙᑦᑐᑦ 
ᓴᓂᐊᓂ.  
 
ᑕᐃᒫᒃ ᐊᐱᖅᑯᑎᒐ: ᖃᓄᖅ ᑕᖅᑲᒃᑯᐊ ᓴᖅᑭᔮᖅᑎᑦᑎᒋᐊᒃᑲᓐᓂᕋᓱᐊᖅᐸᑦᑐᑦ ᑎᒥᐅᔪᑦ, ᓴᓇᙳᐊᖅᑏᑦ, 
ᐊᐅᓪᓚᐅᔾᔨᔩᑦ ᐊᓯᖏᓪᓗ, ᐃᑲᔫᓯᐊᖅᑖᑲᓐᓂᖃᑦᑕᕈᓐᓇᖅᑲᑦ ᐱᓕᕆᕕᔅᓯᓐᓂᒃ? ᐃᓱᒪᒋᕕᓰ ᐋᖅᑭᒋᐊᕆᒃᑲᓂᕐᓂᕐᒥᒃ 
ᐋᖅᑭᔅᓱᐃᒃᑲᓂᕐᓂᒥᓪᓘᓐᓃᑦ ᐳᓚᕋᑦᑕᓕᕆᓂᕐᒥᒃ ᐱᓕᕆᕕᔅᓯᓐᓂᒃ ᐱᖃᑦᑕᑲᓐᓂᕈᓐᓇᓂᐊᕐᖓᑕ 
ᐱᔨᑦᑎᕋᐅᑕᐅᕙᑦᑐᓂᒃ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᔪᖅ, ᐋᖅᑭᔅᓱᐃᓕᖅᑭᐸᓪᓕᐊᔪᒍᑦ 
ᓴᓇᙳᐊᓂᕐᒧᑦ ᐸᕐᓇᒍᑎᔅᓴᒥᒃ ᐊᒻᒪᓗ ᐳᓚᕋᑦᑐᓕᕆᓂᖅ ᐃᓚᒋᔭᐅᙳᓱᑦᑐᓂ ᐃᓚᒋᔭᐅᓗᓂᓗ ᑕᒪᑐᒧᖓ. 
ᑎᒥᐅᔪᓄᑦ ᑐᕌᖓᒐᔭᖅᑐᖅ ᐃᓚᒋᔭᐅᙱᑦᑐᓄᑦ ᑲᑐᔾᔨᖃᑎᒌᖑᔪᓄᑦ, ᐊᒻᒪᓗ ᐊᓯᖏᓐᓄᑦ. ᑐᙵᓵᕆᔨᐅᒐᔭᖅᑐᑦ, 
ᐳᓚᕋᑦᑐᓕᕆᓂᖅ ᐃᓚᒋᔭᐅᒐᔭᖅᑐᖅ ᕿᒥᕐᕈᓂᕐᒧᑦ.  
 
ᐱᔾᔪᑎᒋᓪᓗᒋᑦ ᑲᑐᔾᔨᖃᑎᖐᖑᔪᑦ, ᓄᓇᕗᒥ ᐳᓚᕋᑦᑐᓕᕆᔨᑕᖃᕐᖓᑦ, ᐊᒻᒪᓗ ᑮᓇᐅᔭᓄᑦ ᐃᑲᔪᖅᑕᐅᕙᑦᑐᑎᒃ 
ᓄᓇᕗᑦ ᒐᕙᒪᒃᑯᖏᓐᓂᒃ, ᐊᒻᒪᓗ ᐃᓚᒋᔭᐅᔪᑦ ᐃᑲᔪᖅᑕᐅᕙᒃᑭᓪᓗᑎᒃ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᓐᓂᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑭᐅᒐᕕᑦ ᐊᐱᖅᑯᑎᒋᕋᑖᖅᑕᕐᓂᒃ. ᑕᑯᓪᓗᒍ ᓴᓇᙳᐊᖃᑦᑕᓂᕐᒧᑦ 
ᐸᕐᓇᒍᑎᐅᔪᖅ, ᐊᑐᕐᓂᖃᓪᓚᕆᙳᓱᑦᑐᐊᓘᑎᓪᓗᒍ ᑕᖅᑳᓂ ᐃᓄᓐᓄᑦ. ᐃᑲᔪᕐᓂᖃᓪᓚᕆᒃᑲᔭᕐᒥᔪᖅ 
ᓂᐅᕕᖅᐸᑦᑐᓄᑦ ᓴᓇᙳᐊᒐᕐᓂᒃ ᓴᓇᐅᒐᓂᓪᓗ ᐊᒻᒪᓗ ᑲᑐᔾᔨᖃᑎᒌᖑᔪᓄᑦ ᐅᕝᕙᓘᓐᓃᑦ ᐃᓄᑐᐃᓐᓇᕐᓄᑦ 
ᓇᒻᒥᓂᖃᖅᐸᑦᑐᓄᑦ ᑕᑯᔭᒐᖃᕐᕕᓐᓂᑦ, ᐊᒻᒪᓗ ᐱᒻᒪᕆᐅᒐᔭᖅᑐᓂ ᓂᐅᕕᖅᑎᑦᑎᔨᐅᕙᑦᑐᓄᑦ.  
 
ᓴᓇᙳᐊᖅᑎᑕᖃᐅᕐᒥᒻᒪᑦ ᑮᓇᐅᔭᓄᑦ ᐃᑲᔪᖅᑕᐅᔭᕆᐊᖃᖅᐸᑦᑐᓄᑦ ᓂᐅᕕᕆᐊᖃᖅᑎᓪᓗᒋᑦ ᓴᓇᕐᕈᑎᓂᒃ, ᐊᒻᒪᓗ 
ᐊᓯᖏᓐᓂᒃ. ᐃᑲᔪᖅᑕᐅᑲᓐᓂᕋᔭᖅᑲᑦ, ᐊᒻᒪᓗ ᑕᑯᔭᒐᖃᕐᕖᑦ ᖃᐅᔨᒪᔭᐅᒻᒪᕆᑦᑐᓂᒃ ᓴᓇᙳᐊᖅᑎᓂᒃ 
ᑎᑎᖅᑐᒐᖅᑎᓂᓪᓗ ᐱᔪᒪᓲᖑᒻᒪᑕ. ᖃᓄᖅᑑᕈᑎᖃᕐᓂᐊᖅᑭᑦ ᓄᓇᓕᓐᓂᑦ ᓴᓇᙳᐊᕐᓂᐅᕙᑦᑐᒥᒃ 
ᓴᓇᐅᒐᓕᐅᖅᑎᐅᕙᑦᑐᓂᒃ ᐊᒻᒪᓗ ᓴᓇᙳᐊᖅᑎᐅᕙᑦᑐᓂᒃ ᑕᖅᑳᓂ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐄ, ᐱᓕᕆᐊᖅᑕᖃᕇᖅᑐᒍᑦ ᓴᓇᙳᐊᖅᑎᓄᑦ. ᓴᓇᙳᐊᖅᑏᑦ 
ᐱᔪᓐᓇᖅᑐᑦ ᑮᓇᐅᔭᓂᒃ $5,000-ᓄᑦ ᑎᑭᐅᒪᔪᓂᒃ ᓂᐅᕕᕈᑎᔅᓴᓂᒃ ᓴᓇᕐᕈᑎᓂᒃ ᐊᒻᓗ ᐊᓯᖏᓐᓂᒃ 
ᐊᑐᖅᑕᐅᔭᕆᐊᖃᓪᓚᕆᑉᐸᑦᑐᓂᒃ ᓱᓇᒃᑯᑖᓂᒃ ᓴᓇᒋᐊᓕᖏᓐᓄᑦ. ᐋᖅᑭᒋᐊᕆᐊᖃᖅᑐᖃᖅᑲᑦ ᐅᕝᕙᓘᓐᓃᑦ 
ᐋᖅᑭᒋᐊᕆᐊᖃᖅᑲᑕ, ᑕᐃᒪ ᐱᖃᓯᐅᔾᔭᐅᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᕐᓂᒃ ᐱᑕᖃᕈᓐᓃᕋᒪ. ᐲᑕᓴᓐ. ᐅᐊᑦᑎᐊᕈᐊᐃ. ᐃᓵᙱᒐᐃᒍᔅᓯ ᐱᔭᕇᓚᐅᖅᑎᓐᓇᒋᑦ 
ᓱᓕ ᒪᓕᒐᓕᐅᖅᑏᑦ ᐊᐱᖅᑯᑎᖏᑦ. ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑕᕋ ᐊᖓᔪᖅᑳ ᐊᒻᒪᓗ ᐃᖅᑲᓇᐃᔭᖅᑎᖏᑦ ᖃᐃᔪᓐᓇᖃᐅᒻᒪᑕ 
ᐅᓪᓗᒥ. ᐊᐱᖅᑯᑎᖓ K-5-ᒥ, ᐊᑐᐊᒐᓕᐅᕐᓂᕐᒥᒃ. ᑐᓴᕈᒪᑐᐃᓐᓇᖅᑐᖓ ᐅᓪᓗᒥᒧᑦ ᖃᓄᐃᓕᖓᓕᕐᓂᖏᓐᓂᒃ 
ᐊᖏᔪᖅᑳᕐᒥᒃ, ᖃᐅᔨᒪᔪᖓ ᑎᑎᖅᑲᕐᒥᒃ ᑐᓂᓯᔪᒐᕕᑦ ᒪᑭᒪᓇᓱᐊᖅᑐᓕᕆᓂᕐᒧᑦ ᐊᖏᖃᑎᒌᒍᒻᒥᑦ  

ᐊᒻᒪᓗ ᐅᔭᕋᓐᓂᐊᓂᕐᒧᑦ ᐸᕐᓇᒍᑕᐅᓯᒪᔪᒥᒃ, ᑭᓯᐊᓂ ᐅᕙᑦᑎᓐᓄᑦ ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᑭᑦ 
ᖃᓄᐃᓕᐅᕐᒪᖔᕐᓯ ᐋᖅᑭᔅᓱᐃᕙᓪᓕᐊᓇᓱᐊᖅᑎᓪᓗᓯ ᑖᒃᑯᓂᖓ ᒪᕐᕉᓐᓂᒃ ᐱᓕᕆᐊᖑᔫᓐᓂᒃ, ᐊᑏ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᔭᕋᓐᓂᐊᓂᕐᒧᑦ ᐸᕐᓇᒍᑕᐅᓯᒪᔪᖅ, 
ᑎᑎᕋᖅᑕᐅᕙᓪᓕᐊᔪᒥᒃ ᐱᔭᕇᖅᐸᓪᓕᐊᓕᖅᑐᒍᑦ. ᒫᓐᓇ ᑲᒪᒋᔭᕗᑦ ᐊᑯᓐᓂᖓᓃᑦᑐᑦ ᐊᐃᐳᕈᓪ ᐊᒻᒪ ᔫᓂ 
ᐅᖃᖃᑎᒌᒍᑎᒋᒐᔭᖅᑕᑎᓐᓂᒃ ᐱᖓᓲᔪᖅᑐᓄᖅᑲᐃ ᓄᓇᓕᓐᓄᑦ. ᐅᖃᖃᑎᒋᓛᕐᒥᔭᕗᑦ ᐅᔭᕋᓐᓂᐊᖅᑎᒃᑯᑦ, ᐊᓯᖏᑦ 
ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐊᕙᑎᓕᕆᔨᒐᓚᐃᑦ ᑎᒥᐅᔪᑦ.  
 
ᐊᓪᓛᑦ ᓂᕆᐅᑦᑐᖓ ᐱᔭᕇᕐᓯᒪᔪᒥᒃ ᑎᑎᕋᕐᓯᒪᔪᖁᑎᖃᕐᓂᐊᕆᐊᖓ ᓯᕗᓪᓕᖅᐹᒥ ᐅᖃᖃᑎᖃᕈᓐᓇᕋᔭᕆᐊᔅᓴᖅ 
ᐅᔭᕋᓐᓂᐊᑎᒃᑯᓐᓂᒃ ᓄᓇᕗᒥ ᐅᔭᕋᓐᓂᐊᓂᕐᒧᑦ ᑲᑎᒪᕕᔾᔪᐊᓂᕐᒥ ᒫᓐᓇᒫᕈᓗᒃ. ᓂᕆᐅᑦᑐᖓ 
ᐱᔭᕇᖅᓯᒪᓕᓛᕆᐊᖓ ᑲᑎᒪᓚᐅᙱᓐᓂᖏᓐᓂ ᓯᕗᓪᓕᖅᐹᒥ ᐅᖃᖃᑎᖃᕈᓐᓇᓛᕐᓂᑎᓐᓂᒃ ᑕᐃᒃᑯᓂᖓ 
ᑎᒥᐅᔪᓂᒃ.  
 
ᓂᕆᐅᑦᑐᒍᑦ ᐱᓂᐊᖅᑐᒋᓪᓗᑕ, ᑲᒪᒋᔭᕇᕐᓯᒪᓕᕈᑦᑎᒍ ᑭᖑᓪᓕᖅᐹᒥ ᑎᑎᕋᖅᑕᐅᒋᐊᖓᖅᓯᒪᔪᒥᒃ 
ᐊᑐᐃᓐᓇᖃᓕᕐᓂᐊᖅᑐᒍᖅᑲᐃ ᓯᑎᐱᕆᒥ. ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓅᓂᐊᖅᑐᓂ. ᑕᒪᔾᔭ ᐸᕐᓇᒍᑎᒋᔭᕗᑦ 
ᒫᓐᓇᐅᔪᖅ ᐱᕙᓪᓕᐊᑎᑦᑎᓂᕐᒥᒃ ᐅᔭᕋᓐᓂᐊᕐᓂᕐᒧᑦ ᐸᕐᓇᑕᐅᓇᓱᐊᖅᑐᒧᑦ. 
 
ᑖᒃᓱᒧᖓᓕ EDA ᐱᑕᖃᖏᑦᑐᖅ ᐋᔩᖃᑎᒌᓐᓂᕐᒥᒃ ᒫᓐᓇᐅᔪᖅ. ᖃᐅᔨᒪᓪᓚᕆᖏᑦᑐᖓ ᖃᖓᒧᑦ ᑕᒪᓐᓇ 
ᐃᓱᒪᒋᒻᒪᖔᑦᑎᒍ, ᐋᔩᖃᑎᒌᑦᑐᖃᖏᑦᑐᖅ ᒫᓐᓇᒫᕈᓗᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᐊᖓᔪᖅᑳ ᑭᐅᒐᕕᑦ. ᑕᒪᑐᒧᖓᓕ ᐅᔭᕋᕐᓂᐊᕐᓂᕐᒧᑦ 
ᐸᕐᓇᒍᑎᐅᓯᒪᔪᖅ, ᐊᕐᕌᓂ ᐃᓚᓯᓂᐊᕐᒪᖔᕐᐱᑦ ᐸᕐᓇᒍᑎᐅᔪᒥ ᑕᒪᑐᒧᖓ ᑎᓯᓂᖅᓴᓄᑦ ᐅᔭᕋᓐᓄᑦ, ᐅᔭᖅᑲᓂᒃ 
ᑎᓯᓂᖅᓴᓄᑦ ᐱᓕᕆᕕᒻᒥᒃ ᓄᓇᕗᒻᒥ, ᑐᓴᖅᑎᑦᑎᒋᐊᕈᓐᓇᖅᑭᑦ ᓇᒦᓕᕐᒪᖔᑦᓯ ᑕᒪᑐᒧᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅᔭ ᑕᒪᓐᓇᓕ ᐅᔭᕋᓐᓄᑦ ᑎᓯᓂᖅᓴᓄᑦ ᐅᔭᕐᓂᐊᕐᓂᖅ 
ᐊᖏᔪᖅᔪᐊᕐᕌᓗᒥᒃ ᐃᓚᒋᔭᐅᓂᖃᕐᓂᖃᕐᒪᑦ ᓄᓇᕗᒻᒥ ᐱᕙᓪᓕᐊᓂᖓᓄᑦ, ᐱᑕᖃᑦᑐᖅ ᐃᓚᖓᓂᒃ 
ᑎᑎᕋᖅᑕᐅᒋᐊᖓᖅᓯᒪᔪᒥ ᐸᕐᓇᑕᐅᓯᒪᔪᒥ ᐱᓕᕆᐊᖃᑦᑐᖅ ᑎᓯᓂᖅᓴᓂᒃ ᐅᔭᕋᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᑖᓐᓇ ᑕᕼᐊᕋ ᑯᐊᐳᕇᓴᓐ ᒪᑐᐃᖅᓯᔪᒫᓐᓂᐊᕈᒪᔪᑦ 
ᐅᔭᕋᕐᓂᐊᖅᕕᒻᒥᓂᒃ 2006-ᒥ ᐸᕐᓇᑕᖏᑦ ᑲᔪᓯᑦᑎᐊᖅᐸᑕ. 

ᐱᒻᒪᕆᐅᓂᖃᕐᓂᐊᕐᑐᕐᓕ ᐃᓚᖓ ᐊᐃᑉᐸᕆᔭᖓ ᑎᓯᓂᖅᓴᓂᒃ ᐅᔭᕋᓐᓂᐊᖅᕕᐅᓂᐊᖅᑐᖅ. ᐱᔭᐃᓂᖅ ᑎᓯᓂᖅᓴᓂᒃ 
ᐅᔭᕋᕐᓂᒃ ᐱᓕᕆᐊᕐᓗᐊᑕᕆᔭᐅᓂᐊᖅᑐᖅ, ᑭᓯᐊᓂᓕ ᐱᕕᒃᓴᖃᕐᓂᐊᕐᒥᔪᑦ ᐊᐃᑉᐸᕆᔭᖓᓂ ᑎᓯᓂᖅᓴᓂᒃ 
ᐅᔭᕋᓂᐊᕐᓂᕐᒥ.  
 
ᐃᓛᖃᐃ ᐊᖓᔪᖅᑳ ᐅᖃᐅᓯᖃᕈᓐᓇᖅᑲ ᑖᒃᑯᐊ ᑎᓯᓂᖅᓴᓂᒃ ᐅᔭᕋᕐᓂᒃ ᐸᕐᓇᑕᐅᓯᒪᔪᖅ ᐃᓗᓕᖃᕐᓂᐊᕐᒪᖔᖅ 
ᐊᑐᓕᖁᔨᔾᔪᑎᐅᔪᓂᒃ ᑕᒪᑐᒧᖓ. ᖃᓄᖅ ᓄᓇᓖᑦ ᐃᓚᐅᓂᐊᕐᒪᖔᑕ ᐊᐃᑉᐸᕆᔭᖓᓂ ᑎᓯᓂᖅᓴᓂᒃ 
ᐅᔭᕋᕐᓂᐊᕐᓂᕐᒥᒃ. ᖁᔭᓐᓪᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᓯᒪᔪᖃᑦᑐᖅ ᐅᕙᓂ ᑎᑎᕋᖅᑕᐅᒋᐊᖓᖅᓯᒪᔪᓂ 
ᐸᕐᓇᑕᐅᓯᒪᔪᓂ ᐱᓕᕆᐊᖃᑦᑐᑦ ᐊᐃᑉᐸᕆᔭᖓᓂᒃ ᐅᔭᕋᕐᓂᐊᕐᕕᒻᒥᒃ, ᐊᒻᒪᓗ ᐅᖃᕈᑎᒋᑦᑎᐊᕐᓗᒍ ᑖᒃᑯᐊᓗ 
ᐱᖃᑎᒋᓗᒋᑦ. 
 
ᒪᑐᐃᖅᓯᓂᐊᖅᑐᑦ ᓯᕗᓪᓕᖅᐹᒥᒃ ᓄᓇᕗᒻᒥ ᑎᓯᓂᖅᓴᓂᒃ ᐅᔭᕋᕐᓂᐊᕕᒻᒥᒃ. ᐊᒻᒪᓗ ᐱᑕᖃᕋᔭᕐᒪᑕ, 
ᐅᖃᖃᑎᔅᓴᑦᑎᐊᕙᐅᒐᔭᖅᑐᑦ ᑕᒪᒧᖓ ᐊᐃᑉᐸᖓᓄᑦ ᐸᕐᓇᑕᐅᓯᒪᔪᒧᑦ, ᑕᒪᕐᒥᒃ ᐸᕐᓇᑕᐅᓯᒪᔪᖅ, ᐱᓗᐊᖅᑐᒥᓪᓕ 
ᑕᐅᒪᓅᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑕᕋ ᐊᖓᔪᖅᑳ, ᐃᖅᑲᐅᒪᓪᓗᒍ ᓄᓇᑦᑎᐊᕐᒥ ᐅᔭᕋᓐᓂᒃ 
ᑎᓯᓂᖅᓴᓄᑦ ᐅᔭᕋᓐᓂᐊᖅᕕᒃ ᐱᕙᓪᓕᐊᓕᑕᐃᓐᓇᑎᓪᓗᒋᑦ ᑖᒃᑯᓂᖓ BHP ᐊᒻᒪᓗ Nav Resources ᐊᒻᒪᓗ 
ᑕᐃᕕᑎ ᐅᔭᕋᕐᓂᐊᖅᕕᒃ. ᐱᒋᐊᕐᓂᕆᔭᖏᑦ ᐊᕐᕌᒍᐃᑦ ᐊᒃᓱᕈᓐᓇᓚᐅᖅᑐᑦ ᑖᑯᓄᖓ. ᑐᓵᔭᒃᑯᓪᓕ, ᒥᑭᓂᖅᓴᖅ 
ᑎᓯᓂᖅᓴᓂᒃ ᐅᔭᕋᕐᓂᐊᖅᕕᒃ, ᓱᓕ ᓇᓂᓯᕕᐅᓯᒪᖏᑦᑐᖅ ᑎᓯᔪᖃᓪᓚᑦᑖᕋᓂ ᐅᔭᕋᓐᓂᒃ. ᒪᑐᐃᖅᓯᓚᐅᖅᑐᑦ 
ᑎᓯᓂᖅᓴᓄᑦ ᐅᔭᕋᓐᓄᑦ ᐊᒡᒍᐃᕕᒻᒥᒃ ᐊᒻᒪᓗ ᓴᓗᒻᒪᔅᓴᐃᓂᕐᒧᑦ, ᐱᖓᓱᑦ ᑎᓴᒪᓪᓗᑭᐊᖅ ᓄᓇᑦᑎᐊᕐᒥ 
ᐃᓚᐅᓂᖃᓚᐅᖅᑐᑦ ᒥᑭᓂᖅᓴᓂ ᑎᓯᓂᖅᓴᓄᑦ ᐅᔭᕋᓐᓂᐊᕕᒻᒥᒃ. ᖃᐅᔨᒪᖏᑦᑐᖓ ᖃᓄᑎᒋ ᑖᓐᓇ 
ᑲᔪᓯᑦᑎᐊᓚᐅᕐᒪᖔᖅ, ᐅᖃᓕᒫᖅᑐᓂ ᐱᕙᓪᓕᐊᔪᓂᒃ ᐊᒻᒪᓗ ᐊᒥᓲᓪᓗᑎᒃ ᐃᓄᐃᑦ ᐋᓐᓂᐊᔪᑦ, 
ᓄᖅᑲᑦᑎᑕᐅᓂᖏᓐᓄᑦ ᐊᒻᒪᓗ ᐊᓯᖏᓐᓄᑦ ᑕᐃᒪᓐᓇᐃᑦᑐᓄᑦ. 
 
ᒐᕙᒪᒃᑯᑦ ᐃᓱᒪᖃᑉᐸᑦ ᐃᓇᑦᑎᓗᑎᒃ ᐃᓄᓐᓂᒃ ᐃᓚᐅᖁᓪᓗᒋᑦ ᑎᓯᓂᖅᓴᐃᑦ ᐊᒡᒍᐃᓂᕐᒥᒃ ᐊᒻᒪᓗ 
ᕿᓪᓕᖅᓴᐃᓂᕐᒥᒃ ᐱᓕᕆᕕᒻᒥᒃ ᐃᓚᒋᓗᓂᐅᒃ ᑎᓯᓂᖅᓴᓄᑦ ᐸᕐᓇᑕᐅᓯᒪᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓕᒫᕋᑖᑦᑎᐊᕐᕋᒪ ᑲᓇᑕᒥ ᑎᓯᓂᖅᓴᓂᒃ ᐅᔭᕋᓐᓂᒃ 
ᐅᖃᓕᒫᒐᖅ ᑎᑎᕋᖅᑕᐅᖃᑦᑕᖅᑐᑦ ᔨᐊᓗᓇᐃᒥ. ᑎᑎᕋᖅᓯᒪᔪᖃᑦᑐᖅ ᑕᕝᕙᓂ ᐅᖃᐅᓯᖃᑦᑐᒥᒃ ᑕᒪᑐᒥᖓ. 
ᒥᑭᓂᖅᓴᐃᑦ ᐅᔭᕋᕐᓂᐊᖅᑐᐃᑦ ᔨᐊᓗᓇᐃᒥ, ᐊᒻᒪᓗ ᑮᓇᐅᔭᓕᐅᑦᑎᐊᕐᓂᕋᖅᑐᑎᒃ, ᐊᓪᓛᓪᓘᓐᓃᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᖅᑐᑦ ᑎᓯᓂᖅᓴᓂᒃ ᐊᒡᒍᐃᔨᓂᒃ ᒫᓐᓇᕈᓗᒃ. ᖃᐅᔨᒪᒐᒥᒃ ᑭᓯᐊᓂ ᖃᓄᖅ 
ᐊᐅᓚᑎᑕᐅᑦᑎᐊᕈᓐᓇᕐᓂᖓᓂᒃ, ᐊᒻᒪᓗ ᐅᖃᕝᕕᒋᔪᒥᓇᕋᔭᖅᑐᑎᒃ ᑖᒃᑯᐊ. 
 
ᐄ, ᐱᓕᕆᖃᑎᖃᕐᓂᐊᖅᑐᒋᑦ ᐅᔭᕋᕐᓂᐊᕕᓂᒃ, Tahera ᐱᓗᐊᖅᑐᒥᒃ ᒫᓐᓇᐅᔪᖅ, ᖃᐅᔨᒋᐊᕐᓗᑕ 
ᖃᓄᐃᓕᐅᕈᓐᓇᕐᒪᖔᑦᑕ ᐃᑲᔪᕐᓗᒋᑦ ᒥᑭᓂᖅᓴᑦ ᐅᔭᕋᕐᓂᐊᖅᕕᕈᓪᓗᑎᒃ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᐱᓕᕆᐊᖑᔪᑦ ᒥᑭᓂᖅᓴᓄᑦ ᑎᓯᔪᓄᑦ ᐅᔭᕋᕐᓂᐊᕐᓂᖅ 
ᐊᒡᒍᐃᖃᑦᑕᕐᓗᑎᒃ ᐊᒻᒪᓗ ᕿᓪᓕᖅᓴᐃᓗᑎᒃ, ᑖᓐᓇ ᑐᕌᖓᒻᒪᑦ ᓄᓇᑦᑎᐊᕐᒧᑦ, ᐊᒻᒪᓗ 
ᐃᖅᑲᓇᐃᔭᖅᑎᖃᕆᐊᖃᕋᔭᒻᒪᕆᑦᑐᓂ. ᐊᒻᒪ ᐊᑭᑦᑐᕋᐅᑎᖃᑎᖃᖅᑐᑎᒃ ᓯᓚᕐᔪᐊᕐᒥᐅᓂᒃ; ᐃᒪᐃᑦᑐᓂ ᐃᓐᑎᐊᒥᐅᓂ 
ᔭᐸᓃᓯᒃᑯᓐᓂᑦ ᑕᐃᒪᐃᑦᑐᕈᔪᓐᓂᒃ ᓄᓇᖃᖅᑐᓂᒃ ᑭᓪᓗᖅᑐᐃᕙᒃᑐᓂᒃ ᕿᓪᓕᕐᓴᐃᕙᒃᑐᓂᓪᓗ ᐅᔭᕋᓐᓂᒃ 
ᑎᓯᓂᖅᐸᐅᔪᓂᒃ ᐊᒃᓱᐊᓗᒃ ᑕᐃᒃᑯᐊ ᑕᐃᒪᐃᓕᐅᓱᖑᓪᓗᑎᒃ ᐊᑭᑭᓇᕆᓪᓗᑎᒃ ᐅᐱᓐᓇᕋᓂᓕ ᐊᒥᓱᐊᓗᓐᓂ 
ᐃᖅᑲᓇᐃᔭᖅᑎᖃᕈᓐᓇᖅᑐᑦ. ᐊᓪᓚᑦ ᓂᐅ ᔪᐊᒃᒥ ᑕᐃᒃᑯᐊ ᐃᓄᖃᖅᑐᑦ 3-9 ᒥᓕᐊᓐ, ᐊᒻᒪ ᓄᓇᑦᓯᐊᕐᒥ 
ᐃᓄᒋᐊᓐᓂᖃᖅᐸᓪᓚᐃᔪᑦ 40-45,000. ᑕᐃᒪᓕ ᓄᓇᕗᒻᒥ, ᐃᓄᖃᖅᑐᒍᑦ 31,000 ᐊᒻᒪ ᑕᒪᒃᑯᐊ 
ᐅᖓᓯᒋᑦᑐᑎᐊᓪᓗᓂ ᓄᓇᖃᖅᑐᑎᒃ. 
 
ᑕᐃᒪᓕ ᐊᔪᕐᓇᕈᔪᒃᑲᔭᖅᐳᖅ ᐃᓚᒋᔭᐅᖃᑕᐅᓇᓱᐊᕐᓗᓂ ᑭᓪᓗᑐᐃᓂᕐᒧᑦ ᐊᒻᒪᓗ ᕿᓪᓕᕐᓴᐃᕕᖃᕐᓂᕐᒧᑦ ᐊᓯᐊᒍᑦ 
ᐱᔭᐅᔪᓐᓇᖅᑎᓪᓗᒋᑦ. ᑕᐃᒪᓕ ᐅᖃᕋᓱᐊᖅᑐᖓ ᑕᒪᒃᑯᐊ ᐅᔭᕋᓐᓂᒃ ᑎᓯᓂᖅᐸᐅᔪᓂᒃ ᓴᓇᓂ, ᐋᖅᑭᒃᓱᐃᓂᖅ 
ᖃᓄᐃᑦᑐᑐᐃᓐᓇᕐᒥᒃ, ᐃᓚᒋᒻᒪᔾᔪ ᐅᔭᕋᓐᓂᐊᕐᓂᐅᔪᖅ ᑎᓯᓂᖅᑦᐸᐅᔪᓂᒃ ᐅᔭᕋᓐᓂᒃ ᑕᒪᒃᑯᐊ 
ᐊᑭᑦᑐᕆᐊᖅᑕᐅᓱᖑᓪᓗᑎᒃ ᐊᑭᑦᑐᕆᐊᖅᑕᐅᔪᓐᓇᕐᒪᑕ ᐊᑭᑦᑐᕆᐊᕈᓐᓇᖅᑐᑎᓪᓗ, ᐊᒥᓱᐊᓗᓐᓂ ᒥᕐᓱᖅᑎᖃᖅᑐᒍᑦ 
ᓴᓇᙳᐊᖅᑎᖃᖅᑐᒍ ᓄᓇᕗᒻᒥ ᐊᒃᓱᐊᓗᓪᓗ ᓴᓇᒃᑲᐅᓪᓗᑎᒃ ᑕᒪᒃᑯᓂᖓᓗ ᐅᔭᒥᓐᓂ ᓇᒡᒍᐊᕐᒥᓐᓂᒃ. 
 
ᕿᑎᕐᒥᐅᓂ, ᐱᓕᕆᐊᖃᖃᑦᑕᕐᓯᒪᒻᒥᔪᒍ, ᖃᐅᔨᓴᖅᑕᐅᔪᓐᓇᖅᑐᒃᑯᑦ, ᖃᐅᔨᓴᕐᓯᒪᔪᒍ 10,000 ᓂᐅᕕᕐᕕᐅᔪᑦ 
ᑲᓇᑕᒥ ᐊᒻᒪ ᒥᐊᓕᒐᐃᑦ ᓄᓇᖓᓐᓂ ᐊᒻᒪᓗ ᖃᐅᔨᓚᐅᖅᑐᑕ ᑕᒪᒃᑯᐊ ᓄᓇᖃᖅᑳᕐᓯᒪᔪᓂ ᓴᓇᐅᒐᐅᔪᑦ 
ᐱᔪᒪᔭᐅᔪᒻᒪᕆᐅᔪᑦ. ᓇᓗᓇᐃᕐᓯᓯᒪᓕᖅᑐᒍᑦ ᑕᒪᒃᑯᐊ ᐱᔪᒪᔭᐅᑦᑎᐊᖅᑐᑦ; ᑕᐃᒪᓕ ᖃᓄᐃᙱᑦᑐᑦ 
ᑮᓇᐅᔭᖃᑦᑎᐊᑐᐊᕐᓗᓂ ᐅᐱᓐᓇᕋᓂ ᐱᕈᖅᐸᓪᓕᐊᓂᐊᕐᓗᓂ ᑕᒪᒃᑯᓇᓂ ᐊᒥᓱᓂᒃ ᑭᓯᐊᓂ ᑮᓇᐅᔭᓂ 
ᐊᑐᑲᐃᓐᓇᓚᐅᕐᓗᓂ ᐱᕙᓪᓕᐊᕕᒃᓴᐅᒻᒪᑦ. 
 
ᑕᐃᒪᓕ ᐃᓱᒪᔪᖓ ᑕᐃᒃᑯᐊ ᕿᑎᕐᒥᐅᑕᐅᔪᑦ ᑲᔪᓯᔪᒪᔪᑦ ᑕᒪᒃᓱᒥᖓ ᐊᒃᓱᐊᓗᒃ ᑕᒪᓐᓇ ᐱᕕᒃᓴᑦᑎᐊᕙᐅᒻᒪᑦ 
ᐃᓄᓐᓄᑦ ᐊᒥᓱᓄᑦ. ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᖃᐅᔨᒪᒻᒪᖔᖅ 
ᐱᒋᐊᕈᑎᒃᓴᐅᔪᓂᒃ ᐃᓚᐅᔪᒪᒻᒪᖔᑕᓘᓐᓃᑦ ᑕᐃᒪᐃᑦᑐᒥᒃ ᐱᕙᓪᓕᐊᓂᕐᒧᑦ ᐃᓄᖏᓐᓄᑦ ᕿᑎᕐᒥᐅᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖃᑎᖃᖃᑦᑕᕐᓯᒪᔪᖓ ᑕᐃᒪᐃᑦᑐᓕᕆᔨᐅᔪᓂ 
ᐅᔭᕋᓐᓂᒃ ᑎᓯᓂᖅᐸᐅᔪᓂᒃ ᐊᒡᒍᐃᔨᐅᔪᓂᒃ ᑐᕌᓐᑐᒥ ᐊᒻᒪᓗ ᑭᒡᒐᖅᑐᖅᑎᐅᔪᓂᒃ ᑕᐅᕙᓂ ᐃᓪᓖᑦ 
ᓄᓇᖏᓐᓂᖔᕐᓯᒪᔪᓂᒃ. 
 
ᐊᒃᓱᐊᓗᒃ ᐃᓚᐅᔪᒪᓂᖃᖅᑐᑦ ᓄᓇᕗᒻᒥ ᖃᐅᔨᒪᑦᑎᐊᖅᑐᑎᓪᓗ ᖃᓄᖅ ᐅᖃᐅᓯᖃᕐᒪᖔᖏᓐᓂᒃ, ᐱᓕᕆᓪᓗᑎᒃ 
ᐊᑭᑦᑐᕆᐊᕆᖃᑦᑕᕐᓂᕐᒧᑦ ᐱᓕᕆᕕᐅᔪᓂᒃ, ᑭᓯᐊᓂᑦᑕᐅᖅ ᐃᓚᐅᔪᒪᓂᖃᒻᒪᕆᑦᑐᑦ ᓄᓇᕗᒻᒥ, ᑕᒪᔅᓱᒥᖓᓗ 
ᐅᖃᖃᑎᒋᖃᑦᑕᐃᓇᕐᓂᐊᖅᑕᒃᑲᑦ ᓇᒧᙵᑦᑕᕐᓂᐊᕐᒪᖔᖅ. 
 
ᑕᐃᒪᓕ ᐃᒪᐃᓕᖓᔪᖅ ᑕᐃᒃᑯᐊ ᑕᕼᐃᐅᕋᒃᑯᑦ ᑎᕙᓂᒃᑯᓐᓂ ᐊᒃᓱᐊᓗᒃ ᑐᓴᕈᒥᓇᖅᑐᖅ. ᑕᐃᒪᓕ ᐃᓱᒪᖃᐅᔪᖓ 
ᐃᓄᖁᑎᒋᔭᓯ ᐃᓚᖏᑦ ᕿᑎᕐᒥᐅᓂ ᐃᓚᐅᖃᑕᐅᖃᑦᑕᕐᓯᒪᑐᐃᓐᓇᕆᐊᖃᖅᑐᑯᑦ, ᑕᑯᓯᒪᔭᓐᓂ ᒫᓐᓇᒧᑦ, 
ᑕᑯᔪᒥᓇᒻᒪᕆᑦᑐᑦ ᓂᐅᕐᕈᑕᐅᖃᑦᑕᖅᑐᑦ, ᑮᓇᐅᔭᐃᑦ ᐊᒥᓲᓂᖏᓐᓂᒃ ᓴᖅᑭᕙᓪᓕᐊᒻᒪᑕ ᐱᐅᔪᓂᒃ ᒫᓐᓇᐅᔪᖅ.  

ᑕᐃᒪᓕ, ᑕᒪᓐᓇ ᐱᒻᒪᕆᐅᒻᒪᑦ ᐊᒃᓱᐊᓗᓪᓗ ᐱᔪᒪᔭᐅᓪᓗᓂ ᐅᕙᒍᓪᓗ, ᖃᓄᖅᑐᕋᓱᐊᕐᓂᐊᖅᑐᒍ ᑕᒪᓐᓇ 
ᐱᕙᓪᓕᐊᑎᑕᐅᖁᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. ᐊᖓᔪᖅᑳ, ᐄ, ᑕᒪᓐᓇ ᓴᓇᓂᐅᔪᖅ ᐅᔭᒥᒐᓚᓐᓂᒃ, ᐅᔭᕋᓐᓂᒃ 
ᑎᓯᓂᖅᐸᐅᔪᓂᒃ ᑲᑐᑦᔭᐅᒻᒪᑦ ᐅᑯᓇᙵᑦ ᓗᐊᕋᑕᓐ ᑕᐃᒪᓕᕆᔨ, ᐃᓚᒋᔭᐅᔪᑦ ᐱᖁᑎᒋᔭᐅᔪᑦ ᑎᕙᓂᒃᑯᓐᓂᑦ 
ᐊᒻᒪᓗ ᕿᑎᕐᒥᐅᑦ ᑯᐊᐳᕆᓴᒃᑯᖏᓐᓂᑦ ᐊᒻᒪ ᑎᐊᑦ ᓱ ᔭᓗᓇᐃᕝᒥᒃ. 
 
ᑲᑎᒪᖃᑎᒋᖃᑦᑕᕐᓯᒪᔭᕗᑦ ᑎᕙᓂᒥᐅᑕᐅᔪᑦ ᓂᐅ ᔪᐊᒃᒥ. ᑕᒪᒃᓱᒧᖓ ᒥᒃᓵᓄᑦ ᐅᖃᓕᒫᕈᓐᓇᓯᓐᓂᕈᑦᓯ. 
ᑲᒻᒪᐃᕿᒃᑲᔭᖅᑐᓯ. ᐃᓚ ᑲᒪᓇᖅᑐᖅ ᖃᓄᐊᓗᑭᐊ ᐃᓄᐃᑦ ᓂᐅᕕᕈᓐᓇᓱᖑᔪᑦ ᐊᑭᑐᔪᕐᔪᐊᕋᓗᓐᓂ ᑕᐃᒪᐃᑦᑐᓂᒃ 
ᐅᔭᕋᓐᓂ ᑎᓯᓂᖅᐸᐅᔪᓂᒃ. ᑕᑯᓚᐅᕐᒥᔪᖓ ᓇᒡᒍᐊᒥᒻᒥᒃ ᐅᔭᕋᓕᒻᒥ ᑎᓯᓂᖅᐸᐅᔪᒥᒃ ᐊᑭᖃᖅᑐᓂ $1.3 ᒥᓕᐊᓐ 
ᒥᐊᓕᒐᐃᑦ ᑮᓇᐅᔭᖏᓐᓄᑦ. 
 
ᐊᒃᓱᐊᓗᒃ ᐊᑭᑐᔪᖅ ᓂᐅᕕᕐᕕᖁᑎᒋᔭᐅᔪᑦ ᓂᐅᕕᐊᒃᓴᖃᖅᑎᓪᓗᒋᑦ $970.00 ᒥᐊᓕᒐᐃᑦ ᑮᓇᐅᔭᖏᑦ, ᑭᓯᐊᓂᓕ 
ᐱᐅᒐᔭᖅᑐᖅ ᑕᒪᒃᑯᓄᖓ ᓄᓇᕗᒻᒥᐅᑕᔪᓄᑦ ᐅᑭᐅᖅᑕᖅᑐᒥᐅᑕᐅᔪᓄᑦ ᑕᑯᔪᓐᓇᖅᐸᑕ ᑕᐅᕗᖓ ᐅᐸᒍᑎᓗᑎᒃ 
ᐊᒻᒪᓗ ᑕᑯᓗᑎᒃ ᓇᑭᙵᖃᑦᑕᕐᒪᖔᑕ ᑕᒪᒃᑯᐊ ᐅᔭᕋᐃᑦ ᓇᒧᙵᐸᒻᒪᖔᑕᓗ. ᐊᒃᓱᐊᓗᒃ ᑐᑭᓯᕙᓪᓕᕐᓇᖅᑐᖅ 
ᓯᓚᕐᔪᐊᒥ ᐱᔪᒪᔭᐅᓂᖏᓐᓄᑦ ᑕᒪᒃᑯᐊ ᐅᔭᕋᐃᑦ ᐊᒻᒪᓗ ᐅᔭᒥᕈᓘᔭᐃᑦ ᓇᒡᒍᐊᕐᒥᐅᔪᓪᓗ.  
 
ᐅᑎᕐᕕᒋᔪᒪᖃᐅᔭᕋ ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑕᐅᔪᖅ. ᐅᑭᐅᑦ ᐊᒥᓱᙱᑦᑐᑦ ᐊᒃᓱᕈᐊᖃᖅᑎᓪᓗᖓ 
ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᓐᓄᑦ ᑲᑎᒪᓂᐅᔪᒥᒃ ᓄᑐᐊᕋᒧᑦ, ᓂᕈᐊᖅᑕᐅᓯᒪᔪᓂᒃ ᐱᑕᖃᓚᐅᕐᒪᑦ ᐊᒻᒪᓗ 
ᐊᖓᔪᖅᑲᐅᑕᐅᔪᑦ ᐊᑐᕚᒥ ᐅᕙᓐᓂᒃ ᐅᖃᐅᔾᔨᖃᑦᑕᓚᐅᖅᑐᑦ ᐋᑐᕙᒍ ᐃᑲᔪᕐᓯᕐᖓᑦ ᒪᑭᒪᓇᓱᐊᖅᑐᓕᕆᓂᕐᒧᑦ 
ᐊᖏᖃᑎᒌᒍᒻᒥᑦ ᑭᓯᐊᓂ ᓈᒻᒪᖏᑦᑐᖅᑕᖃᕐᖓᑦ ᐊᑕᔪᒥᒃ ᒪᑭᒪᓇᓱᐊᖅᑐᓕᕆᓂᕐᒧᑦ ᐊᖏᖃᑎᒌᒍᒻᒧᑦ 
ᐊᓯᐊᓂᓪᓕᒎᖅ ᑕᐃᔭᐅᒐᔭᕐᖓᑦ ᑕᐃᒃᑯᓄᖓ, ᐅᕝᕙᓘᓐᓃᑦ ᐊᓯᐊᓂᒃ ᑐᑭᖓᓂᒃ ᐊᑐᕋᔭᕐᖓᑕ ᓇᓗᓇᐃᕐᓗᒍ 
ᑕᐃᒫᖃᐃ ᐱᔭᕆᐊᑭᓐᓂᖅᓴᐅᒐᔭᖅᑐᖅ ᓯᕗᒧᐊᒐᓱᐊᕐᓗᓂ ᒐᕙᒪᓕᕆᔨᒃᑯᓐᓄᑦ ᐋᑐᕚᒥ.  
 
ᐃᓱᒪᒐᒪ ᐊᖓᔪᖅᑳ ᐅᖃᕈᓐᓇᑕᕐᒪᖔᖅ ᑕᒪᑐᒪ ᒥᔅᓵᓄᑦ ᑐᑭᖓ ᒪᑭᒪᓇᓱᐊᖅᑐᓕᕆᓂᖅ ᑐᑭᖓ 
ᐊᑐᖃᑦᑕᕈᓐᓃᕈᑦᑎᒍᖃᐃ ᐊᒻᒪᓗ ᐊᓯᐊᓂᒃ ᐊᑐᓕᖔᕐᓗᑕ ᑐᑭᒋᓂᐊᖅᑕᖓᓂᒃ ᐊᔾᔨᓴᐃᓐᓇᖓᓂᒃ ᑐᑭᓕᒻᒥᒃ 
ᑭᓯᐊᓂ ᓇᓗᓇᐃᕐᓯᓯᒪᔪᒥᒃ ᐊᔾᔨᒋᙱᑕᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᑐᐃᓐᓇᖅ ᐃᓱᒪᒋᔭᖃᕈᔅᓯ ᑐᙵᓱᑦᑎᐊᓂᐊᖅᑐᓯ 
ᐊᑎᕆᖁᒐᔭᙳᐊᑕᔅᓯᓐᓂᒃ, ᑕᐃᔭᐅᖁᔭᔅᓯᓂᓪᓘᓐᓃᑦ.  
 
ᑲᑎᒪᖃᑎᒋᖃᑦᑕᕐᓯᒪᓕᕋᒃᑯ ᐃᑐᓪ ᕙᓛᓐᑎᓐ-ᐋᓐᓄᕈ ᐊᒻᒪᓗᑕᐅᖅ ᐋᓐᑎ ᓯᑳᑦ ᐊᒻᒪᓗ ᐱᔪᒪᓂᖃᓪᓚᕆᔪᓪᓗᑎᒃ 
ᑲᑦᑐᖓᐃᖅᓯᒪᓪᓚᕆᑦᑐᑎᓪᓗ ᐱᕙᓪᓕᐊᑎᑦᑎᓂᕐᒥᒃ ᓄᓇᕗᒻᒥᒃ, ᐊᒻᒪᓗ ᐅᑭᐅᖅᑕᖅᑐᒥᒃ. 
ᑲᑎᒪᖃᑎᒋᒃᑲᓐᓂᖃᑦᑕᓂᐊᖅᑖᒃᑲ. ᑲᑎᖃᑎᒋᒃᑲᓐᓂᓛᕐᒥᔮᒃᑲ ᑕᒪᒃᑮᒃ ᑕᓪᓕᒻᒥᐅᓕᖅᑲᑦ ᑕᒫᓃᓕᖅᑲᑎᒃ ᐊᒻᒪᓗ 
ᓇᓗᓇᙱᑦᑐᖅ ᑕᒪᑐᒥᖓ ᐅᖃᐅᓯᖃᒃᑲᓐᓂᓛᕐᒥᔪᒍᑦ.  
 
ᐱᓕᕆᕙᓪᓕᐊᔪᒍᑦ ᐋᔩᖃᑎᒌᖃᑦᑕᓂᐅᓛᖅᑐᓄᑦ ᓯᕗᓂᑦᑎᓐᓄᑦ. ᑲᑦᑐᖓᐃᖅᓯᒪᕙᓪᓚᐃᓕᖅᑐᑦ ᒫᓐᓇ ᐋᑐᕚᒥ 
ᖃᓄᖅᑑᕆᐊᕈᒪᓪᓗᑎᒃ. ᓇᓗᓇᙱᓪᓚᕆᑦᑐᑦ ᒪᕐᕉᒃ ᐊᖏᔪᖅᑳᖑᔫᒃ ᑲᒪᖃᑎᒋᕙᑦᑕᕗᑦ ᑲᑦᑐᖓᐃᖅᓯᒪᓪᓚᕆᒻᒪᑕ 
ᖃᓄᖅᑑᕆᐊᕈᑎᖃᕐᓂᕐᒥᒃ. ᑕᐃᒪ, ᑲᑦᑐᖓᐃᖅᓯᒪᓂᖅᑕᓕᒃ ᐊᒻᒪᓗ ᒫᓐᓇ ᐃᖅᑲᓇᐃᔭᖅᑎᓂᒃ 
ᐅᖃᖃᑎᒌᓐᓂᖅᑕᖃᖅᑎᑦᑎᒋᐊᖃᑐᐃᓐᓇᓕᖅᑐᑦ. ᓇᓗᓇᙱᑦᑐᖅ  

ᑕᒪᓐᓇ ᑲᒪᒋᓂᐊᖅᑕᕗᑦ, ᓂᕆᐅᑦᑐᖓ ᓯᕗᓂᕆᓂᐊᖅᑕᑎᓐᓂ ᒫᓐᓇᒫᖅ; ᐃᓛᒃ ᑲᒪᒋᕙᓪᓗᒋᐊᓯᓗᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᖁᕕᐊᓇᖅᑐᖅ ᖃᐅᔨᓪᓗᓂ ᐋᑐᕚ ᐃᑲᔪᕐᓯᕐᓂᖓᓂᒃ. 
ᐃᓱᒪᔪᖓ ᐃᓚᖓᑦ ᐱᔾᔪᑕᐅᔪᖅ ᐊᒥᓱᑦ ᐃᓄᐃᑦ ᐋᑐᕚᒥ ᐊᒻᒪᓗ ᖃᓪᓗᓈᓂᒥᐅᑕᐃᑦ ᑲᓇᑕᒥᐅᑦ ᐃᓱᒪᖃᑦᑕᕐᖓᑕ 
ᐅᑭᐅᖅᑕᖅᑐᖅ ᓄᓇᕗᓪᓗ ᖃᓪᓗᓈᑦ ᓄᓇᖓᓐᓂᒃ ᑖᒃᓰᔭᖅᑎᑦᑎᓗᐊᖃᑦᑕᕆᐊᔅᓴᖏᓐᓂᒃ ᐊᒻᒪᓗ 
ᓇᓗᓇᐃᕐᓯᔪᒪᓪᓗᑕ, ᐱᕈᖅᐸᓪᓕᐊᑎᑦᑎᓇᓱᐊᕐᓂᖅ ᐅᑭᐅᖅᑕᖅᑐᒥ ᐱᔾᔪᑎᒋᓪᓗᒍ ᐱᕈᖅᐸᓪᓕᐊᑎᑦᑎᓇᓱᐊᕐᓂᖅ 
ᐊᒻᒪᓗ ᐱᕙᓪᓕᐊᑎᑦᑎᒍᑦᑕ ᒪᑭᒪᔾᔪᑎᔅᓴᑎᓐᓂᒃ ᑕᐃᒪ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᔪᓐᓇᕋᔭᕋᑦᑕ.  
 
ᑎᒥᐅᔪᑦ ᐃᓚᒋᔭᐅᒍᓐᓇᕐᖓᑕ ᐊᒻᒪᓗ ᐃᓚᓯᕙᓪᓕᐊᔪᓐᓇᕋᔅᓯ ᐊᑐᕐᓂᖏᓐᓂᒃ ᐊᒻᒪᓗ ᐃᑲᔫᑎᖃᕐᓗᓯ 
ᒪᑭᒪᔾᔪᑎᔅᓴᖃᕐᕕᐊᓄᑦ ᑲᓇᑕᐅᑉ ᐊᒻᒪᓗ ᑕᒪᓐᓇ ᐊᓯᐅᑎᑦᑎᓂᐅᙱᓪᓚᕆᑦᑐᓂ. ᖃᐅᔨᑎᑦᑎᔭᕇᔪᔪᒍᑦ ᐊᕐᕌᒍᑦ 
ᖃᑦᑎᑲᓪᓚᐃᑦ ᓈᓕᖅᑐᑦ ᑕᐃᔅᓱᒪᓂ ᐅᓂᒃᑳᑎᒍᑦ ᑮᓇᐅᔭᐃᑦ ᐋᑐᕚᒥ ᐊᐅᓪᓚᖅᑎᑕᐅᕙᑦᑐᑦ ᐅᑭᐅᖅᑕᖅᑐᒧᑦ, 
ᐊᑕᖏᐸᓗᑦᑎᐊᖅᑐᑎᒃ ᖃᓪᓗᓈᑦ ᓄᓇᖓᓐᓄᑦ ᐅᑎᖃᑦᑕᕐᓂᖏᓐᓂᒃ ᐊᒻᒪᓗ ᐃᑲᔪᖅᐸᑦᑐᓂ 4,000-ᖏᓐᓄᑦ 
9,000-ᖏᓐᓄᓪᓗ ᐃᖅᑲᓇᐃᔮᓄᑦ ᖃᓪᓗᓈᑦ ᓄᓇᖓᓐᓃᑦᑐᓄᑦ ᐊᒻᒪᓗ ᐃᑲᔪᖅᐸᑦᑐᒍᑦ ᐊᑐᕐᓂᖏᓐᓄᑦ 
ᐊᐅᓪᓚᑎᑉᐸᑦᑕᖏᓐᓄᑦ ᐅᑭᐅᖅᑕᖅᑐᒧᑦ ᕼᐊᓐᓇᓚᖏᓐᓂᒃ ᒥᓕᐊᖏᓐᓂᒃ.  
 
ᑕᐃᒪ, ᐱᕈᖅᐸᓪᓕᐊᑎᑦᑎᒍᓐᓇᕈᔅᓯ ᐊᒻᒪᓗ ᐱᕙᓪᓕᐊᑎᑦᑎᓗᓯ ᒪᑭᒪᔾᔪᑎᔅᓴᖃᕐᕕᑎᓐᓄᑦ, 
ᐃᑲᔪᒃᑲᓐᓂᕈᓐᓇᒻᒪᕆᑦᑐᒍᖅᑲᐃ ᑭᓪᓕᖃᕐᕕᐅᔪᑦ ᒪᑭᒪᔾᔪᑎᔅᓴᖃᕐᕕᖏᓐᓄᑦ ᖃᓪᓗᓈᑦ ᓄᓇᖓᓐᓃᑦᑐᓄᑦ ᓲᕐᓗ 
ᐋᓪᐴᑕ ᐋᓐᓂᐅᕆᔪᓗ ᐊᒻᒪᓗ ᑕᐃᒃᑯᐊ ᒪᑭᒪᔾᔪᑎᔅᓴᖃᕐᕕᐅᔪᑦ. ᑕᐃᒪ, ᐃᓱᒪᔪᖓ ᐃᓚᖓᑦ ᐊᕝᕕᐊᕈᑕᐅᔪᖅ 
ᐱᓪᓗᒍ ᒪᑭᒪᓇᓱᐊᖅᑐᓕᕆᓂᕐᒧᑦ ᐊᖏᖃᑎᒌᒍᑦ, ᒪᕐᕉᒃ ᐊᖏᔪᖅᑳᖑᔫᒃ ᐅᖃᐅᓯᕆᖅᑲᐅᔭᕋᓗᐊᒃᑭᒃ 
ᐃᑲᔪᕐᓯᕐᓂᕋᖅᑐᒋᒃ, ᓇᓗᓇᐃᕐᓯᑦᑎᐊᕆᐊᖃᓚᐅᖅᑑᒃ ᐊᓯᓕᒫᖏᓐᓄᑦ ᐊᖏᔪᖅᑳᖑᖃᑎᖏᓐᓄᑦ ᐊᒻᒪᓗ 
ᐊᖏᔪᖅᑲᐅᑎᐅᖃᑎᓕᒫᖏᑦ 200-ᓂᒃ 300-ᓂᓪᓗᑭᐊᖅ ᓯᕗᓪᓕᐅᑎᒋᐊᓕᖏᓐᓂᒃ ᐱᖃᖅᑐᔅᓴᐅᓪᓗᑎᒃ ᑲᓇᑕᓕᒫᒥ 
ᐊᒻᒪᓗ ᑭᒃᑯᓕᒫᑦ ᕿᓂᖅᑐᑎᒃ ᐃᑲᔪᖅᑎᔅᓴᓂᒃ ᐊᓯᐊᓂᒃ.  
 
ᑐᓱ’ᕈᒥᓇᖅᑐᕐᓕ ᐊᕕᑦᑐᖅᓯᒪᕕᒻᒥ ᐱᕙᓪᓕᐊᑎᑦᑎᕖᑦ ᑲᓇᑕᓕᒫᒥ, ᐅᐊᓕᓂᕐᒥ ᓯᐊᒻᒪᖅᑎᕆᕕᒃ, ᐊᑦᓛᓐᑎᒃ 
ᐱᓇᓱᐊᕋᔅᓴᓄᑦ ᑮᓇᐅᔭᐃᑦ ᐊᒻᒪᓗ FedNor ᐅᐊᓐᓇᖓᓂ ᐋᓐᑎᐅᕆᔪᒥ. ᑖᒃᑯᐊ ᐋᖅᑭᓱᖅᑕᐅᓯᒪᔪᑦ 
ᑮᓇᐅᔭᖃᖅᑎᑦᑎᔨᔅᓴᐅᓪᓗᑎᒃ ᐱᕙᓪᓕᐊᑎᑦᑎᓂᕐᒥᒃ ᒪᑭᒪᔾᔪᑎᔅᓴᖃᕐᕕᒻᒥᑦ. ᐅᖃᕇᓚᐅᖅᓯᒪᔪᖓ ᑭᓯᐊᓂ ᒪᕐᕉᒃ 
ᐊᐅᓚᑦᑎᕕᐅᔫᒃ ᑲᓇᑕᒥ ᑕᐃᒪᐃᑦᑐᒥᒃ ᐱᓕᕆᕕᖃᙱᒻᒪᑎᒃ, ᐅᑯᐊᖑᓪᓗᑎᒃ ᓂᒋᐊ ᐋᓐᑎᐅᕆᔪ ᑕᐃᑲᓂ ᓱᓕ 
ᐱᕙᓪᓕᐊᑎᑦᑎᕙᓪᓕᐊᓪᓗᑎᒃ ᐊᒻᒪᓗ ᐅᑭᐅᖅᑕᖅᑐᖓ ᑲᓇᑕᐅᑉ.  
 
ᑕᐃᒪ, ᐃᓱᒪᒐᒪ, ᐊᖓᔪᖅᑳ ᐅᖃᕈᓐᓇᑕᕐᒪᖔᖅ ᖃᓄᖅ ᐅᖃᖃᑎᒌᒍᑎᖃᖃᑦᑕᕐᒪᖔᖅ ᒐᕙᒪᑐᖃᒃᑯᓐᓂ 
ᐊᖏᔪᖅᑳᖑᖃᑎᖏᓐᓂᒃ ᑕᒪᓐᓇ ᐱᓪᓗᒍ ᑐᑭᓯᒍᑎᒃ ᐊᔾᔨᒌᙱᓐᓂᖅᑕᖃᕐᖓᑦ ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒫᒃ ᐅᖃᖃᑎᒋᓯᒪᔮᒃᑲ ᐋᓐᑎ ᓯᑳᑦᑯᒃ ᕙᓚᓐᑎᓐ-
ᐋᓄᕈᒃᑯᒃ. ᓯᑳᑦ ᑕᐃᒪ ᐅᖃᔪᔪᖅ ᐅᖃᓪᓚᕆᑦᑐᓂ ᐋᖅᑮᔭᕆᐊᖃᕐᓂᑎᓐᓂᒃ ᐱᓕᕆᕕᒻᒥᑦ ᓄᓇᕗᒥ, ᐅᑭᐅᖅᑕᖅᑐᒥ 
ᓄᓇᕗᒻᒧᑦ ᐱᓗᐊᖅᑐᒥᑦ.  
 
ᑕᐃᒪ, ᑲᑦᑐᖓᐃᖅᓯᒪᓂᖅᑕᖃᖅᑯᖅ ᑕᕝᕙᓂ. ᐃᑲᔪᖅᓯᕐᓯᒪᓂᖅᑕᓕᒃ. ᐱᓕᕆᓂᐊᖅᐸᓪᓚᐃᔪᒍᑦ ᓱᑲᑦᑐᒥᒃ 
ᐱᓇᓱᐊᕈᓐᓇᕈᑦᑕ ᐋᖅᑮᓇᓱᐊᕐᓗᑕ ᐱᓕᕆᕕᐅᒐᔭᖅᑐᒥᒃ. ᐊᒻᒪᓗ, ᐅᖃᖃᑎᒋᓯᒪᓪᓗᒍ ᕙᓚᓐᑎᓐ-ᐋᓐᓄᕈ ᐊᒻᒪᓗ 
ᓯᑳᑦ ᐋᖅᑮᓂᕐᒥᒃ ᑲᑐᔾᔨᖃᑎᒌᓐᓂᕐᒥᒃ ᓯᕗᒧᐊᑉᐸᓪᓕᐊᒍᑕᐅᔪᓐᓇᖅᑐᒥᒃ ᐱᓕᕕᑦᑖᓂᕐᒧᑦ. ᑕᐃᒪ, ᑖᒃᑯᐊ 
ᐅᖃᖃᑎᒌᓐᓂᐅᕙᑦᑐᑦ ᑲᔪᓰᓐᓇᖅᑐᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ, ᐱᕕᖃᕐᕕᒋᔭᐃᑦ ᐃᓱᓕᒻᒪᑦ ᒫᓐᓇᐅᔪᖅ ᑭᓯᐊᓂ ᐊᑎᕐᓂᒃ 
ᐱᑕᖃᕋᓂ, ᐊᑏ ᑲᔪᓯᒋᑦ ᐊᐱᖅᑯᑎᔅᓴᖃᒃᑲᓐᓂᕈᕕᑦ.  
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᐊᕐᕌᒍᒃ ᒪᕐᕈᕙᓪᓚᐃᓕᖅᑐᑦ. ᔫᓂ 2002-ᒥᖃᐃ, ᑲᓇᑕᒥ 
ᐅᐊᓕᓂᖅᐸᓯᐊᓂᒃ ᓯᕗᓕᖅᑎᐅᔪᑦ ᑲᑎᒪᓂᖃᓚᐅᕐᓯᒪᒻᒪᑕ ᑖᓴᓐ ᓯᑎᒥ, ᔫᑳᓐᒥ. 
 
ᓯᕗᓪᓕᖅᑎᕆᔭᕗᑦ ᐃᓚᒋᔭᐅᖃᑕᐅᓚᐅᕐᓯᒪᔪᖅ ᐊᒻᒪ ᐊᔪᐃᓐᓇᓚᐅᕐᓯᒪᒻᒪ ᐱᕙᓪᓕᐊᔪᓕᕆᓂᕐᒧᑦ 
ᐊᖏᖃᑎᒋᒍᑕᐅᔪᒥᒃ ᐊᒻᒪᓗ ᐊᕕᒃᑐᕐᓯᒪᔪᓂ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᒧᑦ. ᐊᒃᓱᐊᓗᒃ 
ᐃᑲᔪᖅᑐᖅᑕᐅᓚᐅᕐᓯᒪᔪᖅ. ᑕᐃᒪᓕ ᑕᐅᕙᓂ ᓯᕗᓕᖅᑎᐅᔪᑦ ᐃᑲᔪᖅᑐᐃᔪᐃᓐᓇᐅᓚᐅᕐᓯᒪᕙᓪᓚᐃᔪᑦ 
ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑕᐅᔪᓂᒃ ᐊᒻᒪᓗ ᐊᕕᒃᑐᕐᓯᒪᔪᓂ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᒥᒃ, ᐊᒻᒪᓗ 
ᐅᖃᖃᑎᒋᒍᑕᐅᓚᐅᕐᓯᒪᓪᓗᓂ ᐅᐊᓕᕐᓂᕐᒥᐅᑕᐅᔪᓄᑦ ᑎᓕᔭᐅᔪᖃᖅᑐᓂᒃ ᑕᒪᒃᓱᒥᖓ ᑲᒪᓂᐊᖅᑐᓂᒃ ᐅᕙᑦᑎᓐᓂᒃ 
ᑭᒡᒑᖅᑐᐃᓂᐊᕐᓗᑎᒃ. 
 
ᖃᐅᔨᒪᙱᑦᑐᖓ ᑕᐃᒪᐃᖁᔨᒻᒪᖔᑦᑕ. ᖃᐅᔨᒪᒻᒥᓇᖓᓗ ᓯᓚᑐᑦᑎᐊᕋᔭᕋᓗᐊᕐᒪᖔᖅ ᐊᑕᐅᓯᕐᒥ ᐊᕕᒃᑐᕐᓯᒪᔪᓂ 
ᐱᕙᓪᓕᐊᔪᓕᕆᓂᕐᒧᑦ ᑎᒥᖃᕐᓗᑕ ᓄᓇᕗᐃᓐᓇᕐᒧᑦ ᐅᕝᕙᓗ ᐅᑭᐅᖅᑕᖅᑐᓕᒫᒧᑦ. ᓇᓕᐊᓐᓂᑎᓪᓗᒍ 
ᐅᑭᐅᖅᑕᖅᑐᒥ, ᓄᓇᕗᒻᒥᐅᒐᓗᐊᖅᐸᑦ ᓄᓇᑦᓯᐊᕐᒥᓗᓐᓂ ᔫᑲᓐᒥᓗᓂ ᓇᒥᑐᐃᓐᓇᖅ ᐅᑭᐅᖅᑕᖅᑐᒥ. ᑕᐃᒃᑯᐊᓗ 
ᑲᑎᒪᔨᖃᕐᓗᑎᒃ ᐅᑭᐅᖅᑕᖅᑐᒥ ᑕᒪᒃᑯᓂᖓ ᑲᒪᖃᑦᑕᕋᔭᖅᑐᓂᒃ. ᐊᒃᓱᐊᓗᒃ ᑕᒪᓐᓇ ᒐᕙᒪᒃᑯᓐᓄᑦ ᐱᔭᕆᐊᑐᒐᔭᕐᒪᑦ 
ᐋᖅᑭᓐᓇᓱᐊᕐᓗᒍ. 
 
ᐋᖅᑭᒃᓯᒪᓂᖃᕋᔭᖅᑐᖅ ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑎᒥᒃ ᐊᖅᑯᑎᖃᙱᓪᓗᓂ, 
ᑕᐃᒪᐃᑦᑐᖃᓚᐅᕐᓯᒪᓪᙱᓐᓇᑦᑕ ᐊᕕᒃᑐᕐᓯᒪᔪᓂ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᒥᒃ, ᑭᓯᐊᓂᓕ ᑭᖑᓪᓕᖅᐹᒥᒃ 
ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒋᒍᑕᐅᔪᖅ ᐅᑭᐅᖅᑕᖅᑐᒥ ᐱᑕᖃᓚᐅᕐᓯᒪᔪᖅ 1996. ᐅᑭᐅᑦ 9-ᖑᓕᖅᑐᑦ. 
 
ᑕᐃᒪᓕ ᐃᓱᒪᓗᒍᑎᒋᔭᕋ ᑕᒪᒃᑯᓂᖓ ᖃᑦᑎᓐᓇᐅᑎᑯᓪᓗᓐᓂ ᑮᓇᐅᔭᓂᒃ ᐱᑎᑕᐅᖃᑦᑕᕐᓗᑕ, ᐅᑭᐅᖅᑕᖅᑐᒥ 
ᐸᕐᓇᒍᑕᐅᔪᒥᒃ, ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒍᑕᐅᔪᒥᒃ. ᐊᒥᓱᓂᒃ ᑮᓇᐅᔭᖃᙱᓐᓇᑦᒃᑕ 
ᓂᕈᐊᕐᕕᒋᔪᓐᓇᖅᑕᑦᑎᓐᓂ ᓇᒥ ᑐᖅᑯᖅᑕᐅᓯᒪᖁᒍᑦᑎᒍᑦ ᐱᕈᖅᑎᑲᓐᓂᕋᓱᐊᕐᓂᐊᓗᒋᑦ. ᑭᓯᐊᓂᓕ ᐃᓛᒃᑯᖅᑐᓂᒃ 
ᑮᓇᐅᔭᓂ ᒫᙵᖅᑐᓂ ᐊᕙᓐᖔᖅᑐᓂᒃ ᐱᑎᑕᐅᕙᒃᑲᑦᑕ ᑕᐃᒪᓗ ᐊᕐᕌᒍᒥ ᐊᑕᐅᓯᕐᒥ ᒪᕐᕉᓂᓪᓗᓂᑦ 
ᐅᖃᖃᑎᖃᖃᑦᑕᕆᐊᖃᕆᓪᓗᑕ ᐋᑐᕙᒥ ᐅᕙᑦᑎᓐᓂᓪᓗ ᑕᐃᒃᑯᐊ ᑮᓇᐅᔭᐃᑦ ᓱᓕ ᑎᑭᓚᐅᖅᑎᓐᓇᒋᑦ ᑕᐃᒃᑯᐊ 
ᑭᓯᐊᓂᓕ ᒪᓕᒃᑕᐅᔭᕆᐊᖃᖅᑐᑦ ᐋᖅᑭᒃᑕᐅᓚᐅᕐᒥᑎᓪᓗᒋ ᑕᒪᒃᑯᓄᖓ ᓯᕗᓪᓕᐅᔾᔭᐅᖁᔭᑦᑎᓐᓄᑦ. ᒐᕙᒪᒃᑯᑎᒍᓪᓕ, 
ᓱᕐᓗ ᐅᕙᑦᑎᑎᑐᑦ, ᐊᕐᕋᒍᒧᑦ ᐊᐃᒃᐸᖓᓄᑦ ᑎᑭᒃᑲᑦᑕ. 
 
ᐱᕙᓪᓕᐊᔪᓕᕆᓂᐅᔪᖅ ᓯᕗᓪᓕᐅᔾᔭᐅᖁᔭᐅᒻᒪᑦ ᓄᓇᕗᒻᒥ, ᐅᑯᐊ ᒐᕙᒪᒃᑯᑦ ᐃᓱᓕᒃᐸᑦ. ᐊᐃᒃᐸᖓᓂᓕᕋᑦᑕ 
ᐊᕐᕌᒍᒥ. ᓱᓕ ᐊᕐᕌᒍ ᐊᑕᐅᓯᖅ ᖃᐅᔾᔨᓴᐅᙱᓪᓗᓂ ᐊᓂᒍᕐᓂᐊᕐᒥᔪᖅ. ᑮᓇᐅᔭᓂᖃᐃ ᑕᒪᐅᖓ 
ᑕᑯᔪᓐᓇᕐᓯᓂᐊᖅᐱᑕ ᑐᕌᖅᑕᑎᓐᓄᑦ ᐱᕙᓪᓕᐊᔾᔪᑎᒃᓴᐅᔪᓄᑦ ᐊᔾᔨᒌᙱᑦᑐᓄᑦ ᐸᕐᓇᒍᑕᐅᔪᓄᑦ ᐊᒻᒪ 
ᖃᓄᖅᑑᕈᑎᒃᓴᐅᔪᓄᑦ ᐊᓯᖏᓪᓗ ᑲᑎᒪᖃᑦᑕᐅᑎᓂᐅᔪᑦ. 
 
ᖃᐅᔨᒪᔪᖓ ᐊᖓᔪᖅᑳᖑᔪᖅ ᐃᖃᓗᑦᑐᑦᑎᐊᕐᒦᓚᐅᖅᑐᖅ ᕕᕝᕗᐊᕆᒥ ᕿᑎᕐᒥᐅᓂᒃ ᑕᑯᒃᓴᐅᑎᑦᑎᔪᖃᖅᑎᓪᓗᒍ. 
ᐅᖃᐅᓯᑦᑎᐊᕙᓪᓗᓂ ᐅᖃᐅᓯᖃᓚᐅᖅᑐᖅ. ᐊᒃᓱᐊᓗᓪᓗ ᑐᓴᕈᒥᓇᖅᑐᑎᒃ ᐃᓄᓐᓄᑦ. ᖃᐅᔨᒪᔪᖓ 
ᐊᑎᐅᓕᕐᓂᖃᓚᐅᕋᓯ ᐊᖏᖃᑎᒌᒍᑕᐅᔪᒥᒃ ᓄᓇᕗᒻᒥ ᐳᓚᕋᑦᑐᓕᕆᔨᒃᑯᓐᓄᑦ, ᑕᒪᓐᓇᓗ ᐊᒃᓱᐊᓗᒃ 
ᐊᖅᑯᑎᒃᓴᑦᑎᐊᕙᐅᓪᓗᓂ ᓄᓇᕗᒻᒧ. 
 
ᑭᓯᐊᓂᓕ ᖃᑦᑎᐅᓂᖏᓐᓄᑦ ᑮᓇᐅᔭᐃᑦ ᐊᑐᕈᓐᓇᕐᓂᐊᖅᑕᕗᑦ ᑕᒪᒃᑯᓇᓂ ᑎᒍᒥᐊᖅᑎᓪᓗᐊᑕᐅᔪᓂᒃ ᓄᓇᕗᒻᒥ. 
ᑕᕝᕙᓂ ᐱᕙᓪᓕᐊᔪᓕᕆᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐋᖅᑭᒃᓯᓯᒪᔭᕆᐊᖃᖅᐳᒍ ᐃᑲᔪᕈᓐᓇᓂᐊᖅᑐᒥᒃ ᐅᕙᑦᑎᓐᓄᑦ 
ᑕᒪᒃᑯᐊ ᑐᕌᕋᓱᐊᕐᓂᐊᕐᓗᒋᑦ ᒥᕐᓱᒐᓕᕆᓂᐅᔪᑦ ᓴᓇᙳᐊᕐᓂᐅᔪᑦ; ᑐᕌᕋᓱᐊᕐᓗᒋᑦ ᐃᓪᓗᓕᐅᖅᑎᐅᔪᑦ; 
ᑐᕌᕋᓱᐊᕐᓗᒋᑦ ᐅᔭᕋᓐᓂᐊᕐᓂᐅᔪᑦ; ᑐᕌᕐᓗᒋᑦ ᐊᔾᔨᒌᙱᑦᑐᑦ ᐱᓕᕆᕕᖃᖅᑐᑦ. ᓇᓗᓇᕈᓐᓂᕋᔭᖅᐳᑦ 
ᐱᑕᖃᕐᓂᐊᕐᒪᑕ ᑮᓇᐅᔭᐃᑦ ᐊᕐᕌᒍᑕᒫᑦ ᐃᑲᔪᕐᓂᐊᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᑐᕚᖃᑐᐃᓐᓇᖏᓪᓗᑕ 
ᖃᖓᐅᓕᕋᐃᑉᐸᑦ ᐱᑎᑕᐅᓂᐊᕐᓂᑎᓐᓂᒃ.  



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᖃᑦᑎᓐᓇᑯᓗᙱᑦᑐᑦ $10 ᒥᓕᐊᓐ, $20 ᒥᓕᐊᓐ ᖃᐅᔨᒪᓇᕋᓂᓗ ᐱᒃᑲᓂᕐᓂᐊᕐᒪᖔᑦᑕ ᐊᕐᕌᒍᑦ ᑕᓪᓕᒪᑦ 
ᐊᓂᒍᖅᐸᑕ, ᐱᖓᓱᑦ ᐊᕐᕌᒍᑦ ᐊᓂᒍᖅᐸᑕ. 
 
ᑕᒪᓐᓇ ᐱᒻᒪᕆᐅᒻᒪᑦ ᐊᒃᓱᕈᑎᒋᒃᑲᓐᓂᕆᐊᖃᖅᑕᕗᑦ, ᐊᑯᓂᒧᑦ ᐊᒃᓱᕈᐊᕆᑦᑎᐊᕐᓗᒍᓗ ᐱᔪᓐᓇᕐᓯᑐᐊᕋᐃᒍᑦᑕ. 
ᑲᑎᒪᖃᑎᒋᓕᕈᒃᑯᑦ ᐊᖓᔪᖅᑳᖓ ᐃᓄᓕᕆᔨᑐᖃᒃᑯᑦ ᐊᒻᒪ ᐸᓚᓐᑕᓐ-ᐋᓄᕈ ᖃᐅᑉᐸᑦ, ᑕᒪᒃᓱᒥᖓ 
ᐅᖃᐅᓯᖃᕐᕕᒋᓚᕋᒃᑭᑦ ᐃᓚᖃᕐᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᓴᓂᓪᓕᕆᔭᕐᓂᒃ ᓴᙱᔪᑎᒋᐊᕐᓗᒍ. 
ᖃᐅᔨᒪᓪᓗᖓᓗ ᐅᑎᓚᕐᒥᒐᒪ ᑲᑎᒪᖃᑎᒋᓗᓯ ᑲᔪᓯᑦᑎᐊᕐᓂᖃᖁᓪᓗᓯᓗ ᑲᑎᒪᓂᒃᓯᓐᓂ. 
 
ᑕᒪᓐᓇ ᐅᖃᐅᓯᒃᓴᓗᐊᑐᐃᓐᓇᖅ. ᐅᖃᐅᓯᒃᑲᓐᓂᕈᒪᑐᐃᓐᓇᖅᑲᐅᔭᕋ ᑎᑎᕋᕐᓯᒪᓂᐊᕐᒪᑦ ᑕᒪᓐᓇ 
ᑮᓇᐅᔭᓕᐅᕋᓱᐊᕐᓂᐅᔪᖅ ᐊᒃᓱᕈᑎᒋᔭᕆᐊᖃᕋᑦᑎᒍᑦ. ᑕᒪᐅᓇ ᐱᕙᓪᓕᐊᓂᖃᕈᓐᓇᓂᐊᖅᐸᓪᓚᐃᔪᒍᑦ, ᐱᕙᓪᓕᐊᓗᑕ 
ᐊᕕᒃᑐᕐᓯᒪᓗᑕ ᓴᙵᑦᑎᒍᑎᒋᓗᒋᑦ ᖃᓄᐃᓐᓂᕆᔭᕗᑦ ᑲᓇᑕᒥ ᓴᙱᓂᖅᑕᖅᑎᑕᐅᑲᓐᓂᕐᓗᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ ᐅᕙᓃᑦᑐᒍᑦ K-5. ᐊᐅᓚᑦᑎᕕᐅᔪᑦ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ. ᓇᐃᓪᓕᒋᐊᕐᓯᒪᓪᓗᒍ. $33,785,000. ᐊᖏᖅᐱᓯ? 
 
ᐃᓚᒋᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. K-6, ᒪᑭᒪᓇᓱᐊᖅᑐᓕᕆᓂᕐᒧᑦ ᐃᖏᕐᕋᖃᑦᑕᖅᑐᓕᕆᓂᕐᒧᓪᓗ. ᐱᓕᕆᕕᓕᕆᓂᖅ. 
ᒪᑭᒪᓇᓱᐊᖅᑐᓕᕆᓂᖅ, ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᑲᐃᓐᓇᓵᕈᒪᑐᐃᓐᓇᖅᑐᖓ ᒪᕐᕉᓐᓄᒃ ᐊᐱᖅᑯᑕᐅᖅᑲᐅᔫᓐᓄᒃ K-5-ᒥ. ᐃᓚᖓᑦ 
ᐅᖃᐅᓯᐅᖅᑲᐅᔪᖅ ᒪᕐᕉᓐᓄᒃ ᒪᓕᒐᓕᐅᖅᑎᐅᖃᑎᓐᓄᑦ ᐃᓘᓐᓇᖏᓐᓂᒃ ᑐᑭᒧᐊᑦᑎᑦᑎᓂᐅᔪᖅ ᓄᓇᕗᒥ 
ᓇᒻᒥᓂᖃᖅᑐᓂᒃ ᐃᑲᔫᑎᒧᑦ ᐊᒻᒪᓗ ᐊᓯᓕᒫᖏᓐᓄᑦ ᐱᓕᕆᕕᒻᒥ ᑲᒪᒋᔭᐅᕙᑦᑐᓂᒃ.  
 
ᐊᐱᖅᑯᑎ ᐊᑐᐊᒐᐃᑦ ᐱᓪᓗᒋᑦ, ᐃᓚᖏᑦ ᑕᑯᒍᔅᓯᐅᒃ ᐃᓘᓐᓇᖏᓐᓂᑦ ᑐᑭᒧᐊᑦᑎᑦᑎᒍᑎᐅᔪᓂᒃ ᐱᓕᕆᕕᒻᒥ ᐊᒻᒪᓗ 
ᓯᕗᓪᓕᐅᑎᒋᐊᓕᓐᓂᑦ ᑲᒪᒋᔪᒪᓂᐊᖅᑕᖏᓐᓂᒃ ᑕᒫᓂ ᐊᕐᕌᒍᒥ, ᐊᒻᒪᓗ ᐊᖓᔪᖅᑳ ᓇᓗᓇᐃᕐᓯᔪᒻᒪᑦ ᐃᓚᖏᓐᓂᒃ 
ᓯᕗᓪᓕᖅᐹᒥ ᐅᖃᕆᐊᙵᑎᓪᓗᒍ ᐊᒻᒪᓗ ᐊᑐᐊᒐᓕᕆᓂᐅᑉ ᒥᔅᓵᓄᑦ ᐊᐱᖅᑯᑎᐅᓗᐊᖅᐸᓚᐃᒻᒪᑦ, ᑕᐃᒫᒃ 
ᐊᐱᖅᑯᑎᒋᕙᕋ ᑕᕝᕙᓂ, ᐃᒪᐃᑉᐸ, ᐊᖏᔪᖅᑳᑉ ᑮᓇᐅᔭᓕᕆᓂᕐᒧᑦ ᑮᓇᐅᔭᑐᕈᑎᔅᓴᓂᒃ ᐅᓂᒃᑳᖓᓂ, 
ᓇᓗᓇᐃᕐᓯᒐᓚᓚᐅᕐᖓᑦ ᒪᕐᕉᒃ ᓯᕗᓪᓕᐅᑎᒋᐊᓖᒃ ᐱᓕᕆᕕᒻᒥ ᐱᒋᐊᕐᓂᐊᕐᓂᕋᖅᑐᑎᒃ ᐊᑐᓕᖅᑎᑦᑎᓂᕐᒥᒃ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐸᕐᓇᒍᑎᓂᒃ ᐊᒻᒪᓗ ᐃᖅᑯᓪᓕᐅᑕᐅᙱᑦᑎᐊᕆᓪᓗᑎᒃ ᐊᖏᔪᖅᑳᑉ ᓯᕗᓪᓕᖅᐹᒥ 
ᐅᓂᒃᑳᖏᓐᓂᒃ.  
 
ᐃᓱᒪᑐᐃᓐᓇᕋᒪ ᑐᑭᓯᑎᑕᐅᔪᓐᓇᑕᕐᒪᖔᕐᒪ ᓱᒻᒪᑦ ᑕᐃᒪᐃᑦᑕᕐᒪᖔᖅ ᐊᒻᒪᓗ ᖃᓄᖅ, 
ᓇᓗᓇᐃᔭᓗᐊᙱᒃᑲᓗᐊᕐᓗᒋᑦ ᐃᖏᕐᕋᖃᑦᑕᖅᑐᓕᕆᓂᕐᒨᖓᔪᑦ ᐅᖃᐅᓯᕆᓂᐊᕐᒥᒐᑦᑎᒍ ᐅᐊᑦᑎᐊᕈ, ᓱᒻᒪᑦ 
ᑕᐃᒪᐃᑦᑕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᓱᒻᒪᑦ ᐅᖃᐅᓯᕆᓐᓂᖏᒻᒪᖔᒃᑯ ᐅᖃᕆᐊᙵᑎᓪᓗᖓ, ᐃᓱᒪᑐᐃᓐᓇᕐᓂᕋᒪᖃᐃ 
ᖃᐅᔨᒪᔭᐅᓱᒋᓪᓗᒍ ᐊᑐᓕᖅᑎᑕᐅᓂᐊᕐᓂᖓ ᓄᓇᕗᒥ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐸᕐᓇᐅᑦ 
ᓯᕗᓪᓕᐅᔾᔭᐅᓯᒪᒋᐊᒃᓴᖅ ᒐᕙᒪᒃᑯᓐᓄᑦ ᑕᐃᒫᒃ ᐅᖃᐅᓯᐅᓯᒪᒻᒪᑦ ᑮᓇᐅᔭᓕᕆᓂᕐᒧᑦ ᐊᖏᔪᖅᑳᕐᒧᑦ 
ᐅᖃᐅᓯᖃᖅᑎᓪᓗᒍ. ᑕᐃᒫᑐᐊᖅ ᒫᓐᓇ ᐅᖃᕈᓐᓇᑲᓚᐅᖅᑐᖓ ᓯᕗᓪᓕᐅᔾᔭᐅᔭᕆᐊᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ.  
 
ᑐᑐ: ᖁᔭᓐᓇᒦᒃ. ᐃᒃᓯᕙᐅᑕᖅ. ᖃᐅᔨᒪᒍᒪᑐᐃᓐᓇᕋᑖᖅᑐᖓ ᑎᑎᕋᖅᑕᐅᓯᒪᖁᓪᓗᒍ. ᐊᐱᖅᓱᕐᓂᐊᕋᒃᑯ 
ᐃᖏᕐᕋᖃᑦᑕᖅᑐᓕᕆᓂᐅᑉ ᒥᔅᓵᓄᓗᐊᖅ.  
 
ᐊᑖᓂ ᐊᐅᓚᑦᑎᔨᒃᑯᑦ, $243,000-ᓂᒃ ᑳᓐᑐᕌᓄᑦ ᐱᔨᑦᑎᕋᐅᑎᓄᑦ. ᐊᒥᓱᕈᕆᐊᕐᓯᒪᒻᒪᑕ $165,000-ᓂᒃ 
ᐊᕐᕌᓂᓂᑦ. ᐃᓱᒪᑐᐃᓐᓇᖅᑐᖓ ᐊᖓᔪᖅᑳ ᐅᕙᑦᑎᓐᓄᑦ ᓇᓗᓇᐃᕐᓯᔪᓐᓇᕐᒪᖔᖅ ᑭᓲᒻᒪᖔᑕ ᑕᐃᒃᑯᐊ ᑳᓐᑐᕌᓄᑦ 
ᐱᔨᑦᑎᕋᐅᑏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓱᕈᕆᐊᕐᓯᒪᔪᑦ ᐱᔾᔪᑎᖃᓗᐊᖅᑐᑦ ᓄᓇᕗᒥ 
ᓇᒻᒥᓂᖃᖅᑐᓂᒃ ᐃᑲᔫᑎᓄᑦ ᐸᕐᓇᐅᒻᒥᑦ. 2 ᐳᓴᓐᑦᒥᒃ ᐊᒥᓱᕈᕆᐊᕐᓯᒪᒻᒥᔪᑦ ᑮᓇᐅᔭᓄᑦ ᐊᑭᓕᖅᓲᑕᐅᕙᑦᑐᑦ 
ᐱᓕᕆᕕᒻᒥ ᐱᓕᕆᐊᕐᒥ ᐋᖅᑭᔅᓱᐃᒋᐊᒃᑲᓂᕐᓂᐅᔪᒥ. ᑕᒪᓐᓇᓗᐊᖑᔪᖅ, ᐃᒃᓯᕙᐅᑕᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑐᖓ ᐱᓕᕆᕕᒃ ᐅᕝᕙᓘᓐᓃᑦ ᐊᖓᔪᖅᑳ ᑖᒃᑯᓇᓄ ᑳᓐᑐᕌᓄᑦ 
ᐱᔨᑦᑎᕋᐅᑎᓂᒃ ᑳᓐᑐᕌᓂᒃ ᓇᓪᓕᐊᓐᓄᑐᐃᓐᓇᖅ ᑎᒥᐅᔪᓄᑦ ᖃᐅᔨᒪᔨᑕᕆᔭᐅᕙᑦᑐᓂᒃ ᑕᐃᒃᑯᓄᖓ ᓄᓇᕗᑦ 
ᓯᓚᑖᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᐊᐱᖅᑯᑕᐅᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᑲᒻᕗᓪ.  
 
ᑲᒻᕗᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔾᔪᑎᒐ ᐄ. ᐱᓕᕆᕕᒃ ᐃᓛᓐᓂᒃᑯᑦ ᐅᖃᖃᑎᖃᖃᑦᑕᓂᕐᒧᑦ 
ᐱᓕᕆᔭᕆᐊᖃᓚᐅᓲᖑᒻᒪᑦ ᒐᕙᒪᒃᑯᓐᓄᑦ. ᒫᓐᓇ ᒪᕐᕉᓐᓂᒃ ᖃᐅᔨᒪᔨᑖᓐᓄᒃ ᑳᓐᑐᕌᖃᖅᑐᒍᑦ ᓄᓇᕗᑦ ᓯᓚᑖᓂ 
ᐅᖃᐅᔾᔨᒋᐊᖅᑎᐅᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᒻᒪᓗᑦᑕᐅᖅ ᑲᒪᒋᔭᖃᖅᐸᑦᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᒻᒥᑦ. ᐊᓯᖏᓐᓂᒃ ᐸᕐᓇᐅᑎᑕᖃᕐᒥᔪᖅ ᐱᓕᕆᕕᐅᑉ ᑲᒪᒋᕙᑦᑕᖏᓐᓂᒃ.  
 
ᐃᓚᖓᑦ ᐱᓕᕆᐊᖅ ᑲᒪᒋᓂᐊᖅᑕᕗᑦ ᑕᒫᓂ ᐊᕐᕌᒍᒥ ᐊᕝᕕᐊᕈᑕᐅᔪᑦ ᐱᓕᕆᕕᓐᓂᒃ ᐱᕙᓪᓕᐊᑎᑦᑎᓂᕐᒧᑦ 
ᐊᐳᖅᑕᕈᑕᐅᔪᓂᒃ ᐱᕙᓪᓕᐊᓂᐅᔪᒧᑦ. ᕿᒥᕐᕈᓂᐊᖅᑐᒍᑦ ᐱᕙᓪᓕᐊᓂᐅᔪᓂᒃ ᒐᕙᒪᒃᑯᓐᓂᒃ ᐊᒻᒪᓗ ᖃᓄᐃᑦᑐᓂᒃ 
ᐋᖅᑭᒋᐊᕈᑎᖃᕆᐊᖃᕐᓂᐊᕐᒪᖔᑕ ᐃᑲᔪᕐᓂᐊᑎᓪᓗᒋᑦ ᐱᓕᕆᕕᐅᔪᓂᒃ ᓄᓇᓕᓐᓂᑦ ᐱᔪᓐᓇᑲᓐᓂᖁᓪᓗᒋᑦ 
ᐱᓕᕆᐊᖑᔪᓂᒃ ᐊᒻᒪᓗ ᐱᔭᕆᐊᑭᔅᓯᑎᑦᑎᓂᖅᓴᐅᓗᑕ ᐃᓚᖏᓐᓂᒃ ᐱᓕᕆᓂᐅᕙᑦᑐᓂᒃ.  
 
ᐱᓕᕆᕕᒻᒥᑦ ᐱᓕᕆᐊᖑᕙᑦᑐᓂᒃ ᕿᒥᕐᕈᓂᖃᕐᓂᐊᕐᒥᔪᒍᑦ ᐃᓱᒪᒋᔭᐅᓚᐅᖅᓯᒪᔪᖅ ᒪᓕᒐᓕᐅᖅᑎᒧᑦ. 
ᑕᑯᓇᒃᑲᔭᖅᑐᖓᓕ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖏᓐᓂᒃ ᐊᒻᒪᓗ ᖃᐅᔨᒋᐊᕐᓗᑕ ᖃᓄᖅ ᐊᒃᑐᐃᓐᓂᖃᕐᒪᖔᖅ 
ᓄᓇᓕᓐᓂ ᐊᕐᕌᒎᓚᐅᖅᑐᓂ ᑕᓪᓕᒪᓂ ᐊᒻᒪᓗ ᐊᓯᔾᔨᕆᐊᖃᕋᔭᖅᑐᑦ ᐊᒻᒪᓗ ᐋᖅᑭᐹᓕᕆᐊᖃᕋᔭᖅᑐᓂᒃ. 

ᑕᐃᒪᐃᑦᑐᑦ ᐱᓕᕆᐊᖑᔪᑦ ᐊᑐᕆᐊᖃᕋᔭᖅᑐᑦ ᖃᐅᔨᒪᔨᑕᓂᒃ ᐃᓗᐊᓂ ᓄᓇᕗᑦ, ᐃᖃᓗᓐᓂᒃ, ᐊᒻᒪᓗ 
ᓇᓂᓯᒍᓐᓇᖏᑦᑐᑕ ᓄᓇᕗᒻᒥ, ᓯᓚᑖᓂᒃ ᑭᓯᐊᓂ ᐱᓲᖑᔪᒍᑦ, ᐊᒻᒪᓗ ᓱᓕ, ᐊᑭᒃᑐᕋᐅᑎᓂᒃᑯᑦ ᐱᓕᕆᐊᕆᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑳᒻᐱᐅᓪ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓ ᑲᑉᐸᓂᐅᔪᖅ ᑖᔅᓱᒧᖓ ᑐᒡᓕᐊᑕ ᐅᖃᐅᓯᕆᔭᖓ ᒪᕐᕉᓐᓂᒃ ᓯᓚᑖᓃᑦᑐᑦ 
ᓄᓇᕗᑦ, ᐃᓚᖓ, Earnscliff ᐊᑐᖅᑕᐅᓂᐊᖅᑐᑦ ᐱᓕᕆᔩᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᑳᒻᐱᐅᓪ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᑭᐅᔾᔪᑎᖓ ᐋᒡᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓕᐊᓇᒍᓱᕋᑖᖅᐳᖓ ᑐᓴᕋᒪ ᑕᐃᒫᒃ. ᐃᒃᓯᕙᐅᑕᖅ, ᐅᕙᓂᑦᑕᐅᖅ ᒪᑉᐱᖅᑐᒐᕐᒥ 
$70,000 ᐅᓄᖅᓯᒋᐊᕈᑎ ᐊᑭᖏᓐᓄᑦ ᐊᒻᒪᓗ ᐊᑭᓖᔾᔪᑎᓄᑦ. ᐃᓱᒪᑐᐃᓐᓇᖅᑐᖓ ᑖᓐᓇ ᐅᓄᖅᓯᒋᐊᕈᑎ 
ᓴᖅᑭᖅᓯᒪᒻᒪᖔᖅ ᐋᖅᑭᒃᓱᓕᖅᑭᖅᑕᐅᓂᖓᓄᑦ ᐱᓕᕆᕕᐅᔪᑦ ᐅᕝᕙᓘᓐᓃᑦ ᐊᓯᐊᓂᒃ ᐱᑦᔪᑎᖃᑉᐸᑦ 
ᐅᓄᖅᓯᒋᐊᕈᑎᓄᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᐱᑦᔪᑎᖃᓚᐅᖅᑐᖅ ᐱᓕᕆᕕᒃᑯᑎᒍᑦ 
ᐱᓕᕆᐊᖑᔪᒧᑦ, ᑲᑐᔾᔨᖃᑎᒌᑦ, ᑭᓯᐊᓂᓕ ᑕᒪᕐᒥᑲᓴᒃ ᑖᒃᓱᒧᖓᖓᔪᖅ ᓄᓇᕗᒻᒥ ᓇᒻᒥᓂᖃᖅᑎᓄᑦ ᐃᑲᔫᑎᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᐊᓂᒃᐱᑦ? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒍ, ᐃᒃᓯᕙᐅᑕᖅ, ᐊᖓᔪᖅᑳᒧᑦ ᐃᓚᖏᑦ ᐊᐱᖅᑯᑎᑦ, 
ᖃᐅᔨᒋᐊᑐᐃᓐᓇᖅᑐᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ ᐃᖃᓗᒃᑑᑎᐊᕐᒥᐅᑕᐅᑉ, ᐱᕙᓪᓕᐊᓂᖃᑦᑑᔮᖏᒻᒪᑦ 
ᑕᒪᑐᒧᖓ $90 ᒥᓕᐊᓐᒧᑦ EDA. ᐊᖏᖃᑎᒌᒍᑎᑕᖃᖅᓯᒪᒻᒪᑦ $90 ᒥᓕᐊᓐᓂᑦ ᒐᕙᒪᑐᖃᒃᑯᓐᓂᑦ ᐱᖓᓱᓄᑦ 
ᓄᓇᓕᕐᔪᐊᓄᑦ ᐊᕕᑦᑐᖅᓯᒪᔪᓄᑦ: ᔫᑳᓐ, ᓄᓇᑦᑎᐊᖅ ᐊᒻᒪᓗ ᓄᓇᕗᑦ. 
 
ᐅᓪᓗᒥᒧᑦ, ᐱᕙᓪᓕᐊᓂᖃᑦᑑᔮᖏᒻᒪᑦ ᐋᔩᖃᑎᒌᓐᓂᑯᓪᓕ ᐱᑦᔪᑎᒋᓪᓗᒍ ᐊᖓᔪᖅᑳ ᐊᒻᒪᓗ ᐱᓕᕆᔨᖏᑦ 
ᑲᑎᒪᖃᑎᖃᓚᐅᕐᒪᑕ ᒐᕙᒪᑐᖃᒃᑯᓐᓂᑦ, ᑭᓯᐊᓂᓕ ᐱᕙᓪᓕᐊᓯᒪᖏᑦᑐᑦ ᑕᑯᓯᒪᔭᒃᑯᓪᓕ. ᖃᓄᐃᒻᒪᑦ 
ᐱᕙᓪᓕᐊᓂᖃᖅᓯᒪᖏᑎᐊᖅᐸ ᒪᓕᒐᓕᐅᖅᑎᑐᐃᓐᓇᐅᓪᓗᓂ, ᖃᓄᐃᓕᐅᖅᑐᖃᖏᑎᓪᓗᒍ ᐊᒻᒪᓗ ᐊᒥᓱᑦ 
ᓇᒻᒥᓂᖃᑦᑎᐅᔪᑦ ᓄᓇᕗᒻᒥ, ᐊᒻᒪᓗ ᑮᓇᐅᔭᖅᑖᕆᐊᖃᑦᑐᑎᒃ ᑖᑯᓇᙵ EDA ᐊᖏᖃᑎᒌᒍᑎᒥ. ᖃᓄᐃᒻᒪᑦ 
ᐱᕙᓪᓕᐊᓯᒪᔪᖃᖏᓚᑦ? 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖑᓚᐅᕐᒪᑦ ᒐᕙᒪᑐᖃᒃᑯᓐᓂᑦ 
ᓯᕗᓪᓕᖅᐹᖓᓂ ᐊᕐᕌᒍᐊᓂ; ᑕᐃᔭᐅᔪᖅ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᑦ.  

ᐱᓕᕆᐊᖑᓂᐊᓚᐅᖅᐸᓪᓚᐃᔪᖅ ᐃᓄᓕᕆᔨᑐᖃᒃᑯᓐᓂᑦ, ᑕᐃᒪᓐᓇᐃᑦᑐᓂᓗ ᒫᓐᓇᐅᔪᖅ. 
 
ᑭᓯᐊᓂᓕ ᒐᕙᒪᑐᖃᒃᑯᑦ ᐊᒻᒪᓗ ᒥᓂᔅᑕ ᐸᓛᓐᑎᓐ-ᐋᑐᕈ ᐊᒻᒪᓗ ᒥᔅᑕ. ᓯᑳᑦ ᑲᑎᒪᖃᑎᒋᖃᑦᑕᖅᓯᒪᔭᒃᑲ ᐊᒻᒪᓗ 
ᐃᖅᑲᓇᐃᔭᖅᑎᕗᑦ, ᐊᒻᒪᓗ ᐊᐱᕆᓯᒪᓪᓗᒋᑦ ᐅᑭᐅᖅᑕᖅᑐᒥᒃ ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᓂᒃ, 
ᒫᓃᓐᓂᐊᐸᓪᓚᐃᔪᑦ $30 ᒥᓕᐊᓐ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐱᓂᐊᖅᑕᖓ. 
 
ᐃᓕᓯᔭᕆᐊᖃᑦᑐᒍᑦᑕᐅᖅ ᑮᓇᐅᔭᑦᑎᓐᓂᒃ ᓄᓇᕗᑦ ᒐᕙᒪᒃᑰᓪᓗᑕ ᐊᒻᒪᓗ ᐅᖃᕈᑎᒋᓯᒪᓪᓗᑎᒍ ᐃᑲᔪᕋᔭᕐᒪᖔᖅ 
ᐃᓕᓯᒍᑦᑕ ᑮᓇᐅᔭᓂᒃ ᐊᒻᒪᓗ ᐃᒪᓐᓇᐅᓕᕋᔭᖅᑐᓂᒃ $86 ᒥᓕᐊᓐ ᑲᑎᓪᓗᒋᑦ ᐃᑲᔪᕈᑎᒋᓂᐊᖅᑐᑦ ᐃᓄᓐᓂᒃ 
ᓄᓇᕗᒻᒥ ᐊᒻᒪᓗ ᐃᓘᓇᖏᓐᓂᒃ ᓇᒻᒥᓂᖃᑦᑎᐅᔪᓂᒃ. ᐃᓕᓯᒐᔭᓯᑕᒍᑦ ᑮᓇᐅᔭᓂᒃ ᐊᒻᒪᓗ ᐅᔭᕋᓐᓂᐊᓂᕐᒧᑦ 
ᐃᓚᒋᔭᐅᔪᑦ ᐃᓕᓯᒐᔭᕆᓪᓗᑎᒃ ᖃᑦᑎᓂᒃᑭᐊᖅ, ᐊᒻᒪᓗ ᒐᕙᒪᑐᖃᒃᑯᑦ ᐃᓕᓯᒐᔭᕆᓪᓗᑎᒃ. 
 
ᐲᑕᓴᓐ ᐊᐱᕆᖅᑲᐅᒻᒪᑦ ᐊᑦᔨᓴᐃᓐᓇᐸᓗᐊᓂᒃ ᐊᐱᖅᑯᑎᒥᒃ, ᐊᒻᒪᓗ ᐊᖏᖅᑎᓐᓇᓱᐊᖅᓯᒪᔭᕋᓗᐊᒃᑲᑦ 
ᑕᐃᒪᐃᖁᓪᓗᒋᑦ. ᐊᐱᖅᓱᖅᓯᒪᔪᑦ ᐅᕙᑦᑎᓐᓂᒃ ᑕᒪᒧᖓ, ᐊᒻᒪᓗ ᑕᒪᓐᓇ ᑎᒍᒥᐊᖅᑕᐅᓪᓗᓂ ᒐᕙᒪᑐᖃᒃᑯᓐᓂᑦ 
ᒫᓐᓇᐅᔪᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᓱᒪᒋᓂᓂ ᖃᓄᖅ ᑮᓇᐅᔭᓂᒃ ᑲᑎᑦᑎᔪᓐᓇᕐᓂᕐᒧᑦ, 
ᐅᖃᖅᑲᐅᒐᕕᑦ, ᐃᒪᓐᓇᐸᓘᔪᑦ $30 ᒥᓕᐊᓐ ᒫᓐᓇᐅᔪᖅ. 
 
ᑕᒪᒃᓄᖓ ᐱᓕᕆᐊᓄᑦ ᑐᑭᓯᒋᐊᖅᑎᒍᓐᓇᕐᓂᐊᖅᐱᑎᒍᑦ? ᖃᐅᔨᒍᒪᒐᓗᐊᖅᑐᖓ ᑐᒃᓯᕋᕐᕕᒋᔪᓐᓇᖅᐸᖔᖅᐱᒋᑦ 
ᑲᓇᑕᐅᑉ ᒐᕙᒪᒃᑯᖏᑦ ᑕᐃᒃᑯᖓ ᑎᑭᐅᑎᔪᓐᓇᕐᓂᕈᑦᑕ $80 ᒥᓕᐊᓐ, ᐱᐅᓂᖅᓴᐅᒐᔭᖅᑐᖅ ᑕᒪᓐᓇ 
ᑎᒍᒥᐊᖅᑕᐅᖏᑉᐸᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᒃᑎᖅᑕᐅᔪᓐᓇᖅᐸᑕ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᐃᒃᓯᕙᐅᑕᖅ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᓕᕆᔨᑐᖃᒃᑯᑦ ᓇᓗᓇᐃᕐᓯᓯᒪᔪᑦ ᖃᓄᖅ 
ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ. ᐅᖃᐅᔾᔨᓂᐊᕐᒥᔪᑦ ᖃᓄᖅ ᑮᓇᐅᔭᐃᑦ ᐊᑐᕆᐊᖃᕐᓂᐊᕐᒪᖔᑦᑎᒍᑦ 
ᐊᖅᑯᑎᖃᕐᓗᑎᒃ ᐱᕙᓪᓕᐊᔪᓕᕆᔨᒃᑯᓐᓂᑦ. ᑕᒪᓐᓇᓗ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔪᓐᓇᕐᓯᓚᓕᖅᑐᓂᒃ. 
 
ᐅᖃᖅᑲᐅᒐᒪ, ᑮᓇᐅᔭᓂᒃ ᐃᓕᓯᔪᒪᒐᑦᑕ ᐅᔭᕋᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ, ᑲᑎᒪᔨᕋᓛᓂᒃ 
ᓴᖅᑮᔭᕆᐊᖃᕐᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐅᔭᖃᓐᓂᐊᖅᑎᐅᔪᓂᒃ ᐊᒻᒪᓗ ᓄᓇᕗᑦ ᒐᕙᒃᒪᑯᖏᓐᓂᑦ 
ᑕᒪᓐᓇ ᐊᐅᓚᑕᐅᒐᔭᖅᑐᓂᒃ ᑕᐃᒃᑯᓇᙵ ᑲᑎᒪᔨᕋᓛᖑᔪᓂᑦ, ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓕᑐᒐᔭᙱᑦᑐᑦ. 
 
ᐃᒃᓯᕙᐅᑕᖅ: ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᕙᓪᓕᐊᓂᖓᑦ ᒪᓕᓪᓗᒍ ᑐᓴᕐᕕᒋᕙᓪᓕᐊᖃᑦᑕᕐᓂᐊᖅᑕᒃᓴᕆᕙᕗᑦ. 
ᐊᐃᒃᐸᖓ ᐊᐱᖅᑯᑎᒋᔭᕋ ᑕᒪᒃᑯᐊ ᐊᑐᐊᒐᐅᔪᑦ ᕿᒥᕐᕈᖃᑦᑕᕆᐊᖃᕋᑦᑎᒍᑦ. ᐊᒥᓱᑦ ᐃᓄᐃᑦ 
ᐃᖃᓗᒐᓱᐊᖃᑦᑕᕈᒪᔪᒐᓗᐊᑦ ᐊᒻᒪ ᐃᖃᓗᓐᓂ ᓂᐅᕐᕈᑎᖃᕐᓗᑎᒃ  

ᒪᓕᒃᑕᕆᐊᖃᖅᐸᒻᒪᑕ ᒪᓕᒃᑕᐅᔭᕆᐊᖃᖅᑐᓂᒃ ᑰᑕᖃᕆᐊᖃᖅᑐᑎᓪᓗ. 
 
ᖃᐅᔨᒍᒪᒐᓗᐊᖅᑐᖓ ᐱᓕᕆᕕᒋᔭᓯ ᐊᒻᒪᓗ ᐊᓯᖏᑦ ᐊᖓᔪᖅᑳᖑᔪᑦ ᐅᖃᖃᑎᒋᖃᑦᑕᕐᓯᒪᒻᒪᖔᑕ ᓯᕗᓂᐊᒍᑦ 
ᐱᕙᓪᓕᐊᓂᐅᓯᒪᔪᓂᒃ, ᑕᐃᒃᑯᐊ ᑮᓇᐅᔭᐃᑦ ᑐᓂᔭᐅᔪᓐᓇᖃᑦᑕᕐᓂᐊᕐᒪᑕ ᓄᓇᓕᐅᔪᓄᑦ. ᐃᓛᓐᓂᒃᑯᑦ, 
ᐊᖅᑯᑎᖃᖅᐸᒻᒪᑕ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᐅᔪᓄᑦ. ᖃᓄᑐᐃᓐᓇᖅ ᐅᖃᖃᑎᖃᖃᑦᑕᕐᓯᒪᕙ ᖃᓄᖅ 
ᑕᒪᒃᑯᐊ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᐃᖃᓗᒐᓱᑦᑎᐅᔪᑦ, ᐅᕙᑦᑎᓄᑦ ᐅᓂᒃᑳᕈᓐᓇᓛᖅᐱᑦ ᓴᖅᑭᖅᑐᖃᖅᐸᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑲ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. ᑕᐃᒪᐃᑦᑐᖅ ᒫᓐᓇᐅᔪᖅ. 
ᐃᖅᑲᓴᐃᔭᖅᑎᒋᔭᒃᑲᑦ ᐅᖃᖃᑎᖃᖃᑦᑕᕐᓯᒪᔪᑦ ᐃᑲᔪᖅᑕᐅᒋᐊᖃᕐᓂᖏᓐᓄᑦ ᑕᐃᒃᑯᐊ ᓄᓇᕗᒻᒥᐅᑕᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᕙᓃᑦᑐᒍ ᕗ-6. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᕙᓂ ᕗ-5, ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔪᖅᑕᐅᓂᕐᒧᑦ ᐊᓪᓚᕝᕕᒃᑕᖃᕐᒪᑦ, 
ᖃᐅᔨᒪᓪᓗᖓᓗ ᑕᒪᓐᓇ ᐊᑯᓂᒃ ᐅᖃᐅᓯᕆᔭᐅᖃᑦᑕᕐᓯᒪᓕᕐᒪᑦ. ᐊᐱᖅᑯᑎᒋᔭᕋ, ᐃᓚᖓᑦ ᐊᓪᓚᕝᕕᐅᔪᑉ 
ᕿᒥᕐᕈᓂᐊᖅᑕᖓ ᐋᖅᑭᒃᓱᑦᑎᐊᑲᓐᓂᕋᓱᐊᕐᓗᒋᑦ ᒪᓕᒃᑕᐅᔭᕆᐊᖃᖅᑐᑦ ᑕᒪᒃᑯᓄᖓ ᐃᓱᒪᒋᔭᐅᔪᑦ 
ᓄᓇᕗᒻᒥᐅᑕᐅᔪᑦ ᑎᑭᓴᐃᕕᐅᔪᓐᓇᖅᑐᑦ ᓂᐅᕕᖅᑎᐅᕙᒃᑐᑦ. 
 
ᐊᒥᓱᑦ ᐃᓱᒪᓗᒍᑕᐅᒻᒪᑕ ᐅᕙᓐᓄᑦ ᐅᖃᐅᑕᐅᖃᑦᑕᕐᓯᒪᔪᑦ ᖁᓚᕐᓇᖏᒻᒥᔪᖅ ᐊᓯᖏᓐᓄᓪᓗ 
ᒪᓕᒐᓕᐅᖅᑎᐅᖃᑎᓐᓄᑦ, ᖃᐅᔨᒪᒍᑕ ᐃᓄᒻᒥ ᐃᓪᓗᖃᖅᑐᒥᒃ ᓱᑲᑦᑐᒃᑯᕈᑎᖃᖅᑐᒥᒃ, ᐃᓱᒪᒋᔭᐅᔪᖅ 
ᑎᑭᓴᐃᕕᐅᔪᖅ, ᐊᒻᒪᓗ ᐊᑯᓐᓂᐊᖓᓂᒃ ᐃᓪᓗᒥ ᓴᓇᔪᖃᖅᑐᓂ ᑮᓇᐅᔭᖃᕈᑎᒃ, ᓇᓕᐊᓐᓂᑐᐃᓐᓇᖅ ᓄᓇᓕᐅᔪᓂ, 
ᑕᒪᒃᑯᓂᖓ ᐱᔨᑦᓯᕈᓐᓇᕐᒪᑕ ᑕᐃᒫᓗ ᔭᒐᐃᓂᕐᓴᐅᔭᖅᐸᒃᑐᑎᒃ ᐅᐱᓐᓇᕋᓂ ᖃᒃᑲᓐᓂᐊᒍᑦ 
ᐊᑭᓕᒃᑲᓐᓂᕆᐊᖃᖅᐸᒃᑐᑦ ᑕᐅᓇᙵ ᑎᑭᓴᐃᑦᑕᐅᑎᒋᕙᙱᓐᓇᒥᒃ ᖃᓪᓗᓈᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᐱᖅᑯᑎᑕᖃᕋᑖᖅᑲ ᐅᖃᐅᓯᑐᐃᓐᓇᐅᕙᓘᓐᓃᑦ? 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐᖃᐃ ᐅᓇᐅᕋᑖᖅᑐᖅ ᑖᓐᓇ ᐃᓚᒋᔭᐅᙳᓱᑉᐸ ᓄᓇᕗᒥ 
ᓇᒻᒥᓂᖃᖅᑐᓂᒃ ᐃᑲᔫᑏᑦ ᑎᑎᕋᕐᕕᐊᑦ ᕿᒥᕐᕈᓂᐊᖅᑲᑦ ᐱᔭᕆᐊᑐᓂᖅᓴᕈᖅᑎᑦᑎᓂᕐᒥᒃ ᕿᒥᕐᕈᓂᕐᒥᓪᓗ 
ᐊᑐᐊᒐᕐᓂᒃ ᑕᐃᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᓐᓇᓪᓗᐊᑦᑎᐊᖅ ᐃᓱᒫᓘᑎ ᐅᕙᓐᓄᑦ 
ᐅᖃᐅᓯᐅᓯᒪᒻᒥᔪᖅ ᐊᒥᓱᐊᖅᑎᖅᑐᓂ ᒫᓐᓇᐅᓕᖅᑐᖅ ᐱᓕᕆᕕᓕᐅᔪᓂᒃ ᓄᓇᕗᒥ. ᐃᓱᒫᓘᑎᖃᓪᓚᕆᑦᑐᑦ 
ᑖᔅᓱᒥᖓ ᐊᑲᐅᙱᓕᐅᕈᑕᐅᔪᒥᒃ, ᐊᒻᒪᓗ ᑖᓐᓇ ᐃᓚᒋᔭᐅᒐᔭᖅᑐᖅ ᑎᑎᕋᕐᕕᒻᒥ ᕿᒥᕐᕈᔭᐅᓂᐊᖅᑐᖅ, ᐊᒻᒪᓗ 
ᑕᐃᒃᑯᐊ ᐱᓕᕆᕕᐅᔪᑦ ᓇᓗᓇᙱᑦᑐᖅ ᐅᖃᐅᓯᖃᕐᓂᐊᕐᒥᔪᖅ ᐃᖅᑲᓇᐃᔭᖅᑎᖏᓐᓄᑦ ᓄᓇᓕᓐᓂᑦ 
ᐅᖃᖃᑎᖃᓕᕈᑎᒃ. ᓂᕆᐅᑉᐳᖓ ᐊᒥᓱᑦ ᐱᓕᕆᕕᓕᐅᔪᑦ ᓴᖅᑮᓂᐊᕐᓂᖏᓐᓂᒃ ᑖᔅᓱᒥᖓᔅᓴᐃᓇᓪᓗᐊᖅ 
ᐱᔾᔪᑎᐅᔪᒥᒃ ᐃᖅᑲᓇᐃᔭᖅᑎᓄᑦ ᓄᓇᓕᓐᓂᑦ ᐅᖃᖃᑎᖃᓕᕈᑎᒃ.  
 
ᑖᓐᓇᐃᓛᒃ ᐱᔭᕆᐊᑐᓂᖅᓴᐅᓕᖅᑎᑕᐅᔭᕆᐊᓕᒃ, ᑕᐃᒫᒃ ᐅᖃᕋᑖᕋᕕᑦ, ᐊᒻᒪᓗ ᐊᖏᖃᑎᒋᑦᑎᐊᕆᒃᑭᑦ ᑖᔅᓱᒧᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᕋᑖᖅᑐᖓ ᑖᓐᓇ ᐊᖏᔪᖅᑳᑉ ᐅᔾᔨᕆᓯᒪᒻᒪᖔᒍ; 
ᑎᑎᕋᖅᑕᐅᓯᒪᖁᑐᐃᓐᓇᕋᑖᖅᑕᕋ.  
 
ᐊᒻᒪᓗᑦᑕᐅᖅ, ᐃᓚᖓᑦ ᐃᓱᒫᓘᑕᐅᖃᑦᑕᕐᓯᒪᒻᒥᔪᖅ ᐊᒥᓱᓂᒃ ᐊᕐᕌᒍᓂᒃ ᐊᒻᒪᓗ ᐱᓗᐊᖅᑐᒥᑦ ᐃᓚᖏᓐᓂᒃ 
ᐊᖏᔫᑕᐅᓂᖅᓴᓂᒃ ᐃᓪᓗᓕᐅᕐᓂᕐᒧᑦ ᐱᓕᕆᐊᖑᔪᓂᒃ ᐃᓱᒫᓘᑕᐅᓚᐅᖅᐸᒻᒪᑦ, ᑕᐃᕙᑦᑕᕋ ᐃᔅᓯᕙᐅᑕᖅ 
ᖃᓪᓖᓐᓄᑦ ᐅᕝᕙᓘᓐᓃᑦ ᐅᓐᓄᐊᒃᑯᑦ ᑎᒻᒥᖃᑦᑕᕐᓗᓂ ᑲᑐᔾᔭᐅᓪᓗᓂ ᐱᓕᕆᐊᖅ ᖃᓪᓗᓈᑦ ᓄᓇᖓᓐᓂ ᑎᒥᐅᔪᒥ 
ᐊᑐᑐᐃᓐᓇᖅᑐᑎᒃ ᐅᑭᐅᖅᑕᖅᑑᑉ ᑎᒥᖓᑕ ᐊᑎᖓᓐᓂᒃ ᐅᕝᕙᓘᓐᓃᑦ ᐱᖃᓯᐅᑎᓗᒋᑦ ᐊᑎᖓᓂ ᐃᓚᖏᓐᓄᑦ 
ᐱᓕᕆᐊᓄᑦ ᑲᒪᒋᔭᐅᑦᑎᐊᕈᒪᒧᑦ ᐊᑐᐊᒐᐅᑉ ᐊᑖᓂ.  
 
ᑕᒪᓐᓇᑦᑕᐅᖅ ᕿᒥᕐᕈᔭᐅᒐᔭᕆᕙ ᐊᑐᓕᖅᑎᑦᑎᓂᐊᕈᑎᒃ ᒪᓕᒐᐅᒐᔭᖅᑐᒥᒃ ᑎᒥᐅᔪᓄᑦ ᐊᑐᖅᑕᐅᔭᕆᐊᖃᕋᔭᖅᑐᒥᒃ 
ᐋᖅᑭᓯᒪᒐᔭᖅᑐᒥᒃ ᐊᑯᓂᑲᓪᓚᒃ ᐱᓕᕆᐊᕐᒧᑦ, ᑕᐃᒪᓗ ᓴᖅᑭᖅᑐᖃᑳᓪᓚᑦᑐᐊᓘᓗᓂ ᑐᔅᓯᕋᐅᒻᒥᑦ ᐊᒻᒪᓗ 
ᑲᑐᔾᔨᓗᑎᒃ ᐱᓕᕆᐊᖃᕋᓱᐊᖅᑐᑦ ᑎᒥᐅᔪᖅ ᓴᖅᑭᑕᖅᑯᖅ ᑐᔅᓯᕋᐅᑦ ᓴᖅᑭᔮᖅᑎᑕᐅᓚᐅᖅᑎᓪᓗᒍ ᐊᒻᒪᓗ 
ᑐᓂᔭᐅᑦᑕᖅᑯᖅ ᑎᒥᐅᔪᒧᑦ.  
 
ᖃᐅᔨᒪᔪᖓ ᑖᓐᓇ ᐅᕙᓐᓄᑦ ᐅᖃᐅᓯᐅᓯᒪᒻᒥᒻᒪᑦ ᐊᒥᓱᐊᖅᑎᖅᑐᓂ ᑕᐃᒫᒃ ᐃᓱᒪᑐᐃᓐᓇᕋᒪ ᑖᓐᓇ ᑎᑎᕋᕐᕕᒻᒧᑦ 
ᕿᒥᕐᕈᔭᐅᒐᓗᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓱᓕ ᐊᔭᐅᖅᑐᐃᔾᔪᑎᒋᒐᔭᖅᑕᕋ ᐱᓕᕆᕕᒻᒧᑦ 
ᓴᖅᑭᖅᑕᐅᖁᓗᒍ ᓄᓇᕗᒥ ᓇᒻᒥᓂᖃᖅᑐᓂᒃ ᐃᑲᔫᑎᓄᑦ ᐃᖅᑲᓇᐃᔭᖅᑎᓄᑦ ᑲᒪᒋᔭᖃᓕᖅᑲᑕ ᓄᓇᓕᓐᓂᑦ 
ᐅᖃᖃᑎᖃᕐᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᔭᕇᖅᑮᑦ. ᐊᖏᖃᑎᒌᒍᑎᒋᒌᖅᑲᐅᒐᑦᑎᒍ K-5. ᐊᓯᖏᓐᓂᒃ ᐊᐱᖅᑯᑎᔅᓴᖅᑕᖃᖅᑳ. 
ᐊᖏᖃᑎᒌᒍᑎᒋᒌᖅᑲᐅᒐᑦᑎᒍ ᑖᓐᓇ ᐊᒻᒪᓗ ᑕᐃᒫᒃ ᐅᑎᑐᐃᓐᓇᖃᑦᑕᖅᑐᑕ. ᐊᓯᖏᓐᓂᒃ ᐊᐱᖅᑯᑎᔅᓴᖃᖅᑐᖃᖅᑲ 
K-5-ᒧᑦ? ᑰᓕ.  
 
ᑰᓕ (ᑐᓵᔨᒃᑯᑦ): ᐊᐱᕆᒐᔭᓕᖅᑲᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᑎᕐᕕᒋᔪᒪᓗᒍ K-5 ᐱᔾᔪᑎᒋᓪᓗᒍ 
ᐅᔾᔨᕆᓐᓂᖏᓐᓇᒃᑯ ᑲᔪᓯᑎᓐᓂᕋᓗᐊᕋᑦᑎᒍ ᑖᓐᓇ ᐃᓚᖓ. ᑕᐃᒪ, ᐊᖏᖃᑎᒌᑦᑐᐃᓐᓇᐅᒐᓗᐊᕐᒪᖔᑦᑕ 
ᖃᐅᔨᒋᐊᕐᓂᐊᖃᒪ.  
 
ᐃᒃᓯᕙᐅᑕᖅ: ᐊᑎ ᑲᔪᓯᒋᑦ, ᑰᓕ.  
 
ᑰᓕ: ᐄ, ᐊᐱᖅᑯᑎᔅᓴᖃᖅᑐᖓ ᐱᔾᔪᑎᒋᓪᓗᒍ ᓄᓇᕗᒥ ᓇᒻᒥᓂᖃᖅᑐᓂᒃ ᐃᑲᔫᑎᓄᑦ ᐊᑐᐊᒐᖅ, ᐱᓗᐊᖅᑐᒥᑦ 
ᐱᒻᒪᕆᐅᒻᒪᑦ ᑐᑭᓯᓇᑦᑎᐊᖅᑐᓂᒃ ᐊᑐᐊᕋᔅᓴᖃᕆᐊᖃᕐᓂᖅ ᐊᑐᐊᒐᖃᕆᐊᖃᕐᓂᕐᓗ ᐊᒻᒪᓗᑦᑕᐅᖅ ᖃᓄᖅ 
ᐊᑐᓕᖅᑎᑕᐅᓪᓚᑦᑖᖃᑦᑕᕐᓂᖓ ᐊᑐᐊᒐᐅᑉ ᐊᑐᓲᖑᒻᒪᖔᖅ.  
 
ᐅᕙᖓᓕ ᐊᑐᓕᖅᑎᑦᑎᖃᑦᑕᕐᓂᖅ ᐊᑐᐊᒐᕐᒥᒃ ᐃᒪᐃᓕᖓᔪᕐᔫᔮᕆᕙᑦᑕᕋ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑏᑦ 
ᑐᓂᔭᐅᓕᕋᐃᒻᒪᑕ ᑳᓂᑐᕌᓂᒃ, ᐊᑐᖅᑎᑦᑎᔪᕐᔫᔮᖅᐸᑦᑐᑦ ᒪᓕᒐᕐᒥᒃ ᐊᒻᒪᓗ ᑕᐃᒃᑯᓄᖓ ᓂᐅᕕᖅᑎᑦᑎᔨᐅᔪᑦ ᐊᒻᒪᓗ 
ᑳᓐᑐᕌᒃᑕᐅᕙᑦᑐᓄᑦ ᐊᒻᒪᓗ ᐊᓯᖏᓐᓄᓪᓗ.  
 
ᑕᐃᒪ, ᑕᑯᓇᑐᐃᓐᓇᖅᑐᓰ ᐅᕝᕙᓘᓐᓃᑦ ᐊᐅᓚᑦᑎᑐᐃᓐᓇᖅᑐᓯ ᐊᑐᐊᒐᕐᒥᒃ ᑖᒃᑯᓂᖓᑐᐊᖅ, ᐊᑐᖃᑦᑕᕐᒪᖔᖅ 
ᐊᑐᖃᑦᑕᖏᒻᒪᖔᕐᓘᓐᓃᑦ, ᐊᒻᒪᓗ ᐊᑐᓕᖅᑎᑦᑎᓂᖅ ᑳᓐᑐᕌᒃᑕᐅᕙᑦᑐᓄᑦ ᐅᕝᕙᓘᓐᓃᑦ ᐊᔾᔨᒌᙱᑦᑐᓄᑦ 
ᒐᕙᒪᒃᑯᓐᓄᑦ ᐱᓕᕆᔨᐅᔪᓄᑦ, ᑕᑯᓐᓈᐸᙱᑕᓯ ᓂᐅᕕᖅᑎᑦᑎᔨᐅᔪᑦ ᑕᖅᑳᓃᑦᑐᑦ ᐊᒻᒪᓗ ᖃᐅᔨᓴᖅᐸᒃᑲᓗᐊᖅᑐᒋᑦ 
ᑳᓐᑐᕌᖑᔪᑦ. ᑖᒃᑯᐊ ᑲᒪᒋᔭᐅᕙᑦᔭᑐᑦ  

ᐊᐅᓚᑦᑎᓂᕐᒧᑦ ᐅᕝᕙᓘᓐᓃᑦ ᑐᓂᓯᔨᐅᔪᒧᑦ ᑐᔅᓯᕋᐅᒻᒥᑦ ᑳᓐᑐᕌᒻᒥᒃ. ᑕᐃᒫᒃ ᑲᒪᒋᔭᐅᓲᕐᖑᓈ.  
 
ᐃᒃᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᐄ, ᑕᐃᒫᒃ ᐊᑐᓲᖅ, ᐃᒃᓯᕙᐅᑕᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᑰᓕ.  
 
ᑰᓕ: ᐄ, ᐃᒃᓯᕙᐅᑕᖅ. ᑭᐅᔭᐅᔭᕆᐊᖃᓛᖅᑐᒍᑦ ᓇᓗᓇᙱᑦᑐᖅ ᒐᕙᒪᒃᑯᓐᓂᒃ ᑭᒃᑯᓚᑦᑖᖑᒻᒪᖔᑕ ᐊᒻᒪ ᖃᓄᖅ 
ᑕᒪᒃᑯᓂᖓ ᑐᑭᓕᐅᕆᖃᑦᑕᕐᒪᖔᑕ ᒪᓕᒃᑕᐅᔭᕆᐊᖃᖅᑐᑦ ᐅᐱᓐᓇᕋᓂ ᐃᓚᖏᑦ ᑕᒪᒃᑯᐊ ᐃᓄᓐᓄᑦ 
ᐱᖁᑎᒋᔭᐅᔪᑦ, ᐅᕙᓂ ᓇᓗᓇᐃᕐᓯᒪᒻᒪᑦ ᓄᓇᕗᒻᒥ ᐱᓕᕆᕕᐅᔪᑦ, ᐃᒪᐃᑦᑐᒋᓪᓗᐃᑦ ᐃᓄᓐᓄᑦ ᐱᖁᑎᒋᔭᐅᔪᑦ ᐊᒻᒪ 
ᓄᓇᓕᓐᓂ ᐱᓕᕆᕕᐅᔪᑦ. 
 
ᖃᐅᔨᒪᓪᓚᕆᒍᓐᓂᕋᒪ ᖃᓄᖅ ᐊᔪᙱᒻᒪᖓ ᐃᓄᐃᑦ ᐱᓕᕆᕕᖁᑎᖓ ᐊᔪᙱᒍᓐᓇᕐᓗᓂ ᓄᓇᕗᒻᒥ 
ᐱᓕᕆᕕᐅᓗᓂ, ᐃᓕᑕᕐᓯᓂᖃᑐᐃᓐᓇᖅᐸᑕ ᓄᓇᕗᒻᒥ ᐱᓕᕆᕕᐅᔪᒥᒃ ᐅᕝᕙᓗᓐᓂᑦ ᐃᓄᐃᑦ ᐱᓕᕆᕕᖓᓂᒃ 
ᐅᕚᓗ ᑖᒃᑯᐊ ᐲᖅᑎᖃᑦᑕᐅᑎᓇᓱᐊᖅᐸᒻᒪᖔᑎᒃ ᑳᓐᑐᕌᑕᕋᓱᐊᖅᑎᓪᓗᒋᑦ.  
 
ᑕᐃᒪᓕ ᐊᖓᔪᖅᑳᖑᔪᖅ ᑐᖏᓕᖓᓗᓐᓂᑦ ᖃᐅᔨᒪᕙ ᑕᐃᒃᑯᐊ ᐃᓄᐃᑦ ᐱᓕᕆᕕᖁᑎᖏᑦ ᐱᒃᑲᓐᓂᖅᐸᒻᒪᖔᑕ 
ᓇᓴᐅᑎᒃᑯᑦ 7 ᑲᓂᕐᓂᒃ ᑕᐃᒃᑯᐊᓗ ᓄᓇᕗᒻᒥ ᐱᓕᕆᕕᐅᔪᑦ, ᖃᓄᕐᒪᓐᓇ ᐊᐅᓚᓂᓕᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒪᐃᑦᑐᖅ, 7% ᐃᓄᓐᓄᑦ ᐱᓕᕆᕕᖃᖅᑐᓄᑦ 
ᐊᒻᒪ 7% ᓄᓇᕗᒻᒥ ᐱᓕᕆᕕᖃᖅᑐᓄᑦ ᐊᒻᒪᓗ 7%-ᑲᓐᓂᐅᔪᑦ ᓄᓇᓕᐅᔪᓂ ᐱᓕᕆᕕᐅᔪᓄᑦ. ᑕᐃᒪᓕ 
ᑕᐃᒪᓕᖓᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈ K-6-ᒥ ᐊᐱᖅᑯᑎᒃᓴᖃᒃᑲᓂᕐᓂᐊᕐᒥᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓯᖏᑦ ᐊᐱᖅᑯᑎᒃᓴᐃᑦ K-5? ᐊᖏᒃᑲᓂᕐᓂᐊᖅᐱᓯᐅᒃ? ᕗ-6 ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖓ. ᓄᓇᓕᓐᓂ ᓯᕗᓂᒃᓴᒧᑦ. ᐊᒥᓱᒻᒪᕆᐅᒻᒪᑦ ᐱᖓᓱᓄᑦ 
ᐊᕕᒃᑐᕐᓯᒪᔪᓄᑦ. ᖃᐅᔨᔪᒪᒐᓗᐊᖅᑐᖓ ᑕᒪᓐᓇ ᐊᑐᕆᕐᓯᒪᓕᕐᒪᖔᖅ ᐅᐱᓐᓇᕋᓂ ᐱᓕᕆᓂᕐᒧᑦ ᑯᐊᐳᕆᓴᐅᔪᑦ; 
ᑕᐃᒃᑯᐊ ᐊᐅᓚᑦᑎᐊᕐᓂᖃᖅᑐᔭᕐᒪᑕ, ᒪᓕᒐᒃᓴᖃᖅᑐᑎᒃ, ᖃᐅᔨᓴᖅᑕᐅᔪᓐᓇᖅᑐᑎᒃ ᑮᓇᐅᔭᖏᑎᒍᑦ. ᑭᓯᐊᓂᓕ 
ᑕᒪᒃᑯᐊ ᓄᓇᓕᓐᓂ ᓯᕗᓂᒃᓴᒧᑦ, ᖃᐅᔨᓴᖅᑕᐅᕙᒃᑭᕙᑦ? 
 
ᖃᐅᔨᒍᒪᒐᓗᐊᖅᑐᖓ ᑕᐃᒃᑯᐊ ᑮᓇᐅᖁᑎᖏᑦ ᓇᑭᑦ ᐱᔭᐅᕙᒻᒪᖔᑕ ᐊᒻᒪᓗ ᖃᐅᔨᒍᒪᒐᓗᐊᖅᑐᖓ ᑕᐃᒃᑯᐊ 
ᓴᖅᑭᑕᐅᔪᓐᓇᕐᒪᖔᑕ. ᑕᐃᒪᓕᖃᐃ ᐱᓕᕆᕕᐅᔪᑦ ᐃᓚᓕᐅᔾᔨᑐᐃᓐᓇᖅᐸᒃᐳᑦ ᑕᒪᐅᖓ ᐱᓕᕆᕕᒧᑦ. ᖃᐅᔨᔪᒪᔪᖓ 
ᓇᓕᐊᒃᑯᑦ ᐱᔭᕆᐊᑭᓐᓂᕐᓴᐅᒻᒪᖔ. 
 
ᐃᒃᓯᕙᐅᑕᖅ: ᐊᖓᔪᖅᑳ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕆᔭᕋ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ. ᐃᒃᓯᕙᐅᑕᖅ. ᐱᖓᓱᓂᒃ ᓄᓇᓕᓐᓂ ᓯᕗᓂᒃᓴᒧᑦ ᑲᑐᔾᔨᖃᑎᒌᑕᖃᖅᑐᑦ ᓄᓇᕗᒻᒥ. ᐊᑕᐅᓯᖅ 
ᕿᑭᖅᑖᓗᒻᒥ ᐊᒃᓱᐊᓗᒃ ᐊᐅᓚᓂᖃᑦᑎᐊᖅᑐᖅ. ᐊᑲᐅᙱᓕᐅᕈᑎᖃᕈᔪᒃᑲᑦᑕ ᐊᐅᓚᔾᔭᐃᕙᓪᓕᐊᓂᕐᒧᑦ ᕿᑎᕐᒥᐅᓂᒃ. 
ᑲᑐᔾᔨᖃᑎᒋᖑᔪᖅᑕᐅᖅ ᑭᕙᓪᓕᕐᒥ ᐊᐅᓚᔾᔭᐸᓪᓕᐊᓇᓱᐊᖅᑐᖅ. 
 
ᑕᐃᒃᑯᐊ ᓄᓇᓕᓐᓂ ᓯᕗᓂᒃᓴᒧᑦ ᑲᑐᔾᔨᖃᑎᒌᖑᔪᑦ, ᑲᒪᒋᓕᓚᐅᖅᑕᕗᑦ ᓄᒃᑎᑕᐅᓂᖏᓐᓄᑦ ᓄᓇᑦᓯᐊᕐᒥ 
ᒐᕙᒪᒃᑯᖏᓐᓂᑦ ᓄᓇᕗᒻᒧ ᐅᐊᑦᑎᐊᕈᒐᓪᓚᒃ, ᒪᕐᕈᓕᔭᐅᓚᐅᙱᓐᓂᖓᓂ. 
 
ᑕᐃᒪᓕ, ᐊᖏᖃᑎᒌᒍᑕᐅᔪᒥᒃ ᐱᓕᕆᐊᖃᖅᑐᒍᑦ. ᐊᔾᔨᖓᓂᒃ ᑕᑯᓚᐅᖅᑐᖓ ᐱᓇᓱᐊᕈᓯᐅᔪᒃ ᒪᕐᕈᒃ ᐊᓂᒍᓕᖅᑐᑦ. 
ᑐᓴᖅᑎᑕᐅᔪᒪᓚᐅᕋᑦᑕ ᖃᓄᖅ ᐱᒋᐊᕐᓯᒪᒻᒪᖔᑕ ᓄᓇᓕᓐᓂ ᓯᕗᓂᒃᓴᖃᕐᓂᕐᒧᑦ ᐊᒻᒪᓗ ᖃᓄᐃᑦᑐᓂᒃ 
ᐊᑭᓕᒃᓴᖃᕈᓐᓇᕐᒪᖔᑕ ᑕᐃᒃᑯᓄᖓ ᒐᕙᒪᒃᑯᓐᓄᑦ. 
 
ᒫᓐᓇ ᑕᒪᓐᓇ ᐱᓕᕆᐊᕆᔭᕗᑦ, ᑕᐃᒃᑯᐊ ᐊᑐᓕᖁᔭᐅᔪᑦ ᐃᓚᖏᑦ ᐋᖅᑭᒃᑕᐅᓯᒪᓕᖅᐸᑕ ᑐᓂᓂᐊᖅᑕᕗᑦ 
ᐊᖓᔪᖅᑳᖑᔪᒧᑦ ᕿᒥᕐᕈᓇᓐᓂᐊᕐᒪᒋᑦ ᐊᑐᓕᖁᔨᓗᓂᓗ ᐊᖓᔪᖅᑳᖑᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᑳᒻᐳᓪ. ᖁᔭᓐᓇᒦᒃ, ᑭᐅᒐᕕᙵ. ᖃᐅᔨᕋᑖᖅᑐᖓ ᐊᒃᓱᐊᓗᒃ 
ᐅᖃᑦᑎᐊᕋᓱᐊᖅᑎᓪᓗᑎᒃ ᑭᕙᓪᓕᕐᒥ ᖃᓄᐃᓕᖓᓕᕐᓂᖓᓄᑦ. ᖃᓄᐃᒻᒪᑦ ᐱᐅᓗᐊᙱᓪᓚᖅ ᐊᔾᔨᐅᑎᑦᑐᒍ 
ᕿᑭᖅᑖᓗᒻᒧᑦ? ᐊᐱᕆᓂᐊᖅᑕᕋ ᑐᖏᓕᕆᔭᕋ. 
 
ᐃᒃᓯᕙᐅᑕᖅ: ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ, ᐃᒪᐃᑦᑐᑐᐃᓐᓇᖅ ᑕᒪᓐᓇ ᐱᒋᐊᕋᓱᐊᓚᐅᕋᑦᑎᒍᑦ ᐄᐳᕈᓪᒥ. 
ᓱᒃᑲᐃᓚᐅᕐᒪᑦ. ᓱᒃᑲᐃᓗᖅᑯᑕᐅᒻᒥᒻᒪᑦ ᐃᖅᑲᓇᐃᔭᖅᑎᑦᑎᐊᕙᓐᓂᒃ ᐱᓇᓱᐊᖅᑐᓂᒃ ᑲᑐᔾᔨᖃᑎᒌᒧᑦ 
ᒪᓕᑦᑎᐊᕈᓐᓇᖅᑐᓂᒃ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪᓗ ᐱᒋᐊᖅᑕᐅᖁᔭᐅᔪᓂᒃ ᑭᕙᓪᓕᕐᒥ. ᑕᒪᔾᔭ ᐃᓚᒋᔭᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑰᓕ 
 
ᑰᓕ: ᖁᔭᓐᓇᒦᒃ. ᐊᑐᐃᓐᓇᓂᐊᖅᐸᓪᓚᐃᔪᖅ. ᓈᒻᒪᒋᔭᒃᑲ ᕿᒥᕐᕈᓂᐅᔪᑦ ᑲᒪᒋᔭᐅᕙᓪᓕᐊᔪᑦ. ᓂᕆᐅᑦᑐᒍᑦ 
ᑕᑯᔭᕆᐊᒃᓴᖅ ᑕᐃᒃᑯᓂᖓ. ᖃᐅᔨᒪᔪᖓ ᐊᕕᒃᑐᖅᓯᒪᕕᐅᔪᑦ ᓲᕐᓗ ᑭᕙᓪᓕᕐᒥ ᐊᒥᓲᓂᖅᓴᐅᒻᒪᑕ, ᐅᕙᖓᓕ 
ᑕᐅᑐᑦᑕᒃᑯᑦ, ᐊᑐᕐᓂᓴᓪᓚᕆᐅᒻᒪᑕ ᓇᒻᒥᓂᖅ ᓂᐅᕐᕈᑎᖃᖃᑦᑕᓂᕐᒥᒃ ᑮᓇᐅᔭᓄᑦ. ᑐᙵᕕᐅᕙᑦᑐᑦ ᓲᕐᓗ 
ᑮᓇᐅᔭᓄᑦ ᓂᐅᕐᕈᑎᖃᕐᕕᐅᔪᑦ. ᐊᑐᕐᓂᖃᓪᓚᕆᖃᑦᑕᕐᖓᑦ ᒪᐅᓇ ᓂᕿᑖᕐᕕᐅᕙᑦᑐᒃᑯ ᑭᕙᓪᓕᕐᒥ.  
 
ᑕᐅᑐᑦᑕᑯᑦ ᐊᑐᖅᑐᐊᕕᔅᓴᑲᓐᓂᕐᒥᒃ ᑐᑭᓯᓇᖅᑐᖃᓪᓗᐊᑎᓐᓇᒍ ᒪᓕᒐᔅᓴᓂᒃ, ᓲᕐᓗ ᓄᓇᓕᓐᓂᑦ ᓯᕗᓂᔅᓴᖃᕐᓂᕐᒧᑦ, 
ᓇᓗᓕᕈᑕᐅᖃᑦᑕᕐᖓᑕ. ᑕᐃᒪᐃᒻᒪᑦ, ᑭᒃᑯᑐᐃᓐᓇᐃᑦ ᐱᔪᓐᓇᕋᔭᖅᑐᑦ ᐱᓕᕆᕕᒻᒧᑦ ᐊᑐᕐᕕᔅᓴᐅᕙᑦᑐᒥᒃ ᑎᒥᐅᔪᒥᒃ, 
ᐃᖅᑲᓇᐃᔭᖅᑎᖃᑦᑎᐊᓪᓚᕆᖃᑦᑕᕐᖓᑕ.  

ᐅᖃᖃᑎᖃᑦᑎᐊᓪᓚᕆᓲᖑᒻᒪᑕ ᐱᓇᓱᐊᖅᓯᒪᔪᓂᒃ, ᓄᓇᓖᑦ ᓯᓚᑖᓃᙶᕋᓗᐊᖅᑎᓪᓗᖏᑦ. ᖃᐅᔨᒪᔪᖓ 
ᑕᐃᒪᐃᑉᐸᒻᒪᑕ.  
 
ᑖᓐᓇ ᐱᓕᕆᐊᖅ, ᓄᓇᓕᓐᓂᑦ ᓯᕗᓂᔅᓴᖃᕐᓂᕐᒧᑦ, ᖃᐅᔨᒪᙱᑦᑐᒍᑦ ᖃᓄᖅ ᒪᓕᒐᖃᕐᒪᖔᑕ. ᖃᓄᐃᑦᑑᒻᒪᖔᑕ 
ᕿᑐᕐᖏᐅᕈᑎᖏᑦ. ᐃᓱᒫᓗᓇᖅᑐᖅ ᓄᓇᓕᓐᓂᑦ ᓯᕗᓂᔅᓴᖃᕐᓂᕐᒧᑦ ᑭᕙᓪᓕᕐᒥᑎᑐᑦ ᐱᓇᓱᐊᒐᖃᖅᑎᓪᓗᒋᑦ 
$75,000-ᓄᑦ ᐊᑐᖅᑐᐊᑎᑦᑎᖃᑦᑕᓂᕐᒧᑦ ᐃᓚᖏᓐᓄᑦ ᐱᓕᕆᕕᐅᔪᓄᑦ. ᐃᓛᓐᓂᒃᑯᑦ ᒐᕙᒪᓕᕆᓂᕐᒧᑦ 
ᑭᒡᒐᖅᑐᐃᔨᖃᓲᖑᒻᒪᑕ ᑲᑎᒪᔨᓂᒃ, ᓲᕐᓗ ᒪᐃᔭᑎᑐᑦ ᐃᓚᖏᓐᓂᒃ ᑲᑐᔾᔨᖃᑎᖏᓐᓂᒃ. 
ᓇᓗᓇᐸᓗᓪᓚᕆᑦᑐᕈᓘᒻᒪᓂᓛᒃ.  
 
ᐅᖃᐅᓯᕆᔭᕋ ᐱᔾᔪᑎᒋᓪᓗᒍ ᑲᑎᒪᔨ ᑐᓂᓯᓚᐅᕐᓯᒪᒻᒪᑦ ᐃᓚᖓᓐᓄᑦ ᐱᓇᓱᐊᕐᓯᒪᔪᒧᑦ ᑐᓂᔭᐅᙱᑦᑐᒥᓂᐅᑎᓪᓗᒍ 
ᑲᑐᔾᔨᖃᑎᖏᓐᓄᑦ ᓴᖅᑮᓇᓱᐊᖅᑎᓪᓗᒍ ᑖᒃᓯᒥᑦ, ᓄᓇᓯᐅᑎᑖᒃᑲᓐᓂᕋᓱᑦᑎᓪᓗᒍ ᓄᓇᖓᓐᓂ ᐅᖃᐅᔾᔭᒥᓂᐅᓪᓗᓂ 
$17,000-ᓂᒃ ᓇᓪᓕᐅᒃᑯᒫᖃᕐᓂᕐᒧᑦ. ᑕᐃᒪᐃᑦᑐᖅᑕᖃᕈᓐᓇᖏᒻᒪᑦ ᓄᓇᕐᔪᐊᕐᒥ, ᑲᑐᔾᔨᖃᑎᒌᑦᑐᓂᒃ ᓄᓇᕐᔪᐊᕐᒥ, 
$17,000-ᓂᒃ ᐊᑭᓖᒐᔭᖅᑐᑎᒃ ᓇᓪᓕᐅᒃᑯᒫᓄᑦ. ᑐᓂᔭᐅᔭᕇᕐᓯᒪᔪᒥᓂᐅᓪᓗᑎᒃ ᓇᓪᓕᐅᒃᑯᒫᖃᕐᓂᕐᒧᑦ ᑎᒥᐅᔪᒥᑦ 
ᐊᒻᒪᓗ ᐱᓕᕆᓂᕐᒧᑦ ᐸᕐᓇᐅᑎᖃᖅᓯᒪᓪᓗᑎᒃ ᐋᖅᑭᓯᒪᔪᒥᒃ ᐊᒻᒪᓗ ᐃᑲᔪᖅᑕᐅᔪᒪᔪᒥᓂᐅᓪᓗᑎᒃ.  
 
ᒫᓐᓇᒧᑦ ᑎᑭᑦᑐᒍ ᓱᓕ ᐃᑲᔪᖅᑕᐅᓯᒪᙱᑦᑐᑦ ᑕᐃᒃᑯᓇᙵᑦ. ᐅᕙᓐᓄᑦ ᑕᐃᒃᑯᐊ ᑎᒥᐅᔪᑦ ᐅᓪᓗᒥ 
ᐊᑐᖅᑕᐅᕙᑦᑐᓂᒃ ᖃᐅᔨᒪᙱᑦᑐᑦ ᑭᕙᓪᓕᕐᒥ. ᑎᓕᐅᖅᑲᕋ ᐊᖓᔪᖅᑳ ᑲᒪᒋᔭᖃᖁᓪᓗᒍ ᑖᔅᓱᒥᖓ, 
ᐊᖏᖃᑎᖃᖅᑕᐃᓕᓗᓂ ᐊᓯᖏᓐᓂᒃ ᐊᕕᑦᑐᖅᓯᒪᕕᐅᔫᓐᓂᒃ ᐃᖏᕐᕋᓂᖃᑦᑎᐊᖅᑐᐊᓘᔮᖅᑑᓐᓂᒃ, ᕿᒥᕐᕈᑎᐊᕐᓗᒍ 
ᑖᓐᓇ ᐊᒻᒪᓗ ᓯᕗᓪᓕᐅᔾᔭᐅᒋᐊᖃᖅᑐᑎᑐᑦ ᑲᒪᒋᔭᐅᓗᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐊᖓᔪᖅᑳ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᕿᒥᕐᕈᑎᐊᓪᓚᕆᙳᓱᑦᑕᕗᑦ ᐱᓕᕆᕕᒻᒥ 
ᕿᒥᕐᕈᓕᕈᑦᑕ ᒫᓐᓇ ᑲᒪᒋᔭᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪᓖ. ᐊᓚᕋᓚᒃ.  
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᒐᓱᓐᓇᕐᓯᕙᓪᓚᐃᓕᕐᒥᒻᒪᑦ. ᐊᖏᔪᖅᑳᕐᓗ 
ᐃᖃᓪᓕᐊᕈᒪᒐᓐᓄᒃ ᐊᐱᕆᓂᐊᖅᑐᖓ ᑕᐃᒫᒃ. ᑖᓐᓇ ᐅᖃᐅᓯᕆᖅᑲᐅᒻᒥᔭᕋᓗᐊᕋ ᐃᖃᓗᒐᓱᓐᓂᖅ.  
 
ᖃᐅᔨᒪᔪᒍᑦ, ᑭᕙᓪᓕᕐᒥᐅᑦ ᐃᓚᖏᓐᓂᑦ ᓄᓇᓕᓐᓂᑦ ᓲᕐᓗ ᐃᖃᓗᓕᕆᕖᑦ, ᓂᕿᓕᕆᕖᑦ ᓴᖅᑭᔮᖃᑦᑕᕐᓯᒪᒻᒪᑕ 
ᑭᓯᐊᓂ ᐊᐅᓚᓂᖃᕈᓐᓃᕐᖓᑕ ᐱᔾᔪᑎᒋᓪᓗᒍ ᓂᐅᕐᕈᑎᖃᕐᕕᑦᑕᖃᙱᒻᒪᑦ ᓄᓇᕗᑦ ᓯᓚᑖᓂ ᑕᐃᒪᐃᑦᑐᒥᒃ. 
ᓄᓇᕗᒥ ᐊᐅᓚᑕᐅᔪᓐᓇᖅᑑᒐᓗᐊᑦ ᓱᓕ, ᐱᓗᐊᖅᑐᒥᑦ ᐱᕈᒃᑲᓐᓂᕈᓐᓇᖅᑐᓄᑦ ᓲᕐᓗ ᐃᖃᓗᐃᑦ ᑐᑦᑐᐃᓪᓗ, 
ᑭᓯᐊᓂ ᑕᑯᓪᓗᒋᑦ ᐋᖅᑭᓯᒪᓂᖏᑦ ᐱᑕᖃᓗᐊᖅᑐᕐᔫᔮᙱᒻᒪᑦ ᐊᑐᐃᓐᓇᐅᕕᒥᓂᖏᓐᓄᑦ ᑕᐃᒃᑯᓄᖓ ᑎᒥᐅᔪᓄᑦ, 
1970-ᖏᓐᓂ, ᐱᑕᖃᓗᐊᖅᑐᒥᓂᐅᑎᓪᓗᒍ, ᑮᓇᐅᔭᖅᑕᖃᕕᐅᑎᓚᐅᖅᓯᒪᒻᒪᑦ ᑕᒪᑐᒧᖓ.  
 
ᐊᐱᕆᔪᒪᔪᖓ, ᕿᓚᒻᒥᐅᔪᒥᒃ, ᐃᑲᔪᖅᑕᐅᔪᓐᓇᕐᒪᖔᑕ ᑕᒪᑐᒧᖓ. ᐃᓱᒪᒋᔭᐅᓯᒪᕙ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ.  

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᕿᒥᕐᕈᔭᐅᒃᑲᓐᓂᓛᖅᑐᖅ ᓄᓇᕗᒻᒥ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᓐᓂᑦ ᖃᓄᖅ ᑕᒪᒃᑯᐊ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ ᐱᓗᐊᖅᑐᒥᒃ ᑕᒪᒃᑯᐊ 
ᓄᓇᓕᐅᔪᑦ ᒥᑭᓂᕐᓴᐅᔪᓂᒃ ᐅᐱᓐᓇᕋᓂ ᑕᐃᒃᑯᐊ ᐃᑉᐱᒍᓱᓪᓗᐊᑕᕐᓂᓴᐅᔪᑦ. 
 
ᑭᓯᐊᓂᓕ, ᐱᓕᕆᕕᐅᓪᓗᑕ ᕿᒥᕐᕈᕙᓪᓕᐊᔪᒍ ᖃᓄᖅ ᓴᖅᑭᑎᒃᑲᓐᓂᕈᓐᓇᕐᒪᖔᑦᑎᒍᑦ ᓄᓇᓕᓐᓂ 
ᐱᓕᕆᐊᒃᓴᐅᔪᓄᑦ ᐱᓕᕆᐊᒃᑯᑦ. ᐄ, ᒫᓐᓇᐅᔪᖅ, ᖃᐅᔨᓇᓱᐊᖅᑐᒍᑦ ᖃᓄᖅᑦ ᑕᒪᓐᓇ ᓴᖅᑭᑦᑎᔪᓐᓇᕐᒪᖔᑦᑎᒍᑦ 
ᓄᓇᓕᐅᔪᓄᑦ ᒥᑭᓂᕐᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᒐᓗᐊᖅᑐᖓ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕆᓴᒃᑯᑦ ᑕᒪᒃᓱᒥᖓ ᐱᓕᕆᐊᖃᕐᒥᔪᑦ ᑭᓯᐊᓂᓕ ᐃᒻᒥᓄᐃᓐᓇᖅ ᐱᓕᕆᒻᒪᑕ. 
 
ᐃᖃᓗᖃᕐᒪᑕ ᐱᐅᙱᑦᑐᓂᒃ. ᐃᓪᓗᓕᒐᕐᔪᒻᒥ, 10,000 ᐸᐅᓐᔅ. ᐅᖓᑖᓄᕈᓐᓇᖏᒻᒪᑕ ᐅᐱᓐᓇᕋᓂ ᑕᐃᒪᓐᓇᒧᑦ 
ᐋᖅᑭᒃᑕᐅᓯᒪᔪᖅ ᐃᓪᓗᓕᒐᕐᔪᒻᒧᑦ. ᑕᒪᒃᑯᐊ ᐃᓱᒫᓗᒋᙱᑕᒃᑲ. ᑕᐃᒃᑯᐊ ᐱᓕᕆᕕᐅᔪᑦ ᐊᑲᕐᓴᖏᓪᓗᑎᒃ 
ᐅᖃᐅᓯᖃᓗᐊᙱᒻᒪᑕ ᑭᓯᐊᓂᓕ ᕿᒥᕐᕈᔭᒃᑲ ᐊᓯᖏᑦ ᓄᓇᓕᐅᔪᑦ. 
 
ᑕᑯᓐᓇᕋᒪᓕ ᓄᓇᕗᒻᒧᑦ ᑐᕌᖓᔪᒥᒃ ᐱᓕᕆᐊᒥᒃ. ᑲᖏᖅᖠᓂ ᓚᐃᓴᖃᖅᑐᑦ ᐋᖅᑭᒃᓯᒪᑦᑎᐊᖅᑐᓂ. 
ᓚᐃᓴᑖᕋᓱᐊᕐᓂᐊᕐᓗᓂ ᓂᕿᒃᓴᒧᑦ ᓂᐅᕐᕈᑕᐅᓂᐊᖅᑐᒥ ᓄᓇᕗᐃᓐᓇᕐᒥ, ᑭᓇᑐᐃᓐᓇᕐᒥ ᐱᒋᐊᖅᑐᖃᕈᒪᓐᓂᖅᐸᑦ 
ᓂᕿᓕᕆᕕᐅᔪᒥᒃ, ᑭᒃᑯᑦ ᐋᖅᑭᒃᓯᔪᓐᓇᕋᔭᖅᐸᑦ, ᓚᐃᓴᑖᖅᑎᑦᑎᓂᕐᒧᑦ ᒪᕐᕈᒻᒪᑎᒃ. ᓚᐃᓴᐅᒻᒥᒪᑦ 
ᓂᐅᕐᕈᑎᖃᕐᓂᐊᕐᓗᓂ ᓂᕿᒥᒃ ᑭᓯᐊᓂ ᓄᓇᕗᒻᒥ ᓚᐃᓴᐅᒃᑲᓐᓂᕆᓪᓗᓂ ᓂᐅᕐᕈᑎᖃᕐᓂᐊᕐᓗᓂ ᓄᓇᕗᑦ 
ᓯᓚᑖᓄᑦ. ᑭᒃᑯᑦ ᑕᒪᒃᓱᒥᖓ ᑲᒪᔨᐅᕙᒃ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᔪᖓ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕆᓴᒃᑯᖏᑦ. ᐅᖃᐅᓯᖃᖅᑲᐅᖏᑦᑐᖓ ᑲᖏᖅᖠᓂᕐᒥᒃ. 
 
ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᑦ ᑭᒃᑯᑐᐃᓐᓇᓂ ᐃᑲᔪᕈᓐᓇᖅᑐᑦ ᐃᓚᖃᕐᓗᑎᒃ ᐱᒋᐊᕈᒪᓐᓂᕈᑎᒃ. 
ᑕᐃᒪᒃ ᒪᓐᓇ ᐅᖃᐅᓯᕆᖅᑲᐅᕙᕋ. ᐅᖃᐅᓯᖃᖅᑲᐅᙱᑦᑐᖓ ᑲᖏᖅᖠᓂᑐᐊᕐᒥ. ᐅᖃᐅᓯᖃᖅᑲᐅᔪᖓ ᐊᓯᖏᓐᓂ 
ᓄᓇᓕᐅᔪᓂ ᑕᑯᔪᒪᓇᔭᖅᑕᕐᓂᒃ ᑕᐃᒪᐃᑦᑐᒥᒃ ᓴᖅᑮᓂᕐᒥᒃ. ᑕᐃᒃᓱᒪᓕ ᓚᐃᓴᑖᖅᑎᑦᑎᓂᕐᒧᑦ, ᐱᕙᓪᓕᐊᔪᓕᕆᔨᒃᑯᑦ 
ᐃᑲᔪᕈᓐᓇᖅᑐᑦ ᓴᖅᑮᔪᒪᔪᖃᕐᓂᖅᐸᑦ ᓂᕿᓕᕆᕕᐅᔪᒥᒃ ᑕᐃᒪᐃᑦᑐᕈᔪᒻᒥ ᓄᓇᕗᒻᒥ. 
 
ᑕᕝᕙᓃᒃᑲᑦᑕ ᐃᑲᔪᖅᑐᐃᓇᓱᐊᖅᑐᑕ ᖃᓄᑐᐃᓐᓇᖅ ᐱᒋᐊᖅᑎᑦᑎᕙᓪᓕᐊᓂᕐᒧᑦ. ᐃᖅᑲᓇᐃᔭᖅᑎᕗᑦ 
ᐊᑐᐃᓐᓇᐅᒻᒪᑦ ᐃᑲᔪᕐᓂᕐᒧᑦ ᓄᓇᓕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈ ᐅᖃᖅᑲᐅᒐᒪ, ᐊᒥᓱᑲᓪᓚᐅᓚᐅᕐᓯᒪᒻᒪᑕ ᐃᓄᐃᑦ 
ᑕᐃᒪᐃᑦᑐᓂᒃ ᐱᒋᐊᖅᑎᑦᑎᔪᒪᔪᑦ ᐃᑲᔪᖅᑕᐅᔪᒪᓚᐅᖅᑐᑎᓪᓗ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᒃᑯᓐᓂᑦ. 

ᐅᖃᖅᑲᐅᔪᖓ ᑕᒪᒃᓱᒧᖓᐃᓐᓇ ᐃᓱᒪᓗᒍᑎᖃᕐᓂᕋᕐᓇᖓ, ᑭᓯᐊᓂᓕ ᖁᔭᓇᒥᑐᐃᓐᓇᕈᒪᔭᕋ ᐊᖓᔪᖅᑳᖑᔪᖅ. 
ᑭᓇᑐᐃᓐᓇᖅ ᑕᐃᒪᐃᑦᑐᒥ ᐱᒋᐊᖅᑎᑦᑎᔪᒪᓐᓂᕈᓂ ᐅᕝᕙᓗ ᑐᑭᓯᒋᐊᒃᑲᓐᓂᕈᒪᓐᓂᕈᓂ ᖃᓄᖅ ᐱᒋᐊᖅᑎᑦᑎᓂᕐᒥᒃ 
ᑭᓱᖃᕆᐊᖃᕋᔭᕐᒪᖔᑕᓗ, ᐃᒫᒃ ᑕᒪᒃᑯᐊ ᓴᓗᒪᑦᑎᐊᕋᓗᐊᕐᒪᖔᑕ ᓂᕿᓕᕆᕕᐅᔪᑦ, ᑕᐃᒪᐃᑦᑕᕆᐊᖃᕐᒪᑦ 
ᒪᓕᒐᑎᒍᑦ, ᑐᑭᓯᒋᐊᕈᑎᒃᓴᐅᔪᓂᒃ ᐊᑐᐃᓐᓇᖅᑕᖃᖅᐸ ᐃᓕᒃᓯ ᐱᓕᕆᕕᖓᓐᓂᑦ ᖃᐅᔨᓴᖅᑕᐅᖃᕆᐊᖃᙱᑦᑐᒥᒃ. 
 
ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᕙᒃ ᑕᐃᒪᐃᒃᑐᓂᒃ ᐱᒋᐊᕈᒪᑐᐃᓐᓇᕆᐊᖃᖅᑐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᐊᖓᔪᖅᑳ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᑕᒪᓐᓇ ᐱᓕᕆᐊᒃᓴᑦᑕ ᐃᓚᖓ, ᐱᕙᓪᓕᐊᔪᓕᕆᔨᒃᑯᓪᓗᑕ, 
ᖃᐅᔨᒪᔪᖓ ᑕᐃᒪᐃᑦᑐᓂᒃ ᐱᓕᕆᔪᒪᔪᓂ ᐊᑐᐃᓐᓇᖃᙱᒃᑲᓗᐊᑦᑐᖓ ᑭᓯᐊᓂᓕ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᑐᓂᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᐃᒃᓯᕙᐅᑕᖅ. ᑕᐃᒃᑯᐊ ᐊᑐᐃᓐᓇᐅᖏᑉᐸᑕ, ᖃᐅᔨᒪᔪᖓ ᑲᑎᕐᓱᕋᓱᐊᕐᓗᒋᑦ 
ᐊᑯᓂᑲᓪᓚᐅᔪᓐᓇᖅᑐᑦ. ᐅᕙᓂ ᒪᓕᒐᓕᐅᖅᑎᐅᓪᓗᑕ ᐊᒥᓱᐊᓗᒻᒪᑕ ᓄᓇᕗᒻᒥᐅᑕᐅᔪᑦ ᐅᖃᓪᓚᕕᖃᖅᐸᒃᑐᑦ 
ᒪᓕᒐᓕᐅᖅᑎᒧᑦ ᖃᓄᖅ ᑐᑭᓯᒋᐊᕈᑎᒃᓴᐅᔪᓂᒃ ᐱᔪᓐᓇᕐᒪᖔᕐᒥᒃ ᓇᑭᑐᐃᓐᓇᖅ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᓐᓂᑦ.  
 
ᐊᑐᐊᕆᐊᖃᖅᑐᒥᒃ ᒪᓕᒐᖃᕆᕕᓯ ᒪᓕᒃᑕᐅᔭᕆᐊᓕᒻᒥᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓂᐅᖅᑲᕐᓂᐊᖅᐸᒃᑲ 
ᐱᑐᐃᓐᓇᕆᐊᖃᓕᑐᐊᖅᐸᑕ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓ ᓄᓇᖁᑎᖏᓐᓂ ᒪᕐᕈᓂ ᑕᒪᒃᑮᒃ ᓄᓇᖁᑎᒃᑲ 
ᐊᑐᐃᓐᓇᖃᓗᐊᙱᒻᒪᑕ ᓴᓇᙳᐊᒐᒃᓴᒥᒃ ᐱᕕᒃᓴᐅᔪᒥᒃ. ᑕᒪᓐᓇ ᐃᓄᖁᑎᓐᓄᑦ ᐊᐱᖅᑯᑕᐅᖃᑦᑕᕐᓯᒪᓕᕐᒪᑦ, ᓇᑭᑦ 
ᓂᐅᕕᕈᓐᓇᕐᒪᖔᕐᒥᒃ ᐊᒻᒪᓗ ᐊᐅᓪᓚᖅᑎᑦᑎᔪᓐᓇᕐᒪᖔᕐᒥᒃ ᓄᓇᓕᐅᔪᓄᑦ? ᖃᐅᔨᒪᔪᖓ ᑮᓇᐅᔭᖅᑕᖃᖅᑐᑦ 
ᐱᓕᕆᕕᒋᔭᓐᓂ. ᑭᓯᐊᓂᓕᑕᐅᖅ ᑕᒪᓐᓇ ᐊᑐᐃᓐᓇᐅᑎᑦᑐᓐᓇᕆᕕᐅᒃ ᓄᓇᓕᐅᔪᓄᑦ ᒥᑭᓂᕐᓴᐅᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᐅᐱᕐᖓᖑᓂᐊᖅᑐᖅ ᐊᐅᔭᕐᓗ, ᐊᐱᕐᓱᕐᓂᐊᖅᑕᕗᑦ ᓄᓇᓕᐅᔪᑦ 
ᖃᓄᑎᒋᑦ ᐊᑐᐃᓐᓇᖃᑦᑎᐊᕐᒪᖔᑕ ᓴᓇᙳᐊᒐᒃᓴᐅᔪᒥᒃ ᓄᓇᓕᖏᓐᓂ. 
 
ᐅᐱᕐᖓᒃᓴᖅ ᐊᐅᔭᖅ ᑕᒪᒃᑯᐊ ᐊᐱᕐᓱᕐᓂᐊᖅᑕᕗᑦ, ᑕᐃᒃᑯᐊ ᓄᓇᓕᐅᔪᑦ ᐊᑐᐃᓐᓇᖃᙱᑦᑐᑦ, ᐊᖅᑯᑎᖃᕈᓐᓇᕐᒪᑕ  

ᓄᓇᓕᓐᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᑯᑦ ᐊᑐᐃᓐᓇᖃᕐᕕᐅᔪᓐᓇᕐᓗᑎᒃ ᑮᓇᐅᔭᓂᒃ 
ᓴᓇᙳᐊᒐᒃᓴᓕᐅᕈᑎᒃᓴᓂᒃ ᕿᓂᕈᑎᒃᓴᐅᔪᓂᒃ.  
 
ᑕᒪᓐᓇ ᐊᑐᐃᓐᓇᐅᑎᓐᓂᐊᖅᑕᕗᑦ ᐅᐱᕐᖔᖅ ᐊᐅᔭᕐᓗ. ᖃᐅᔨᓚᕋᑦᑕ ᓇᓕᐊᒃ ᓄᓇᓕᐅᔪᑦ ᐊᔪᕐᓴᓂᕐᓴᐅᒻᒪᖔᑕ 
ᓴᓇᙳᐊᒐᒃᓴᐅᔪᓂᒃ ᖃᐅᔨᓇᓱᐊᓕᕐᓗᑕ ᓇᑭᑦ ᐱᔪᓐᓇᕋᔭᕐᒪᖔᑦᑕ ᑕᐃᒃᑯᓄᖓ ᓄᓇᓕᐅᔪᓄᑦ. 
 
ᓄᓇᓕᓐᓂ ᐱᕙᓪᓕᐊᓇᓱᐊᕐᓂᕐᒧᑦ ᐱᓕᕆᐊᖑᔪᖅ ᐊᑐᐃᓐᓇᐅᒻᒪᑦ ᑕᐃᒪᐃᑦᑐᓄᑦ ᐱᓕᕆᐊᒃᓴᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᕆᐊᒃ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒃᓱᐊᓗᒃ ᑐᓴᕈᒥᓇᖅᑐᖅ. ᖁᕕᐊᓱᒃᑐᖓ ᐱᓕᕆᕕᒋᔭᓯ 
ᑕᐃᒪᐃᑦᑐᓂᒃ ᐊᐱᕐᒃᓱᖃᑦᑕᓛᕐᒪᑕ. ᑕᐃᓐᓇᓕ ᑎᑭᓚᐅᖅᑎᓐᓇᒍ ᖃᓄᐃᓕᖓᓂᐊᖅᐱᑕ 
ᖃᐅᔨᒃᑲᐃᓚᐅᙱᓐᓂᒃᓯᓐᓂ ᑭᓱᖃᕆᐊᖃᕐᒪᖔᑕᓗ ᓄᓇᓕᐅᔪᓂ? 
 
ᖃᓄᐃᑦᑐᓐᓇᖅᐱᑕ ᑕᐃᓐᓇ ᑎᑭᓚᐅᙱᓐᓂᖓᓂᒃ ᓂᐅᕕᕈᒪᒍᑦᑕ ᑎᑭᑎᑦᑎᔪᒪᒍᑦᑕ ᓴᓇᙳᐊᒐᒃᓴᓂᒃ 
ᓄᓇᑦᑎᓐᓄᑦ, ᐅᐱᓐᓇᕋᓂ, ᑕᒪᓐᓇ ᐱᓕᕆᐊᖑᔪᖅ ᐱᒋᐊᕈᒫᖅᑐᒃᓴᐅᒻᒪᑦ ᐅᑭᐊᒃᓴᖅ ᐅᑭᐅᕐᓗᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐊᕐᕌᒍ ᐱᒋᐊᓕᖅᐸᑦ ᐄᐳᕈᓪ 1, ᐊᑐᓂᑦ ᓄᓇᓕᐅᔪᑦ 
ᑐᓂᐅᔭᓂᐊᖅᑐᑦ $100,000 ᑕᐃᒃᑯᑎᒍᓇ ᐱᓕᕆᐊᒃᑯᑦ. ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᓐᓇᕐᓂᐊᖅᑐᑦ 
ᐅᔭᕋᒃᓯᐅᓂᕐᒧᑦ ᑕᐃᒪᐃᑦᑐᕈᔪᓐᓄᑦ ᑲᒪᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᐱᕆᔪᒪᖃᐅᔭᕋ ᐊᖓᔪᖅᑳᖑᔪᖅ ᐅᕙᓂ K-7, ᕿᓂᕐᓂᕐᒧᑦ 
ᐃᑲᔪᖅᑕᐅᓂᖏᓐᓄᑦ. ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᖃᑦᓯᓂᒃ ᐅᔭᕋᓐᓂ ᕿᓂᖅᑎᖄᕐᒪᖔᑦᑕ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓇᓴᐅᑎᐅᔪᑦ ᒫᓐᓇᐅᔪᖅ 
ᐱᓯᒪᙱᑕᒃᑲ. ᑭᓯᐊᓂᓕ ᖃᐅᔨᒋᐊᕈᓐᓇᖅᑐᒍ ᖃᑦᓯᐸᓗᒻᒪᖔᑕ ᐅᔭᕋᓐᓂᒃ ᕿᓂᖅᑎᐅᔪᑦ ᓄᓇᕗᒻᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᑕᐃᒪᓕᖃᐃ ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᐸ 
ᖃᓄᑎᒋ ᕿᓂᖅᑎᐅᔪᖅ ᐅᔭᕋᒻᒥᒃ ᐃᑲᔪᖅᑕᐅᔪᓐᓇᕐᒪᖔᖅ ᕿᓂᖅᑎᓪᓗᒋᑦ ᑕᐃᒃᑯᐊᓗ ᐊᕐᕌᒍᑕᒫᑦ 
ᑐᒃᓯᕋᖃᑦᑕᕆᐊᖃᖅᐸᑦ. ᑕᒪᓐᓇ ᐊᑕᐅᓯᐊᑐᐃᓐᓇᕐᓂᕐᒧᖓᔪᒃᓴᐅᖏᒃᑲᓗᐊᖅᐳᖅ ᓇᓗᓇᐃᕆᐊᕈᓐᓇᖅᐸᐃᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᑐᐊᒐᐅᔪᒥᒃ ᐱᑕᖃᖅᑐᒍᑦ ᒫᓐᓇᐅᔪᖅ ᐊᑐᓂᑦ 
ᕿᓂᕈᒪᔪᑦ ᐱᓇᓱᐊᕈᓐᓇᖅᑕᖏᓐᓂᒃ ᑎᑭᑦᑐᒍ $5 ᑕᐅᓴᓐ ᐊᕐᕌᒍᒧᑦ ᐊᑕᐅᓯᕐᒧᑦ ᐅᐱᓐᓇᕋᓂ ᑕᒪᓂ ᓄᓇᕗᒻᒥ 
ᐱᓕᕆᓪᓗᓂ ᐊᑭᑐᔪᐊᓗᒻᒪᑦ ᐃᓱᒪᒋᓕᖅᑕᕗᑦ ᐊᑭᑦᑐᕆᐊᕆᐊᖓᓂᒃ $7 ᑕᐅᓴᓐ ᐊᕐᕌᒍᒧᑦ ᐊᑕᐅᓯᕐᒧᑦ ᕿᓂᖅᑎᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᑦᑎᐊᕋᓗᐊᕐᒪᖔᕐᒪ. ᐊᕐᕌᒍᑕᒫᑦ ᐱᓇᓱᐊᕈᓐᓇᖅᑐᑦ. 
ᐊᑕᐅᓯᐊᑐᐃᓐᓇᓂᕐᒧᖏᑦᑐᖅ ᐱᓇᓱᐊᕈᑎᒃ 2005 ᐊᕐᕌᒍᒻᒥᒃᐸᑦ ᐱᓇᓱᒃᑲᓐᓂᕈᓐᓇᕆᕙᑦ. ᑕᒪᓐᓇ 
ᓇᓗᓇᐃᕆᐊᒃᑲᓐᓂᕈ ᐊᖓᔪᖅᑳ. ᖁᔭᓐᓇᒦᒃ  
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓱᓕᔪᖅ. ᐊᕐᕌᒍᑕᒫᑦ ᐱᓇᓱᐊᕈᓐᓇᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᖁᔭᓐᓇᒦᒃ, ᐊᖓᔪᖅᑳ. ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥ. ᓄᓇᕗᒻᒥ ᐱᓕᕆᖅ.  
 
ᐃᒃᓯᕙᐅᑕᖅ: ᐅᑎᕐᒥᔪᒍ. ᑲᔪᓯᒋᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥ, ᒪᒃᐱᒐᖅ K-7, ᓄᓇᕗᒻᒥ ᐱᓕᕆᕕᖃᖅᑐᓄᑦ 
ᐊᑐᖅᑐᐊᕐᓂᕐᒧᑦ ᑯᐊᐳᕇᓴᒃᑯᑦ, ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᐸ ᖃᑦᑎᓐᓂᒃ ᐃᖅᑲᓴᐃᔭᖅᑎᖃᕐᒪᖔᑕ ᑖᒃᑯᐊ 
ᐊᒻᒪ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᓇᒦᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᑎᓴᒪᓂᒃ ᐃᖅᑲᓇᐃᔭᖅᑎᖃᖅᑐᒍ ᐃᒃᓯᕙᐅᑕᖅ, ᑕᐃᒃᑯᐊᓗ 
ᐃᖅᑲᓇᐃᔭᖅᑐᑎᒃ ᑭᙵᕐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᐊᖓᔪᖅᑳᖑᔪᖅ ᓇᓗᓇᐃᕐᓯᔪᓐᓇᖅᐸ ᖃᓄᖅ ᑕᐃᒃᑯᐊ 
ᐃᖅᑲᓇᐃᔭᖅᑎᐅᔪᑦ ᐊᐅᓚᓂᖃᕐᒪᖔᑕ ᐃᖅᑲᓇᐃᔭᖅᑐᑦ ᑭᙵᕐᓂᕐ ᐱᔨᑦᑎᖅᐸᒃᐸᑦ ᓄᓇᓕᓐᓄᑦ ᐊᑐᓂᑦ 
ᓄᓇᕗᒻᒥ? 
 
ᑭᒃᑯᓐᓂᒃ ᐅᖃᖅᑕᕐᕕᖃᖅᐸᑦ? ᑭᒃᑯᑦ ᑲᒪᕙᒃᐸᑦ ᑐᒃᓯᕋᐅᑎᐅᔪᓂᒃ, ᖃᐅᔨᓴᕐᓂᕐᒥᒃ, ᐊᒻᒪᓗ ᒪᓕᒐᑎᒍᑦ 
ᐱᓕᕆᐊᖑᔭᕆᐊᖃᖅᑐᑦ ᐊᒻᒪᓗ ᐊᑭᓖᕕᐅᖃᑦᑕᕐᓂᕐᒧᑦ ᑲᒪᒋᔭᐅᓂᖓᓐᓄᑦ ᓄᓇᕗᒻᒥ ᐱᓕᕆᐊᓄᑦ 
ᐊᑐᖅᑐᐊᕐᓂᕐᒧᑦ ᑯᐊᐳᕆᓴᒃᑯᓐᓄᑦ ᑲᒪᔨᖓᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᓴᒪᐅᔪᑦ ᐃᖅᑲᓇᐃᔭᖅᑎᐅᔪᑦ ᑭᙵᕐᓂ 
ᑲᒪᓪᓗᐊᑕᖃᖅᑕᖅᑐᑦ ᑕᒪᒃᑯᓄᖓ ᑭᓯᐊᓂ ᐱᓕᕆᖃᑎᖃᑦᑎᐊᖅᐸᒻᒥᔪᑦ ᐱᕙᓪᓕᐊᔪᓕᕆᔨᐅᔪᓂᒃ ᓄᓇᓕᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᑕᐃᒃᑯᐊ ᐊᑕᖏᖅᑐᑎᒃ ᐱᕙᓪᓕᐊᔪᓕᕆᔨᐅᔪᑦ 
ᐃᓕᓐᓂᐊᖅᑎᑕᐅᓯᒪᕙ ᐊᔪᙱᓐᓂᖃᖅᐸᑦ ᐱᓕᕆᕕᐅᔪᓄᑦ ᑐᒃᓯᕋᐅᑎᓕᐅᓂᕐᒧᑦ ᐊᑐᖅᑐᐊᕈᒪᔪᓂᒃ 
ᑲᔪᓯᑎᑦᑎᔪᓐᓇᕐᓂᕐᒧᑦ ᐊᑕᖏᕐᓗᒋᑦ ᑎᑎᕋᖅᑕᐅᓯᒪᔭᕆᐊᖃᖅᑐᑦ ᐱᒋᐊᕐᓂᖓᓂᒃ ᐃᓱᐊᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᓄᓇᕗᒻᒥ 
ᐱᓕᕆᕕᓐᓄᑦ ᐊᑐᖅᑐᐊᕐᕕᐅᔪᓄᑦ ᑯᐊᐳᕆᓴᒃᑯᓐᓄᑦ ᓄᓇᓕᓐᓄᖃᑦᑕᖅᑐᑦ ᒫᓐᓇᐅᔪᖅ 
ᐃᓕᓐᓂᐊᖅᑎᑦᑎᓯᓐᓇᖅᑐᑎᒃ ᓄᓇᓕᓐᓂ ᐱᕙᓪᓕᐊᔪᓕᕆᔨᐅᔪᓂᒃ ᐳᓚᕋᓐᓂᕐᒥᓂᒃ, ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᐊᒃᓱᐊᓗᒃ ᑕᒪᓐᓇ ᑐᓴᕈᒥᓇᖅᑐᖅ ᐅᐱᓐᓇᕋᓂ 
ᑐᓴᖃᑦᑕᕐᓯᒪᒻᒥᒐᒪ ᐃᓱᒪᓗᒍᑕᐅᔪᓂᒃ ᐊᔾᔨᒌᙱᑦᑐᓂᒃ ᓄᓇᓕᐅᔪᓂ ᑕᐃᒃᑯᐊᒍ ᐃᓚᖏᑦ ᓄᓇᓕᐅᔪᑦ 
ᐱᕙᓪᓕᐊᔪᓕᕆᔨᖃᙱᑦᑐᑦ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐃᓚᖏᓪᓗᓐᓂ ᐃᓄᐃᑦ ᐊᔪᙱᓐᓂᖃᙱᑦᑐᑦ 
ᐊᑐᖅᑐᐊᖅᑎᑦᑎᓂᕐᒧᑦ ᐅᐸᓗᖓᐃᔭᕐᓗᒋᑦ ᐱᓕᕆᖃᕐᓂᕐᒧᑦ ᐊᒻᒪᓗ ᑎᑎᕋᖅᑕᐅᓯᒪᑦᑎᐊᕆᐊᖃᕐᓂᖏᓐᓄᑦ. 
 
ᑲᑎᒪᔨᐅᖃᑕᐅᖃᑦᑕᓚᐅᕐᓯᒪᓪᓗᖓ ᓄᓇᑦᓯᐊᕐᒥ ᐱᓕᕆᕕᓐᓄᑦ ᐊᑐᖅᑐᐊᕐᕕᐅᔪᒧᑦ ᑯᐊᐳᕆᓴᒃᑯᓐᓄᑦ ᐅᑭᐅᓄᑦ 
ᐊᒥᓱᑲᓪᓚᐅᔪᑦ ᐊᒻᒪ ᐊᑕᐅᓯᕐᒥ ᐊᕐᒃᕌᒍᒥᒃ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᕐᕕᐅᔪᒧᑦ ᑯᐊᐳᕆᓴᒃᓐᓄᑦ, ᐊᒃᓱᐊᓗᒃ 
ᐱᒻᒪᕆᐅᔪᖅ ᑕᒪᒃᑯᐊ ᐃᓄᐃᑦ ᑐᒃᓯᕋᖅᑎᓪᓗᒋᑦ ᑎᑎᕋᖅᑕᐅᓯᒪᑦᑎᐊᕆᐊᖃᕐᒪᑕ ᐃᓱᒪᓕᐅᕈᑕᐅᔪᓐᓇᓯᖁᓪᓗᒋᑦ 
ᑕᒪᒃᑯᐊ ᐸᐃᒃᐸᖁᑎᒋᔭᖏᑦ ᐅᑎᖅᑕᖅᑎᑕᐅᑐᐃᓐᓇᕐᓂᐊᖏᒻᒪᑕ ᒪᕐᕈᐊᑎᕐᓗᑎᒃ ᐱᖓᓱᐊᖅᑎᓪᓗᑎᓪᓗᓐᓂ 
ᐃᓚᑰᓐᓂᖅᐸᑕ. ᐊᒻᒪᓗ ᖃᐅᔨᒪᑦᑎᐊᕆᐊᖃᕐᒥᔪᖅ, ᑭᓇᑐᐃᓐᓇᖅ ᐊᑐᖅᑐᐊᕈᓐᓇᖅᑎᑕᐅᕐᓂᖅᐸᑦ 
ᑎᑎᕋᖅᑕᐅᓯᒪᑦᑎᐊᕐᓗᓂ ᐊᑐᖅᑐᐊᓂᕐᒧᑦ ᐱᑦᔭᐃᖅᑕᐅᓯᒪᑦᑎᐊᖁᓪᓗᒍ. 
 
ᐃᓇᑦᑎᕗᖓ ᐊᖓᔪᖅᑳᑉ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᒃᑯᑦ ᑲᔪᓯᓂᐊᕐᓗᑎᒃ 
ᐃᓕᓐᓂᐊᑲᓐᓂᑎᑦᑎᓗᑎᒃ ᖁᑦᑎᓗᐊᖅᑐᐊᓗᒻᒥᒃ ᐊᓯᔾᖃᑦᑕᕐᓂᑯᖓᓄᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐊᒥᓱᑦᑕᐅᖅ 
ᐱᑦᔪᑎᒋᔭᐅᔪᑦ. 
 
ᐃᓚᖏᓪᓗ ᖃᐅᔨᓕᖃᑦᑕᖅᑐᑎᒃ ᐱᐅᓴᖏᒋᐊᒃᓴᒥᓂᒃ ᑕᐃᒪᓐᓇᐃᑦᑐᒥᒃ ᐃᖅᑲᓇᐃᔮᒥᒃ ᐊᒃᓱᐊᓗᒃ ᐊᒃᓱᕉᓴᕈᓐᓇᕐᒪᑦ 
ᐃᓄᐃᑦ ᐊᑐᖅᑐᐊᖅᑎᑕᐅᖏᒃᑯᑎᑦ ᐅᕝᕙᓘᓐᓃᑦ ᑮᓇᐅᔭᖅᑖᖅᑎᑕᐅᖏᒃᑯᑎᒃ, ᐊᒻᒪᓗ ᐊᓯᐊᓂᓪᓕ 
ᐃᖅᑲᓇᐃᔮᓴᓯᐅᓕᖅᑐᑎᒃ. ᓴᖅᑮᖃᑦᑕᖅᑐᖅ ᖁᕕᐊᓇᖏᑦᑐᓂᒃ ᓄᓇᓕᓐᓂ ᐱᑕᖃᑦᑎᓪᓗᒍ ᐃᓄᖃᖏᑦᑐᓂᒃ ᐊᒻᒪᓗ 
ᓄᖅᑲᖓᑎᑕᐅᔪᓂᒃ ᐊᑐᖅᑐᐊᕈᑎᓂᒃ ᐅᕝᕙᓘᓐᓃᑦ ᑐᒃᓯᕋᐅᑎᓂᒃ ᐱᓕᕆᐊᖃᑦᑎᓪᓗᒋ. 
 
ᐅᕗᙵᕈᒪᕋᑖᕋᒪ ᒪᑉᐱᖅᑐᒐᖅ K-8, ᐅᖃᐅᓯᖃᑦᑐᑦ ᓄᓇᓖᑦ ᓯᕗᓂᒃᓴᖏᓐᓂᒃ. ᑳᒻᐱᐅᓪ ᐅᖃᖅᑲᐅᕐᒪᑦ 
ᐊᑲᐅᖏᓕᐅᕈᑎᑕᖃᓚᐅᕐᓂᕋᐃᓪᓗᓂ ᕿᑎᕐᒥᐅᑦ ᓄᓇᓕᓐᓂ ᓯᕗᓂᒃᓴᖏᓐᓂᑦ. ᖃᐅᔨᒪᓪᓗᖓ ᐱᑕᖃᓚᐅᖅᓯᒪᔪᒍᑦ 
ᓄᓇᓕᓐᓂ ᓯᕗᓂᒃᓴᖏᓐᓂᑦ ᐊᐅᓚᑕᐅᔪᓂᒃ ᑎᓴᒪᑦ ᑕᓪᓕᒪᓪᓘᓐᓃᑦ ᐊᕐᕌᒎᓚᐅᖅᑐᓂ ᐊᒻᒪᓗ ᐊᒃᓱᕈᓐᓇᖅᓯᒪᓪᓗ 
ᐱᓇᓱᐊᕐᓕᖅᑐᓂᒃ ᓄᓇᓖᑦ ᓯᕗᓂᒃᓴᖏᑦ ᐱᒋᐊᖅᑎᑲᓐᓂᕋᓱᐊᖅᑐᒍ ᕿᑎᕐᒥᐅᓂ.  

ᐃᓛᖃᐃ ᐊᖓᔪᖅᑳ ᐅᕝᕙᓘᓐᓃᑦ ᑳᒻᐱᐅᓪ ᑐᑭᓯᑎᑦᑎᒍᓐᓇᖅᑲ ᐊᑲᐅᖏᓕᐅᕈᑎᐅᓚᐅᖅᓯᒪᔪᒥᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᑲᐃᓐᓇᕐᓂᐊᕐᕋᒪ ᑕᐃᑯᖓ ᓄᓇᓕᓐᓂ 
ᐱᕙᓪᓕᐊᔪᓕᕆᔨᖏᓐᓄᑦ. ᒪᓕᒐᓕᐅᖅᑎᐅᖃᑎᓐᓄᑦ ᓱᓕᓂᕋᑉᐳᖓ ᑐᑭᓯᒋᐊᕈᑎᓂᒃ ᐱᒃᑲᓂᐊᕐᓂᐊᕐᓗᖓ. 
 
ᑕᒪᑐᒧᖓᓕ ᐃᓕᓐᓂᐊᑲᓐᓂᕐᓂᖏᓐᓄᑦ ᐱᕙᓪᓕᐊᔪᓕᕆᔨᐅᔪᑦ, ᑮᓇᐅᔭᖃᑦᑎᑦᑎᖃᑦᑕᖅᑐᒍᑦ $100,000 
ᐊᕐᕌᒍᑕᒫᑦ ᓄᓇᓕᓐᓂ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᐃᓕᓐᓂᐊᕐᑎᑦᑎᓂᐊᕐᒪᑕ ᐱᕙᓪᓕᐊᔪᓕᕆᔨᓂᒃ. 
ᐃᓘᓇᖓ ᐃᓕᓐᓂᐊᕐᓂᐅᔪᖅ ᑲᔪᓯᓂᒃᑰᖏᓐᓇᖅᑐᖅ, ᓱᓕ ᑲᔪᓯᓂᒃᑰᕆᐊᓕᒃ, ᑭᓯᐊᓂᓕ 
ᑕᐃᒪᓐᓇᐅᖁᓇᕋᓗᐊᖅᐳᖅ, ᐄ, ᐱᕙᓪᓕᐊᔪᓕᕆᔨᐅᔪᑦ ᐃᓕᓐᓂᐊᑲᓐᓂᖅᑎᑕᐅᖃᑦᑕᖅᑐᑦ ᐊᔪᓐᓇᖏᑦᑕᕋᐃᒻᒪᑦ. 
 
ᐊᒻᒪᑕᐅᖅ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᒃᑯᑦ ᐋᖅᑭᒃᓱᐃᓕᖅᑭᖅᓯᒪᔪᑦ ᑐᒃᓯᕋᐅᑎᓄᑦ 
ᐱᓕᕆᐊᖃᕐᓂᕐᒥᒃ ᒫᓐᓇᓗ ᐃᒪᓐᓇᓄᑦ 8 ᐱᓇᓱᐊᕈᓯᕐᓂᒃ ᐱᓕᕆᐊᖑᖃᑦᑕᓯᔪᖅ, ᐅᖃᐅᔾᔨᖃᑦᑕᓕᖅᑐᑦ, 
ᐱᓕᕆᐊᖑᖁᔨᓪᓗᑎᒃ ᑐᒃᓯᕋᐅᑎᒥᒃ ᐊᒻᒪᓗ ᑮᓇᐅᔭᖅ ᑐᓂᔭᐅᓯᒪᓕᕐᓗᓂ ᐱᓕᕆᕕᐅᔪᓄᑦ. 
 
ᑖᒃᑯᐊᓕ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᓄᑦ ᑯᐊᐳᕇᓴᓐᑯᑦ ᐱᓕᕆᐊᖃᐃᓐᓇᖅᑐᑦ ᐋᖅᑭᒋᐊᖅᓰᓇᖅᑐᑎᒃ 
ᐱᓕᕆᓂᕐᒥᓂᒃ ᐱᓕᕆᖃᑎᖃᑦᑐᑎᒃ ᐱᕙᓪᓕᐊᔪᓕᕆᔨᓂᒃ. 
 
ᑕᒪᑐᒧᖓ ᓄᓇᓖᑦ ᓯᕗᓂᒃᓴᖏᑦ, ᑐ�ᓕᕋ ᑭᐅᑎᓐᓂᐊᕐᕋᒃᑯ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑳᒻᐳᓪ 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑲᐅᖏᓕᐅᕈᑎ, ᐱᓗᐊᖅᑐᒥᒃ, ᕿᑎᕐᒥᐅᓂ 
ᐃᖅᑲᓇᐃᔭᖅᑎᖃᕈᓐᓇᖅᓯᒪᖏᓇᑦᑕ ᑕᐃᑲᓂ ᑲᒪᔨᓪᓗᐊᑕᐅᓂᐊᖅᑐᒥᒃ ᓄᓇᓖᑦ ᓯᕗᓂᒃᓴᖏᑦ 
ᐱᒋᐊᖅᑎᑕᐅᓂᖓᓄᑦ. 
 
ᐱᑕᖃᖅᓯᒪᔫᒐᓗᐊᖅ ᐃᓄᓐᓂᒃ ᐱᓕᕆᔪᒪᔪᓂᒃ ᐱᒋᐊᖅᑎᑎᓗᓂᒃ ᓄᓇᓖᑦ ᓯᕗᓂᒃᓴᖏᓐᓂᒃ, ᑭᓯᐊᓂᓕ 
ᐊᑦᔨᒌᖏᑦᑐᓂᒃ ᐱᑦᔪᑎᖃᑦᑐᑎᒃ, ᓅᓯᒪᔪᑦ ᐅᕝᕙᓘᓐᓃᑦ ᐱᓕᕆᐊᖃᕈᒪᒍᓐᓃᖅᓯᒪᔪᑦ, ᐊᒻᒪᓗ ᑕᐃᒪᐃᖏᓐᓇᖅᑐᓂ 
ᓱᓕ ᒫᓐᓇᒧᑦ. 
 
ᒫᓐᓇᐅᔪᕐᓕ, ᐊᑭᑐᔪᑦ ᐱᖁᑎᓂᒃ ᕿᑲᖅᑐᖁᑎᖃᑦᑐᒍᑦ ᐱᕙᓪᓕᐊᒋᐊᖃᑦᑑᒐᓗᐊᓂᒃ, ᐊᒻᒪᓗ ᐊᑐᖅᑐᐊᑎᑦᑎᓗᑕ 
ᐊᒻᒪᓗ, ᐊᖓᔪᖅᑳ ᐅᖃᖅᖃᐅᒻᒪᑦ, ᑕᒪᓐᓇ ᐃᓚᒋᒻᒪᒍ ᐱᑦᔪᑎᒋᔭᐅᔫᑉ ᕿᒥᕐᕈᒍᒪᓂᑦᑎᓐᓄᑦ ᐊᒻᒪᓗ ᑕᑯᓇᓪᓗᑕ 
ᖃᓄᖅ ᐊᑐᖅᑕᐅᒍᓐᓇᕐᒪᖔᖅ ᐊᒻᒪᓗ ᖃᓄᖅ ᑐᓂᔭᐅᓕᖅᑭᒍᓐᓇᕐᒪᖔᑕ ᐃᓚᖓ ᑮᓇᐅᔭᐅᑉ ᐊᓯᖏᓐᓄᑦ 
ᐱᓕᕆᐊᒃᓴᓄᑦ ᐱᓕᕆᕕᒃᑯᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐲᓴᑕᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᖓᔪᖅᑳ ᐊᒻᒪᓗ ᑳᑉᐳᓪ. ᐅᑎᑲᐃᓐᓇᕈᒪᓪᓗᖓ ᓄᓇᓕᓐᓂ 
ᐱᕙᓪᓕᐊᔪᓕᕆᓂᕐᒧᑦᑕᐅᖅ. 
 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᖁᕕᐊᓱᒃᑐᖓ ᑐᓴᕆᐊᔅᓴᖅ ᐃᖅᑲᓇᐃᔭᖅᑎᑦᑎ ᐋᖅᑭᒃᑎᕆᕙᓪᓕᐊᔪᑦ ᐱᓕᓂᐅᔪᒥᒃ, ᑭᓯᐊᓂᓕ ᓱᓕ 8 
ᐱᓇᓱᐊᕈᓰᑦ ᐊᑯᓂᐊᓘᖅᑑᔮᕐᒪᑕ. ᑖᒃᑯᐊ ᐱᓇᓱᐊᕈᓰᑦ 8, ᐅᓪᓗᐃᑦ ᑕᓪᓕᒪᑦ ᐱᓇᓱᐊᕈᓰᑦ ᐅᕝᕙᓘᓐᓃᑦ 
ᐃᖅᑲᓇᐃᔭᕐᓇᐅᔪᑦ ᐱᓇᓱᐊᕈᓰᑦ, ᓱᓕᓛᒃ ᐊᑯᓂᐅᔪᖅ. ᖃᐅᔨᒪᔪᖓ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ 
ᑯᐊᐳᕇᓴᓐᑯᑦ ᑮᓇᐅᔭᖅᑖᕐᕕᐅᕙᒻᒪᑦ ᐊᓯᐊᓅᖅᕕᖃᖏᓐᓂᖏᓐᓄᑦ. 
 
ᐃᖅᑲᓇᐃᔭᖅᑎᓪᓗᖓ ᓄᓇᕗᑦ CETA- , ᓄᓇᕗᑦ CETA ᐱᓕᕆᖃᑎᖃᖃᑦᑕᓚᐅᖅᓯᒪᔪᑦ ᑲᑭᕙᒃ 
ᑲᑐᔾᔨᖃᑎᒌᒃᑯᓐᓂᑦ, ᐋᖅᑭᒃᓱᐃᓚᐅᖅᓯᒪᔪᒍᑦ 6-ᓂᑦ ᐃᓕᓐᓂᐊᕐᕈᑎᐅᓂᐊᖅᑐᓂᒃ 
ᐊᑐᐃᓐᓇᐅᓕᖅᑎᑕᐅᕙᓪᓚᐃᓪᓗᑎᓪᓗ, ᐊᒻᒪᓗ ᑖᒃᑯᐊ ᓄᓇᕗᑦ CETA ᑎᒍᒥᐊᖅᑎᐅᓪᓗᑎᒃ ᐱᔪᓐᓇᕐᓂᕐᒥᒃ 
ᐊᑐᐃᓐᓇᐅᓕᖅᑎᑕᐅᓗᑎᒃ ᓄᓇᕗᒻ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ. 
 
6-ᖑᔪᑦ ᐃᓕᓐᓂᐊᕈᑎᒃᓴᐃᑦ ᐱᕙᓪᓕᐊᔪᓕᕆᔨᐅᔪᑦ ᑲᑎᒪᔨᕋᓛᓂ ᐃᓕᒍᓐᓇᖅᑕᖏ ᐃᒻᒥᓂᖅᓱᕐᓗᓂ. ᓱᓕᒍᒪ, 
ᐃᖅᑲᐅᒪᑦᑎᐊᕐᕈᒪ, ᐋᖅᑭᒃᓱᐃᓚᐅᖅᓯᒪᕙᓪᓚᐃᒥᔪᒍᑦ ᑕᒪᒃᑮᔪᑦ ᑲᑎᑎᖅᓯᒪᔪᑦ ᐊᑐᓂᒃ ᐱᕙᓪᓕᐊᔪᓕᕆᔨᓄ ᐊᒻᒪᓗ 
ᑐᓂᔭᐅᓪᓗᑎᒃ ᑖᒃᑯᐊ. ᐊᑐᐃᓐᓇᖅᑕᖃᑦᑐᖅ ᐃᓕᓐᓂᐊᕐᕈᑎᓂᒃ. 
 
ᐃᒻᒪᖃ ᐱᓕᕆᔨᓯ ᖃᐅᔨᒋᐊᕈᓐᓇᖅᑐᑦ ᓄᑖᖑᓕᖅᑎᑕᐅᒋᐊᖃᕋᔭᖅᐸᓚᐃᒻᒪᑕ, ᐃᓚᖏᖅᑲᐃ ᐱᑕᖃᕈᓐᓃᖅᑐᑦ. 
ᓴᓇᔭᐅᓚᐅᖅᓯᒪᒻᒪᑕ ᖃᐅᔨᒪᔨᑕᒃᑯᑎᒍᑦ ᐊᒻᒪᓗ ᐊᑐᖅᑐᑕ ᐱᓪᓚᒃᑖᓂᒃ ᓄᓇᕗᒻᒥ ᐆᑦᑐᑎᐅᔪᓂᒃ ᓄᓇᓕᓐᓂ 
ᒪᑯᓂᖓ ᐸᐃᑉᐹᓕᕆᓂᕐᒥᒃ, ᐋᖅᑭᒃᓱᐃᓂᕐᒥᒃ ᒥᑭᔫᑎᓂᒃ ᐱᓕᕆᐊᒃᓴᓂᒃ ᐊᒻᒪᓗ ᐋᖅᑭᒃᓱᐃᓂᕐᒥᒃ ᑐᒃᓯᕋᐅᑎᓂᒃ. 
ᑐᓴᕈᑎᑦᑎᐊᕙᐅᓚᐅᖅᓯᒪᔪᑦ. 
 
ᑕᒪᑐᒧᖓᓕ ᓄᓇᓖᑦ ᓯᕗᓂᒃᓴᖏᓐᓄᑦ ᕿᑎᕐᒥᐅᓂ, ᖃᐅᔨᒪᓪᓚᕆᖏᑦᑐᖓ ᖃᓄᐃᑦᑑᓯᒪᒻᒪᖔᑕ. 
ᖃᐅᔨᒪᒐᓗᐊᖅᑐᖓ ᑲᑐᔾᔨᖃᑎᒌᑦᑕᖃᑦᑐᖅ ᑕᐃᑲᓂ, ᕿᑎᕐᒥᐅᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔨᖏᑦ 
ᑲᒪᒍᒪᓯᒪᔫᒐᓗᐊᑦ ᐊᕐᕌᒎᓯᒪᔪᓂ. ᑲᑎᒪᖃᑎᖃᓚᐅᖅᑐᒍᖃᐃ ᐊᐅᓚᑦᑎᔨᖓᓂᒃ ᑕᐃᒃᑯᐊ ᓯᑎᐱᕆᐅᓚᐅᖅᑐᒥ. 
ᓇᓗᓇᐃᖅᓯᓚᐅᖅᑐᓂᓗ ᐃᓚᐅᔪᒪᓂᕐᒥᓂᒃ. ᑕᑯᓂᐊᖅᐸᒃᑲ ᑕᐃᒃᑯᐊ ᐃᓄᐃᑦ ᑕᒫᓂ ᐱᓇᓱᐊᕈᓯᕐᒥ ᐊᒻᒪᓗ 
ᖃᐅᔨᒋᐊᖅᕕᒋᓗᒋᑦ ᓱᓕ ᐃᓚᐅᔪᒪᓂᖃᕐᒪᖔᑕ ᐱᓇᓱᐊᕐᓗᑎᒃ ᓄᓇᓖᑦ ᓯᕗᓂᒃᓴᖏᓐᓂ ᐱᓕᕆᐊᒃᓴᓂᒃ, 
ᐅᖃᖅᓯᒪᒐᓗᐊᕐᒪᑕ ᐱᑕᖃᕆᐊᖃᓪᓚᕆᓐᓂᖓᓂᒃ ᐊᑐᖅᑐᐊᕕᒃᓴᓂᒃ ᐊᑖᓃᑦᑐᓂᒃ $75,000 ᐅᖃᐅᑕᐅᓯᒪᔪᖅ 
ᑮᓇᐅᔭᐃᑦ ᓇᓚᐅᒃᑖᖅᑕᐅᓯᒪᔪᓂ. 
 
ᐃᓘᓇᖏᐅᖏᑦᑐᑦ ᑐᒃᓯᕋᐅᑎᖃᖅᓯᒪᔪᑦ ᕿᑎᕐᒥᐅᓂ ᑕᕝᕗᖓᕈᒪᓚᐅᖏᑦᑐᖅ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ 
ᑯᐊᐳᕇᓴᒃᑯᓐᓄᑦ ᑖᒃᑯᐊᓕ ᓄᓇᓖᑦ ᓯᕗᓂᒃᓴᖏᑦ ᐃᒻᒪᖃ, 8 ᐱᓇᓱᐊᕈᓰᑦ ᑯᐊᐳᕇᓴᓐᑯᓐᓄᑦ ᐊᕐᕙᖓᖃᐃ ᑖᒃᓱᒪ, 
ᒥᑭᓂᖅᓴᐅᕗᓪᓗᑭᐊᖅ ᓄᓇᓖᑦ ᓯᕗᓂᒃᓴᖏᓐᓄᑦ. 
 
ᐊᕐᕌᒍᑕᒫᑦ ᑮᓇᐅᔭᐃᑦ ᐱᑕᖃᑦᑐᑦ, ᐃᓛᖃᐃ ᐊᒃᑐᐊᓂᖓᓄᑦ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᓐᓄᑦ, 
ᐃᑲᔪᕈᓐᓇᑐᑦᑕᐅᖅ ᑮᓇᐅᔭᑎᒍᑦ, ᑮᓇᐅᔭᐃᑦ ᑖᒃᑯᓇᓐᖔᖃᑦᑕᖅᐸᑦ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ 
ᑯᐊᐳᕇᓴᓐᑯᓐᓂᑦ ᐃᑲᔪᕐᓂᐊᕐᓗᑎᒃ ᑮᓇᐅᔭᖃᑦᑎᑦᑎᓗᑎᒃ ᓄᓇᓖᑦ ᓯᕗᓂᒃᓴᖏᓐᓄᑦ ᐊᑐᖅᑐᐊᕈᑎᓂᒃ, ᐃᒻᒪᖃ 
ᑳᑉᐳᓪ ᐅᕝᕙᓘᓐᓃᑦ ᐊᖓᔪᖅᑳ ᓇᓗᓇᐃᖅᓯᒍᓐᓇᖅᑐᖅ ᑕᒪᑐᒥᖓ ᐅᕙᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᔾᔩᔪᖃᓚᐅᖅᑐᖅ ᑖᑯᓄᖓ ᓄᓇᕗᒻᒥ ᐱᖠᕆᕕᓐᓄᑦ 
ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᑦ ᐱᖁᔭᖓᓂᒃ ᐊᕐᕌᒎᓛᐅᖅᑐᓂ. ᓄᓇᓖᑦ ᓯᕗᓂᒃᓴᖏᓐᓄᑦ ᑲᑐᔾᔨᖃᑎᒌᖑᔪᑦ 
ᒫᓐᓇᐅᔪᖅ ᐱᔪᓐᓇᖅᓯᔪᑦ ᒪᐅᖓ $1 ᒥᓕᐊᓐ ᐊᑐᓂᒃ ᑖᒃᑯᓇᙵᑦ ᐱᓕᕆᕕᓐᓄᑦ ᐊᑐᖅᑐᐊᖅᒡᐅᔪᒧᑦ 
ᑯᐊᐳᕇᓴᓐᑯᓐᓂᑦ ᑕᒪᒃᑯᓄᖓ ᒥᑭᔫᑎᓄᑦ ᐱᓕᕆᕕᓐᓄᑦ ᐊᑐᖅᑐᐊᕐᕈᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᖓᔪᖅᑳ ᓇᓗᓇᐃᖅᓯᑎᐊᕐᒪᑦ. ᖃᐅᔨᓪᓗᒍᓗ ᐊᒃᑐᐊᓂᖃᑦᑐᑦ 
ᑖᒃᑯᐊ ᐊᑐᖅᑐᐊᕐᓂᕐᒧᑦ ᑯᐊᐳᕇᓴᓐᑯᑦ, ᒥᑭᔪᑐᐃᓐᓇᐅᖏᑦᑐᑦ ᐊᖏᔫᑎᓪᓘᓐᓃᑦ ᑲᑐᔾᔨᖃᑎᒌᑦ, ᐊᖏᔪᒻᒪᕆᒻᒥᒃ 
ᑮᓇᐅᔭᓂᒃ ᐱᔪᓐᓇᖅᑐᑦ ᐊᒻᒪᓗ ᑐᓂᔭᐅᓗᓂ ᓄᓇᓕᓐᓄᑦ ᐊᕕᑦᑐᖅᓯᒪᔪᒧᓪᓘᓐᓃᑦ. 

ᐃᓄᐃᑦ ᐃᒃᓯᕚᖃᑦᑕᖅᑐᑦ ᓄᓇᓖᑦ ᓯᕗᓂᒃᓴᖏᓐᓄᑦ ᑲᑎᒪᔨᖏᓐᓂ ᐊᕕᑦᑐᖅᓯᒪᔪᓃᖔᖅᑐᑦ, 
ᖃᐅᔨᒪᓂᖃᑦᑎᐊᖅᑐᑦ ᐊᒻᒪᓗ ᐅᖃᐅᔾᔭᐅᒋᐊᕈᓐᓇᖅᑐᑎᒃ ᐊᕕᑦᑐᖅᓯᒪᔪᓂᑦ. 
 
ᐅᕙᓂ ᒪᑉᐱᖅᑐᒐᖅ K-9, ᓄᓇᕗᒻ ᖃᕋᓴᐅᔭᒃᑯᑦ ᓱᒃᑲᑦᑐᓂᒃ ᐱᕙᓪᓕᐊᔪᑦ ᑯᐊᐳᕇᓴᓐᑯᑦ, ᐅᑕᖅᑭᔪᒻᒪᕆᐅᓚᐅᕐᕋᑦᑕ 
ᑎᑭᓐᓂᐊᕐᓂᖓᓂᒃ ᓱᑲᓐᓂᖅᓴᐅᔪᖅ ᖃᕋᓴᐅᔭᓕᕆᔾᔪᑎ ᓄᓇᕗᒻᒧᑦ. ᐱᑕᖃᓕᕐᓂᖅᐸᑦ, ᐅᕙᓐᓄᓪᓕ ᐃᓱᒪᓇᖅᑐᖅ 
ᑲᑐᔾᔨᖃᑎᒌᒥᒃ ᐱᑕᖃᕆᐊᖃᕐᓂᐊᕐᕋᑦᑕ ᑕᒫᓃᓐᓂᐊᖅᑐᓂᒃ ᐊᕐᕌᒎᓄᑦ ᐊᒥᓱᓄᑦ, ᐊᑐᖅᑕᐅᓕᖅᑎᓪᓗᒍ 
ᓱᑲᓐᓂᖅᓴᖅ ᖃᕋᓴᐅᔭᓕᕆᔾᔪᑎ. 
 
ᐊᕐᕌᒍᑕᒫᑦ ᑐᓂᕐᕈᑎᐅᕙᑦᑐᖅ $50,000, ᖃᓄᕐᓕ ᐃᑲᔪᖃᑦᑕᖅᐸ ᑖᒃᑯᓂᖓ ᐊᐅᓚᑦᑎᓂᖏᓐᓄᑦ 
ᐱᑕᖃᑦᑎᑦᑎᓗᑎᒃ ᓱᑲᓐᓂᖅᓴᖅ ᖃᕋᓴᐅᔭᓕᕆᓂᕐᒥᒃ ᓄᓇᕗᒻᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑎᕗᑦ ᑐᒡᓕᐊ ᐊᖓᔪᖅᑳᐃ ᑭᐅᑎᓐᓂᐊᕐᕋᒃᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑮᓇᐃᓐᓇᖅ. 
 
ᑮᓇᐃᓐᓇᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᒻᒥ ᓱᑲᓐᓂᖅᓴᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᓐᑯᑦ, 
ᐄ, ᐅᖃᖃᑎᒌᓐᓂᐅᓴᔪᒍᑦ ᐃᓗᐊᓂ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ 2005/06. ᐊᐅᓚᓂᖏᓐᓄᓪᓕ, ᑕᐃᓐᓇ 
$50,000 ᐱᒋᐊᕈᑎᑐᐃᓐᓇᐅᓚᐅᖅᑐᖅ ᐊᕐᕌᓂ, ᐃᑲᔪᖅᑐᕈᑎᑐᐃᓐᓇᖅ ᐊᒻᒪᓗ ᐅᕙᑦᑎᓐᓂᒃ 
ᑐᑭᓯᑎᑦᑎᔪᓐᓇᓂᐊᖅᑐᑎᒃ ᖃᓄᑎᒋᑦ ᐱᓕᕆᓯᒪᓕᕐᒪᖔᑕ ᐊᕐᕌᓂᓂᒃ. ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓂ 2006/07, 
ᖃᐅᔨᒪᑦᑎᐊᓂᖅᓴᐅᓂᐊᖅᑐᒍᑦ, ᐃᓚᒋᐊᖅᑕᐅᔭᕆᐊᖃᕐᓂᐊᕐᒪᖔᑕ ᑮᓇᐅᔭᖏᑦ ᑖᒃᓱᒧᖓ ᐱᓕᕆᐊᕐᒧᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐱᒋᐊᕈᑎᒃᑯᑦ ᐅᖃᖃᑎᒌᖃᑦᑕᖅᓯᒪᔪᒍᑦ ᑖᒃᑯᐊᓗ ᓄᓇᕗᒻᒥ ᓱᑲᓐᓂᖅᓴᒃᑯᑦ 
ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᓐᑯᓪᓗ, ᐅᖃᖅᓯᒪᔪᑦ ᑖᒃᑯᐊ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᑦ ᑮᓇᐅᔭᖅᑐᕈᑎᑦ 
ᐅᓄᖅᓯᕙᓪᓕᐊᓂᐊᖅᑐᖅ ᐊᒻᒪᓗ ᑮᓇᐅᔭᖃᑦᑎᑕᐅᓇᑎᒃ ᒐᕙᒪᑐᖃᒃᑯᓐᓂᑦ. 
 
ᓯᕗᓪᓕᖅᐹᒥ ᐅᖃᖃᑎᒌᓐᓂᐅᓯᒪᔪᑦ ᐱᓕᕆᖃᑎᒌᓪᓗᑕ ᐊᕐᕌᒎᓂᐊᖅᑐᒥ, 2006/07 ᑮᓇᐅᔭᖅᑎᖏᑕ ᐊᕐᕌᒍᐊᓂ, 
ᑕᑯᓇᓪᓗᑕ ᐱᔭᕆᐊᖃᑦᑕᖏᓐᓂᒃ ᐊᒻᒪᓗ ᑐᓂᓯᒍᓐᓇᕐᒥᔪᒍᑦ ᐊᖓᔪᖅᑳᒧ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓄᑦ 
2006/07-ᐸᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᖓᔪᖅᑳ ᐊᒻᒪᓗ ᐃᑲᔪᖅᑎ ᑐᒡᓕᐊᓄᑦ ᐊᖓᔪᖅᑳᑉ 
ᑭᐅᔾᔪᑎᖓᓄᑦ. ᐄ, ᐊᓕᐊᓇᒃᑲᔭᖏᓪᓚᕆᒻᒪᑦ ᐱᒋᐊᕐᓕᕋᓗᐊᖅᑎᓪᓗᒍ, ᖃᐅᔨᒪᓪᓚᕆᖏᑦᑐᖓ ᖃᑦᑎᓂᒃ 
ᒥᓕᐊᖑᒻᒪᖔᑕ, ᑭᓯᐊᓂᓕ ᐊᑭᑐᑲᓪᓚᑦᑐᕈᓘᒻᒪᑦ ᐱᓕᕆᐊᖑᓇᓱᐊᖅᑐᖅ ᐊᒻᒪᓗ ᐃᑲᔪᕐᓂᖃᒻᒪᕆᓐᓂᐊᖅᑐᓂ 
ᑐᑭᓯᒋᐊᕈᑎᓄᑦ ᓄᑖᖑᖅᐸᓪᓕᐊᔪᓄᑦ ᓄᓇᕗᒻᒥ ᐃᓘᓇᖏᓐᓂ ᓄᓇᓕᓐᓂ. 

ᐊᒥᓱᑦ ᐃᓄᐃᑦ ᐅᑕᖅᑭᑎᐊᕐᒪᑕ ᐃᑭᑦᑎᒍᓐᓇᖅᓯᒍᒪᓪᓗᑎᒃ. ᓇᓗᔪᖓ ᐃᑭᑕᐅᓂᐊᕐᒪᖔᖅ ᑕᒫᓂ ᑕᖅᑭᒥ 
ᐅᕝᕙᓘᓐᓃᑦ ᑕᖅᑭᐅᓂᐊᖅᑐᒥ ᑭᓯᐊᓂᓕ, ᐅᑕᖅᑭᔪᑦ. ᖃᐅᔨᒪᔪᖓ ᓄᑖᖑᖅᐸᓪᓕᐊᔪᑦ ᐊᓯᔾᔨᖃᑦᑕᕐᒪᑕ ᐱᖓᓱᑦ 6-
ᓄᑦ ᑕᖅᑭᕐᓂ ᐱᑕᖃᕆᐊᖃᑦᑐᑎᒃ ᐃᓄᓐᓂᒃ ᑲᒪᒋᔭᖃᐃᓐᓇᐅᔭᖅᑐᓂᒃ ᓄᑖᖑᖅᐸᓪᓕᐊᔪᓂᒃ. ᐃᓄᐃᑦ 
ᐃᖅᑲᓇᐃᔭᕈᓐᓇᖅᑐᑦ ᓱᕋᖃᑦᑕᑎᓪᓗᒋᑦ ᓄᑖᖑᖅᐸᓪᓕᐊᔪᑦ. 
 
ᓱᓕᒍᒪ ᓄᓇᕗᒻᒥ, ᓱᒃᑲᓐᓂᓴᒃᑯᑦ ᖃᕋᓴᐅᔭᓕᕆᓂᖅ ᑯᐊᐳᕇᓴᓐᑯᑦ ᐱᓕᕆᐊᖃᑉᐸᑦᑐᑦ ᑮᓇᐅᔭᓕᕆᔨᒃᑯᑦ 
ᑲᑎᔨᖏᓐᓂᒃ ᐋᑐᕚᒥ, ᑲᒪᒋᔭᖃᑉᐸᑦᑐ ᓄᓇᓕᓐᓂ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑲᓇᑕᒥ, ᐱᓕᕆᐊᖃᑉᐸᑦᑐᑦ 
ᖃᖓᑦᑕᖅᑎᑕᐅᓯᒪᔪᒥᒃ, ᑲᒪᒋᔭᖃᑉᐸᑦᑐᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᑭᓱᒥᓪᓗᑭᐊᖅ. ᐱᑕᖃᕆᐊᑦᑐᓯ ᐃᓄᓐᓂᒃ 
ᐃᓕᓯᒪᔪᓂᒃ ᖃᐅᔨᒪᓂᖃᑦᑐᓂᒃ, ᓴᓇᓂᕈᔪᒻᒧᑦ ᐊᒻᒪᓗ ᒐᕙᒪᓕᕆᓂᕐᒧᑦ ᖃᐅᔨᒪᑦᑎᐊᖁᓪᓗᒋᑦ ᑕᒪᓐᓇ 
ᖃᕋᓴᐅᔭᓕᕆᓂᖅ ᐱᒋᐊᖅᑕᐅᓇᓱᐊᖅᑐᖅ ᑲᔪᓯᑦᑎᐊᖁᓪᓗᒍ ᐊᒥᓲᓗᐊᖅᑐᓂᒃ ᓄᖅᑲᖓᔾᔪᑎᖃᕈᓐᓃᕐᓗᓂ ᐊᒻᒪᓗ 
ᐱᔨᑦᑎᕐᓗᓂ ᐅᕙᑦᑎᓐᓂᒃ ᑕᐅᕗᖓᓕᒫᖃᐃ, ᑕᒫᓃᖏᓐᓇᓂᐊᖅᐸᓪᓚᐃᓕᕐᒪᑦ. 
 
ᐊᑐᖃᑦᑕᓂᐊᖅᑕᕗᑦ, ᑕᑯᔪᒪᕗᖓᓕ ᐱᓕᕆᕕᑦᓯᓐᓂᒃ ᑕᑯᓇᑦᑎᐊᕐᓗᑎᒃ ᐃᑲᔪᕐᓂᐊᕐᓗᒋᑦ ᑖᒃᑯᐊ ᐃᓕᒃᓯᓐᓄᑦ 
ᐅᐸᒍᑎᑉᐸᑕ ᑮᓇᐅᔭᓄᑦ ᐃᑲᔪᖅᑕᐅᔪᒪᓗᑎᒃ ᑮᓇᐅᔭᖅᑐᕈᑎᐊᑕ ᐊᕐᕌᒍᒋᓂᐊᖅᑕᖓᓂ. ᑕᒪᓇᓕ ᐅᖃᐅᓯᑐᐃᓐᓇᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐄ, ᖁᔭᓐᓇᒦᒃ. ᐱᕕᒃᓴᖃᕈᓐᓃᖅᑐᑎᓪᓗ, ᐲᑕᓴᓐ. 15-ᒥᓂᔅᒥᒃ ᓄᖅᑲᖓᑲᐃᓐᓇᕐᓂᐊᕐᕋᑦᑕ 
ᑲᔪᓯᓚᐅᖏᓂᑦᑎᓐᓂ ᑭᖑᓪᓕᕐᒧᑦ ᐊᐱᖅᑯᑎᒧᑦ. ᖁᔭᓐᓇᒦᒃ. 
 
>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 15:07-ᐸᒥ ᐊᒻᒪᓗ ᐱᒋᐊᓕᖅᑭᑦᑐᑎᒃ 15:39-ᒥ 
 
ᐃᒃᓯᕙᐅᑕᖅ: ᐱᒋᐊᓂᐊᕐᓕᕋᑦᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅ ᐊᐱᖅᑯᑎᒐ ᐊᒻᒪᓗ ᐅᑯᓇᓃᑦᑐᖅ ᑮᓇᐅᔭᖅᑖᕆᔭᐅᔪᑦ ᐊᒻᒪᓗ 
ᑐᓂᕐᕈᑎᑦ. ᒪᓕᒐᓕᐅᖅᑎᐅᖃᑎᒐ ᐊᐱᕆᖅᑲᐅᒻᒪᑦ ᑕᒪᑐᒥᖓ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ 
ᑯᐊᐳᕇᓴᓐᑯᓐᓂᑦ ᐊᒻᒪᓗ ᐱᓕᕆᐊᕆᔭᖏᑦ ᑎᓴᒪᑦ ᐃᖅᑲᓇᐃᔭᖅᑏᑦ ᑭᙵᕐᓂ. 
 
ᐊᖓᔪᖅᑳ ᐅᖃᖅᑲᐅᒻᒪᑦ ᐃᖅᑲᓇᐃᔭᖅᑎᓪᓗᐊᑕᐅᓂᕋᖅᑐᓂᒋᑦ. ᖃᐅᔨᒪᓪᓗᖓ ᒫᓐᓇᐅᕋᑖᖅᑐᖅ ᐃᖃᓗᓐᓂ 
ᐊᒃᓱᐊᓗᒃ ᐱᓕᕆᑦᑎᐊᕐᓚᐅᕐᒪᑕ ᐃᓚᖏᓐᓄᑦ ᐱᓕᕆᕕᐅᔪᓄᑦ ᐊᒻᒪᓗ ᖁᕕᐊᒋᑦᑎᐊᑕᒃᑲ. 
 
ᑕᕝᕙᓂ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᑦ, ᑖᒃᑯᐊ ᐱᓕᕆᕕᒃᑯᑦ ᐅᕝᕙᓘᓐᓃᑦ 
ᐊᖓᔪᖅᑳᖃᕝᕕᒃ ᐱᓕᕆᓂᖃᑉᐸᑦ ᓇᓗᓇᐃᖅᑎᕆᓂᕐᒥᒃ ᐅᕝᕙᓘᓐᓃᑦ ᐱᓕᕆᖃᑎᖃᕐᓗᑎᒃ ᐃᓚᖓᓐᓂᒃ 
ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᕆᖅᑲᐅᔭᖓᓂᒃ ᐊᒻᒪᓗ ᑕᒪᑐᒧᖓ ᐊᑭᓖᑎᑦᑎᓂᒃᑯᑦ ᐊᑲᐅᖏᓕᐅᕈᑎᖃᑦᑐᑦ 
ᐊᑐᖅᑐᐊᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᖃᐅᔨᒪᓂᐊᕐᒪᑕ, ᐅᕙᓃᑦᑐᒍᑦ K-7, 8 9, 10 ᐊᒻᒪᓗ K-11. 
ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐅᕙᖓ ᐅᕝᕙᓘᓐᓃᑦ ᐱᓕᕆᕕᕗᑦ 
ᐃᓚᐅᓂᖃᖏᑦᑐᑦ ᑕᒪᑐᒧᖓ. ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᑦ ᑲᒪᒋᔭᖃᖃᑦᑕᖅᑐᑦ 
ᑕᒪᒃᑯᓂᖓᓕᒫᖅ ᓇᒻᒥᓂᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᓯᒪᐃᓚᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓇᓂᓕ, ᓇᓗᖏᑦᑐᖓ ᐱᑕᖃᑦᑐᖅ ᑕᖅᑳᓂ ᒪᓕᒐᓕᕆᓂᒃᑯᑦ 
ᐱᓕᕆᐊᖃᕐᓂᕐᒥᒃ ᑕᑯᓇᒃᑐᑦ, ᑭᓯᐊᓂᓕ ᑖᒃᑯᐊ ᐊᑐᖅᑐᐊᕐᕕᒃᑯᑦ ᑯᐊᐳᕇᓴᓐ ᒪᓕᒐᖅᑎᒍᑦ 
ᐱᓕᕆᐊᖃᕋᓱᐊᖅᑎᓪᓗᒋᑦ ᐊᑐᖅᑐᐊᖅᓯᒪᔪᒧᑦ ᐊᑭᓖᖃᑦᑕᖏᓐᓂᖓᓄᑦ, ᖃᓄᑭᐊᖅ, ᐱᓕᕆᑎᑦᑎᕙᑉᐸᑦ ᓇᒻᒥᓂᖅ 
ᐃᑲᔪᖅᑎᒥᓂᒃ ᑕᒪᑐᒧᖓ, ᐅᕝᕙᓘᓐᓃᑦ ᐊᑐᖃᑦᑕᖅᐸᑦ ᐃᑲᔪᖅᑎᓂᒃ ᐱᓕᕆᕕᒃᑯᓐᓂᑦ, ᐊᓯᖏᓐᓂᓘᓐᓃᑦ 
ᐱᓕᕆᕕᓂᑦ, ᐅᑯᐊ ᓲᕐᓗ ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ ᐊᓯᐊᑎᒍᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐ, ᐃᖅᑲᑦᑐᐃᕕᓕᕆᔨᒃᑯᑦ ᐱᓕᕆᕕᖓᑎᒎᕆᐊᓖᑦ 
ᓯᕗᓪᓕᖅᐹᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐆᑕᖅ. ᐊᖓᔪᖅᑳ ᑲᒪᒋᔭᖃᑉᐸ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᓐᓄᑦ 
ᑯᐊᐳᕆᓴᒃᑯᓐᓂᑦ ᖃᐅᔨᒃᑲᐃᓗᑎᒃ ᐅᕝᕙᓘᓐᓃᑦ ᖃᐅᔨᒃᑲᑦᑕᐅᓗᑎᒃ ᐃᖅᑲᑦᑐᐃᕕᒃᑰᕈᑕᐅᓇᓱᐊᖅᑐᓂᒃ ᑖᒃᑯᐊ 
ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᑦ ᑖᒃᑯᑎᒎᓈᕆᐊᓖᑦ ᐱᓕᕆᕕᖓ ᐃᖅᑲᑦᑐᐃᕕᓕᕆᔨᒃᑯᑦ 
ᒪᓕᒐᓕᕆᓂᕐᒧᑦ ᑐᑭᓯᒋᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓴᖅᑎᑕᐅᓲᖑᔪᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓪᓗᓂ ᑖᔅᓱᒥᖓᓕᒫᖅ ᐃᖅᑲᑦᑐᐃᕕᒃᑯᑦ ᐊᒻᒪᓗ ᒪᓕᒐᓕᕆᓂᕐᒧᑦ 
ᖃᓄᐃᓕᒋᐊᕈᑎᐅᔪᓂᒃ ᐊᓯᖏᓪᓗ, ᐃᓛᓐᓂᒃᑯᑦ ᐊᑭᑐᔪᒻᒪᕆᐊᓘᓕᕈᓐᓇᕐᒪᑦ ᐃᖅᑲᑦᑐᐃᕕᒃᑰᕋᓱᐊᖅᑐᓂ. 
ᐃᓱᒪᑐᐃᓐᓇᖅᑐᖓ ᖃᖓᑐᐃᓐᓇᒃᑯᑦ, ᐃᓱᒪᒋᔭᖃᖅᑐᖃᖅᓯᒪᒻᒪᖔ ᑮᓇᐅᔭᖅᑐᕈᑎᖃᕐᓂᐊᕐᒪᖔᑦᑕ ᐃᒻᒪᖃ 
$200,000 ᒪᓕᒐᓕᕆᓂᕐᒧᑦ ᐊᑭᓖᔾᔪᑎᓄᑦ ᐊᑭᓖᑎᑦᑎᓇᓱᓐᓂᐊᕐᓗᑕ $90,000 ᐊᑭᓕᒃᓴᕆᔭᐅᔪᓂ. ᑕᒪᓐᓇ 
ᐃᓱᒪᔅᓴᖅᓯᐅᕈᑕᐅᓯᒪᕙ ᖃᖓᒃᑯᑦ ᐱᓇᓱᐊᒃᑕᐅᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓱᒪᔅᓴᖅᓯᐅᕈᑕᐅᓲᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒃᓴᖅᓯᐅᕈᑕᐅᖃᑦᑕᖅᐸᑦ ᐊᒻᒪᓗ ᑮᓇᐅᔭᖅᑐᕈᑕᐅᓂᐊᖅᑎᓪᓗᒍ 
ᒪᕐᕈᐊᑎᖅᓯᒪᔪᒃᑯᑦ ᐱᖓᓱᓂᓪᓘᓐᓃᑦ ᑐᒃᓯᕌᕆᔭᐅᓇᓱᐊᖅᑐᒧᑦ. ᑕᒪᓐᓇ ᐃᓱᒪᒋᔭᐅᓲᖑᕙ? ᖃᖓᒃᑯᓪᓕ 
ᐊᐱᕆᖃᑦᑕᖅᐸ ᐱᓇᓱᐊᕆᐊᖃᒻᒪᖔᕐᒥᒃ. ᑮᓇᐅᔭᖅᑐᕈᑎᖃᕐᓂᐊᖅᑭᑖ ᑭᓪᓕᖃᑦᑐᓂᒃ ᑮᓇᐅᔭᓂᒃ ᓄᐊᑦᑎᓇᓱᓪᓗᑕ 
ᐊᕐᕙᖓᓂᖅᑲᐃ  

ᖃᓄᑭᐊᖅ ᑮᓇᐅᔭᖅᑐᕈᑎᒋᓂᐊᖅᑕᑦᑕ ᐱᓇᓱᐊᕐᓗᑕ ᐊᒻᒪᓗ ᓱᓇᐅᕝᕙ ᑕᐃᓐᓇ ᑮᓇᐅᔭᖅ ᐅᑎᕈᓐᓇᔾᔮᖏᑎᓪᓗᒍ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᑐᒡᓕᐊ ᐊᖓᔪᖅᑳ ᑭᐅᑎᓐᓂᐊᕐᕋᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊᓕ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᑦ 
ᐃᓱᒪᔅᓱᖃᑦᑕᖅᑐᑦ ᑕᒪᒃᑯᓂᖓ ᐱᓕᕆᐊᖃᕈᒪᒍᑎᒃ. ᖃᖓᑐᐃᓐᓇᒃᑯᑦ ᐃᓱᒫᓘᑎᑕᖃᑦᑎᓪᓗᒍ ᐅᖃᐅᓯᕆᔭᖓᑎᒍᑦ 
ᒪᓕᒐᓕᐅᖅᑎᐅᑉ ᐊᑭᓕᖅᑕᐅᓯᒪᖏᑦᑐᒥᒃ ᐊᑐᖅᑐᐊᕈᑎᒥᓂᕐᒥᒃ ᐱᑕᖃᑦᑎᓪᓗᒍ ᐊᒻᒪᓗ ᐊᑭᓕᖅᑕᐅᒍᓐᓇᖏᓪᓗᓂ, 
ᐱᑕᖃᓲᖑᔪᖅ ᐊᑐᖅᑕᐅᖁᔭᐅᔪᒥᒃ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᓐᓂᑦ ᒐᕙᒪᒃᑯᓐᓄᑦ 
ᖁᔭᓈᖅᓯᖁᔨᓪᓗᑎᒃ ᐃᓚᖏᓐᓂᒃ ᐊᑐᖅᑐᐊᕈᑎᒥᓂᕐᓂᒃ. 
 
ᑕᐃᒪᐃᑦᑐᖃᓕᕋᐃᒻᒪᑦ ᐃᓱᒪᓕᐅᕈᑎᖃᕆᐊᖃᓕᖃᑦᑕᖅᑐᑦ ᑕᐃᒃᑯᐊ ᐊᑐᓕᖁᔾᔪᑎᐅᔪᑦ ᑐᕌᖓᑉᐸᑕ ᐊᖓᔪᖅᑳᒧᑦ 
ᑲᒪᒋᔭᖃᑦᑐᖅ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᑦ ᒐᕙᒪᒃᑯᓐᓄᑦ ᖁᔭᓈᖅᑕᐅᓗᑎᒃ 
ᐃᓚᖏᑦ ᐊᑐᖅᑐᐊᖅᑕᐅᓂᑯᐃᑦ. ᑕᒪᒃᑯᓄᖓᓕ ᑭᓯᐊᓂ ᐃᓱᒪᓕᐅᕈᑎᖃᕆᐊᖃᑉᐸᑦᑐᑦ ᑖᒃᑯᐊ ᐊᑐᓕᖁᔾᔪᑎᐅᔪᑦ 
ᓴᓇᔭᐅᓂᖅᐸᑕ ᐊᖓᔪᖅᑳᑎᒍᑦ, ᑲᒪᒋᔭᖃᑦᑐᖅ ᑖᔅᓱᒥᖓ ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ 
ᑯᐊᐳᕇᓴᓐᑯᑦ ᐱᒋᐊᖅᑕᐅᖁᓪᓗᒍ ᑖᓐᓇ ᐊᑐᓕᖁᔨᔾᔪᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑳᒻᐳᓪ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓪᓗᖓᓗ ᐃᓛᓐᓂᒃᑯᑦ ᐱᔭᕐᓂᓲᖑᖏᑦᑐᖅ ᑕᒪᒃᑮᓐᓄᑦ ᐃᓚᐅᔫᓐᓄᑦ. 
ᐊᑐᖅᑐᐊᖅᑐᖃᑦᑎᓪᓗᒍᓕ ᐊᒻᒪᓗ ᐱᖁᑎᑕᖃᑦᑎᓪᓗᒍ ᑕᖅᑳᓂ. ᐃᓚᒋᕙᐅᒃ ᐊᑐᖅᑕᐅᒍᓐᓇᖅᑐᖅ ᑖᒃᑯᐊ 
ᓄᓇᕗᒻᒥ ᐱᓕᕆᕕᓐᓄᑦ ᐊᑐᖅᑐᐊᖅᕕᐅᔪᒧᑦ ᑯᐊᐳᕇᓴᓐᑯᑦ ᐊᑭᓕᖅᓱᖅᑕᐅᖏᒃᑯᑎᒃ ᐊᑐᖅᑐᐊᕈᑎᒥᓂᕐᒧᑦ 
ᑕᐃᒪᐃᑦᑕᕆᐊᖃᓕᕈᑎᒃ ᐅᑎᖅᑎᑦᑎᓲᖑᕙᑦ ᓇᓕᐊᓂᑐᐃᓐᓇᖅ ᐱᖁᑎᒋᔭᐅᔪᓂᒃ? 
 
ᑭᓇᑐᐃᓐᓇᖅ ᐊᑐᖅᑐᐊᕈᑎᑖᖅᑐᑦ ᐱᓕᕆᕕᒻᒥᒃ ᒪᑐᐃᖅᓯᓂᐊᕐᓗᓂ ᐊᒻᒪᓗ ᐃᓚᖓᒍᑦ ᐃᓪᓗᓕᐅᕐᓂᐊᕐᓗᓂ 
ᐅᕝᕙᓘᓐᓃᑦ ᓄᓇᓯᐅᑎᓂᒃ, ᑖᒃᑯᐊ ᑯᐊᐳᕇᓴᓐᑯᑦ ᑎᒍᓯᒍᓐᓇᕋᔭᖅᐸᑦ ᑖᒃᑯᓂᖓ ᐱᖁᑎᓂᒃ ᐊᒻᒪᓗ 
ᓂᐅᕐᕈᑎᒋᓗᓂᒋᑦ. ᑕᒪᓐᓇ ᐊᑐᖅᑕᐅᒐᔭᖅᐸ ᓯᕗᓂᐊᒍᑦ ᒪᓕᒐᖅᑎᒍᑦ ᖃᓄᐃᓕᒋᐊᖅᓯᔪᖃᓚᐅᖏᙵᓂ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᒪᓐᓇᐃᓲᖅ ᐱᓕᕆᓂᒃᑯᓪᓕ. ᐊᑐᖅᑐᐊᕐᓂᕐᒧᑦ 
ᑯᐊᐳᕇᓴᓐᑯᑦ ᑎᒍᓯᒐᔭᖅᑐᑦ ᐱᖁᑎᓂᒃ ᐊᒻᒪᓗ ᓂᐅᕐᕈᑎᒋᓇᓱᐊᕐᓗᒋᑦ ᐅᑎᖅᑎᑦᑎᓇᓱᐊᕐᓗᑎᒃ ᑮᓇᐅᔭᖁᑎᒥᓂᒃ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑎᕐᓂᒃ ᐊᐱᖅᑯᑎᖃᕈᒪᖏᑦᑐᖓ ᑭᓯᐊᓂᓕ ᐊᖓᔪᖅᑳ ᖃᐅᔨᒪᕙ ᐱᑕᖃᕐᒪᖔᖅ 
ᑕᐃᒪᓐᓇᐃᑕᐅᓯᒪᔪᒥᒃ, ᐅᕝᕙᓘᓐᓃᑦ ᑕᐃᒪᓐᓇᐃᑕᐅᓂᐊᖅᑐᒥᒃ? ᖃᐅᔨᒍᒪᑐᐃᓐᓇᖅᑐᖓ ᖃᑦᑎᓂᒃ 
ᐊᑐᖅᑐᐊᕈᑎᓂᒃ ᑕᖅᑳᓃᑦᑐᓂᒃ ᑕᑯᓇᒻᒪᖔᑦᑕ ᐊᑭᓕᖅᓱᐃᖏᑦᑐᓂᒃ ᐱᔭᐅᑐᐃᓐᓇᕆᐊᖃᓕᖅᑐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᒥ ᑕᐃᒪᐃᑦᑐᖃᖅᓯᒪᔪᖅ ᐊᕐᕌᒍᐃᑦ 
ᐱᖓᓲᓕᖅᑐᓂᖃᐃ ᐊᓂᒍᖅᓯᒪᔪᓂ. ᑕᒪᑐᒧᖓᓕ ᑯᐊᐳᕇᓴᓐᑯᑦ ᐱᕕᖃᑦᑎᑦᑎᓂᖓ ᓇᓗᓇᖅᑐᓄ ᐊᑐᖅᑐᐊᕈᑎᓄᑦ 
ᑐᖔᓃᑦᑐᖅ 5 ᐳᓴᓐ ᑲᑎᓯᒪᔪᖅ ᐊᑐᖅᑐᐊᕈᑏᑦ ᓄᐊᑎᖅᑕᐅᓯᒪᔪᑦ, ᑕᒫᓂ ᑕᖅᑭᐅᑉ ᓄᙳᐊᓂ ᑖᓐᓇ ᑲᑎᓯᒪᔪᖅ 
$18.5 ᒥᓕᐊᓂᑦ ᐊᑐᖅᑐᐊᖅᑕᐅᓯᒪᔪᖃᕐᓂᐊᖅᑐᖅ ᑕᖅᑳᓂ ᐊᒻᒪᓗ ᓇᓗᓇᖅᑐᓄᑦ ᐊᑐᖅᑐᐊᖅᑕᐅᓂᑯᓄᑦ 
ᑐᖔᓃᑦᑐᓂᒃ 5 ᐳᓴᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᕈᒥᓇᖅᐳᖅ ᑲᒪᒋᔭᐅᑦᑎᐊᕐᓂᖓᓂᑦ ᐊᒻᒪᓗ ᐊᔪᓐᓇᖏᑦᑐᓕᒫᑦ 
ᐊᑐᖅᑕᐅᓇᓱᐊᕐᓗᑎᒃ ᐃᖅᑲᑦᑐᐃᕕᓕᐊᕈᔾᔨᑕᐃᓕᒪᓗᓂ ᐊᒻᒪᓗ ᓄᖑᑎᕆᓇᓱᒃᓗᓂ ᐊᒃᑐᐃᓂᐅᔪᓂᒃ ᐃᓄᓐᓂᒃ. 
 
ᐅᖃᐅᓯᐅᖃᑦᑕᖅᓯᒪᔪᖅᑕᐅᖅ ᐊᒻᒪᓗ ᖃᐅᔨᒪᓪᓗᖓ ᐊᖓᔪᖅᑳ ᐅᖃᓚᐅᕐᒪᑦ ᐊᖓᔪᖅᑳ ᖃᐅᔨᒪᓂᕋᑦᑐᓂᐅᒃ 
ᐊᒥᓱᓂᒃ ᐱᓕᕆᕕᐅᔪᓂᒃ ᐊᑐᖅᑐᐊᖅᑎᑕᐅᓚᐅᖅᑐᑦ ᐊᑲᐅᖏᓕᐅᕈᑎᖃᓕᓚᐅᓂᖏᓐᓄᑦ 
ᐃᑲᔪᖅᑐᖅᑕᐅᓗᐊᖏᓐᓂᖏᓐᓄᑦ. ᑕᒪᓐᓇᓕ ᐊᓯᑦᑎᐊᕐᒪᕆᓚᐅᕐᒪᒍ ᐊᐅᓚᓂᖓ ᓴᖅᑭᖅᑐᖅ ᑭᖑᓂᖏᒍᑦ ᐊᕐᕌᒍᐃᑦ 
ᖃᐅᔨᓕᖅᑐᑎᒃ ᑕᐃᒪᓐᓇᐃᑦᑐᖃᕆᐊᖓᓂᒃ. 
 
ᐊᓕᐊᓇᐃᑦᑐᖅ ᑐᓴᖅᑐᓂ ᐋᖅᑭᐸᓪᓕᐊᔪᖅ. ᐱᐅᓯᕙᓪᓕᐊᓂᖅᓴᐅᒻᒪᑦ ᐊᒻᒪᓗ ᐊᑕᐅᓯᑐᐃᓐᓇᕐᒥᒃ 
ᐅᖃᐅᓯᖃᖅᑲᐅᓪᓗᓂ ᐱᖓᓱᑦ ᐊᕐᕌᒍᐃᑦ ᑭᖑᓂᐊᒍᑦ. ᑐᓴᕈᒥᓇᖅᑐᖅ. ᖃᓄᖅᑑᖅᑕᐅᓇᓱᐊᖅᓯᒪᕗᑦ, 
ᐅᑎᖅᑎᑦᑎᓂᐊᕈᑎᒃ ᐅᕝᕙᓘᓐᓃᑦ ᑎᒍᓯᓂᐊᕐᕈᑎᒃ ᐊᑭᓖᔾᔪᑕᐅᓗᑎᒃ ᐊᑐᖅᑐᐊᕈᑎᒥᓂᕐᓂᒃ. 
 
ᐊᑲᐅᕙᓪᓚᐃᔪᖅ ᑖᑯᐊ ᐃᓗᐊᓃᑦᑎᓪᓗᒋᑦ ᐊᒻᒪᓗ ᐊᑐᖅᑕᐅᓕᕈᓐᓇᖅᑐᑎᒃ. ᓇᓗᖏᓚᖓ ᐊᒥᓲᓂᖅᓴᐃᑦ ᐃᓄᐃᑦ 
ᐊᑭᓕᒃᓴᖃᑦᑐᑦ ᐊᑭᓕᒃᓴᖃᕈᒪᖏᑦᑑᒐᓗᐊᑦ ᑭᓯᐊᓂᓕ ᐊᔪᓕᐅᖅᑲᔪᑦ ᐱᕕᖃᓗᐊᕈᓐᓃᖅᑐᑎᒃ. 
ᐊᑲᐅᖏᓕᐅᕈᑎᖃᑦᑐᓴᐅᖏᑦᑐᑦ ᑐᓂᓯᓗᑎᒃ ᐱᖁᑎᒥᓂᒃ ᐃᑲᔫᑎᓂᐊᖅᐸᑕ ᐊᑭᓖᓗᑎᒃ ᐊᑭᓕᒃᓴᒥᒃ ᐊᒻᒪᓗ 
ᐊᓯᖏᓐᓂᒃ ᐊᑭᓕᕆᐊᓕᓐᓂᒃ. ᐃᒻᒪᖃ ᐊᒥᓲᓂᖃᑦᑐᖅ ᐊᑭᓕᖅᐸᓪᓕᐊᒍᓐᓇᖅᑕᖓ. ᑕᒪᓐᓇ ᐊᑑᑎᖃᑦᑎᐊᑐᒃᑯᑦ 
ᑐᑭᒧᐊᒍᑎᐅᓇᓱᐊᖅᐳᖅ. 
 
ᑭᖑᓪᓕᖅ ᐊᐱᖅᑯᑎᒐ ᑐᕌᖓᔪᖅ K-8-ᒧᑦ ᓄᓇᕗᒻᒥ ᐳᓚᕋᖅᑐᓕᕆᓂᖅ. ᖃᐅᔨᒪᓪᓗᖓ ᐱᓕᕆᕕᒃᑯᑦ ᐱᓕᕆᐊᕐᒧᑦ 
ᐸᕐᓇᒍᑎᖓ, ᐅᖃᐅᓯᖃᒻᒪᑕ ᐳᓚᕋᖅᑐᓕᕆᓂᕐᒧᑦ ᐃᓚᖓ ᓴᖅᑮᖃᑦᑕᕐᒪᑦ ᓯᓚᑖᓄᑦ ᐊᑭᑐᔪᓂᒃ, 
ᐱᕚᓕᖅᑎᕆᓪᓗᓂ ᐃᓄᐃᑦ ᐃᓕᖅᑯᓯᖓᓂᒃ, ᐊᒻᒪᓗ ᓄᓇᕗᒻᒥ ᓄᓇᖁᑎᖏᓐᓃᖔᖅᑐᓂᒃ, ᐊᒻᒪᓗ 
ᐃᓕᑕᖅᓯᓪᓗᑎᒃ ᑖᓐᓇ ᐳᓚᕋᖅᑐᓕᕆᓂᖅ ᐱᑕᖃᕈᓐᓇᑐᒻᒪᕆᐊᓘᒻᒪᑦ ᐊᒻᒪᓗ ᐱᕈᑉᐸᓪᓕᐊᕕᐅᑎᑦᑐᓂ. 
 
ᑕᑯᓪᓗᓂᓗ ᐊᕐᕌᒎᓚᐅᖅᑐᓂᒃ, ᐱᖃᑦᑎᑕᐅᖏᑦᑐᑦ, ᓈᒻᒪᐸᓪᓚᐃᖏᑐᓂᒃ ᑮᓇᐅᔭᓕᕆᓂᑯᑦ ᐃᑲᔪᖅᑐᖅᑕᐅᓂᖅ 
ᐳᓚᕋᖅᑐᓕᕆᓂᕐᒧᑦ ᐊᑐᖅᑕᐅᒍᓐᓇᕐᓗᑎᒃ ᑖᒪᒃᑯᐊ ᐱᕕᒃᓴᕆᔭᐅᔪᑦ. ᐃᓛᒃ, ᐊᕐᕌᒎᓐᓂ  >>ᐸᑦᑕᑐᖅᑐᑦ ᓄᓇᕗᑦ 
ᐳᓚᕋᖅᑐᓕᕆᔨᒃᑯᑦ ᑮᓇᐅᔭᖁᑎᖏᑦ ᐊᑦᑎᓂᖅᓴᐅᓯᒪᔪᑦ ᐊᕐᕌᒍᐃᑦ ᐱᖓᓲᓚᐅᖅᑐᓂ 2002/03-ᒥ ᐊᒻᒪᓗ 
2002/03-ᒥ ᐃᒪᓐᓇᐅᓚᐅᖅᑐᑦ $2,364 ᒥᓕᐊᓐ; 2003/04-ᒥ ᐊᑦᔨᑐᐃᓐᓇᕆᓚᐅᖅᑐᓂᐅᒃ; 2004/05-ᒥ 
ᐊᑦᑎᓂᖅᓴᐅᓪᓗᓂ $2ᓄ175 ᒥᓕᐊᓐ; ᐊᒻᒪᓗ ᑕᒫᓂ ᐊᕐᕌᒍᒥ ᑮᓇᐅᔭᐃᑦ ᓇᓚᐅᒃᑖᖅᑕᐅᓯᒪᔪᓂ ᐅᖃᖅᓯᒪᔪᑦ ᓱᓕ 
ᐱᓂᐊᕐᒥᔪᑦ ᐊᑦᔨᑐᐃᓐᓇᖓᓂᒃ ᐊᕐᕌᓂᑎᑐᑦ. 
 
ᐊᐱᖅᑯᑎᒐᓕᖃᐃ ᐊᖓᔪᖅᑳᒧᑦ ᐃᒫᒃ: ᖃᖓᒃᑯ ᐊᒻᒪᓗ ᖃᓄᕐᓕ ᐱᓕᕆᕕᒃᑯᑦ ᑕᑯᓇᓐᓂᐊᕐᒃᒪᑕ 
ᑮᓇᐅᔭᖃᑦᑎᑦᑎᓂᕐᒥᒃ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᑦ ᐊᒻᒪᓗ ᑮᓇᐅᔭᖃᑦᑎᑦᑎᓗᑎᒃ ᐱᔭᕆᐊᖃᑦᑕᖓᑎᒍᑦ 
ᐃᑲᔪᕈᓐᓇᓂᐊᕐᒪᑕ ᐱᕙᓪᓕᐊᑎᑦᑎᓗᑎᓪᓗ ᐱᕈᑉᐸᓪᓕᐊᒻᒪᕆᒃᑐᒥᒃ ᐳᓚᕋᖅᑐᓕᕆᓂᕐᒥᒃ ᐊᒃᓱᐊᓗᒃ 
ᐱᑕᖃᕈᓐᓇᖅᑐᒥᒃ ᑕᒫᓂ ᓄᓇᕗᒻᒥ. ᐃᓛᖃᐃ ᓇᓕᐊᑐᐃᓐᓇᖅ ᐱᓕᕆᕕᐅᔪᖅ ᐊᔪᙱᓐᓂᖃᑦᑐᖅ  

ᐃᓄᓐᓂᒃ ᐃᖅᑲᓇᐃᔭᖅᑎᑖᕈᓐᓇᕐᓗᓂ 100 ᐳᓴᓐᑯᒃ ᑖᒃᑯᓇᓂ 26-ᖑᔪᑦ ᓄᓇᓕᓐ ᓄᓇᕗᓗᒃᑖᒥ ᑕᒪᓐᓇ 
ᐳᓚᕋᖅᑐᓕᕆᓂᖅ. 
 
ᐊᐱᖅᑯᑎᒐᓕ ᐊᖓᔪᖅᑳᒧᑦ ᖃᖓ ᐊᒻᒪᓗ ᖃᓄᖅ ᕿᒥᕐᕈᓂᐊᖅᐸᑦ ᑮᓇᐅᔭᖃᑦᑎᑦᑎᓂᕐᒥᒃ ᓈᒻᒪᑦᑐᓂᒃ 
ᑲᒪᒋᐊᕈᓐᓇᖅᓯᓂᐊᕐᒪᑕ ᐊᒃᑐᖅᑕᐅᓚᐅᖅᓯᒪᖏᑦᑐᒥᒃ ᓂᐅᕐᕈᑎᖃᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕ. ᐊᕐᕌᓂᓂᒃ, ᐱᓕᕆᕕᕗᑦ ᐱᓕᕆᖃᑎᖃᖅᓯᒪᔪᑦ ᑖᒃᑯᓂᖓ 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓘᓇᑎᒃ ᐱᓕᕆᐊᖑᔪᑦ ᓴᖅᑮᓚᐅᖅᑐᑦ ᐅᕙᑦᑎᓐᓂᒃ ᐊᑎᓕᐅᕆᓪᓗᑕ 
ᑐᑭᑖᕈᑕᕈᑎᒋᔭᑦᑎᓐᓂᒃ ᐅᕙᒍᑦ ᑖᒃᑯᐊᓗ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐃᖃᓗᒃᑑᑎᐊᕐᒦᑎᓪᓗᖓ ᑭᖑᓪᓕᖅᐹᒥ. 
 
ᐊᒻᒪᓗ ᑐᑭᑖᕈᑎᑎᒍᑦ, ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᒫᓐᓇᐅᔪᖅ ᑐᙵᑎᐊᕐᓂᖅᓴᐅᓕᖅᑐᑦ. ᐱᓕᕆᖃᑎᒋᔭᓄᑦ 
ᐊᑯᓂᒨᖓᔪᓂᒃ ᓇᓗᓇᐃᖅᑎᕆᓪᓗᑕ ᓇᐅᒃᑯᑦ ᐃᑲᔪᖅᑕᐅᒋᐊᖃᓗᐊᕐᖑᐊᕐᒪᖔᑦᑕ. ᑕᐃᒪᓕ ᖃᐅᔨᓴᕐᓂᐊᓕᖅᑐᑦ 
ᐊᓯᖏᓐᓂᒃ ᑮᓇᐅᔭᓂᒃ ᖁᔭᓈᖅᑕᐅᖏᒃᑲᓗᐊᖅᑐᑎᒃ ᒐᕙᒪᑐᖃᒃᑯᑦ ᐊᓯᖏᓪᓘᓐᓃᑦ. 
 
ᐊᑐᖅᑐᕐᓕ ᑮᓇᐅᔭᓂᒃ ᑐᓂᖃᑦᑕᑕᑦᑎᓐᓂᒃ ᐊᐅᓚᑦᑎᓂᐊᕐᓗᑎᒃ ᐊᓯᖏᓐᓂᒃ ᑮᓇᐅᔭᓂᒃ ᓯᓚᑖᓂᒃ ᒐᕙᒪᑦᑕ ᐊᒻᒪᓗ 
ᐅᑦᔨᓱᓐᓂᖅᓴᐅᒻᒪᑕ ᒫᓐᓇᐅᔪᖅ ᑕᒪᑐᒧᖓ ᐱᓕᕆᐊᕐᖏᓐᓄᑦ, ᐱᓕᕆᓂᖅᓴᐅᔪᓐᓇᑐᐃᓐᓇᕆᐊᓖᑦ 
ᐱᔭᕆᐊᑭᓐᓂᓴᒃᑯᑦ ᒫᓐᓇᐅᔪᖅ. 
 
ᐊᒻᒪᓗ, ᑮᓇᐅᔭᖅᑐᕈᑎᕈᑎᒃᓴᖏᓐᓂᒃ ᑐᓂᖃᑦᑕᖅᑕᕗᑦ, ᑭᓯᐊᓂᓗ ᐊᐅᓚᑦᑎᕙᑦᑐᑦ ᑖᔅᓱᒥᖓ ᐱᒋᐊᕈᑕᐅᓪᓗᑎᒃ 
ᐊᓯᖏᓐᓄᑦ ᑮᓇᐅᔭᖅᑖᕕᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᓯᒪᐃᓚᒃ. ᑐᑐ ᐃᓱᓕᒻᒪᑦ ᐱᕕᒃᓴᐃᑦ, ᐊᐱᖅᑯᑎᒃᓴᖃᒃᑲᓐᓂᕈᕕᑦ, 
ᑎᑎᕋᕐᓂᐊᖅᐸᕋ ᐊᑏᑦ. ᐊᑕᐅᓯᐅᖏᑦᑐᒥᒃ ᐊᑎᓕᐅᖅᓯᒪᔪᖁᑎᖃᕋᒪ; ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᓂ, 
ᐊᐱᕆᔪᒪᓪᓗᒍ ᐊᖓᔪᖅᑳ ᖃᑦᑎᓂᒃ ᑮᓇᐅᔭᓂᒃ ᑐᓂᓯᖃᑦᑕᕐᒪᖔᑕ ᑐᒃᑐᓯᐅᓂᕐᒧᑦ ᓴᓪᓕᓂ ᐊᕐᕌᒎᓐᓂ ᒪᕐᕉᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᐃᒃᓯᕙᐅᑖᖅ, ᐃᑲᔪᖅᑎᖓ ᑐᒡᓕᐅᑉ ᐊᖓᔪᖅᑳᒧᑦ ᑭᐅᑎᓐᓂᐊᕐᕋᒃᑯ ᑖᔅᓱᒥᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ.  
 
ᑮᓇᐃᓐᓇᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᙳᓱᑦᑕᒃᑲ ᑐᑭᓯᒋᐊᕈᑎᐅᔪᑦ ᑐᒃᓯᕌᕆᔭᖏᑦ 
ᒪᓕᒐᓕᐅᖅᑎᑉ ᒫᓐᓇ ᐱᓯᒪᙱᓐᓇᒃᑭᑦ, ᑭᓯᐊᓂᓕ 2003/04-ᓐᓄᒃ ᐊᕐᕌᒎᓐᓄᒃ, $300,000-ᖑᓚᐅᖅᓯᒪᒻᒪᑕ. 
2004/05-ᖑᑎᓪᓗᒍ $300,000-ᖑᒻᒪᑕ ᑕᒪᒃᑯᐊ ᑐᓂᒍᒫᕐᓂᐊᖅᓯᒪᔭᕗᑦ ᑐᒃᑐᑕᐅᓛᖅᑐᓄᑦ ᓴᓪᓕᓂ. 
 
ᑐᑭᓯᒋᐊᕈᑎᐅᔪᑦ ᑐᒃᓯᕌᕆᔭᖏᑦ ᐱᓯᒪᙱᓐᓇᒃᑭᑦ ᒫᓐᓇ ᑭᓯᐊᓂᓕ ᐅᐊᑦᑎᐊᕈ ᒪᓕᒐᓕᐅᖅᑎᒧᑦ 
ᑐᓂᓂᐊᖅᑕᕋᓗᐊᒃᑲ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑮᓇᐃᓐᓇᖅ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓲᓂᖏᑦ ᐅᖃᒃᑲᓐᓂᑲᐃᓐᓇᒃᑭᑦ? ᑐᑭᓯᑦᑎᐊᕋᑖᙱᓐᓇᒃᑯᑦ ᐊᒥᓲᓂᖏᑦ 
ᐅᖃᒃᑲᓐᓂᑲᐃᓐᓇᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᑮᓇᐃᓐᓇᖅ. 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᓱᒃᑲᓕᓗᐊᕋᑖᕋᒪ. 2003/04-ᖑᑎᓪᓗᒍ ᑐᓂᓯᔭᐅᓚᐅᖅᓯᒪᔪᑦ 
ᑐᒃᑐᓕᐊᕐᓂᐊᕐᓂᖏᓐᓄᑦ ᓴᓪᓕᓂ $300,00-ᓂᒃ ᑖᒃᑯᓇᙵᑦ ᐱᕙᓪᓕᐊᔪᓕᕆᔨᒃᑯᓐᓂᑦ. ᑭᓯᐊᓂᓕ 
ᑐᑭᓯᒋᐊᕈᒪᔭᖏᑦ ᒥᓂᔅᑕᒨᕐᓂᐊᖅᑕᑲ ᑐᓂᒍᓐᓇᕐᓂᐊᕐᒪᒋᑦ ᒪᓕᒐᓕᐅᖅᑎᐅᖃᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑮᓇᐃᓐᓇᖅ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᓂᒃ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖅᑖᖅᑎᑦᑎᓯᒪᓕᖅᐸᑦ 
ᑲᖏᖅᖠᓂᕐᒥ ᓂᕿᓕᕆᕕᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᑮᓇᐃᓐᓈᖅ. 
  
ᑮᓇᐃᓐᓇᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᐅᔪᑦ ᒫᓐᓇ ᐱᓯᒪᙱᓐᓇᒃᑭᑦ ᑭᓯᐊᓂᓕ ᑕᒪᓐᓇ 
ᖃᐅᔨᒋᐊᕐᓂᐊᖅᐸᕋ. ᓄᓇᕘᒥ ᐱᕙᓪᓕᐊᔾᔪᑎᒃᓴᓕᕆᓂᕐᒧᑦ ᑲᑐᔾᔨᖃᑎᒌᒃᑯᖏᓐᓂᒃ ᑮᓇᐅᔭᖅᑖᓲᖑᒻᒪᑕ 
ᐊᒥᓲᓂᖏᓐᓂᒃ $2.3-ᒥᓕᐊᓂᒃ ᑮᓇᐅᔭᓂᒃ. ᑖᒃᑯᐊ ᓄᓇᕘᒥ ᐱᕙᓪᓕᐊᔪᑎᒃᓴᓕᕆᔨᐅᔪᑦ ᑐᓂᐅᖅᑲᐅᑦᑕᓕᖅᑯᑦ 
ᐅᕝᕙᓘᓐᓃᑦ ᐊᕕᑕᐅᓪᓗᑎᑦ 9-ᖑᔪᓄᑦ ᑲᒻᐸᓂᐅᔪᓄᑦ. ᖃᐃᑦᑎᒍᓐᓇᕐᓂᐊᖅᑕᕋ ᒪᓕᒐᓕᐅᖅᑎᐅᖃᑕᐅᔪᖅ 
ᑕᒪᒃᑯᓂᖓ ᑐᑭᓯᒋᐊᕈᑎᓂᒃ ᐱᑐᐊᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑮᓇᐃᓐᓈᖅ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᐊᐱᕆᔪᓐᓇᓕᖅᐸᕋᓕ 
ᐃᓱᒪᒃᓴᖅᓯᐅᕈᑎᒋᔭᐅᓚᐅᖅᓯᒪᒻᒪᖔᖅ ᑲᖏᖅᖠᓂᕐᒥ ᓂᕿᓕᕆᕕᐅᔪᒧᑦ ᑐᓂᓯᒍᒫᕐᓂᐊᕐᒪᖔᑕ?  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ ᐅᑭᐅᕐᒥᒃ ᑐᒃᑐᓯᐅᒪᑕ ᐊᒻᒪᓗ 
ᑕᐃᒪᐃᓕᐅᑦᑕᕋᒥᒃ ᐊᒻᒪᓗ ᑕᒪᓐᓇ ᑲᔪᓯᓂᖃᑦᑎᐊᖁᒐᓗᐊᕋᑦᑎᒍ. ᐃᓱᒫᓘᑎᒋᔭᐅᕙᓪᓕᐊᒻᒪᑦ ᑮᓇᐅᔭᓂᒃ 
ᐊᑐᓗᐊᖅᑎᒋᔭᐅᓪᓗᑕ ᑖᔅᓱᒧᖓ ᓂᕿᓕᕆᕕᒻᒧᑦ. ᑕᐃᒪᖃᐃ ᑲᖏᖅᖠᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᔨᖏᑦ 
ᑮᓇᐅᔭᓂᒃ ᑐᓂᓯᖃᑦᑕᕈᓐᓇᓕᖅᑐᑦ ᐊᑐᖅᑐᐊᕈᓐᓇᑐᐊᖅᐸᑕ. 
 
ᐃᖅᑲᓇᐃᔭᖅᑎᒃᑲ ᑲᑎᒪᓛᕐᒪᑕ ᖃᐅᔨᓇᓱᐊᕐᓗᑎᒃ ᖃᓄᖅ ᐱᓕᕆᖃᑎᒌᑦᑎᐊᕈᓐᓇᕋᔭᕐᒪᖔᕐᒥᒃ ᐊᒻᒪᓗ 
ᑐᓂᓯᑐᐃᓐᓇᖃᑦᑕᙱᓪᓗᑕ ᑮᓇᐅᔭᓂᒃ ᐱᕙᓪᓕᐊᔪᓕᕆᔨᖃᕐᒥᒻᒪᑕ ᑯᐊᐳᕇᓴᓐᒥᒃ ᐊᒻᒪᓗ ᓇᒻᒥᓂᖅ 
ᐊᐅᓚᔪᓐᓇᖅᓯᒋᐊᖃᓛᓕᕐᒪᑕ ᒫᓐᓇᕈᓗᒃ. ᐃᓱᒪᒃᓴᖅᓯᐅᕈᑎᖃᖅᐸᑕᖃᐃ ᑕᐃᒪᐃᓕᐅᕋᓱᐊᕐᓗᑎᑦ ᐊᒻᒪᓗ ᑕᒪᓐᓇ 
ᐃᓱᒪᒃᓴᖅᓯᐅᕈᑎᒋᔭᐅᓂᖅᓴᐅᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᑦᑎᖅ. 
 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1875

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖏᖅᖠᓂᕐᒥᓕ ᓂᕿᓕᕆᕝᕕᐅᔪᖅ? ᖃᓄᕐᓕ ᐊᐅᓚᑕᐅᕙᒻᒪᑦ 
ᓴᓪᓕᓂᒃ ᑮᓇᐅᔭᖅᑖᖅᑎᑕᐅᕙᙱᒃᑯᓂ? 
 
ᐃᒃᓯᕙᐅᑕᖅ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕿᓕᕆᕕᒻᒥ ᑲᖏᖅᖠᓂᕐᒥᒃ 
ᓂᕿᓕᕆᕙᒻᒪᑕ ᑐᒃᑐᒥᓂᕐᓂᒃ, ᐅᒥᖕᒪᒥᓂᕐᓂᒃ ᐊᒻᒪᓗ ᐃᖃᓗᒥᓂᕐᓂᒃ, ᐊᒻᒪᓗ ᑕᐃᒪᓐᓇ ᐊᐅᓚᓂᖃᓲᖑᕗᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᓇᑭᓪᓕ ᐅᒥᖕᒪᒃᑖᓲᖑᒻᒪᑕ ᐊᒻᒪᓗ ᖃᑦᑎᓂᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᓇᑦᑎᖅ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑖᒃᑯᑐᐊᖑᕗᑦ ᓂᕿᓕᕆᕕᒻᒥ ᑐᒃᑐ 
ᐊᒻᒪᓗ ᐃᖃᓗᒃ, ᐅᒥᖕᒪᐅᙱᑦᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖁᒪᐃᓐᓂᖏᑦ ᐃᖃᓗᐃᑦ ᖃᑦᑎᐅᓲᖑᕙᑦ ᑕᐅᕗᙵᐅᔾᔭᐅᔪᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᒫᓐᓇᖃᐅᔪᖅ, ᖃᐅᔨᒪᙱᑦᑐᒍᑦ ᖃᑦᑎᓂᒃ ᐅᖁᒪᐃᓐᓂᓕᓐᓂᒃ 
ᐃᖃᓗᒃᑖᖅᐸᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᓕᒫᑦ ᖃᐅᔨᒪᒻᒪᑕ ᐊᐅᓚᓂᖃᕐᓂᖓᓂᒃ ᓴᓪᓕᓂ 
ᑐᒃᑐᓕᐊᖅᐸᓐᓂᖏᓐᓄᑦ. ᓴᓪᓕᓂ ᐊᖑᓇᓱᑦᑐᐅᔪᑦ ᐅᖃᖅᐸᒻᒪᑕ ᐊᒥᓲᓂᖏᑦ ᖃᑦᑏᓐᓇᕈᖅᐸᓪᓕᐊᓕᕐᒪᑕᒎᖅ 
ᐅᖓᓯᓪᓕᕙᓪᓕᐊᓂᖏᓐᓄᑦ. 4,000-ᓂᒃ ᑐᒃᑐᒃᐸᒃᑯᑎᒃ, ᑐᒃᑐᐃᑦ ᐊᒥᓲᓂᖏᑦ ᓄᖑᑕᐅᔾᔮᙱᑦᑑᒐᓗᐊᖅᑲᐃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕙᑎᓕᕆᓂᕐᒧᑦ, 
ᒫᓐᓇᕈᓘᓚᐅᖅᑐᖅ, ᖃᐅᔨᓴᖅᑕᐅᓛᕐᓂᐊᕐᓂᕋᐃᓚᐅᕐᒪᑦ ᖃᑦᑎᐅᓕᕐᒪᖔᑕ, ᐊᒻᒪᓗ ᖃᐅᔨᓴᖅᑕᐅᓕᕈᑎᑦ, 
ᓇᓗᓇᐃᖅᓯᒍᓐᓇᕋᔭᖅᑐᑦ ᖃᑦᑎᐅᓂᒃ ᑐᒃᑐᑦᑐᖃᖃᑦᑕᕆᐊᖃᕐᒪᖔᖅ ᐊᕐᕌᒍᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᑦᑎᖅ. 

ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᔾᔭᐅᓚᐅᖅᓯᒪᒻᒪᑕ 4,000-ᓂᒃ ᑐᒃᑐᒍᓐᓇᕐᓂᕋᖅᑕᐅᓪᓗᑎᑦ 
ᐊᒻᒪᓗ ᑐᓴᑦᑕᓕᕆᕗᒍᑦ ᓂᕿᓕᕆᕝᕕᐅᔪᖅ, ᑕᐃᔅᓱᒪᓂ ᑐᒃᑐᐃᑦ ᐋᑦᑐᖅᑕᐅᓕᕐᒪᑕ ᐊᒻᒪᓗ ᓱᕋᐃᔭᖅᑕᐅᓕᕐᒪᑕ, 
$500-ᑖᓚᓂᒃ ᐊᑭᖃᕐᓂᕋᖅᑕᐅᓚᐅᖅᓯᒪᔪᑦ ᐊᑕᐅᓯᕐᒧᑦ ᑐᒃᑐᒧᑦ, ᑕᐃᒪᐃᒻᒪᑦ ᑮᓇᐅᔭᓕᐅᖅᐸᑉᐳᑦ $2 ᒥᓕᐊᓂᒃ 
ᑮᓇᐅᔭᓂᒃ, ᓴᓪᓕᓃᙶᖅᑐᐃᓪᓕ, ᐊᒻᒪᓗ ᐊᖑᓇᓱᑦᑎᐅᔪᑦ ᓴᓪᓕᓂ ᐃᑲᔪᖅᑕᒥᓂᐅᓪᓗᑎᑦ $700,000-ᓕᒃ. 
 
ᑮᓇᐅᔭᓕᐅᖅᐸᓪᓕᐊᓕᕐᒪᑕ ᕿᑐᕐᖏᐅᕈᑎᖏᑎᒍᑦ ᐊᒻᒪᓗ ᑮᓇᐅᔾᔭᒃᓴᓪᓗᑎᑦ ᐊᒻᒪᓗ ᐊᐅᓚᓂᖓᓄᑦ ᑮᓇᐅᔭᓂᒃ 
ᐊᒥᓲᓗᐊᖅᑐᓂᒃ ᑐᒃᓯᕋᖃᑦᑕᓲᖑᓪᓗᑎᒃ. ᖃᐅᔨᔪᒪᔪᖓ ᒥᓂᔅᑕᐅᔪᖅ ᑕᒪᔅᓱᒥᖓ ᕿᒥᕐᕈᒃᑲᓐᓂᕈᓐᓇᕋᔭᕐᒪᖔᖅ 
ᐊᒻᒪᓗ ᐱᕚᓪᓕᖅᑎᓪᓗᒍ, ᓲᕐᓗᖃᐃ ᖁᕕᐊᓱᑦᑎᑦᑎᓂᕐᒧᑦ ᐆᒪᔪᓄᑦ ᐊᖏᔫᑎᓄᑦ ᐊᐅᓪᓚᐅᔾᔨᖃᑦᑕᖅᐸᑕ, 
ᑕᒪᒃᑯᐊᓂᓛᒃ ᐆᒪᔪᖅᑕᐅᓇᓱᐊᖅᑐᑦ ᐊᒥᓲᓂᖏᑦ ᖃᑦᑏᓐᓇᕈᓗᐊᕋᔭᕐᒪᑕ ᐆᒪᔪᓗᐊᖃᑦᑕᕈᑎᑦ.  
 
ᑕᒪᒃᑯᐊ 6,000-ᖑᔪᑦ ᐊᖑᔭᑦ ᐊᕐᕌᒍᑕᒫᑦ ᐊᒻᒪᓗ ᑐᓴᑦᑕᓕᕆᕗᒍᑦ ᑕᒪᒃᑯᐊ ᐊᕐᓇᓪᓗᖏᑦ 
ᖃᑦᑏᓐᓇᕈᖅᐸᓪᓕᐊᒻᒪᑕᒎᖅ, 90-ᐳᓴᓐᑎᖅᑲᐃ, ᑭᓯᐊᓂᓕ ᑕᒫᓂ ᐅᑭᐅᕐᒥᒃ 30-ᐳᓴᓐᑎᐅᒻᒪᑕ ᐊᒻᒪᓗ ᑖᒃᑯᐊ 
ᖃᑦᑏᓐᓇᕈᖅᐸᓪᓕᐊᓂᖃᑐᐃᓐᓇᕐᓂᐊᕈᑎᑦ, ᐃᓱᒫᓘᑎᒋᔭᐅᓕᕋᔭᕐᒪᑦ. 
 
ᑕᒪᒃᑯᓂᖓᖃᐃ ᐊᐅᓪᓚᐅᔾᔨᔨᐅᖔᖃᑦᑕᓕᕈᑎᑦ ᐊᖑᓇᓱᒃᑎᑦᑎᓗᑎᑦ? ᐊᐱᕆᔭᕋ ᒥᓂᔅᑕᐅᔪᖅ ᑖᔅᓱᒥᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑐᓴᖅᓯᒪᒻᒥᔪᖓ ᒫᓐᓇᐅᔪᖅ ᓂᕿᐅᔪᑦ 
ᑲᖏᖅᖠᓂᕐᒥᒃ ᓱᕋᐃᔭᖅᑕᐅᔪᑦ, ᐊᑭᑦᑐᕆᐊᖅᑎᑕᐅᒋᐊᖃᓛᓕᖅᑐᑦ ᑕᒪᒃᑯᐊ ᓱᕋᐃᔭᖅᑕᐅᓂᖏᑦ ᑕᒫᓂ 
ᐅᑭᐅᖑᓕᖅᐸᑦ. ᐊᒻᒪᓗ ᐅᖃᖅᐸᒃᑭᓪᓗᑎᑦ ᖃᐅᔨᒪᙱᓐᓂᕋᖅᑐᑎᑦ ᑕᒪᒃᑯᐊ ᑐᒃᑐᒥᓃᑦ 
ᓂᐅᕕᖅᑕᐅᔪᒪᒐᓗᐊᕐᒪᖔᑕ, ᐊᑭᓕᑐᓗᐊᓕᕐᓂᐊᖅᑐᒋᑦᑎᒻᒪᑕ. ᐊᕙᑎᓕᕆᔨᒃᑯᑦ ᐱᓕᕆᖃᑎᒋᔪᓐᓇᖅᑕᕗᑦ 
ᖁᕕᐊᓱᑦᑎᑦᑎᓂᕐᒧᑦ ᐅᒫᔪᐃᑦ ᐊᖑᓇᓱᒃᑕᐅᓂᖏᓐᓄᑦ ᐊᐅᓪᓚᐅᔾᔨᖔᖃᑦᑕᕐᓂᐊᕈᑦᑕ. ᑕᒪᓐᓇ 
ᖃᐅᔨᒋᐊᕈᓐᓇᖅᑕᕗᑦ ᐱᓕᕆᖃᑎᒋᓗᒋᑦ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ ᐅᖃᖃᑎᒌᒃᑯᑎᒃ ᐱᐅᔪᖅ, ᐱᓗᐊᖅᑐᒥᒃ ᐱᔾᔪᑎᖃᖅᐸᑕ 
ᓄᓇᑦᑎᓐᓂᒃ. ᓴᓪᓕᒥᐅᑕᐃᑦ ᓂᕿᓕᕆᕕᑖᕈᒪᖃᑦᑕᖅᓯᒪᒻᒪᑕ ᐊᒻᒪᓗ ᐊᕕᐊᕈᑎᒋᕙᒃᑲᑦᑎᒍ ᓂᕿᓕᕆᕕᑕᖃᕇᕐᒪᑦ 
ᑲᖏᖅᖠᓂᕐᒥᒃ. ᑕᒪᓐᓇ ᐊᑭᕋᖅᑐᕐᒥᓇᒍᓗ. 
 
ᓴᓪᓕᓂ ᓂᕿᓕᕆᕕᑕᖃᕐᓂᖅᐸᑦ, ᑮᓇᐅᔭᑦ ᓴᓪᓕᓃᓐᓂᖅᓴᐅᖃᑦᑕᕋᔭᖅᑐᑦ. ᐅᑉᐱᕈᓱᑦᑎᐊᕋᒪ ᓂᕿᓕᕆᕕᑕᖃᖅᐸᑦ, 
4,000-ᓂᒃ ᑐᒃᑐᑦᑐᒥᓂᐅᑎᓪᓗᒋᑦ, ᐊᑐᕆᐊᖃᕋᔭᖅᑐᑦ ᐅᓇᓖᑦ ᖃᖓᑕᓲᖅᐸᖓᓂᒃ. ᑕᐃᒪᐃᓕᐅᕈᑎᑦ 
ᐊᑭᑐᓗᐊᓕᕋᔭᕐᒪᑦ. ᓄᓇᑦᑎᓐᓂ ᓂᕿᓕᕆᕕᑕᖃᕐᓂᖅᐸᑦ, ᑲᓇᑕᑉ ᓯᓚᑖᓄᑦ 
ᓂᐅᕐᕈᑎᐅᒍᓐᓇᑦᑎᐊᕐᓂᖅᓴᐅᖃᑦᑕᕋᔭᖅᑐᑦ ᓴᓪᓕᓂ ᑲᖏᖅᖠᓂᕐᒨᕈᑎᒃᓴᖏᑦ ᐊᑭᖃᕆᐊᖃᕋᔭᕈᓐᓃᕐᒪᑦ ᐊᒻᒪᓗ 
ᒐᕙᒪᒃᑯᑦ ᓄᓴᕘᒥ ᐱᕙᓪᓕᐊᔾᔪᑎᒃᓴᓕᕆᓂᕐᒧᑦ ᑯᐊᐳᕇᓴᓐᑯᖏᑦ ᑮᓇᐅᔭᖅᑐᓗᐊᕆᐊᖃᕋᔭᙱᑦᑐᑦ. 
 
ᑕᐃᒪᓐᓇᐃᑦᑐᖃᖅᐸᑦ, ᐊᑲᐅᓂᖅᓴᐅᒐᔭᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕᐅᔪᖅ ᑭᐅᖁᕕᐅᒃ? ᒥᓂᔅᑕ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕋ ᒪᓕᒐᓕᐅᖅᑎᐅᖃᑕᐅᔪᖅ ᖃᓄᖅ 
ᐅᖃᕋᓱᐊᕐᒪᖔᖅ. ᑕᒪᓐᓇ ᐊᓯᐊᒎᕈᑎᒃᓴᐅᔪᖅ ᐱᔪᓐᓇᕋᔭᕐᒪᖔᖅ ᖃᐅᔨᒋᐊᕋᔭᖅᑕᕗᑦ ᓂᕿᓕᕆᕕᑕᖃᓛᕐᓗᓂ 
ᓴᓪᓕᓂ. ᒥᑭᑦᑐᑯᓘᓚᐅᕋᓗᐊᕐᓗᓂ ᑭᓯᐊᓂ ᐱᒋᐊᕈᓐᓇᕋᔭᕐᒥᔪᑦ, ᓄᓇᖓᓐᓂᒃ, ᑭᓯᐊᓂ 
ᓯᓚᑖᓅᖅᑎᑦᑎᕕᒃᓴᐅᓕᕋᔭᖅᑐᖅ. ᐅᖃᐅᓯᕆᖃᑦᑕᓕᕐᒪᒍ ᑕᒪᓐᓇ ᐊᒻᒪᓗ ᖃᐅᔨᓴᕈᓐᓇᑦᑎᐊᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑭᔪᑐᐃᓐᓇᕐᒥᒃ ᓂᕿᓕᕆᕕᑖᕈᒪᙱᑦᑐᒍᑦ. ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑦ ᓴᓪᓕᓂ ᑕᒪᔅᓱᒥᖓ ᕿᒥᕐᕈᒍᓐᓇᖅᑕᖓ ᑕᒪᓐᓇ ᐊᒻᒪᓗ ᖃᐅᔨᒋᐊᖅᑕᐅᒍᓐᓇᕆᓪᓗᓂ 
ᑕᐃᒃᑯᓄᖓ. ᑕᐃᒪᐃᒻᒪᑦ ᒐᕙᒪᒃᑯᓐᓄᑦ ᐊᐱᕆᕗᖓ ᓂᕿᓕᕆᕕᑦᑖᖅᑎᑦᑎᒍᓐᓇᕐᒪᖔᑕ ᐊᒻᒪᓗ 
ᐊᐅᓪᓚᐅᔾᔨᔨᐅᖃᑦᑕᕋᔭᕐᓗᑎᑦ ᑐᒃᑐᓕᐊᖅᑎᑦᑎᓗᑎᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓇᑦᑎᖅ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᖃᐅᔨᒋᐊᕈᓐᓇᖅᑕᕗᑦ. ᖃᐅᔨᒋᐊᓪᓚᕆᙳᓱᑦᑕᕗᑦ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᒪᓕᕋᑖᕋᒪ. ᓴᓇᔭᐅᒋᐊᙵᕐᒪᑦ ᓂᕿᓕᕆᕕᒃ ᑲᖏᖅᖠᓂᕐᒥᒃ, 
ᐃᖅᑲᐃᒪᙱᑦᑐᖓ ᑐᒃᑐᒥᓂᑐᐃᓐᓇᕐᓂᒃ ᓂᕿᓕᕆᖃᑦᑕᓛᕆᐊᖏᓐᓂᒃ, ᑭᓯᐊᓂᓕ ᑕᒪᓐᓇ 
ᒪᑭᒪᔾᔪᑎᒃᓴᐅᓗᐊᙱᑉᐸᑦ, ᑐᒃᑐᒥᓃᑦ ᓂᐅᕐᕈᑕᐅᔪᓐᓇᕋᔭᖅᐸ? ᐊᐅᓪᓛᖅᑕᐅᔪᓐᓇᖅᐸᓪᓕ ᑲᖏᖅᖠᓂᕐᒧᑦ 
ᖃᒪᓂ'ᑐᐊᕐᒧᓪᓘᓐᓃᑦ, ᐊᐅᓪᓛᖅᑎᑦᑎᔪᓐᓇᕋᔅᓯᒃ ᐊᐅᓚᓂᖓᓂᒃ ᓴᓪᓕᓄᑦ ᑕᒪᓐᓇ ᑲᖏᖅᖠᓂᕐᒥᒃ 
ᑲᒪᒋᔭᐅᔭᕆᐊᖃᓪᓚᕆᙱᒻᒪᑦ ᐊᒻᒪᓗ ᓂᕿᓂᒃ ᑕᐃᒪᓐᓇ ᐅᖃᐅᓯᖃᕆᐊᖃᙱᑦᑐᒍᑦ. ᐅᑉᐱᕈᓱᙱᓐᓇᒪ ᑕᐃᒪᓐᓇ 
ᐊᐃᕙᐅᑎᔪᓂᒃ. 
 
ᑐᖏᓕᖓᑕ ᒥᓂᔅᑕᑉ ᐃᑲᔪᖅᑎᖓᑦ ᑲᒪᒋᐊᖃᓲᖑᒻᒪᑦ ᐊᒻᒪᓗ ᑕᒪᒃᑯᐊ ᑮᓇᐅᔭᑦ $23 - ᒥᓂᓕᐊᓂᒃ 
ᐅᖃᐅᓯᖃᕋᑦᑕ ᐊᒻᒪᓗ ᑲᒪᒋᓪᓗᐊᕆᐊᖃᕐᒪᒋᑦ ᑕᒪᒃᑯᐊ ᐱᕙᓪᓕᐊᑎᑦᑎᓗᓂ, ᐊᒻᒪᓗ ᑕᕝᕙᑑᒍᑎᑦ 
ᑲᒪᒋᔭᕆᐊᓕᖏᑦ, ᖃᑦᑎᓂᓪᓕ ᐃᖅᑲᓇᐃᔭᖅᑎᖃᖅᐱᓯ ᐱᖓᓱᓂᒃ ᐊᕕᑦᑐᖅᓯᒪᔪᓂᒃ? ᖁᔭᓐᓇᒦᒃ. 
ᖃᑦᑎᐸᓘᓲᖑᕙᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᓯᕗᓪᓕᖅ ᐅᖃᐅᓯᕆᕋᑖᖅᑕᖓ,ᑦ ᑐᓴᖃᑦᑕᖅᓯᒪᓕᕋᒪ ᓂᕿᓕᕆᕕᐅᔪᖅ 
ᓇᒻᒥᓂᖅ ᐊᐅᓚᑦᑎᔨᐅᓪᓗᑎᒃ ᑲᑎᒪᔨᖃᕐᒪᑕ ᐊᒻᒪᓗ ᐃᓱᒪᒃᓴᖅᓯᐅᕈᑎᖃᕐᒪᑕ ᖃᐅᔨᓇᓱᐊᕐᓗᑎᑦ ᑕᒪᒃᑯᓂᖓ 
ᑐᒃᑐᒐᓱᐊᕈᓐᓇᖃᑦᑕᕋᔭᕐᒪᖔᕐᒥᒃ ᑲᖏᖅᖠᓂᑉ ᖃᓂᒋᔭᖓᓂᑦ ᑕᒪᓐᓇ ᐅᖃᐅᑕᐅᖃᑦᑕᖅᓯᒪᓕᕐᒪᑦ ᑲᑎᒪᔨᖏᓐᓄᑦ. 
 
ᒥᖅᓱᕐᕕᐅᔪᖅ ᑲᖏᖅᖠᓂᕐᒥᒃ ᐃᓱᒪᓕᐊᕆᔭᐅᓚᐅᖅᓯᒪᒻᒪᑦ ᓄᓇᕘᒥ ᐱᕙᓪᓕᐊᔾᔪᑎᒃᓴᓕᕆᔨᒃᑯᑦ ᑯᐊᐳᕇᓴᙵᓄᑦ 
ᐊᐅᓪᓛᖅᑕᐅᖁᔭᐅᓪᓗᓂ ᖃᒪᓂ'ᑐᐊᕐᒧᑦ. ᒥᓂᔅᑕᕈᓚᐅᖅᑎᓐᓇᖓᐅᓚᐅᖅᓯᒪᔪᖅ ᐊᒻᒪᓗ ᐃᑲᔪᖅᑎᒐ ᑭᐅᔪᓐᓇᖅᑐᖅ 
ᖃᑦᑎᓂᒃ ᐃᖅᑲᓇᐃᔭᖅᑎᖃᕐᒪᖔᕐᒥᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᑮᓇᐃᓐᓇᖅ. 

ᑮᓇᐃᓐᓇᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᑉᐱᒐᕐᒥᒃ K-2-ᒥᒃ ᑎᑎᖅᓯᒪᒻᒪᑦ ᖃᑦᑎᐅᒻᒪᖔᑕ 
ᐃᖅᑲᓇᐃᔭᖅᑎᐅᔪᑦ ᐊᕕᑦᑐᖅᓯᒪᔪᓂᒃ. ᓇᓗᓇᐃᖅᓯᓯᒪᓪᓗᓂ 7-ᓂᒃ ᕿᑭᖅᑖᓗᒻᒥ ᐃᖅᑲᓇᐃᔭᖅᑐᖃᕐᒪᑦ, 8-ᓂᒃ 
ᑭᕙᓪᓕᕐᒥ, ᐊᒻᒪᓗ 8-ᖑᓪᓗᑎᑦ ᕿᑎᕐᒥᐅᓂ ᐃᖅᑲᓇᐃᔭᖅᑐᑦ. 
 
ᐊᕕᑦᑐᖅᓯᒪᔪᓂᒃ ᐃᖏᕐᕋᔾᔪᑎᓕᕆᓂᐅᔪᓂᒃ ᐃᖅᑲᓇᐃᔭᖅᑐᑦ ᐃᓚᒋᐊᓛᖅᑐᑦ 3-ᓂᒃ ᐃᖅᑲᓇᐃᔭᖅᑎᓂᒃ 10-
ᖑᓕᕋᔭᖅᑐᑎᒃ ᐃᖅᑲᓇᐃᔭᖅᑎᖏᑦ, 11-ᕈᕋᔭᖅᑐᑎᓪᓗ ᑭᕙᓪᓕᕐᒥ, ᐊᒻᒪᓗ ᕿᑎᕐᒥᐅᓂ ᒪᕐᕈᑲᓐᓃᓐᓂᒃ 
ᐃᖅᑲᓇᐃᔭᖅᑎᑖᒃᑲᓐᓂᓛᕐᒥᒻᒪᑕ 10-ᕈᓛᖅᑐᑎᑦ ᐃᖅᑲᓇᐃᔭᖅᑐᐃᑦ. ᑕᐃᒪ ᑲᑎᑦᑐᒋᑦ, 31 ᐃᖅᑲᓇᐃᔭᕐᒪᑕ 
ᐊᕕᑦᑐᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑮᓇᐃᓐᓇᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᓂᔅᑕᑉ ᑐᖏᓕᖓᑕ ᐃᑲᔪᖅᑎᖓᑦ ᑭᐅᔪᓐᓇᕋᑖᕐᒪᑦ. ᐊᐱᖅᑯᑎᒋᔭᒃᑲ 
ᑕᒪᒃᑯᐊ ᑕᒪᐃᓐᓂᒃ ᓄᓇᓕᐅᔪᑦ ᐱᕙᓪᓕᐊᔪᓕᕆᔨᖃᙱᒻᒪᑕ. 
 
ᐱᕚᓪᓕᑎᑦᑎᓂᑐᐃᓐᓇᕐᒥᒃ ᐱᓕᕆᐊᖃᕐᓂᐊᕈᑦᑕ, ᓄᓇᓕᓐᓄᑦ ᒥᑭᓐᓂᖅᓴᓄᑦ ᑐᕌᖓᓂᖃᕋᓱᐊᖅᑐᕐᔫᔮᕋᓗᐊᕋᑦᑕ, 
ᑭᓯᐊᓂᓕ ᑕᐃᒃᑯᓇᓂ ᓄᓇᓕᐅᔪᓂᒃ ᐱᕙᓪᓕᐊᔪᓕᕆᔨᑕᓕᓐᓂᒃ, ᐃᑲᔪᖅᓱᖅᑕᐅᓂᐊᖅᐸᑦ 
ᐱᕚᓪᓕᖅᑎᑕᐅᓇᓱᐊᕐᓗᑎᑦ ᓄᓇᓕᐅᔪᑦ ᑕᐃᒃᑯᐊ ᐱᕙᓪᓕᐊᔪᓕᕆᔨᖃᕇᖅᑐᑦ? 
 
ᖃᐅᔨᔪᒪᔪᖓ ᖃᓄᖅ ᑐᑭᖃᓪᓚᑦᑖᕐᒪᖔᖅ ᐅᖃᐅᓯᖃᖅᑎᓪᓗᑕ ᐱᕚᓪᓕᖅᑎᑦᑎᓇᓱᐊᕐᓂᕐᒥᒃ ᐊᐅᓚᓂᕆᔭᐅᔪᓂᒃ 
ᐊᓯᖏᓐᓂᓪᓗ. ᓂᐅᕐᕈᖃᑦᑕᖅᑐᓕᕆᔨᒃᑯᑦ ᐊᓯᐊᓂᒃ ᑎᒥᖁᑎᖃᓕᕐᒥᒻᒪᑕ. ᑕᐃᒃᑯᐊ ᓂᐅᕐᕈᖃᑦᑕᖅᑐᓕᕆᔨᒃᑯᑦ 
ᖃᓄᐃᓕᐅᓲᖑᒐᓗᐊᕐᒪᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᒥᓂᔅᑕᑉ ᑐᖏᓕᖓᑦ ᑭᐅᔪᓐᓇᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ, ᑕᒪᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ, ᑮᓇᐅᔭᖁᑎᖃᕋᑦᑕ 
ᑖᒃᑯᓄᖓ ᓄᓇᓕᐅᔪᓄᑦ ᑮᓇᐅᔭᖅᑖᕈᓐᓇᖅᑐᑎᑦ $90,000-ᓂᒃ ᐊᕐᕌᒍᒧᑦ ᐊᑕᐅᓯᕐᒧᑦ ᓄᓇᓕᓐᓂ 
ᐱᕙᓪᓕᐊᔪᓕᕆᔨᖃᖁᓪᓗᒋᑦ. ᑕᐃᒪᐃᒻᒪᑦ ᐊᑐᓂ ᓄᓇᓖᑦ ᒐᕙᒪᖏᑦ ᑮᓇᐅᔭᖅᑖᕈᓐᓇᖅᑐᑦ ᑕᐃᒪᓐᓇᓂᒃ 
ᐱᕙᓪᓕᐊᔪᓕᕆᔨᑖᕈᓐᓇᖅᑐᑎᒃ. 
 
ᐊᐃᑉᐸᖓᑕᓕ ᐊᐱᖅᑯᑎᖓᓄᑦ ᐱᓕᕆᕝᕕᐅᔪᖅ, ᐱᕚᓪᓕᖅᑎᑦᑎᓂᕐᒥᒃ ᐅᖃᐅᓯᖃᑦᑕᕌᖓᑦᑕ, ᐃᓚᓕᐅᔾᔨᓲᖑᒻᒪᑦ 
ᐱᓕᒻᒪᒃᓴᐃᑎᑦᑎᓗᑕ ᐊᒻᒪᓗ ᑮᓇᐅᔭᓂᒃ ᐃᑲᔫᓯᐊᕐᓂᕐᒧᑦ ᑐᓂᕐᕈᓯᐊᖅᑎᑦᑎᓂᕐᒧᓪᓗ ᑮᓇᐅᔭᖃᖅᑎᑦᑎᓪᓗᑕ 
ᑮᓇᐅᔭᖁᑎᑦᑎᓐᓃᙶᖅᐸᑦᑐᑎᒃ. ᐱᓇᓱᐊᒐᕆᒐᑦᑎᒍᓕ ᐱᓕᕆᕝᕕᐅᓪᓗᑕ ᐱᒋᐊᖅᑎᑦᑎᖃᑦᑕᕐᓗᑕ ᐊᐅᓚᓂᕐᒥᒃ 
ᐃᓕᓐᓂᐊᖅᑎᖃᑦᑕᕐᓗᒋᑦ ᖃᐅᔨᒪᓂᕗᑦ ᓄᓇᓕᓐᓂ ᓇᒻᒥᓂᖁᑎᓕᐅᔪᓄᑦ ᐊᒻᒪᓗᑦᑕᐅᖅ �ᐊᒻᒪᓚᒃᑯᑦ 
ᑲᑎᒪᔨᖏᓐᓄᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐃᓚᐅᖃᑕᐅᕙᑦᑐᑎᓪᓗ. ᑕᐃᒪᐃᒻᒪᑦ, 
ᐱᕚᓪᓕᑎᑦᑎᓂᐅᑐᐃᓐᓇᙱᒻᒪᑦ, ᐃᓕᓐᓂᐊᖅᑎᑦᑎᕙᒻᒥᔪᒍᑦ ᐊᒻᒪᓗ ᐱᓕᒻᒪᒃᓴᐃᑎᑦᑎᓪᓗᑕ. 
 
ᐊᔾᔨᒌᙱᑦᑐᒥᒃ ᑎᒥᐅᔪᓂᒃ ᐱᓕᕆᖃᑎᖃᖅᑐᒍᑦ ᐃᑲᔪᕈᒪᓪᓗᒋᑦ ᓄᓇᕘᒥ ᐳᓚᕋᖅᑐᓕᕆᔨᒃᑯᑦ, ᐱᖃᓯᐅᑎᓗᒋᑦ 
ᑖᒃᑯᐊ ᓄᓇᓕᓐᓂ ᒐᕙᒪᓄᑦ ᐱᓕᒻᒪᒃᓴᐃᑎᑦᑎᔨᖏᑕ ᑎᒥᖓᑦ. ᐱᓕᕆᐊᓂᒃ ᑲᒪᔨᖃᕆᕗᒍᑦᑕᐅᖅ 
ᐱᓕᕆᒋᐊᖃᖅᐸᒃᑲᓗᐊᖅᑐᑎᓪᓗ ᐃᖅᑲᓇᐃᔭᕐᕕᑖᖅᑐᒥᓂᐅᔪᓂᒃ ᐃᑲᔪᖃᑦᑕᕆᐊᓕᓐᓂᒃ ᐊᒻᒪᓗ ᐃᓚᖏᑦ  

ᑮᓇᐅᔭᕗᑦ ᑐᓂᕙᑦᑐᒋᑦ ᐃᑲᔪᕈᑎᒋᕙᑦᑐᑎᒍᑦ ᓄᓇᓕᓐᓄᑦ. ᑕᒪᒃᑯᐊ ᑕᐃᒪ ᐃᓚᑐᐃᓐᓇᖏᑦ ᐱᓕᕆᕝᕕᑦᑕ 
ᑲᒪᒋᕙᑦᑕᖏᑦ ᐊᕕᑦᑐᖅᓯᒪᔪᓄᑦ. 
 
ᑮᓇᐃᓐᓇᑉ ᐅᖃᐅᓯᕆᖅᑲᐅᙱᑕᖓᑦ ᐊᖓᔪᖅᑳᖃᕐᕕᒻᒥ ᐊᐅᓚᓂᖃᕐᒥᒐᑦᑕ ᐸᖕᓂᖅᑑᒦᑦᑐᓂ. 
ᐃᖅᑲᓇᐃᔭᖅᑎᖃᖅᑐᑎᓪᓗ 9-ᓂᒃ. ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᕿᒥᕐᕈᕙᑉᐳᑦ ᐊᑐᐊᒐᓂᒃ ᐊᒻᒪᓗ 
ᐊᑐᓕᖁᔨᕙᑦᑐᑎᑦ ᐱᓕᕆᕝᕕᑦᑎᓐᓄᑦ ᐊᒻᒪᓗ ᒥᓂᔅᑕᒧᑦ ᐱᓕᕆᐊᓂᒃ ᐱᓕᕆᕝᕕᑦᑎᓐᓅᖅᐸᑦᑐᓂᒃ ᐊᒻᒪᓗ 
ᐊᑐᓕᖁᔭᐅᓯᒪᔪᓂᒃ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑳᒻᕗᓪ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᒋᕙᕋ ᑭᐅᒻᒪᑦ. ᑖᓐᓇ ᐃᓱᒪᒋᒐᒃᑯ ᐱᓕᕆᕝᕕᐅᔪᖅ 
ᐱᒻᒪᕆᐅᓂᖅᐹᖑᓱᒋᓪᓗᒍ. 
 
ᑕᐃᒫᒃᓴᐃᓐᓇᕐᓗ, ᐊᒥᓲᓗᐊᖅᑐᓂᒃ ᐊᑐᖃᑦᑕᑐᕐᔫᔮᕐᒪᑕ ᐅᖃᐅᓯᕐᓂᒃ ᐊᒻᒪᓗ ᑐᑭᖏᓐᓂᒃ ᐱᒡᒐᓇᖅᑐᓂᒃ 
ᐱᕙᓪᓕᐊᔪᓕᕆᔨᒃᑯᓐᓂᒃ ᑭᓯᐊᓂᓕ ᑕᒪᒃᑯᐊ ᐱᒻᒪᕆᐊᓘᒐᑎᑦ ᐊᑑᑎᖃᓗᐊᖅᐸᒐᑎᑦ. ᓄᓇᓕᓐᓂ 
ᐅᖃᐅᓯᖃᓕᕋᐃᒐᒃᓯ, ᖃᓄᐃᑦᑐᓂᒃ ᐱᓕᒻᒪᒃᓴᖅᑎᑕᐅᓲᖑᕙᑦ ᐱᕙᓪᓕᐊᔪᓕᕆᔨᒃᑯᑦ ᒪᓕᑦᑕᐅᕙᑦᑐᓂᒃ ᓄᓇᓕᓐᓂ 
ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᒃᑯᐊ ᖃᐅᔨᒪᔭᕆᐊᖃᖅᑕᕋᓗᐊᖏᑦ ᖃᓄᐃᑦᑑᕙᑦ, ᐅᕝᕙᓘᓐᓃᑦ ᐊᓯᖏᓐᓂᒃ 
ᑕᒪᒃᑯᐊᕈᓘᔭᐅᔪᑦ, ᑕᒪᒃᑯᐊ ᓄᓇᓕᐅᔪᑦ, ᐃᓕᓐᓂᐊᖅᓯᒪᓂᖃᙱᒻᒪᑕ ᖃᐅᔨᒪᓂᖃᕋᑎᓪᓗᒍ ᑲᒪᒍᓐᓇᕐᓗᑎᑦ 
ᓄᓇᖏᓐᓂᒃ ᓇᒻᒥᓂᖁᑎᑖᕋᓱᐊᖅᑐᓂᒃ ᐱᓇᓱᐊᕈᑎᓂᒃ ᐅᕝᕙᓘᓐᓃᑦ ᓇᓕᐊᑐᐃᓐᓇᐃᑦ ᑕᐃᒃᑯᐊ 
ᐱᕙᓪᓕᐊᓂᖃᕈᒪᔪᑦ ᕿᓂᖅᑕᖏᓐᓂᒃ. 
 
ᑕᐃᒪᐃᒻᒪᑦ, ᓇᓗᓇᐃᔭᕐᕕᒋᔪᓐᓇᖅᐱᑎᒍᑦ ᖃᓄᐃᑦᑑᒻᒪᖔᑕ ᒪᓕᑦᑕᐅᔭᕆᐊᓕᑦ ᖃᓄᐃᓕᐅᖁᔭᐅᓯᒪᔪᓪᓗ ᑕᕝᕙᓂ 
ᐋᖅᑭᒃᑕᐅᓯᒪᔪᑦ ᑐᓂᕐᕈᑎᖃᕐᓂᕐᒧᑦ ᐊᖏᕈᑎᓂᒃ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐱᕙᓪᓕᐊᔪᓕᕆᔨᐅᔪᓐᓇᕋᔭᕐᒪᖔᖅ 
ᑖᒃᑯᐊ ᑮᓇᐅᔭᑦ ᐊᐅᓪᓛᖅᑕᐅᓚᐅᖅᑎᓪᓗᒋᑦ ᓄᓇᓕᓐᓄᑦ �ᐊᒻᒪᓚᒃᑯᓐᓄᓪᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓂᖓ ᑕᕝᕙ ᑐᓂᓯᒐᓱᐊᓪᓚᕆᑦᑐᒍᑦ, ᐅᖃᖅᑲᐅᒐᒪ 
ᐅᓪᓗᒥᒋᐊᖅ, $1000,000-ᓂᒃ ᐊᕐᕌᒍᒧᑦ ᓄᓇᓖᑦ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖅᑎᐅᔪᓄᑦ ᐱᓕᒻᒪᒃᓴᕈᓐᓇᖁᓪᓗᒋᑦ 
ᑐᓂᓯᓲᖑᕗᒍᑦ ᑕᒪᒃᑯᐊ ᐃᓕᓐᓂᐊᖅᓯᒪᑦᑎᐊᕐᓂᐊᕐᒪᑕ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ. 
 
ᑖᒃᑯᑎᒎᓇ, ᓄᓇᓕᐅᔪᑦ ᓇᒻᒥᓂᖅ ᐃᓕᓐᓂᐊᖅᓯᒪᓂᖃᕐᓗᑎᑦ ᐱᕙᓪᓕᐊᔪᓕᕆᔨᕈᕈᓐᓇᕋᔭᕐᒪᑕ ᓄᓇᖏᓐᓂᒃ 
ᐃᖅᑲᓇᐃᔭᕈᓐᓇᖅᓯᓗᑎᑦ ᐊᒻᒪᓗ ᐃᖅᑲᓇᐃᔮᕆᔭᕐᒥᓂᒃ ᐱᓕᕆᑦᑎᐊᕈᓐᓇᖅᓯᒐᔭᖅᑐᑎᒃ. 
 
ᐊᓯᐊᑦᑕᐅᖅ ᑕᐃᒪ ᐊᕕᑦᑐᖅᓯᒪᔪᓂᒃ ᐃᖅᑲᓇᐃᔭᖅᑎᖃᕋᑦᑕ ᐊᑐᓂ ᐱᖓᓱᓂᒃ ᐊᕕᑦᑐᖅᓯᒪᔪᓂᒃ 
ᐃᑲᔪᕆᐊᖃᖅᐸᑦᑐᑎᓪᓗ ᐱᕙᓪᓕᐊᔪᓕᕆᔨᒃᑯᓐᓂᒃ ᖃᓄᑐᐃᓐᓇᑦᑎᐊᖅ ᐃᑲᔪᖅᑕᐅᒋᐊᖃᓕᕋᐃᑉᐸᑕ, 
ᐃᖅᑲᓇᐃᔮᖏᑦ ᑲᒪᒋᑦᑎᐊᕈᓐᓇᖁᓪᓗᒋᑦ. 
 
ᑐᓂᕐᕈᑎᓄᑦ ᐊᖏᕈᑎᐅᔪᓪᓕ, ᒥᓂᔅᑕ ᑐᖏᓕᖓᑕ ᐃᑲᔪᖅᑎᖓᑦ ᑕᒪᒃᑯᓂᖓ ᓇᓗᓇᐃᔭᖅᓯᒪᔪᓂᒃ 
ᐅᖃᐅᓯᖃᖅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑮᓇᐃᓐᓇᖅ. 

ᑮᓇᐃᓐᓇᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒻᒪᓪᓚᕆᙱᑦᑕᒃᑲ ᓇᓗᓇᐃᔭᑦᑎᐊᖅᓯᒪᓂᖏᑦ ᑭᓯᐊᓂᓕ 
ᓄᓇᓕᓐᓂ ᖃᓄᐃᓕᐅᖅᐸᒻᒪᖔᑕ ᑕᑯᖃᑦᑕᓲᖑᒻᒥᒐᑦᑕ. ᓄᓇᓕᓐᓂ ᐸᕐᓇᒍᑎᓕᐊᕆᔭᐅᓯᒪᔪᓂᓪᓗ 
ᐱᓕᕆᐊᖃᖅᐸᒻᒥᒐᑦᑕᑲ. ᐃᖅᑲᐅᒪᓪᓚᕆᙱᑦᑕᒃᑲ ᑭᓯᐊᓂᓕ ᐆᑦᑑᑎᒥᒃ ᑐᓂᕐᕈᑎᓄᑦ ᐊᖏᕈᑎᒥᒃ 
ᑐᓂᓯᒍᓐᓇᕐᓂᐊᕆᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑮᓇᐃᓐᓇᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖃᐅᔨᔪᒪᓪᓚᕆᙱᑦᑐᖓᓕ ᑐᓂᕐᕈᑎᓂᒃ ᐊᖏᕈᑎᓕᐊᕆᔭᐅᓯᒪᔪᓂᒃ. 
ᓇᓗᓇᐃᖅᓯᕕᐅᑦᑎᐊᕈᒪᑐᐃᓐᓇᖅᑐᖓ ᐊᑐᖅᑕᐅᔭᕆᐊᓖᑦ ᐃᓗᐊᓃᑦᑐᑦ ᐃᓕᔭᐅᓯᒪᓗᑎᒃ, ᓇᓗᓇᐃᖅᓯᒐᔭᕋᕕᑦ 
ᖃᓄᐃᑦᑐᓂᒃ ᐱᔪᓐᓇᕐᓂᖃᕆᐊᖃᒻᒪᖔᑕ ᐅᕝᕙᓘᓐᓃᑦ ᖃᓄᐃᑦᑐᓂᒃ ᓄᓇᓖᑦ ᕼᐋᒻᓚᒃᑯᓘᓐᓃᑦ 
ᐊᑐᕆᐊᖃᕋᓗᐊᕐᒪᑕ ᑖᔅᓱᒥᖓ ᑮᓇᐅᔭᓂᒃ ᐅᓪᓗᒥᐅᔪᖅ ᐊᒃᓱᒻᒪᕆᐊᓗᒃ ᐃᖏᕐᕋᕆᐊᖅᓯᒪᔪᖃᓕᕐᒪᑦ 
ᐃᑲᔪᖃᑦᑕᓂᒃᑯᑦ ᐱᓕᕆᕕᓂᒃ ᐊᒻᒪᓗ ᐱᕙᓪᓕᐊᑎᑦᑎᓪᓗᑎᒃ ᐱᓕᕆᐊᕐᒧᑦ ᐸᕐᓇᒍᑎᓂᒃ ᐊᒻᒪᑕᐅ ᐊᑐᕐᓂᖃᒻᒪᖔᖅ 
ᖃᐅᔨᓴᐃᓂᖅ ᐅᕝᕙᓘᓐᓃᑦ ᓂᐅᕐᕈᑎᖃᕐᓂᕐᒧᑦ ᖃᐅᔨᓴᕐᓂᖅ ᑕᒪᒃᑯᓄᖓ. 
 
ᓄᓇᓕᓐᓂ ᐊᖑᓇᓱᒃᑐᓕᕆᓂᕐᒨᖓᔪᑦ, ᐸᕐᓇᒍᑎᖃᕈᓐᓇᖏᓐᓇᑦᑕ ᑭᓱᑐᐃᓐᓇᖅ ᓂᐅᕐᕈᑕᐅᖏᑉᐸᑦ, ᑭᓯᐊᓂᓕ 
ᖃᐅᔨᒪᓪᓗᖓ ᑲᖏᖅᖠᓂᖅ ᐊᔪᕐᓂᐊᖅᑐᖅ ᐃᓄᑑᓗᓂ ᑐᙵᕕᖃᕋᓱᐊᖅᐸᑦ ᑮᓇᐅᔭᖁᑎᑦᑎᒍᑦ ᐱᖃᕆᐊᖃᕐᒪᑕ 
ᐊᑦᔨᒌᖏᑦᑐᓂᒃ ᐱᔪᓐᓇᕐᓂᐅᔪᓂᒃ. 
 
ᐅᖃᕋᓱᐊᖅᑐᖓᓕ, ᐱᖃᑉᐸᑦ ᐱᓕᒻᒪᒃᓯᒪᔭᐅᔭᕆᐊᓖᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᖅᑎᑕᐅᖃᑦᑕᖃᖅᑲᑦ ᐊᒥᓱᓄᒃ ᐊᕐᕌᒍᓄᑦ ᐃᒻᒥᒃᑯᑦ ᐊᐅᓚᑦᑎᒍᓐᓇᖅᓯᑎᑕᐅᓚᐅᖏᓐᓂᖏᓐᓂ? 
ᓇᓗᓇᐃᖅᓯᕕᐅᒍᒪᑐᐃᓐᓇᖅᑐᖓ ᐃᓕᒃᓯᓐᓂᒃ ᐅᓂᒃᑳᕆᔭᑦᓯᓐᓂᒃ ᐱᔨᑦᑎᕐᓂᖏᓐᓂᒃ ᓄᓇᓕᓐᓂᑦ 
ᐱᓕᕆᖃᑎᖃᑦᑎᐊᕐᓗᑎᒃ ᒐᕙᒪᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᒪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᑕᖃᖏᓗᐊᕐᓂᖅ ᐃᓕᓐᓂᐊᑲᓐᓂᕐᓂᕐᒥᒃ 
ᓇᓗᓇᐃᖅᑕᐅᓚᐅᖅᑐᖅ ᐊᒻᒪᓗ ᐱᓇᓱᓐᓂᑐᐃᓐᓇᐅᖏᑦᑐᒥᒃ ᐱᒋᐊᖅᑎᑦᑎᓗᓂ ᓄᓇᓕᓐᓂ ᐃᓕᓐᓂᐊᑲᓐᓂᕐᓂᒧᑦ 
ᑲᑐᔾᔨᖃᑎᒌᓂᒃ ᐃᓕᓐᓂᐊᑲᓐᓂᑎᑦᑎᖃᑦᑕᓂᐊᖅᑐᓂᒃ ᑕᒪᒃᑯᓂᖓ ᓄᓇᓕᓐᓂ ᐱᕙᓪᓕᐊᔪᓕᕆᔨᖏᓐᓂᑦ. 
 
ᐱᕙᓪᓕᐊᔪᓕᕆᔨᐅᔪᑦ ᑲᑐᔾᔨᖃᑎᒌᖃᓕᕐᒥᔪᑦᑕᐅᖅ ᒫᓐᓇᐅᔪᖅ ᑭᓯᐊᓂᓕ ᐃᒻᒥᓂᖅᑭᔪᑦ ᐊᒻᒪᓗ 
ᓇᓗᓇᐃᖅᓯᒐᓱᐊᖅᑐᑎᒃ ᐃᓕᓐᓂᐊᕐᕋᔅᓴᓂᒃ ᐱᔭᕆᐊᓕᒻᒥᓂᒃ ᐊᒻᒪᓗ ᖃᐅᔨᓴᐃᓪᓗᑎᒃ ᑮᓇᐅᔭᓂᒃ ᑕᒪᒃᑯᑎᒎᓇ 
ᓄᓇᓕᓐᓂ ᐃᓕᓐᓂᐊᑲᓐᓂᕐᓂᕐᒧᑦ ᑲᑐᔾᔨᖃᑎᒌᒃᑯᑦ ᐅᕝᕙᓘᓐᓃᑦ ᐊᓯᖏᑎᒍᑦ ᑐᓂᕐᕈᑎᑎᒍᑦ. 
 
ᑕᒪᓐᓇᓕ ᓴᙲᓐᓂᕆᔭᐅᓚᐅᖅᑐᖅ ᓇᓗᓇᐃᖅᑕᐅᓚᐅᖅᑐᖅ ᐊᒻᒪᓗ ᐋᖅᑭᒐᓱᐊᖅᑕᕗᑦ ᒫᓐᓇᐅᔪᖅ ᐊᑐᖅᑐᑎᒃ 
ᓄᓇᓕᓐᓂ ᐃᓕᓐᓂᐊᑲᓐᓂᕐᓂᕐᒧᑦ ᑲᑐᔾᔨᖃᑎᒌᓂᒃ ᐃᓕᓐᓂᐊᕐᓂᖃᑦᑎᑦᑎᔪᒪᓪᓗᑎᒃ ᐱᔭᐅᒋᐊᓕᒻᒥᒃ ᓄᓇᓕᓐᓂ 
ᐱᕙᓪᓕᐊᔪᓕᕆᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᓯᒪᐃᓚᒃ. ᑰᓕ. 
 
ᑰᓕ: ᐊᖓᔪᖅᑳ ᐃᖅᑲᐅᒪᓂᐊᖅᑐᖅ ᐊᒃᑐᐊᑎᑕᕋ ᒪᕐᕉᓐᓄᑦ ᐊᐱᖅᑯᑏᓐᓄᑦ, ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑏᑦ 
ᐊᒻᒪᓗ ᖃᓄᐃᓕᐅᓚᑦᑖᖃᑦᑕᕐᒪᖔᑕ. ᐃᓱᒪᒐᒪ, ᑕᒪᒃᑯᐊᓕᒫᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐃᓂᐅᔪᑦ ᐊᒻᒪᓗ 
ᑲᒪᒋᔭᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᓐᓂ ᐸᕐᓇᑕᐅᓯᒪᔪᓂᒃ ᑐᓂᔭᐅᖃᑦᑕᑎᓪᓗᒋᑦ ᓄᓇᓕᓐᓂ ᑲᑐᔾᔨᖃᑎᒌᓄᑦ, 
ᓄᓇᓕᒃ ᐅᕝᕙᓘᓐᓃᑦ ᕼᐊᒻᓚᒃᑯᑦ, ᖃᓄᐃᒻᒪᑦ ᑕᐃᒫᑦᓴᐃᓐᓇ ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ 
ᐊᐅᓛᖅᑕᐅᓗᑎᒃ ᐃᓚᖏᑦ ᐊᕕᑦᑐᖅᓯᒪᔪᓂ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᑖᑯᓄᖓᓪᓚᑦᑖᖅ ᓄᓇᓖᑦ 
ᑲᑐᔾᔨᖃᑎᒌᖏᓐᓄᑦ ᓇᒥᑭᐊᖅ  



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑲᒪᒋᔭᖃᓪᓚᑦᑖᕐᓂᐊᕐᒪᑕ ᐱᓕᕆᖃᑎᖃᕐᓂᒃᑯᑦ ᐊᒻᒪᓗ ᐅᖃᐅᔾᔭᐅᒋᐊᓂᒃᑯᑦ ᐱᓕᕆᓂᐊᖅᑎᓪᓗᒋᑦ 
ᐱᓕᕆᐊᒃᓴᒥᓂᒃ? 
 
ᐅᑦᔨᕈᓱᒃᑐᔅᓴᐅᔪᑎᑦ ᐊᒃᓱᒻᒪᕆᒃ ᐊᑦᔨᒋᖏᓐᓂᖓᓂᒃ ᐃᓕᓐᓂᐊᖅᓯᒪᔪᑦ ᐃᖅᑲᓇᐃᔭᖅᑎᓂ ᓇᒥᑭᐊᖅ ᐃᓄᑑᔪᑦ 
ᐊᒻᒪᓗ ᖃᓂᔅᓴᖏᑦᑐᑎᒃ ᓄᓇᓕᓐᓄᑦ. ᐱᓕᕆᐊᕐᒧᑦ ᐸᕐᓇᒍᑎᒥᒃ ᐋᖅᑭᓱᐃᑦᑎᐊᕈᓐᓇᖏᑦᑐᑎᑦ ᐅᕝᕙᓘᓐᓃ 
ᑭᓱᑐᐃᓐᓇᖅ ᐋᖅᑭᓱᖅᑕᐅᓗᓂ ᓄᓇᓕᓐᓄᑦ ᐊᓯᖏᓐᓂᒃ ᐱᔪᓐᓇᓪᓚᕆᑦᑐᓂᒃ ᐱᑕᖃᖏᑎᓪᓗᒍ ᐃᑲᔪᕈᓐᓇᖅᑐᓂᒃ. 
 
ᑕᒪᓐᓇ ᐃᓱᒪᒋᔭᐅᒋᐊᖅᓯᒪᕙ? ᐃᓱᒪᒋᔭᐅᒋᐊᖅᓯᒪᖏᑉᐸᑦ, ᐊᒻᒪᓗ ᐃᓛᒃ ᐃᓱᒪᒋᔭᕆᐊᖃᑉᐸᓪᓚᐃᔭᐃᑦ 
ᕿᒪᐃᑐᐃᓐᓇᕆᐊᖃᖏᓐᓇᕕᑦ ᐊᖏᔪᐊᓗᒻᒥᒃ ᑲᒪᒋᔭᒃᓴᒥᒃ ᓄᖃᖅᑎᒻᒧᑦ ᑲᒪᔨᒧᑦ ᓄᓇᓕᓐᓂ ᐊᒻᒪᓗ ᐃᓱᒪᓗᑎᑦ 
ᑖᒃᑯᐊ ᓄᓇᓕᓐᓂ ᑲᑎᒪᔩᑦ ᐱᑕᖃᓕᓛᖅᑐᐃᑦ ᐱᐅᔪᒥᒃ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᒍᑎᒥᒃ. ᑕᒪᓐᓇ 
ᐃᓱᒪᒋᔭᐅᓯᒪᕙ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᖃᖅᑲᐅᒐᒪ ᓇᓗᓇᐃᖅᑕᐅᓚᐅᖅᑎᓪᓗᒍ 
ᓴᓐᖐᓐᓂᐅᔪᖅ, ᐊᒻᒪᓗ ᐋᖅᑭᐸᓪᓕᐊᒐᓱᐊᖅᑐᑎᒍ ᐃᓕᓐᓂᐊᑲᓐᓂᑎᑦᑎᓂᒃᑯᑦ ᓄᓇᓕᓐᓂ 
ᐱᕙᓪᓕᐊᔪᓕᕆᔨᖏᓐᓂᒃ. 
 
ᑕᒪᑐᒧᖓᓕ ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔮᓄᑦ ᓲᕐᓗ ᒪᑯᐊ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᓐᓂ ᐱᓕᕆᐊᕐᒧᑦ 
ᐸᕐᓇᒍᑎᒥᒃ ᐅᕝᕙᓘᓐᓃᑦ ᐊᓯᖏᑦ, ᓄᓇᓖᑦ ᐊᑐᕈᓐᓇᖃᑦᑕᖅᑐᑦ ᓄᓇᓕᓐᓂ ᐸᕐᓇᑕᐅᓇᓱᐊᖅᑐᓄᑦ ᐱᓕᕆᐊᒃᓴᓂᒃ 
ᐃᖅᑲᓇᐃᔭᖅᑎᑖᕐᓗᑎᒃ ᐱᑕᖃᕆᐊᖃᑉᐸᑦ ᖃᐅᔨᒪᔨᑕᓂᒃ ᐊᒻᒪᓗ ᐱᓕᕆᔪᓐᓇᕐᒪᕆᒃᑐᓂᒃ ᐱᓕᕆᐊᖃᕐᓂᐊᕐᓗᑎᒃ 
ᑕᒪᒃᑯᓂᖓ ᐊᑕᐅᓯᐊᖅ ᐃᖅᑲᓇᐃᔮᖑᔭᕆᐊᓕᓐᓄᑦ. 
 
ᑭᓯᐊᓂᓕ ᑕᒪᒃᑯᓄᖓ ᐊᐅᓛᖅᑎᕆᓂᕐᒧᑦ ᐃᖅᑲᓇᐃᔭᖅᑎᓂᒃ, ᖃᐅᔨᒪᓪᓚᕆᖏᑦᑐᖓ ᑭᓇᒥᒃ ᐊᐅᓛᖅᓯᒋᐊᔅᓴᖅ 
ᓇᒧᑦ, ᑭᓯᐊᓂᓕ ᕿᒥᕐᕈᒐᔭᕐᓂᕈᑦᑕ ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᑦᑎᓐᓂᒃ ᒪᓕᓪᓗᒍ ᐋᖅᑭᒃᓯᒪᓂᐅᔪᖅ 
ᒫᓐᓇᐅᔪᖅ, ᖃᐅᔨᕙᓪᓕᐊᑐᐃᓐᓇᖅᑐᒍᑦ ᑕᒪᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ, 
ᐱᓕᕆᖃᑎᖃᕐᓂᖅᓴᐅᕙᓪᓕᐊᓕᕐᒪᑕ ᐊᕕᑦᑐᖅᓯᒪᔪᓂᒃ ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐅᖃᐅᔾᔨᐅᒋᐊᕈᒪᕙᑦᑐᑎᑦ, 
ᐅᕝᕙᓘᓐᓃᑦ ᐃᑲᔪᖅᑕᐅᔪᒪᑐᐃᓐᓇᖅᑐᑎᒃ, ᐅᕝᕙᓘᓐᓃᑦ ᖃᓄᑐᐃᓐᓇᑦᑎᐊᖅ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ 
ᐱᔪᒪᔭᖏᓐᓂᒃ ᑕᒪᒃᑯᐊ ᐃᖅᑲᓇᐃᔮᖏᒍᑦ ᐃᑲᔪᖅᑕᐅᔪᒪᓪᓗᑎᑦ ᓄᓇᖏᓐᓂᒃ. 
 
ᑕᒪᓐᓇ ᐱᕙᓪᓕᐊᓂᖃᐃᓐᓇᕐᒪᑦ. ᐃᖅᑲᓇᐃᔭᖃᑎᒋᕙᕗᑦ ᓱᓕ ᑕᒪᒃᑯᐊ ᓄᓇᓕᓐᓂ ᐱᕙᓪᓕᐅᔪᓕᕆᔨᒃᑯᑦ 
ᐊᒻᒪᓗᑦᑕᐅᖅ ᓄᓇᕘᒥ ᑎᒥᐅᔪᑦ, ᓄᓇᕘᒥ ᐱᕙᓪᓕᐊᔾᔪᑎᒃᓴᓕᕆᓂᕐᒧᑦ ᑲᑐᔾᔨᖃᑎᒌᒃᑯᖏᑦ, ᑕᒪᒃᑯᐊ ᓄᓇᓕᓐᓂ 
ᐱᕙᓪᓕᐊᔪᓕᕆᔨᒃᑯᑦ ᖃᐅᔨᒪᔨᑕᓪᓚᕆᐅᓪᓗᑎᑦ ᐱᓕᕆᔪᓐᓇᖅᓯᑦᑎᐊᕋᔭᕐᒪᑕ. ᐊᒻᒪᓗ ᑕᒪᓐᓇ 
ᑲᔪᓯᑏᓐᓇᕐᓂᐊᖅᑐᑎᒍ ᐊᒃᓱᕈᕈᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᓇᓗᓇᐃᔭᐃᒐᓱᐊᕐᒪᑦ ᖁᔭᒋᒐᓗᐊᖅᑕᕋ, ᑕᒪᓐᓇ ᐱᒻᒪᕆᐅᒻᒪᑦ. ᐅᕙᖓᓕ ᓇᒻᒥᓂᖅ ᐅᑉᐱᕈᓱᓪᓚᕆᙱᓐᓇᒪ, 
ᖃᐅᔨᒪᔪᒃᓴᐅᕗᓯ, ᐱᐅᓂᖅᐹᖑᔪᖅ ᐱᓕᒻᒪᒃᓴᖅᑎᓪᓗᒋᑦ ᑖᒃᑯᑎᒎᓇ ᓄᓇᓕᓐᓂ ᒐᕙᒪᒃᑯᑦ ᑎᒥᖓᒍᑦ., ᓄᓇᓕᓐᓂ 
ᒐᕙᒪᒃᑯᑦ ᐱᓕᒻᒪᒃᓴᐃᔨᖏᑦ ᐃᓕᓐᓂᐊᖅᑎᑦᑎᒋᐊᖃᓲᖑᒻᒪᑕ ᖃᑦᑎᕆᔨᒃᑯᑦ ᐃᓕᓐᓂᐊᖅᑎᑕᐅᓗᑎᑦ ᐊᒻᒪᓗ 
ᑕᒪᒃᑯᐊ ᑕᒪᐃᓐᓂᒃ ᐊᒻᒪᓗ ᑕᒪᐃᓐᓂᓕᒫᖅ ᐊᓯᖏᑦ ᓄᓇᓕᓐᓂ ᒐᕙᒪᒃᑯᑦ ᓇᒻᒥᓂᖅ ᐊᐅᓚᓕᕈᓐᓇᖁᓪᓗᒋᑦ 
ᖃᐅᔨᒪᔨᖏᑦ ᑕᒪᒃᑯᐊ ᐃᓕᓐᓂᐊᖅᓯᒪᑦᑎᐊᖁᓪᓗᒋᑦ. 
 
ᑕᐃᒫᒃ ᓱᓕ ᑕᒪᒃᑯᓂᖓ ᑮᓇᐅᔭᖁᑎᒃᓯᖕᓂ ᑖᒃᑯᓄᖓ ᐊᑐᙱᓐᓂᕙᓯᐅᒃ ᑎᒥᐅᔪᓄᑦ ᐊᒻᒪᓗ 
ᓂᕆᐅᓐᓂᖃᑐᐃᓐᓇᕆᓪᓗᓯ ᑕᒪᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᑎᒥᖏᓐᓂᒃ 
ᐱᕙᓪᓕᐊᔪᓕᕆᔨᐅᔪᓄᓪᓘᓐᓃᑦ ᐊᑑᑎᖃᑦᑎᐊᕐᓂᐊᖅᑐᒋᓪᓗᓯᐅᒃ? ᑕᐃᒪᐃᒻᒪᑦ, ᑕᒪᒃᑯᓂᖓ ᐅᖃᐅᓯᖃᕋᓱᐊᖅᑐᖓ, 
ᓱᓕᕈᖅᓴᓪᓚᕿᙱᓐᓇᒪ ᓱᓕ ᑕᒪᒃᑯᐊ ᐱᓕᕆᓂᖃᕈᒪᓂᖏᑦ ᐃᖅᑲᓇᐃᔭᑦᑎᐊᕈᒪᓂᖏᑦ ᐊᒻᒪᓗ  

ᓄᓇᓕᓐᓂ ᑎᒥᐅᔪᑦ ᐊᒃᓱᕈᕈᒪᓂᒃ ᐋᖅᑭᒃᑕᐅᓯᒪᔪᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐊᑭᖃᙱᑦᑐᒃᑯᑦ 
ᓂᐅᕕᐊᒃᓴᖃᕈᓐᓇᕐᓂᖏᓐᓂᑦ ᑕᒪᒃᑯᑎᒎᓇ ᑲᒪᒋᔭᐅᔪᓐᓇᕐᓂᐊᕐᒪᑕ ᓄᓇᓕᓐᓂ ᐱᓕᒻᒪᒃᓴᐃᔨᒃᑯᓐᓄᑦ 
 
ᑕᒪᒃᑯᐊ ᐱᔾᔪᑎᒋᓪᓗᒋᑦ, ᑐᒃᓯᕋᙱᓚᖓᓕ ᒫᓐᓇ ᐋᖅᑮᒃᑕᑲᐅᑎᒋᖁᔨᓗᖓ, ᑭᓯᐊᓂᓕ ᑕᒪᒃᑯᐊ 
ᐃᓱᒪᒃᓴᖅᓯᐅᕈᑎᒋᒃᑲᓐᓂᖁᕙᒃᑲ ᐊᒻᒪᓗ ᑐᓴᖅᑎᓪᓗᒋᑦ ᓇᒥᑐᐃᓐᓇᖅ ᑕᒪᒃᑯᓂᖓ ᐋᖅᑮᓛᕋᒃᓯ ᐱᑦᑐᐊᖅᓯᒪᔪᒥᒃ 
ᐊᐅᓚᓂᕐᒥᒃ ᑕᒪᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ ᐃᓕᓐᓂᐊᖅᑕᐅᕙᓪᓕᐊᒻᒪᑕ, ᐊᒻᒪᓗ ᐊᐅᓪᓛᖅᑕᐅᓪᓗᑎᑦ 
ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓐᓄᑦ. ᑕᐃᒪᓐᓇᐃᓕᐅᕈᓐᓇᖅᐱᓯ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ', ᑕᐃᒫᒃ ᐅᖃᖅᑲᐅᒐᒪ, ᑕᒪᓐᓇ 
ᐱᓕᕆᐊᕇᓐᓇᕋᑦᑎᒍ. ᐃᖅᑲᓇᐃᔮᕆᔭᕗᑦ ᐱᕙᓪᓕᐊᓂᖃᖅᑎᒃᑲᑦᑎᒍ, ᑕᒪᓐᓇ ᖃᐅᔨᓴᐃᓐᓇᕐᓂᐊᕆᓪᓗᑎᒍ. 
ᓄᓇᓕᓐᓂ ᐱᓕᒻᒪᒃᓴᐃᔨᐅᔪᑦ ᑮᓇᐅᔭᖁᑎᑦᑎᓐᓂᒃ ᐊᑐᑦᑎᐊᕐᓂᙱᒃᑯᑎᒃ, ᑕᒪᒃᑯᐊ ᑐᓂᔭᐅᓲᖑᒐᓗᐊᖅᑎᓪᓗᒋᑦ 
ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᑕᒪᒃᑯᓂᖓ ᓄᓇᓕᓐᓂ ᐱᕙᓪᓕᐊᔪᓕᕆᔨᓕᒃᑯᓐᓂᒃ 
ᐊᑐᑦᑎᐊᙱᑐᐃᓐᓇᕆᐊᖃᖅᑐᑦ ᑐᓐᓂᖅᑯᑎᕆᓯᒪᔭᑦᑎᓐᓂᒃ. ᐅᐊᑦᑎᐊᕈᒃᑲᓐᓂᖅ, ᖃᐅᔨᑐᐊᕈᑦᑕ 
ᑕᐃᒪᓐᓇᐃᓕᐅᖅᑐᒃᓴᐅᒍᓐᓃᖅᑐᒍᑦ ᐱᐅᓛᖑᙱᑦᑐᒋᒍᑦᑎᒍ, ᑕᐃᒪᓕ ᐊᓯᖏᓐᓂᒃ ᓇᓖᕌᕈᑎᒃᓴᐅᔪᓂᒃ 
ᕿᓂᓪᓚᕆᓛᖅᑐᒍᑦ ᑕᒪᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᑦ ᐃᓕᓐᓂᐊᖅᑎᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐅᑎᕐᕕᖃᑐᐃᓐᓇᓕᕆᕗᖓ ᐅᖃᐅᓯᕆᖅᑲᐅᔭᓐᓂ ᐳᓚᕋᖅᑐᓕᕆᓂᕐᒥᒃ. ᑕᐃᒪᖃᐃ 
ᐊᕐᕌᒎᓕᖅᑐᓂᒃ, ᑕᒪᓐᓇ ᑖᒃᑯᓄᖓ ᑲᒪᑦᑎᐊᕐᓂᖃᓪᓚᕆᓲᖑᒻᒪᑕ ᑭᙴᒪᒋᔭᐅᔪᓂᒃ ᐊᒻᒪᓗ ᑲᒪᒋᔭᐅᔭᕆᐊᖃᖅᑐᓂᒃ 
ᐱᓕᕆᓲᖑᓪᓗᑎᑦ ᐊᒻᒪᓗ ᐱᕙᓪᓕᐊᑎᑦᑎᓂᖃᖅᐸᑦᑐᑎᒃ. ᑕᒪᓐᓇ ᑲᒪᒋᔭᐅᓚᐅᖅᓯᒪᙱᑦᑐᖅ ᓂᐅᕐᕈᑎᒋᔭᐅᓪᓗᓂ 
ᑕᑯᖃᑦᑕᖅᓯᒪᔭᒃᑯᓪᓕ ᐊᒻᒪᓗ ᑕᒪᒃᑯᓂᖓ ᐊᑐᖅᐸᑦᑐᓂᒃ ᑭᓱᑐᐃᓐᓇᕐᓂᒃ ᐊᓯᔾᔨᖅᑕᖅᑐᓂᒃ ᐊᒻᒪᓗ ᑭᓱᑐᐃᓐᓇᕐᓂᒃ 
ᓄᖒᑦᑎᕙᒐᓂ, ᑕᒪᓐᓇᓗ ᑖᒃᑯᓂᖓᐅᙱᑦᑐᖅ ᓱᓇᑐᐃᓐᓇᕐᓂᒃ ᐊᓯᔾᔨᖅᑕᐅᙱᑦᑐᓂᒃ ᐊᑐᖅᐸᒐᑎᒃ ᐊᒻᒪᓗ 
ᐃᖅᑲᓇᐃᔮᒃᓴᓂᒃ ᓴᖅᑮᕙᑦᑐᑎᑦ ᐃᓄᓐᓂᒃ ᐊᒻᒪᓗ ᓄᓇᓕᓕᒫᓂᒃ ᐱᓕᕆᒍᓐᓇᖅᐸᑦᑐᑎᑦ ᖁᕕᐊᒋᓪᓚᕆᑦᑕᒥᓂᒃ. 
 
ᑖᒃᑕ-ᒧᑦ ᐃᓕᓐᓂᐊᖅᓯᒪᔪᐊᓘᒋᐊᖃᕋᑎᑦ ᐅᕝᕙᓘᓐᓃᑦ ᐱᓕᒻᒪᒃᓴᑦᑎᐊᖅᓯᒪᒋᐊᖃᕋᑎᓪᓗ 
ᐳᓚᕋᖅᑐᓕᕆᔪᓐᓇᖁᓪᓗᒋᑦ. ᖃᐅᑕᒫᑦ ᐃᓄᓐᓄᑦ ᐱᓕᕆᐊᕆᔭᐅᕙᑦᑐᓂ. ᑕᒪᒃᑯᐊᓗ ᐃᓄᒻᒥᒃ 
ᐊᐅᓪᓚᐅᔾᔨᒍᓐᓇᖅᐸᑦᑐᑎᑦ ᐊᒻᒪᓗ ᑮᓇᐅᔭᖅᑖᕈᓐᓇᓯᓐᓈᖅᑐᑎᑦ. ᐳᓇᕋᑦᑐᓕᕆᓂ ᐱᕕᒃᓴᖃᓪᓚᕆᒻᒪᑦ 
ᐱᕈᖅᐹᓪᓕᕈᑕᐅᔪᓐᓇᖅᑐᓂ, ᐊᒻᒪᓗ ᐅᖃᐃᓐᓇᕐᓂᐊᖅᑐᒍᓗ ᑕᒪᓐᓇ ᐋᖅᑭᒃᓱᕆᔾᔪᑎᒋᒋᐊᖃᕋᑦᑎᒍ, ᓇᒥᑐᐃᓐᓇᖅ 
ᑮᓇᐅᔭᓕᐅᕈᑎᒋᔭᐅᒍᓐᓇᕋᔭᖅᑐᓂ, ᑕᒪᒃᑯᐊ ᓴᙱᓂᖏᓐᓂᒃ ᐋᖅᑭᒃᓱᖅᐸᓪᓕᐊᒋᐊᖃᖅᑕᓯ ᐊᒻᒪᓗ 
ᐅᑉᐱᕈᓱᑦᑎᐊᖅᑐᖓ ᓴᙱᓂᕆᔭᐅᓪᓗᓂ ᑕᒪᔅᓱᒧᖓ ᓄᓇᑦᑕ ᐃᓄᖏᑦ. 
 
ᕿᓂᕆᐊᖃᓕᖅᑐᒍᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐊᒻᒪᓗ ᑕᒪᒃᑯᐊ ᓴᙱᓂᖏᑦ ᐊᑐᑦᑎᐊᕐᓗᒋᑦ ᐱᒋᐊᕈᑎᒋᓗᒋ5 
ᐊᒻᒪᓗ ᐅᑉᐱᕈᓱᑦᑎᐊᕆᓪᓗᖓ ᑕᒪᓐᓇ ᒪᑭᒪᔾᔪᑎᐅᔪᓐᓇᖅᑐᓂ. ᑕᒪᓐᓇ ᐳᓚᕋᖅᑐᓕᕆᓂᐅᔪᖅ ᑕᐅᑐᒍᓐᓇᖅᑕᓯ 
ᓄᓇᕐᔪᐊᒥ ᐱᓕᕆᐊᕆᔭᐅᒍᓐᓇᕐᓂᖓᑦ, ᐱᖓᓱᐊᖅᑎᖅᑐᑎᑦ ᐱᕈᖅᓯᒪᓕᕐᒪᑕ 50 ᐊᕐᕌᒎᓕᖅᑐᓂᒃ ᐊᒻᒪᓗ 
ᐱᖓᓱᐊᖅᑎᒃᑲᓐᓂᕐᒥᓗᓂ ᐱᕈᒃᑲᓐᓂᕐᓂᐊᖅᑐᒋᔭᐅᓪᓗᓂ 20 ᐊᕐᕌᒍᑦ ᐊᓂᒍᕐᒥᑉᐸᑕ ᐅᖓᑖᓄᓪᓘᓐᓃᑦ. ᑕᒪᓐᓇ 
ᒪᑭᒪᔾᔪᑎᒃᓴᐅᔪᖅ ᓱᖏᐅᑎᓂᖃᕈᓐᓇᕐᒪᑦ ᐊᒻᒪᓗ ᑕᒪᓐᓇ ᐊᓐᓇᐅᒪᓂᖃᖅᓯᒪᓪᓗᓂ ᐊᔾᔨᒌᙱᑦᑐᒃᑯᑦ 
ᒪᑭᒪᔾᔪᑎᒃᓴᐅᔪᑦ ᓴᖅᑭᖅᐸᓪᓕᐊᓯᒪᓂᕆᓕᖅᑕᖏᓐᓂᒃ. ᕿᒥᕐᕈᒍᕕᒋᑦ ᑕᒪᒃᑯᐊ ᓲᕐᓗ ᔫᑳᓐ-ᒥ, ᐱᙳᖅᓯᒪᔪᑦ 
ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᐊᓯᖏᑦ ᓄᓇᐃᑦ ᑐᕚᕋᖃᓛᐅᖅᑐᑦ ᓱᓇᑐᐃᓐᓇᕐᓂᒃ ᐊᓯᔾᔨᑕᖏᑦᑐᓂᒃ, ᓅᑉᐸᓪᓕᐊᔪᑦ 
ᐳᓚᕋᖅᑐᓕᕆᓂᕐᒧᑦ.  
 
ᐱᕕᒃᓴᖃᑦᑐᒍᑦ ᑕᒫᓂ ᓄᓇᕗᒻᒥ ᐳᓚᕋᖅᑐᓕᕆᓂᕐᒨᓪᓗᑕ, ᓄᖑᕈᑎᓚᐅᖏᓂᑦᑎᓐᓂᒃ ᓱᓇᑐᐃᓐᓇᕐᓂᒃ 
ᐊᓯᔾᔨᑕᖏᑦᑐᓂᒃ. ᐅᖃᖅᑲᐅᒐᒪᐃᓛᒃ, ᑮᓇᐅᔭᖅᑕᖃᓕᖅᑎᓪᓗᒍ ᑕᕝᕙᓂ, ᐊᖓᔪᖅᑳ ᓇᓗᓇᐃᖅᓯᖃᐅᒻᒪᑦ  
ᐱᑕᖃᕆᐊᖓᓂᒃ ᑮᓇᐅᔭᖅᑐᕈᑎᓪᓗᐊᑕᖏᓐᓂᒃ ᐊᒻᒪᓗ ᐊᑦᔨᒋᓯᒪᐃᓐᓇᖅᑐᓂᐅᒃ ᐊᒥᓱᑲᓪᓚᓐᓄᑦ ᐊᕐᕌᒍᓄᑦ. 
 
ᐱᑕᖃᖏᑐᕐᓕ ᐃᓱᒪᒋᔭᐅᔪᒥᒃ ᑕᑯᓪᓗᒋᑦ ᓈᓴᐅᑎᖏᑦ, ᐱᕈᑉᐸᓪᓕᐊᓂᕐᒧᑦ, ᐃᒪᓐᓇ ᐅᖃᕋᕕᑦ, ᐊᒻᒪᓗ 
ᐱᑕᖃᑦᑎᑎᓪᓗᑎᓪᓗ ᓱᓇᑐᐃᓐᓇᕐᓂᒃ ᑕᒪᑐᒧᖓ ᓄᓇᒧᑦ ᐱᕈᓐᓂᐊᖅᑐᒧᑦ.  

ᐊᖓᔪᖅᑳ ᐅᖃᖅᑲᐅᒻᒪᑦ ᐊᐅᓚᑦᑎᑎᑦᑎᒍᓐᓇᕐᒪᑕ ᒐᕙᒪᑐᒃᑲᑦ ᑮᓇᐅᔭᖏᓐᓂᒃ, ᐱᖃᓯᐅᑎᓯᒪᖏᑉᐸᑦ 
ᑮᓇᐅᔭᖅᑐᕈᑎᓪᓗᐊᑕᓂᒃ ᐅᕝᕙᓘᓐᓃᑦ ᐃᓛᒃᑯᑦ ᑮᓇᐅᔭᖃᑉᐸᑦ ᐊᑦᑐᕈᓐᓇᖅᑕᖏᓐᓂᒃ ᑕᐃᒪᓐᓇᐅᓕᐅᕈᓐᓇᕐᓗᑎᒃ. 
 
ᐊᑐᖅᐸᑕ ᑮᓇᐅᔭᖁᑎᓪᓗᐊᑕᒥᓂᒃ ᐊᐅᓚᑦᑎᔾᔪᑎᐅᓗᑎᒃ ᐊᓯᖏᓐᓄᑦ ᐱᓕᕆᐊᒃᓴᓄᑦ, ᑕᐃᒪᓕ ᕿᓂᕆᐊᖃᑦᑐᑦ 
ᓄᖑᑎᕆᕙᓪᓕᐊᓗᑎᒃ ᐱᓕᕆᐊᒃᓴᓂᒃ ᐊᒻᒪᓗ ᐱᔨᑦᑎᕈᑎᓂᒃ ᐊᑐᐃᓐᓇᐅᑎᖃᑦᑕᖅᑕᖏᓐᓂᒃ. ᐃᓛᖃᐃ 
ᐊᐱᖅᑯᑎᒐ, ᐊᖓᔪᖅᑳ ᐊᖏᕈᓐᓇᖅᑲ, ᖃᐅᔨᒪᔪᖓᐅᒐᓗᐊᖅ ᑭᖑᕙᓗᐊᖅᑐᖅ ᑕᒫᓂ ᐊᕐᕌᒍᒥ ᑮᓇᐅᔭᖁᑎᖏᓐᓂ, 
ᐃᓚᖓᓐᓂ ᓯᕗᓪᓕᐅᑎᒍᒪᔭᖓ ᒐᕚᒪᒃᑯᑦ ᑕᒪᓐᓇ ᐱᕙᓪᓕᐊᔪᓕᕆᓂᖅ. 
 
ᐱᑕᖃᕈᓐᓇᑎᐊᖅᑐᖅ ᑕᒫᓂ, ᐊᖏᕈᓐᓇᖅᐲᑦ ᑕᑯᓇᒃᑲᓐᓂᕐᓗᒍ ᐃᓘᓇᖓᒍᑦ ᐳᓚᕋᖅᑐᓕᕆᓂᖅ, ᐃᓚᖓ 
ᓄᓇᕗᑦᑕ ᐊᒻᒪᓗ ᑕᑯᓇᓪᓗᓯ ᒪᑯᓂᖓ, ᓴᖅᑮᓗᓯ ᐸᕐᓇᒍᑕᐅᓯᒪᔪᓂᒃ ᐊᒻᒪᓗ ᑮᓇᐅᔭᓂᒃ 
ᐱᕙᓪᓕᐊᑎᓐᓇᓱᐊᕐᓂᐊᕐᓗᒍ ᑲᑦᑐᖓᓂᕐᓴᒃᑯᑦ ᐊᕐᕌᒍ ᑮᓇᐅᔭᖁᑎᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᑯᓇᒍᓐᓇᖅᑕᕗᑦ ᑕᒪᓐᓇ, ᐊᒻᒪᓗ 
ᐱᒋᐊᖅᓯᒪᓕᖅᑐᑎᒍ. ᐅᖃᖅᑲᐅᒐᒪᐃᓛᒃ, ᐱᖃᖏᑦᑐᒍᑦ, ᑐᑭᑖᖃᑎᒌᓂᕐᒧᑦ ᐊᖏᖃᑎᒌᒍᑎᒥᒃ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᓪᓗ. ᐊᖏᖃᑎᒌᒍᑎᑎᒍᑦ, ᐱᓕᕆᔪᓐᓇᓂᖅᓴᐅᖃᑦᑕᖅᑐᒍᑦ, ᐊᒻᒪᓗ 
ᐱᓕᕆᖃᑎᖃᕐᓂᖅᓴᐅᒍᓐᓇᖅᑐᑕ ᐱᕙᓪᓕᐊᑎᑦᑎᓂᕐᒧᑦ ᐳᓚᕋᖅᑐᓕᕆᓂᕐᒥᒃ ᓄᓇᕗᒻᒥ. 
 
ᐊᒻᒪᓗ ᐱᓕᕆᖃᑎᖃᕐᓂᐊᕐᒥᔪᒍᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᑦ, ᑲᑐᔾᔨᖃᑎᒌᖑᒧᑦ, ᐱᒋᐊᖅᑎᑕᐅᖁᔭᐅᓯᒪᔪᖅ 
ᑖᒃᑯᓇᙵᑦ ᖃᖓᑲᓪᓚᐅᓕᖅᑐᖅ ᐊᒻᒪᓗ ᒐᕙᒪᒃᑯᓐᓂᑦ ᐊᐅᓚᑕᐅᖏᓪᓗᓂ ᐳᓚᕋᖅᑐᓕᕆᓂᖅ, 
ᐱᓕᕆᔪᓐᓇᓂᖅᓴᐅᒍᒪᓚᐅᖅᓯᒪᔪᑦ ᐊᐅᓚᑦᑎᓗᑎᒃ ᐳᓚᕋᖅᑐᓕᕆᓂᕐᒥᒃ ᓄᓇᕗᒻᒥ. 
 
ᐅᓄᖅᓯᑎᒋᐊᖅᓯᒪᓕᖅᑕᕗᓪᓕ ᑐᓂᕐᕈᑎᕗᑦ ᑖᒃᑯᓄᖓ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓄᑦ, ᐊᕐᕌᒍᓂᒃ ᐱᖓᓱᓂᖃᐃ. 
ᐊᕐᕌᒍᑦ ᐱᖓᓲᓚᐅᖅᑐᓂ, ᑐᓂᕐᕈᑎᕗᑦ ᓄᓇᕗᒻ ᐳᓚᕋᖅᑐᓕᕆᔨᒃᑯᓐᑦ ᐃᒪᓐᓇᐅᓚᐅᖅᑐᖅ $1 ᒥᓕᐊᓐ, 
ᐅᖓᑎᐊᔾᔪᐊᓃᓕᖅᑐᕐᓕ $2 ᒥᓕᐊᓐ ᒫᓐᓇ ᐊᒻᒪᓗ ᓇᓗᓇᙱᑦᑐᓂ ᐱᕈᑉᐸᓪᓕᐊᖏᓐᓇᓂᐊᖅᑐᖅ ᑖᒃᑯᐊ ᐃᒻᒥᓂᒃ 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ, ᐱᕈᑉᐸᓪᓕᐊᖏᓐᓇᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᖏᓚᖓ ᐃᓄᐃᑦ ᓄᓇᕗᒻᒥ ᐳᓚᕋᖅᑐᓕᕆᔨᑯᓃᑦᑐᖅ ᖁᕕᐊᓱᓐᓂᐊᖅᑐᑦ 
ᑐᓴᕆᐊᔅᓴᖅ ᑕᒪᑐᒥᖓ, ᓇᓗᖏᓐᓇᒪ ᐱᓕᕆᔪᓐᓇᑎᐊᕐᓂᖅᐹᖑᒻᒪᑕ ᑕᒪᑦᓱᒥᖓ. ᒫᓐᓇᐅᔪᖅ ᐱᔪᓐᓇᓗᐊᖏᒻᒪᑕ 
ᑭᓪᓕᖃᑦᑎᑕᐅᓂᖏᓐᓄᑦ ᑮᓇᐅᔭᑎᒍᑦ ᐊᑐᐃᓐᓇᐅᔪᑦ ᑖᒃᑯᓄᖓ. 
 
ᐃᓚᖓᑦᑕᐅᖅ ᐱᓕᕆᐊᖑᔪᖅ ᐅᕙᓂ, K-10, ᑐᕌᖓᔪᖅ ᓄᓇᕗᒻᒥ ᐳᓚᕋᖅᕕᓄᑦ, ᐊᓕᐊᓇᐃᑦᑐᖅ ᑕᑯᓪᓗᓂ 
ᐱᑕᖃᑦᑐᖅ ᑮᓇᐅᔭᓂᒃ ᑮᓇᐅᔭᖁᑎᓂ ᑕᒪᑦᓱᒧᖓ, ᐱᑕᖃᓚᐅᖏᒃᑲᓗᐊᕐᒪᑦ, ᑕᒪᓐᓇᓕ ᓄᑖᖑᔪᖅ ᑮᓇᐅᔭᖅ, 
ᐊᓯᐊᓂᖑᓇ ᐊᐅᓛᖅᑕᐅᓯᒪᔪᖅ ᐊᒻᒪᓗ ᓇᒥᓗᖅ ᑖᒃᑯᐊ ᑮᓇᐅᔭᐃᑦ ᓱᓇᒧᑦ ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖅᑎᖓ ᑐᒡᓕᐊᑕ ᐊᖓᔪᖅᑳᑉ ᑭᐅᑎᓐᓂᐊᕐᕋᒃᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑮᓇᐃᓇᖅ. 
 
ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᑐᕌᖓᓪᓗᐊᖅᑐᖅ ᒥᑦᑎᒪᑕᓕᒃᒥ ᐃᓪᓗᖁᑎᖓᓄᑦ, ᓇᑎᓐᓇᖅ 
ᐳᓚᕋᖅᕕᒃ. ᑮᓇᐅᔭᖃᑦᑎᑕᐅᒥᔪᑦᑕᐅᖅ ᖃᒪᓂᖅᑐᐊᕐᒥ ᐳᓚᕋᖅᕕᖓ, ᒫᒍᓚ ᐊᓂᒃᓴᖅ ᐳᓚᕋᖅᕕᒃ ᐊᕐᕕᐊᓂ, 
ᐊᒥᓲᒻᒪᑕ ᐃᓗᐃᑦ ᑕᐃᒪᐃᑦᑐᑦ. 
 
ᑕᐃᒃᓱᒪᓂᓕ ᑎᑎᕋᖅᑕᐅᓯᒪᓚᐅᖅᑐᖅ ᐊᓯᐊᓂ ᑐᓂᕐᕈᑎᓄᑦ ᐊᖏᖃᑎᒌᒍᑎᓂ, ᐊᑕᐅᓯᐊᖅᑐᒃᑯ ᑐᓂᕐᕈᑎᓄᑦ 
ᐊᖏᖃᑎᒌᒍᑎᑦ. ᐊᕐᕌᒍᒧᑦ ᐃᓱᒪᓕᓚᐅᖅᑐᒍᑦ ᐃᓕᔪᒪᓪᓗᒍ ᐊᓯᐊᒍᑦ ᑮᓇᐅᔭᖃᐅᑎᒃᑯᑦ ᐱᑦᔪᑎᒋᓪᓗᒍ ᑖᒃᑯᐊ 
ᑐᓂᕐᕈᑎᑦ ᐊᕐᕌᒍᑕᒫᑦ ᑐᓂᔭᐅᖃᑦᑕᕐᒪᑕ. ᓄᑖᑎᑐᑦ ᑐᓂᔭᐅᓗᑎᒃ, ᓇᓗᓇᐃᖅᑎᕆᓂᖅᓴᐅᔪᒍᓪᓕ ᑭᓯᐊᓂ 
ᑐᑭᓯᓇᕐᓂᐊᕐᒪᑦ ᑕᕝᕙᓂ ᑮᓇᐅᔭᐃᑦ ᓇᓚᐅᒃᑖᖅᑕᐅᓯᒪᔪᖏᓐᓄ ᑖᒃᑯᓄᖓ ᐳᓚᕋᑎᓄᑦ ᑐᑭᓯᒋᐊᖅᕕᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑮᓇᐃᓇᖅ. ᐱᐅᓪᓚᕆᒃᑐᖅ ᑕᑯᒍᓐᓇᕋᑦᑕ ᑮᓇᐅᔭᓂᒃ 
ᐃᓕᔭᐅᕙᓪᓕᐊᔪᓂᒃ ᑕᒪᒃᑯᓄᖓ. ᒪᕐᕉᓐᓄᖅᑲᐃ ᐅᐸᒃᓯᒪᒐᒪ ᐱᖓᓲᑎᓪᓗᒋᑦ ᐳᓚᕋᑎᓄᑦ ᑐᑭᓯᒋᐊᖅᕕᓄᑦ 
ᐅᖃᐅᓯᕆᔭᑎᑦ ᐊᒻᒪᓗ ᐱᐅᓪᓚᕆᒃᑐᑎᓪᓗ. ᐊᓕᐊᓇᐃᑦᑐᖅ ᑕᑯᓪᓗᓂ ᑮᓇᐅᔭᓂᒃ ᑖᒃᑯᓄᖓᙵᖅᑐᓂᒃ ᐃᓄᓐᓂᒃ 
ᓄᓇᓕᓐᓅᖅᑐᖃᖃᑦᑕᕐᒪᑦ. ᐊᖅᑯᑎᐅᖃᑦᑕᕐᒪᑦ ᓄᓇᓕᓐᓂ ᐊᑦᔨᒌᖏᑦᑐᓄᑦ ᒥᕐᖑᐃᓯᖅᕕᓐᓄᑦ ᐊᒻᒪᓗ ᑕᒪᒃᑯᓄᖓ 
ᐊᒻᒪᓗ ᐱᒻᒪᕆᐅᓪᓗᓂ ᐃᓚᐅᓂᖃᑦᑎᐊᕈᑦᑕ ᑕᒪᒃᑯᓇᓂ. 
 
ᐊᐃᑉᐸᖓᓕ ᐊᐱᖅᑯᑎᒋᔪᒪᕋᑖᖅᑕᕋ ᐅᕙᓂ K-11. ᐱᑦᔪᑎᖃᑦᑐᖅ ᐱᕙᓪᓕᐊᔪᓕᕆᔨᒃᑯᑦ ᐸᕐᓇᒐᓱᐊᖅᑕᖏᓐᓄᑦ, 
$4 ᒥᓕᐊᙳᒻᒪᑦ ᑕᕝᕙᓂ. ᐃᓱᒪᑐᐃᓐᓇᖅᑐᖓ ᐱᑕᖃᒻᒪᖔᖅ ᓇᓗᓇᐃᖅᓯᒪᔪᒥᒃ ᑖᒃᑯᐊ ᑮᓇᐅᔭᐃᑦ 
ᑐᕌᖅᑕᐅᓂᖏᓐᓄᑦ, ᐱᓕᕆᐊᒃᓴᓄᖅᑲᐃ. ᐅᕝᕙᓘᓐᓃᑦ ᑖᓐᓇ ᑮᓇᐅᔭᐅᑐᐃᓐᓇᕐᓂᐊᕐᒪᖔᖅ ᐱᓕᕆᔨᓄᑦ 
ᐅᕝᕙᓘᓐᓃᑦ ᕼᐊᒻᓚᓄᑦ ᐅᕝᕙᓘᓐᓃ ᓄᓇᓕᓐᓄᑦ ᐊᑐᖅᑕᐅᒍᓐᓇᕐᓗᓂ ᑮᓇᐅᔭᒃᑲᓂᕐᓂᒃ ᖃᑭᔾᔪᒃᓴᐅᔪᓄᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᑮᓇᐅᔭᖅ ᕿᒥᕐᕈᔭᕗᑦ ᑕᕝᕙᓃᑦᑐᖅ 
ᐃᑲᔪᖅᑐᐃᓂᐊᕐᓗᓂ ᐊᑭᑐᔪᓄᑦ ᐊᖏᔫᑎᓄᑦ ᓯᕗᓪᓕᐅᔾᔭᐅᔪᓄᑦ. ᐃᓛᒃᑰᑐᓄᑦ ᑐᓂᕐᕈᑎᐅᖏᑦᑐᖅ ᓄᓇᓕᓐᓄᑦ. 
ᑕᒪᓐᓇᓕ ᑕᑯᓇᒃᑕᓄᑦ ᐱᓕᕆᐊᕆᓂᐊᕐᓗᒍ, ᐅᕙᒍᑦ, ᐱᓕᕆᕕᐅᔪᒍᑦ. 
 
ᑮᓇᐅᔭᓕᐅᕈᑕᐅᒍᓐᓇᖅᑐᑦ ᐊᑭᑐᔫᒍᓐᓇᖅᑐᑦ; ᑕᒪᒃᑯᐊᖑᔭᕆᐊᓖᑦ ᐃᓪᓗᐃᑦ ᖃᐅᔨᒪᓂᕐᒧᑦ ᑐᙵᕕᐅᔪᑦ ᓄᓇᕗᒻᒥ. 
ᐊᑭᑐᔪᑦ ᑖᓐᓇ ᐊᐅᓚᑦᔪᑎᓄᑦ ᒪᑭᒪᐅᑎᓄᓪᓗ ᑮᓇᐅᔭᐅᒐᓗᐊᖅᑎᓪᓗᒍ ᑕᒪᑐᒧᖓᐅᓗᐊᔾᔮᖏᑦᑐᖅ ᐱᖁᑎᓄᑦ 
ᐊᑭᑐᔪᓄᑦ. ᐱᑕᖃᕐᒥᒻᒪᑦ ᐃᓄᓐᓂᒃ ᐱᖁᑎᓂᒃ, ᑎᒥᐅᔪᑦ ᐊᑭᑐᔪᖁᑎᖏᑦ. ᐊᑦᔨᒌᖏᑦᑐᑦ ᑕᑯᓇᒃᑕᓄᑦ 
ᐃᑲᔪᖅᑐᕐᓂᐊᕐᓗᒋᑦ ᐊᑭᑐᔪᓄᑦ ᐊᖏᔫᑎᓄᑦ ᐱᑕᖃᕆᐊᓖᑦ ᐱᒋᐊᓕᑉᐳᑦ ᓄᓇᕗᒻᒧᑦ ᐱᕚᓕᑎᕐᓂᐊᕐᓗᒍ 
ᐱᕙᓪᓕᐊᔪᓕᕆᓂᖅ ᐅᑭᐅᖅᑕᖅᑐᒥ, ᐱᕚᓪᓕᑎᓪᓗᒍ ᐳᓚᕋᖅᑐᓕᕆᓂᖅ ᐅᑭᐅᖅᑕᖅᑐᒥ. 

ᑖᓐᓇᓕ $4 ᒥᓕᐊᓐ ᑕᑯᓇᒃᑕᕗᑦ ᒫᓐᓇᐅᔪᖅ ᐅᕙᒍᑦ ᑲᒪᒋᔭᓄᑦ, ᐱᓕᕆᕕᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᒪᒋᓂᐊᕐᕈᑦᓯᐅᒃ ᑖᓐᓇ, ᑭᒃᑯᓐᓄᑦ? ᐃᓕᒃᓯᓐᓄᑦ? ᑕᐅᒪᓐᓇ ᐊᖓᔪᖅᑳ 
ᐅᖃᕋᓱᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᑐᒡᓕᐊ ᐊᖓᔪᖅᑳᑉ ᑭᐅᑎᓐᓂᐊᕐᕋᒃᑯ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᓗᓂᐅᒃ ᐊᖓᔪᖅᑳᑉ ᑭᐅᔾᔪᑎᖓ, ᐋᖅᑭᒃᓱᐃᓯᒪᔪᒍᑦ ᐱᕙᓪᓕᐊᔪᓕᕆᓂᕐᒧᑦ 
ᑮᓇᐅᔭᓂᒃ ᐊᖏᖅᑕᐃᓯᒪᔪᑦ ᓯᕗᓕᖅᑏᑦ ᑲᑎᒪᔨᖏᓐᓂᒃ. ᓇᓗᓇᐃᖅᓯᓯᒪᔪᒍᑦ ᓯᕗᓪᓕᐅᔾᔭᐅᓂᐊᖅᑐᓂᒃ, 
ᐅᔭᕋᕐᓂᐊᕐᓂᖅ, ᐃᖃᓗᓕᕆᓂᖅ, ᓴᓇᙳᐊᕐᓂᖅ ᑎᑎᖅᑐᒐᕐᓂᖅ ᐊᒻᒪᓗ ᐳᓚᕋᖅᑐᓕᕆᓂᖅ ᓯᕗᓪᓕᐅᔾᔭᐅᔪᒃᓴᐃᑦ 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑕᑯᓇᓐᓂᐊᖅᑕᖏᑦ ᐊᑐᖅᑕᐅᓗᓂ $4 ᒥᓕᐊᓐ. 
 
ᓂᕆᐅᒥᔪᒍᑦᑕᐅᖅ ᐊᒻᒪᓗ ᐊᑐᕈᒪᓪᓗᑕ $4 ᒥᓕᐊᓐ ᑮᓇᐅᔭᒃᑲᓂᕐᓂᒃ ᖃᑭᔾᔪᑎᒃᓴᕆᓗᒋᑦ ᑮᓇᐅᔭᐃᑦ ᐱᔭᕗᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᑕᕝᕙᙵᑦ $90 ᒥᓕᐊᓐ ᓇᓗᓇᐃᖅᑕᐅᓯᒪᔪᑦ ᐃᓄᓕᕆᔨᑐᖃᒃᑯᓐᓂᑦ. 
ᐊᑐᕈᓐᓇᑕᖅᕗᑦᑕᐅᖅ ᑕᒪᒃᑯᓄᖓ ᐃᓚᖏᓐᓄᑦ ᑖᒃᑯᐊ ᐸᕐᓇᑕᐅᓇᓱᐊᖅᑐᑦ ᓇᓗᓇᐃᖅᑕᐅᓯᒪᔪᑦ ᑐᒃᓯᕋᐅᑎᑎᒍᑦ. 
 
ᐊᖓᔪᖅᑳ ᓇᓗᓇᐃᖅᓯᖃᐅᒻᒪᑦ ᐅᐊᑦᑎᐊᕈ ᑲᑎᒪᖃᑦᑕᖅᓯᒪᒐᑦᑕ ᑕᒪᒃᑮᑎᒍᑦ ᓇᓕᒧᓐᓂᖏᒍᑦ, ᐊᖓᔪᖅᑳᑉ 
ᓇᓕᒧᓐᓂᖓᒍᑦ , ᑐᒡᓕᐊ ᐊᖓᔪᖅᑳᑉ ᓇᓕᒧᓐᓂᖓᒍᑦ ᐋᖅᑭᒃᓯᓇᓱᐊᖅᑐᑕ ᐊᑐᖅᑕᐅᒍᓐᓇᖅᑐᒥᒃ  
ᑐᓂᓯᓂᒃᑯᑦ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᑕᐅᓇᓱᐊᖅᓱᓂᒃ ᓄᓇᕗᒻᒥ. ᑖᓐᓇ $4 ᒥᓕᐊᓐ ᑐᕌᖓᓂᐊᖅᑐᖅ 
ᑕᒪᑐᒧᖓ ᐊᒻᒪᑕᐅᖅ ᑕᐅᑐᒍᑎᐅᓗᓂ. ᑎᑎᖅᑲᑕᖃᓚᐅᖅᑐᖅ ᑎᑎᕋᖅᑕᐅᔪᒥᓂᖅ ᒪᓕᒐᓕᐅᖅᑎᒧᑦ 
ᐊᖓᔪᖅᑳᑎᓐᓄᑦ ᑐᓴᖅᑎᑎᓪᓗᓂ ᑖᒃᑯᓂᖓ ᑖᔅᓱᒥᖓ ᑐᒃᓯᕋᐅᑎᒥᒃ ᐊᒻᒪᓗ ᑐᓴᕈᒪᓪᓗᓂ ᔮᓄᐊᓕ 
ᐱᒋᓕᕋᑖᖅᑎᓪᓗᒍ. 
 
ᑖᓐᓇᓕ ᑖᓐᓇᓴᐃᓐᓇᐅᔪᖅ ᑐᓂᔭᕗᑦ ᐊᒻᒪᓗ ᑎᑎᕋᖅᓯᒪᔪᖃᓚᐅᖅᑐᖅ ᐱᓕᕆᐊᒃᓴᓂᒃ ᓇᓗᓇᐃᖅᑕᐅᓯᒪᔪᓂᒃ. 
ᐃᓚᖏᑦ ᐱᑐᐃᓐᓇᕆᐊᓖᑦ. ᐃᓚᖏᑦ ᐊᑐᕐᓂᖃᕐᓂᐊᕐᒪᖔᑕ ᖃᐅᔨᓇᓱᒃᑕᐅᓗᑎᒃ .ᐃᓚᖏᑦ ᐃᓱᒫᓘᑎᐅᒋᔭᖏᑦ 
ᐃᓄᓕᕆᔨᑐᖃᒃᑯᑦ ᓱᒻᒪᑦ ᑮᓇᐅᔭᖅᑎᕈᑎᐊᑕ ᐊᕐᕌᒍᐊᓅᕈᒪᓚᐅᖏᒻᒪᖔᑕ ᐱᑦᔪᑎᒋᓪᓗᒍ ᐃᓚᖏᑦ ᐱᓕᕆᐊᒃᓴᐃᑦ 
ᐊᑐᕐᓂᖃᕐᓂᐊᕐᒪᖔᑕ ᖃᐅᔨᓴᖅᑕᐅᔭᕆᐊᖃᒻᒪᑕ, ᐃᒪᖏᑦ ᓴᓇᔨᓄᑦ ᖃᐅᔨᓴᖅᑕᐅᔭᕆᐊᓖᑦ ᐊᒻᒪᓗ ᐃᓚᖏᑦ 
ᐊᕙᑎᓕᕆᓂᒃᑯᑦ ᖃᐅᔨᓴᖅᑕᐅᔭᕆᐊᓖᑦ. 
 
ᑲᑎᒪᖃᑎᖃᕆᐊᖃᕐᓂᐊᖅᑐᒍᑦ ᐃᓄᓕᕆᔨᑐᖃᒃᑯᓃᖔᖅᓯᒪᔪᓂᒃ ᐱᓇᓱᐊᕈᓯᐅᓂᐊᖅᑐᓂᒃ ᓇᓗᓇᐃᖅᑎᕆᓗᑕ 
ᑭᓲᒪᖔᑕ ᓯᕗᓪᓕᐅᔾᔭᐅᖁᔭᐅᔪᑦ ᐱᓕᕆᐊᕆᔭᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᑐᒡᓕᐊ ᐊᖓᔪᖅᑳᑦ ᓇᓗᓇᐃᖅᓯᓂᖓᓄᑦ. 
ᐊᐱᕆᔪᒪᑐᐃᓐᓇᖅᑐᖓ, ᐅᖃᖅᑲᐅᒻᒪᑦ ᑖᓐᓇ $4 ᒥᓕᐊᓐ ᐊᒃᑐᐊᓂᖃᒻᒪᑦ ᑮᓇᐅᔭᒃᑲᓂᕐᓂᒃ ᖃᑭᔾᔪᑎᒃᓴᐅᔪᓄᑦ 
$90 ᒥᓕᐊᓐᓄᑦ ᐱᓂᐊᖅᑕᕗᑦ ᒐᕙᒪᑐᖃᒃᑯᓐᓂᑦ. ᑕᕝᕙᙵᑦ $4 ᒥᓕᐊᓐ ᐅᖃᐅᓯᖃᑉᐸ ᐊᖏᓂᖅᓴᕆᔭᖓ ᑖᒃᓱᒪ 
ᐊᑐᖅᑕᐅᓂᐊᖅᑐᖅ ᑕᒪᑐᒧᖓ ᐊᑑᑎᖃᕐᓂᐊᕐᒪᖔᖅ ᖃᐅᔨᓴᕐᓂᕐᒧᑦ ᐊᒻᒪᓗ ᑎᑎᖅᑐᒐᐅᔭᕐᓂᕐᒧᑦ ᖃᐅᔨᓴᕐᓂᐅᔪᑦ 
ᐅᕝᕙᓘᓐᓃ ᐃᓪᓗᐊᓄᖔᑦᑎᐊᕐᒪᕆᒃ. ᓇᓗᓇᐃᖅᓯᕕᐅᒍᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᑐᓪᓕᐊ ᐊᖓᔪᖅᑳᑉ ᑭᐅᑎᓐᓂᐊᕐᕋᒃᑯᑦ ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕋᓱᐊᖅᑲᐅᔪᖓᓕ ᑎᑎᕋᖅᓯᒪᔪᖅ ᑐᓂᓯᒪᔭᕗᑦ ᐃᓄᓕᕆᔨᑐᖃᒃᑯᓐᓄᑦ 
ᐱᖃᓯᐅᔾᔨᒻᒪᑦ ᐃᓚᖏᓐᓂᒃ ᐊᑭᑐᔪᓄᑦ ᐊᖏᔫᑎᓄᑦ ᐱᓕᕆᐊᒃᓴᓂᒃ. 
 
ᐃᓱᒫᓘᑎᒋᓚᐅᖅᑕᖏᑦ ᐃᓚᖏᑦ ᑕᒪᒃᑯᐊ ᐱᓕᕆᐊᒃᓴᐅᔪᑦ ᐱᓕᕆᐊᒃᓴᐅᓚᐅᖏᑦᑐᑦ ᐊᕐᕌᒎᓂᐊᖅᑐᒥ ᐅᕝᕙᓘᓐᓃᑦ 
ᐃᓗᐊᓂ ᑎᓴᒪᑦ ᐊᕐᕌᒍᑦ ᐊᑐᖅᑕᐅᔭᕆᐊᓕᓐᓂ ᐊᒃᑐᐃᓂᖃᕐᓂᐊᕐᒪᖔᖅ ᖃᐅᔨᓴᕐᓂᐅᔪᑦ ᐱᓕᕆᐊᖑᒋᐊᓕᒃ 
ᐅᕝᕙᓘᓐᓃᑦ ᑎᑎᕋᐅᔭᖅᑏᑦ ᖃᐅᔨᓴᕐᓂᖏᑦ ᐱᓕᕆᐊᖑᓗᑎᒃ ᐊᕙᑎᓕᕆᓂᕐᒧᓘᓐᓃᑦ ᖃᐅᔨᓴᖅᑐᖃᕐᓗᓂ. 
 
ᑕᒪᓐᓇᓕ ᓴᓂᖅᕙᑲᐃᓐᓇᕐᓗᒍ, ᐱᓕᕆᐊᒃᓴᖅᑕᖃᒻᒪᑦ ᐊᔪᓐᓇᖏᑐᐃᓐᓇᕆᐊᖃᑦᑐᓂᒃ ᐊᕐᕌᒍ ᐅᕝᕙᓘᓐᓃᑦ 
ᐃᓗᐊᓂ ᐊᕐᕌᒎᓂᐊᖅᑑᑉ ᑎᓴᒪᓪᓘᓐᓃᑦ ᐅᖃᐅᓯᕆᔪᓐᓇᖅᑕᑦᑎᓐᓂᒃ ᐊᒻᒪᓗ ᐊᑐᓕᖅᑎᑦᑎᓂᕐᒧᑦ 
ᐸᕐᓇᒍᑎᓕᐅᕐᓗᓂ ᑖᒃᑯᓄᖓ ᐱᓕᕆᐊᒃᓴᓄᑦ ᐃᓱᒪᔪᒍᑦ ᑕᐃᒪᓐᓇ. ᑕᒪᒃᑯᐊᓕ ᐅᖃᖃᑎᒋᓐᓂᐅᔪᑦ ᒫᓐᓇᐅᔪᖅ 
ᐊᑐᖅᑕᕗᑦ ᑖᑯᐊᓗ ᐃᓄᓕᕆᔨᑐᖃᒃᑯᓃᖔᖅᓯᒪᔪᑦ. 
 
ᑐᒃᓯᕋᐅᑎ ᑖᒃᓱᒪ ᐊᖓᔪᖅᑳᑉ ᐱᓕᕆᐊᕆᓯᒪᔭᖓ ᑮᓇᐅᔭᓕᐅᕈᑕᐅᓇᓱᐊᖅᑐᖅ $60 ᒥᓕᐊᓐ ᓄᓇᕗᑦ 
ᒐᕙᒪᒃᑯᓐᓂᑦ ᐊᕐᕌᒍᓄᑦ ᑎᓴᒪᓄᑦ ᑭᓯᐊᓂᓕ ᐅᖃᐅᓯᖃᕈᓐᓇᑐᐃᓐᓇᖅᑐᒍᑦ ᑖᔅᓱᒥᖓ $4 ᒥᓕᐊᓐᒥᑦ 
ᐅᖃᕈᑎᒋᓯᒪᒐᑦᑎᒍᑦ ᑖᓐᓇ ᑕᕝᕙᓂ. 
 
ᐊᓯᖏᓐᓂᓪᓕ ᑮᓇᐅᔭᓂᒃ ᑐᒃᓯᕋᐅᑎᒧᑦ ᑕᒪᐅᓈᕆᐊᖃᕐᓂᐊᖅᑐᑦ ᐱᓕᕆᓂᐅᔪᒃᑯᑦ ᓱᓕ ᐊᕐᕌᒎᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᓕᒃᑲᓐᓂᐅ, ᑐᑐ? 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑳᒻᐳᓪ ᓇᓗᓇᐃᖅᓯᓂᖓᓄᑦ. ᑭᖑᓪᓕᖅ ᐊᐱᖅᑯᑎᒋᓂᐊᖅᑕᕋ 
ᑕᒪᑐᒧᖓ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᓚᖓ ᐊᖓᔪᖅᑳᑉ ᐅᖃᐅᓯᕆᖅᑲᐅᔭᖓ ᐱᓕᕆᐊᕆᔪᒪᔭᖓ 
ᐅᕝᕙᓘᓐᓃᑦ ᐊᑐᓕᖅᑎᑦᑎᓗᑎᒃ ᐱᕙᓪᓕᐊᔪᓕᕆᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᑲᑐᔾᔨᓂᒃᑯᑦ ᐊᑐᖅᑕᐅᓂᐊᖅᑐᖅ 
ᑖᒃᑯᓇᙵᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᑦ ᐊᒻᒪᓗ ᐃᓚᖏᑦ ᐸᕐᓇᑕᐅᓯᒪᔪᑦ 
ᓇᓗᓇᐃᖅᑕᐅᓯᒪᔪᑦ ᑕᕝᕙᓂ. ᖃᐅᔨᒪᒐᕕᑦ ᐊᒻᒪᓗ ᖃᐅᔨᒪᓪᓗᖓ ᐊᖓᔪᖅᑳ ᖃᐅᔨᒪᔪᖅ ᐊᒥᓱᓄᑦ ᐊᕐᕌᒍᓄᑦ 
ᐱᖃᑕᐅᓯᒪᓕᕋᒪ ᐊᔭᐅᖅᑐᐃᓇᓱᐊᖅᓯᒪᓪᓗᖓ ᓄᓇᓖᑦ ᑮᓇᐅᔭᓕᕆᕕᑦᑖᖁᓪᓗᒋᑦ. 
 
ᐅᑉᐱᕈᓱᓪᓚᕆᒃᑲᒪ ᑕᒪᓐᓇ ᑲᔪᓯᒋᐊᖃᕐᓂᖓᓂᒃ. ᑕᑯᔾᔮᖏᓐᓇᑦᑕ, ᑕᒪᒃᑯᓂᖓ ᐱᒻᒪᕆᐅᔪᓂᒃ ᑮᓇᐅᔭᒃᑯᕕᓐᓂᒃ 
ᓄᓇᓕᓐᓅᖅᑐᓂᒃ. ᑖᒃᑯᓄᖓ ᓈᒻᒪᖏᒻᒪᑦ. ᓱᖁᑎᔅᓴᖏᑦᑐᑦ,  

ᑎᒥᐅᔪᑦ ᐱᒋᐊᖅᑎᑕᐅᓯᒪᔪᖅ ᑐᕌᓐᑐᒥ ᐊᒻᒪᓗ ᕿᒥᕐᕈᑐᐃᓐᓇᖃᑦᑕᖅᑐᑦ ᓈᓴᐅᑎᓂᒃ ᐊᒻᒪᓗ ᑮᓇᐅᔭᒃᑯᕕᖓ 
ᒫᑐᕆᐊᒃᑯᑦ ᐊᒃᓱᐊᓗᒃ ᐆᑦᑑᑎᑦᑎᐊᕙᒃ. 
 
ᐲᓚᐅᖅᑐᑦ ᑕᒫᙵᑦ ᐱᑦᔪᑎᖃᑦᑐᑎᒃ ᑮᓇᐅᔭᓕᐅᖏᓗᐊᕐᕋᒥᒃ. ᖃᐅᔨᒪᔪᒍᑦ, ᐊᐱᕆᓚᐅᖅᑐᖓ ᐊᖓᔪᖅᑳᓂᒃ 
ᖃᖓᑭᐊᖅ ᐱᕙᓪᓕᐊᓂᕆᔭᖓᓂᒃ ᐱᓕᕆᕕᒃᑯᑦ ᕿᒥᕐᕈᓂᖃᑦᑎᓪᓗᒋᑦ ᓄᓇᓕᓐᓃᑦᑐᒥᒃ ᑮᓇᐅᔭᒃᑯᕕᑕᖃᕐᓗᓂ. 
ᓇᓗᓇᐃᖅᓯᑲᓐᓂᕈᓐᓇᖅᑭᑦ ᑕᒪᑐᒥᖓ ᖃᓄᐃᓕᖓᓕᕐᒪᖔᖅ ᐱᓕᕆᕕᖓᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᑕᒪᓐᓇ ᓯᕗᒨᒋᐊᕈᓐᓇᖁᓪᓗᒍ, 
ᒥᓂᔅᑕᐅᕝᕕ, ᐊᖓᔪᖅᑳᖑᓪᓗᖓ, ᐅᖃᕋᑖᓚᐅᕋᒪ ᒪᓕᒐᓕᐅᕐᕕᒻᒥ ᐅᓪᓘᓚᐅᖅᑐᓂᑦ, ᑕᒪᓐᓇ ᐅᕙᖓ ᓇᒻᒥᓂᖅ 
ᓯᕗᓪᓕᐅᔾᔭᐅᖁᒐᒃᑯ. ᐊᒻᒪᓗ ᐅᖃᖃᑦᑕᕋᕕᑦ ᑕᒪᓐᓇ ᐱᑕᖃᕆᐊᖃᖅᑐᒻᒪᕆᐅᒻᒪᑦ ᓄᓇᕗᒻᒥ. ᐅᖃᐅᓯᐅᓚᐅᕐᒪᑦ 
ᐅᓪᓘᓚᐅᖅᑐᓂᑦ ᒪᓕᒐᓕᐅᕐᕕᒻᒥ ᑕᒪᓐᓇ ᐱᓕᕆᐊᕆᖃᑦᑕᖅᐸᕋ ᐊᓯᐊᒍᑦ ᓄᓇᕗᑦ ᑐᙵᕕᒃᑯᑦ ᐱᓕᕆᐊᖏᑕ 
ᐊᑐᖅᑐᐊᕐᕕᓕᕆᑎᓪᓗᒋᑦ, ᓇᒻᒥᓂᖅ ᐱᓕᕆᐊᖃᕐᒪᑕ. 
 
ᑲᑎᖃᑎᒋᖃᑦᑕᖅᓯᒪᕙᒃᑲ ᑐᕌᓐᑐᒥᐅᑦ, ᐊᑐᖅᑐᐊᕐᕕᒃᑯᑦ (ᑯᕋᑎᑦ ᔫᓐᓂᐊᓐ), ᐋᓐᑎᐅᕆᐆᑉ ᕿᑎᐊᓂ, 
ᑕᒪᐅᙵᒃᑲᓐᓂᕈᒪᕗᓪᓕ ᐅᕙᓐᓂᑦ ᑲᑎᒪᖃᑎᖃᒃᑲᓐᓂᕆᐊᖅᑐᕐᓗᑎᒃ ᐊᒻᒪᓗ ᐃᓄᓐᓂᑦ ᓄᓇᓕᒻᒥᐅᓂᑦ 
ᑕᑯᔪᒪᒐᔭᖅᑐᓂᑦ ᐊᑐᖅᑐᐊᕐᕕᑦᑖᕐᓗᑎᒃ ᑕᒫᓂ ᓄᓇᕗᒻᒥ. 
 
ᑕᐃᒪᐃᒻᒪᑦ ᑕᒪᐅᙵᕈᒪᕗᑦ ᐊᒻᓗᒪ ᑎᑭᒌᓛᓕᖅᑐᑎᒃ. ᓂᕆᐅᓇᖅᐳᖅ ᑕᒪᓐᓇ ᐅᖃᐅᓯᐅᒃᑲᓐᓂᓛᕆᐊᖓ 
ᓄᓇᓕᒻᒥᐅᑦ ᐃᓚᐅᖃᑕᐅᓗᑎᒃ ᐊᒻᒪᓗ ᐊᓯᖏᓐᓂᑦ ᑲᑐᔾᔨᖃᑎᒌᓂᑦ ᓄᓇᕗᒻᒥ ᐱᓕᕆᖃᑕᐅᔪᒪᒻᒥᔪᓂᑦ. 
ᓂᕆᐅᓇᕋᓗᐊᖅᐳᖅ ᑎᑭᓐᓂᕆᓛᖅᑕᖏᑦ ᐱᒋᐊᖅᑎᑦᑎᔾᔪᑕᐅᓂᐊᕆᐊᖓ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑦᑎᐊᖅᐳᖓ ᑐᓴᕆᐊᖓ ᑕᒪᑐᒥᖓ ᖃᐅᔨᒪᒐᔅᓯᓗ ᐃᓱᒪᒐᒪ ᐊᖓᔪᖅᑳᑦ 
ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐃᓐᓇᖃᑦᑕᖅᓯᒪᒻᒪᑕ ᖃᐅᔨᒪᔪᐃᓐᓇᐅᒐᑦᑕ ᑮᓇᐅᔭᒃᑯᕖᑦ ᒥᓕᐊᒐᓴᓐᓂᑦ 
ᑮᓇᐅᔭᓕᐅᖅᑐᒻᒪᕆᐅᒻᒪᑕ. ᓄᓇᓕᐅᔪᖅ, ᓄᓇᕗᒻᒥ ᐊᑐᖅᑐᐊᕐᕕᖃᖅᑐᖅ. ᑮᓇᐅᔭᓕᐅᕈᑎᒋᔪᓐᓇᖅᑕᕗᑦ 
ᓄᓇᕗᒻᒦᑏᓐᓇᕐᓗᒋᓪᓗ. 
 
ᑕᒪᓐᓇ ᐊᒃᓱᕉᑏᓐᓇᕐᓂᐊᖅᑰᕋᑦᑎᒍ ᓴᖅᑭᕋᓱᐊᕐᓗᑎᒍ, ᖃᐅᔨᒋᐊᕋᓱᐊᕐᓗᑕ ᑮᓇᐅᔭᐃᑦ ᓄᓇᕗᒻᒦᑏᓐᓇᕋᓱᐊᕐᓗᑎᒍ, 
ᐊᒥᓱᐊᖅᑎᖅᑐᑎᒃ ᓄᓇᕗᒻᒥ, ᑕᒪᓐᓇ ᑲᑐᔾᔨᖃᑎᒌᖑᓕᕈᓐᓇᕐᒪᑦ ᓇᒻᒥᓂᖁᑎᒋᔭᐅᓗᓂ ᓄᓇᕗᒻᒥᐅᓄᑦ 
ᐃᓅᒐᓗᐊᖅᐸᑕ ᐊᓯᒋᒐᓗᐊᖅᐸᖏᓪᓗ ᑭᒃᑯᓕᒫᑦ ᐃᓚᒋᔭᐅᖃᑕᐅᓗᑎᒃ. ᑕᒪᓐᓇ ᐱᐅᔾᔪᑎᒋᒃᑲᓂᒻᒪᕆᑉᐹ. 
 
ᐊᐱᕆᔪᒪᕙᕋᓕ ᐊᖓᔪᖅᑳ ᑎᑭᑉᐸᑕ ᐊᒻᒪᓗ ᓄᓇᓕᒻᒥᐅᓂᑦ ᑲᑎᒪᖃᑎᖃᕈᒪᑦᑎᐊᖅᐸᑕ ᑭᓱᑐᐃᓐᓇᕐᓂᓪᓗ 
ᑕᑯᒋᐊᕐᓗᑎᒃ. ᐊᖓᔪᖅᑳ ᐅᖃᕈᓐᓇᖅᐹ ᖃᓄᐃᒋᐊᕈᓐᓇᕐᒪᖔᖅ ᑮᓇᐅᔭᓕᕆᓂᕐᒧᑦ ᐅᓂᒍᑕᐅᕙᑦᑐ 
ᒥᓂᔅᑕᐅᕝᕕᖓᓂᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᑲᔪᖁᓪᓗᒋᑦ ᐋᖅᑮᑎᓪᓗᒋᑦ ᐊᒻᒪᓗ ᖃᐅᔨᒪᒋᐊᖁᓪᓗᒋᑦ, 
ᐱᓕᕆᔪᒪᑉᐸᑕ, ᐱᓕᕆᔪᒪᔪᐃᓐᓇᐅᓗᑎᒃ ᖃᓄᐃᒍᓐᓇᕈᑎᓕᒫᓂᑦ ᑕᒪᓐᓇ ᓴᖅᑭᑕᐅᖁᓪᓗᒍ ᑕᑯᑦᑕᓯᓐᓇᓕᕋᔭᕐᓗᑕ 
ᓄᓇᓕᒻᒥᐅᓄᑦ ᓇᒻᒥᓂᕆᔭᐅᔪᒥᑦ ᑮᓇᐅᔭᒃᑯᕕᐅᔪᓂᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ.  

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᒪᓕᒃᑲᔭᖅᐳᖅ ᖃᓄᐃᓕᖓᓂᐊᕐᒪᖔᑕ 
ᐅᖃᖃᑎᒌᓐᓂᐅᖃᑦᑕᖅᑐᑦ, ᐅᕙᓐᓂᑦ ᐊᒻᒪᓗ ᑲᑐᔾᔨᖃᑎᒌᓂᑦ ᓄᓇᓕᒻᒥᐅᑦ ᐱᓕᕆᖃᑕᐅᔪᒪᔪᓂᑦ ᐊᒻᒪᓗ ᓄᓇᕗᑦ 
ᑐᙵᕕᒃᑯᓐᓂᑦ. ᖃᓄᑭᐊᖅ ᑕᒪᓐᓇ ᐱᔭᒃᓴᐅᑐᐃᓐᓇᕆᐊᖃᖅᐳᖅ. ᐃᒻᒪᖃ ᐊᑐᖅᑐᐊᕐᕕᒃᑯᑦ ᐋᓐᑎᐅᕆᐅᒥ ᓇᒻᒥᓂᖅ 
ᐱᓕᕆᔪᒪᑐᐃᓐᓇᕆᐊᖃᖅᐳᑦ ᐅᑭᐅᖅᑕᖅᑐᒥ, ᓄᓇᕗᒻᒥ ᑲᑐᔾᔨᖃᑎᒌᒌᑦᑐᑦ ᐅᕝᕙᓘᓐᓃᑦ ᐃᒻᒪᖃ ᓄᓇᕗᑦ 
ᑐᙵᕕᒃᑯᑦ ᐅᕝᕙᓘᓐᓃᑦ ᐊᑐᖅᑐᐊᕐᕕᒃᑯᑦ ᐅᕝᕙᓘᓐᓃᑦ ᓄᓇᓕᒻᒥᐅᑦ ᑲᑐᔾᔨᖃᑎᒌᒌᑦᑐᑦ, ᖃᐅᔨᒪᙱᓐᓇᒪ 
ᖃᓄᐃᑦᑑᓂᐊᕐᒪᖔᖅ. ᒥᓂᔅᑕᐅᕝᕕᒐ ᐃᑲᔪᖅᓱᑦᑎᐊᕋᔭᖅᐳᖅ ᑖᒃᑯᓂᖓ ᐱᕙᓪᓕᐊᑎᑕᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᑐ ᐊᐱᖅᓱᕐᓇᐃᑦ ᐃᓱᓕᒻᒪᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᑦᑕᐅᖅ ᐅᖃᐅᓯᕆᔪᒪᒐᒃᑯ. ᐅᖃᐅᓯᕆᔪᒪᓪᓗᒍ ᐱᒡᒐᓇᕐᓂᐊᖅᑰᕐᒪᑦ 
ᑕᐃᒪᐃᑦᑐᒥᑦ ᐃᓕᓯᔭᕆᐊᖓ, ᑕᑯᓐᓈᕐᓗᒋᑦ ᑮᓇᐅᔭᒃᑯᕖᑦ, ᐱᓇᓱᐊᕐᓂᕆᒐᔭᖅᑐᑎᒍ ᑮᓇᐅᔭᓕᐅᕋᓱᐊᕐᓗᑕ 
ᕿᑐᕐᖏᐅᕈᑎᓂᑦ ᑖᒃᑯᓇᙵᑦ ᑮᓇᐅᔭᒃᑯᕕᓐᓂᑦ ᓇᓗᓇᙱᑦᑐᖅ ᓄᑦᑎᖅᑕᐅᒋᐊᖃᕋᔭᕐᒪᑦ ᑎᒍᒥᐊᖅᑏᑦ ᓄᓇᕗᒻᒧᑦ, 
ᐊᒻᒪᓗ ᖃᐅᔨᒪᒻᒪᕆᖏᒃᑲᓗᐊᖅᑐᖓ ᐱᔭᕆᑭᒻᒪᖔᑦ ᓴᖅᑭᑦᑎᔭᕆᐊᑦᓴᖅ ᑮᓇᐅᔭᒃᑯᕕᖕᒥᒃ ᑲᑐᑕᐅᔪᒥᒃ 
ᐊᑐᖅᑐᐊᖅᑎᑦᑎᓂᕐᒧᑑᖏᑦᑐᖅ ᐱᒻᒪᑦ ᕿᑐᕐᖏᐅᕈᑎᓂᓪᓘᓐᓃᑦ ᑮᓇᐅᔭᓄᑦ, ᓴᖅᑭᑦᑎᔭᕆᐊᖃᕐᒥᒐᕕᑦ 
ᓇᓪᓕᐅᒃᑯᒫᖅᓯᐅᒻᒥᒃ ᑮᓇᐅᔭᓂᒃ ᒪᕐᕈᐃᖅᓱᒎᖅᑲᐃ ᐱᓕᕆᐊᑉᐱᑦ ᐊᒻᒪᓗ ᑭᓇ ᑮᓇᐅᔭᐃᔭᕈᑎᖃᓐᓂᐊᕐᒪᑦ 
ᓇᓪᓕᐅᒃᑯᒫᖅᓯᐅᒻᒧᑦ ᑮᓇᐅᔭᓄᑦ. 
 
ᑕᒪᓐᓇ ᐱᓪᓗᒍ ᐅᓄᖅᑐᑦ ᑎᒥᐅᔪᐃᑦ ᓲᕐᓗ ᑐᙵᕕᒃᑯᑦ, ᐊᒻᒪᓗ ᑮᓇᐅᔭᒃᑯᕕᑦ ᑲᑐᑕᐅᔪᑦ 
ᑎᒍᓯᒍᒪᕙᓪᓕᐊᒐᔭᖅᑐᐃᑦ ᑕᕝᕙᐅᕙᒌᖅᑐᒥᒃ, ᑮᓇᐅᔭᓕᐅᕈᑕᐅᓇᓱᑉᐸᑦᑐᒥ ᐱᔨᑦᓯᖅᑕᐅᔪᓐᓇᖅᑐᑦ ᓱᓕ 
ᖃᑦᑏᓐᓇᐅᓗᐊᕐᒪᑕ ᑕᒪᑦᓱᒧᖓ. ᑎᒥᐅᔪᖃᕈᓂ ᑕᒪᑐᒪᙵᑦ ᐱᔨᑦᓯᕋᐅᑎᓕᒻᒥᒃ, ᐊᙳᑎᔾᔫᒻᒥᓂᐊᕋᓗᐊᖅᑐᒍᑦ 
ᑮᓇᐅᔭᓕᐅᕈᑎᐅᔪᒧᑦ, ᑭᓯᐊᓂ ᑮᓇᐅᔭᓕᐅᕈᑎᖃᕐᕕᕗᑦ ᒥᑭᔫᓪᓗᐊᑲᓪᓚᒻᒪᑦ ᓱᓕ. ᐅᖃᕈᒪᔪᖓ 
ᐅᔾᔨᑐᑦᑎᐊᕆᐊᖃᕐᓂᑎᓐᓂᒃ ᑕᒪᑐᒧᖓ, ᐅᖃᖅᑑᔮᕈᓐᓇᕋᑦᑕ ᐊᖏᕐᓂᕋᕐᓗᑕ ᑮᓇᐅᔭᒃᑯᕕᖃᕐᓂᐊᕐᓂᕋᕐᓗᑕ 
ᑲᑐᑕᐅᔪᒥᒃ ᑕᕝᕙᓴᐃᓐᓇᕐᓗ, ᑭᓇ ᓇᓗᓇᖅᑐᒧᑦ ᑮᓇᐅᔭᖃᖅᑎᑦᑎᓂᐊᖅᐸ ᓴᖅᑮᓗᓂᓗ ᓇᓪᓕᐅᒃᑯᒫᖅᓯᐅᒻᒧᑦ 
ᑮᓇᐅᔭᓂᒃ ᒪᓕᒐᐊᖃᕐᓂᖓᒍᑦ ᒐᕙᒪᑐᖃᒃᑯᑦ ᒪᓕᒐᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓇᒦᒃ, ᐃᒃᓯᕙᐅᑕᖅ. ᐄᒻᒪᕆᒃ, ᑕᐃᒪᐃᓐᓂᖓᓄᑦ ᐱᓕᕆᔨᒻᒪᕆᐅᒐᔭᖅᑐᖅ, 
ᑮᓇᐅᔭᒃᑯᕕᑦ ᑲᑐᑕᐅᔪᑦ ᓇᒻᒥᓂᖅ ᓯᕗᓕᐅᑕᓪᓗᐊᕋᔭᖅᑐᑦ ᑕᒪᑦᓱᒪᙵᑦ. ᐱᓕᕆᕝᕕᒐ ᐊᑐᐃᓐᓇᐅᒐᔭᖅᑐᖅ ᖃᓄᖅ 
ᐃᑲᔪᖅᑐᐃᔾᔪᑎᒋᔪᓐᓇᖅᑕᑎᓐᓄᑦ ᐱᓇᓱᓪᓗᑕ, ᑕᒪᓐᓇ ᓯᕗᒧᐊᑦᑎᑕᐅᓂᐊᖅᐸᑦ. ᑕᐃᒃᑯᐊ ᖃᐅᔨᒪᔨᓪᓗᐊᑕᐅᒻᒪᑕ, 
ᑕᐃᒪᐃᑦᑑᔾᔭᖏᓐᓇᒪᓕ. ᑕᐃᒃᑯᐊ ᑮᓇᐅᔭᒃᑯᕕᓕᕆᔨᐅᒐᒥᒃ, ᑕᐃᒪᐃᑦᑑᔾᔭᖏᓐᓇᒪᓕ. ᑕᐃᒪᐃᓐᓂᖓᓄᑦ ᑕᐃᒃᑯᐊ 
ᐃᓱᒪᖅᓲᑎᒋᓪᓗᐊᖅᑕᖓᑦ, ᑮᓇᐅᔭᓕᐅᕈᑎᒃᓴᒥᒃ ᑕᐅᑐᓐᓂᐊᕈᑎᒃ ᑕᒫᓂ ᐅᕝᕙᓗ ᐱᔪᓐᓇᖅᑐᒋᑐᐊᕈᓂᐅᒃ. 
ᐃᓱᒪᖅᓲᑎᒋᔭᖓᑦ, ᐅᕙᖓᐅᓂᐅᓴᖏᒻᒪᕆᑦᑐᓪᓕ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇᐅᔪᒥ ᓈᒪᖏᒻᒪᑕ ᑲᑎᒪᔨᑦ. (ᑐᓴᔨᒃᑯᑦ) ᐊᑎᖅᑕᖃᕈᓐᓃᕐᒪᑦ ᓇᓕᖅᑲᖁᑎᓐᓂ. 
ᖁᔭᓐᓇᒦᒃ. ᕿᓚᕝᕙᒃ. 
 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ. ᑎᒥᐅᔪᒧᑦ ᓇᐃᓈᖅᑐᑦ. ᐱᕙᓪᓕᐊᔪᓕᕆᓂᕐᒧᑦ ᑲᑎᑦᑐᑦ 
ᐊᐅᓚᔾᔪᑎᓄᑦ ᓴᓇᔾᔪᑎᓄᓪᓗ. $23,995,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖓᓐᓅᖅᑐᓂ 12. ᐱᓕᕆᐊᖃᖅᑐᒍ ᐃᖏᕐᕋᔪᓕᕆᓂᕐᒥᒃ ᒫᓐᓇᒥ. 
ᐱᕙᓪᓕᐊᔪᓕᕆᓂᖅ ᐊᒻᒪ ᐃᖏᕐᕋᔪᓕᕆᓂᖅ. ᑎᒥᐅᔪᒧᑦ ᓇᐃᓈᖅᑐᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᖄᕐᔪᓚᐅᖅᑐᒍᑦ ᐃᓚᖏᓐᓂᒃ ᐅᖃᐅᓯᕆᔪ!ᒪᔭᑦᑎᓐᓂᒃ, ᓲᕐᓗ ᓄᓇᓕᒻᒥ 
ᒥᑦᑕᕐᕕᓐᓂ ᓈᓚᐅᓯᕆᕙᓐᓂᕐᒧᑦ, ᓲᖃᐃᒻᒪ ᐃᓛᓐᓂᒃᑯᑦ ᓇᒧᑦ ᐊᐃᕙᒻᒪᑕ ᓄᓇᓕᒻᒥᓂᑦ. ᐃᓱᒪᔪᖓ 
ᖃᑦᓯᓪᓗᐊᑲᓚᐃᑦ ᓄᓇᓕᑦ ᐊᑐᕈᓃᖃᑦᑕᕐᓂᑰᓂᖏᓐᓂᒃ ᑳᓐᑐᕌᓕᕆᕙᓐᓂᕐᒥᒃ. ᓄᓇᓕ ᖃᑦᓯᓪᓗᐊᑲᓪᓚᐅᔭᓪᓚᐃᔪᑦ 
ᖁᔭᓈᖅᓯᓯᒪᓕᖅᑐᑦ ᑳᓐᑐᕌᒃᓯᕙᓐᓂᕐᒥᒃ ᓄᓇᓕᒻᒥ ᒥᑦᑕᕐᕕᓐᓂ ᓈᓚᐅᓯᕆᕙᓐᓂᕐᒧᑦ ᐊᒻᒪᓗ ᐱᓕᕆᔨᓄᑦ 
ᐅᖃᐅᑎᔭᐅᓚᐅᖅᑐᑕ ᐊᑯᓂᒃᑯᑦ ᑐᙵᔪᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑖᕈᒪᓂᕋᖅᑐᑎᒃ. 
 
ᓄᑖᒥᒃ ᐅᖃᐅᑎᔪᓐᓇᖅᐱᑎᒍ ᐊᖓᔪᖅᑳ ᑕᒪᑐᒪᐅᑉ ᒥᒃᓵᓄᑦ? ᐃᓄᐃᑦ ᐃᖅᑲᓇᐃᔭᖅᐸᑦᑐᑦ ᓈᓚᐅᑎᖃᕐᕕᓐᓂ 
ᒥᑦᑕᕐᕕᐅᑉ ᐅᑕᖅᑭᕕᖏᓐᓂ, ᑐᓴᕋᒃᓵᕐᔪᓐᓂᒃ ᐱᒃᑲᓂᕈᒪᓚᕿᔪᖓ ᐱᓕᕆᕝᕕᖓ ᑐᓂᓯᑐᐃᓐᓇᕐᓂᑰᒻᒪᑕ ᑕᒪᒃᑯᓂᖓ 
ᓄᓇᓕᒻᒥ ᒥᑦᑕᕐᕕᓐᓂ ᓈᓚᐅᓯᕆᕙᓐᓂᕐᒥᒃ ᕼᐋᒻᓚᐅᔪᓄᑦ ᐊᒻᒪᓗ ᐃᓚᖏᑦ ᐃᖢᐊᙱᑦᑐᒻᒪᕆᒻᒦᓕᖅᑐᑎᒃ.  
 
ᑕᒪᓐᓇ ᐱᓪᓗᒍ, ᐃᒻᒪᖃᖃᐃ ᐊᖓᔪᖅᑳ ᖃᐃᑦᑎᔪᓐᓇᖅᐹᑎᒍᑦ ᑐᓴᕋᒃᓴᒃᑲᓂᓐᓂᒃ ᖃᓄᐃᓕᖓᓂᖏᓐᓂᒃ 
ᐊᐃᕙᖃᑎᖃᕐᓂᕆᔭᖏᑦ ᓈᕝ ᑲᓇᑕᒃᑯᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᐊᓪᓚᑕᐅᓯᒪᖁᓪᓗᒍ, ᓇᓗᓇᐃᕈᓐᓇᖅᐱᐅᒃ ᖃᐅᔨᒪᔨᑕᕆᔭᐃᑦ, ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓃᑦᑐᖅ ᒥᑑᓯᓚ ᑯᓄᒃ, ᐃᑲᔪᖅᑎ 
ᐊᖏᔪᖅᑳᑉ ᑐᒡᓕᐊᓄᑦ ᐃᖏᕐᕋᔪᓕᕆᓂᕐᒥ, ᐅᖃᐅᓯᐅᔪᒧᑦ ᓄᓇᓕᒻᒥ ᒥᑦᑕᕐᕕᓐᓂ ᓈᓚᐅᓯᕆᓂᕐᒧᑦ, ᑕᒪᒃᑯᐊ 
ᓈᓚᐅᑎᖃᕐᕕᓕᕆᔨᑦ, ᒫᓐᓇᐅᔪᖅ ᓈᕝ ᑲᓇᑕᒃᑯᑦ ᓯᕗᓕᖅᑎᖏᑦ ᐅᑕᖅᑭᑐᐃᓐᓇᐅᓚᐅᖅᑐᑦ, ᐅᑕᖅᑭᔭᕗᑦ 
ᒫᓐᓇᐅᓂᖓᓂ ᐊᖏᕈᑎᖃᕐᒪᖔᑦ ᐋᒡᒐᓘᓐᓃᑦ, ᐊᐃᕙᖃᑎᒌᓐᓂᖃᓚᐅᖅᑎᓪᓗᑕ. 
 
ᐅᑕᖅᑭᑐᐃᓐᓇᖅᑐᒍᑦ ᓈᕝ ᑲᓇᑕᒃᑯᓐᓂᒃ, ᐊᐃᕙᖃᑎᒌᓐᓂᖃᓚᐅᖅᑎᓪᓗᒍ, ᐅᑕᖅᑭᑐᐃᓐᓇᓕᖅᑕᕗᑦ 
ᑐᓴᕐᕕᒋᓛᕐᓗᑎᒍ ᒫᓐᓇᐅᓂᖓᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᒪᓐᓇ ᐱᒻᒪᕆᐊᓘᔪᖅ ᑐᓴᕋᒃᓴᖅ ᑐᓴᕈᓴᓯᒪᔭᕗᑦ, ᐃᓚᖏᑦ ᓄᓇᓕᑦ ᐃᒻᒥᒎᖓᔪᒥᒃ 
ᑳᓐᑐᕌᖃᐅᕐᒪᑕ, ᐃᒻᒪᖃᖃᐃ ᐱᓕᕆᕝᕕᓐᓄᑦ ᑐᓴᖅᑎᑕᐅᔪᓐᓇᕈᑦᑕ ᓇᓕᐊᑦ ᓄᓇᓕᑦ ᑳᓐᑐᕌᖃᕐᒪᖔᑖ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᓇᓗᓇᐃᑐᐃᓐᓇᕐᓗᒍ, ᑎᓴᒪᐅᖅᑰᖅᑐᑦ 
ᓄᓇᓕᑦ ᑳᓐᑐᕌᖃᖅᑐᑦ. ᑭᓯᐊᓂ ᖃᐅᔨᒋᐊᕐᓂᐊᖅᐸᕗᑦ ᑖᒃᑯᐊᖑᓪᓚᑦᑖᕐᒪᖔᑖ ᖃᑦᑎᐅᓂᖏᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᐄ ᑐᓴᕈᒥᓇᖅᑐᖅ. ᐊᐃᑉᐹᓄᑦ, ᐊᑐᕆᐊᑦ ᐊᑐᐃᓐᓇᐅᔪᑦ, ᐅᑯᓇᓂ ᐃᓗᓕᖃᖅᐸᓚᐅᕐᒪᑦ 
ᐊᑐᕆᐊᓂᒃ ᐊᑐᐃᓐᓇᐅᔪᓂᒃ ᐊᒻᒪᓗ ᐊᑖᓃᑉᐸ ᓄᓇᓕᑦ ᒐᕙᒪᖏᓐᓂ. ᑲᑎᒪᔨᕋᓛᑦ ᑲᑎᒪᓂᖃᖅᑎᓪᓗᒋᑦ ᑕᒪᓐᓇ 
ᐅᖃᐅᓯᕆᐸᓗᓚᐅᕋᑦᑎᒍ, ᐃᓚᖏᑦ ᐃᑳᕈᑎᑦ ᐊᖏᓗᐊᐸᓗᑦᑐᑎᒃ, ᓇᓗᓇᐃᒋᐊᒃᑲᓐᓂᖁᑐᐃᓐᓇᖅᑕᕋ ᐊᖓᔪᖅᑳ 
ᑕᒪᑐᒪᙵᑦ. ᖁᔭᓐᓇᒦᒃ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᐄ ᑖᓐᓇ ᐊᑖᓃᑦᑐᖅ ᐊᑭᑐᔫᑎᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐃᖏᕐᕈᔪᓕᕆᓂᐅᑉ ᐊᑖᓂ, ᐊᑯᓂᒃᑯᑦ ᐸᕐᓇᐅᑎᑕᖃᐅᕐᒪᑦ, ᐊᒻᒪᓗ ᐅᖃᐅᓯᖃᐸᓗᓚᐅᕆᓪᓗᑕ 
ᐋᓐᓂᐊᕕᓕᐊᖅᑐᓄᑦ ᖃᖓᑕᓂᐅᕙᑦᑐᓂᒃ, ᐊᒻᒪᓗ ᖃᓄᖅ ᐊᓯᔾᔩᔪᓐᓇᕆᐊᒃᓴᑦᑕ ᐃᓚᖏᓐᓂᒃ ᐊᑐᐊᒐᐅᒧᓂᒃ 
ᐊᑖᓂ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕈᔾᔨᓂᐅᕙᑦᑐᒥᒃ. 
 
ᐊᐱᕆᓚᐅᕋᑦᑎᒍ ᐅᔾᔨᑐᕐᔫᒥᖁᓪᓗᒋᑦ, ᐃᑭᒪᕙᑦᑐᑦ ᐱᔾᔪᑎᑑᖏᒻᒪᑕ, ᐅᓄᖅᑐᑲᓪᓚᐅᕙᒻᒥᒻᒪᑕ ᐅᓯᖏᑦ 
ᑎᑭᑉᐸᓪᓕᐊᔪᑦ ᐊᐅᓪᓚᖅᑎᑕᐅᕙᓪᓕᐊᔪᓪᓗ ᑭᕙᓪᓕᕐᒥ, ᐊᒻᒪᓗ ᐃᓚᐅᑎᑲᐅᑎᒋᖁᓚᐅᙱᑕᕗᑦ 
ᐊᑎᓕᐅᓕᕐᓗᑎᓪᓗ ᐊᖏᕈᑎᒥᒃ. 
 
ᐅᓇ ᐅᖃᐅᓯᑐᐃᓐᓇᐅᒐᓗᐊᖅ ᑭᓯᐊᓂ ᐃᒻᒪᖃ ᐊᐱᕆᔪᓐᓇᕈᒃᑯ ᑐᖏᓕᑦ ᐃᑲᔪᖅᑏᓪᓘᓐᓃᑦ ᑕᕆᐅᕐᒥ 
ᐃᖏᕐᕋᔪᓕᕆᓂᐅᔪᒧᑦ, ᓄᑖᖅ ᑳᓐᑐᕌᖑᔪᖅ. ᖃᑦᑎᐅᕙᑦ ᑕᖅᑳᓂ ᑳᓐᑐᕌᒃᑕᐅᓯᒪᔪᑦ, ᖃᖓᒃᑯᓪᓗ 
ᐃᓱᓕᕝᕕᑦᓴᖃᐅᖅᑐᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᑳᓐᑐᕌᖑᔪᐃᑦ ᐊᑖᓃᑦᑐᑦ ᓄᓇᓕᓐᓂᒃ 
ᒐᕙᒪᓂᓪᓗ ᐱᔨᑦᓯᖅᑐᓕᕆᔨᒃᑯᓐᓂ. ᑲᒪᒋᙱᑕᕗᓪᓕ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐃᓗᓕᖃᓚᐅᖏᒻᒪᑕ ᐃᖏᕐᕋᔪᓕᕆᓂᕐᒧᑦ ᐊᒻᒪᓗ ᖃᓄᑭᐊᖅ ᐊᓪᓗᕐᓂᕋᑦᑎᒍ ᑕᐃᓇ ᐅᐃᒍᐊ. 
ᐊᑖᓂ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᓂ, ᐱᖃᓯᐅᑎᔪᓐᓇᑦᓴᕆᔭᐃᑦ ᑕᕆᐅᕐᒥ ᐃᖏᕐᕋᔪᓕᕆᓂᕐᒥᒃ. 
ᐊᓯᔾᔩᔪᖃᓚᐅᖅᑎᓪᓗᒍ ᒫᓐᑐᕆᐊᒥᑦ, ᐃᓅᓇᓱᓐᓂᐅᑉ ᐊᑭᑐᓂᖓ ᐊᖏᔪᓪᓗᐊᑲᓪᓚᐅᓯᒪᒻᒪᑦ. 
 
ᐊᐱᖅᓱᕈᒪᔪᖓ ᐃᓱᒪᒃᓴᓯᐅᕈᑕᐅᓐᓂᕐᒪᖔᑦ ᐊᐃᕙᓂᖃᖅᑎᓪᓗᓯ ᑕᕆᐅᕐᒧᑦ ᐸᕐᓇᐅᑎᐅᔪᒥᒃ 
ᐃᓱᒪᒋᔭᕆᐊᖃᕋᑦᑎᐅᒃ ᒫᓂᑑᐸ ᑭᕙᓪᓕᕐᓗ, ᐊᖅᑯᑎᒋᒻᒪᒡᔪᒃ ᑎᑭᑎᔭᕆᐊᓕᓐᓄᑦ ᑯᐲᒡᒨᓚᐅᖅᓯᒪᒻᒪᕆᔾᔮᒐᓂᓗ. 
 
ᐊᐱᖅᑯᑎᖃᖅᑐᖓ ᑕᒪᓐᓇ ᑕᐃᒪᓐᓇ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ. ᖁᔭᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᒧᖅᑳᖅ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᓄᓇᓕᓐᓂᑦ ᒐᕙᒪᓂᓪᓗ ᐱᔨᑦᓯᖅᑐᓕᕆᔨᒃᑯᑦ, ᐃᑲᔪᕈᓐᓇᖅᑕᕗᑦ 
ᐅᖃᖃᑎᖃᓐᓂᕐᒥᒃ ᑕᐃᒃᑯᓂᖓ ᑕᒪᑐᒪᓂ, ᑖᓐᓇ ᑲᒪᒋᒋᐊᓕᖏᓐᓃᒻᒪᑦ ᓄᓇᓕᓐᓂᑦ ᒐᕙᒪᓂᓪᓗ 
ᐱᔨᑦᓯᖅᑐᓕᕆᔨᒃᑯᓐᓂ ᑳᓐᑐᕌᓂᒃ ᐱᔾᔪᑎᖃᓕᕌᖓᑦ. ᖁᔭᓇᒦᒃ, ᐃᒃᓯᕙᐅᑕᖅ. 
 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

1891

ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᑕᕆᐅᕐᒥ ᐃᖏᕐᕋᔪᓕᕆᓂᖅ ᐃᖏᕐᕋᔾᔪᑎᒋᓪᓗᐊᕋᑦᑎᒍ ᐱᓪᓗᒍ 
ᑎᒻᒥᓲᒃᑯᑦ ᐃᖏᕐᕋᔪᓕᕆᓂᖅ, ᐃᓗᐊᓃᖃᑕᐅᓐᓂᕈᓂ ᐊᑐᓕᖁᔭᐅᔪᓂᒃ, ᑳᓐᑐᕌᒃᓕᕆᕙᖏᒃᑲᓗᐊᖅᑎᓪᓗᓯ, 
ᐊᑐᐊᒐᓕᐅᖅᐸᖅᑰᕋᑦᑎ, ᐱᖃᓯᐅᑦᑐᒍ ᑕᕆᐅᕐᒨᓕᖓᔪᑦ, ᐱᖃᓯᐅᔾᔨᓗᐊᖏᒻᒪᑦ ᓄᓇᒃᑯᑦ ᐊᖅᑯᑎᔾᔪᐊᖑᔪᓂᒃ 
ᐱᖃᙱᓇᑦᑕ, ᑕᐃᒪᐃᒻᒪᑦ ᑕᕆᐅᒃᑯᑦ ᑎᒻᒥᓲᒃᑯᓪᓗ ᐱᔾᒧᑎᖃᓐᓂᐊᖅᑐᖅ. ᐃᒻᒪᖃ ᐊᐱᕆᒍᒃᑯ ᐊᖏᒧᖅᑳᖅ, ᑭᓱ 
ᐱᓪᓗᒍ ᐱᕙ ᑕᕆᐅᕐᒥ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᐅᔪᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓇᒦᒃ, ᐃᒃᓯᕙᐅᑕᖅ. ᐃᖏᕐᕋᔪᓕᕆᓂᕐᒥ, ᐱᓕᕆᓪᓗᐊᑕᖃᖅᐸᑦᑐᒍᑦ 
ᐅᖅᑯᐊᓕᐅᖅᑕᐅᓯᒪᔪᓂᒃ ᓯᔾᔭᒥ, ᐊᑐᕆᐊᓂᒃ, ᐊᑐᕆᐊᓂᓪᓗ ᐊᑐᐃᓐᓇᐅᔪᓂᒃ, ᐊᒻᒪᓗ 
ᐊᑲᐅᓈᕈᔾᔭᐅᔪᓐᓇᓕᕐᓂᕈᑦᑕ ᐊᖅᑯᑎᔾᔪᐊᖃᓕᕐᓗᑕ, ᐊᖅᑯᑎᔾᔪᐊᖃᓕᕐᓗᓂ ᒪᓐᑐᕆᐊᒧᑦ ᒥᑦᑕᕐᕕᒧᓪᓗ, 
ᑕᒪᒃᑯᓪᓗᐊᑕᐅᔪᖅ ᐱᓕᕆᐊᕆᕙᑦᑕᕗᑦ ᐃᖏᕐᕋᔪᓕᕆᓂᕐᒥ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᐊᑖᓂ ᐊᖏᔫᑕᐅᖏᑦᑐᓄᑦ ᐱᓕᕆᐊᒃᓴᓂ, ᓯᔾᔭᒥᐅᑕᓕᕆᔨᒃᑯᑦ, 
ᖃᐅᔨᒪᒧᖓ ᐊᓯᐊᒎᕐᓂᖏᓐᓂᒃ; ᐱᓕᕆᐊᖃᖅᐸᒻᒪᑕ ᑕᕆᐅᒃᑯᑦ ᐅᓯᔪᓕᕆᔾᔪᑎᐅᔪᓂᒃ. 
 
ᐃᖏᕐᕋᔪᓕᕆᓂᕐᒨᖓᔪᖅ ᐱᕙᓪᓕᐊᔪᓕᕆᓂᕐᒨᖓᐃᓐᓇᓂᐊᖅᐸ ᐅᕝᕙᓗ ᓅᑕᐅᓂᐊᖅᐸ ᓄᓇᓕᓐᓂᑦ ᒐᕙᒪᓂᓪᓗ 
ᐱᔨᑦᓯᖅᑐᓕᕆᔨᒃᑯᑦ ᐊᑖᓂ. ᓯᓚᑖᓂᑦ ᑮᓇᐅᔭᖃᖅᑎᑕᐅᓂᖅ ᐊᕐᕌᓂ ᖃᐃᑕᐅᓚᐅᖅᓯᒪᔪᖅ, $368,000. ᑕᕆᐅᒃᑯᑦ 
ᐱᔨᑦᓯᖅᑐᓕᕆᓂᕐᒧᑦ ᐊᑭᖏᑦ, ᐊᑭᑦᑐᕆᐊᖅᑐᑎᒃ. ᑭᓇᒦᒃ ᐅᓐᓂᓪᓗᖅᑐᖃᓚᐅᖅᓯᒪᕙ ᐊᑭᑐᓗᐊᕐᓂᖓᓂᒃ 
ᐅᑭᐅᖅᑕᖅᑑᑉ ᑲᓇᓐᓇᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᑯᓅᑉ ᑖᓐᓇ ᑭᐅᒧᓐᓇᖅᑖ. ᖁᔭᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑯᓄᒃᒃ. 
 
ᑲᓄᒃ (ᑐᓵᔨᒃᑯᑦ): ᖁᔭᓇᒦᒃ, ᐃᒃᓯᕙᐅᑕᖅ. ᑕᕆᐅᒃᑯᑦ ᐱᔨᑦᓯᖅᑐᓕᕆᔨᑦ, ᓯᑯᓯᐅᖅᑎᑦ ᑲᑎᙵᔪᑦ ᒐᕙᒪᑐᖃᒃᑯᑦ 
ᐊᑖᓂ. ᓴᙱᓂᖃᒻᒪᕆᙱᒃᑲᓗᐊᖅᑐᑕ ᑭᓯᐊᓂ ᐅᖃᖃᑎᒌᑉᐸᓂᒃᑯᑦ, ᐃᓚᖏᑦ ᐅᒥᐊᕐᔪᐊᑦ ᓄᓇᓕᑦᑎᓐᓅᖅᐸᑦᑐᑦ, 
ᖃᓄᖅ ᓱᒻᒪᓗ ᐊᑭᓕᖅᓱᐃᑎᑕᐅᒻᒪᖔᑕ ᐱᑕᖃᕋᓗᐊᖅᑎᓪᓗᒍ ᑐᒃᓯᕋᐅᑎᓕᐅᕆᐊᖃᙱᑦᑐᓂᒃ ᐅᑭᐅᖅᑐᖅᑐᒥᑦ? 
ᐱᔾᔪᑎᒋᓪᓗᒍ ᑎᑭᑉᐸᒻᒪᑕ ᖃᓪᓗᓈᓂᑦ ᐅᑎᖅᐸᑦᑐᑦᑎᓪᓗ ᖃᓪᓗᓈᓄᑦ.  
 
ᐊᐱᕆᓯᒪᒐᑦᑕ ᐃᓚᓕᐅᔾᔭᖁᖃᑦᑕᙱᒍᓐᓇᕐᒪᖔᑕ ᑭᓯᐊᓂ ᒐᕙᓚᑐᖃᒃᑯᑦ ᑕᑯᓐᓈᕐᒪᑕ ᐊᔾᔨᒋᙱᑕᖓᓂᑦ. 
ᐱᒡᒐᓇᓗᐊᖅᑰᕐᒪᑦ. ᒪᓕᒻᒪᑦ ᑭᓲᒻᒪᖔᑕ ᑎᑭᑎᑕᐅᓂᐊᖅᑐᑦ ᐅᒥᐊᕐᔪᐊᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 

ᑰᓕ (ᑐᓵᔨᒃᑯᑦ): ᖃᐅᔨᔪᒪᕗᖓᓕ ᐃᖏᕐᕋᔪᓕᕆᔨᒃᑯᑦ ᑐᓴᖅᓯᒪᒻᒪᖔᑕ ᐅᒥᐊᕐᔪᐊᒃᑯᑦ ᐊᑭᑐᔪᒻᒪᕆᐅᒻᒪᑕ 
ᐊᑭᓕᐅᑕᐅᕙᑦᑐᑦ. ᐃᓪᓗᓕᐅᖅᑏᑦ ᑲᒻᐸᓂᐅᔪᑦ ᐊᒻᒪᓗ ᓂᐅᕕᕐᕖᑦᓱ ᐊᑭᓖᑎᑦᑎᖃᑦᑕᕐᒪᑕ ᓯᑯᓯᐅᒻᒥᑦ 
ᐅᒥᐊᕐᔪᐊᕐᒥᑦ. (ᑐᓵᔨ ᓄᖅᑲᖅᐳᖅ) ᐅᒥᐊᕐᔪᐊᖁᑎᓖᑦ ᑲᒻᐸᓃᑦ ᑐᓂᓯᓕᖅᑐᑎᒃ ᒐᕙᒪᒃᑯᓐᓄᑦ ᑐᓂᔭᐅᓕᕐᒥᓗᑎᒃ 
ᐊᑭᓕᖅᓱᐃᔪᓄᑦ ᓇᐅᒃᑯᑐᐃᓐᓇᖅ. (ᑐᓵᔨᒃᑯᑦ): ᐊᑭᑦᑐᕆᐊᒃᑲᓂᖅᐸᒻᒪᑕ ᐅᓯᑲᑦᑕᕐᓂᕐᒧᑦ ᐊᑭᓕᐅᑏᑦ. 
 
ᑕᒪᓐᓇ ᐅᖃᐅᓯᕆᓯᒪᕕᓯᐅᒃ ᒐᕙᒪᑐᖃᒃᑯᓐᓄᑦ? ᑕᒪᓐᓇ ᐱᔾᔪᑎᒋᓪᓗᒍ ᐃᓚᓕᐅᔾᔭᐅᒋᐊᖃᙱᓚᖅ 
ᐅᓯᑲᖅᑕᖃᑦᑕᕐᓂᕐᒧᑦ ᐅᑭᐅᖅᑕᖅᑑᒃ ᑲᓇᓐᓇᖓᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑎᑎᖅᑲᐅᓯᐊᓚᐅᕋᒪ ᐅᒥᐊᕐᔪᐊᓕᕆᔨᐅᔪᓂᑦ 
ᓄᓇᕗᒻᒨᖅᐸᑦᑐᓂᑦ. ᐊᑭᓖᑎᑦᑎᕙᒻᒪᑕ ᐊᑭᓕᕆᐊᓕᖏᓐᓄᑦ.  
 
ᐃᓱᒫᓘᑎᖃᕐᓂᕋᓚᐅᕋᒪ ᑕᒪᓐᓇᓗ ᐱᔾᔪᑕᐅᓪᓗᓂ ᐊᑭᑦᑐᕆᐊᒃᑲᓂᕐᓂᖏᓐᓄᑦ ᐊᒻᒪᓗ ᑎᑎᕋᖅᓯᒪᓪᓗᖓ 
ᐊᖓᔪᖅᑳᖓᓐᓄᑦ ᐃᖏᕐᕋᔪᓕᕆᔨᒃᑯᑦ. ᓂᕆᐅᒋᕙᕋ ᑭᐅᓛᕐᓂᐊᕆᐊᖓ ᐊᒻᒪᓗ ᑲᑎᒪᖃᑎᒋᓂᐊᖅᑐᒍ ᐊᖓᔪᖅᑳ 
ᐅᐱᕐᖓᔅᓵᒥ ᐅᖃᐅᓯᖃᒃᑲᓂᕐᓗᓄᑦ ᑕᒪᓐᓇ ᐱᐅᙱᓐᓂᖓᓄᑦ ᓄᓇᕗᒻᒥᐅᓄᑦ. ᒐᕙᒪᑐᖃᒃᑯᓐᓄᑦ ᐊᖓᔪᖅᑳᕐᓗ 
ᐱᓕᕆᖃᑎᒌᑉᐳᒍᒃ ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᐃᒪᐃᒻᒪᑦ ᐅᖃᐅᑎᑐᐃᓐᓇᕋᔭᖅᐱᒎ ᐊᖓᔪᖅᑳ ᓯᑯᓯᐅᑎᒃᑯᑦ, ᐱᓕᕆᔨᖓᑦ. . . ᐊᑭᑐᓗᐊᕐᒪᑦ 
ᐃᓅᓇᓱᐊᕐᓂᕐᒧᑦ ᐃᓪᓗᓂᒃ ᓇᒻᒥᓂᖁᑎᖃᖅᑐᓄᑦ ᐊᒻᒪᓗ ᓇᒻᒥᓂᖁᑎᖃᖅᑐᓄᓪᓗ ᐃᓪᓗᐃᑦ, 33%-ᖑᕙᒻᒪᑕ 
ᑎᑭᑎᑦᑎᓂᕐᒧᑦ ᐊᑭᓕᐅᑕᐅᔪᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐃᓄᓕᕆᔨᑐᖃᒃᑯᓐᓄᑦ ᐊᖓᔪᖅᑳ, ᑎᑭᓐᓂᐅᓴᒻᒪᑦ ᑕᑯᔭᖅᑐᕐᓗᓂ, ᐅᖃᕈᓐᓇᕐᒪᖔᖅ 
ᐲᖅᑕᐅᔪᓐᓇᖏᒻᒪᑦ ᑭᓯᐊᓂ ᒍᕋᐃᑦ ᓚᐃᒃᔅ ᐃᓚᓕᐅᔾᔭᐅᙱᒻᒪᑕ. ᐊᑭᓕᖅᓱᐃᑎᑕᐅᒋᐊᖃᖅᑐᒋᙱᓐᓇᒪ 
ᑖᒃᓰᔭᐅᑎᓂᑦ ᐅᒥᐊᕐᔪᐊᕐᓄᑦ ᑎᑭᑉᐊᑦᑐᓄᑦ ᒪᓐᑐᕆᐊᒥᑦ. ᖃᐅᔨᔪᒪᑐᐃᓐᓇᖅᐳᖓ ᐊᖓᔪᖅᑳ 
ᐅᖃᐅᓯᖃᕈᓐᓇᕐᒪᖔᖅ ᑕᒪᑐᒥᖓ ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᑕᒪᓐᓇ ᐃᓚᒋᕚ ᐅᖃᐅᓯᕆᔪᒪᔭᕐᒪ ᐊᖓᔪᖅᑳᕐᒧᑦ 
ᐃᓚᓕᐅᔾᔭᐅᙱᒍᓐᓇᕐᒪᖔᑦᑕ ᐊᑭᓕᐅᑕᐅᕙᑦᒃᑐᓄᑦ. ᑐᑭᓯᑎᖁᓪᓗᒍ ᖃᐅᔨᒋᐊᕈᓐᓇᕐᒪᖔᖅ 
ᖃᓄᐃᒋᐊᒃᑲᓐᓂᕈᑎᒃᓴᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒪᒐᑦᑕ ᐊᖏᑦᑕᐅᑎᒋᔭᙱᑦᑎᐊᕐᒪᑕ ᑭᓯᐊᓂ ᐊᖏᑦᑕᐅᑎᒋᙱᑉᐸᑕ ᒍᕋᐃᑦ 
ᓚᐃᒃᔅᒥ ᐅᒥᐊᕐᔪᐊᖃᖅᑏᑦ ᐃᓚᓕᐅᔾᔭᐅᙱᒻᒪᑕ ᐊᒻᒪᓗ ᕼᐊᐃ ᕆᕗ ᖃᓂᒋᔮᓂ, NTCL-ᑯᑦ ᐅᑭᐅᖅᑕᖅᑐᒧᑦ. 
 
ᑭᓯᐊᓂ ᐅᒥᐊᕐᔪᐊᑦ ᑎᑭᖃᑦᑕᖅᑐᑦ ᐅᑭᐅᖅᑕᖅᑑᑉ ᑲᓇᓐᓇᖓᓄᑦ, ᐊᑭᖏᑦ ᐊᑭᑐᓗᐊᖅᑐᒻᒪᕆᐅᒻᒪᑕ 
ᐊᖏᖃᑎᒋᒐᔭᖅᐸᕋᓂ ᐊᖓᔪᖅᑳ ᑕᒪᑐᒥᖓ ᐅᖃᐅᓯᖃᖃᑦᑕᐃᓐᓇᖁᓪᓗᒍ ᐊᒻᒪᓗ ᑲᑎᒪᔨᐅᖃᑎᕗᑦ ᓄᓇᓕᓐᓂ  

ᒐᕙᒪᓕᕆᔨᒃᑯᓪᓗ ᐅᖃᐅᓯᖃᖃᑦᑕᕐᓗᑎᒃ ᐱᓪᓗᒍ ᑭᓱᓕᒫᑦ ᐊᑭᑐᓂᖅᓴᒻᒪᕆᐊᓗᒻᒪᑕ ᑕᒫᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᓴᙱᓐᓇᒪ ᐊᐱᖅᑯᒻᒥᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᐊᓂ K-14, (ᑐᓵᔨ ᓄᖅᑲᖅᐳᖅ): ᓇᓂᓯᕕᒻᒥ ᐅᓪᓗᕆᐊᕐᔪᐊᕐᒥᑦ 
ᖃᐅᔨᓴᕐᓂᖅ ᐊᒥᐊᓕᓐᓂᑦ ᐅᔭᕋᑦᑎᐊᕙᓐᓂᑦ ᐱᓕᕆᐊᕐᒧᑦ (ᑐᓵᔨᒃᑯᑦ): ᑮᓇᐅᔭᖃᖅᑎᑕᐅᓚᐅᕐᒪᑕ 2004-05-ᒥ 
ᐊᒻᒪᓗ ᑕᒪᑐᒪᓂ ᐊᕐᕌᒍᒥ ᑮᓇᐅᔭᑎᒍᑦ ᐊᕐᓇᐅᑎᑕᖃᙱᒻᒪᑦ. ᐱᔾᔪᑎᖃᖅᐹ ᑕᒪᓐᓇ ᐱᓕᕆᐊᖅ 
ᐱᔭᕇᕇᕇᖅᓯᒪᓕᕐᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᔭᐅᓚᐳᖅᐳᒍᑦ $55-ᑕᐅᓴᓂᒃ 2004-ᒥ 
ᑲᓇᑕᒥ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑕᒪᓐᓇᓗ ᐃᓱᓕᒍᑕᐅᓚᐅᖅᐳᖅ ᒪᑐᔭᐅᓂᖓᓄᑦ ᓇᓂᓯᕕᐅᑉ. 
 
ᓇᓂᓯᔪᖃᓚᐅᕐᒥᒻᒪᑦ ᑭᒻᒥᕈᕐᒥ ᐅᔭᕋᑦᑎᐊᕙᓐᓂᑦ ᕿᓂᒃᑲᓂᕐᓂᐅᓴᓪᓗᑎᓪᓗ. ᑕᒪᓐᓇ ᐱᒋᐊᕈᑕᐅᓚᐅᖅᐳᖅ 
ᕿᓂᖅᑐᑎᒃ ᐅᔭᕋᑦᑎᐊᕙᓐᓂᑦ ᑮᓇᐅᔭᐃᓪᓗ ᐊᑐᕇᖅᓯᒪᓕᖅᑐᑎᒃ ᐱᔾᔪᑎᖓ ᑕᒪᑐᒪ ᐱᔭᕇᖅᓯᒪᓕᕐᒪᑦ, ᑕᐃᒪᐃᒻᒪᑦ 
ᑮᓇᐅᔭᖅᑕᖃᒃᑲᓂᙱᓚᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐃᓱᒫᓘᑎᖃᕐᓂᕋᓚᐅᕐᒪᑕ ᐃᑉᐸᔅᓴᖅ, 
ᐱᔾᔪᑎᒋᓪᓗᒋᑦ ᒥᕝᕖᑦ. 
 
ᓄᓇᓕᕋᓛᖑᓂᖅᓴᐃᑦ ᐃᓚᓕᐅᔾᔭᐅᕙᙱᒻᒪᑕ ᒥᕝᕕᓕᕆᓕᕋᐃᒻᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᕐᒥᐅᑕᓕᕆᔩᑦ ᐊᒻᒪᓗ ᐃᖃᓗᓕᕆᔩᑦ 
ᐱᓕᕆᖃᑎᒋᔪᒪᒐᑦᑎᒍ ᐊᒻᒪᓗ ᑐᒃᓯᕋᖅᓯᒪᓪᓗᑕ ᑮᓇᐅᔭᓂᒃ ᐋᖅᑭᒋᐊᖅᑕᐅᖁᓪᓗᒋᑦ ᐅᒥᐊᒃᑯᕖᑦ 7-ᓂᑦ 
ᓄᓇᓕᓐᓂᑦ. 
 
ᐊᕐᕌᓂ ᐅᐱᕐᖔᒥ ᐅᖃᖃᑎᖃᖃᑦᑕᓚᐅᖅᐳᑦ ᓄᓇᓕᓐᓂᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ 
ᓇᓗᓇᐃᖅᓯᓚᐅᖅᐳᑦ 7-ᓂᑦ ᓄᓇᓕᓐᓂᑦ ᓴᓇᓛᕆᐊᖏᑕ ᐅᒥᐊᒃᑯᕕᓐᓂᑦ. ᐅᓂᒃᑳᓕᐊᖅ ᑐᓂᔭᐅᓯᒪᓕᖅᐳᖅ 
ᐊᖓᔪᖅᑳᕐᒧᑦ ᑭᓯᐊᓂ ᐊᖓᔪᖅᑳ ᑭᐅᓯᒪᙱᒻᒪᑦ ᓱᓕ ᑖᒃᑯᐊ 7 ᓄᓇᓖᑦ ᓇᓗᓇᐃᖅᑕᐅᓯᒪᔪᑦ 
ᐅᒥᐊᒃᑯᕕᑦᑖᓛᕐᒪᖔᑕ. ᓂᕆᐅᑉᐳᒍᑦ ᑭᐅᔭᐅᓂᐊᕆᐊᖓ ᐊᖓᔪᖅᑳᕐᒧᑦ ᒫᓐᓇᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᓚᐅᕋᒪ ᐃᑉᐸᔅᓴᖅ ᐃᓱᒫᓘᑎᒋᓪᓗᒍ ᐊᖅᑯᑎᓕᕆᓂᖅ 
ᑭᒡᒐᑐᖅᑕᒃᑲ ᐃᓱᒫᓘᑎᖃᕐᒪᑕ. ᑮᓇᐅᔭᖅᑕᖃᖃᑦᑕᓚᐅᖅᓯᒪᒐᓗᐊᕐᒪᑦ ᐊᖅᑯᑎᓕᕆᓂᕐᒧᑦ ᑭᓯᐊᓂ 
ᑕᑯᖃᑦᑕᕈᓐᓃᕋᑦᑕ ᑎᑎᖅᑲᓃᑦᑐᓂᒃ ᑕᒪᑐᒥᖓ ᓇᓗᓇᓗᐃᖅᓯᔪᓐᓇᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂᑦ ᐊᖅᑯᑏᑦ ᐃᓗᐊᓃᑉᐳᑦ 
ᐊᑭᑐᔪᓂᑦ, ᐊᒻᒪᓗ ᐊᖏᕈᑕᐅᒌᖅᓯᒪᓪᓗᑎᒃ. $150-ᑕᐅᓴᓐ ᓇᓗᓇᐃᖅᑕᐅᓯᒪᕗᑦ ᐊᑐᖅᑕᐅᓂᐊᖅᑐᑦ ᓄᓇᓕᓐᓂᑦ 
ᐊᖅᑯᑎᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᓇᓗᓇᐃᖅᓯᕕᐅᓯᒪᙱᓇᑦᑕ ᐊᖅᑯᑎᑯᑖᒧᑦ ᒫᓂᑑᕙᒥ 
ᑭᕙᓪᓕᕐᒧᑦ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐃᑲᔪᖅᑐᒍᑦ ᑮᓇᐅᔭᑎᒍᑦ, ᑭᓯᐊᓂ ᐃᓚᖏᑦ 
ᐱᓕᕆᐊᖑᓗᐊᖅᑐᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᓇᓗᓇᐃᕐᓯᓯᒪᔪᒍᑦ ᑭᒃᑯᑦ ᖃᐅᔨᓴᕐᓂᐊᕐᒪᖔᑕ. ᑎᒥᐅᔪᖅ 
ᑕᐃᔭᐅᔪᖅ Essency-Lavolin ᐊᒻᒪᓗ ᖃᐅᔨᓴᕐᓂᖃᓛᖅᑐᑎᒃ ᐊᑐᕆᐊᑯᑖᑉ ᒥᔅᓵᓄᑦ ᑐᔅᓯᕋᐅᑕᐅᓯᒪᓪᓗᓂ ᒫᓂᑑᕙ 
ᑭᕙᓪᓕᐅᑉ ᐊᑯᓐᓂᖓᓂ. Essency-ᐊᑯᓐᓂᖓᓂ. ᖃᐅᔨᓴᖅᑕᐅᓛᖅᑐᖅ ᓇᒥ ᖃᓄᕐᓗ ᑲᒪᒋᔭᐅᒐᔭᕐᒪᖔᖅ ᐊᒻᒪᓗ 
ᐊᓯᓕᒫᖏᑦ ᑲᒪᒋᔭᐅᔭᕆᐊᓖᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐹᓇᐸᔅ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᐱᖅᑯᑎᖃᕈᒪᒐᒪ ᐃᖏᕐᕋᖃᑦᑕᖅᑐᓕᕆᓂᐅᑉ ᒥᔅᓵᓄᑦ, ᑭᓯᐊᓂ 
>>ᐸᑦᑕᑐᖅᑐᑦ ᐊᔪᐃᓐᓇᕈᒪᓪᓗᒋᑦ ᒪᓕᒐᓕᐅᖅᑎᓯ ᐅᕝᕙᓘᓐᓃᑦ ᐃᓕᓴᕆᔪᒪᓪᓗᒍ ᒪᐃᒃ ᐃᕐᓂᖅ 
ᒪᓕᒐᓕᐅᕐᕕᒦᑦᑐᖅ. ᒪᐃᒃ ᖃᐅᔨᒪᔭᐅᒻᒪᑦ ᐊᒥᓱᓄᑦ ᒪᓕᒐᓕᐅᕐᕕᒻᒦᑦᑐᓄᑦ ᐊᒻᒪᓗ ᖃᐅᔨᒪᔭᐅᓪᓗᓂ ᐅᕙᓐᓂᒃ 
ᓯᕐᓈᕋᔪᒻᒪᑦ, ᐊᒻᒪᓗ ᑕᐃᑲ ᐃᓪᓚᖅᑯᖅ ᐱᔾᔪᑎᒋᓪᓗᒍ ᖃᐅᔨᒪᒻᒪᑦ ᖃᓄᖅ ᐅᖃᐅᓯᖃᕐᒪᖔᕐᒪ. ᑐᙵᓱᑦᑎᒍᒪᕙᕋ 
ᒪᓕᒐᓕᐅᕐᕕᒻᒧᑦ, ᐊᒻᒪᓗ ᑕᑯᔭᕆᐊᔅᓴᖅ ᖁᕕᐊᓇᖅᑐᓂ. ᐊᒻᒪᓗ, ᑐᑭᓯᔪᖓ ᐃᒃᓯᕙᐅᑕᖅ, 21-ᕈᕋᑖᓚᐅᕐᖓᑦ 
ᐱᓇᓱᐊᕈᓯᐅᓗᐊᓕᖅᑐᖅ ᐊᓂᒍᕐᓯᒪᓕᕐᒥᔪᖅ, ᑕᐃᒪ ᓇᓪᓕᐅᓂᖅᓯᐅᑦᑎᐊᑐᔅᓴᐅᓂᖅᑯᑏᓚᔪᒪᕙᕋ.  
 
ᐃᒃᓯᕙᐅᑕᖅ, ᐃᖏᕐᕋᖃᑦᑕᖅᑐᓕᕆᓂᖅ ᐱᓪᓗᒍ, ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᕐᒥ ᐅᖃᐅᓯᖃᖅᑲᐅᒻᒪᑦ 
ᐱᐅᔪᐊᓗᒻᒥᒃ ᐅᖃᐅᓯᕆᔪᔭᕐᓂᒃ ᐊᖏᔪᖅᑳᕐᓗ ᑲᑎᒪᓕᕋᑖᖅᑎᓪᓗᑕ, ᐊᒻᒪᓗ ᑲᑦᑐᖓᐃᔪᓪᓗᓂ 
ᖃᐅᔨᒋᐊᕐᓂᐊᕐᓂᕋᖅᑐᓂ ᐅᓯᑲᑦᑕᖅᑎᓄᑦ ᐊᑭᓖᔭᕆᐊᖃᖅᐸᑦᑐᓄᑦ ᐊᑭᑐᔪᐊᓗᓐᓂᒃ ᐊᑭᓕᕆᐊᓕᓐᓂᒃ ᐊᒻᒪᓗ 
ᑖᒃᓰᔭᕈᑎᓂᒃ ᐋᖅᑭᑦᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᐊᒻᒪᓗ, ᖃᐅᔨᒪᔪᑎᑦ, ᐅᕙᓐᓄᑦ ᑕᒪᓐᓇ, ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᕐᒧᑦ ᓇᓗᓇᐃᕐᓯᓯᒪᒻᒪᑦ, ᓇᒻᒥᓂᖅ 
ᐃᓱᒪᕐᓱᑎᓐᓂᕐᖓᑕ ᑕᕆᐅᕐᔪᐊᓂᑦ, ᖃᐅᔨᒪᔪᑎᓂᓛᒃ, ᐆᑦᑑᑎᔅᓴᑲᓐᓂᑦᑎᐊᕙᒻᒥᒃ, ᑕᐃᔪᒪᒍᕕᐅᒃ ᓄᓇᓕᓐᓂᑦ 
ᐃᓄᒋᐊᓐᓂᖅᓴᓂᑦ ᒪᓕᒐᐅᓂᕋᕐᓗᒍ, ᑕᐅᕙᓂ ᐃᒻᒥᓂᒃ ᑲᒪᒋᑦᑎᐊᖅᑐᐊᓘᖃᑦᑕᕐᖓᑕ, ᐊᒻᒪᓗ ᐃᓚᖏᑦ ᑎᒥᐅᔪᑦ 
ᐃᓂᖃᐅᖅᑐᑎᒃ, ᐃᓱᒫᓗᒋᐊᖃᙱᑎᐊᖅᐸᑦᑐᑎᒃ.  
 
ᖃᐅᔨᒪᔪᑎᑦ, ᐃᓱᒪᒐᒪ, ᐅᕙᓐᓄᓪᓕ, ᑲᒪᓇᓪᓚᕆᑦᑐᒥᒃ ᐅᖃᐅᓯᐅᓯᒪᒻᒪᑦ ᑐᑭᑖᕈᑕᐅᓯᒪᓪᓗᓂ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑲᒪᒋᔭᖃᕐᓂᕋᖃᑦᑕᖅᑐᑎᒃ ᐊᖏᓂᖅᐹᓂᒃ ᑎᒥᐅᔪᓂᒃ ᐊᒻᒪᓗ ᐱᓕᕆᕕᐅᔪᓂᒃ ᑕᐅᕙᓃᑦᑐᓂᒃ, 
ᑭᓯᐊᓂ ᖃᐅᔨᒪᔪᑎᑦ, ᑐᑭᑖᕈᑎᖃᖅᑐᖃᖅᑐᒥᓂᐅᑎᓪᓗᒍ ᑕᐃᒫᒃ, ᖃᐅᔾᔨᐊᓚᙱᑎᐊᖅᑐᑎᒃ, 
ᐃᑉᐱᒍᓱᙱᓐᓂᑐᐃᓐᓇᖃᐃ, ᑕᐃᒫᒃ ᐃᓱᒪᒋᑐᐃᓐᓇᓕᕐᓚᕗᑦ, ᐊᑦᑐᐃᓂᖃᕐᖓᑦ ᑕᐃᒫᒃ ᐅᕙᑦᑎᓐᓄᑦ ᐅᑭᐅᖅᑕᖅᑐᒥ 
ᐊᕕᑦᑐᖅᓯᒪᕕᒦᑦᑐᑎᒍᑦ ᐊᒻᒪᓗ ᖃᐅᔨᒪᔪᑎᑦ, ᐊᒻᒪᓗ ᑭᓪᓕᖃᐅᖅᑎᓪᓗᒋᑦ ᐱᕕᔅᓴᕆᕙᑦᑕᕗᑦ 
ᐊᑭᓕᖅᓱᐃᔭᕆᐊᖃᖃᑦᑕᕋᑦᑕ ᐋᖅᑭᓱᖅᑕᐅᓂᐊᖅᑎᓪᓗᒋᑦ ᑭᓱᑐᐃᓐᓇᐃᑦ, ᑭᓱᓕᒫᑦ ᐱᕙᑦᑕᕗᑦ ᖃᓪᓗᓈᑦ 
ᓄᓇᖓᓐᓂᒃ ᐅᒥᐊᕐᔪᐊᒃᑯᑦ ᑭᓯᐊᓂ ᑎᑭᖃᑦᑕᕐᖓᑕ, ᐊᒻᒪᓗ ᐊᑭᖏᑦ ᖁᕝᕙᕆᐊᕐᓯᒪᓪᓗᑎᒃ ᐱᔾᔪᑎᒋᓪᓗᒋᑦ 
ᐊᑭᖏᑦ ᑖᒃᓰᔭᕈᑎᖏᓪᓗ. 
 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᖃᐅᔨᒪᔪᖓ ᐊᐱᕆᔪᒐᒃᑯ ᐊᖓᔪᖅᑳ ᑕᒪᑐᒪ ᒥᔅᓵᓄᑦ ᐊᒻᒪᓗ ᐊᐱᕆᓪᓚᕆᓪᓗᒍ ᑭᓯᐊᓂᐅᔪᒻᒪᑦ, ᐅᕙᓐᓄᑦ ᑕᒪᓐᓇ 
ᓂᙵᓇᓪᓚᕆᑦᑐᐊᓘᒻᒪᑦ ᑕᐃᒪᐃᓕᐅᖅᑐᖃᖅᑎᓪᓗᒍ, ᐊᒻᒪᓗ ᓱᓕ ᐊᖓᔪᖅᑳ ᐃᑲᔪᕈᒪᓂᐊᖅᑐᒍ 
ᖃᓄᑐᐃᓐᓇᑦᑎᐊᖅ ᐃᑲᔪᕈᑎᒋᔪᓐᓇᖅᑕᕐᓄᑦ, ᐅᕝᕙᓘᓐᓃᑦ ᐅᕙᒍᑦ ᐃᑲᔪᕈᑎᒋᔪᓐᓇᑕᑦᑎᓐᓄᑦ ᒪᓕᒐᓕᐅᖅᑎᐅᓪᓗᑕ 
ᒪᓕᒐᓕᐅᕐᕕᒻᒥ ᐃᑲᔪᕐᓗᒍ ᖃᐅᔨᑎᑦᑎᒐᓱᐊᖅᑎᓪᓗᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᐅᔾᔨᐊᓚᑦᑎᓪᓗᒋᑦ ᐊᒻᒪᓗ 
ᐃᑉᐱᓂᖅᑎᓪᓚᑦᑖᕐᓗᒋᑦ ᖃᓄᖅ ᐱᖃᑦᑕᕐᒪᖔᑦᑕ, ᐊᑦᑐᐃᓂᕆᕙᑦᑕᖓᓂᒃ ᐅᕙᑦᑎᓐᓄᑦ ᖃᓄᑎᒋ, ᑲᒪᓂᐊᖅᑯᒍᑦ 
ᐱᔪᓐᓇᕐᓂᓕᒫᑦᑎᓐᓂᒃ. ᑕᒪᓐᓇ ᐅᖃᐅᓯᕆᔭᕆᐊᖃᓪᓚᕆᖅᑲᐅᒐᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ, ᐃᖏᕐᕋᖃᑦᑕᖅᑐᓕᕆᓂᖅ ᐱᓪᓗᒍ, ᐊᑕᐅᓯᖅ ᐊᐱᖅᑯᑎᒐ ᐊᖓᔪᖅᑳᕐᒧᑦ, ᐱᔾᔪᑎᓕᒃ ᒥᑦᑕᕐᕕᓐᓂᒃ. 
ᐊᒻᒪᓗ ᑐᑭᓯᓯᒪᓪᓗᖓ ᒥᑦᑕᕐᕖᑦ ᑕᒫᓂ >>ᐸᑦᑕᑐᖅᑐᑦ ᕿᒥᕐᕈᔭᐅᑎᓪᓗᒋᑦ, ᑎᒃᑯᐊᖅᑕᐅᓂᖃᓪᓚᑦᑖᙳᓱᒻᒪᑦ 
ᓄᓇᕐᔪᐊᓕᒫᒥ ᒥᑦᑕᕐᕕᐅᓂᖓᓂᒃ ᐊᒻᒪᓗ ᐃᓱᒪᒋᑐᐃᓐᓇᖅᑐᒍ ᑎᒃᑯᐊᖅᑕᐅᓯᒪᓂᖓ ᐋᖅᑭᓯᒪᓕᖅᑲ, ᐅᕝᕙᓘᓐᓃᑦ 
ᕿᒥᕐᕈᑐᐃᓐᓇᖅᑲᑦ, ᐅᕝᕙᓘᓐᓃᑦ ᖃᓄᐃᓕᖓᕕᑕ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᐊᒻᒪᓗ ᑐᕌᓐᑐᑯᓐᓂᒃ ᑕᐱᖃᖅᑲᑦ, ᑲᔪᓯᑎᓕᖅᑲᕋ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᐅᖃᖅᑲᐅᔪᖓ ᐃᖃᓗᐃᑦ ᒥᑦᑕᖅᕕᖓ ᓄᓇᕐᔪᐊᓕᒫᒥᒃ 
ᖃᖓᑕᔫᒃᑯᕕᐅᒋᐊᖓᓐᓂᑦ. ᑕᐃᒫᒃ ᐅᖃᐅᔾᔭᓯᒪᒐᒪ. ᒪᒥᐊᓇᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ):. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅᑐᖅ ᐊᖓᔪᖅᑳᖃᕋᑦᑕ ᑎᑭᑦᑕᖅᓯᔨᒥᒃ ᑕᒫᓂ. ᐃᖃᓗᐃᑦ ᒥᑦᑕᖅᕕᖓ 
ᓄᓇᕐᔪᐊᓕᒫᒥᒃ ᖃᖓᑕᔫᒃᑯᕕᐅᒻᒪᑦ, ᐊᒻᒪ ᐊᓯᔾᔨᕆᐊᕈᑕᐅᓯᒪᔪᐃᑦ ᐊᑐᓕᖁᔭᐅᓯᒪᒻᒪᑕ ᖃᖓᑕᔫᓕᕆᓂᐅᔪᓄᑦ 
ᐱᔾᔪᑕᐅᑦᓱᓂ 9/11 ᖄᖅᑎᑦᓯᓂᐅᓚᐅᖅᓯᒪᔪᖅ ᐊᒻᒪ ᐊᓯᖏᓪᓗ ᖃᓄᐃᓐᓂᐅᓯᒪᔪᑦ. ᐃᓚᒋᐊᕈᑕᐅᓯᒪᔪᓃᑦ 
ᐱᑕᖃᖅᑳ ᓈᒻᒪᒋᔭᐅᓕᖁᔭᐅᔪᓂᒃ ᒥᑦᑕᕐᕕᑎᓐᓄᑦ ᐱᓯᒪᑦᓯᑦᓯᐊᕈᒪᓂᕐᒧᑦ ᑎᑭᕝᕕᒋᒋᐊᓕᖏᓐᓄᑦ? ᐊᓯᔾᔨᕆᐊᓕᓐᓃᑦ 
ᐱᑕᖃᖅᑳ ᓇᓗᓇᐃᖅᑕᐅᓯᒪᔪᓂᑦ ᐅᕝᕙᓘᓐᓃᑦ ᐋᖅᑭᕆᐊᕆᐊᓕᑦᑕᖃᖅᑳ ᐊᑦᑕᓇᖅᑕᐃᓕᒪᓂᕐᒧᑦ 
ᕿᒥᕐᕈᔭᐅᒋᐊᓕᓐᓂᑦ ᐱᔾᔪᑕᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᐅᕙᓐᓂᑦ ᑭᐅᒍᓐᓇᓂᖅᓴᐅᓂᐊᖅᑐᖅ 
ᑕᒪᑦᓱᒪᖓᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑯᓄᒃ.  
 
ᑯᓄᒃ (ᑐᓵᔨᒃᑯᑦ): ᐃᖃᓗᐃᑦ ᒥᑦᑕᖅᕕᖓ ᐱᔾᔪᑎᒋᑦᓱᒍ, ᕿᒥᕐᕈᕙᓪᓕᐊᔪᒍᑦ ᐊᑦᑕᓇᖅᑕᐃᓕᒪᒍᑕᐅᒐᔭᖅᑐᓂᒃ 
ᒥᑦᑕᖅᕕᐅᑉ ᐱᔾᔪᑕᐅᑦᓱᓂ ᓄᓇᐅᑉ ᐊᐳᖅᑕᕐᕕᖓ; ᐱᑕᖃᑦᓯᐊᖏᑦᑐᖅ, ᓴᓇᔭᐅᓯᒪᒻᒪᑦ ᓄᓇᕐᔪᐊᓕᒫᒥᒃ 
ᒥᑦᑕᕐᕕᐅᑦᓱᓂ, ᑭᓯᐊᓂ ᓄᓇᓕᐸᐅᔭᐅᒻᒪᑦ, ᐊᒥᓱᓂᒃ ᖃᖓᑕᔫᓂᑦ ᑎᑭᕝᕕᐅᖃᑦᑕᖅᒪᑦ ᓯᓚᕐᔪᐊᒥᒃ 
ᓇᑭᑐᐃᓐᓈᖅᓯᒪᔪᓂᑦ 9/11 ᖄᖅᑎᑦᓯᓂᐅᓚᐅᖅᓯᒪᔪᖅ, ᐱᔾᔪᑕᐅᓗᐊᖅᑐᖅ. ᕿᒥᕐᕈᒋᐊᖃᕋᑦᑎᒍ 
ᐊᑦᑕᓇᖅᑐᒦᑕᐃᓕᒪᑎᑦᓯᓂᖅ ᐊᒻᒪ ᖃᐅᔨᓴᐅᑎᓂᒃ ᐋᖅᑮᒋᐊᖃᕋᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᕆᐊᖅᑕᐅᓂᐊᖅᑐᑦ, ᐃᑲᔪᖅᑕᐅᒐᔭᖅᑭᑖ ᒐᕙᒪᑐᖃᒃᑯᓐᓄᑦ, ᐅᕝᕙᓗᑭᐊᖅ  

ᑲᒪᒋᐊᖃᓚᕆᑉᐸᕗᑦ ᒐᕙᒪᑐᖃᒃᑯᑦ ᒪᓕᒐᖏᑦᑎᒍᑦ. ᐃᓱᒪᑐᐃᓐᓇᖅᑐᖓ ᑮᓇᐅᔭᓂᒃ ᐱᑎᑕᐅᒐᔭᖅᒪᖔᑕ 
ᐊᑐᖅᑕᐅᖁᔭᖏᓐᓂᒃ ᒪᓕᒐᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥᒃ ᐊᐅᓪᓚᐅᑎᑦᓴᓕᕆᔩᑦ ᑮᓇᐅᔭᓂᒃ 
ᓇᓂᓯᒐᓱᐊᖅᑐᑦ ᐅᕙᑦᑎᓐᓄᑦ ᐃᑲᔫᑕᐅᒐᔭᖅᑐᓂᒃ, ᐊᑦᑕᖅᓇᖅᑐᒦᑕᐃᓕᑎᑦᓯᓂᕐᒧᑦ ᐃᖃᓗᐃᑦ ᒥᑦᑕᖅᕕᖓᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕆᐊᑦᓴᖓᓂᒃ ᑕᒪᓐᓇ ᐱᐅᔪᒻᒪᕆᒃ. ᐊᓯᖏᓐᓃᒃ ᐱᑕᖃᖅᑳ 
ᐊᑦᑕᓇᖅᑕᐃᓕᒪᓂᕐᒨᖓᔪᓃᑦ, ᕿᒥᕐᕈᕙᓪᓚᐃᔪᑦ ᖃᑦᓯᐅᓂᖏᓐᓂᒃ ᖃᖓᑕᔫᑦ ᒥᖃᑦᑕᕈᓐᓇᖅᓂᖏᓐᓂᒃ ᑕᒪᐅᖓ, 
17-ᖑᕙᓪᓚᐃᔪᑦ, ᐊᒻᒪ ᒥᒍᓐᓇᖅᑐᑦ ᑕᒪᐅᖓ, 11-ᓄᑭᐊᖅ, 17-ᓗᑭᐊᖅ ᐅᕝᕙᓘᓐᓃᑦ  
14 ᖃᖓᑕᔫᑦ ᕿᒥᕐᕈᔭᖏᑦ, ᐃᓘᓐᓇᑎᒃ ᐊᓯᐊᓅᖁᔭᐅᓯᒪᒻᒪᑕ.  
 
ᑕᐃᑲᓂ ᐅᓪᓗᕐᒥᒃ, ᒥᑦᑐᖃᓚᐅᖅᓯᒪ ᖏᖅᑐᖅ ᑕᒪᐅᖓ, ᑭᓯᐊᓂ ᖃᖓᑕᔫᖑᓚᐅᓯᒪᔪᖅ, ᐱᒍᓐᓇᓚᐅᖅᓯᒪᔭᕗᑦ. 
 
ᐱᑕᖃᖅᑳ, ᑕᑯᓗᒍ ᒥᑦᑕᕐᕕᒃ ᑕᒫᓂ, ᒥᑦᑕᕐᕕᒃ ᐱᔭᑦᓴᓕᒻᒪᕆᐊᓘᕙᒻᒪᑦ ᐊᒻᒪ ᐊᓯᖏᓐᓃᑦ ᐊᑦᑕᓇᖅᑕᐃᓕᒪᓂᕐᒧᑦ 
ᐱᑕᖃᖅᑳ ᐃᖅᑲᓇᐃᔭᖅᕕᐅᕙᑦᑐᓂᒃ ᕿᒥᕐᕈᔭᐅᔪᓂᑦ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑯᓄᒃ. 
 
ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑭᓗᐊᖅᓂᑯᖓᓄᑦ ᒥᑦᑕᕐᕕᐅᑉ ᐃᓪᓗᖁᑎᖓ, ᑕᐃᒪᐃᓐᓂᑯᖓᓄᑦ 
ᖃᑦᓰᓇᐅᔪᓂᑦ ᑎᑭᒍᓐᓇᖅᑐᖃᓚᕿᔪᖅ 9/11 ᖄᖅᑎᑦᓯᔪᖃᓚᐅᖅᓯᒪᑎᓪᓗᒍ. ᐱᑦᔪᑎᒋᓪᓗᒍ ᑲᓇᑕᐅᒥ ᒪᓕᒐᖏᑦ 
ᐊᒻᒪᓗ CARS , ᐊᓯᔾᔩᔭᕆᐊᖃᑦᑐᒍᑦ ᖃᖓᑕᓲᒃᑯᕕᒻᒥ. 
 
ᐸᕐᓇᒍᑎᓃᑦᑐᖅ ᒪᓕᒋᐊᖃᕋᑦᑕ ᐋᖅᑭᒃᑕᐅᓯᒪᔪᓂᒃ ᒐᕙᒪᑐᖃᒃᑯᓐᓂᑦ ᐊᒻᒪᓗ ᑮᓇᐅᔭᖅᑖᓂᐊᖅᑐᑕ 
ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳ ᓇᓚᐅᒃᑖᕈᓐᓇᖅᑲ ᖃᖓᒃᑯᓂᐊᕐᒪᖔᖅ? ᐃᖅᑲᐅᒪᔪᖓ 
ᐊᐱᖅᑯᑎᖃᑦᑐᖓ ᑖᔅᓱᒥᖓ ᐊᕐᕌᓂ ᐊᒻᒪᓗ ᓇᓗᓇᐃᖅᓯᔪᖃᓚᐅᖅᓯᒪᔪᖅ ᑕᐃᒃᓱᒪᓂ ᑕᒫᓂ ᐊᕐᕌᒎᒥ 
ᐸᕐᓇᒍᑎᒦᓐᓂᐊᕐᒪᑦ ᒐᕙᒪᑐᖃᒃᑯᓐᓄᑦ, ᓯᕗᓪᓕᐅᔾᔭᐅᓗᓂ ᒐᕙᒪᒃᑯᓐᓂᑦ ᐃᓱᒪᔅᓴᖅᓯᐅᕈᑎᒃᓴᐅᓗᓂ. 
 
ᐃᓱᒪᑐᐃᓐᓇᖅᑐᖓ ᑕᒪᓐᓇ ᐊᖏᖅᑕᐅᓚᐅᖅᓯᒪᒻᒪᖔᖅ ᑮᓇᐅᔭᖁᑎᑦᑎᒍᑦ ᐅᕝᕙᓘᓐᓅ ᓄᖅᑲᖓᑎᑕᐅᒻᒪᖔᖅ 
ᓱᓕ ᐊᕐᕌᒍᒃᑲᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᐃ ᖃᖓᑕᓲᒃᑯᕕᖏᑦ ᐃᓚᒋᔭᐅᔪᖅ 
ᐱᓕᕆᐊᖑᔪᓄᑦ ᐅᖃᕈᑎᒋᓯᒪᔭᕋ ᒐᕙᒪᑐᖃᒃᑯᑦ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᒥᓂᔅᑕᖓᓄᑦ ᐋᑐᕚᒦᑎᓪᓗᖓ 
ᑕᖅᑭᐅᓚᐅᖅᑐᓂ. ᓇᓗᓇᐃᖅᓯᕕᒋᓚᐅᖅᑕᕋ ᓴᐳᔾᔨᓂᕐᒨᖓᔪᓂᒃ, ᐊᑦᑕᓇᐃᖅᓯᒪᓂᕐᒨᖓᔪᓂᒃ ᐱᓯᒪᔭᑦᑎᓐᓂᒃ. 
 
ᓱᓕ ᑖᒃᓱᒪ ᑭᐅᓚᐅᖏᒃᑳᖓ ᖃᓄᐃᓕᐅᕈᑎᒋᓯᒪᓕᕐᒪᖔᕐᒥᓂᐅᒃ. ᐅᖃᐅᓯᕆᒃᑲᓂᕐᓂᐊᕐᒥᔭᕋ ᓱᓕ ᑖᒃᓱᒧᖓ 
ᑭᖑᓪᓕᕐᒥ ᑲᑎᒻᒥᒍᒃᑯ ᑕᖅᑭᐅᓂᐊᖅᑐᓂᖃᐃ. ᐊᐱᕆᓛᖅᐸᕋ ᑐᓴᖅᑎᑕᐅᔪᒪᓗᖓ ᖃᓄᐃᓕᐅᕐᓂᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ K-14, ᐊᑐᖅᑕᐅᔪᒪᔪᖅ ᐊᖅᑯᑎᑯᑖᓄᑦ ᐊᖏᔫᑎᓄᑦ ᐱᓕᕆᐊᒃᓴᖅ, 
ᐅᒥᐊᕐᔪᐊᖅ, ᐊᕐᕌᒎᓕᖅᑐᓂ ᑎᑭᖃᑦᑕᖅᓯᒪᔪᖅ ᑭᓯᐊᓂᓕ ᑕᒫᓂ ᐊᕐᕌᒍᒥ ᐱᑕᖃᖏᑎᐊᖅᑐᑦ ᑖᓱᒧᖓ. 
ᐃᓱᒪᑐᐃᓐᓇᖅᑐᖓᓕ ᐅᒥᐊᕐᔪᐊᖅ ᑭᕕᓐᓂᕐᒪᖔᖅ ᐅᕝᕙᓘᓐᓃᑦ ᖃᓄᐃᓕᔪᒥᓂᐅᒻᒪᑦ ᑕᐃᓐᓇ ᑮᓇᐅᔭᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᓕᕆᐊᖑᔪᑦ ᒫᓐᓇᐅᔪᖅ ᓄᖅᑲᖓᑎᑕᐅᔪᖅ. 
ᐅᓯᑲᑦᑕᖅᑐᓕᕆᔨᒃᑯᑦ ᑲᓇᑕᒥ ᐅᑕᖅᑭᔪᒪᓚᐅᕐᒪᑕ ᑭᓯᐊᓂ ᐱᖓᓱᑦ ᖃᖓᑕᓲᒃᑯᕖᑦ ᓴᓇᔭᐅᕙᓪᓕᐊᔪᑦ ᓴᓪᓕᓂ, 
ᐅᖅᓱᖅᑑᒥ ᐊᒻᒪᓗ ᒥᑦᑎᒪᑕᓕᒃᒥ ᐱᐊᓂᒃᑕᐅᑉᐸᑕ ᐊᓯᖏᓐᓂᒃ ᑕᑯᓇᓚᐅᖏᓐᓂᖏᓐᓂ ᐅᒥᐊᕐᔪᐊᕐᒧᑦ 
ᑮᓇᐅᔭᒃᑲᓂᕐᓂᒃ. ᑕᐃᓐᓇ ᐅᒥᐊᕐᔪᐊᖅ ᓇᒥᑭᐊᖅ ᑭᓴᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖓᓕ ᐊᖓᔪᖅᑳ ᓂᕆᐅᒻᒪᑦ ᑖᒃᑯᐊ ᐱᓕᕆᐊᒃᓴᐅᒧᑦ 
ᐱᐊᓂᒃᑕᐅᓂᐊᕐᕆᐊᖏᓐᓂᒃ ᐊᓯᖏᓐᓂᒃ ᐱᓕᕆᐊᔅᓴᓂᒃ ᓇᓗᓇᐃᖅᓯᓯᒪᔪᖃᒻᒪᑕ ᒐᕙᒪᒃᑯᓐᓂᑦ 
ᓴᖅᑭᑕᐅᒍᓐᓇᓂᐊᖅᑐᓂᒃ ᐊᒻᒪᓗ ᓇᓗᓇᐃᖅᑕᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ATB-ᑯᑦ ᒥᑦᑎᒪᑕᓕᒃᒥ ᐊᒻᒪᓗ ᓴᓪᓕᓂ 
ᐱᐊᓂᓕᖅᑐᐃᑦ. ᓱᓕ ᐊᖏᔫᑎᐅᖏᑦᑐᓂᒃ ᐱᓕᕆᐊᔅᓴᖅᑕᖃᑦᑑᒐᓗᐊᖅ ᑕᒪᒃᑮᓐᓂ. ᓴᓇᔭᐅᓂᖓᓕ ᐅᖅᓱᖅᑑᒥ 
ᓄᖅᑲᑦᑎᑕᐅᓯᒪᔪᖅ ᐅᑭᐅᒧᑦ. ᐱᒋᐊᒃᑲᓐᓂᕈᒫᓐᓂᐊᖅᑐᑦ ᒫᓐᓇᒫᕈᓗᒃ. ᓂᕆᐅᑦᑐᒍᑦ ᐱᐊᓂᒃᑕᐅᓂᐊᕐᕆᐊᖓᓂᒃ 
ᐅᐱᙵᔅᓵᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓚᐅᒃᑖᖅᑐᖃᕈᓐᓇᖅᑲ ᐃᒻᒪᖃ ᐅᑭᐊᒃᓵᖅ ᑕᑯᓇᓕᕈᑦᑕ ᐊᑭᑐᔪᓄᑦ 
ᑮᓇᐅᔭᖁᑎᓂᒃ ᐱᑕᖃᕐᓂᐊᖅᑐᖅ ᐅᒥᐊᕐᔪᐊᕐᒧᑦ ᑮᓇᐅᔭᓂᒃ ᐊᓯᖏᓐᓄᑦ ᓇᓗᓇᐃᖅᑕᐅᓯᒪᔪᓄᑦ 
ᓯᕗᓪᓕᐅᔾᔭᐅᔪᒃᓴᓄᑦ, ᓇᓗᓇᐃᖅᑕᐅᓯᒪᔪᑦ ᐱᓕᕆᕕᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳ. 

ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᓕᕆᕕᕗᑦ ᐋᔩᖃᑎᖃᕐᓂᐊᖅᑐᑦ 
ᐃᖏᕐᕋᔪᓕᕆᔨᒃᑯᖏᓐᓂᒃ ᑲᓇᑕᐅᑉ ᐱᑐᐊᑦᑎᐊᕈᑦᑎᒍᑦ ᑖᒃᑯᐊ ᐱᖓᓱᑦ ATBs ᐱᐊᓂᒃᓯᒪᔪᑦ. ᐃᒻᒪᖃ, 
ᐊᒥᓲᓂᔅᓴᓂᒃ ᑮᓇᐅᔭᖅᑖᕈᓐᓇᓂᐊᖅᑐᒍᑦ ᐃᖏᕐᕋᖃᑦᑕᖅᑐᓕᕆᔨᒃᑯ ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᐱᑕᖃᓚᐅᕐᖓᑦ, ᐅᑎᕈᑦᑕ ᒪᑉᐱᕐᓗᒍ, K-13-ᒧᑦ ᓄᓇᓕᓐᓂᑦ 
ᓈᓚᐅᑎᖃᕐᕕᓐᓄᑦ, ᐊᒻᒪᓗ $4.6 ᒥᓕᐊᓐᑕᖃᕐᓯᒪᓪᓗᓂ ᐊᕐᕌᓂ ᐊᑐᖅᑐᒥᕐᓂᕐᓄᑦ, ᐊᒥᓱᒃᑲᓐᓂᐊᕐᔫᓪᓗᑎᒃ 
ᐊᕐᕌᒎᔪᔪᒥ, ᐱᑕᖃᕋᓂ ᑕᒪᑐᒧᖓ ᐊᕐᕌᒍᒧᑦ.  
 
ᐃᓱᒪᑐᐃᓐᓇᖅᑐᖓ, ᓱᓇᓕᒫᑦᑎᐊᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᑦ ᑐᓂᔭᒥᓃᑦ ᐅᕙᑦᑎᓐᓄᑦ ᓄᖑᓯᒪᔪᕐᔫᔮᓕᕐᖓᑕ. 
ᐃᓱᒪᒋᑐᐃᓐᓇᕋᒃᑯ ᓇᓗᓇᐃᕐᓯᔭᕆᐊᖃᕐᒪᖔᖅ ᐊᖓᔪᖅᑳ ᑐᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᐊᖓᔪᖅᑳ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ, ᐃᓚᖏᑦ ᐋᔩᕈᑕᐅᕙᑦᑐᑦ 
ᓈᕝᑲᓇᑕᒃᑯᓐᓄᑦ ᐱᔭᕇᕐᓯᒪᔪᐃᓐᓇᐸᓘᒻᒪᑕ, ᑭᖑᓪᓕᖅᐹᒥ ᑐᔅᓯᕋᐅᑕᐅᓯᒪᔪᖅ ᑐᓂᔭᐅᔭᕇᕐᓯᒪᔪᖅ 
ᐊᖏᔪᖅᑳᖓᓐᓄᑦ ᓈᕝᑲᓇᑕᒃᑯᑦ. ᑲᑎᒪᔨᓄᑦ ᑐᓂᓯᒪᔭᐃᒃᓯᕙᐅᑕᖅ (ᑐᓵᔨᒃᑯᑦ): ᐊᒻᒪᓗ ᓂᕆᐅᑦᑐᒍᑦ 
ᑭᐅᔭᐅᓂᐊᕆᐊᔅᓴᖅ ᖃᖓᑐᐃᓐᓇᖅ. 
 
ᑭᓯᐊᓂ ᑮᓇᐅᔭᑦ ᓄᑖᖑᒐᔭᖅᑐᑦ, 2005/06 ᑮᓇᐅᔭᐅᒐᔭᖅᑐᑦ ᓈᕝᑲᓇᑕᒃᑯᓐᓂᒃ, ᑕᐃᒫᒃ ᒫᓐᓇ 
ᑮᓇᐅᔭᖅᑕᖃᙱᑦᑐᖅ, ᐋᔩᕈᑕᐅᔪᑦ ᑲᔪᑦᑎᐊᓂᖅᑲᑕ, ᑕᐃᒪ ᓴᖅᑭᕋᔭᖅᑐᑦ ᐊᐃᐳᕈᓪ 1-ᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᔪᖓ ᑕᑯᓪᓗᒋᑦ ᓈᓴᐅᑏᑦ ᐊᕐᕌᒍᓂᑦ ᐊᑐᕋᑖᕐᓯᒪᔪᓂᑦ $4.69 
ᒥᓕᐊᓐᒥᓂᐅᒻᒪᑕ ᐊᒻᒪᓗ ᐊᕐᕌᓂ $4.678 ᒥᓕᐊᓐᒥᓂᐅᓪᓗᑎᒃ ᐊᕐᕌᒎᑉ ᓯᕗᓂᐊ ᑕᑯᓪᓗᒍ, ᓂᕆᐅᑦᑐᒍᑦ 
ᐊᒥᓲᓂᖅᓴᐅᑦᑕᓛᕆᐊᖏᑦ ᑖᒃᑯᓂᖓ, ᐱᔾᔪᑎᒋᓪᓗᒍ ᐊᑭᖏᑦ ᐱᔨᑦᑎᕋᐅᑏᑦ ᖁᕝᕙᕆᐊᕐᓯᒪᔪᔅᓴᐅᒻᒪᑕ ᐊᒻᒪᓗ 
ᐊᕐᐸᐹᓪᓕᖅᓯᒪᒐᑎᒃ.  
 
ᑕᐃᒪ ᓂᕆᐅᓇᖅᑐᖅ ᑖᓐᓇ, ᐋᔩᖃᑎᒌᓐᓂᒃᑯᑦ ᐃᓕᖅᑯᓯᖃᖅᑯᒍᑦ ᖃᓄᐃᓕᐅᕐᓂᐊᕐᓂᕋᖅᑐᑕ 
ᑐᓂᔭᐅᑦᑎᐊᑐᐊᕈᑦᑕ ᓈᒻᒪᑦᑐᓂᒃ, ᑲᒪᒋᑦᑎᐊᓂᐊᕐᓗᒋᑦ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᑐᐃᓐᓇᐅᒻᒪᑦ, ᐱᕖᕈᒃᑲᕕᑦ. ᐃᕝᔭᕈᑕᐃᓚᒃ: 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᔪᖓ ᐊᖓᔪᖅᑳᕐᒧᑦ, ᑖᔅᓱᒪ ᐊᓯᐊᓂᒃ, 
ᐅᖃᐅᓯᖃᕈᒪᒐᒪ ᑐᓚᑦᑕᕐᕕᐅᕙᑦᑐᑦ ᒥᔅᓵᓄᑦ, ᐅᒥᐊᕐᔪᐊᖅ ᑎᑭᒻᒪᑦ, ᐊᑐᐃᓐᓇᐅᔪᙱᒻᒪᑦ, ᑕᐃᔅᓱᒪᓂ ᑳᓐᑐᕌᒃ 
ᐱᔭᕇᖅᑕᐅᓯᒪᔪᙱᒻᒪᑦ ᐱᔾᔪᑎᒋᓪᓗᒍ ᐊᖅᑯᑎᒋᔪᔭᖓ ᐊᓯᐊᓄᑦ ᓄᓇᓕᓐᓅᐸᓪᓕᐊᓪᓗᑎᒃ, ᓯᓚ ᐱᐅᔪᙱᒻᒪᑦ 
ᐃᖏᕐᕋᕕᒋᔭᕆᐊᔅᓴᖅ, ᑐᓚᔪᒻᒪᑕ ᖁᕐᓗᖅᑐᒧᑦ ᐊᒻᒪᓗ ᐱᔭᕇᖅᑕᐅᓯᒪᔪᒥᓂᐅᒐᒥ ᑐᓚᑦᑕᕐᕕᖓᑦ.  

ᐅᐱᕐᖔᒃᑯᑦ, ᐃᓄᐃᑦ ᐊᑲᕐᓴᖃᑦᑕᖏᒻᒪᑕ ᑐᓚᑦᑕᕐᕕᐅᑉ ᒥᔅᓵᓄᑦ ᐱᔾᔪᑎᒋᓪᓗᒍ ᐱᔭᕇᖅᑕᐅᓯᒪᙱᒻᒪᑦ, ᒪᓕᒐᖏᑦ.  
 
ᖃᐅᔨᒪᔪᒍᑦ, ᐊᑐᕆᐊᑦ ᓂᓚᐅᑎᓪᓗᒋᑦ ᓯᔾᔭᒥ, ᓂᓚᒃ ᐊᐅᓴᕋᐃᓐᓂᕐᓴᐅᓲᖑᒻᒪᑦ ᐊᐳᑎᖃᖅᑎᓐᓇᒍ, ᐊᒻᒪᓗ ᑖᓐᓇ 
ᑕᐃᔅᓱᒪᓂᐅᓚᐅᕐᓯᒪᔪᖅ ᐃᓄᒻᒥᑦ ᓯᑯᒃᑰᖅᑐᖃᖅᑐᒥᓂᐅᑎᓪᓗᒍ ᐅᐱᕐᖔᒃᑯᑦ.  
 
ᐊᒻᒪᓗ ᐊᑲᐅᒋᔭᐅᙱᑦᑐᒥᓂᐅᓪᓗᓂ ᐃᓱᒫᓘᑕᐅᓪᓗᓂᓗ ᐊᑐᕆᐊᑦ ᓂᓚᐅᑎᓪᓗᒋᑦ, ᓂᓚᓐᓂᒃ 
ᐊᑐᕆᐊᖑᓂᐊᖅᑐᓂᒃ ᐋᖅᑮᔪᒥᓂᐅᑎᓪᓗᒋᑦ, ᐱᔭᕇᖅᑕᐅᖃᑦᑕᕆᐊᓕᐅᒐᓗᐊᑦ ᐊᑐᕆᐊᑦ ᐊᐳᑎᖃᕐᓗᑎᒃ ᖄᖓᒍᑦ, 
ᑎᓯᓂᖅᓴᐅᖃᑦᑕᓂᐊᕐᖓᑦ ᐃᑳᕐᕕᒋᓂᐊᖅᑕᖓ ᓯᑭᑑᒃᑯᑦ, ᑕᐃᒪᐃᒻᒪᑦ ᐃᑳᕋᕐᓂᓂᖅᓴᐅᒋᐊᖃᖅᐳᑦ ᖃᒧᑕᐅᔭᕐᓄᑦ 
ᖁᕐᓗᖅᑐᕐᒥᑦ ᑰᖓ ᖁᐊᖃᑦᑕᕐᒪᑦ, ᓯᑯᐃᔭᖅᑎᑦᑎᓴᕋᐃᖃᑦᑕᕐᒪᑦ. ᐊᐱᖅᑯᑎᒐᓕ ᐊᐱᕆᔪᓐᓇᕐᒪᖔᔅᓯ 
ᑲᓐᑐᕌᖃᖃᑦᑕᖅᑐᓂᑦ ᐱᔭᕇᑦᑎᐊᖃᑦᑕᖁᓗᒋᑦ ᓯᑯᒥᑦ ᐊᖅᑯᑎᓕᐅᖅᑐᑦ ᐊᐳᑎᓕᖅᓱᖅᑕᐅᖃᑦᑕᕐᓗᑎᒃ 
ᐅᐱᕐᖓᔅᓵᒃᑯᑦ ᐊᑦᑕᕐᓇᖃᑦᑕᕐᒪᑕ ᐃᑳᕋᓱᐊᖅᑐᓄᑦ. 
 
ᑕᑯᔫᒻᒪᓪᓗ ᐅᑭᐊᒃᑯᕕᒃ ᐊᐱᖅᑯᑎᒋᔭᕋ ᑕᒪᓐᓇ ᐃᖏᕐᕋᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖓᔪᖅᑳ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᖅᑎᓐᓂᐊᖅᐸᕋ ᑐᖏᓕᕋ 
ᖃᐅᔨᑉᐸᓪᓗ ᓇᓗᓇᐃᖅᓯᒐᔭᖅᑐᓂ ᒪᓕᒐᓕᐅᖅᑎᓄᑦ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᖓᔪᖅᑳ ᑭᐅᔾᔪᑎᓐᓄᑦ. 
ᑲᑎᒪᖃᑎᒋᒃᑲᓐᓂᕈᒪᕙᕋ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ ᑭᐅᔾᔪᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑕᒪᓐᓇ ᐅᖃᐅᓯᕆᓯᒪᖅᑰᕋᒃᑯ, ᑐᓂᓯᓯᒪᓪᓗᓂ ᑎᑎᖅᑲᒥᑦ ᐊᐅᓚᑦᑎᔪᖅ ᑕᒪᑐᒥᖓ. 
ᐃᓅᓇᓱᐊᕆᐊᖓ ᐊᑭᑐᔪᒻᒪᕆᐅᒻᒪᑦ. ᐱᒋᐊᖅᑎᑦᑎᔪᖃᕈᓐᓇᖅᐸᑦ ᒪᓕᒐᓕᐅᕐᕕᒻᒥ ᐱᐅᒐᔭᖅᑐᒋᕙᕋ. 
ᐅᖃᓕᒫᕐᓂᐊᕋᒪ ᖃᓪᓗᓈᑎᑑᖓᔪᓂᑦ ᒫᓐᓇᕈᓗᒃ ᑐᑭᓯᒋᐊᕈᑎᓂᒃ ᐅᕙᑦᑎᓐᓄᑦ ᑐᓂᔭᐅᓚᐅᖅᑐᓂᑦ. 
 
ᒐᕙᒪᑐᖃᒃᑯᑦ 1996-97-ᒥ ᓴᖅᑮᓚᐅᕐᒪᑕ ᐅᑎᖅᑐᓂᑦ ᐊᑭᓕᐅᑕᐅᕙᑦᑐᓂᑦ, ᑐᓂᔭᐅᔪᓂᑦ ᐅᒥᐊᕐᔪᐊᒃᑯᑦ 
ᐱᔨᑦᓯᖅᐸᑦᑐᓄᑦ ᓯᑯᓯᐅᒻᒧᑦ ᐃᓚᑎᐅᓪᓗᒍ ᐊᖅᑯᑎᖏᓐᓂᑦ ᑲᒪᓂᐅᕙᑦᑐᓄᑦ ᐊᒻᒪᓗ ᓯᑯᐃᔭᐃᓂᕐᒧᑦ. 
ᐃᓚᐃᓐᓇᖏᓐᓂᑦ ᐅᖃᓕᒫᕐᓂᐊᕋᒪ. 
 
1997-ᒥ ᐃᒪᕐᒥᐅᑕᓕᕆᓂᕐᒧᑦ ᐱᔨᑦᓯᖅᑏᑦ ᐊᑭᒋᕙᑦᑕᖏᓐᓄᑦ ᒪᓕᒐᖅ ᐱᓕᒻᒪᓴᖅᑕᐅᓚᐅᕐᒪᑦ, ᓯᑯᓯᐅᑎᒃᑯᓐᓄᑦ 
ᐊᖏᔪᖅᑲᐅᑏᑦ ᖃᐅᔨᓚᐅᕐᒪᑕ ᐅᒥᐊᕐᔪᐊᑦ ᐱᔨᑦᓯᖃᑦᑕᖅᑐᑦ ᐅᑭᐅᖅᑕᖅᑑᑉ ᑲᓇᓐᓇᖓᓂ ᐊᐅᓪᓚᖃᑦᑕᕐᒪᑕ 
ᖃᓪᓗᓈᓂᑦ 60-ᖓᓐᓂᑦ. ᐊᐱᕆᓕᓚᐅᖅᐳᓪᓕ ᓯᔾᔭᒥᐅᑕᓕᕆᔨᒃᑯᑦ ᐅᖃᖃᑎᖃᖅᑐᑎᒃ ᐅᒥᐊᕐᔪᐊᓕᕆᔨᓂᑦ 
ᐸᕐᓇᐅᑎᓕᐅᖃᑦᑕᖁᓪᓗᒋᑦ ᐅᓯᔭᐅᓂᐊᖅᑐᓄᑦ, ᐊᑭᖃᕐᓂᐊᕐᓗᑎᒃ ᐊᑭᑭᓐᓂᖅᓴᐅᓗᑎᒃ ᑕᓐᑯᑦ ᑭᓛᒥᑐᒃᑯᑦ 
ᐊᑭᖃᕐᓗᑎᒃ. 

2000-ᒥ ᒪᓕᑦᑐᑎᒃ ᐊᖏᕈᑕᐅᓯᒪᔪᓂᑦ ᐊᑐᖅᑕᐅᓂᐊᖅᑐᓂᑦ, ᓯᔾᔭᒥᐅᑕᓕᕆᔨᒃᑯᑦ ᓇᓗᓇᐃᖅᓯᑲᓐᓂᓚᐅᖅᐳᑦ 
ᐅᓯᖃᑦᑕᕐᓂᐊᖅᑕᖏᑦ ᑭᓲᒻᒪᖔᑕ, ᐊᑭᑦᑐᕆᐊᕈᑕᐅᓪᓗᓂ ᖁᓖᕌᖅᑎᓗᐊᖅᑐᒥᑦ ᐅᒥᐊᕐᔪᐊᒃᑯᑦ ᐱᔨᑦᓯᖅᑕᕐᓄᑦ 
ᐅᑭᐅᖅᑕᖅᑑᑉ ᑲᓇᓐᓇᖓᓄᑦ. ᐊᑭᑦᑐᕆᐊᕈᑕᐅᔪᑦ ᑕᐃᒃᓱᒪᓂ ᓯᔾᔭᒥᐅᑕᓕᕆᔨᒃᑯᓐᓄᑦ ᓄᖅᑲᖓᑎᑦᑎᓂᕐᒧᑦ 
ᐊᑭᑦᑐᕆᐊᕈᑕᐅᔪᓄᑦ. ᑲᔪᓯᒋᐊᕐᓂᐊᕋᒪ ᐃᓚᖏᑦ ᖄᖏᕐᓗᒋᑦ. 
 
ᓯᔾᔭᒥᐅᑕᓕᕆᔨᒃᑯᑦ ᐅᖃᖅᓯᒪᕗᑦ ᐋᖅᑭᒋᐊᕈᑎᔅᓴᖅᑕᖃᙱᒻᒪᑦ ᐅᒥᐊᕐᔪᐊᒃᑯᑦ ᐱᔨᑦᓯᕐᓂᐅᕙᑦᑐᓄᑦ ᐊᑭᓂᑦ 
ᒫᓐᓇᐅᔪᖅ. ᑭᓯᐊᓂ ᒪᓕᙱᓚᖅ ᑕᒪᓐᓇ ᖃᓄᐃᓐᓂᓪᓚᑦᑖᖑᔪᓄᑦ. ᐅᑦᑑᑎᒋᓪᓗᒍ, ᑏᓰᕝᕙ 17, 2004-ᒥ 
ᓯᔾᔭᒥᐅᑕᓕᕆᔨᒃᑯᑦ ᓇᓗᓇᐃᖅᓯᓚᐅᖅᐳᑦ ᐋᖅᑮᒋᐊᖅᑐᑎᒃ ᐊᑐᖅᑕᐅᓂᐊᖅᑐᒥᑦ ᐊᑭᐅᔪᓄᑦ ᓂᕈᐊᖅᑕᐅᓯᒪᔪᓄᑦ 
ᐅᒥᐊᕐᔪᐊᕐᓄᑦ ᒍᕋᐃᑦ ᓚᐃᒃᔅᓂᑦ, ᐊᑕᐅᓰᓐᓇᕐᒥᑦ ᐊᑭᒥᑦ ᐊᑐᕈᓐᓇᖏᒻᒪᑕ, ᐱᓕᕆᐊᖑᕗᑦ ᒫᓐᓇᐅᔪᖅ 
ᓯᔾᔭᒥᐅᑕᓕᕆᔨᒃᑯᓐᓂᑦ ᐊᑐᖃᑦᑕᖅᑐᑎᒃ ᖃᓪᓗᓈᑦ ᓄᓇᖓᓐᓂᑦ. 
 
ᑕᐃᒪᐃᒻᒪᑦ, ᐃᒃᓯᕙᐅᑖᖅ, ᑖᒃᑯᐊ ᖃᐅᔨᒋᐊᖅᑕᐅᓇᓱᐊᖅᐳᑦ ᐊᑭᐅᔪᑦ ᐋᖅᑭᒋᐊᖅᑕᐅᖁᓪᓗᒋᑦ 
ᐅᑎᖅᑎᑕᐅᖃᑦᑕᕐᓗᑎᓪᓗ. ᑕᐃᒪᐃᒻᒪᑦ ᐊᐃᕆᕗᖓ ᐊᖏᕈᑎᖃᖁᓪᓗᒋᑦ ᑲᑎᒪᔩᑦ ᐱᒋᐊᖅᑎᑦᑎᖁᓪᓗᒋᑦ ᑕᒪᓐᓇ 
ᓄᖅᑲᖅᑎᑕᐅᖁᓪᓗᒍ ᐱᒻᒪᕆᐅᓪᓗᓂ ᐃᓕᓐᓄᑦ ᐊᖓᔪᖅᑳᖑᓪᓗᑎᑦ ᐊᒻᒪᓗ ᐅᖃᖃᑎᖃᖅᑎᓪᓗᑎᑦ ᐊᖓᔪᖅᑳᕐᒥᑦ. 
 
ᑕᒪᓐᓇ ᑐᓴᖅᑕᐅᖁᑐᐃᓐᓇᕋᑖᖅᐸᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᐅᕋᑖᙱᒻᒪᑦ. ᐊᑎᖅᑕᖃᕈᓐᓃᕋᒪ ᐅᖃᕈᒪᓯᒪᔪᓂᑦ. ᒪᑉᐱᒐᕐᒦᑉᐳᒍᑦ 
12. ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᓇᐃᓈᖅᓯᒪᔪᑦ ᐊᒡᒍᖅᓯᒪᔪᑦ. ᑲᑎᑦᑐᒋᑦ 
ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ, $16-ᒥᓕᐊᓐ 884-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: K-13, 14. ᒪᑉᐱᒐᖅ 4, ᒪᑭᒪᓇᓱᐊᖅᑐᓕᕆᓂᖅ ᐃᖏᕐᕋᖃᑦᑕᖅᑐᓕᕆᓂᕐᓗ. ᐱᓕᕆᕕᒻᒥ. 
ᓇᓗᓇᐃᔭᕐᓯᒪᓂᖏᑦ ᐊᑭᓕᖅᓲᑕᐅᕙᑦᑐᑦ. ᑲᑎᑦᑐᒋᑦ ᐊᐅᓚᓃᑦ ᐊᐅᓚᐃᓐᓇᖅᑎᑕᐅᓂᖏᓪᓗ, $44,664,000. 
ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᐊᖏᖃᑎᒌᑉᐱᑖ ᒪᑭᒪᓇᓱᐊᖅᑐᓕᕆᓂᕐᒧᑦ ᐃᖏᕐᕋᖃᑦᑕᖅᑐᓕᕆᓂᕐᒧᓪᓗ ᐱᔭᕇᕐᖓᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑭᖑᓪᓕᖅᐹᒥ ᐅᖃᐅᓯᔅᓴᖃᖅᑭᑦ ᑮᓇᐅᔭᑐᕈᑎᔅᓴᐃᑦ ᐱᓪᓗᒋᑦ 
ᐱᓕᕆᕕᔅᓯᓘᓐᓃᑦ; ᐱᕕᖄᕐᔪᑉᐳᑎᑦ. ᖁᔭᓐᓇᒦᒃ.  
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑕᐅᓯᒪᔪᑦ ᐊᒻᒪᓗ ᐅᖃᐅᓯᐅᓯᒪᔪᑦ 
ᑎᑎᕋᖅᑕᐅᓯᒪᒻᒪᑕ ᐊᒻᒪᓗ ᑎᑎᕋᕐᑕᐅᓪᓗᑎᓪᓗ ᐃᖅᑲᓇᐃᔭᖅᑎᖁᑎᓐᓄᑦ. ᓇᓗᙱᓐᓇᒪ ᖃᐅᔨᒋᐊᕐᓂᐊᕋᒃᑭᑦ 
ᐋᖅᑭᒋᐊᕐᓗᒋᓪᓗ, ᐊᒻᒪᓗ ᐅᖃᐅᓯᕆᕋᑖᖅᑕᓯ ᑐᓴᖅᑕᐅᑎᐊᖅᑐᑎᒃ. ᖁᔭᓐᓇᒦᖅᑲᒃᑲ ᒪᓕᒐᓕᐅᖅᑏᑦ 
ᐊᐱᖅᓱᐸᖅᑲᐅᒻᒪᑕ ᐊᒻᒪᓗ ᖁᔭᓐᓇᒦᖅᑐᒋᑦ ᐃᖅᑲᓇᐃᔭᖅᑎᖁᑎᒃᑲ ᐃᑲᔪᖃᑦᑕᕐᖓᑕ ᐅᕙᓐᓂᒃ ᑕᕝᕙᓂ 
ᐃᔅᓯᕙᑎᓪᓗᖓ ᑭᐅᖃᑦᑕᑎᓪᓗᖓ ᐊᐱᖅᑯᑎᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐊᖓᔪᖅᑳ. ᖁᔭᓐᓇᒦᕈᒪᒻᒥᔭᒃᑲᑦᑕᐅᖅ ᐃᖅᑲᓇᐃᔭᖅᑎᖁᑎᑎᑦ. ᐊᐱᕆᔪᒪᔭᕋ 
ᐊᖓᔪᖅᑳ ᑕᐹᕐᔪᒃ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᓯᕗᓪᓕᖅᐹᒥ ᐅᖃᐅᓯᖃᖁᓪᓗᒍ.  
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᑦᑐᖓ ᐅᓂᒃᑲᐅᑎᖃᕆᐊᔅᓇᖅ 
ᑐᔅᓯᕋᐅᑕᐅᓯᒪᔪᓂᒃ ᓇᓚᐅᑦᑖᖅᑕᐅᓯᒪᓪᓗᐊᑕᖅᑐᓂᒃ ᐊᒻᒪᓗ ᐱᓕᕆᓂᕐᒧᑦ ᐸᕐᓇᐅᑕᐅᓯᒪᔪᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 2005-ᒧᑦ 2006-ᒧᑦ.  
 
ᐃᒃᓯᕙᐅᑕᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓂᔭᐅᓯᒪᒻᒪᑕ $19.4 ᒥᓕᐊᓐᓂᒃ ᑖᒃᑯᐊᓗ ᐊᒥᓱᕈᕆᐊᕐᓯᒪᓂᖃᖅᑐᑎᒃ 
7.6 ᐳᓇᓐᒥᒃ $1.9 ᒥᓕᐊᓐᓂᒃ ᐊᕐᕌᓂᐅᓚᐅᖅᑐᖅ ᑮᓇᐅᔭᑐᕈᑎᔅᓴᐅᓚᐅᖅᑐᑦ ᓴᓂᐊᓂ. 87.5 
ᐃᖅᑲᓇᐃᔭᖅᑎᖁᑎᕗᑦ, ᐱᖃᓯᐅᑎᓪᓗᒋᑦ 14 ᐊᖏᔪᖅᑳᖑᓂᕐᒧᑦ ᐃᓕᓐᓂᐊᖅᑐᑦ ᐃᓂᖃᐅᖅᑐᑎᒃ ᒐᕙᒪᒃᑯᑦ 
ᐱᓕᕆᕕᖁᑎᖏᓐᓂ ᓇᒥᓕᒫᖅ.  
 
ᑐᕌᒐᕗᑦ ᐋᖅᑮᔪᒪᓪᓗᑕ ᐱᓕᕆᐊᖑᓂᐊᖅᑐᓂᒃ ᐱᔨᑦᑎᕋᐅᑎᐅᓂᐊᖅᑐᓂᓪᓗ ᐊᑯᓂ-ᐊᑐᕐᓂᐊᖅᑐᓂᒃ 
ᐃᑲᔫᑎᖃᕐᓂᐊᖅᑐᓂᒃ ᓄᓇᕗᒻᒥᐅᓄᑦ. ᑕᕝᕙᓴᐃᓐᓇᕐᓗ, ᐊᒥᓱᕈᖅᑎᒋᐊᕋᔭᖅᑕᕗᑦ ᑭᒡᒐᑐᖅᑕᐅᓂᖓᑦ ᐃᓄᐃᑦ 
ᓄᓇᕗᑦ ᒐᕙᒪᒃᑯᖏᓐᓂ. ᓯᕗᓕᖅᓰᓇᕐᓂᐊᖅᑐᒍᑦ ᐊᑐᓕᖅᑎᑦᑎᕙᓪᓕᐊᓂᕐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᒻᒥᑦ, ᐱᓕᕆᖃᑎᖃᕐᓂᒃᑯᑦ ᐱᓕᕆᕕᐅᔪᓕᒫᓂᒃ ᐋᖅᑮᓇᓱᐊᕐᓗᑕ ᓇᓗᓇᐃᔭᕐᓯᒪᑦᑎᐊᓂᕐᓴᒥᒃ ᐸᕐᓇᐅᒻᒥᑦ, 
ᑐᕌᕐᕕᔅᓴᓂᒃ ᐊᒻᒪᓗ ᑲᑐᔾᔨᓗᑕ ᑭᐅᔪᓐᓇᕐᓂᖃᑦᑎᐊᕐᓗᑕ. ᐋᖅᑮᒐᔭᖅᑐᒍᑦ ᐊᒻᒪᓗ ᐊᑐᓕᖅᑎᑦᑎᓗᑕ 
ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᐱᓕᕆᖃᑎᒌᖑᒐᔭᖅᑐᓂᒃ ᐊᑐᖅᑎᑦᑎᒋᐊᒃᑲᓂᕐᓗᑕ 
ᐃᖅᑲᓇᐃᔭᖅᑎᑦᑎᓂᕐᒥᒃ ᐃᓕᓐᓂᐊᑎᑦᑎᓂᕐᒥᓪᓗ ᐱᓇᓱᐊᕋᔅᓴᓂᒃ ᐊᑎᖃᖃᑕᐅᔪᓄᑦ. ᐊᒥᓱᕈᕆᐊᕐᓯᒪᑎᓪᓗᒋᑦ 
ᑖᒃᑯᐊ, ᐅᔾᔨᕈᓱᑦᑎᑦᑎᒋᐊᕐᓂᖅ ᐊᒻᒪᓗ ᐋᖅᑭᒋᐊᕆᓂᖅ ᑐᓴᐅᒪᖃᑦᑕᐅᑎᖃᑎᖃᖃᑦᑕᓂᕐᒥᒃ, ᐱᓕᕆᕕᒃ 
ᖃᐅᔨᒪᒋᐊᕐᓂᐊᖅᑐᑦ ᒐᕙᒪᒃᑯᓐᓂᒃ ᐱᓇᓱᐊᕋᔅᓴᓕᒫᑦ ᖃᐅᔨᒪᔭᐅᑦᑎᐊᕋᓗᐊᕐᒪᖔᑕ ᐊᑎᖃᖃᑕᐅᔪᓄᑦ. 29 
ᐳᓴᓐᖃᐃ ᐅᕝᕙᓘᓐᓃᑦ $5.6 ᒥᓕᐊᓐᓂ ᐱᓕᕆᕕᐅᑉ ᑮᓇᐅᔭᑐᕈᑎᔅᓴᖏᓐᓂ ᐃᓕᔭᐅᖃᑦᑕᖅᑐᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒧᑦ.  
 
ᐊᕝᕙᐸᓗᖏᑦ ᐅᕝᕙᓘᓐᓃᑦ $9.3 ᒥᓕᐊᓐ ᐱᓕᕆᕕᐅᑉ ᑮᓇᐅᔭᑐᕈᑎᔅᓴᖏᑦ ᐃᓕᔭᐅᖃᑦᑕᖅᑐᑦ ᐊᑐᕐᓂᖃᖅᑐᒧᑦ 
ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᑖᖃᑦᑕᓂᕐᒥᒃ ᐃᖅᑲᓇᐃᔭᐃᓐᓇᑎᑦᑎᖃᑦᑕᓂᕐᒧᓪᓗ ᐱᓕᕆᐊᕐᒧᑦ. 
ᕿᓂᖃᑦᑕᐃᓇᕐᓂᐊᖅᑐᒍᑦ ᐋᖅᑭᒋᐊᕈᑎᔅᓴᓂᒃ ᐊᑕᐅᑦᑎᒨᖅᑕᐅᓯᒪᔪᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᔨᑦᑎᕋᐅᑎᓂᒃ. 
ᓄᑖᑦ ᒪᓕᒐᐃᑦ ᐱᔨᑦᑎᕋᕐᓂᕐᒧᑦ ᓴᖅᑭᖅᑕᐅᓯᒪᓕᖅᑐᑦ ᑭᐅᑦᑎᐊᖃᑦᑕᓂᖅᓴᐅᖁᓪᓗᒋᑦ ᐊᒻᒪᓗ 
ᐋᖅᑭᑎᐊᕐᓯᒪᓂᖅᓴᐅᖁᓪᓗᒋᑦ ᐱᔨᑦᑎᕋᐅᑎᒋᕙᑦᑕᕗᑦ.  
 
ᐃᖅᑲᓇᐃᔭᕐᕕᒋᔭᐅᔪᖅ ᑲᔪᓯᕙᓪᓕᐊᖏᓐᓇᖅᑐᖅ ᐃᖅᑲᓇᐃᔭᖅᑎᖁᑎᑖᕐᓂᕐᒧᑦ ᓴᖅᑭᖅᓯᕙᓪᓕᐊᓂᕐᒥᒃ ᐊᒻᒪ 
ᓇᓗᓇᐃᖅᓯᔾᔪᑎᓂᒃ ᐊᑐᐃᓐᓇᐅᑎᑦᓯᓂᕐᒥᒃ ᐃᖅᑲᓇᐃᔭᖅᑎᖁᑎᑖᖑᒐᓱᐊᖅᑐᓄᑦ ᐃᓘᓐᓇᖏᓐᓄᑦ ᒐᕙᒪᒃᑯᓐᓂᒃ 
ᐃᖅᑲᓇᐃᔭᕐᕕᐅᔪᓂᑦ, ᓇᓗᓇᐃᖅᓯᑦᓯᐊᓂᕐᒥᒃ ᐱᐅᔪᒥᒃ ᐊᑐᐃᓐᓇᐅᑎᑦᓯᓂᒃᑯᑦ ᓯᕗᓪᓕᐅᔾᔨᓂᒃᑯᑦ 
ᐃᖅᑲᓇᐃᔭᖅᑎᑖᕋᓱᐊᓂᕐᓂᒃ ᐱᖁᔭᐅᔪᓂᒃ ᐊᑐᐃᓐᓇᐅᑎᑦᓯᓂᐅᕗᖅ ᐃᖅᑲᓇᐃᔭᖅᑎᖁᑎᑖᕋᓱᐊᓂᕐᒥᒃ 
ᓄᓇᖃᖅᑳᓯᒪᔪᓂᒃ. 
 
ᑮᓇᐅᔭᐃᑦ ᓴᓂᕐᕙᑦᑕᐅᓯᒪᔪᑦ ᐅᐱᕐᖔᒃᑯᑦ ᐃᓕᓐᓂᐊᕐᑎᓂᒃ ᐃᖅᑲᓇᐃᔭᖅᑎᖁᑎᖃᕐᓂᕐᒧᑦ ᖁᕝᕙᕆᐊᖅᑕᐅᓯᒪᔪᖅ 
$250,000. ᒪᓕᒐᓕᐅᖅᑏᑦ ᑲᑎᒻᒪᔨᖏᑦ ᐊᖏᖅᓯᒪᕗᑦ ᐊᑐᓕᖁᔭᐅᓯᒪᔪᓄᑦ ᐊᓯᔾᔨᕆᐊᕆᒍᒪᑦᓱᑎᒃ ᐱᒍᓐᓇᖅᑐᓂᒃ 
ᐊᒻᒪ ᐊᐅᓚᑦᓯᔨᐅᔪᓂᒃ. 
 
ᑮᓇᐅᔭᐃᑦ ᓴᓂᕐᕙᑦᑕᐅᓯᒪᔪᑦ ᐊᖏᓪᓕᒋᐊᖅᑕᐅᓂᖏᓐᓄᑦ, ᓄᑖᓄᑦ ᐃᖅᑲᓇᐃᔮᑦᓴᐅᔪᑦ, ᑲᔪᓯᓂᖃᐃᓐᓇᓚᖓᔪᒍᑦ 
ᐃᓕᓐᓂᐊᑎᑦᓯᓂᕐᒥᒃ ᐃᖅᑲᓇᐃᔮᑦᓴᐅᔪᓄᑦ ᐅᕕᒃᑲᖏᓐᓄᑦ ᓄᓇᕘᒥᐅᑦ. $4.5 ᒥᓕᐊᙳᔪᑦ ᐅᕝᕙᓘᓐᓃᑦ 23 
ᐳᓴᙱᑦ ᑮᓇᐅᔭᐃᑦ ᐊᑐᖅᑕᐅᒍᓐᓇᖅᓂᖏᓄᑦ ᓴᓂᕐᕙᑦᑕᐅᓯᒪᕗᑦ ᐃᖅᑲᓇᐃᔭᖅᑎᓄᑦ ᖃᓄᐃᖏᑦᓯᐊᓂᕐᓄᑦ, 
ᐃᖅᑲᓇᐃᔭᖅᑎᓅᖓᔪᓄᓪᓗ ᐊᒻᒪ ᐃᖅᑲᓇᐃᔮᒧᑦ ᖃᐅᔨᓴᖅᑕᐅᒍᑕᐅᕙᑦᑐᓄᑦ. 
 
ᐃᖅᑲᓇᐃᔭᕐᕕᐅᔪᖅ ᑲᔪᓯᖏᓐᓇᓚᖓᕗᖅ ᐊᑐᐃᓐᓇᐅᑎᑦᓯᓂᕐᒥᒃ ᖃᓄᐃᖏᑦᓯᐊᕐᓂᕐᒧᑦ ᐊᑐᐃᓐᓇᐅᑎᑦᓯᓂᕐᒧᑦ 
ᐊᕐᕌᒍᓕᒫᒥᒃ ᐃᓕᓐᓂᐊᒐᒃᓴᓂᒃ ᐊᒻᒪ ᐃᓕᓐᓂᐊᕐᑕᐅᔪᒃᓴᓂᒃ ᐱᕚᓪᓕᕈᑕᐅᒐᔭᖅᑎᓪᓗᒋᑦ ᐃᖅᑲᓇᐃᔭᖅᑎᓂᒃ 
ᖃᓄᐃᖏᖁᔨᓂᕐᒧᑦ, ᐊᒻᒪ ᐊᑦᑕᓇᖏᑦᑐᒦᖁᔨᓂᕐᒧᓪᓗ ᐃᖅᑲᓇᐃᔭᕐᕕᐅᔪᓂᑦ. 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑮᓇᐅᔭᓕᕆᓐᓇᐅᑉ ᐊᕐᕌᒎᒋᓛᖅᑕᖓᓂᑦ, ᐃᖅᑲᓇᐃᔭᖅᕕᐅᔪᖅ ᐱᒋᐊᓛᓕᖅᒥᔪᑦ ᐊᐃᕙᒍᑎᖃᕐᓗᑎᒃ ᓄᑖᒥᒃ 
ᐊᖏᖃᑎᒌᒍᑎᒥᒃ ᓄᓇᕘᒥ ᐃᓕᓐᓂᐊᑎᑦᓯᔨᓄᑦ ᑲᑐᔾᔨᖃᑎᒌᓄᑦ ᐊᖏᖃᑎᒌᒍᑕᐅᓯᒪᔪᖅ ᓈᒍᒫᓐᓂᐊᖅᒪᑦ ᔫᓂ 
30, 2005. 
 
ᕿᒥᕐᕈᔭᐅᓂᖓ ᐃᖅᑲᓇᐃᔭᕐᑏᑦ ᒐᕙᒪᒃᑯᓐᓂᑦ ᒪᓕᒐᖓᑦ ᐱᔭᕇᖅᑕᐅᓛᖅᑐᖅ 2005/06 ᒪᓕᑦᑕᐅᔭᕆᐊᓖᑦ 
ᐊᔾᔨᒋᓂᐊᕐᒪᐅᒃ, ᐱᖁᔭᐃᓪᓗ ᐊᒻᒪ ᐱᒐᓱᐊᕐᓂᖏᑦ ᓄᓇᕘᒥ ᒐᕙᒪᒃᑯᑦ. ᑲᔪᓯᓂᖃᐃᓐᓇᖅᓚᖓᒻᒥᔪᒍᑦ 
ᖃᐅᔨᓴᖅᑕᐅᓂᖏᓐᓂᒃ ᐃᖅᑲᓇᐃᔮᕆᔭᐅᔪᑦ ᐃᓗᓕᖏᓐᓂᒃ ᐲᖅᓯᒍᒪᓂᕐᒥᒃ ᐊᐳᕈᑕᐅᕙᑦᑐᓂᒃ ᐊᒻᒪ 
ᐱᕚᓪᓕᑎᑦᓯᒐᓱᐊᖅᓱᑕᓗ ᐃᓚᒋᔭᐅᑎᑦᓯᓂᕐᒥᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᓪᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔮᖏᓐᓄᑦ. 
 
ᐃᓕᓐᓂᐊᕋᑦᓴᐅᔪᑦ ᐱᔨᑦᓯᕋᕐᕕᐅᔪᓪᓗ ᐃᖅᑲᓇᐃᔭᖅᕕᐅᔪᑦ ᐃᑲᔪᖅᑐᑦᓯᐊᖅᑐᑦ ᑎᑭᑕᐅᒐᓱᐊᖅᑐᓂᑦ ᐊᒻᒪ 
ᓯᕗᓪᓕᐅᔭᐅᒋᐊᓕᓐᓂᑦ ᓇᓗᓇᐃᔭᖅᑕᐅᓯᒪᔪᑦ ᐱᓇᓱᐊᕐᑕᕗᑦ, ᐃᓕᖅᑯᓯᖏᓐᓂᓪᓗ ᐃᓄᐃᑦ ᖃᐅᔨᒪᑦᓯᐊᖅᓱᑎᒃ 
ᐊᑐᖅᓱᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᑲᔪᓯᑎᑦᓯᒋᐊᕐᓂᑎᓐᓂᒃ ᐱᓕᕆᐊᑎᓐᓂᒃ ᓴᖅᑭᖅᓯᒐᓱᐊᕐᓂᑎᓐᓂᒃ 
ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓂᒃ ᒪᓕᒐᖓᓐᓂᒃ ᐊᒻᒪ ᐊᑐᐃᓐᓇᐅᑎᑦᓯᓂᕐᒥᒃ ᐃᖅᑲᓇᐃᔭᕐᑎᓄᒃ ᑲᒪᒋᐊᕈᑎᑦᓴᓂᒃ 
ᐃᑲᔪᖅᑐᓂᕐᒥᒃ ᒐᕙᒪᒃᑯᑦ ᓄᓇᕘᒥ ᐃᖅᑲᓇᐃᔭᕐᕕᖏᓐᓄᑦ ᐊᒻᒪ ᑎᒥᐅᔪᓄᑦ. 
 
ᐱᒋᐊᖃᕋᔭᖅᑐᒍᑦ ᓇᓗᓇᐃᔭᖅᑕᐅᓯᒪᔪᓂᑦ ᖃᑦᓯᐅᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. (ᑐᓵᔨ ᓄᖅᑲᖅᐳᖅ) ᐃᒃᓯᕙᐅᑕᖅ 
ᑲᑎᒪᔨᕋᓛᖑᐃᓐᓇᓂᐊᖅᑐᓄᑦ ᐅᖃᐅᓯᒃᓴᖃᖅᐹ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᕕᐊᓱᑉᐳᖓ ᐅᖃᐅᓯᖃᕆᐊᖓ ᑲᑎᒪᔨᕋᓛᑦ 
ᐅᖃᐅᓯᕆᓯᒪᔭᖏᓐᓂᑦ 2005-06-ᒧᑦ ᓇᓚᐅᑦᑖᖅᑕᐅᓯᒪᔪᓂᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᑲᑎᒪᔨᕋᓛᑦ ᐅᖃᖅᓯᒪᕗᑦ ᑖᒃᑯᐊ ᐱᑕᖃᖁᔭᐅᔪᑦ 2005-06-ᒥ ᑮᓇᐅᔭᑎᒍᑦ ᐸᕐᓇᐅᑎᓂᑦᓱ ᒥᓂᔅᑕᐅᕝᕕᒻᒧᑦ 
$19,396,000-ᖑᒻᒪᑕ. 79%-ᓂᒃ ᐊᖏᓪᓕᒋᐊᖅᑐᑎᒃ ᒥᓂᔅᑕᐅᕝᕕᐅᑉ ᐱᒋᐊᕈᑎᒋᓚᐅᖅᑕᖏᓐᓂᓂᑦ 1999-2000-
ᒥ ᑮᓇᐅᔭᑎᒍᑦ ᐸᕐᓇᐅᑎᓂᑦ ᑐᓂᔭᐅᓯᒪᔪᑦ $10,836,000 ᐊᒻᒪᓗ 7%-ᒥᑦ ᐊᖏᓪᓕᐊᖅᑐᑎᒃ 2004-05-ᒥᓂᑦ 
ᓇᓚᐅᑦᑖᖅᑕᐅᓯᒪᔪᓂᑦ ᒥᓂᔅᑕᐅᕝᕕᒻᒧᑦ. 
 
ᑲᑎᒪᔨᕋᓛᑦ ᐅᖃᖅᓯᒪᕗᑦ ᓄᓇᕗᒻᒥ ᒐᕙᒪᒃᑯᑦ ᐃᓐᓄᔅᓯᒪᙱᒻᒪᑕ ᐃᖅᑲᓇᐃᔮᑦ 20%-ᓂᒃ. ᐊᑕᐅᓰᓐᓇᖅ 
ᑕᓪᓕᒪᓂᑦ ᐃᖅᑲᓇᐃᔮᖑᐃᓐᓇᕐᓂᐊᖅᑐᓂᑦ ᓄᓇᕗᒻᒥ ᒐᕙᒪᒃᑯᓐᓄᑦ ᐃᓐᓄᔅᓯᒪᕗᑦ. 42%-ᒦᑦᑐᑎᒃ 
ᐃᓐᓄᔅᓯᒪᙱᑦᑐᑦ ᐃᖃᓗᓐᓂ, 240-ᒦᑦᑐᑎᒃ ᐃᓐᓄᔅᓯᒪᙱᑦᑐᑦ ᐃᖅᑲᓇᐃᔮᑦ. ᑕᓪᓕᓪᒪᐃᑦ ᐊᕐᕌᒍᐃᑦ ᓈᓕᖅᑐᑦ, 
ᔮᓐᓄᐋᕆ 2000-ᒥ, ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔮᑦ ᐃᓐᓄᔅᓯᒪᙱᑦᑐᑦ 25%-ᖑᓚᐅᖅᐳᑦᓱ. ᓇᓗᓇᐃᖅᐳᖅ 
ᑲᑎᒪᔨᕋᓛᓄᑦ ᖃᑦᑏᓐᓇᕈᕆᐊᖅᑕᐅᒐᓱᐊᕐᓂᖓ 10%-ᒥᑦ ᐃᓐᓄᔅᓯᒪᙱᑦᑐᑦ ᕿᓚᒻᒥᐅᔪᒥᑦ ᐅᕝᕙᓘᓐᓃᑦ 
ᐊᑯᓐᓈᕿᔪᒃᑯᑦ. 
 
ᑲᑎᒪᔨᕋᓛᑦ ᐅᖃᖅᓯᒪᒋᕗᑦ ᓄᓇᕗᒻᒥ ᒐᕙᒪᒃᑯᓕᒫᐸᓗᒃ ᐃᓚᒋᐊᖅᓯᓚᐅᕐᒪᑕ ᐃᖅᑲᓇᐃᔮᔅᓴᓂᑦ ᐊᕐᕌᒍᒧᑦ 
ᐋᖅᑭᓱᖅᑕᐅᓯᒪᔪᓄᑦ 2005-06-ᒥ ᐱᓕᕆᐊᒃᓴᓄᑦ ᐸᕐᓇᐅᑎᓂᑦ, ᐃᓐᓄᒍᓐᓇᐃᓕᖅᑲᐅᕋᓗᐊᖅᑎᓪᓗᒋᑦ 
ᐃᓘᓐᓇᖏᑦ ᐅᕝᕙᓘᓐᓃᑦ ᐃᓚᖏᑦ ᐃᖅᑲᓇᐃᔮᖑᒌᖅᑐᑦ. 
 
ᑲᑎᒪᔩᑦ ᖃᐅᔨᒪᕗᑦ ᒥᓂᔅᑕᐅᕝᕖᑦ ᓇᒻᒥᓂᖅ ᐋᖅᑮᕙᒻᒪᑕ ᐊᕐᕌᒍᑕᒫᖅᓯᐅᑎᖏᓐᓂᑦ ᑮᓇᐅᔭᑎᒍᑦ ᐸᕐᓇᐅᑎᓂᑦ 
ᐃᓱᒪᓪᓗᑎᒃ ᐃᖅᑲᓇᐃᔮᓕᒫᑦ ᐃᓐᓄᓐᓂᐊᕆᐊᖏᑕ. ᐃᓐᓄᔅᓯᒪᙱᑦᑐᓪᓕ ᐃᖅᑲᓇᐃᔮᑦ ᑲᔪᓯᕗᑦ 
ᐋᖅᑭᑦᑕᐅᓯᒪᓪᓚᑦᑖᙱᑦᑐᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᒃᑰᖅᐳᑦ ᓄᓇᕗᒻᒥ ᒐᕙᒪᒃᑯᓐᓄᑦ. 

ᑲᑎᒪᔨᕋᓛᑦ ᖃᐅᔨᒪᕗᑦ ᒥᓂᔅᑕᐅᕝᕕᒃ ᓄᓇᕗᒻᒥ ᒐᕙᒪᒃᑯᓕᒫᒃᑯᑦ ᐱᓕᕆᐊᖃᕐᒪᑦ ᐃᖅᑲᓇᐃᔮᓂᒃ 
ᖃᐅᔨᓴᖃᑦᑕᖅᑐᓂ ᐊᒻᒪᓗ ᓴᖅᑭᔮᑎᑦᑎᖃᑦᑕᖅᑐᓂ. ᑲᑎᒪᔨᕋᓛᑦ ᐃᓱᒫᓘᑎᖃᖅᐳᑦ ᓈᒻᒪᖏᑦᑐᑦ 
ᐊᒥᓱᕈᖅᐸᓪᓕᐊᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐃᖅᑲᓇᐃᔮᑦ ᓴᖅᔮᖅᑎᑕᐅᕙᑦᑐᑦ ᐊᖏᔪᖅᑲᐅᑎᐅᓂᖅᓴᓅᖓᔪᑦ, 
ᖃᑦᑏᓐᓇᐅᓂᖅᓴᐅᓪᓗᑎᒃ ᐊᖏᔪᖅᑲᐅᑎᐅᙱᓂᖅᓴᓄᑦ ᐃᖅᑲᓇᐃᔮᑦ. 
 
ᐅᑦᑑᑎᒋᓪᓗᒍ, ᒪᓕᑦᑐᒍ ᒥᓂᔅᑕᐅᕝᕕᒃ ᑎᓴᒪᐃᕋᖅᑎᖅ ᐊᕐᕌᒎᑉ ᐃᓗᐊᓂ ᐅᓂᒃᑳᓕᐊᑦ, ᔮᓐᓄᐋᕆ 2000-ᒥ 233-
ᖑᓚᐅᖅᐳᑦ ᐃᖅᑲᓇᐃᔮᑦ ᓴᖅᑭᑕᐅᔪᑦ ᐊᑯᓐᓈᕿᔪᒥᑦ ᐊᖏᔪᖅᑲᐅᑎᐅᔪᓄᑦ. ᐊᒥᓱᕈᒃᑲᓂᖅᓯᒪᕗᑦ 410-ᖑᓕᖅᑐᑎᒃ 
ᐃᖅᑲᓇᐃᔮᔅᓴᐃᑦ, 75%-ᒥᑦ ᐊᒥᓱᕈᕆᐊᖅᑐᑎᒃ. ᖃᑦᑏᓐᓇᕈᕆᐊᖅᓯᒪᖔᖅᑐᑎᓪᓕ ᐊᓪᓚᕝᕕᓕᕆᓂᕐᒧᑦ 
ᐃᖅᑲᓇᐃᔮᔅᓴᑦ 20%-ᑲᓴᒻᒥᑦ. ᓰᑏᕝᕙ 30-ᒥᑦ ᑏᓰᕙ 31-ᒧᑦ, 2004-ᒥ ᐊᑯᓐᓈᕿᔪᒥᑦ ᐊᖏᔪᖅᑳᓄᑦ ᐃᖅᑲᓇᐃᔮᑦ 
ᐊᒥᓱᕈᕆᐊᓚᐅᖅᐳᑦ 380-ᓂᒃ 410-ᓄᑦ 8%-ᑲᓴᒻᒥᑦ ᐊᖏᓪᓕᒋᐊᖅᑐᑎᒃ ᐱᖓᓱᐃᓐᓇᕐᓂᑦ ᑕᖅᑭᓂᑦ. 
 
ᑭᖑᓂᑦᑎᓐᓂ ᐃᓱᒫᓘᑕᐅᖃᑦᑕᓚᐅᖅᐳᑦ ᐊᑐᖅᑕᐅᖃᑦᑕᓗᐊᕐᓂᖏᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 
ᐃᓕᐅᖅᑲᖅᑕᐅᓪᓗᑎᒃ ᐃᖅᑲᓇᐃᔮᖑᐃᓐᓇᓂᐊᖅᑐᓄᑦ. ᑭᐅᔾᔪᑕᐅᕋᑖᓚᐅᖅᑐᒧᑦ ᑎᑎᖅᑲᒃᑯᑦ ᐊᐱᖅᑯᑎᒃᑯᑦ 
ᒪᓕᒐᓕᐅᕐᕕᒻᒥ ᑲᑎᒪᔨᕋᓛᕐᒧᑦ, ᒥᓂᔅᑕᐅᕝᕕᒃ ᐅᖃᖅᓯᒪᕗᖅ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᖃᑦᑏᓐᓇᕈᕆᐊᖅᓯᒪᒻᒪᑕ 
476-ᓂᒃ ᓰᑏᕝᕙ 2000-ᒥ 331-ᓄᑦ ᓰᑏᕝᕙ 2004-ᒥᑦ. ᑲᑎᒪᔨᕋᓛᑦ ᐃᑲᔪᖅᓱᖅᐳᑦ ᐱᓇᓱᐊᕐᓂᖏᓐᓂᑦ 
ᐃᖅᑲᓴᐃᔭᑲᐃᓐᓇᖃᑦᑕᖅᑐᓂᑦ ᐊᑐᕋᓗᐊᕐᒪᖔᑕ ᓄᓇᕗᒻᒥ ᒐᕙᒪᒃᑯᑦ ᐃᓄᓐᓂᑦ ᐃᖅᑲᓇᐃᔭᖅᑎᓂᑦ. 
 
ᑲᑎᒪᔨᕋᓛᑦ ᐅᖃᖅᓯᒪᕗᑦ ᐃᓄᐃᑦ ᐃᖅᑲᓴᐃᔭᖅᑏᑦ ᐊᒥᓲᓂᖏᑦ 45%-ᒦᒋᐊᖏᑕ. ᑲᑎᒪᔨᕋᓛᑦ ᐃᓱᒫᓘᑎᖃᖅᐳᑦ 
ᐃᓄᐃᑦ ᐃᖅᑲᓇᐃᔭᖅᑏᑦ ᐊᑭᖏᑦ ᐊᓪᓚᕝᕕᒻᒪᕆᓐᓂᑦ ᐃᖅᑲᓇᐃᔮᓄᑦ ᐃᖃᓗᓐᓂ 30%-ᑐᐃᓐᓇᐅᒻᒪᑕ. ᐊᓯᐊᒍᑦ 
ᐅᖃᐅᓯᕆᓗᒍ, ᐱᖓᓱᐃᓐᓇᑯᓗᐃᑦ ᖁᓕᓂᑦ ᐃᖅᑲᓇᐃᔮᔅᓴᖅᑕᖃᖅᑎᓪᓗᒍ ᓄᓇᕗᑦ ᒐᕙᒪᒃᑯᖏᓐᓂᒃ ᐃᖃᓗᓐᓂ 
ᐃᓄᖃᖃᑦᑕᕐᖓᑦ ᐊᑎᖃᖃᑕᐅᔪᓂᒃ.  
 
ᒪᓕᒐᓕᐅᖅᑏᑦ ᐅᖃᕐᓯᒪᒻᒪᑕ ᐱᓕᕆᕕᐅᑉ ᐱᓕᕆᓂᕐᒧᑦ ᐸᕐᓇᐅᑎᖓᑦ ᑎᑎᕋᕐᓯᒪᔪᖅᑕᖃᕐᖓᑦ 
ᐱᓕᕆᐊᖑᕙᓪᓕᐊᒪᒡᒎᖅ ᕿᒥᕐᕈᔭᐅᓂᐊᖅᑐᑎᒃ ᑭᒃᑯᑐᐃᓐᓇᕐᓂᒃ ᐱᔨᑦᑎᕋᕐᓂᕐᒧᑦ ᒪᓕᒐᖅ ᐊᒻᒪᓗ 
ᐋᖅᑭᒋᐊᖅᑕᐅᔪᓂᒃ ᓴᖅᑮᒐᔭᖅᑐᑎᑦ ᒪᓕᒐᕐᒧᑦ. ᑲᑎᒪᔨᕋᓛᑦ ᑕᑯᔪᒪᔾᔮᖏᑦᑐᑦ ᑕᒪᑐᒥᖓ ᖃᐅᔨᒪᔨᑕᕐᒧᑦ-
ᓯᕗᒧᐊᑦᑎᑕᐅᕙᓪᓕᐊᑎᓪᓗᒍ, ᐊᒻᒪᓗ ᑕᑯᔪᒪᓂᐊᖅᑐᑦ ᓄᓇᕗᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖑᔪᓂᒃ ᐊᒻᒪᓗ 
ᓄᓇᕗᒥ ᐃᓕᓴᐃᔨᓂᒃ ᑎᒥᐅᔪᓂᒃ ᐊᑐᕐᓂᖃᑦᑎᐊᕐᓗᑎᒃ ᐃᓚᒋᔭᐅᑎᓪᓗᒋᑦ ᐱᓕᕆᐊᕐᒧᑦ. ᐃᓱᒪᒋᔭᐅᓂᖓ 
ᓴᖅᑮᑲᓐᓂᕐᓂᖅ ᐊᑐᖅᑕᐅᔭᕆᐊᓕᒻᒥᒃ ᐋᖅᑮᓂᕐᒥᒃ ᓄᓇᕗᑦ ᒐᕙᒪᒃᑯᖏᑕ ᑲᑐᔾᔨᖃᑎᒌᖏᓐᓄᑦ 
ᐊᐅᓚᑦᑎᔾᔪᓯᖓᓐᓄᑦ ᐃᓱᒪᒋᔭᐅᒋᐊᕆᐊᖃᓪᓚᕆᒻᒪᑦ.  
 
ᑲᑎᒪᔨᕋᓛᑦ ᓇᓗᓇᐃᕐᓯᓯᒪᒻᒪᑕ ᐱᓕᕆᕕᐅᑉ ᐱᓕᕆᓂᕐᒧᑦ ᐸᕐᓇᐅᑎᖓᑦ ᑎᑎᕋᕐᓯᒪᔪᖅᑕᖃᕐᖓᑦ ᕿᒥᕐᕈᔭᐅᓯᒪᔪᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᓯᕗᓪᓕᐅᔾᔨᓗᑎᒃ ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ ᐊᑐᐊᒐᖓᑦ, ᐊᕝᕕᐊᕈᑎᖃᕐᓂᕐᒧᑦ 
ᐊᑐᐊᒐᖓᑦ, ᐸᕝᕕᓴᑦᑕᐃᓕᓂᕐᒧᑦ ᐊᑐᐊᒐᖓᑦ, ᐅᖃᐅᓯᓕᕆᓂᕐᒧᑦ ᐊᑐᐊᒐᖓᑦ ᐊᒻᒪᓗ ᒪᓕᑦᑎᐊᕆᐊᖃᕐᓂᕐᒧᑦ 
ᐊᔾᔨᒌᙱᑦᑐᓂᒃ ᐃᓂᖃᐅᕐᖓᑕ ᐱᕙᓪᓕᐊᓂᖏᓐᓂ.  
 
ᐅᖃᐅᓯᓕᕆᓂᕐᒧᑦ ᐊᑐᐊᒐᖅ ᐱᓪᓗᒍ ᐊᑐᕋᔭᖅᑐᓂ ᒪᕐᕉᓐᓂᒃ ᐅᖃᐅᓯᓕᓐᓄᑦ ᐃᑲᔫᓯᐊᖅᑖᑎᑦᑎᖃᑦᑕᕐᓂᖅ 
ᐃᖅᑲᓇᐃᔭᖅᑎᓄᑦ, ᑲᑎᒪᔨᕋᓛᑦ ᓇᓗᓇᐃᕐᓯᓯᒪᔪᑦ ᑖᓐᓇ ᐊᑐᐊᒐᖅ ᕿᒥᕐᕈᔭᐅᓯᒪᒻᒪᑦ ᐊᒥᓱᓂᒃ ᐊᕐᕌᒍᓂᒃ ᒫᓐᓇ 
ᐋᖅᑭᑦᑕᐅᙳᐊᓚᐅᕐᓯᒪᒐᓂᓗ. ᑲᑎᒪᔨᕋᓛᑦ ᑕᑯᔪᒪᓂᐊᖅᑐᑦ ᐊᑐᐊᒐᕐᒥᒃ ᐃᓇᑦᑎᒋᐊᒃᑲᓐᓂᕈᑎᐅᓂᐊᖅᑐᒥᒃ ᐃᓄᐃᑦ 
ᐅᖃᐅᓯᖅ ᐊᑐᖅᑕᐅᖃᑦᑕᖁᓗᒍ ᐃᖅᑲᓇᐃᔭᕐᕕᓐᓂᑦ, ᐱᓗᐊᖅᑐᒥᑦ ᐱᔾᔪᑎᒋᓪᓗᒍ ᐃᓄᓕᕆᓂᖅᓴᐅᕙᑦᑐᓄᑦ 
ᐃᖅᑲᓇᐃᔭᖅᑎᓄᑦ ᐱᔨᑦᑎᕋᖅᐸᑦᑐᓄᑦ ᑭᒃᑯᑐᐃᓐᓇᕐᓂᒃ.  

ᐊᒥᓱᐊᖅᑎᖅᑐᑎᒃ, ᐃᓄᑦᑎᑐᑦ ᐱᔪᓐᓇᕐᓂᐅᔪᖅ ᐃᖅᑲᓇᐃᔮᖓᑕ ᐃᓚᒋᖃᑦᑕᕆᐊᖃᖅᑕᕋᓗᐊᖓ. 
ᐃᓱᒪᒋᔭᐅᒋᐊᕆᐊᖃᕐᒥᔪᖅ ᐱᔾᔪᑎᖃᖅᑎᑦᑎᓂᖅ ᐃᖅᑲᓇᐃᔭᖅᑎᓄᑦ ᓇᔅᓴᐸᑦᑐᓄᑦ ᐃᓕᓴᕆᔭᐅᓯᒪᔪᓂᒃ 
ᖃᐅᔨᒪᓂᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᖅᑲᓇᐃᔭᕐᕕᒻᒧᑦ. ᑲᑎᒪᔨᕋᓛᑦ ᑕᑯᔪᒪᓂᐊᕐᒥᔪᑦ ᐱᓕᕆᕕᒻᒥᒃ 
ᐃᓱᒪᒋᔭᖃᕆᐊᖅᑎᓪᓗᒋᑦ ᐋᖅᑭᒋᐊᕆᓂᕐᒥᒃ ᓯᕗᓪᓕᐅᔾᔨᓪᓗᑎᒃ ᐃᖅᑲᓇᐃᔭᖅᑎᑦᑎᖃᑦᑕᓂᕐᒧᑦ ᐊᑐᐊᒐᕐᒥᒃ 
ᐱᔾᔪᑎᒋᓪᓗᒍ ᐊᑯᓂ-ᐃᖅᑲᓇᐃᔮᓖᑦ ᐅᑭᐅᖅᑕᖅᑐᒥ ᐊᒻᒪᓗ ᑎᒥᒃᑯᑦ ᐊᔪᕈᑎᓖᑦ. ᑲᑎᒪᔨᕋᓛᑦ ᓂᕆᐅᑦᑐᑦ 
ᑕᑯᓂᐊᕆᐊᔅᓴᖅ ᑖᒃᑯᓂᖓ ᐋᖅᑭᒋᐊᕐᓯᒪᔪᓂᒃ ᐊᑐᐊᒐᕐᓂᒃ ᐊᑐᐃᓐᓇᐅᑎᑕᐅᔪᓂᒃ ᑲᑎᒪᔨᕋᓛᕐᓄᑦ 
ᐅᖃᐅᓯᔅᓴᖃᕐᕕᐅᖁᔭᐅᓪᓗᑎᒃ ᑭᖑᓪᓕᖅᐹᒥ ᐋᖅᑭᓱᖅᑕᐅᓚᐅᙱᓐᓂᖏᓐᓂ ᐊᒻᒪᓗ ᓴᖅᑭᖅᑕᐅᓚᐅᙱᓐᓂᖏᓐᓂ 
ᒪᓕᒐᓕᐅᕐᕕᒻᒧᑦ.  
 

ᑲᑎᒪᔨᕋᓛᑦ ᓇᓗᓇᐃᕐᓯᓯᒪᔪᑦ ᐃᓱᒫᓘᑎᖃᕐᓂᕐᒥᓂᒃ ᑐᑭᓯᓇᑦᑎᐊᖅᑐᒥᒃ ᐱᓕᕆᔾᔪᑎᒥᒃ 
ᐋᖅᑭᓯᒪᔪᖅᑕᖃᙱᓐᓂᖓᓂᒃ ᖃᐅᔨᒃᑲᐃᔾᔪᑎᔅᓴᒥᒃ ᓴᐳᔾᔨᓯᒪᒍᒻᒥᒃ ᐃᓚᒋᔭᐅᔪᓄᑦ ᐃᓄᖁᑎᑦᑎᓐᓄᑦ 
ᐱᔨᑦᑎᕋᖅᑐᓄᑦ. ᑲᓇᑕᓕᒫᒥ, ᒪᓕᒐᔅᓴᖅ C-11, ᓄᑖᖅ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᐅᑦ ᓴᖅᑭᑕᐅᔾᔭᐃᒃᑯᑎ 
ᒪᓕᒐᔅᓴᓕᐊᖑᓯᒪᔪᖅ, ᓴᖅᑭᖅᑕᐅᔪᒻᒪᑦ ᐅᑭᐊᔅᓵᖅ ᒪᓕᒐᓕᐅᕐᕕᒻᒥ. ᑲᑎᒪᔨᕋᓛᑦ ᑎᓕᐅᕆᔪᑦ ᓄᓇᕗᑦ 
ᒐᕙᒪᒃᑯᖏᓐᓂ ᐃᓱᒪᔅᓴᕐᓯᐅᕈᑕᐅᖁᓪᓚᕆᑦᑐᒍ ᐋᖅᑮᓂᕐᒥᒃ ᑕᐃᒪᐃᑦᑐᓴᐃᓐᓇᒐᓚᒻᒥᒃ ᒪᓕᒐᔅᓴᐅᒐᔭᖅᑐᒥᒃ 
ᒪᓕᒐᓕᐅᕐᕕᒻᒥ ᑎᓕᓯᔾᔪᑕᐅᓯᒪᔪᑦ >>ᐸᑦᑕᑐᖅᑐᑦ ᐱᖃᐅᓯᑎᓗᒋᑦ ᓴᖅᑭᖅᑕᐅᓂᖏᑦ ᐃᓚᖏᑦ 
ᐱᔨᑦᑎᕋᖅᑎᐅᒐᔭᖅᑐᒥᒃ ᐃᖅᑲᓇᐃᔭᖅᑎᓄᑦ ᐅᐸᑦᑕᐅᖃᑦᑕᕋᔭᖅᑐᒥᒃ ᐅᖃᐅᔾᔭᐅᒋᐊᕆᐊᖃᖅᑎᓪᓗᒋᑦ 
ᐃᑲᔪᖅᑕᐅᔪᒪᑎᓪᓗᒋᓪᓘᓐᓃᑦ.  
 

ᐃᖅᑲᓇᐃᔭᖅᑎᐅᖃᑎᒌᓂᒃ ᓇᒻᒥᓂᖅᓱᖅᑎᐊᕆᐊᖃᕐᓂᖅ ᐱᒻᒪᕆᐅᒻᒪᑦ. ᑲᑎᒪᔨᕋᓛᑦ ᓇᓗᓇᐃᕐᓯᓯᒪᒐᓗᐊᖅᑎᓪᓗᒋᑦ 
ᐊᖏᖅᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ ᐊᓯᔾᔨᕐᓂᒥᓂᖏᑦ ᖃᑦᑏᓐᓇᕈᕆᐊᕐᓂᕐᖓᑕ 31%-ᒥᒃ 
2000-ᒥ 18%-ᓄᑦ 2003-2004-ᒥ, ᐃᖅᑲᓇᐃᔭᕐᕕᒻᒧᑦ ᐅᐸᖃᑦᑕᖏᓐᓂᖅ ᐱᔾᔪᑕᐅᓗᐊᖅᐸᑦᑐᖅ 
ᐊᑲᐅᙱᓕᐅᕈᑕᐅᓪᓚᕆᑉᐸᑦᑐᓂ. ᑭᐅᔾᔪᑕᐅᕋᑖᕐᓯᒪᔪᖅ ᑎᑎᕋᕐᓯᒪᔪᓂᒃ ᐊᐱᖅᑯᑎᒥ ᒪᓕᒐᓕᐅᕐᕕᒻᒥ 
ᑲᑎᒪᔨᑐᐃᓐᓇᕐᒧᑦ ᐅᐸᖃᑦᑕᖏᑦᑐᑦ ᓄᓇᕗᑦ ᒐᕙᒪᒃᑯᖏᓐᓂ ᐊᒥᓱᕈᒃᑲᓂᕐᓯᒪᒻᒪᑕ 2002-03 ᐊᒻᒪᓗ 2003-04, 
ᐊᒻᒪᓗ ᐊᒥᓱᕈᒃᑲᓂᕐᓯᒪᓪᓗᑎᒃ ᓯᕗᓪᓕᕐᓂᒃ ᐱᖓᓲᔪᖅᑐᓂᒃ ᑕᖅᑭᓂᒃ 2004-05-ᒥ. ᐊᒥᓲᓂᖏᑦ 
ᐅᓐᓂᕐᓗᖃᑦᑕᖅᑐᑦ ᐊᒥᓱᕈᒃᑲᓂᕐᓯᒪᓪᓗᑎᒃ 96-ᒥᑦ ᒫᑦᓯ 2003-ᒥ 116-ᓄᑦ ᒫᑦᓯ 2004-ᓄᑦ.  
 

ᒪᓕᒐᓕᐅᖅᑏᑦ ᖃᐅᔨᒪᒋᐊᖁᔨᒍᓐᓇᖅᑐᑦ ᐊᖓᔪᖅᑳᕐᒥᒃ ᐱᔾᔪᑎᒋᓪᓗᒍ ᐊᑦᑕᓇᕐᓂᖓᓂᒃ ᑭᒃᑯᑐᐃᓐᓇᕐᓄᑦ 
ᐅᑉᐱᕆᔭᐅᓂᕗᑦ ᓈᒻᒪᑦᑑᒋᐊᖃᖅᑎᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᓕᕆᓂᕆᕙᑦᑕᖏᑦ ᓱᕋᑦᑕᐅᕙᓪᓕᐊᒻᒪᑦ 
ᐃᓱᒪᒋᔭᐅᖃᑦᑕᑎᓪᓗᒍ ᐱᐅᒋᔭᐃᓐᓇᑯᓗᖏᓐᓂᒃ ᐱᖃᑦᑕᕆᐊᖏᓐᓂᒃ, ᐱᓗᐊᖅᑐᒥᑦ ᐱᔾᔪᑎᒋᓪᓗᒍ 
ᐃᖅᑲᓇᐃᔭᖅᑎᑖᖃᑦᑕᕐᓂᖅ ᓄᓕᐊᖏᓐᓂᒃ ᐅᐃᖏᓐᓂᒃ ᐊᐃᑉᐸᖏᓐᓂᓘᓐᓃᑦ. ᑕᕝᕙᓴᐃᓐᓇᕐᓗ, ᒐᕙᒪᒃᑯᑦ 
ᖃᐅᔨᒪᒋᐊᖃᑦᑕᕆᐊᖃᕐᖓᑕ ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ ᐱᓕᕆᓂᕆᕙᑦᑕᖏᑦ ᒪᓕᒐᕐᓂᒃ ᒪᓕᑦᑐᑎᐅᖃᑦᑕᕐᖓᑕ, 
ᐊᒻᒪᓗ ᐊᑦᑐᐊᔭᐅᖃᑦᑕᕋᑎᒃ ᓇᓗᓇᐃᖅᑕᐅᓪᓚᑦᑖᕐᓯᒪᙱᑦᑐᓂᒃ ᐅᖃᐅᓯᐅᕈᓘᔭᑐᐃᓐᓇᖅᑐᓂᒃ ᐱᔾᔪᑎᒋᓪᓗᒋᑦ 
ᐃᓄᐃᑦ. ᑲᑎᒪᔨᕋᓛᑦ ᑕᑯᔪᒪᓂᐊᕐᒥᔪᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᔾᔪᓯᖏᓐᓂᒃ ᑕᒪᒃᑯᓂᖓ ᐅᖓᑖᓄᑦ ᐃᑲᕐᕋᐃᑦ 
ᐊᒻᒪᓗ ᐃᓕᓐᓂᐊᕆᐊᖅᑐᑎᒃ ᓄᖅᑲᖓᑲᐃᓐᓇᖃᑦᑕᕐᓂᐅᔪᓄᑦ ᐊᑐᖅᑕᐅᓗᐊᖅᐸᑦᑐᓄᑦ, ᓈᒻᒪᑦᑐᓂᒃ 
ᑲᒪᒋᔭᖃᑦᑎᐊᕐᓂᑯᓪᓗ. 
 

ᒪᓕᒐᓕᐅᖅᑏᑦ ᓇᓗᓇᐃᕐᓯᑲᓐᓂᖃᑦᑕᐃᓐᓇᕐᖓᑕ ᐃᓱᒫᓗᓇᕐᓂᖓᓂᒃ ᐊᖏᔪᐊᓗᒻᒥᒃ ᑲᓲᒪᙱᓐᓂᖏᓐᓂᒃ 
ᓈᓴᐅᑏᑦ ᐊᑎᖃᖃᑕᐅᔪᓂᒃ ᐊᖑᑎᓂᒃ ᐊᒻᒪᓗ ᓈᓴᐅᑎᓂᒃ ᖃᑦᑎᐅᓂᖏᓐᓂᒃ ᐊᑎᖃᖃᑕᐅᔪᑦ ᐊᕐᓇᐃᑦ 
ᐃᖅᑲᓇᐃᔭᖅᑎᓄᑦ ᓄᓇᕗᑦ ᒐᕙᒪᒃᑯᖏᓐᓂ. ᐊᕐᕌᒍᒻᒧᑦ 2003-2004 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᓕᕆᔩᑦ 
ᐅᓂᒃᑳᓕᐅᖑᓯᒪᔪᖅ, 800-ᖑᔪᑦ ᐊᕐᓇᐃᑦ ᐃᓄᖁᑕᐅᔪᑦ ᐃᖅᑲᓇᐃᔮᖃᔪᒻᒪᑕ ᒫᑦᓯ 2004-ᒥ, ᖃᑦᓯᐅᓂᖏᑦ 
ᐊᖑᑏᑦ ᐃᓄᖁᑕᐅᔪᑦ 300-ᓃᑐᐃᓐᓇᖅᒪᑕ. ᐃᓱᒫᓗᓐᓇᖅᑐᖅ ᖃᑦᓰᓐᓇᐅᓂᖅᓴᐃᑦ ᐊᖑᑏᑦ ᑲᔪᓯᓂᖃᖃᑦᑕᖅᒪᑕ 
ᐱᒐᓱᐊᕐᓂᖏᑦ ᐊᒻᒪᓗ ᑕᐃᑲᓃᖏᓐᓇᕈᓐᓇᖅᓂᖏᓪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᒪᓕᒐᓕᐅᖅᑏᑦ 
ᓇᓗᓇᐃᖅᓯᓯᒪᕗᑦ ᐱᒐᓱᐊᕐᓂᖏᓐᓂᒃ ᐋᖅᑭᒋᐊᕆᓂᕐᒥᒃ ᓯᕗᓪᓕᐅᑎᑦᓯᓂᕐᒥᒃ ᐃᖅᑲᓇᐃᔭᖅᑎᑖᕋᓱᐊᓂᕐᒧᑦ 
ᐱᖁᔭᐅᔪᓂᑦ. 
 

ᐃᒃᓯᕙᐅᑕᖅ ᒪᓕᒐᓕᐅᖅᑏᑦ ᓇᓗᓇᐃᖅᓯᓯᒪᕗᑦ ᐊᖏᖅᑕᐅᑦᓱᓂᓗ ᐃᖅᑲᓇᐃᔭᖅᕕᐅᔪᑦ ᓇᒻᒥᓂᖁᑎᓕᓐᓄᑦ 
ᐸᕐᓇᑕᐅᒪᔪᑦ ᕿᒥᕐᕈᓂᖃᖅᑯᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᖅᒧᑦ ᐸᕐᓇᓂᕐᒥᒃ. ᒪᓕᒐᓕᐅᖅᑏᑦ ᐅᑕᖅᑭᕗᑦ 
ᖃᓄᐃᓕᑕᐅᓂᐊᕐᓂᖏᓐᓂᒃ "ᖃᑦᓯᐅᓂᖏᓐᓂᒃ" ᐸᕐᓇᑕᐅᒪᔪᓂᒃ ᑎᑎᕋᖅᓯᒪᔪᓂᑦ. ᑲᑎᒻᒪᔩᑦ ᖃᐅᔨᒪᔪᑦ ᒐᕙᒪᒃᑯᑦ 
ᓄᓇᕘᒥ ᐅᓪᓗᕐᒥᒃ ᐋᖅᑭᑦᑕᐅᓯᒪᔪᒥᑦ 2008 50 ᐳᓴᖏᓐᓂᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ ᐃᖅᑲᓇᐃᔮᑦᓴᐅᔪᓂᑦ 
ᐱᔭᐅᒐᔭᕆᐊᖏᓐᓂᒃ ᐃᓄᓐᓄᑦ. ᑲᔪᓯᒋᐊᕈᑕᐅᒍᒪᕗᖅ ᑎᑭᑕᐅᒍᒪᔪᖅ, ᐃᖅᑲᓇᐃᔭᖅᑎᑖᕆᐊᖃᕋᔭᖅᑐᒍᑦ 400-ᓂ 



ᐱᖓᑦᓯᖅ, ᒫᑦᓯ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᓄᓐᓂᒃ ᑲᔪᓯᓂᒋᒍᒪᒍᑦᑎᒍ. ᒪᓕᒐᓕᐅᖅᑏᑦ ᐃᖅᑲᓇᐃᔭᖅᕕᐅᔪᓂᑦ ᑲᔪᓯᒋᐊᑲᓐᓂᖁᔨᕗᑦ ᐱᓕᕆᖃᑎᖃᕐᓂᕐᒥᒃ 
ᐊᓯᖏᓐᓂᒃ ᑎᒥᐅᔪᐃᑦ ᐃᓕᓐᓂᐊᑎᑦᓯᓂᐅᔪᓂᒃ ᑲᔪᓯᒋᐊᖁᔨᓂᕐᒥᒃ ᒐᕙᒪᑐᖃᒃᑯᓐᓂᒃ ᐃᑲᔪᖅᑕᐅᓂᐊᕋᑦᑕ 
ᐊᑯᓂᐅᓂᖅᓴᒧᑦ ᑎᑭᒍᒪᔭᑦᑎᓐᓄᑦ ᐃᓛᒃᑯᑦ 23-ᒥ, ᑭᒡᒐᑐᐃᑦᓯᐊᕐᓂᕐᒥᒃ ᖃᐅᔨᒪᓂᓕᓐᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ. 
 
ᑲᑎᒻᒪᔩᑦ ᓇᓗᓇᐃᖅᓯᖅᑲᐅᒻᒪᑕ ᐃᓕᓐᓂᐊᑎᑦᓯᓂᕐᒧᑦ ᖃᐅᔨᓴᐅᑕᒍᑎᓂᒃ ᐱᒋᐊᖅᑕᐅᓯᒪᕗᑦ ᖃᑦᓯᐅᓂᖏᓐᓂᒃ 
ᑮᓇᐅᔭᖅᑑᑎᖃᕐᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᒪᓕᒐᓕᐅᖅᑏᑦ ᓂᕆᐅᓐᓂᖃᖅᑯᑦ 
ᖃᐅᔨᓴᖅᑕᐅᒍᑕᐅᔪᒥᒃ ᑐᓴᕋᑦᑕᐅᔪᓂᒃ ᓇᓪᓕᐊᒍᑦ ᐃᓕᓐᓂᐊᑎᑦᓯᒍᑕᐅᒐᔭᖅᒪᖔᑕ ᑲᔪᓯᑦᓯᐊᖁᓪᓗᒋᑦ 
ᐃᖅᑲᓇᐃᔭᖅᑏᑦ ᐊᒻᒪ ᐱᕈᑦᓯᐊᖁᓪᓗᒋᑦ. ᒪᓕᒐᓕᐅᖅᑏᑦ ᑕᑯᒍᒪᒐᔭᖅᑐᑦ ᐃᓕᓐᓂᐊᕋᑦᓴᐅᔪᓂᑦ 
ᓴᖅᑭᖅᑕᐅᒐᔭᖅᑐᓂᑦ ᓄᓇᕘᒥ, ᐊᑭᑦᓴᖏᓐᓂᑦ ᒥᑭᓪᓕᒋᐊᕆᓂᕐᒥᒃ ᐊᐅᓚᑎᑦᓯᖃᑦᑕᓂᕐᒧᑦ ᓯᓚᑖᓄᑦ ᓄᓇᕗᑦ 
ᐃᓕᓐᓂᐊᕆᐊᖅᑐᓂᑦ, ᐊᑑᑎᖃᑦᓯᐊᕋᓗᐊᖅᒪᖔᑦ ᐃᓕᓐᓂᐊᑎᑦᓯᓂᐅᔪᑦ. 
 
ᐃᒃᓯᕙᐅᑕᖅ, ᑲᑎᒻᒪᔩᑦ ᐃᑲᔪᖅᑐᖅᑐᑦ ᐃᖅᑲᓇᐃ.ᔭᖅᑎᖁᑎᖃᕐᓂᕐᒥᒃ ᐃᓕᓐᓂᐊᖅᑎᓂᒃ ᐅᐱᕐᖔᒃᑯᑦ. 
ᐃᓱᒫᓘᑕᐅᔪᑦ ᓴᖅᑭᖃᑦᑕᖅᓯᒪᔪᑦ ᐃᑉᐱᒍᓱᑦᓯᐊᕐᓂᖅᒥᒃ ᐊᔾᔨᒌᑎᑦᓯᓂᒃᑯᑦ ᖃᓄᐃᑕᐅᖃᑦᑕᖅᓂᖏᓐᓂᒃ ᐃᓚᖏᑦ 
ᐃᓕᓐᓂᐊᕐᑏᑦ ᑕᕝᕙᓂ. ᒪᓕᒐᓕᐅᖅᑏᑦ ᐅᐱᒍᓱᑉᐳᑦ 2005-ᒥ ᐃᓕᓐᓂᐊᕈᑕᐅᒐᔭᖅᑐᓂᒃ ᓇᓗᓇᐃᔭᐃᓂᐊᖅᒪᑕ 
ᐊᔾᔨᒌᑎᑦᓯᓂᖅᒧᑦ, ᐊᑐᐃᓐᓇᐅᑎᑦᓯᓂᕐᒥᓪᓗ ᐃᓕᓐᓂᐊᑎᑦᓯᒍᑕᐅᑦᓯᐅᕋᔭᖅᑐᓂᒃ ᐊᒻᒪ ᐃᖅᑲᓇᐃᔭᖃᑦᑕᓂᕐᒧᑦ 
ᐃᓕᓯᒪᓂᖃᕐᓂᖅᒧᑦ ᐃᓄᐃᑦ ᐃᓕᓐᓂᐊᖅᑎᖏᓐᓄᑦ. ᒪᓕᒐᓕᐅᖅᑏᓪᓗ ᐱᐅᔪᓂᒃ ᐃᓕᓐᓂᐊᕋᑦᓴᖅᑕᖃᒻᒪᑦ 
ᓄᓇᕘᒻᒥᑦ ᐅᕕᒃᑲᓐᓄᑦ ᐃᓕᓐᓂᐊᕐᓂᐅᔪᓂᒃ ᐊᒻᒪ ᓄᓇᕘᑦ ᓯᕗᓂᑦᓴᕗᑦ ᓯᕗᓂᑦᓴᑎᓐᓂᑦ 
ᐃᖅᑲᓇᐃᔭᖅᑎᖁᑎᖃᕐᓂᖅᒥᒃ. 
 
ᐃᒃᓯᕙᐅᑕᖅ, ᐅᖃᐅᓯᕆᒋᐊᖓᖅᑕᒃᑲ ᐱᔭᕇᖅᑐᑦ. ᓇᒻᒥᓂᑦ ᒪᓕᒐᓕᐅᖅᑏᑦ ᐃᓱᒫᓘᑎᖃᖅᑐᑦᓴᐅᔪᑦ ᐊᒻᒪ 
ᐅᖃᐅᓯᑦᓴᖃᖅᑐᑦᓴᐅᔪᑦ. ᖁᔭᓐᓇᒦᒃ. ᓇᓗᓇᐃᕈᒪᔭᕋ ᓯᕿᖑᔭᐅᑉ ᖃᑦᓯᒨᖅᓂᖓ ᐊᒻᒪ ᓅᒋᐊᕈᒪᓕᖅᑐᖓ 
ᐅᓂᒃᑳᓕᐅᒥᓂᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᖅᑎᑦᓯᒍᑎᖃᖅᑐᒍ ᓇᑎᒻᒥᑦ ᐅᓂᒃᑳᓕᐅᒥᓂᕐᓄᑦ ᑲᔪᓯᒋᐊᕐᓂᕐᒥᒃ. 
ᖃᓄᖅᑑᕈᑎᑦᓴᐅᖏᑦᑐᖅ ᐱᒋᐊᖅᑎᑦᓯᒍᑎ. ᐃᓘᓐᓇᑎᒃ ᐊᖏᖅᑐᑦ ᐱᒋᐊᕈᑎᒧᑦ. ᖁᔭᓐᓇᒦᒃ. ᐊᖏᖏᑦᑐᑦ. 
ᐱᒋᐊᕈᑎ ᑲᔪᓯᒋᐊᖅᑐᖅ. ᐱᒋᐊᓯᔪᒍᑦ ᐅᓂᒃᑳᓕᐊᒥᓂᕐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᒋᑦ. ᐅᓪᓗᒥᐅᔪᖅ ᑲᔪᓯᒋᐊᖁᔭᐅᔪᑦ. ᐱᒋᐊᓕᒃ 20. ᐅᓂᒃᑳᓕᐅᒥᓃᑦ ᑲᑎᒻᒪᔨᓄᑦ. 
ᐃᑦᓯᕙᐅᑕᖅ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᓯ ᐃᓱᒪᔅᓴᖅᓯᐅᕈᑎᖃᖅᓯᒪᕗᑦ ᒪᓕᒐᔅᓴᖅ 8-ᒥᑦ ᐊᒻᒪ 
ᓇᓚᐅᑦᑖᖅᑕᐅᓯᒪᔪᓂᑦ, ᓄᖅᑲᕆᐊᕈᒪᓕᖅᐳᖓ. ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᓕᐊᖓᑦ ᑲᑎᒪᔨᕋᓛᑦ 
ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᕐᒪᑦ. ᑭᐊᑉ ᑭᖑᕝᕕᖅᐹ? ᐹᓇᐸᔅ. ᐱᒋᐊᖅᑎᑦᑎᔪᖃᕐᒪᑦ ᐊᐃᒃᑯᐊ ᐊᖏᖅᑐᑦ. 
ᐊᖏᙱᑦᑐᑦ. ᓂᕈᐊᙱᑦᑐᑦ. ᑲᔪᓯᕗᖅ. 
 
ᑲᑎᒪᔾᔪᑎᒃᓴᖅ 21, ᐱᖓᔪᐊᓂᑦ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᐃᑦ, ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᑐᓴᕋᒃᓴᖅ ᖃᐅᑉᐸᒧᑦ, ᑲᑎᒪᓐᓇᐅᓛᖅᑐᖅ ᑲᑎᒪᓐᓇᑐᐃᓐᓇᕐᒧᑦ 10-ᒥ ᐅᓪᓛᒃᑯᑦ 
ᑐᑦᑐ ᑲᑎᒪᕕᒻᒥᑦ. 
 
ᑲᑎᒪᔾᔪᑎᒃᓴᐃᑦ ᓯᑕᒻᒥᕐᒧᑦ ᒫᔅᓯ 17, 2005: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᓄᑦ 

10. ᐊᑎᓕᐅᖅᑎᑦᑎᓂᖅ 

11. ᐅᓂᒃᑳᓕᐊᖏᑦᖅ ᑲᑎᒪᔨᕋᓛᖑᐃᓐᓇᓂᐊᖅᑐᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᒃᓴᓂᑦ 

13. ᐅᖃᓕᒫᕐᓂᖅ ᑎᑎᖅᑲᓂᒃ 

14. ᐱᒋᐊᖅᑎᑕᐅᔪᑦ ᓇᓗᓇᐃᖅᑕᐅᓂᖏᑦ 

15. ᐱᒋᐊᖅᑎᑕᐅᔪᑦ ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᒥᑦ 

16. ᐱᒋᐊᖅᑎᑕᐅᔪᑦ 

17. ᓯᕗᓪᓕᖅᐹᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

18. ᑭᖑᓪᓕᖓᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

19. ᐃᓱᒪᔅᓴᖅᓯᐅᕐᓂᖏᑦ ᑲᑎᒪᔨᕋᓛᑦ ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓂᑦ 

• ᓴᖅᑭᑕᐅᔪᖅ ᑎᑎᖅᑲᒃ 52 - 2(2) 

• ᒪᓕᒐᒃᓴᖅ 8 

• ᒪᓕᒐᒃᓴᖅ 9 

• ᒪᓕᒐᒃᓴᖅ 10 

• ᒪᓕᒐᒃᓴᖅ 11 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13, ᐊᒻᒪᓗ 

• ᒪᓕᒐᒃᓴᖅ 14 

20. ᐅᓂᒃᑳᖏᑦ ᑲᑎᒪᔨᕋᓛᑐᐃᓐᓇᐃᑦ 

21. ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᑎᓴᒻᒥᕈᕋᓱᐊᕐᓂᖓᓂ, ᒫᔅᓯ 17, 2005 
ᐅᓐᓄᓴᒃᑯᑦ 1:30. 
 
ᐃᖅᓱᖅᑎ 
 
>>ᒪᓕᒐᓕᐅᕐᕕᒃ ᒪᑐᓚᐅᖅᐳᖅ 18:07  
 
  
 
 



 

 

 


